
 

 

 

 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ 

 

ᐋᖅᑭᒋᐊᖅᓯᒪᓐᖏᑦᑐᑦ ᓇᕿᑦᑕᖅᑕᐅᓯᒪᔪᑦ 

  

ᓇᒡᒐᔾᔭᐅ, ᕕᕝᕗᐊᕆ 27, 2023 

 

ᐃᖃᓗᐃᑦ, ᓄᓇᕗᑦ 

 

 

 

ᐋᖅᑭᒋᐊᕈᑎᑦ: 

  

  

  

  

  

  

  

  

  

  

 

 

ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᐄᒥᓚᔪ ᐊᕐᓇᖅᑯᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐹᐱ ᐊᓇᕕᓗᒃ 

(ᖁᕐᓗᖅᑑᖅ) 

 

ᐱᑦᓯᐅᓛᖅ ᐳᕉᔅᑐ 

(ᐃᖃᓗᐃᑦ-ᓯᓈ) 

 

ᐊᖓᔪᖅᑳᖅ ᐹᒥᓚ ᒍᕌᔅ 

(ᐃᖃᓗᒃᑑᑦᑎᐊᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ 

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

 

ᒥᐊᓕ ᕿᓕᖅᑎ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᓵᓚᒪᓐ ᒪᓕᑭ 

(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 
 

ᑭᐊᕆᓐ ᓄᑕᕋᖅ 

(ᑐᓄᓂᖅ) 

 

ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 

  

ᐊᖓᔪᖅᑳᖅ ᔪᐊᓇ ᖁᐊᓴ 

(ᐊᒡᒍ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐅᖃᐅᓯᕐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ 

 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᓇᒡᒐᔾᔭᐅ, ᕕᕝᕗᐊᕆ 27, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1 

ᐃᖃᓗᐃᑦ, ᓄᓇᕗᑦ 

ᓇᒡᒐᔾᔭᐅ, ᕕᕝᕗᐊᕆ 27, 2023 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐊᖓᔪᖅᑳᖅ ᐹᒥᓚ ᒍᕌᔅ, ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᒥᐊᓕ ᕿᓕᖅᑎ, 

ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᓵᓚᒪᓐ ᒪᓕᑭ, ᐊᖓᔪᖅᑳᖅ ᒫᒡᒍᓚ 

ᓇᑲᓱᒃ, ᑭᐊᕋᓐ ᓄᑕᕋᖅ, ᑖᓂᐅ ᖃᕝᕕᒃ, ᐊᖓᔪᖅᑳᖅ ᔪᐊᓇ ᖁᐊᓴ, ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ ᓴᒻᒧᖅᑐᖅ, 

ᔫ ᓴᕕᑲᑖᖅ, ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 13:29ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ): ᖁᔭᓇᖅᑯᓯ. ᑐᒃᓯᐊᕐᓗᑕ. 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᑉᓗᒃᑯᑦ ᑲᑎᒪᔨᐅᖃᑎᒃᑲᑦ. ᖁᐊᓇᖅᑯᖅ ᑕᒪᐅᙵᕐᒥᒐᑉᓯ. ᐅᓇᒍᐊᖅᓯᑦᓴᕈᓐᓇᖅᓯᕗᒍᑦ ᓄᙳᐊᓂ. 

ᕼᐊᓇᑦᓯᐊᕈᒫᕆᕗᒍᑦ ᐅᕙᓂ ᖃᐃᔪᒥᒃ ᐅᑉᓗᒥᒃ. (ᑐᓵᔨᑎᒎᓕᖅᑐᖅ) ᑲᑎᒪᔾᔪᑎ 2. ᒥᓂᔅᑕᐃᑦ ᐅᖃᐅᓯᖏᑦ, 

ᐅᖃᐅᓯᔅᓴᖏᑦ. ᓄᓇᕗᑦ ᓯᕗᓕᖅᑎᖓ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 146 - 6(2): ᓴᖅᑭᑕᐅᓂᖏᑦ ᐃᑲᔪᖅᑎᒃᓴᑦ ᑐᙵᓕᕆᔭᓄᑦ ᐃᓂᒃᓴᓕᐊᑦ 

(ᐊᕿᐊᕈᖅ, ᐸ) 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᐅᓪᓛᒃᑯᑦ, ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑰᖅᐸᒃᑲ ᒪᓕᒐᓕᐅᖅᑎᐅᖃᑎᒃᑲ 

ᐊᒻᒪ ᓄᓇᕗᒻᒥᐅᑕᐃᑦ ᓈᓚᒃᑐᑦ ᓄᓇᓕᓕᒫᑦᑎᐊᑦᑎᓐᓂ. 

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᖁᕕᐊᓱᑉᐳᖓ ᒐᕙᒪᑦᑕ ᐊᖏᖅᓯᒪᓂᖓᓂᒃ ᓴᖅᑭᖅᓯᒍᓐᓇᕋᒪ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᑕ ᒥᔅᓵᓄᑦ ᖁᑦᑎᓂᖅᐹᓂ ᐃᖅᑲᓇᐃᔮᓂᒃ. 

 

ᐃᓛᒃᑯᑦ ᒐᕙᒪᒃᑯᑦ ᐱᓕᕆᕕᖏᑦ ᑎᒥᖁᑎᖏᓪᓗ ᐃᓕᓯᒍᓐᓇᓕᕐᖓᑕ ᒥᓂᔅᑕᐅᑉ ᑐᖏᓕᖓᑕ ᐃᑲᔪᖅᑎᖓᓂᒃ 

ᑕᕝᕙᓂ ᓯᕗᓕᖅᑎᐅᖃᑕᐅᒍᓐᓇᖅᓯᓂᐊᕐᓗᓂ. 

 

ᑖᓐᓇ ᓄᑖᖅ ᐃᖅᑲᓇᐃᔮᖅ, ᓄᓇᕗᒻᒥᐅᓂᒃ ᐊᔪᙱᑦᑐᓂᒃ ᐱᒍᓐᓇᑎᑦᑎᓂᐊᓕᖅᑐᖅ ᖁᑦᑎᑦᑐᓂᒃ 

ᐃᖅᑲᓇᐃᔮᖅᑖᖅᐸᓪᓕᐊᒍᓐᓇᕐᓗᑎᒃ. ᐊᒻᒪᑦᑕᐅᖅ, ᐊᔪᕈᓐᓂᖅᓴᕈᓐᓇᕐᓗᑎᒃ, ᐱᓕᒻᒪᓴᖅᑕᐅᓗᑎᓪᓗ 

ᐃᖅᑲᓇᐃᔭᖅᑎᒥᒃ ᒪᓕᖅᓱᐊᕐᓗᑎᒃ ᐊᔪᕆᖅᓱᐃᔾᔭᐅᖃᑦᑕᕐᓗᑎᒃ. ᐃᓛᒃᑯᑦ ᑖᒃᑯᐊ ᒥᓂᔅᑕᐅᑉ ᑐᖏᓕᖓᓄᑦ 

ᐅᓂᒃᑳᕆᐊᖅᑐᖃᑦᑕᕆᐊᖃᕐᓂᐊᖅᑐᐃᑦ. 

 

ᐃᓄᐃᑦ ᐃᑲᔪᖅᑎᐅᓗᑎᒃ ᐃᖅᑲᓇᐃᔮᖏᑦ ᐱᓕᕆᕕᓕᒫᑦᑎᐊᓂᒃ ᓴᖅᑭᖅᑕᐅᓂᐊᓕᕐᖓᑕ, ᐊᕐᕌᒍᓄᑦ ᐱᖓᓱᓄᑦ 

ᓴᖅᑭᔮᖅᑎᑦᑎᒍᓐᓇᓂᐊᖅᑐᑦ ᑲᑐᔾᔨᓗᑕ ᑐᕌᒐᓕᐊᕆᓯᒪᔭᑦᑎᓐᓂ. ᐊᒻᒪᓗᑦᑕᐅᖅ, ᑕᐃᒪᐃᒋᐊᖃᖅᓯᒪᒐᑦᑕ 

ᓈᓴᐅᑎᓕᒃ 23 ᓄᓇᕗᑦ ᐊᖏᖃᑎᒌᒍᑎᖓᓂᒃ ᐱᒋᐊᖃᖅᓯᒪᒐᑦᑎᒍᑦ. ᑕᐃᒪ ᓯᕗᓂᑦᑎᓐᓂ 

ᓯᕗᓕᖅᑎᕈᖅᐸᓪᓕᐊᓂᐊᓕᕐᖓᑕ ᐃᓄᐃᑦ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓂᒃ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᔅᓴᖏᑦ. ᒥᓂᔅᑕ ᑲᒪᔨᐅᔪᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᔅᑕ 

ᓯᒪᐃᓚᒃ. 



ᓇᒡᒐᔾᔭᐅ, ᕕᕝᕗᐊᕆ 27, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᑉ ᐅᖃᐅᓯᖓ 147 - 6(2): ᑲᔪᓰᓐᓇᕈᓐᓇᖅᑐᒥᒃ ᓄᒃᑭᓚᐅᑎᓕᐅᕐᓂᖅ ᓄᓇᕘᒥ (ᓯᒪᐃᓚᒃ) 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ ᐃᓘᓐᓇᓯ. ᖃᒪᓂ’ᑐᐊᕐᒥᐅᓕᒫᓪᓗ 

ᐅᓐᓄᓴᒃᑰᖃᒃᑲ. 

 

ᐅᖃᖅᑏ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓱᓕ ᐱᕙᓪᓕᐊᖏᓐᓇᕐᖓᑕ ᓴᓗᒪᓂᖅᓴᓂᒃ 

ᐆᒻᒪᖅᑯᑎᓕᐅᖅᑎᒍᑎᖃᕋᓱᐊᖅᑐᑎᒃ. ᐆᒻᒪᖅᑯᑎᓕᐅᕐᕕᖏᑦ, ᖃᐅᒪᓕᐅᕐᕕᖏᑦ ᐊᓯᔾᔨᖅᑕᐅᕙᓪᓕᐊᑎᓪᓗᒋᑦ 

ᐊᒻᒪᑦᑕᐅᖅ ᐊᑐᓕᖅᑭᒐᔅᓴᐅᔪᓂᒃ ᐆᒻᒪᖅᑯᑎᓂᒃ ᓴᖅᑭᖅᓯᒐᓱᖁᔨᓪᓗᑕ. 

 

ᑕᐃᒫᑦᑕᐅᖅ 60-ᐅᓗᐊᖅᑐᐃᑦ ᓯᓚᕐᔪᐊᕐᒥ ᑲᑎᒪᓚᐅᕐᖓᑕ ᐆᒻᒪᖅᑯᑎᓂᒃ ᓱᕈᐃᕙᓪᓕᐊᙱᑦᑐᓂᒃ ᐅᖃᐅᓯᖃᖅᑐᑎᒃ 

ᐋᔅᑐᕆᐊᒥ. ᖁᓪᓕᒃᑯᑦ ᐱᖃᑕᐅᓂᖃᑦᑎᐊᖅᑯᑦ ᖃᐅᔨᒋᐊᖃᑦᑕᖅᑐᑎᒃ ᐊᐅᓚᑦᑎᔨᐅᖃᑕᐅᔪᓂᒃ ᖃᓄᖅ 

ᐊᑐᒃᑲᓐᓂᕋᔅᓴᓂᒃ ᓄᓇᕗᒻᒥ ᓴᖅᑭᖅᑐᖃᕈᓐᓇᕐᒪᖔᖅ. 

 

ᖁᓪᓕᒃᑯᑦ ᐊᖏᖅᓯᒪᓂᖃᑦᑎᐊᖅᑐᑦ ᖃᐅᔨᓴᕈᒪᓪᓗᑎᒃ ᐊᑐᓕᖅᑎᑕᐅᓂᔅᓴᖏᓐᓂᒃ ᓴᓗᒪᐃᔪᐃᑦ ᐆᒻᒪᖅᑯᑎᓕᐅᕈᑏᑦ. 

ᑕᒪᓐᓇᓗ ᓴᖑᕙᓪᓕᐊᓂᕗᑦ ᐊᑦᑐᐃᓂᕐᓗᖁᓇᒍ ᐊᑭᓕᖅᓱᐃᓂᕆᕙᑦᑕᑎᓐᓄᑦ ᐊᑭᑐᓂᖅᐹᖑᔪᓂᒃ ᑲᓇᑕᒥ. 

ᖁᓪᓕᒃᑯᑦ ᐃᓚᓕᐅᔾᔨᒍᓐᓇᕐᓂᖓ ᑕᖅᑲᒃᑯᓂᖓ ᐆᒻᒪᖅᑯᑎᓕᐅᕈᓐᓇᖅᑐᓂᒃ ᑕᕝᕙ ᓴᖅᑭᔮᖅᑎᑦᑎᕗᖅ 

ᐊᖏᖅᓯᒪᓂᕆᔭᑦᑎᓐᓂᒃ ᐱᑕᖃᖁᔨᓂᑦᑎᓐᓂᒃ ᑲᔪᓯᒍᓐᓇᖅᑐᓂᒃ ᑮᓇᐅᔭᓄᑦ ᐊᑭᑐᓗᐊᕌᓗᙱᓪᓗᑦ 

ᓴᖅᑭᖅᑕᐅᒍᓐᓇᕐᓗᑎᒃ ᐊᑭᓖᔪᖁᑎᒋᖃᑦᑕᑕᑦᑎᓐᓄᑦ. 

 

ᐊᖏᔪᐊᓗᓐᓂᒃ ᓄᓇᓕᓐᓂ ᐆᒻᒪᖅᑯᑎᓕᐅᕈᑎᓂᒃ ᓴᖅᑭᖅᓯᒍᓐᓇᕋᔭᖅᑐᑎᒃ ᐊᒻᒪ ᑕᐃᒪᐃᑦᑐᑦ 

ᐊᑐᓕᖅᑎᑕᐅᑦᑎᐊᕋᓗᐊᕐᒪᖔᑕ ᖃᐅᔨᓴᕆᐊᖃᕋᑦᑎᒍᑦ. ᑕᖅᑲᒃᑯᐊ ᖃᐅᔨᒪᔨᑕᐃᓪᓗ ᐱᖃᑕᐅᒋᐊᖃᓪᓚᕆᑉᐳᐃᑦ 

ᓄᓇᖃᖅᑐᐃᓪᓗ. 

 

ᓄᓇᕘᑉ ᓄᑖᖑᓛᖁᑎᖓ ᐆᒻᒪᖅᑯᑎᓕᐅᕈᑎ ᐊᑐᖅᑯᖅ ᒫᓐᓇᓕᓴᐅᓛᖑᔪᓂᒃ. ᒫᓐᓇᓕᓴᐅᓛᖑᔪᓂᒃ 

ᐆᒻᒪᖅᑯᑎᓕᐅᕈᑎᑦᑎᐊᕙᓐᓂᒃ ᓄᓇᓕᓐᓅᕈᔾᔨᖃᑦᑕᓕᖅᑯᒍᑦ. ᐆᒻᒪᖅᑯᑎᓂᑦ, ᐅᖅᓱᐊᓗᓐᓂᒃ 

ᐊᑐᓗᐊᖅᑕᐃᓕᒪᓯᓐᓈᕐᓗᑕ. ᓱᕈᐃᕙᓪᓕᐅᙱᓐᓂᖅᓴᐅᓗᑕᓗ. 

 

ᖁᓪᓕᒃᑯᑦ ᐊᓪᓚᕝᕕᖓᑕ ᐊᖏᔪᖅᑳᖃᕐᕕᖓ ᖃᒪᓂ’ᑐᐊᕐᒥ ᐱᔭᕇᖅᑕᐅᓕᖅᑐᖅ. ᓄᑖᖑᓛᖅᑐᖅ 

ᓯᕗᓪᓕᐹᑦᑎᐊᖑᓗᓂᓗ ᑲᓇᑕᒥ ᐅᓪᓗᕆᐊᖅᑖᖅᓯᒪᓛᕐᓗᓂ ᐆᒻᒪᖅᑯᑎᓂᒃ ᐊᑐᑦᑎᐊᕐᓂᖓᓄᑦ. 

ᐃᓪᓗᖁᑎᓕᒫᑦᑎᐊᕗᑦ ᓄᓇᕗᒻᒥ ᒪᓕᔅᓴᖁᓇᓛᕐᒥᔫᒐᓗᐊᑦ.  

 

ᐆᒻᒪᖅᑯᑎᓕᕆᔨᒃᑯᑦ ᐸᕐᓇᔅᓯᒪᔪᑦ ᐊᔅᓱᐊᓗᒃ ᑎᑎᕋᐅᔭᖅᑕᐅᑦᑎᐊᖅᑎᑦᑎᖃᑦᑕᖅᑐᑎᓪᓗ ᑕᒪᒃᑯᐊ ᐆᒻᒪᖅᑯᑎᓂᒃ 

ᐊᑐᙱᓂᖅᓴᓂᒃ ᐊᐅᓚᐅᑎᖃᖅᑐᐃᓐᓇᐅᒍᓐᓇᓂᐊᕐᖓᑕ. ᓴᓇᔭᐅᒌᖅᑲᓪᓗ ᑕᐃᓐᓇ ᒫᓐᓇ ᐅᐱᕐᖔᖅ  

ᓴᓇᔭᐅᒌᕈᓐᓇᕐᓂᐊᓕᕐᖓᑦ ᐆᒻᒪᖅᑯᑎᓂᒃ ᓱᕈᐃᕙᓪᓕᐊᖏᑦᑐᓂᒃ ᐊᑐᕐᓗᓂ ᓄᓇᕘᒥ. ᐆᒻᒪᖁᑎᓕᕆᓂᕐᖏᓛᒃ 

ᑕᒪᓐᓇ ᑲᔪᓰᓐᓇᕆᐊᓕᐅᒐᓗᐊᖅ ᑲᔪᓰᓐᓇᖅᑎᒐᑦᓴᐅᔪᓂᒃ ᑭᓯᐊᓂ ᖁᓪᓕᒃᑯᑦ ᐅᖅᓱᐊᓗᖕᒥᒃ 

ᐊᑐᙱᓂᖅᓴᕈᕈᓐᓇᖅᓯᒪᔪᐃᑦ ᓄᓇᕗᒻᒥ. 

 

ᖁᓪᓕᒃᑯᑦ ᐊᖏᖅᓯᒪᓂᖃᑦᑎᐊᕐᒥᔪᑦ ᓴᖅᑭᕈᓐᓇᖅᑐᓂᒃ ᓇᓖᕌᕋᑦᓴᐅᔪᓂᒃ ᑎᒍᓯᒋᐊᕈᒪᓪᓗᑎᒃ ᐆᒻᒪᖅᑯᑎᓂᒃ 

ᐊᑐᓕᖅᑎᒐᒃᓴᐅᔪᓂᒃ ᐃᓚᓕᐅᔾᔨᒍᒪᓪᓗᑕ ᖃᐅᒪᓕᐅᕈᓐᓇᑦᑕᑎᓐᓄᑦ ᐊᒻᒪᓗᑦᑕᐅᖅ ᐊᕙᑎᒥ ᐊᒃᑐᐃᓂᕗᑦ 

ᒥᑭᔫᑎᒐᓱᐊᖅᑐᑎᒍ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃ ᐅᖃᐅᓯᒃᓴᖏᑦ. ᒥᓂᔅᑕᒋᔭᐅᔪᖅ ᓄᓇᓕᖕᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᓐᓄᑦ, 

ᒥᔅᑐ ᔪᐊᓇᓯ.  

 

ᐊᖓᔪᖅᑳᑉ ᐅᖃᐅᓯᖓ 148 - 6(2): ᓄᓇᕘᒥᑦ ᕿᓂᖅᑎᑦ ᐸᖅᓴᐃᔨᑦ ᑲᑎᒪᓂᖓ (ᔪᐊᓇᓯ) 

 



ᓇᒡᒐᔾᔭᐅ, ᕕᕝᕗᐊᕆ 27, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ ᐅᖃᖅᑏ, ᐊᒻᒪᓗ ᐅᓪᓗᒃᑯᑦ ᓄᓇᕘᒥᐅᑦ ᒪᓕᒐᓕᐅᖅᑏᑦ. ᐅᖃᖅᑏ, 

ᐅᓪᓗᒥ ᓂᑯᕕᑉᐳᖓ ᒪᓕᒐᓕᐅᖅᑏᑦ ᑐᓴᖅᑎᑦᑐᒪᓪᓗᒋᑦ ᐱᓕᕆᕝᕕᑦᑕ ᓴᖅᑭᓯᒪᔭᖓᓂᒃ ᓯᕗᓪᓕᖅᐹᒥᒃ ᓄᓇᕗᒻᒥ 

ᑲᑎᒪᓂᖅ ᐱᖏᖕᓇᖅᑐᓕᕆᓂᕐᒧᑦ ᕿᓂᖅᑏᑦ ᓄᕕᐱᕆ 2022−ᒥ ᑲᑎᒪᓚᐅᖅᑎᓪᓗᒋᑦ. 

 

ᑕᒪᓐᓇ ᑲᑎᒪᑎᑕᐅᓚᐅᖅᑐᑦ ᐱᖓᓱᓂᒃ ᓄᓇᓕᖕᓂᒃ ᐱᒋᐊᕈᑎᖃᖅᑐᑎᒃ ᕿᑭᖅᑕᓂᕐᒥᒃ ᑲᑎᒪᓪᓗᑎᒃ ᑕᒫᓂ 

ᐃᖃᓗᓐᓂ. ᑭᕙᓪᓗᕐᒥᓗ ᑲᑎᒪᓪᓗᑎᒃ ᑲᖏᖅᓯᓂᕐᒥᒃ ᐊᒻᒪᓗ ᑭᖑᓪᓕᖅᐹᖓᑦ ᕿᑎᕐᒥᐅᑦ ᑲᑎᒪᓂᖃᓚᐅᖅᐳᑦ 

ᔭᓗᓇᐃᒥ.  

 

(ᑐᓵᓯᑎᒍᑦ) ᐅᖃᖅᑏ, ᐃᑲᔪᖅᑕᐅᓪᓗᑕ ᐃᓕᓐᓂᐊᖅᓯᒪᔪᓄᑦ ᓘᒃᑖᖅ ᐲᑕ ᑭᒃᑯᒃ ᐊᒻᒪᓗ ᓘᒃᑖᖅ ᕗᐃᑦᓂ 

ᓛᑲᒻᐸᐅᕈ ᐊᒻᒪᓗ ᑭᐅᓪᕙᓐ ᐲᑐᓴᓐ. ᑖᓐᓇ ᐸᖅᓴᐃᔨᐅᖃᑕᐅᓪᓚᕆᑦᑐᖅ ᖃᐅᔨᓴᖅᑎᐅᓪᓗᓂᓗ ᖁᕐᓗᖅᑑᒥ. 

ᑮᓇᐅᔭᓂᒃ ᐱᒍᓐᓇᓚᐅᕋᑦᑕ ᐊᔾᔨᒌᖏᑦᑐᓂᒃ ᑐᓂᕐᕈᑎᐅᖃᑦᑕᖅᑐᓂᒃ ᑲᑎᒪᑦᑎᐊᕈᓐᓇᑦᑕᓚᐅᖅᑯᒍᑦ. ᑖᒃᑯᐊ 

ᑲᑎᒪᖃᑎᒌᓐᓂᕗᑦ ᑲᑎᕝᕕᐅᓚᐅᖅᑐᑦ 60−ᓄᑦ ᓄᓇᓕᓐᓃᙶᖅᑐᓄᑦ ᐸᖅᓴᐃᔨᓄᑦ ᐊᒻᒪ 50−ᒃᑲᓐᓂᓄᑦ 

ᑭᒡᒐᖅᑐᐃᔨᓄᑦ ᐱᓕᕆᖃᑎᒌᓐᓂᖅ ᐋᔩᖃᑎᒌᓐᓂᖅ ᐊᑐᕋᓱᑦᑐᑎᒍ. ᐸᖅᒪᐃᓂᓕᒫᖅ ᕿᓂᕐᓂᓕᒫᖅ ᓄᓇᕘᒥ 

ᑲᑎᒪᔾᔪᑕᐅᒐᓱᐊᖅᑐᓂ. 

 

ᐅᖃᖅᑏ, ᐱᖃᑕᐅᓚᐅᖅᑐᐃᑦ ᓄᓇᕗᒻᒥᖔᖅᑐᐃᑦ ᒐᕙᒪᑐᖃᒃᑯᓐᓂᙶᖅᑐᐃᓪᓗ ᑮᓇᐅᔭᓕᐅᕋᓱᒃᑎᐅᖏᑦᑐᓂᒃ 

ᑎᒥᐅᔪᓂᒃ, ᐃᓄᐃᑦ ᑎᒥᖁᑎᖏᓐᓂᒃ ᐊᒻᒪᓗ ᐊᓯᖏᓐᓂᒃ ᐃᓄᐃᑦ ᑎᒥᖁᑎᖏᓐᓂᒃ. ᑖᒃᑯᐊ ᑲᑎᒪᔪᐃᑦ 

ᓴᙱᓂᕐᒥᓂᒃ ᓯᐊᒻᒪᒃᓯᒪᓚᐅᖅᑐᑦ ᐱᒡᒐᓇᖅᑐᖅᓯᐅᕐᓂᕐᒥᓂᒃ ᐅᓂᒃᑳᖃᖅᐸᑦᑐᑎᒃ ᐊᐅᓚᑦᑎᐊᖅᓯᒪᔪᓂᒡᓗ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒡᓗ ᐅᖃᐅᓯᖃᖅᑐᑎᒃ ᐸᕐᓇᓯᒪᒋᐊᖃᕐᓂᕐᒥᒃ ᐊᒻᒪᓗᑦᑕᐅᖅ ᐸᖅᓴᐃᔪᓐᓇᓂᕐᒥᒃ. 

 

ᓄᓇᓕᖕᓂ ᐸᖅᓴᐃᔩᑦ ᐃᓲᒫᓘᑎᒥᓂᒃ ᐅᖃᐅᓯᖃᕈᓐᓇᖅᐸᓚᐅᖅᑐᖅ ᐊᐱᖅᓱᕈᓐᓇᖅᑐᑎᓪᓗ ᓄᓇᕘᒥ 

ᒐᕙᒪᑐᖃᒃᑯᖏᓐᓂᓪᓗ ᑲᑐᔾᔨᖃᑎᒋᓲᖏᓐᓂᒃ ᖃᓄᖅ ᑳᓇᑕᒥ ᐸᖅᓴᐃᓂᖅ ᐃᖏᕐᕋᓲᖑᖕᒪᖔᑦ. ᑖᓐᓇ 

ᐃᓚᖃᓚᐅᕐᒥᖕᒪᑦ ᓄᓇᕘᒥ ᑐᐊᕕᕐᓇᖅᑐᓕᕆᔨᖏᑦ ᒐᕙᒪᑐᖃᒃᑯᓪᓗ ᑐᐊᕕᕐᓇᖅᑐᓕᕆᔨᖏᑦ ᐱᕕᖃᖅᑎᑕᐅᓪᓗᑎᒃ 

ᐃᓕᓴᖅᓯᒍᓐᓇᖅᑎᑕᐅᓪᓗᑎᒃ ᖁᔭᓪᓇᒦᕈᓐᓇᖅᑐᑎᓪᓗ ᑮᓇᐅᔾᔭᒐᑎᒃ ᐃᑲᔪᕈᓐᓇᐸᑦᑐᓂᒃ ᑕᖃᓚᐅᖅᓯᒪᔫᔮᕋᑎᒃ 

ᐸᖅᓴᐃᖃᑦᑕᖅᑐᓂᒃ ᐊᕐᕌᒍᓕᒫᑦᑎᐊᖅ. 

 

ᐅᖃᖅᑏ ᐱᓐᒪᕆᐅᓂᖅᐹᖑᕙᓪᓚᐃᔪᖃᐃ ᑲᑎᒪᓂᖅ ᑖᓐᓇ ᓴᙱᓕᖅᑎᑦᑎᒋᐊᓚᐅᖅᑐᖅ 

ᑲᑐᔾᔨᖃᑎᒌᓐᓂᐅᖃᑦᑕᖅᑐᓂᒃ ᐸᖅᓴᐃᔨᕈᓘᔭᕐᓄᑦ ᐊᔾᔨᒌᖏᑦᑐᓄᑦ. ᓄᓇᕘᒥ ᐸᖅᓴᐃᔩᑦ 

ᐸᖅᓴᐃᒋᐊᖃᖅᑐᖃᓕᕋᐃᒻᒪᑦ ᑲᑐᔾᔭᐅᒋᐊᖃᓲᖑᖕᒪᑕ ᓄᓇᓕᓐᓂ ᓄᓇᕗᒻᒥ ᒐᕙᒪᑐᖃᒃᑯᓐᓂᓪᓗ ᕿᓂᖅᑎᓄᑦ.  

 

ᐅᖃᖅᑏ, ᒪᑐᓗᒍ, ᐊᑕᐅᓯᖅ ᑕᐃᒪ ᐸᖅᓴᐃᔨ ᓄᓇᓕᖕᒥᙶᖅᑐᖅ ᐅᖃᓚᐅᕐᖓᑦ ᑕᒪᒃᑯᐊ ᑲᑎᒪᓃᑦ ᐅᕙᓐᓂᒃ 

ᐃᖅᑲᐃᑎᑦᑎᕙᑦᑐᐃᑦ ᓄᓇᕗᒻᒥ ᑐᐊᕕᕐᓇᖅᑐᓕᕆᔨᒃᑯᑦ ᑳᓇᑕᒥ ᓯᑯᓯᐅᑎᓕᕆᔨᒃᑯᑦ ᐅᓇᓕᒃᑯᑦ ᐅᕙᒍᓕᒫᕌᓗᓪᓗ 

ᑮᓇᐅᔾᔭᔅᓴᓇᑕ ᐃᑲᔪᖅᑎᐅᔪᒍᑦ ᑲᑐᔾᔨᒐᑦᑕ ᑖᔅᓱᒧᖓᔅᓴᐃᓐᓇᖅ ᐊᓯᕗᑦ ᐃᓅᖏᓐᓇᕈᓐᓇᓂᐊᕐᖓᑕ. ᑖᓐᓇ 

ᐊᖏᔪᐊᓘᒻᒪᑦ ᖁᕕᐊᒋᔭᐅᔭᕆᐊᖃᖅᑐᖅ (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᑦᑎᐊᖅᑲᕗᑦ ᑖᒃᑯᐊ ᕿᓂᖅᑎᐅᔪᑦ 

ᐸᖅᓴᐃᔨᑦ ᓄᓇᕗᒻᒥ ᐱᓕᕆᓗᐊᖃᑦᑕᕐᒪᑕ ᐃᓅᖃᑎᒥᓂᒃ ᐃᓱᒪᒋᓪᓗᒋᑦ. ᖁᔭᓐᓇᒦᒃ ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒥᓂᔅᑕᐃᑦ ᐅᖃᐅᓯᒃᓴᖏᑦ, ᒥᓂᔅᑕᐅᔪᖅ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᔅᑐ ᒪᐃᓐ. 

 

ᐊᖓᔪᖅᑳᑉ ᐅᖃᐅᓯᖓ 149 - 6(2): ᐃᖅᖢᒃᑯᑦ ᖃᐅᔨᓵᕆᔭᓄᑦ ᐱᒋᐊᖅᑕᐅᓂᕆᔭᖓ (ᒪᐃᓐ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ, ᐅᑉᓗᑦᓯᐊᖅ ᑲᑎᒪᔨᐅᖃᑎᒃᑲ, ᓂᐱᕐᓗᒃᑐᑦᔫᒐᒪ ᐅᑉᓗᒥ, ᐄᑯᓗᒃ. 

ᐅᒡᒍᐊᖅᐳᖓ.  

 

(ᑐᓵᔨᑎᒍᑦ) ᐅᖃᖅᑏ, ᖁᕕᐊᓱᑉᐳᖓ ᖃᐅᔨᒃᑲᐃᒋᐊᔅᓴᒃ ᒪᓕᒐᓕᐅᖅᑎᐅᖃᑎᓐᓂᒃ ᓄᓇᕗᒻᒥᐅᓕᒫᓂᓪᓗ ᑖᒃᑯᐊ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᖅᑐᒃᑯᑦ ᑳᓐᓱᖃᖅᑐᖃᕐᒪᖔᑦ ᖃᐅᔨᓴᕐᓂᕐᒥᒃ ᐆᑦᑐᕋᐅᑎᖃᕐᓂᐊᕐᖓᑕ 

ᑐᕌᒐᖃᖅᑐᑦ ᑳᓐᓱᓕᓐᓂ ᕿᓂᕋᓱᒃᑐᑎᒃ ᑳᓐᓱᑖᖅᐸᓪᓕᐊᔫᔮᖅᑐᓂᓪᓗ ᖃᐅᔨᒐᓱᐊᖅᑐᑎᒃ 



ᓇᒡᒐᔾᔭᐅ, ᕕᕝᕗᐊᕆ 27, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4 

ᒪᓗᓐᓇᖅᑐᖃᓚᐅᖅᑎᓐᓇᐃᓛᒃ ᑕᑯᒃᓴᐅᔪᒥᒃ. ᖃᐅᔨᓴᕆᐊᖃᑦᑕᕈᒪᔪᐃᑦ ᐃᕐᔪᒃᑯᑦ ᑳᓐᓴᖃᖅᑐᖃᓐᖏᒃᑲᓗᐊᕐᒪᖔᖅ. 

ᑖᓐᓇ ᐱᒋᐊᓛᖅᑐᖅ ᐱᖓᓱᓂᒃ ᓄᓇᓕᓐᓂ ᐆᑦᑐᕋᐃᕆᐊᓛᖅᑐᐃᑦ ᐅᖅᓱᖅᑑᒥ ᒫᑦᓯ 3−ᒥ ᒫᑦᓯ 9−ᒧᑦ, ᐊᕐᕕᐊᓂ 

ᒫᑦᓯ 12−ᒥ 17−ᒧᑦ ᐊᒻᒪᓗ ᑭᖑᓪᓕᖅᐹᖓᓂ ᒥᑦᑎᒪᑕᓕᒻᒥ ᒫᑦᓯ 19−ᒥᒃ ᒫᑦᓯ 25−ᒧᑦ. 

 

ᒫᑦᓯᐅᑎᓪᓗᒍ ᐅᓇ ᐃᑦᔪᒃᑯᑦ ᑳᓐᓱᒥᒃ ᖃᐅᔨᒪᓇᐅᓪᓗᓂ ᐃᓕᓴᖅᓯᓇᕐᒪᓂᓛᒃ. ᓄᓇᕗᒻᒥᐅᓕᒫᑦ ᖃᐅᔨᒪᒋᐊᓖᑦ 

ᑕᒪᓐᓇ ᐋᓐᓂᐊᕕᒻᒥ ᒪᒥᓴᖅᑕᐅᒍᓐᓇᕐᒪᑦ ᓵᓚᐅᔪᓐᓇᖅᑐᓂᓗ. ᓄᓇᕘᒥ ᐊᒥᓱᐊᓘᒻᒪᑕ ᐃᕐᔪᒃᑯᑦ ᑳᓐᓱᖃᖅᑐᐃᑦ. 

ᑕᐃᒫᒃ ᑕᕝᕙ ᐋᓐᓂᐊᖅᑕᐃᓕᓕᕆᔨᒃᑯᑦ ᐱᓕᕆᒋᐊᖅᑳᕋᓱᒃᑐᐃᑦ ᐱᐅᓯᕚᓪᓕᖅᑎᑦᑎᒐᓱᐊᖅᑐᑎᑦ 

ᖃᓄᐃᓐᖏᓐᓂᖏᓐᓂᒃ ᓄᓇᕗᒻᒥᐅᑕᐃᑦ. 

 

ᑖᓐᓇ ᑳᓐᓱᖃᕐᒪᖔᑕ ᕿᓂᕐᓂᖅ ᓄᖅᑲᑎᑦᑎᒍᑕᐅᒐᓱᒻᒪᑦ ᐱᓗᐊᓚᐅᓐᖏᓐᓂᖏᓐᓂᒃ ᐊᕐᕌᒍᓕᓐᓂᒃ 50−ᓂᒃ 

74−ᒧᑦ. ᑕᐃᒃᑯᐊ ᕿᑎᖓᓃᕈᔪᒻᒪᑕ ᑳᓐᓱᑖᕈᓐᓇᕐᓂᕆᔭᖏᑦ. ᐊᖏᕐᕋᒥ ᐊᑐᕋᔅᓴᐅᔪᓂᒃ ᖃᐅᔨᓴᐅᑎᓂᒃ 

ᑐᓂᐅᖅᑲᐃᓛᖅᑐᐃᑦ. ᐆᑦᑐᕋᓚᐅᕐᓗᑎᒃ ᐋᓐᓂᐊᖅᑕᐃᓕᓕᕆᔨᒃᑯᑦ ᐸᕐᓇᒻᒥᔪᑦ ᖃᐅᔨᓴᕆᐊᒃᑲᓐᓂᓛᕐᓗᑎᒃ 

ᓄᓇᕘᓕᒫᑦᑎᐊᒥ ᓯᕗᓂᕆᓛᖅᑕᑎᓐᓂ. 

 

ᐃᑦᔪᒃᑯᑦ ᑳᓐᓱᖃᒻᒪᖔᖅ ᖃᐅᔨᓴᕐᓂᖅ ᐃᓅᒍᓐᓃᖃᑦᑕᖅᑐᓂᒃ ᖃᔅᓰᓐᓇᕈᕐᔫᒥᑎᑦᑎᒐᓱᐊᖅᑐᐃᑦ, ᐃᓛᓐᓂᒃᑯᓪᓗ 

ᐃᓄᐃᑦ ᐃᓚᖏᑦ ᑳᓐᓱᑖᕐᓂᐅᓴᓐᖏᓐᓂᖅᓴᐅᕈᓐᓇᕐᒪᑕ ᓂᕆᑦᑎᐊᕙᓐᓂᒃ ᓂᕆᖃᑦᑕᖅᐸᑕ ᐊᒻᒪᓗ 

ᐊᐅᓚᔭᕈᓘᔭᖃᑦᑕᖅᑲᑕ ᑎᒥᖏᑦ ᐃᒪᐃᓗᐊᖃᑦᑕᓐᖏᓪᓗᑎᓪᓗ ᐃᒥᐊᓗᒻᒥᒃ ᐊᒻᒪᑦᑕᐅᖅ ᑕᕝᕚᑲᒥᒃ 

ᐊᑐᓐᖏᔾᔫᒥᖃᑦᑕᕐᓗᑎᒃ. 

 

ᒪᓕᒐᓕᐅᖅᑎᓕᒫᑦᑎᐊᑦ ᑲᔪᖏᖅᓯᐊᖃᑎᒋᔪᒪᕙᒃᑲ ᓄᓇᕗᒻᒥᐅᑕᕐᓂᒃ ᐃᔾᔪᒃᑯᑦ ᑳᓐᓱᑖᕐᓂᐅᖃᑦᑕᖅᑐᖅ 

ᖃᔅᓰᓐᓇᕈᕐᔫᒥᖁᓪᓗᒋᑦ ᐃᓅᓯᕐᒥᒃ ᐃᓅᑦᑎᐊᕋᓱᓐᓂᒃᑯᑦ ᐊᒻᒪᓪᓗ ᐋᓐᓂᐊᕕᔅᓯᓐᓄᑦ ᐳᓛᕆᐊᖃᑦᑕᕐᓗᓯ 

ᖃᐅᔨᓴᖅᑕᐅᑎᒋᐊᖃᑦᑕᕐᓗᓯ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒥᓂᔅᑕᐃᑦ ᐅᖃᐅᓯᔅᓴᖏᑦ. ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᔅᑕ ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 150 - 6(2): ᓄᓇᕘᑉ ᓯᓚᖓᑕ ᐊᔾᔨᒋᔪᓐᓃᕈᑖᓄᑦ ᒪᒃᑯᒃᑐᓂᒃ ᐅᖃᐅᔾᔨᖅᓱᐃᔨᑦ 

ᑲᑎᒪᔨᕋᓛᑦ ᑭᖑᓪᓕᐅᔪᖅ ᐃᓚᐅᔪᒃᓴᓄᑦ ᐱᔪᒪᓂᖅ (ᐊᕿᐊᕈᖅ, ᑕ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᐅᖃᖅᑎᑦᑎᔩ, ᐱᒋᐊᓚᐅᓐᖏᓂᓐᓂ ᐃᑉᐱᐊᕐᔪᒻᒥᐅᑦ ᐃᑉᐱᒋᕙᒃᑲ ᐊᒻᒪᓗ 

ᑕᐃᒃᑯᐊ ᐃᓚᓐᖓᖃᑖᖅᑐᑯᓗᐃᑦ ᓇᓪᓕᒋᕙᒃᑲ ᒫᓐᓇ ᐃᓱᒪᕙᒋᕙᒃᑲ ᑕᑉᐹᓃᑦᑐᑯᓗᐃᑦ. 

 

(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓂᑯᕕᑦᑐᖓ ᑐᓴᖅᑕᐅᑎᑦᑎᒍᒪᓪᓗᖓ ᐊᕙᑎᓕᕆᔨᒃᑯᑦ ᐊᐃᑉᐸᕆᓕᖅᑕᖓᓂᒃ 

ᓄᓇᕗᒻᒥ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐅᖃᐅᑎᒋᐊᖅᑏᑦ ᒪᒃᑯᒃᑐᐃᑦ ᑲᑎᒪᔨᕋᓛᖏᓐᓂ. ᓄᓇᕘᓕᒫᒥ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓ ᒪᒃᑯᒃᑐᐃᑦ ᐅᖃᐅᔾᔨᒋᐊᖅᑏᑦ ᒪᒃᑯᒃᑐᓂᒃ ᐱᖃᑕᐅᑎᒐᓱᐊᖅᑐᐃᑦ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓄᑦ ᐱᓕᕆᖃᑕᐅᖁᔭᐅᓪᓗᑎᒃ ᓄᓇᕗᒥ. ᐱᖃᑕᐅᑎᑦᑎᓂᖅ ᒪᒃᑯᒃᑐᓂᒃ ᑕᐃᒪᓕ 

ᓇᑭᕈᓘᔮᓘᖅᑐᐃᑦ ᑕᑯᓐᓈᖅᑐᐃᑦ ᐱᖃᑕᐅᓕᖅᑎᑕᐅᒃᑲᓐᓂᖅᐳᑦ ᐊᒻᒪᑦᑕᐅᖅ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 

ᓱᒋᐊᖅᐸᓪᓕᐊᒍᓐᓇᖅᑐᑕ ᓄᓇᓕᓐᓂ ᐱᓕᕆᔪᖃᖃᑦᑕᕐᓗᓂ.  

 

ᐅᖃᖅᑏ, ᑲᑎᒪᔨᕋᓛᑦ ᒪᑐᐃᖓᑦᑎᐊᖅᑐᑦ ᒪᒃᑯᒃᑐᓄᑦ ᐊᕐᕌᒍᓕᓐᓄᑦ 16−ᓂᒃ 35−ᒧᑦ ᐊᒻᒪᑦᑕᐅᖅ ᓄᓇᕘᓕᒫᒥ 

ᐱᒋᐊᕐᓂᖃᕋᓱᒃᑐᑦ ᖁᑦᑎᓂᖅᓴᒥ ᐃᓕᓴᔩᑦ ᐱᖃᑕᐅᓗᑎᒃ. ᑲᑎᒪᔨᕋᓛᑦ ᐊᕐᕌᒎᓐᓄᑦ ᒪᕐᕉᓐᓄᑦ 

ᐊᑐᖅᑯᔭᐅᖃᑦᑕᓐᖑᓱᒃᑐᑦ ᑐᕌᖓᓵᔅᓯᖃᑦᑕᕐᓂᐊᕐᒪᑕ ᐱᓕᒻᒪᓴᖅᓯᓐᓈᕐᓗᑎᒃ. 

 

ᑕᐃᒪᓕ ᐊᐃᑉᐹᓂᒃ ᑲᑎᒪᔨᖑᕈᒪᔪᐃᑦ ᑐᒃᓯᕋᕐᓂᐅᓛᓕᕐᒥᔪᖅ ᒫᑦᓯ 2023−ᒥ, ᐃᓄᐃᑦ ᓯᕗᓪᓕᐅᑎᑕᐅᓛᖅᑐᐃᑦ 

ᐊᑎᓕᐅᖃᑕᐅᓯᒪᔪᐃᑦ ᓄᓇᕗᑦ ᐊᖏᖃᑎᒌᒍᑎᖓᓂᒃ ᐊᒻᒪ ᑐᒃᓯᕋᐅᑏᑦ ᐱᔭᐅᒍᓐᓇᖅᑐᐃᑦ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓄᑦᓄ ᖃᕆᓴᐅᔭᒃᑯᑦ ᐃᑭᐊᖅᑭᕕᑦᑎᓐᓂ ᐅᕝᕙᓘᓐᓃᑦ climatechange@gov.nu.ca-ᒧᑦ 

ᑎᑎᕋᕐᓗᑎᒃ ᖃᕆᓴᐅᔭᒃᑯᑦ. ᖁᔭᓐᓇᒦᒃ, ᐅᖃᖅᑏ. 



ᓇᒡᒐᔾᔭᐅ, ᕕᕝᕗᐊᕆ 27, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᐸᑦᑕᑐᖅᑐᑦ 

 

ᐅᖃᖅᑎ: ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᔅ ᑯᕌᔅ. 

 

ᐊᖓᔪᖅᑳᑉ ᐅᖃᐅᓯᖓ 151 - 6(2): ᐃᓄᒡᓗᒋᔭᐃᑦᑐᖅ ᐃᓕᓐᓂᐊᕐᕕᖕᒥ ᐃᓅᓯᓕᕆᔩᑦ ᐃᑭᐊᖅᑭᕕᒃᑯᑦ 

ᑲᑎᒪᖃᑎᒌᖕᓂᖓ (ᒍᕌᔅ) 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ ᓄᓇᕗᒥᐅᑦ. ᐅᖃᖅᑏ, ᖁᕕᐊᓱᑉᐳᖓ 

ᑐᓴᖅᑎᑦᑎᔭᕆᐊᔅᓴᖅ ᐃᓐᓇᕐᓗᒋᔭᐃᑦᑐᖅ ᑖᒃᑯᐊ ᖃᕆᓴᐅᔭᒃᑯᑦ ᑲᑎᒪᓂᖅᑐᑦ ᐃᓕᓐᓂᐊᕐᕕᒻᒥ ᐃᓅᓯᓕᕆᔩᑦ 

ᐅᕝᕙᓘᓐᓃᑦ ᑖᒃᑯᐊ ᐃᓕᓐᓂᐊᕐᕕᒻᒥ ᐃᓅᓯᓕᕆᔩᑦ. 

 

ᑕᓪᓕᒪᒋᔭᖓᓂ ᑕᓪᓕᒪᓄᑦ ᐅᓪᓗᓄᑦ ᑲᑎᒪᓂᐊᖅᑐᑦ ᖃᕆᔭᐅᓴᒃᑯᑦ ᕕᕝᕗᐊᕆᒥ. ᑖᒃᑯᐊ ᑲᑎᒪᑎᑕᐅᔪᑦ 

ᐅᐸᓗᖓᐃᔭᐅᑎᓕᐅᓚᐅᖅᑐᑦ ᖃᓄᑐᐃᓐᓇᖅ ᑖᓐᓇ ᐱᖅᑯᓯᖃᕈᓐᓇᕐᒪᖔᑕ ᐱᖃᓯᐅᔾᔨᓯᓂᖅ−ᒪᓂᖅᓴᐅᓗᑎᒃ 

ᐊᑦᑕᕐᓇᓐᖏᓐᓂᖅᓴᐅᓗᑎᓪᓗ ᐊᑦᑕᓇᓐᖏᑦᑐᒥᓗ ᐃᓕᓐᓂᐊᖅᑏᑦ ᐃᓂᖃᕐᓗᑎᒃ. 

 

ᐅᖃᖅᑏ, ᐃᓕᓐᓂᐊᕐᕕᖕᒥ ᐃᓅᓯᓕᕆᔩᑦ ᑕᒪᒃᑯᐊ ᐃᓕᓐᓂᐊᖅᑎᓄᑦ ᐊᑦᑕᕐᓇᓐᖏᑦᑐᒥᒃ ᐃᒃᐱᖕᓂᐊᖁᓪᓗᒋᑦ 

ᐊᓐᓂᕆᔭᐅᓂᖏᑦ ᐃᑲᔪᖅᑕᖏᓐᓂᒡᓗ. ᑖᒃᑯᐊ ᐃᓕᓐᓂᐊᖅᑎᓂᒃ ᐃᑲᔪᖃᑦᑕᖅᑐᑦ ᐃᓅᓯᕐᒥᒃ 

ᐊᒃᓱᕉᓯᓐᓇᖅᑐᖃᖅᑎᓪᓗᒍ ᐊᒻᒪ ᐃᖅᑲᓇᐃᔭᖅᑎᖏᓐᓂᒃ ᐃᓕᓐᓂᐊᕐᕕᖕᒥ.  

 

ᐅᖃᖅᑏ, ᑖᒃᑯᐊ ᖃᕆᓴᐅᔭᒃᑯᑦ ᑲᑎᒪᑎᓪᓗᒋᑦ ᐃᓕᓐᓂᐊᕐᕕᖕᒥ ᐃᓅᓯᓕᕆᔨᐅᔪᑦ ᑖᒃᑯᐊ ᓴᖅᑭᑦᑎᓚᐅᖅᑐᑦ 

ᐊᑦᑕᕐᓇᔾᔭᐃᖅᓯᒪᓂᕐᒧᑦ ᐸᕐᓇᐃᔾᔪᑎᓂᒃ, ᖃᓄᕐᓗ ᐊᑐᖅᑕᐅᔪᓐᓇᕐᒪᖔᑕ ᑕᐃᒪᓐᓇ ᐊᒃᓱᕈᕐᓇᖅᑐᒥᒃ 

ᑎᑭᑦᑕᐃᓕᒪᑎᑦᑎᔾᔪᑎᒧᑦ. 

 

ᑖᒃᑯᐊ ᐃᓕᓴᐃᔾᔪᑎᒋᔭᐅᓚᐅᖅᑐᑦ ᐅᖃᐅᑕᐅᓪᓗᑎᒃ ᐅᐸᓗᖓᐃᔭᐅᑏᑦ ᐃᑲᔪᖅᑕᐅᔾᔪᑎᒃᓴᖏᑦ ᐃᓕᓐᓂᐊᖅᑏᑦ 

ᐊᒻᒪᓗᑦᑕᐅᖅ ᑕᐃᒃᑯᐊ ᕿᑲᕈᓐᓇᐃᓪᓕᐅᖅᑲᖃᑦᑕᖅᑐᑦ ᐊᒻᒪ ᐃᓱᒪᒥᒍᑦ ᐃᓕᓴᕐᓘᑎᑯᓗᐃᑦ ᐊᒻᒪ ᑎᒥᖏᑎᒍᑦ 

ᐊᔪᕈᑎᖃᖅᑐᑦ, ᐅᕝᕙᓘᓐᓃᑦ ᐃᒥᐊᓗᖕᒧᑦ ᐃᔅᓴᒃᑕᐅᓯᒪᔪᑦ ᖃᓄᖅ ᐱᔭᐅᔪᓐᓇᕐᒪᖔᑕ. 

 

ᐅᖃᖅᑏ, ᑖᒃᑯᐊ ᐊᔾᔨᒌᓐᖏᑦᑐᓂᒃ ᐊᕐᓇᐅᖕᒪᖔᑦ ᐊᖑᑕᐅᖕᒪᖔᓪᓗ ᐅᖃᐅᓯᖃᓚᐅᕐᒥᔪᖅ ᐃᓕᓴᖅᓯᓪᓗᑎᒡᓗ 

ᑕᒪᒃᑯᐊ ᐃᓕᓐᓂᐊᖅᑎᑦ ᐃᒃᐱᒍᓱᑦᑎᐊᕐᓗᑎᒃ ᐃᓕᑉᐸᓪᓕᐊᖁᓪᓗᒋᑦ ᐊᑦᑕᕐᓇᓐᖏᑦᑐᒦᓪᓗᑎᒃ ᐊᒻᒪᓗᑦᑕᐅᖅ 

ᑲᑎᒪᖃᑦᑕᕐᓗᑎᒃ ᑕᐃᒪᓐᓇ ᑕᐃᑲᓂ ᑲᑎᒪᖃᑦᑕᓚᐅᖅᑐᑦ ᐃᓕᓐᓂᐊᖅᑎᓚᐅᖅᑐᑦ ᖃᓄᖅ ᐃᓱᒪᒃᑯᑦ ᐋᓐᓂᐊᖅᑐᓂᒃ 

ᑲᒪᑦᑎᐊᕈᓐᓇᕐᓂᖅᓴᐅᖕᒪᖔᑕ. 

 

ᑖᒃᑯᐊ 45−ᖑᔪᑦ ᐃᓕᓐᓂᐊᕐᕕᖕᒥ ᐃᓅᓯᓕᕆᔨᖃᖅᑐᑦ ᓄᓇᕗᒥ ᑖᒃᑯᐊ ᐊᔪᕈᓐᓃᖅᓴᐃᓐᓇᖅᑐᑦ ᐃᓕᓐᓂᐊᕐᕕᖕᒥ 

ᐃᖅᑲᓇᐃᔭᖅᑏᑦ ᑐᑭᖃᖅᑐᒃᑯᑦ ᐃᓕᓴᐃᔩᑦ ᐃᓕᓐᓂᐊᖅᑎᑕᐅᓪᓗᑎᒃ ᐊᒻᒪ ᐃᓅᓯᓕᕆᔨᖏᑦ. ᑖᒃᑯᐊ ᐃᓕᓐᓂᐊᖅᑏᑦ 

ᐃᓅᓯᓕᕆᔩᑦ ᓄᓇᓕᖕᓂ ᐱᓕᕆᔾᔪᑎᖏᓐᓄᑦ. 

 

ᐅᖃᖅᑏ, ᑕᐃᒃᑯᐊ ᖁᔭᓐᓇᒦᖅᑕᐃᓐᓇᑦᑎᐊᕆᕙᒃᑲ ᐃᓕᓐᓂᐊᕐᕕᖕᒥ ᐃᓅᓯᓕᕆᔩᑦ ᐊᖏᖅᓯᒪᑦᑎᐊᕐᒪᑕ 

ᐃᓕᓐᓂᐊᖅᑎᑯᓗᖕᓄᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᔅ ᓇᑲᓱᒃ. 

 

ᐊᖓᔪᖅᑳᑉ ᐅᖃᐅᓯᖓ 152 - 6(2): ᓄᓇᕘᑉ ᒐᕙᒪᖏᑕ ᓴᓇᔨᖏᓐᓄᑦ ᐃᒡᓗᖁᑎᖏᑦ (ᓇᑲᓱᒃ) 

 

ᐊᖓᔪᖅᑳᖅ ᒫᔅᒍᓚᑦ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐊᒻᒪ ᓄᓇᕘᒥ.  

ᐅᖃᖅᑎᑦᑎᔩ, ᐅᓪᓗᒥ ᓂᑯᕕᑉᐳᖓ ᑐᓴᖅᑎᑦᑎᔪᒪᓪᓗᖓ ᐱᕙᓪᓕᐊᓂᕆᓯᒪᔭᕗᑦ ᓄᓇᕗᑦ ᒐᕙᒪᒃᑯᖏᑦ 

ᐃᖅᑲᓇᐃᔭᖅᑎᓄᑦ ᐃᒡᓗᑖᖅᑎᑦᑎᔩᑦ ᑲᑎᒪᔨᕋᓛᖏᓐᓂᒃ. ᐃᖅᑲᓇᐃᔭᖅᑎᓄᑦ ᐃᒡᓗᑖᖅᑎᑦᑎᓂᖅ 

ᐊᔾᔨᒌᑎᑕᐅᓂᖅᓴᐅᖁᓪᓗᒋᑦ ᐃᖏᕐᕋᔅᓯᐊᓂᖅᓴᐅᖁᓪᓗᒍᓗ, ᓯᕗᓪᓕᐅᔾᔨᓯᒪᓪᓗᑕ ᒫᓐᓇᒧᑦ ᐃᓄᓐᓂᒃ 

ᐃᖅᑲᓇᐃᔭᖅᑎᓂᒃ. 

 

ᐃᖅᑲᓇᐃᔭᖅᑎᓄᑦ ᐃᒡᓗᑖᖅᑎᑦᑎᔩᑦ ᑲᑎᒪᔨᕋᓛᖏᓐᓄᑦ ᐃᓚᒋᔭᐅᔪᑦ ᒥᓂᔅᑕᐅᑉ ᑐᖏᓕᖏᑦ, ᑕᒪᐃᓐᓂᒃ ᓄᓇᕗᑦ 

ᒐᕙᒪᒃᑯᖏᑕ ᐱᓕᕆᔨᖏᓐᓂᒃ ᐊᒻᒪᓗ ᒪᓕᒐᓕᐅᕐᕕᒻᒥ. ᓄᓇᕘᒥ ᐃᒡᓗᓕᕆᔨᕐᔪᐊᒃᑯᓐᓂᒃ ᐊᒻᒪᓗ ᓄᓇᕗᑦ 

ᓯᓚᑦᑐᖅᓴᕐᕕᖏᓐᓂ. (ᑐᓵᔨᑎᒍᑦ) ᑲᑎᒪᔨᕋᓛᑦ ᐊᑐᓕᖅᑎᑦᑎᓚᐅᖅᑐᑦ ᐊᓯᔾᔩᔾᔪᑎᔅᓴᓂᒃ 

ᐃᒡᓗᑖᖅᑎᑦᑎᓂᖅᓵᓕᓂᖅᓴᐅᓕᖁᓪᓗᒋᑦ ᐅᑕᖅᑭᔪᑦ ᐃᓅᓯᓐᓂᖅᓴᐅᓕᕐᓂᐊᕐᒪᑕ ᐲᔭᖅᑕᐅᓗᑎᒃ ᑕᐃᒃᑯᐊ ᑕᖅᑭᑦ 

6−ᓄᑦ ᐃᓐᓄᒃᓯᒪᓐᖏᑦᑐᑦ ᐲᔭᖅᑕᐅᓪᓗᑎᒃ ᐃᓐᓄᒃᑕᐅᓪᓗᑎᒡᓗ ᑕᐃᒃᑯᐊ ᐃᖅᑲᓇᐃᔮᒃᓴᓄᑦ 

ᐊᑐᐃᓐᓇᕈᖅᑕᐅᓪᓗᑎᒃ ᓇᓕᐊᑐᐃᓐᓇᕐᓄᑦ ᐃᒡᓗᑖᕆᔭᐅᔪᓐᓇᕐᓂᐊᕐᒪᑕ. 

 

ᑖᒃᑯᐊ ᑲᑎᒪᔨᕋᓛᑦ ᒪᓕᒐᓂᒃ ᓴᓇᓚᐅᖅᑐᑦ ᐃᓐᓄᒃᑕᐅᓂᐊᖅᑐᑦ ᖃᓄᖅ ᒪᓕᒐᖃᕐᒪᑖ ᐃᒡᓗᖁᑎᒋᔭᐅᔪᑦ ᑖᒃᑯᐊ 

50−ᓚᐅᖅᑐᑦ ᐃᓄᐃᑦ ᐃᖅᑲᓇᐃᔭᖅᑏᑦ ᐅᑐᐱᕆ 2022 ᔭᓐᓄᐊᕆ 2023−ᒧᑦ ᐃᓐᓄᓚᐅᖅᑐᑦ.  

 

ᐅᖃᖅᑏ, ᑖᒃᑯᐊ ᑕᕝᕙ ᐱᓕᕆᕕᑦᑕ ᐱᓕᕆᓯᒪᔭᖏᑦ ᐊᒃᓱᕈᕐᓇᖅᑐᑦ ᓵᖓᔭᐅᑎᓪᓗᒋᑦ ᐃᖅᑲᓇᐃᔭᖅᑏᑦ 

ᐃᒡᓗᒃᓴᖏᓐᓂᒃ ᑐᓂᓯᐅᖅᑲᐃᓂᖅ. ᑲᑎᒪᔨᕋᓛᑦ ᑖᒃᑯᐊ ᐃᖅᑲᓇᐃᔭᖃᑎᒌᖏᓐᓇᖅᑐᑦ ᐊᑐᐃᓐᓇᕆᔭᖓᑦ ᐃᒡᓗᒃᓴᑦ 

ᑭᓐᖓᕐᓂ ᐃᖅᑲᐃᔭᖅᑎᓄᑦ ᑲᒪᒋᔭᐅᖁᓪᓗᒍ.  

 

ᐅᖃᖅᑏ, ᖁᔭᓇᒦᕈᒪᔭᒃᑲ ᐃᓘᓐᓇᖏᑦ ᐃᖅᑲᓇᐃᔭᖅᑎᐅᔪᑦ ᑕᒪᑐᒥᖓ ᐱᓕᕆᑦᑎᐊᖅᓯᒪᓂᖃᕐᒪᑕ, ᐱᓗᐊᖅᑐᒥᒃ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐃᑲᔪᖅᓯᒪᖕᒪᑕ ᐊᒻᒪ ᐊᑐᓕᖅᑎᑦᑎᓯᒪᖕᒪᑕ ᑕᒪᒃᑯᓂᖓ ᐊᓯᔾᔨᖅᑕᐅᓇᓱᒃᑐᓂᒃ 

ᐃᑲᔪᖅᑐᐃᓇᓱᒃᑐᑦ ᐅᓪᓗᒥ ᓯᕗᓂᒃᓴᑦᑎᓐᓂᓪᓗ ᐃᖅᑲᓇᐃᔭᖅᑎᐅᓂᐊᖅᑐᑦ. ᑎᓕᐅᕆᕗᖓ ᑲᑎᒪᔨᕋᓛᓂᒃ 

ᑕᒪᒃᑯᓂᖓ ᐃᓱᒪᕈᔪᓪᓗᑎᒃ ᐋᖅᑮᒍᑎᒃᓴᓂᒃ ᕿᓂᖃᑦᑕᖁᓪᓗᒋᑦ ᑕᒪᒃᑯᐊ ᐃᖅᑲᓇᐃᔭᖅᑏᑦ ᐃᒡᓗᒃᓴᖏᑦ 

ᑐᑭᒧᐊᖅᑎᑕᐅᑦᑎᐊᕐᓂᐊᕐᒪᑕ ᓴᓇᖃᑎᒌᖕᓂᒃᑯᑦ ᐋᔩᖃᑎᒌᖕᓂᒃᑯᓪᓗ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖓᔪᖓᑦ ᑲᑎᒪᔾᔪᑎᒃᓴᑦᑕ. ᑲᑎᒪᔩᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᓇᑦᑎᓕᖕᒧᑦ, 

ᒥᔅᑕ ᖂᑭᐊᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 192 - 6(2): ᑐᐊᕕᕐᓇᖅᑐᓕᕆᔪᑦ ᖃᖓᑕᓲᑦ ᐃᓱᖃᕐᓂᖏᑦ (ᖂᑭᐊᖅ)  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ ᓂᑯᕕᒃᑐᖓ ᑖᒃᑯᓂᖓ ᐃᓱᒫᓘᑎᓂᒃ 

ᓴᖅᑭᑦᑐᖃᓚᐅᕐᒪᑦ ᓄᓇᓕᖁᑎᒋᔭᓐᓂ ᕼᐋᒻᓚᒃᑯᑦ ᑕᐃᒃᑯᐊ ᐊᐅᓪᓚᕆᐊᖅᑐᖅᑐᑦ ᐃᓅᓕᓴᖅᑕᐅᔭᖅᑐᖅᑐᑎᒃ 

ᐱᔨᑦᑎᕈᑎᒋᔭᓂᒃ ᓄᓇᑦᑎᓐᓂ. ᐅᖃᖅᑏ, ᑖᓐᓇ ᓯᕗᓪᓕᖅᐹᖑᖅᑰᖏᒻᒪᑦ ᐃᓱᒫᓘᑎᑦ ᓴᖅᑭᑕᐅᓯᒪᔪᖅ 

ᒪᓕᒐᓕᐅᕐᕕᖕᒥ. 

 

ᐅᖃᖅᑏ, ᑖᒃᑯᐊ ᒫᓐᓇ ᑳᓐᑐᕌᒋᔭᐅᔪᖅ ᒪᓕᒃᖢᒋᑦ ᐊᑕᐅᓯᕐᒧᑦ ᖃᖓᑕᓲᕐᒥᒃ ᑐᐊᕕᕐᓇᖅᑐᓕᕆᔨᖃᕐᒪᑦ ᓄᓇᓕᖕᓂ. 

ᐊᑕᐅᓯᐊᖅ, ᐅᖃᖅᑏ, ᐊᑕᐅᓯᕐᒥᒃ ᖃᖓᑕᓲᓕᕆᔨᖃᖅᑎᓪᓗᒋᑦ ᐊᒃᓱᐊᓗᒃ ᑭᒡᓕᖃᖅᑎᑦᑎᖕᒪᑦ 

ᐃᖅᑲᓇᐃᔭᖅᑕᐅᔪᓐᓇᖅᑐᓂᒃ ᐱᔨᑦᓯᖅᑎᓪᓗᒋᑦ ᑐᐊᕕᕐᓇᖅᑐᖃᖅᑎᓪᓗᒋᑦ ᑭᓇᑐᐃᓐᓇᖅ ᑐᐊᕕᕐᓇᖅᑐᖃᖅᑎᓪᓗᒍ 

ᐊᑯᓂᐊᓗᒃ ᐅᑕᖅᑭᔭᕆᐊᖃᕐᒪᑦ ᖃᖓᑕᓲᕐᒥᒃ ᐅᑕᖅᑭᓪᓗᓂ ᑎᑭᑦᑏᓪᓗᓂ ᔭᓗᓇᐃᕝ−ᒧᑦ 

ᐊᐅᓪᓚᐅᔾᔭᐅᓂᐊᖅᑎᓪᓗᒍ ᐅᕝᕙᓘᓐᓃᑦ ᐃᐊᑦᒪᓐᑕᓐ-ᒧᑦ.  

 

ᐅᖃᖅᑏ, ᐊᐱᕆᔪᒪᔭᒃᑲ ᒐᕙᒪᒃᑯᑦ ᓄᓇᕗᒻᒥ ᕿᒥᕐᕈᓇᖁᓪᓗᒋᑦ ᑕᒪᑐᒥᖓ ᐱᐅᓯᒋᐊᖅᑕᐅᖁᓪᓗᒍ ᕿᓂᕐᓗᑎᒃ 

ᐱᐅᓯᒋᐊᖅᑕᐅᔪᓐᓇᕐᒪᖔᑦ ᐊᐃᒃᓯᖃᑦᑕᖅᑐᖅ ᖃᖓᑕᓲᒃᑯᑦ ᑐᐊᕕᕐᓇᖅᑐᖃᖅᑎᓪᓗᒍ. ᓈᒻᒪᒃᓯᒃᐸᑦ, ᐅᖃᖅᑏ, 

ᓴᖅᑭᑦᑎᓂᐊᖅᐳᖓ ᑎᑎᖅᑲᓂᒃ ᕼᐋᒻᒪᓚᒃᑯᖏᓐᓄᑦ ᑰᒑᕐᔪᖕᒥ ᑎᑎᕋᖅᑕᕕᓂᖏᓐᓂᒃ. ᖁᔭᓐᓇᒦᒃ, ᐅᖃᖅᑏ.  



ᓇᒡᒐᔾᔭᐅ, ᕕᕝᕗᐊᕆ 27, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᓐᓇᖓᓂ ᐊᒻᒪᓗ 

ᐃᒡᓗᓕᒑᕐᔪᖕᒥ, ᒥᔅᑕ ᓴᒻᒧᖅᑐᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 193 - 6(2): ᐃᖅᑲᐅᒪᕙᕗᑦ ᐹᓪ ᓴᒻᒧᖅᑐᖅ (ᓴᒻᒧᖅᑐᖅ)  

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᒡᓗᓕᒑᕐᔪᖕᒥᐅᑦ ᑲᖏᖅᖠᓂᐅᑉ ᐅᓪᓗᒃᑯᑦ.  

 

ᓇᖏᖅᓯᔾᔪᑎᖃᖅᑐᖓ ᐃᓱᒪᒋᔪᒪᓪᓗᒋᑦᑕᐅᖅ ᑕᐃᒃᑯᐊ ᐅᑉᓗᒥ ᐃᓕᔅᓯᓐᓂᒃ ᐊᖑᑎᖃᑎᒋᓚᐅᖅᑕᓐᓂᒃ ᐹᓪ 

ᓴᒻᒧᖅᑐᖅ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒪᒥᐊᑉᐳᖓ ᐃᓚᒌᓄᑦ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑕ 

ᖃᕝᕕᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 194 - 6(2): ᓴᓂᑭᓗᐊᕐᒥ ᐱᙳᐊᕆᐊᖅᑐᓚᐅᖅᑐᕗᑦ ᐅᑭᐅᖅᑕᖅᑑᑉ 

ᐱᙳᐊᕕᒡᔪᐊᕐᓂᐊᓄᑦ (ᖃᕝᕕᒃ)  

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ ᒪᓕᒐᓕᐅᖅᑏᑦ ᐊᒻᒪᓗ ᓄᓇᕗᒻᒥᐅᑦ. 

(ᑐᓵᔨᑎᒎᕈᓐᓃᖅᑐᖅ) ᐅᓪᓗᒥ ᒪᑭᒍᑎᖃᖅᑐᖓ ᐅᖃᐅᓯᐊᕐᓂᐊᑐᐊᒐᒪ ᐅᐱᒍᓲᑎᖃᕈᒪᑦᓱᖓ ᒪᑭᒍᑎᖃᖅᑐᖓ 

ᐅᓪᓗᒥ. ᐅᖃᖅᑏ, ᓴᓂᑭᓗᐊᕐᒥᐅᓂᒃ ᐱᙳᐊᕆᐊᖅᑐᖅᓯᒪᓚᐅᔪᔪᓂᒃ ᐅᑭᐅᖅᑕᖅᑐᒥ ᐱᙳᐊᓂᔾᔪᐊᖃᖅᑎᓪᓗᒍ 

ᑕᐅᕙᓂ ᕗᑦ ᐸᕙᓘ, ᐋᐴᑕ−ᒥ.  

 

ᓯᕗᓪᓕᕐᒥᒃ ᐅᖃᖅᑳᕐᓗᖓ ᒪᕐᕉᒃ ᓴᓂᑭᓗᐊᕐᒥᐅᒃ ᐱᙳᐊᕆᐊᖅᑐᓯᒪᖃᑕᐅᓚᐅᕐᒪᑕ ᐅᐱᒍᓱᓪᓚᕆᑦᑐᖓ. 

ᒪᕐᕈᐃᖑᑦᑎᐊᒻᒪᕆᐅᓚᐅᖅᑑᒐᓗᐊᒃ ᓴᓂᑭᓗᐊᕐᒦᖔᖅᑐᐃᑦ ᓄᓇᕗᓕᒫᒥ. ᐹᑦᒪᓐᑕᓐ−ᒥ 

ᐱᙳᐊᕆᐊᖅᑐᓯᒪᓚᐅᖅᑐᐃᑦ ᐊᑎᖏᑦ ᑕᐃᕕᑎ ᑯᓪᓗᐊᕈᒃ ᐊᒻᒪᓗ ᑭᐊᓂᑦ ᑕᑲᓚᒃ, ᓴᓂᑭᓗᐊᕐᒥᐅᑦ. ᐅᖃᖅᑏ, 

ᑖᒃᑯᐊ ᐅᕕᕋᖅᑐᐃᑦ ᐊᖏᕐᕋᐅᓕᓚᐅᖅᐳᑦ ᐅᓪᓗᓐᓂᒃ. ᐅᖃᖅᑏ, ᑭᐊᓂᑦ ᑕᑲᓚᒃ ᐳᕌᓐᔅ−ᑖᓚᐅᖅᑐᖅ ᑕᐃᕕᑎ 

ᑯᓪᓗᐊᕈᒃ ᐱᖓᓱᓐᓂᒃ ᒎᓗᑖᓚᐅᖅᑐᖅ.  

 

ᐅᖃᖅᑏ, ᑕᐃᕕᑎ ᑯᓪᓗᐊᕈᒃ ᓯᕗᓕᓚᐅᖅᐳᖅ ᓄᓇᕗᒻᒥᐅᓂᒃ ᓴᐃᒪᑦᑕᐅᑎᖏᓐᓂᒃ ᑎᒍᒥᐊᑦᓱᓂ 

ᐅᒃᑯᐃᓂᖃᖅᑎᓪᓗᒍ. ᐅᖃᖅᑏ, ᓇᑯᕐᒦᕈᒪᕙᒃᑲ ᑯᑦᓱᑎᒋᓚᐅᖅᑕᖏᑦ ᐊᒻᒪᓗ ᐹᑦᒪᓐᑕᓐ−ᒥ 

ᐱᙳᐊᕆᐊᖅᑐᖅᓯᒪᓚᐅᖅᑐᐃᑦ ᑕᐃᑲᙵᓗ ᐃᓕᓴᐃᔨᒋᓚᐅᖅᑕᖓ ᐋᒻᐳ ᐊᒡᓘᒃᑲᖅ ᐃᖃᓗᒻᒥᐅᖅ, ᔮᒃ 

ᐊᓚᒃᑲᕆᐊᓪᓚᒃ, ᐃᖃᓗᒻᒥᐅᖅ. ᓯᐅᒥᒃ ᑐᐊᕆᑦᐳᐊ, ᖃᓄᑭᐊᖅ ᑕᐃᔭᐅᓲᖅ, ᐃᖃᓗᒻᒥᐅᖅ, ᑏᓇ ᖁᓪᓗᐊᓕᒃ, 

ᕿᑭᖅᑕᕐᔪᐊᕐᒥᐅᖅ, ᕋᔅᒥ ᓇᑯᓚᒃ, ᓴᓪᓕᕐᒥᐅᖅ, ᒫᑕ ᔪᐃ ᖃᖅᑲᓯᐅᖅ, ᐸᓐᓂᖅᑑᕐᒥᐅᖅ, ᐊᐃᕆᔅ ᓴᐅᓪᓗᐊᐱᒃ, 

ᐸᓐᓂᖅᑑᕐᒥᐅᖅ, ᐊᒻᒪᓗ ᓵᓐ ᑕᐅ ᐃᖃᓗᒻᒥᐅᖅ.  

 

ᐅᖃᖅᑏ, ᑕᐅᕕᑎ ᑯᓪᓗᐊᕈᒃ, ᑭᐊᓂᑦ ᑕᑲᑕᒃ, ᒪᐃᒃ ᖃᕝᕕᒃ ᐊᒻᒪᓗ ᔪᐊᓇᓯ ᓵᓚ ᐃᑉᐸᔅᓴᖅ ᐊᐅᓪᓚᓚᐅᖅᑐᐃᑦ 

ᐱᙳᐊᕆᐊᖅᑐᒋᐊᓪᓚᑦᓱᑎᑦ ᑖᔅᓱᒧᖓ ᐳᕆᓐᔅ ᐃᐊᑦᕗᑦ ᐊᐃᓚᓐ−ᒧᑦ ᐅᐱᒋᕙᒃᑲ ᐊᖏᔪᒥᒃ ᐊᒻᒪᓗ 

ᓄᓇᕗᒻᒥᐅᓕᒫᓂᒃ ᑖᔅᓱᒧᖓ ᐱᙳᐊᕆᐊᖅᓯᒪᔪᓂᒃ ᐃᓕᔅᓯᓐᓂᒃ ᐅᐱᒍᓲᑎᖃᖅᐳᒍᑦ. ᐊᑏ ᓄᓇᕗᑦ. ᐊᑏ ᐊᒃᓱᑦ 

ᓄᓇᕗᑦ. ᓇᑯᕐᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᐅᔪᖅ ᑐᓄᓂᕐᒧᑦ, ᒥᔅ ᓄᑕᕋᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 195 - 6(2): ᓄᑭᓖᑦ ᒥᑭᓛᑦ ᐱᕖ ᕼᐋᑭᖅᑐᑦ ᐱᙳᐊᕐᓂᖓ ᑲᖏᖅᖠᓂᕐᒥ 

(ᓄᑕᕋᖅ)  

 



ᓇᒡᒐᔾᔭᐅ, ᕕᕝᕗᐊᕆ 27, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ ᑲᑎᒪᔨᐅᖃᑎᒃᑲ, ᒥᑦᑎᒪᑕᓕᖕᒥᐅᑦ, ᐊᒻᒪ ᓄᓇᕗᒻᒥᐅᑦ. 

ᐅᓐᓂᖅᓯᐅᕈᒪᔪᖓ ᑐᙵᓱᒃᑎᑕᐅᖃᑦᑕᕋᑦᑕ ᐃᖃᓗᖕᓂ ᑕᒫᓂ. ᐃᕐᓂᕋ ᐋᓚᓐ ᑐᙵᓱᒃᑎᑕᐅᑦᑎᐊᖃᑦᑕᕐᒪᑦ 

ᑕᒪᐅᖓ ᓇᒃᓴᖃᑦᑕᕋᒃᑯ. ᕼᐋᑭᖃᑕᐅᖃᑦᑕᕐᒪᑦ ᑕᒫᓂ ᑕᒫᓃᓕᕌᖓᑦᑕ ᐃᖃᓗᖕᓂ. ᐃᕐᓂᑯᓗᒐ 

ᓂᕈᐊᖅᑕᐅᖃᑕᐅᓚᐅᕐᒪᑦ ᑲᖏᖅᖠᓂᕐᒧᑦ ᕼᐋᑭᕆᐊᖅᑐᖃᑕᐅᓪᓗᓂ ᓴᙱᓛᑦ ᒪᒃᑯᓐᓂᖅᓴᑦ ᓄᑲᖅᑎᖅᐹᑦ 

ᕼᐋᑭᖅᑎᖏᑦ ᐱᙳᐊᕕᒡᔪᐊᖅᑎᓪᓗᒋᑦ. ᐱᙳᐊᓚᐅᕐᒪᑕ ᑕᒫᓂ ᐱᓇᓱᐊᕈᓯᐅᓚᐅᖅᑐᒥ ᓄᙳᐊᓂ. 

 

ᐃᑉᐸᒃᓴᖅ ᒎᓗᑖᓚᐅᕐᒪᑕ ᓵᓚᒃᓴᖅᖢᑎᒃ ᓯᕗᓪᓕᖅᐹᒥᒃ. 

 

>>ᐸᑦᑕᑐᖅᑐᑦ 

 

ᐅᐱᒍᓱᑦᑎᐊᕋᒪ ᐃᕐᓂᖅᑖᕈᒪᐃᓐᓇᐅᔭᖅᖢᖓ ᐃᕐᓂᖅᑖᕆᐅᕈᑎᒋᓚᐅᖅᓯᒪᒐᒃᑯ ᐃᕐᓂᑐᐊᕆᓪᓗᒍᓗ. 

 

ᐊᖓᔪᖅᑳᕆᔭᐅᔪᑦ ᖁᔭᓐᓇᒦᕈᒪᔭᒃᑲ ᐱᕈᖅᓴᐃᔪᓐᓇᓚᐅᕐᒪᑕ ᑮᓇᐅᔭᕐᒧᑦ ᑖᒃᑯᐊ ᓱᕈᓰᑦ ᑕᐅᕗᙵᕈᓐᓇᖁᓪᓗᒋᑦ. 

ᖁᔭᓐᓇᒦᕈᒪᔭᒃᑲ ᐱᙳᐊᖅᑏᑦ ᑲᒪᔨᖏᑦ, ᐊᖓᔪᖅᑳᖓᓗ ᑑᒪ ᓇᑦᓯᖅ, (ᑐᓵᔨᑎᒎᓕᖅᑐᖅ) ᐃᑲᔪᖅᑎᖓ ᓵᕐᓇᑦ 

ᐋᒻᔅᑐᕌᖕ, ᐱᖃᑖ. (ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ ᖃᐅᒃᐸᑦ ᐊᒻᒪ, ᒪᒥᐊᓇᖅ, ᐊᒻᒪᓗ ᖁᔭᓐᓇᒦᕈᒪᔭᒃᑲ ᐃᖃᓗᐃᑦ 

ᕼᐋᑭᖅᑎᖏᑕ ᑲᑐᔾᔨᖃᑎᒌᖏᑦ. 

 

ᑖᒃᑯᐊ ᑕᕝᕙ ᑎᑭᓐᓂᐊᖅᑐᑦ ᑖᒃᑯᐊ ᒎᓗᒡᒋᕐᓗᑎᒃ. ᐅᑯᐊᖑᓂᐊᖅᑐᑦ:  

 

ᒪᐃᔪᓪᔅ ᕼᐃᐊᓐᑐᓴᓐ,  

ᑑᒪ ᓄᑲᖅᑎᖅ ᓇᑦᓯᖅ,  

ᓴᐃᓗ ᐋᒻᔅᑐᕌᖕ,  

ᔭᐃᑕᓐ ᓕᐅᐃᔅ,  

ᓕᐊᓇ ᖃᒪᓂᖅ,  

ᓯᐊᕋᓐ ᕌᕕᓐᓴᓐ,  

ᑲᕐᒪᓐ ᓵᑉ,  

ᔭᐃᒥᓯ ᐋᕆᐊᒃ−ᓲᓕ,  

ᓄᐊ ᑰᐳ,  

ᒪᑐ ᓇᑦᓯᖅ,  

ᐃᓅᑭ ᕕᐅᓪᒪᓐ,  

ᐳᕈᓪ ᐅᓗᖅᓯ,  

ᑦᓵᓕ ᑐᐊᕆᖕᑕᓐ,  

ᔫᓇ ᓕᐅᑦ,  

ᐋᓚᓐ ᓄᑕᕋᖅ, ᐊᒻᒪ  

ᒫᒃ ᐊᓐᑐᕋᐃ ᑲᐅᐱ.  

 

ᐊᑏ ᐃᖃᓗᐃᑦ ᕕᓕᔪᑦᔾ! 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎᐅᔪᖅ ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 196 - 6(2): ᕿᒥᕐᕈᔭᐅᓂᖓ ᓄᓇᕘᑉ ᐅᖃᐅᓯᓕᕆᓂᕐᒧᑦ ᒪᓕᒐᓕᐊᕆᓂᑯᐊ 

(ᓴᕕᑲᑖᖅ)  

ᓴᕕᑲᑖᖅ: ᒪ’ᓇ, ᐅᖃᖅᑏ. ᐊᕐᕕᐊᕐᒥᐅᑦ ᐅᑉᓗᒃᑰᑦᓯᐊᖅᐸᑉᓯ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᓪᓗᒥ ᓇᖏᖅᓯᕗᖓ 

ᐃᒃᓯᕙᐅᑕᕆᔭᐅᓪᓗᖓ ᐱᖁᔭᓕᕆᓂᕐᒧᑦ ᐊᒻᒪ ᓄᓇᕗᒻᒥᐅᓕᒫᑦ ᑐᓴᖅᑎᖁᓪᓗᒋᑦ ᒫᓐᓇ ᕿᒥᕐᕈᓇᒃᑲᑦᑕ ᓄᓇᕗᒻᒥ 

ᐅᖃᐅᓯᓕᕆᓂᕐᒧᑦ ᒪᓕᒐᕐᔪᐊᕐᒥᒃ. 

 



ᓇᒡᒐᔾᔭᐅ, ᕕᕝᕗᐊᕆ 27, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏᑦ, ᑖᒃᑯᐊ ᑕᒪᒃᑮᒃ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᒪᓕᒐᕐᔪᐊᖏᑦ ᐊᒻᒪᓗ ᐃᓄᐃᑦ ᐅᖃᐅᓯᖏᑦᑕ 

ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᒪᓕᒐᕐᔪᐊᑦ ᐅᖃᖅᓯᒪᕗᑦ ᓄᓇᕗᒻᒥ ᒪᓕᒐᓕᐅᖅᑏᑦ ᕿᒥᕐᕈᓇᖁᓪᓗᒋᑦ ᒪᓕᒐᕐᔪᐊᑉ 

ᐃᓗᓕᖏᓐᓂᒃ, ᐊᐅᓚᔾᔪᓯᖏᓐᓂᒡᓗ. 

 

ᐅᖃᖅᑏ, ᑖᓐᓇ ᐱᖁᔨᕗᖔᖅᑎᒍᑦ ᐱᔭᒃᓴᖅ ᑲᑎᒪᔨᕋᓛᑦ ᑐᓐᓂᖅᑯᑕᐅᓚᐅᖅᑐᖅ ᓄᕖᕝᕙ 7, 2022-ᖑᑎᓪᓗᒍ. 

ᑖᒃᑯᐊ ᑲᑎᒪᔨᕋᓛᑦ ᐱᓕᕆᐊᒃᓴᒥᖕᓂᒃ ᐱᒋᐊᖅᑎᑦᑎᓯᒪᓕᖅᑐᑦ.  

 

ᑕᒪᑐᒪᓂ ᐊᕐᕌᒍ ᐱᒋᐊᓕᓵᖅᑲᐅᑎᓪᓗᒍ ᑕᖅᑲᒃᑯᓄᖓ ᑎᑎᕋᕐᕕᖕᓄᑦ ᑎᒥᙳᖅᑎᑕᐅᓯᒪᔪᓄᓪᓗ 

ᑐᙵᓱᒃᑎᑦᑎᓚᐅᖅᑐᒍᑦ ᑎᑎᕋᕈᒪᒃᐸᑕ ᐊᒻᒪᓗ ᑎᑎᖅᑲᑎᒎᕆᐊᓖᑦ ᐱᔾᔪᑎᖃᕐᓗᑎᒃ ᒪᓕᒐᕐᔪᐊᑉ 

ᐊᐅᓚᑕᐅᓂᖏᓐᓂᒃ, ᐊᑐᓕᖅᑎᑕᐅᓂᖏᓐᓂᒃ, ᐊᑑᑎᖃᑦᑎᐊᕐᒪᖔᖏᓪᓗ ᑐᕌᒑᒡᓗ ᑎᑭᐅᑎᔭᐅᖃᑦᑕᕐᒪᖔᑦ 

ᐅᖃᐅᓯᓕᕆᓂᕐᒧᑦ ᒪᓕᒐᕐᔪᐊᑉ ᐃᓗᓕᖏᑦ. 

 

ᓂᕆᐅᒃᐳᒍᑦ ᑕᐃᒃᑯᓂᖓ ᑎᑎᕋᖅᑕᐅᓚᐅᖅᑐᓂᒃ ᕿᒥᕐᕈᓇᖕᓂᐊᕐᓂᑦᑎᓐᓂᒃ. ᐊᒻᒪᓗ, ᐅᖃᖅᑏ, ᐱᕕᖃᕐᓂᓐᓂ 

ᑐᙵᓱᒃᑎᑦᑎᔪᒪᖕᒥᔪᖓ ᑕᖅᑲᒃᑯᓂᖓ ᓈᓚᒃᑐᓂᒃ ᓄᓇᕗᒻᒥᐅᓕᒫᓂᓪᓗ ᒪᓕᒐᕐᔪᐊᑦ ᐃᓗᓕᖏᓐᓂᒃ 

ᐋᖅᑭᒋᐊᖅᓯᖁᔨᔪᓪᓘᓐᓂᑦ ᖃᓄᐃᓕᒋᐊᖁᔨᔪᑦ ᐊᑐᖅᑕᐅᖃᑦᑕᖅᑎᓪᓗᒋᑦ ᐅᖃᐅᓰᑦ ᓄᓇᑦᑎᓐᓂ. 

 

ᒪᓕᒐᕐᔪᐊᑉ ᐊᔾᔨᖏᑦ ᓄᓇᕗᑦ ᒐᕙᒪᒃᑯᖏᑦᑕ ᐃᑭᐊᖅᑭᕕᖏᒃᑎᒍᑦ ᐱᔭᐅᔪᓐᓇᖅᑐᖅ. ᒪᓕᒐᓕᕆᔨᒃᑯᑦ 

ᐃᑭᐊᖅᑭᕕᖏᒃᑎᒍᑦ ᒪᓕᒐᕐᔪᐊᑦ−ᓛᓯᒪᔪᒃᑯᑦ. 

 

ᖃᐅᔨᒃᑲᐃᔾᔪᑏᑦ ᑕᖅᑲᐅᙵᖅᑕᐅᓯᒪᓕᖅᑐᖅ ᑐᓐᓂᖅᑯᑎᖃᕈᒪᓐᓂᖅᐸᑕ ᑎᑎᕋᖅᓯᒪᔪᓂᒃ ᑲᑎᒪᔨᕋᓛᓄᑦ. ᑖᒃᑯᐊ 

ᒪᓕᒐᓕᐅᕐᕖᑦ ᐃᑭᐊᖅᑭᕕᖏᑦᑎᒋᑦ ᐱᔭᐅᔪᓐᓇᖅᑐᑦ www.assembly.nu.ca ᐃᓱᓕᕝᕕᓕᒃ ᐅᓪᓗᑐᐃᓐᓇᕐᒥ ᒫᑦᓯ 

31, 2023-ᒥ, 5−ᒨᖅᐸᑦ. 

 

ᑎᑎᖅᑲᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓂᐊᖅᑐᖅ ᑲᑎᒪᔾᔪᑎᒋᔭᑦᑎᓐᓄᑦ ᐃᓚᓕᐅᔾᔭᐅᖁᓪᓗᒋᑦ. 

 

ᑕᐃᒃᑯᐊ ᐃᓄᑑᔪᑦ ᑎᑎᕋᖅᑐᑦᑕᐅᖅ ᑐᙵᓱᒃᑎᑕᐅᑐᐃᓐᓇᕆᐊᓖᑦ ᒪᓕᒐᓕᐅᖅᑏᑦ ᑲᑎᒪᓕᖅᐸᑕ ᑕᓚᕖᓴᒃᑯᑦ 

ᐃᕐᖐᓐᓇᖅ ᑕᑯᓐᓇᕐᓗᑎᒃ ᐄᐳᕈᓪ−ᓕᖅᑐᒥ. 

 

ᓂᕆᐅᑉᐳᒍᑦ ᓄᓇᕗᒻᒥᐅᓂᒃ ᑐᓴᖅᑎᑕᐅᓂᐊᕋᑦᑕ. (ᑐᓵᔨᑎᒎᖏᑦᑐᖅ) ᒪ’ᓇ, ᖁᐊᓇᖅ, ᒥᐊᖅᓰ, (ᑐᓵᔨᒃᑯᑦ) ᐊᒻᒪᓗ 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐅᖅᑯᕐᒥᐅᓄᑦ ᒪᓕᒐᓕᐅᖅᑎ, ᒥᔅ ᕿᓕᖅᑎ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 197 - 6(2): ᖁᔭᓕᕆᕗᑦ ᐱᓕᕆᕝᕕᖓᓄᑦ ᐃᓕᓐᓂᐊᖅᑐᓕᕆᔨᒃᑯᑦ 

(ᕿᓕᖅᑎ)  

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᓇᖏᖅᓯᔾᔪᑎᖃᖅᑐᖓ ᐃᓕᓐᓂᐊᖅᑐᓕᕆᔨᕐᔪᐊᒻᒪᕆᒃᑯᑦ ᒥᓂᔅᑕᖓᑦ 

ᖁᔭᓐᓇᒦᕈᒪᓪᓗᒍ ᐊᒻᒪᓗ ᐱᓕᕆᔨᖁᑎᖏᑦ. ᑕᑉᐹᓂ ᑲᖏᖅᑐᒑᐱᖕᒦᓐᓂᕆᓚᐅᖅᑕᖓᑦ ᐊᒻᒪ ᑲᖏᖅᑐᒑᐱᖕᒥᐅᑦ 

ᖁᔭᓐᓇᒦᖅᑐᓯ ᑐᙵᓱᒃᑎᑕᐅᑦᑎᐊᓚᐅᕐᖓᑕ ᑕᑉᐹᓃᕋᑖᓚᐅᕋᑦᑕ ᑕᕝᕙᓂ ᑕᖅᑭᕆᓚᐅᖅᑕᖏᓐᓂ.  

 

ᑖᒃᑯᐊᓗ ᐃᓕᓐᓂᐊᖅᑐᓕᕆᔨᒃᑯᖏᑦ ᐃᖅᑲᓇᐃᔭᖅᑎᖏᑦ ᐱᓕᕆᔨᖁᑎᖏᓐᓄᑦ ᐅᐸᒃᑕᐅᓯᒪᑦᑎᐊᖅᑐᑎᒃ 

ᐱᖅᑯᓯᓕᕆᕕᓪᓗ, ᐃᓕᓴᖅᓯᕕᒻᒥᐅᓪᓗ ᐱᓕᕆᔨᖏᑦ. ᑖᒃᑯᐊ ᑲᑎᒪᖃᑎᒋᑦᑎᐊᖅᑐᑎᒍᑦ ᕼᐊᒻᓚᒃᑯᓪᓗ ᑲᑎᒪᔨᖏᑦ, 

ᐱᓕᕆᔨᖏᓪᓗ ᐱᓕᕆᖃᑎᒌᑦᑎᐊᓚᐅᕋᑦᑕ.  

 

ᑕᒪᓐᓇ ᑕᑯᔭᖅᑐᖅᑕᐅᓂᕆᖃᑦᑕᖅᑕᖓᑦ ᐊᔅᓱᕈᐊᕆᖃᑦᑕᕋᒃᑯ−ᓂᐊᖅᑐᒍᓗ. ᑕᒪᓐᓇ ᐱᔾᔪᑎᒋᓪᓗᒍ ᖁᔭᓐᓇᒦᖅᑐᖓ 

ᑲᖏᖅᑐᒑᐱᖕᒥᐅᓂᒃ ᑐᙵᓱᒃᑎᑕᐅᓚᐅᕐᓂᖏᓐᓄᑦ. 

 

ᐊᒻᒪ ᐱᓕᕆᐊᔅᓴᐃᑦ ᐃᓱᒫᓘᑏᑦ ᑕᒪᒃᑯᐊ ᑕᕝᕗᖓ ᑐᕌᖓᔪᑦ, ᑖᒃᑯᓄᖓ 

ᐱᓕᕆᔭᐅᕙᓪᓕᐊᖏᓐᓇᖃᑦᑕᕐᓂᐊᕐᓂᖏᓐᓂᒃ ᓂᕆᐅᓇᑦᑎᐊᖅᑐᓂ. 

http://www.assembly.nu.ca/

ᑖᔅᓱᒥᖓ ᓇᖏᖅᓯᔾᔪᑎᖃᑲᐃᓐᓇᖅᑯᖓ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᖁᕐᓗᖅᑐᕐᒧᑦ ᒪᓕᒐᓕᐅᖅᑎ, ᒥᔅᑕ ᐊᓇᕕᓗᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 198 - 6(2): ᖁᕐᓗᖅᑑᑉ ᐊᖑᓇᓱᒃᑎᓄᑦ ᑎᒥᖁᑎᖓ (ᐊᓇᕕᓗᒃ)  

 

ᐊᓇᕕᓗᒃ: ᖁᐊᓇᖅ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ, ᐅᖃᖅᑏ. ᖁᕐᓗᖅᑐᕐᒥᐅᓪᓗ ᖁᔭᓐᓇᒦᕈᒪᓪᓗᒋᑦ.  

 

ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᖁᕐᓗᖅᑑᑉ ᐊᖑᓇᓱᒃᑐᓕᕆᔨᒃᑯᖏᑦᑕ ᐃᓱᒫᓘᑎᒋᔭᖏᑦ ᐱᓪᓗᒋᑦ. ᓄᕖᕝᕙ 20, 

2023-ᖑᑎᓪᓗᒍ, ᓄᓇᕗᑦ ᒐᕙᒪᒃᑯᑦ ᐅᐸᓚᐅᖅᓯᒪᙱᒻᒪᑕ ᑲᑎᒪᑎᑦᑎᑎᓪᓗᒋᑦ ᐆᒪᔪᓕᕆᓂᕐᒧᑦ ᑲᑎᒪᔩᑦ ᐊᒻᒪᓗ 

ᐊᕕᒃᑐᖅᓯᒪᔪᓂᒃ ᐆᒪᔪᕐᓂᒃ ᖃᐅᔨᓴᖅᑏᑦ ᐅᖄᓚᐅᑎᒃᑯᑦ ᑭᓯᐊᓂ ᐃᓚᐅᓚᐅᖅᑐᑦ ᐅᐸᓪᓚᕆᙱᖦᖢᓂ. 

 

ᑖᒃᑯᐊ ᑐᒃᑐᑦ ᐅᖃᐅᓯᕆᓚᐅᖅᑕᕗᑦ ᕗᓘᓅᔅ ᑕᐃᒃᑯᐊ ᖁᕐᓗᖅᑑᑉ ᖃᓂᒋᔮᓃᑦᑐᑐᐊᓪᓚᕆᐸᓘᖕᒪᑕ. ᑖᓐᓇ 

ᓯᕗᓪᓕᐅᑎᓚᐅᖅᓯᒪᔭᕗᑦ ᕿᒥᕐᕈᓇᒃᑕᐅᖁᓪᓗᒍ.  

 

ᓄᓇᕗᑦ ᒐᕙᒪᒃᑯᓐᓂᒃ ᐅᐸᒃᓯᒪᔪᖃᓚᐅᖅᓯᒪᙱᑦᑐᑦ ᕿᖓᐅᒻᒥ ᑲᑎᒪᔾᔪᑎᖃᖅᑎᓪᓗᒋᑦ ᔭᓗᓇᐃᑉ−ᒥ. ᑕᐃᒃᑯᐊ 

ᐅᓄᙱᓗᐊᓕᕐᒪᑕᒎᖅ ᑐᒃᑐᑦ. ᓯᕗᓪᓕᐅᔾᔭᐅᓯᒪᙱᒃᑭᓪᓗᓂ. 

 

ᐊᑐᓕᖅᑎᑐᐃᓐᓇᓚᐅᖅᑐᑦ ᖃᔅᓯᓂᒃ ᐊᖑᓯᔪᓐᓇᕐᒪᖔᑦ ᑐᒃᑐᖕᓂᒃ. ᖁᕐᓗᖅᑑᑦ ᐊᖑᓂᐊᖅᑏᑦ ᑲᑐᔾᔨᖃᑎᒌᖏᑦ 

ᐊᕐᕌᓂ ᐊᔾᔨᓕᐅᕈᑎᓂᒃ ᐃᕐᓂᐅᕐᕕᖕᓂ ᐃᓕᐅᖅᑲᐃᓚᐅᖅᓯᒪᖕᒪᑕ ᐃᓄᖃᙱᒃᑲᓗᐊᖅᖢᑎᒃ 

ᐊᐅᓚᐃᓐᓇᖃᑦᑕᖅᑐᓂᒃ. ᑕᐃᒃᑯᐊ ᑐᒃᑐᑦ ᐊᒻᒪᓗ ᕿᓐᖓᐅᒻᒥ ᑐᒃᑐᐃ ᑖᒃᑯᐊ ᓯᕗᓪᓕᐅᔾᔭᐅᓯᒪᔭᕆᐊᓖᑦ 

ᕿᑎᕐᒥᐅᓂ. 

 

ᐊᒻᒪᓗ ᔫᓂ 2022-ᖑᑎᓪᓗᒍ, ᒥᓂᔅᑕᐃᑦ ᑲᑎᒪᓚᐅᖅᓯᒪᔪᑦ ᑲᖐᓱᓚᐅᖅᓯᒪᒋᓪᓗᑎᒃ ᐅᓄᕐᓂᖅᓴᐅᓇᓱᒋᓪᓗᓂᔾᔪᒃ 

ᑕᐃᒃᑯᐊ ᑐᒃᑐᑦ ᑰᑕᓕᖅᑕᐅᓯᒪᔪᑦ. ᒫᓐᓇ ᑕᐃᒪ ᑐᓴᐅᒪᔾᔪᑎᓂᒃ ᓂᕆᐅᒃᑐᒍᑦ ᓱᓕ. ᑕᒪᓐᓇ 

ᐊᐱᖅᑯᑎᒋᒃᑲᓐᓂᕐᓂᐊᖅᑕᕋ, ᐊᐱᖅᑯᑎᒋᒃᑲᓐᓂᕐᓂᐊᖅᑕᒃᑲ ᑕᒪᑐᒪᓂ ᑲᑎᒪᕐᔪᐊᕐᓂᕐᒥ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᖅᑏᑦ, ᐅᖃᐅᓯᖏᑦ. ᒪᓕᒐᓕᐅᖅᑎ ᐃᖃᓗᐃᑦ−ᑕᓯᓗᖕᒧᒃ, ᒥᔅᑕ ᕼᐃᒃᔅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 199 - 6(2): ᖃᓄᐃᑦᑐᓐᓃᕐᓂᓂᒃ ᑐᓴᖅᑎᑦᑎᔾᔪᑦ (Hᐃᒃᔅ)  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᐸᒃᓯᒪᙱᑦᑐᕈᓘᓯᒪᒐᒪ ᐱᓇᓱᐊᕈᓯᐅᓚᐅᖅᑐᒥ. 

ᖃᐅᔨᒃᑲᐃᔪᒪᓕᖅᑐᖓ ᖃᓄᐃᙱᑦᑐᖓ. ᐅᐸᐃᓐᓇᐅᔭᖅᑐᕈᓘᒐᒪ ᐅᖄᓚᕕᐅᕈᓘᔭᖃᑦᑕᖅᓯᒪᔪᖓ ᓇᓃᒻᒪᖔᕐᒪ. 

ᖃᐅᔨᒃᑲᐃᔪᒪᑐᐃᓐᓇᖅᖢᖓ ᐊᒻᒪᓗ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᖁᔭᓐᓇᒦᕈᒪᓪᓗᒋᑦ, ᒥᔅᑕ ᒪᐃᓐ−ᓗ. 

 

ᐱᓱᒡᒐᖅᓯᒪᒐᒪ ᐱᓚᒃᑕᐅᓚᐅᕋᒪ, ᖃᕋᓴᒃᑰᙱᑦᑐᖅ, ᓰᖅᑯᓕᕆᔭᐅᓚᐅᕋᒪ ᐱᕕᖃᕐᓂᓐᓂᒃ ᑕᐃᒃᑯᐊ 

ᐃᖅᑲᓇᐃᔭᑦᑎᐊᖅᑐᐊᓘᓚᐅᖅᑐᑦ ᖁᔭᓐᓇᒦᕈᒪᔭᒃᑲ ᐱᔭᕐᓂᙱᑦᑐᒥᒃ ᐊᑐᕋᓗᐊᖅᑎᓪᓗᑕ ᐱᓚᒃᑐᐃᓂᐅᑉ 

ᐅᓪᓗᖏᓂᒃᑯᐊ ᐊᒥᒐᖅᑐᕐᔪᐊᕌᓘᒻᒪᕆᐅᖃᑦᑕᓕᕐᒪᑕ ᐱᓗᐊᕐᓗᒍ ᓄᕙᒡᔪᐊᕐᓇᖅ ᑕᒫᓃᑎᓪᓗᒍ. 

 

ᓄᓇᕗᒻᒥᐅᑦ ᐅᓄᖅᑐᑦ ᐅᑕᖅᑭᑯᑖᖃᑦᑕᖅᓯᒪᖕᒪᑕ ᑕᐃᒪ ᐅᕙᓐᓂᒃ ᑐᙵᓱᒃᑎᑦᑐᒪᓪᓗᖓ ᑕᒡᕗᖓ 

ᒪᓕᒐᓕᐅᕐᕕᖕᒧᑦ ᐊᒻᒪᓗ ᓇᓗᓇᐃᖅᓯᓪᓗᖓ ᐱᓱᒡᒐᕋᓗᐊᖅᑎᓪᓗᖓ ᓱᓕ ᖃᕋᓴᕋ ᐱᐅᔪᖅ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 



ᓇᒡᒐᔾᔭᐅ, ᕕᕝᕗᐊᕆ 27, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᖃᓗᐃᑦ−ᓂᐊᖁᙴᒧᑦ ᒪᓕᒐᓕᐅᖅᑎ, ᒥᔅᑕ ᐊᕿᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 200 - 6(2): ᐃᓕᓴᖅᓯᐅᒪᓂᕗᑦ ᒫᒋ ᒍᐊᑕᓐᒥᒃ (ᐊᕿᐊᕈᖅ, ᐸ)  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓇᖏᖅᓯᔾᔪᑎᖃᖅᑐᖓ ᒫᒋ ᒪᐃ ᐋᓂ 

ᒍᐊᑕᓐ ᐃᓅᒍᓐᓃᓵᓚᐅᕐᒪᑦ. (ᑐᓵᔨᑎᒎᕈᓐᓃᖅᑐᖅ) ᒪᒥᐊᓇᖅ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᕈᒪᓪᓗᒋᑦ ᑕᐃᒃᑯᐊ 

ᓄᓇᖅᑲᑎᕗᑦ ᑕᒫᓃᑦᑐᓐᓃᖅᑐᖅ ᒫᒋ ᒍᐊᑕᓐ. ᑖᓐᓇ ᓄᓇᑦᑎᓐᓄᑦ ᐃᖃᓗᖕᒥᐅᓄᑦ ᐊᒃᓱᕈᑦᑎᐊᖅᖢᓂ 

ᐃᖅᑲᓇᐃᔭᖅᓯᒪᖕᒪᑦ ᐊᕐᕌᒍᒐᓵᓗᖕᓄᑦ ᒐᕙᒪᒃᑯᓐᓄᑦ. ᓱᕈᓯᑦᑎᓐᓂᒃ ᐸᖅᑭᖃᑦᑕᓚᐅᖅᑐᖅ ᐊᕐᕌᒍᒐᓴᖕᓄᑦ. 

 

ᑕᐃᒪᐃᑦᑑᖕᒪᑦ, ᑕᐃᒪᙵᓕᒫᖅ ᖁᔭᒋᓂᐊᖅᑕᕗᑦ ᒫᒋ. ᐃᓱᒪᒌᓐᓇᕐᓂᐊᖅᖢᑎᒃᑯᑦ ᐃᑲᔪᓪᓚᕆᒃᓯᒪᖕᒪᑦ. 

 

ᐊᒻᒪᓗ ᐊᕐᓇᐃᑦ ᑲᑐᔾᔨᖃᑎᒌᖏᓐᓄᑦ ᑕᐃᓐᓇ ᐊᕐᕌᒍᒐᓴᖕᓄᑦ ᐃᓚᒋᔭᐅᖃᑕᐅᓚᐅᖅᓯᒪᔪᖅ. ᐃᑲᔪᕐᓂᖓ 

ᑕᐃᒪᙵᓕᒫᖅ ᐆᒻᒪᑎᒥᐅᑕᕆᓂᐊᖅᑕᕗᑦ ᐃᓱᒪᒌᓐᓇᕐᓗᑎᒃᑯᓪᓗ. ᑖᒃᑯᐊ ᐅᓐᓄᒃᓴᖅ ᐃᓱᒪᒋᔭᐅᑎᓪᓗᒍ 

ᑐᒃᓯᐊᕐᕕᖕᒥ ᐃᓱᒪᒃᑯᑦ ᑕᐃᑲᓃᖃᑕᓂᐊᖅᑐᒍᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᒥᑉᐳᒍᑦ ᐃᓚᒌᑦᑐᓄᑦ. (ᑐᓵᔨᑎᒎᕈᓐᓃᖅᑐᖅ) ᒪᓕᒐᓕᐅᖅᑏᑦ ᐅᖃᐅᓯᒃᓴᐃᑦ. ᒪᓕᒐᓕᐅᖅᑎ 

ᐃᖃᓗᒃᑑᑦᓯᐊᕐᒧᑦ, ᒥᔅ ᒍᕌᔅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 201 - 6(2): ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑕ ᓂᕈᐊᕐᓂᒃᑯᑦ ᓵᓚᒃᓴᖅᑐᑦ 

(ᒍᕌᔅ)  

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ. (ᑐᓵᔨᑎᒎᓕᖅᑐᖅ) ᐅᖃᖅᑏ. ᐅᓪᓗᑦᑎᐊᖅ ᓄᓇᕗᒻᒥᐅᑦ, ᑕᕝᕙᓃᑦᑐᑦ ᐊᒻᒪᓗ 

ᐃᖃᓗᒃᑑᑦᓯᐊᕐᒥᐅᑦ. ᓇᓪᓕᐅᓂᖅᓯᐅᕈᒪᓪᓗᒍ ᐊᓂᒐ, ᑕᒪᑐᒪᓂ ᐱᓇᓱᐊᕈᓯᐅᑉ ᓄᙳᐊᓂ ᓇᓪᓕᐅᑎᓚᐅᕐᒪᑦ. 

ᑲᔪᓯᑦᑎᐊᕆᑦ ᐊᕐᕌᒍᒥ ᐊᒡᒋᖅᑐᒥ.  

 

ᑎᓯᐱᕆ 12, 2022-ᖑᑎᓪᓗᒍ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᓂᕈᐊᕐᓂᖃᓚᐅᕐᒪᑕ. ᖁᕕᐊᓲᑎᒋᔪᒪᔭᕋ ᕌᕗᑦ 

ᒍᕇᓐᓕ ᐊᖓᔪᖅᑳᖑᖕᒪᑦ. ᐊᒻᒪᓗ ᖁᔭᓐᓇᒦᖅᖢᒋᑦ ᑕᐃᒃᑯᐊ ᐆᒃᑐᖃᑕᐅᓚᐅᖅᑐᑦ ᑕᒪᑐᒪᓂ. ᑕᐃᕕᑎ ᐋᖁᐊᖅ, 

ᓴᐃᓂ ᖁᒻᒪᒃ, ᑕᐃᕕᑎ ᒥᑭᓐᓈᓗᒃ, ᔅᑖᓐᓕ ᖃᑯᑦᑎᓐᓂᖅ.  

 

ᐊᖓᔪᖅᑳᑉ ᑐᖏᓕᐊᓄᑦ ᐃᓅᓯᓕᕆᓂᕐᒧᑦ ᖁᕕᐊᓲᑎᒋᔪᒪᓪᓗᒍ ᕋᐃᒪᓐ ᖁᒃᓱᒃ ᐊᖓᔪᒃᖠᖅ. ᐊᒻᒪᓗ 

ᖁᔭᓐᓇᒦᖅᖢᒍ ᕚᕝ ᐊᕐᓇᕕᒐᖅ. ᐃᓕᔭᐅᖃᓯᐅᔾᔭᐅᓯᒪᓚᐅᕐᒪᑦ ᐊᑯᓂ. ᖁᕕᐊᓲᑎᕙᒃᑲ ᑕᐃᒃᑯᐊ ᐆᒃᑐᓚᐅᖅᑐᑦ 

ᓂᕈᐊᕐᓂᖅᑕᖃᖅᑎᓪᓗᒍ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᑭᒡᒐᖅᑐᐃᔨᐅᓂᐊᖅᑎᓪᓗᒋᑦ. ᑲᔪᓯᑦᑎᐊᕆᔅᓯ 

ᔮᓐᓄᐊᕆᒥ ᕿᑎᕐᒥᐅᑦ, ᐅᕙᖓᓗ, ᑲᑎᒪᖃᑎᒋᒌᓚᐅᖅᑕᕗᑦ ᑕᐃᒃᑯᐊ ᐃᓄᐃᑦ ᑲᑐᔾᔨᖃᑎᒌᖏᑦ. 

ᓯᕗᒧᐊᒃᐸᓪᓕᐊᑎᓪᓗᒋᑦ ᐊᑏ ᑲᑎᔪᓯᑦᑎᐊᕐᓂᐊᖅᐳᓯ ᐃᓱᓕᑦᑎᓇᓱᖕᓂᖏᓐᓂ. (ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ 

(ᑐᓵᔨᑎᒎᓕᖅᑐᖅ) ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᐃᑦ. ᒪᓕᒐᓕᐅᖅᑎᐅᔪᖅ ᐊᒡᒍᒧᑦ, ᒥᔅ ᖁᐊᓴ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 202 - 6(2): ᐃᕐᓂᒪ ᐅᒥᖕᒪᒋᐅᖅᑎᑕᐅᓂᕕᓂᐊ (ᖁᐊᓴ)  

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥᓗ ᓇᖏᖅᓯᔪᖓ ᓯᕗᓪᓕᕐᒥᒃ ᐃᓱᒪᒋᔪᒪᓪᓗᒋᑦ 

ᐃᓚᒃᑲ ᐃᒡᓗᓕᖏᒦᑦᑐᑦ. ᐆᒻᒪᑎᒐ ᐃᒃᐱᒍᓱᒃᐳᖅ ᐃᓕᔅᓯᓐᓂᒃ ᐊᒻᒪ ᑐᒃᓯᐊᕐᓂᒃᑯᑦ ᐃᓱᒪᒋᖃᑦᑕᕐᓂᐊᖅᐸᓯ 

ᐊᒃᓱᕈᕐᓇᖅᑐᒃᑰᖅᑎᓪᓗᓯ. 

 

ᑭᓯᐊᓂᓕ, ᐅᖃᖅᑎᑦᑎᔩ, ᐆᒥᖓ ᐅᖃᐅᓯᖃᕈᒪᓪᓗᖓ ᐅᓐᓂᖅᓯᐅᕈᒪᓪᓗᖓ, ᓯᕗᓪᓕᕐᒥᒃ ᖁᔭᓕᔪᒪᓪᓗᒋᑦ ᑭᓂᖅᑏᑦ 

ᓇᒧᙵᐅᑎᑦᑎᕈᓘᔭᖃᑦᑕᕐᓂᖏᓐᓄᑦ ᐱᓕᕆᔨᖁᑎᖏᓐᓂᒃ, ᓴᐃᒪᓐᓗ ᐃᓐᓂᖅᐳᑦ ᒫᓐᓇ ᖃᐅᓱᐃᑦᑐᒦᑎᑕᐅᖕᒪᑦ 

ᑕᐃᒃᑯᓇᙵᑦ ᐊᒻᒪᓗ ᖃᐅᓱᐃᑦᑐᒥᐅᑦ ᖁᔭᓕᔪᒪᓪᓗᒋᑦ. ᑕᒪᑐᒪᓂ ᐱᕕᖃᖅᑎᑕᐅᓵᕐᒪᑦ ᐊᖑᓇᓱᖕᓂᕐᒥᒃ 

ᐊᖑᓇᓱᒋᐊᔭᙱᑦᑎᐊᖅᑕᒥᓂᒃ ᓴᓂᕋᔭᖕᒥ. ᐅᒥᖕᒪᒃᑎᑕᐅᔭᕆᐅᓚᐅᕐᓂᖓᓄᑦ ᖁᕕᐊᓲᑎᒋᔪᒪᓪᓗᒍ ᐅᐱᒋᔪᒪᓪᓗᒍᓗ 

ᓂᑯᕕᔾᔪᑎᒋᔭᖃ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᖏᖅᖠᓂᐅᑉ ᓂᒋᐊᓄᑦ ᒪᓕᒐᓕᐅᖅᑎ, ᒥᔅᑕ ᑯᓱᒐᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 203 - 6(2): ᓄᑭᓖᑦ ᒥᑭᓛᑦ ᐱᕖ ᕼᐋᑭᖅᑐᑦ ᐱᙳᐊᕐᓂᖓ ᑲᖏᖅᖠᓂᕐᒥ 

(ᑯᓱᒐᖅ)  

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᑐᙵᓱᒋᑦ ᒥᔅᑕ ᕼᐃᒃᔅ. ᖁᕕᐊᓱᑉᐳᖓ 

ᐅᑉᓗᒥ ᓂᑯᕕᑦᑐᓐᓇᕋᒪ ᑕᐃᒃᑯᐊ ᖁᔭᓐᓇᒦᕈᒪᑉᓗᒋᓂᓛᒃ ᓴᕆᒪᕆᔪᒪᓪᓗᒋᓪᓗ ᑕᐃᒃᑯᐊ ᑕᒪᕐᒥᒃ 

ᕿᑎᒋᐊᖅᑐᓚᐅᖅᑐᑦ ᑎᑭᓚᐅᖅᑐᓪᓗ ᑲᖏᖅᖠᓂᕐᒥ ᓄᑲᑉᐱᐊᑦ ᕼᐋᑭᒋᐊᖅᑐᖅᓯᒪᑎᓪᓗᒋᑦ ᐊᒥᓱᓂᒃ ᓄᓇᓕᓐᓂ 

ᑎᑭᑕᐅᓯᒪᓚᐅᕋᑦᑕ ᖁᕕᐊᓇᓚᐅᖅᑐᖅ ᓇᓗᓇᙱᑦᑐᖅ ᑕᐃᑲᓃᖔᕐᓗᓂ. ᑕᐃᒃᑯᐊ ᕿᑎᒋᐊᖅᑐᓚᐅᖅᑐᖅ ᑕᒪᕐᒥᒃ 

ᖁᔭᓐᓇᒦᖅᐸᕗᑦ ᓴᕆᑉᐸᕆᕙᕗᓪᓗ ᑲᖏᖅᖠᓂᖅ ᑐᒡᓕᕆᔭᐅᓚᐅᖅᑑᒐᓗᐊᖅ ᑭᓯᐊᓂ ᓵᓚᒃᓴᖅᑎᓚᐅᕐᓗᒋᒎᖅ 

ᑭᖑᓪᓕᕐᒥ ᐅᑎᕈᒪᔪᒫᕐᒪᑕᓯᒪᒐᑦᑕ. ᐋᒃᑲᕈᓗᒃ ᒥᑖᖅᐳᖓ.  

 

ᐅᖃᖅᑎᑦᑎᔩ, ᑕᐃᒃᑯᐊ ᓄᖅᑲᕈᓐᓇᙱᒻᒪᑕ ᕿᑎᑦᑎᑦᑎᔪᑦ ᑲᖏᖅᓯᓂᕐᒥ ᑕᐃᒪ ᑕᕝᕙᓂ ᖃᐃᔪᒥ 

ᓴᓇᓐᓇᐅᓂᐊᙱᑦᑐᒥ 15 ᑐᙶᓂ ᐅᑭᐅᓖᑦ ᕿᑎᒋᐊᖅᑐᓂᐊᕐᒥᒻᒪᑕ ᑕᐃᑯᖓ ᓱᓕ ᑲᖏᖅᓯᓂᕐᒧᑦ. 

ᓄᖅᑲᕈᓐᓇᙱᒻᒪᑕ ᕼᐋᑭᖅᑐᓕᕆᔩᑦ ᑲᑎᒪᔨᕋᓛᖏᑦ, ᐊᖓᔪᖅᑳᑦ ᐊᒻᒪ ᕿᑎᑦᑐᓕᕆᔩᑦ ᑲᖏᖅᓯᓂᕐᒥ 

ᓴᐱᓕᕈᓐᓇᖅᑑᔭᙱᒻᒪᑕ ᖁᕕᐊᒋᕙᒃᑲ ᑐᙵᓇᖃᑦᑕᕆᔅᓯ ᑲᖏᖅᓯᓂᖅ ᖁᕕᐊᓇᕐᒪᑦ ᕿᑎᒋᐊᖅᑐᕐᕕᒋᓪᓗᒍ 

ᓇᓗᓇᙱᑦᑐᖅ. ᖁᔭᓐᓇᒦᖅᐸᒃᑲ ᑕᐃᒃᑯᐊ ᓄᖅᑲᕈᓐᓇᖅᑑᔭᙱᑦᑐᑦ ᑕᖃᔪᐃᑦᑑᔮᖃᑦᑕᖅᑐᑦ ᑕᐃᒃᑯᐊ ᑕᒪᒃᑯᓂᖓ 

ᑲᒪᖃᑦᑕᖅᑐᑦ ᐊᖏᔪᒥᒃ ᖁᔭᓐᓇᒦᖅᐸᒃᑲ.  

 

ᐆᒥᖓᓕ ᐅᖃᒃᑲᓐᓂᕈᒪᖅᑲᐅᔪᖓ, ᐅᖃᖅᑎᑦᑎᔩ, ᐅᑭᐊᔅᓵᖅ ᓇᔭᑯᓗᒐᐃᓐᓇ ᐱᑕᖃᕈᓐᓃᓚᐅᕐᒪᑦ ᔩᓐ, ᑕᐃᓐᓇ 

ᐊᔅᓱᕈᓐᓇᓚᐅᖅᓯᒪᔫᒐᓗᐊᖅ ᑭᓯᐊᓂ ᓴᓇᑦᑕᐃᓕᐊᕈᓯᒥ ᓇᔭᒐᑦᑕᐅᖅ ᐊᖓᔪᑦᑎᖅᐹᖅ ᐃᕐᖑᑕᖅᑖᓚᐅᕐᒪᑦ 

ᐊᖑᑎᑯᓗᒻᒥᒃ. ᑕᐃᓐᓇᓗ ᓇᔭᒐ ᐊᑎᖃᓕᖅᑐᓂ ᐳᑐᒍᖅ ᐅᑎᕐᒪᑦ ᖁᕕᐊᓱᑉᐳᖓ ᖁᕕᐊᓱᖃᑎᒋᔭᐅᓚᖓ 

ᓴᕆᒪᕆᕙᒃᑲᓗ ᑕᐃᒃᑯᐊ ᐃᓛᒃ ᐃᕐᖑᑕᖅᑖᖅᑐᒋᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐊᑎᖁᑎᖃᕈᓐᓃᕋᒪ ᒪᓕᒐᓕᐅᖅᑏᑦ ᐅᖃᐅᓯᔅᓴᖏᓐᓂᒃ.  

 

ᑲᑎᒪᔾᔪᑎᔅᓴᖅ 4. ᐅᑎᕈᑏᑦ ᑎᑎᕋᖅᓯᒪᔪᓂᒃ ᐊᐱᖅᑯᑎᓄᑦ. ᑲᑎᒪᔾᔪᑎᔅᓴᖅ 5. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᓯᒪᐃᓚᒃ.  

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᖕᒧᑦ 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᑖᒃᑯᐊ ᐃᓕᑕᕆᔭᐅᓂᐊᖅᑐᑦ ᓇᓗᓇᙱᑦᑐᖅ ᐊᖏᔪᖅᑳᒃᑲᒃ 

ᐃᖃᓗᓐᓄᑦ ᑎᑭᓪᓚᓂᐊᖅᑑᓪᓗᐊᕐᒪᑕ ᖁᕕᐊᓇᑯᓂ. ᐃᓗᓕᕐᒥᓂᒃ ᑕᑯᒋᐊᓚᐅᕐᒪᑕ ᐃᖃᓗᓐᓄᑦ ᑕᕝᕗᖓ 

ᑎᑭᐊᓪᓚᒻᒥᔪᒃ. ᖁᕕᐊᓇᑯᓂ ᑕᕝᕗᖓ ᐃᒡᓗᒧᑦ ᐃᑎᐊᓪᓚᑦᑑᓗᐊᕐᒥᒻᒪᑕ ᑐᙵᓱᑦᑎᑕᐅᖁᕙᒃᑲ. ᒪ’ᓇ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᑦᑎ ᑕᕝᕗᖓ ᒪᓕᒐᓕᐅᕐᕕᒻᒧᑦ. ᐃᓕᑕᖅᓯᓂ ᒪᓕᒐᓕᐅᕐᕕᒻᒧᑦ ᐳᓛᕆᐊᖅᓯᒪᔪᓂᒃ. 

ᐊᑎᖁᑎᖃᕈᓐᓃᕋᒪ.  

ᑲᑎᒪᔾᔪᑎᔅᓴᖅ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᐃᕕᓕᒻᒧᑦ, ᒥᔅᑕ ᒪᓕᑭ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 288 - 6(2): ᐅᖅᑯᒃ ᐃᓱᒫᓗᒋᔭᖅ ᓴᓪᓕᑦ ᐃᓐᓇᕐᓄᑦ ᐃᓕᓐᓂᐊᕐᕕᖓᓂ (ᒪᓕᑭ) 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑭᒡᒐᑐᖅᑕᒃᑲ ᓴᓪᓕᕐᒥᓪᓗ ᓇᐅᔮᒥᐅᓪᓗ ᐅᓪᓗᖃᑦᑎᐊᕆᑦᑎ 

ᒪᓕᒐᓕᐅᖅᑎᐅᖃᑎᒃᑲᓗ.  

 

ᐅᖃᖅᑎᑦᑎᔩ, ᐊᐱᖅᓲᑎᖃᕈᒪᔪᖓ ᑖᒃᑯᐊ ᐃᓐᓇᐃᑦ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓄᑦ. ᑕᐃᑲᓂ 

ᓴᓪᓕᓃᑎᓪᓗᖓ ᑕᐃᑯᖓ ᑕᑯᔭᖅᑐᕈᓐᓇᓚᐅᕋᒃᑭᑦ ᐃᓐᓇᐃᑦ ᐃᓕᓐᓂᐊᕐᕕᖓ ᓇᔪᒐᔅᓴᐅᙱᓪᓚᑦᑖᖅᑐᖅ 

ᐅᖁᒃᓯᒪᓗᐊᕐᓂᑯᒧᑦ ᐅᓗᕆᐊᓇᖅᑐᖅ ᐊᓂᕐᓂᕐᒧᑦ. ᑕᐃᑲᓂᓗ ᐃᓕᓐᓂᐊᖅᑐᐃᑦ ᐃᓕᓐᓂᐊᑎᑦᑎᔨᐅᓂᔅᓴᒧᑦ 

ᐋᓐᓂᐊᓕᕋᔪᔅᓯᒪᓪᓗᑎᒃ. ᑖᓐᓇ ᖃᐅᔨᓴᑦᑕᐅᑦᑎᐊᖅᓯᒪᒻᒪᑕᖔᖅ ᐃᒡᓗᔾᔪᐊᓕᕆᔨᒃᑯᓐᓄᑦ ᑲᒪᔨᐅᔪᓄᑦ 

ᐊᐱᖅᑯᑎᒋᔭᕋ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕᐅᔪᖅ, ᒥᔅ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᐅᖅᑰᖅᑐᖅ ᑖᒃᑯᐊ ᐃᓕᓐᓂᐊᖅᑏᑦ 

ᐃᓕᓐᓂᐊᕐᕕᓕᐊᖅᐸᑦᑐᑦ ᑖᒃᑯᐊ ᑐᑭᓯᓇᖅᓯᑎᒋᐊᒃᑲᓂᕈᓐᓇᕈᕕᐅᒃ ᐊᐱᖅᑯᑎᒋᔭᑎᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒪᒥᐊᓇᖅ, ᓄᓇᕗᑦ ᓯᓚᑦᑐᖅᓴᕐᕕᒻᒧᑦ. ᓯᕗᓪᓕᖅᐹᒥᒃ ᐃᓚᒋᐊᕈᑎ ᐊᐱᖅᑯᑎᖕᓄᑦ. 

ᒪᒥᐊᓇᖅ, ᐃᓱᒪᕈᓘᔭᕋᒪ ᕿᓄᐃᓵᕆᔅᓯ. ᐊᐃᕕᓕᒻᒧᑦ ᒪᓕᒐᓕᐅᖅᑎ, ᒥᔅᑕ ᒪᓕᑭ ᑐᑭᓯᓇᖅᓯᑎᒋᐊᒃᑲᓐᓂᕈᒃ 

ᐊᐱᖅᑯᑏᑦ.  

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᕆᓵᖅᑐᖓ ᑕᐃᓐᓇ ᐃᒡᓗᕐᔪᐊᖅ ᐃᓕᓐᓂᐊᕐᕕᐅᔪᖅ 

ᖃᐅᔨᓴᖅᑕᐅᑦᑎᐊᖃᑦᑕᕐᒪᖔᑦ ᐃᖅᑲᓇᐃᔭᖅᑎᓄᑦ ᖃᓄᖅ ᐅᓗᕆᐊᓇᙱᒃᑲᓗᐊᕐᒪᖔᑦ ᐊᐱᕆᓵᖅᑐᖓ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ ᓄᓇᕗᑦ ᓯᓚᑦᑐᖅᓴᕐᕕᒧᓪᓗ, ᒥᔅ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ ᑐᑭᓯᓇᖅᓯᑎᒋᐊᕋᕕᐅᒃ. 

ᐃᓕᓐᓂᐊᕐᕕᐅᔪᖅ ᑖᔅᓱᒪ ᐅᖃᐅᓯᕆᔭᖓ ᓴᒃᑯᑦ ᐃᓕᓐᓂᐊᕐᕕᖓᓄᑦ ᐊᑕᖃᓯᐅᑦᑐᖅ ᓴᓪᓕᕐᒥ. ᐳᕈᐃᓐᓯ 

ᑲᒻᐸᓂᐅᔪᖅ ᖃᐅᔨᓴᖃᑦᑕᖅᓯᒪᓕᖅᑐᑦ ᐃᓕᓐᓂᐊᕐᕕᒃ ᑕᒪᒃᑯᐊ ᐅᖁᖅᐸᑦᑐᑦ ᐱᓪᓗᒋᑦ ᖃᐅᔨᓴᖅᓱᑎᒃ 

ᕿᒥᕐᕈᐸᓪᓕᐊᔪᑦ.  

 

ᐊᕐᕌᒍᓕᒫᖑᓗᐊᓕᖅᑐᖅ ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᖃᐅᔨᓴᖅᓯᒪᕗᑦ ᐃᓕᓐᓂᐊᕐᕕᖓᓂ ᐃᓪᓘᑉ ᐊᒻᒪᓗ 

ᐱᓇᓱᐊᕈᓯᐅᓚᐅᖅᑐᒥ ᑎᑎᖅᑲᐅᓯᐊᓚᐅᖅᐳᖓ ᒪᓕᒐᓕᐅᖅᑎᒥᒃ ᑖᓐᓇ ᐃᓐᓇᕐᓄᑦ ᐃᓕᓴᕐᕕᒃ ᐱᓪᓗᒍ ᓴᒃᑰᑉ 

ᐃᓕᓐᓂᐊᕐᕕᖓᓄᑦ ᐊᑕᖃᓯᐅᑎᒻᒪᑦ. ᑕᐃᒪ ᐃᓕᓐᓂᐊᖅᑏᑦ ᓯᓚᑦᑐᖅᓴᕐᕕᓕᐊᖅᐸᑦᑐᑦ ᑕᐃᑲᓂ 

ᐊᓯᐊᓅᑲᐃᓐᓇᖃᑦᑕᓂᐊᖅᓱᑎ. ᐃᖅᑲᓇᐃᔭᖅᑏᑦ ᒫᓐᓇ ᕿᒥᕐᕈᔪᑦ ᑖᔅᓱᒪᙵᑦ ᐱᒻᒪᕆᐅᓘᒻᒪᑦ ᑕᒪᓐᓇ 

ᐃᓕᓐᓂᐊᖅᑏᑦ ᐃᑉᐱᒋᔭᐅᑦᑎᐊᒋᐊᖃᕐᒪᑕ ᐊᒻᒪᓗ ᐱᐅᓂᖅᓴᒥᒃ ᓇᔪᖅᑎᑕᐅᒋᐊᖃᖅᑐᑎᒃ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑕᐃᒃᑯᐊ ᐃᓕᓐᓂᐊᕆᐊᖅᓯᒪᔪᐃᑦ ᐋᓐᓂᐊᓕᕋᔪᒃᓯᒪᓪᓗᑎᒃ ᐱᖕᒪᑕ 

ᑕᐃᑲᓂ ᐃᓕᓐᓂᐊᖅᑐᑦ ᐊᒻᒪᓗ ᓴᓇᔩᑦ ᑕᐃᑲᓂ ᒪᕐᕉᒃ ᐋᓐᓂᐊᓕᕋᔪᒃᖢᑎᒃ ᑕᐃᒪᐃᑦᑑᓕᕐᒪᑕ ᑕᐃᑲᓂ 

ᐃᓕᓐᓂᐊᕐᕕᖕᒥ ᐃᓐᓇᐃᑦ ᐃᓕᓐᓂᐊᕐᕕᖓᓂ. ᐅᓗᕆᐊᓇᓪᓚᑦᑖᕐᒪᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ 

ᐃᓕᓐᓂᐊᖅᑎᑕᖏᓪᓗ ᓇᔪᒐᒃᓴᐅᙱᑦᑐᒥᒃ ᐃᓕᓐᓂᐊᕐᕕᖃᕆᐊᖃᙱᒻᒪᑕ.  

ᖃᑯᒍᑭᐊᖅ ᑖᓐᓇ ᓇᓗᓇᐃᖅᓯᔪᓐᓇᖅᐸ ᒥᓂᔅᑕ ᖃᑯᒍ ᐊᓯᐊᓄᑦ ᐃᓕᓐᓂᐊᕐᕕᖕᒧᐊᖅᑕᐅᓂᐊᕐᒪᖔᑕ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᑦ ᓯᓚᑦᑐᖅᓴᕐᕕᒻᒧᑦ ᑲᒪᔪᖅ, ᒥᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᖅᑯᑎᖃᕐᒪᑦ. 

ᐄ, ᐃᓕᓐᓂᐊᖅᑏᑦ ᐊᓯᐊᓅᕐᓂᐊᖅᑐᑦ ᓄᓇᕗᑦ ᓯᓚᑦᑐᖅᓴᕐᕕᒃᑯᑦ ᐱᐊᓂᒃᓯᓕᖅᑐᑦ ᐸᐃᑉᐹᓕᕆᔭᕆᐊᓕᓐᓂᒃ 

ᐃᓕᓐᓂᐊᖅᑏᑦ ᐊᓯᐊᓃᑎᑕᐅᑲᐃᓐᓇᕐᓂᐊᕐᖓᑕ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᒥᓂᔅᑕ ᓇᓗᓇᐃᖅᓯᖏᒻᒪᑦ ᐅᓪᓗᕐᒥᒃ ᓴᖅᑭᑦᑎᓂᐊᕐᒪᖔᑦ 

ᐊᓯᐊᓄᑦ ᐃᓕᓐᓂᐊᕐᕕᖕᒧᐊᖅᓯᓂᐊᕐᒪᖔᑦ. ᑖᓐᓇ ᓇᓗᓇᐃᖅᑕᐅᖁᓪᓗᒍ ᐊᒻᒪ ᓯᕗᓂᒃᓴᒥ ᓄᓇᕗᒻᒥᐅᑕᐃᑦ 

ᐃᓕᓐᓂᐊᕐᓂᐊᖅᑐᐃᑦ ᑕᐃᒪᓐᓇ ᐅᓗᕆᐊᓇᖅᑐᒧᑦ ᐃᓕᓐᓂᐊᕐᕕᖕᒧᑦ ᐃᓯᖅᑎᑕᐅᖃᑦᑕᖁᙱᖦᖤᕋᓗᐊᖅᐸᒃᑲ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ ᓯᓚᑦᑐᖅᓴᕐᕕᒻᒧᑦ, ᒥᔅ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃᑲᓂᖅᐸᕋ ᐊᐱᕆᒻᒪᑦ ᒪᓕᒐᓕᐅᖅᑎ 

ᐊᑦᑕᓇᖅᑐᒦᖁᓇᒋᑦ ᐃᓕᓐᓂᐊᖅᑐᑦ ᓯᓚᑦᑐᖅᓴᕐᕕᒻᒥ. ᑐᑭᓯᑎᑕᐅᑐᐊᕈᑦᑕ ᓄᓇᕗᑦ ᓯᓚᑦᑐᖅᓴᕐᕕᒃᑯᑦ 

ᖃᓄᖅᑐᒋᐊᑲᐅᑎᒋᓚᐅᖅᑐᑦ. ᐅᖃᖅᑲᐅᒐᒪ ᓄᓇᕗᑦ ᓯᓚᑦᑐᖅᓴᕐᕕᒃᑯᑦ ᐸᐃᑉᐹᓕᕆᕙᓪᓕᐊᕗᑦ 

ᓅᑕᐅᓂᐊᕐᓂᖏᓐᓂᒃ ᐊᒻᒪᓗ ᐃᓪᓗᒧᑦ ᐊᑐᖅᑐᐊᕈᑎᔅᓴᒧᑦ ᐱᐊᓂᑉᐸᑦ ᑲᔪᓯᑦᑎᐊᕐᓂᓪᓗ ᑕᐃᒃᑯᐊ ᒫᑦᓯ 1 

ᐱᒋᐊᕐᓂᖓᓂ ᐊᓪᓛᑦ ᓅᒍᓐᓇᖅᓯᓛᖅᑐᑦ ᐃᓕᓐᓂᐊᖅᑐᑦ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅ ᕿᓕᖅᑎ.  

 

ᐊᐱᖅᑯᑦ 289 - 6(2): ᐸᓖᓯᒃᑯᑦ ᓄᓇᕘᒦᖃᑦᑕᖅᑐᑦ (ᕿᓕᖅᑎ) 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᓈᓇᖓᓗ ᐊᓂᓪᓗᐊᕈᓘᔭᖅᑐᓂ ᖁᕕᐊᑦᑐᖓ. ᐋᒡᒑᓕᐊ. ᑐᕌᖓᙳᓱᒻᒪᑦ 

(ᑐᓵᔨᑎᒎᓕᖅᑐᖅ) ᑖᓐᓇ ᐃᖅᑲᖅᑐᐃᔪᓕᕆᓂᕐᒧᑦ ᐊᖏᔪᖅᑳᖏᒃ ᑕᕝᕙᓃᒍᓐᓃᓗᐊᓕᖅᑎᓪᓗᒋᒃ ᐊᐱᖅᓱᕐᓂᐊᕋᒃᑯ.  

ᐅᖃᖅᑎᑦᑎᔩ, ᐊᐱᖅᑯᑎᒋᔭᒃᑲ ᒥᓂᔅᑕᖓᓐᓄᑦ ᐃᖅᑲᖅᑐᐃᓕᔪᓕᕆᔨᒃᑯᑦ ᑖᒃᑯᐊ ᐸᓖᓯᒃᑯᑦ ᐊᐅᓚᓂᖓ ᐱᓪᓗᒍ.  

 

ᐅᖃᖅᑎᑦᑎᔩ, ᓄᕕᐱᕆ 8, 2022-ᒥ ᒐᕙᒪᑐᖃᒃᑯᑦ ᐊᑦᑕᓇᖅᑕᐃᓕᓂᕐᒧᑦ ᐊᒻᒪᓗ ᓄᓇᕗᑦ ᒥᓂᔅᑕᖓᑦ 

ᐃᖅᑲᖅᑐᐃᓕᕆᓂᕐᒧᑦ ᐅᖃᐅᓯᖃᑎᒌᓚᐅᕐᒪᑎᒃ ᐅᓄᖅᓯᕙᓪᓕᐊᓂᐊᕐᓂᖏᓐᓂᒃ ᓄᓇᖃᖅᑳᖅᑐᑦ ᐃᓄᓐᓄᓪᓗ 

ᐸᓖᓯᓕᕆᓂᖅ. ᐅᖃᓚᐅᕐᒪᑦ ᐅᑭᐊᔅᓵᖅ ᑖᓐᓇᒎᖅ ᐱᓕᕆᐊᔅᓴᖅ ᐊᖏᓪᓕᒋᐊᖅᑕᐅᓂᖓ ᐃᓱᓕᔾᔫᒥᓂᐊᓕᖅᐳᖅ 

ᐸᓖᓯᐅᑐᐃᓐᓇᖅᐸᓐᓂᖏᑦ ᓄᓇᓕᑦᑎᓐᓂ ᑐᓴᕈᒥᓇᖅᑑᕗᖅ.  

 

ᐅᖃᖅᑎᑦᑎᔩ, ᐊᑦᑕᓇᖅᑐᒦᕆᐊᖃᕐᓂᖏᓐᓄᑦ ᓄᓇᓕᕗᑦ ᐊᖏᓂᖅᐹᖑᖃᑕᐅᒻᒪᑦ. ᑐᑭᓯᓯᒪᒐᒪ ᐸᓖᓯ 

ᐊᒥᓲᑎᒋᓂᖏᑦ ᓄᓇᓖᑦ ᓇᓕᖏᓐᓂ ᐊᒥᓲᑎᒋᓂᖏᑦ ᒪᓕᑦᑐᒋᑦ ᐱᕙᒻᒪᑦ.  

 

ᒥᓂᔅᑕ ᑐᑭᓯᑎᑦᑎᒍᓐᓇᖅᑲ ᖃᓄᖅ ᐸᓖᓰᑦ ᐊᒥᓲᑎᒋᓂᖏᑦ ᒫᓐᓇ ᖃᓄᖅ ᐃᓱᒪᓕᐅᕈᑕᐅᕙᒻᒪᖔᑕ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᖅᑐᐃᔪᓕᕆᓂᕐᒧᑦ ᒥᓂᔅᑕ, ᒥᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᖅᐸᕋ ᐊᐱᕆᒻᒪᑦ ᒪᓕᒐᓕᐅᖅᑎ. 

ᑖᒃᑯᐊ ᐸᓖᓯᒃᑯᑦ ᖃᓄᖅ ᖃᑦᓯᐅᑎᒋᒋᐊᖃᓲᖑᒻᒪᖔᑕ ᓄᓇᓕᒥᒃ. ᑕᐃᒪ ᐊᔾᔨᐅᙱᑦᑐᑦ ᐊᑕᐅᓯᐅᙱᑦᑐᖅ 

ᐱᔾᔪᑕᐅᕙᑦᑐᖅ ᐊᒥᓲᑎᒋᓂᖏᑦ ᓄᓇᓕᐅᑉ ᖃᓄᖅ ᐱᕋᔭᑦᑐᖃᖅᐸᒻᒪᖔᑦ ᐊᒻᒪᑦᑕᐅᖅ ᐃᓪᓗᖃᑦᑎᐊᕆᐊᖃᕐᓂᖅ. 

ᐊᓯᖏᑦᑕᐅᖅ ᐱᐊᕐᔪᒻᒥᔫᒐᓗᐊᑦ ᑖᒃᑯᐊ ᐅᖃᖅᑕᒃᑲ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᕈᑎ ᐊᐱᖅᑯᑎᓐᓄᑦ, ᒥᔅ ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᐃᓛᒃ ᐅᖃᕆᐊᒃᑲᓂᕐᓗᖓ, (ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᑖᒃᑯᐊ 

ᐅᖃᐅᓯᐅᔪᑦ ᑖᒃᑯᐊ ᓄᓇᖃᖅᑐᐃᑦ ᐃᓄᐃᓪᓗ ᐸᓖᓯᕈᓴᕈᒪᔪᑦ ᐅᖃᖅᓯᒪᒻᒪᑦ ᓄᑖᑦ ᐸᓖᓯᐅᓂᐊᖅᑐᑦ 

ᐃᖅᑲᓇᐃᔭᖅᑎᑖᖑᓂᐊᖅᑐᑦ ᓄᓇᓕᓐᓂ ᓄᓇᕗᓗᑦᑖᒥ ᑲᔪᓯᑦᑕᐃᓐᓇᕐᓂᐊᕐᓗᓂᓗ.  

 

ᐅᖃᖅᑎᑦᑎᔩ, ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ ᓴᖅᑮᓵᓚᐅᕐᒪᑦ 2023-2024 ᑮᓇᐅᔭᖅᑐᕈᑎᔅᓴᓂᒃ ᐃᓪᓗᒥ. 

ᑮᓇᐅᔭᖅᑐᕈᑏᑦ ᐅᓂᒃᑳᕆᓪᓗᓂᒋᑦ ᑮᓇᐅᔭᖅᑕᖃᕐᒪᒎᖅ $2.8-ᒥᓕᐊᓐᓂᒃ ᐅᓄᖅᓯᒋᐊᖅᑕᐅᖁᓪᓗᒋᑦ ᐸᓖᓯᐅᔪᑦ 

ᓄᓇᓖᑦ ᐊᑕᐅᓯᐅᙱᑦᑐᓂᒃ.  

 

ᒥᓂᔅᑕ ᑐᑭᓯᑎᑦᑎᒍᓐᓇᖅᐸ ᖃᓄᖅ ᑖᒃᑯᐊᓗ ᐸᓖᓯᒃᑯᑦ ᓱᖅᑯᐃᓛᕐᒪᖔᔾᔪᒃ ᐸᓖᓯᐅᕙᑦᑐᑦ 

ᓇᓕᐊᓐᓅᖃᑕᐅᑦᑎᐊᕐᓂᖏᑦ ᓄᓇᕗᒻᒥ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᖅᑐᐃᔪᓕᕆᓂᕐᒧᑦ ᒥᓂᔅᑕ, ᒥᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᐊᐱᖅᑯᑎᓐᓄᑦ. ᓱᓕ ᑖᓐᓇ 

ᐊᒥᓲᑎᒋᓂᖏᑦᑕᐅᖅ ᐃᓄᐃᑦ ᐱᕋᔭᑦᑐᖃᖅᑎᒋᕙᓐᓂᖓᓗ ᐃᓪᓗᐃᓪᓗ ᐊᑐᐃᓐᓇᐅᑎᒋᓂᖏᑦ ᒪᓕᓪᓗᒋᑦ ᑖᒃᑯᐊ 

ᐱᔾᔪᑎᐅᓗᐊᑦᑕᕐᓂᐊᕐᒪᑕ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅ ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᐃᓪᓗᑦᓴᖃᑦᑎᐊᕆᐊᖃᕐᓂᖅ ᐸᓖᓯᓄᑦ 

ᐅᕙᖓ ᓂᕈᐊᖅᑕᐅᕝᕕᖁᑎᓐᓃᑦᑐᑦ. ᑐᑭᓯᑎᑕᐅᓯᒪᓕᕋᒪ ᐊᑐᖅᑐᐊᕈᑎᓄᑦ ᑳᓐᑐᕌᖑᔪᑦ ᐃᓪᓗᒥᒃ ᑲᖏᖅᑐᒑᐱᒻᒥ 

ᐃᓱᓕᕋᑖᓚᐅᕐᒪᑦ.  

 

ᒥᓂᔅᑕ ᑐᑭᓯᑎᑦᑎᒍᓐᓇᖅᐸ ᖃᓄᖅ ᓄᓇᓕᓐᓂ ᐃᓪᓗᖃᖅᑎᑦᑎᓂᖅ ᐸᓖᓯᓄᑦ ᓇᕝᕚᑕᐅᑦᑎᐊᖃᑦᑕᕈᓐᓇᕐᒪᖔᖅ 

ᐊᒻᒪᓗ ᑕᒪᒃᑯᐊ ᓄᑖᙳᕆᐊᖅᑕᐅᔭᕆᐊᖃᕐᓂᖏᑦ ᐊᑐᖅᑐᐊᕈᑎᓄᑦ ᑳᓐᑐᕌᖑᔪᐃᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᖅᑐᐃᔪᓕᕆᓂᕐᒧᑦ ᒥᓂᔅᑕ, ᒥᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᓪᓗ ᐊᐱᕆᒐᕕᑦ. ᐱᔾᔪᑕᐅᔪᓪᓗ 

ᑕᒪᑦᑕᒐᓚᐅᒐᔭᕐᒥᒻᒪᑕ ᓴᑯᐊ ᑲᒻᐸᓂᐅᔪᑦ ᐃᒡᓗᖁᑎᖃᖅᑐᑦ ᐊᑐᖅᑐᐊᖅᑕᐅᓂᐊᕈᑎᒃ ᑖᒃᑯᐊ ᓄᓇᓕᖕᓂ ᒐᕙᒪᒃᑯᑦ 

ᐱᔨᑦᓯᖅᑎᒃᑯᑦ ᑕᒪᒃᑯᐊ ᐋᖅᑭᒃᓯᒪᒍᑕᐅᕙᒻᒪᑕ ᑲᑦᓰᓪᓗ ᐊᑐᐃᓐᓇᐅᑎᒋᒻᒪᖔᑕ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ−ᓯᓈᓄᑦ ᒪᓕᒐᓕᐅᖅᑎ, ᒥᔅᑐ Hᐃᒃᔅ. 

 

ᐊᐱᖅᑯᑦ 290 - 6(2): ᓄᓇᕘᑉ ᓯᓚᑖᓂ ᑲᒪᒋᔭᐅᖃᑦᑕᓲᑦ ᒥᒃᓵᓄᑦ (Hᐃᒃᔅ) 

 

Hᐃᒃᔅ (ᑐᓵᔨᑎᒍᑦ): ᐊᐃ, ᐅᐸᓗᐃᓕᕋᓗᐊᕋᕕᙵ, ᖁᔭᓐᓇᒦᒃ ᐅᖃᖅᑎᑦᓯᔩ. ᐊᐱᕆᔪᒪᓪᓗᖓ ᐃᓄᓕᕆᔨᒃᑯᑦ 

ᒥᓂᔅᑕᖓᓐᓄᑦ, ᐊᕐᕌᓂ ᐊᐱᕆᔪᒐᒪ ᒥᓂᔅᑕᒥᒃ ᑕᒪᒃᑯᐊ ᓄᓇᕗᑦ ᓯᓚᑖᓂ ᐸᖅᑭᔭᐅᒋᐊᖃᖅᐸᑦᑐᑦ ᐃᓄᓕᕆᔨᒃᑯᑦ 

ᐊᐅᓚᐸᑦᑕᖏᓐᓄᑦ ᑕᐃᑉᓱᒪᓂ ᓈᓴᐅᑏᑦ ᐋᖅᑭᒋᐊᕐᓂᐊᕋᓗᐊᖅᑕᒃᑲ, ᑕᒻᒪᓚᐅᕐᓂᕋᒃᑭᑦ ᑐᓴᕆᐊᙵᖅᑕᐅᔪᖅ 

ᑐᓴᑦᑎᐊᕐᓂᖏᓐᓇᒃᑯ. 200−ᖑᓪᓗᐊᖅᑐᑦ ᐅᖓᑖᓄᑦ ᐃᓄᓕᕆᔨᒃᑯᑎᒍᑦ ᓄᓇᕗᑦ ᓯᓚᑖᓂ ᐸᖅᑭᔭᐅᕙᒻᒪᑕ.  

 

ᑕᐃᑦᓱᒪᓂ ᐊᐱᕆᓚᕿᔪᕙᕋ ᒥᓂᔅᑕ, ᑭᓱᑦ, ᐊᑭᑐᔫᑎᓄᑦ ᑭᙳᖅᑕᐅᓚᐅᖅᐸᑦ ᑕᒪᒃᑯᐊ 

ᐅᑎᖅᑎᑕᐅᕙᓪᓕᐊᓕᖁᓪᓗᒋᑦ ᓯᓚᑎᑦᑎᓐᓅᖅᑕᐅᕙᒃᑐᑦ. ᑭᐅᔾᔪᑎᖓᑕ ᐃᓚᖓᓂᒃ ᑭᐅᓚᐅᕐᒪᑦ, 



ᓇᒡᒐᔾᔭᐅ, ᕕᕝᕗᐊᕆ 27, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕿᒥᕐᕈᕙᓪᓕᐊᓯᒪᓕᕐᒪᑕᒎᖅ ᐊᓯᖏᓐᓂᒃ ᐱᓕᕆᐊᒃᓴᐅᔪᓐᓇᑐᐃᓐᓇᕆᐊᓕᓐᓂᒃ ᐅᑎᖅᑎᑕᐅᖁᑉᓗᒋᑦ ᓄᓇᕗᒻᒥᐅᑦ 

ᓯᓚᑎᑦᑎᓐᓂᒃ ᑲᒪᒋᔭᐅᒋᐊᖃᖅᐸᑦᑐᑦ. ᑖᓐᓇ ᐱᓕᕆᖃᑎᒥᓂᒃ ᖃᓄᖅ ᐅᖃᖃᑎᖃᖅᓯᒪᓕᕐᒪᖔᑦ ᑐᑭᓯᒍᒪᕗᖓ. 

ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᐃᓄᓕᕆᓂᕐᒧᑦ ᒥᓂᔅᑕ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᓯᔩ, ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ (ᑐᓵᔨᑎᒍᑦ) 

ᐅᖃᐅᓯᖃᖅᑎᓪᓗᑕ ᓄᓇᕗᑦ ᓯᓚᑖᓃᑦᑐᓂᒃ ᐃᓅᓱᑦᑐᓃᓐᓇᓄᓪᓗ ᖃᓄᖅ ᑲᒪᒋᔭᐅᑎᒋᒋᐊᖃᕐᓂᖏᑦ 

ᒪᓕᑦᑐᒋᑦᑕᐅᖅ ᐅᖃᐅᓯᖃᕌᖓᑦᑕ ᑭᑐᓂᒃ ᐃᑲᔪᖅᑐᐃᒍᑎᖃᒃᑲᓐᓂᕈᓐᓇᖅᐱᑕ ᑖᒃᑯᐊ ᐃᑲᔪᕆᐊᖃᖅᐸᑦᑕᕗᑦ 

ᐱᓪᓗᒋᑦ. ᓄᓇᕗᑦ ᓯᓚᑖᓃᑎᓪᓗᒋᑦ ᐋᑐᕚᒥ ᓲᕐᓗ ᑖᒃᑯᐊ ᐅᐸᑦᑕᐅᖃᑦᑕᕐᒥᔪᑦ ᐃᖅᑲᓇᐃᔭᖅᑎᑦᑎᓐᓄᑦ ᑖᒃᑯᐊ 

ᓇᔪᒐᒥᓃᑦᑐᑦ ᖃᓄᐃᓕᕋᓗᐊᕐᒪᖔᑕ ᑐᑭᓯᒋᐊᖅᓱᒋᑦ ᐅᐸᑦᑕᐅᒐᔪᓲᖑᔪᑦ ᖃᐅᔨᒪᑦᓯᐊᖁᓪᓗᑕ ᖃᓄᖅ 

ᐱᑦᓯᐊᖅᑕᐅᑎᒋᒻᒪᖔᕐᒥᒃ ᑖᒃᑯᓇᓂ ᐸᐃᕆᑦᓯᕕᒐᓚᒻᒦᑦᑐᑦ. ᖁᔭᓐᓇᒦᒃ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᖓ, ᐃᖃᓗᐃᑦ−ᑕᓯᓗᒻᒧᑦ, ᒥᔅᑐ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᒥᓂᔅᑑᑉ ᑭᐅᒻᒫᖓ. ᖃᐅᔨᒋᐊᒃᑲᓐᓂᕐᓂᐊᕋᒃᑯᐃᓛᒃ 

ᖃᐅᔨᒪᑎᒐᓱᑐᐃᓐᓇᕆᒃᑭᑦ ᓯᕗᓂᑦᑎᓐᓂ ᐊᐱᖅᑯᑎᒋᒃᑲᓐᓂᓛᕋᒃᑯ, ᐱᖁᑎᕐᔪᐊᓂᒃ ᐱᑕᖃᖏᑦᑐᓂᒃ 

ᐊᒥᒐᖅᓯᓂᑦᑎᓐᓂᒃ ᐃᓚᒍᓐᓇᕋᐃᒐᑦᑎᒍ ᐱᔨᑦᑎᕋᕈᑎᓂᒃ ᐊᖏᕐᕋᒧᑦ ᖃᓂᓐᓂᖅᓴᒧᑦ ᐱᐅᓂᖅᓴᐅᖏᓐᓇᖃᑦᑕᕐᖓᑦ. 

ᑕᐃᒪ ᑐᓴᖅᑕᐅᑎᑦᓯᕋᑖᓚᐅᕐᖓᑕ ᐊᕐᓇᐃᑦ ᐃᓅᓱᑦᑐᐃᑦ ᐊᕐᓇᐃᑦ ᐊᖏᕐᕋᕆᕙᑦᑕᖓ ᐊᓯᕈᖅᑎᑕᐅᓂᐅᓴᓕᕐᒪᒡᒎᖅ 

ᐊᓂᑕᐅᓗᑎᒃ. ᑐᔅᓯᕋᐅᑎᓕᐅᖅᑐᓂᒃ ᑕᑯᓚᐅᖅᓯᒪᖏᓐᓇᒪ ᓄᓇᕘ ᒐᕙᒪᒃᑯᑦ ᑳᓐᑐᕌᖕᓂᒃ ᐊᑐᐃᓐᓇᐅᕕᖓᓂᒃ 

ᓴᖅᑭᔮᖅᑐᖃᓚᐅᖅᓯᒪᔫᔮᖏᒻᒪᑦ ᐊᒻᒪᑦᑕᐅᖅ ᐱᕙᓪᓕᐊᔪᓂᒃ ᐅᓂᒃᑳᕆᔭᐅᖃᑦᑕᖅᑐᓂᒃ.  

 

ᐅᖃᐅᓯᐅᓯᒪᒻᒪᑦ ᑳᓐᑐᕌᒃᒎᖅ ᒫᓐᓇᕈᓘᓚᐅᖅᑐᖅ ᐲᖅᑕᐅᓂᕐᖓᑦ, ᑕᐃᓐᓇ ᑳᓐᑐᕌᒃᑕᐅᖃᑦᑕᖅᑐᒥᓂᖅ 

ᐲᖅᑕᐅᓪᓗᓂ, ᐅᖃᐅᔾᔭᐅᓪᓗᓂᒎᖅ ᐊᓯᖔᖓᓂᒃ ᑳᓐᑐᕌᒃᓯᓗᑎᒃ ᐱᒋᐊᖅᑎᑦᑎᖔᓛᕐᖓᑕ. ᓄᓇᕘᑦ 

ᐃᓪᓗᑖᕆᐊᓕᕕᔾᔪᐊᕌᓘᑎᓪᓗᒍ ᐊᒻᒪ ᒫᓐᓇ ᐃᓪᓗᖁᑎᒋᕙᑦᑕᕗᑦ ᖃᓄᓕᒫᖅ ᐊᑐᖅᑕᐅᖃᑦᑕᕐᖓᑕ ᓄᓇᕗᒻᒥᐅᓄᑦ 

ᐊᒻᒪᑦᑕᐅᖅ ᓱᕈᓯᓄᑦ ᐅᑭᐅᑭᑦᑐᓄᑦ ᒫᓂ ᐊᖏᕐᕋᖃᖅᑎᑕᐅᕙᓚᐅᕐᒥᔫᒐᓗᐊᑦ, ᒪᑐᔭᐅᑦᑕᖅᑐ ᐊᕐᓇᓄᑦ 

ᐊᖏᕐᕋᓕᐊᖑᖔᖅᑐᓂ. ᑕᐃᒪ ᒪᑐᔭᐅᙳᓱᓕᕆᓪᓗᓂᑦᑕᐅᖅ.  

 

ᑕᐃᒪᓕ ᖃᖓ ᑕᐃᒃᑯᐊ, ᐱᔨᑦᑎᕋᖅᑕᐅᕙᓚᐅᖅᑐᐃᑦ ᐱᔨᑦᑎᕋᖅᑕᐅᖏᓐᓇᓂᐊᖅᑲᑦ? ᑕᐃᒪᑦᑕᐅᖅ ᖃᓄᑎᒋ 

ᐊᑯᓂᒧᑦ ᑳᓐᑐᕌᒃ ᐋᖅᑭᒃᑕᐅᓯᒪᓐᓂᕐᒪᖔᑦ ᐊᖏᖅᑕᐅᓯᒪᔪᖅ ᖃᐅᔨᒍᒪᒻᒥᔭᕋ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓄᓕᐱᔨᒃᑯᑦ ᒥᓂᔅᑕᖓᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᓯᔩ, ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ. ᑕᐃᒃᑯᐊ 

ᐱᓗᐊᖅᑐᒥᒃ ᐃᓅᓱᑦᑐᓄᑦ ᑲᒪᒋᔭᐅᖃᑦᑕᖅᑐᐃᑦ ᖃᓄᐃᑦᑐᒥᒃ ᑲᒪᒋᔭᐅᓂᖃᕆᐊᖃᖅᑲᑦ ᖃᓄᐃᑦᑐᒥᒃ 

ᐃᓂᔅᓴᖃᑦᑎᐊᓂᖅᓴᒥᒃ ᐊᑲᐅᒐᔭᖅᑲ. ᒪᑯᐊ ᕿᒥᕐᕈᖃᑦᑕᕋᑦᑎᒍ ᐊᒻᒪᓗ ᑕᐃᓐᓇ ᐃᓪᓗ ᒫᓐᓇ ᐊᑐᖅᑕᐅᒍᓐᓃᖅᑐᖅ 

ᕿᒥᕐᕈᕙᓪᓕᐊᒐᑦᑎᒍ ᖃᓄᐃᑦᑐᓂᒃ ᐊᑲᐅᓂᖅᓴᓄᑦ ᐊᑐᖅᑕᐅᔪᓐᓇᕐᓂᐊᕐᒪᖔᖅ. ᑖᓐᓇ ᕿᒥᕐᕈᓯᓐᓈᖅᑕᕗᑦ ᒫᓐᓇ, 

ᑭᓯᐊᓂ ᖃᖓᓪᓚᕆᒃ ᕿᒥᕐᕈᓂᖓ. 

ᑐᓴᖅᑎᑦᑎᒐᔭᕐᒪᖔᕐᒪ ᒫᓐᓇ ᖃᐅᔨᒪᖏᑦᑐᖓ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑐ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᒥᓂᔅᑕ ᐊᐱᕆᒋᐊᒃᑲᓐᓂᓛᓕᖅᑲᕋ ᐊᐱᕆᐊᒃᑲᓐᓂᓕᕐᓚᒍᐊᐃᑦ 

ᓇᓗᓕᕋᒪ. ᑐᑭᓯᐊᔪᕈᓘᔮᕋᓗᐊᖅᑐᖓ ᑭᓯᐊᓂ ᑐᓴᙲᓐᓇᖅᑕᖃᖅᐸᓪᓚᐃᕙᒃᑲᒪ. ᐱᕙᓪᐊᔪᑎᒍᑦ 

ᐅᓂᒃᑳᕆᔭᐅᓯᒪᑎᓪᓗᒍ ᑕᑯᓚᐅᕋᒃᑯ ᑳᓐᑐᕌᒃᑕᐅᓯᒪᔪᐃᒡᒎᖅ ᑕᐃᒃᑯᐊ ᐲᖅᑕᒥᓂᐅᔪᐃᑦ 

ᐊᓯᖏᖅᑕᐅᓂᐅᓴᓕᖅᑐᐃᒡᒎᖅ ᐊᓯᖔᖏᓐᓄᑦ ᑳᓐᑐᕌᒃᑕᐅᔪᓄᑦ. ᑕᐃᒪᓕ ᒥᓂᔅᑐ ᐅᖃᕋᑖᕆᓪᓗᓂ ᐊᓯᖔᖓᓄᑦ 

ᐊᑐᖅᑕᐅᓂᐊᓕᕐᖓᑦ ᐃᓪᓗ.  

 



ᓇᒡᒐᔾᔭᐅ, ᕕᕝᕗᐊᕆ 27, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᓄᐃᑦᑐᖃᓪᓚᕆᒪᖔᖅ ᐅᓕᒃᑳᕈᓐᓇᖅᑳ ᒥᓂᔅᑕ, ᑕᐃᒃᑯᐊ ᐊᕐᓇᐃᑦ ᓂᕕᐊᖅᓯᐊᑦ 7 ᐊᖏᕐᕋᖃᖅᐸᓚᐅᖅᑐᑦ 

ᑕᐃᑲᓂ ᐅᑎᖅᑎᑕᐅᕙᖅᑲᐃ ᐃᓚᒥᓄᑦ ᐅᕝᕙᓘᓐᓃᑦ ᑎᒍᐊᙵᐊᖃᖅᑎᒋᕙᓚᐅᖅᑕᖏᓐᓄᑦ. ᐊᓯᒃᑲᓐᓂᖏᑦᑕᐅᖅ 

ᐃᑲᔪᖅᑕᐅᒋᐊᖃᕐᒥᒻᒪᑕ ᑕᐃᒫᒃ, ᐊᕐᓇᐅᓪᓗᑎᒃ ᐊᖏᕐᕋᖃᕆᐊᖃᖅᑐᐃᑦ ᓂᕕᐊᖅᓯᐊᖑᓪᓗᑎᒃ. ᑖᓐᓇ ᐊᕐᓇᓄᑦ 

ᑲᑎᙵᕕᐅᒍᓐᓇᕐᓗᓂ ᐊᖏᕐᕋᒋᔭᐅᓗᓂ ᓴᖅᑭᑕᐅᒃᑲᓐᓂᓛᖅᑳ? ᐅᕝᕙᓘᓐᓃᑦ ᓄᖅᑲᑦᑎᐊᒻᒪᕆᒃᐸ? 

ᐃᓱᒪᑖᕋᓱᒃᑎᓪᓗᓯ ᑭᓱᒧᑦ ᐊᑐᖔᕐᓂᐊᕐᒪᖔᔅᓯᐅᒃ ᐃᓱᒪᑖᕋᓱᑦᑎᓪᓗᓯ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑐᒋᔭᐅᔪᖅ ᐃᓄᓕᕆᔨᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔩ, ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ ᐊᒻᒪᓗ 

ᖁᔭᒋᓪᓗᑎᑦ ᐃᓅᓱᑦᑐᐃᑦ ᑲᒪᒋᔭᐅᑦᑎᐊᕋᓗᐊᒪᖔᖅ ᐊᐱᖅᑯᑎᒌᓐᓇᓲᕆᒐᕕᐅᒃ ᐊᒻᒪᓗ ᐅᑎᖅᑎᑦᑎᒐᓱᐊᕐᓂᕐᒥᒃ 

ᐱᓗᐊᖅᑐᒥᒃ ᐃᓅᓱᑦᑐᓂᒃ ᓱᕈᓯᕐᓂᓘᓐᓃᑦ ᓄᓇᕘᒧ ᐅᑎᖅᑎᑦᑎᒐᓱᐊᕐᓂᕐᒥᒃ ᐃᓂᔅᓴᖃᑦᑎᐊᕐᓂᖏᓐᓂᒃ 

ᑲᒪᒋᔭᐅᑦᑎᐊᕋᔭᐊᓗᐊᕐᒪᖔᑕ ᐃᓱᒫᓘᑎᐅᓲᖑᒻᒪᑕ ᐱᓗᐊᖅᑐᒥᓗ ᐋᓐᓂᐊᓂᒃᑯᑦ. ᑎᒥᒃᑯᑦ ᐊᔪᕈᑎᖃᖅᑲᑕ 

ᐃᓱᒪᒥᒍᓐᓘᓪᓃᑦ ᑕᐃᒪᐃᑦᑐᓂᒃ ᑲᒪᕕᖃᑦᑎᐊᕋᓗᐊᕐᒪᖔᑕ ᑕᒪᒃᑯᐊ ᕿᒥᕐᕈᒋᐊᖃᓲᖑᒻᒪᑕ ᑕᐃᓐᓇ ᐅᖃᐅᓯᕆᔭᐃᑦ 

ᐃᓅᓱᑦᑐᒃᑯᕕᒃ ᑕᐃᒫᑦᓯᐊᖅ ᓇᓗᓇᐃᖅᑕᐅᓯᒪᖏᒻᒪᑦ ᐅᖃᓕᒫᖅᑕᒥᓃᑦ. ᑕᐃᓐᓇᑦᑕᐅᖅ ᑐᑭᓯᐅᒪᔭᕋ ᑭᓯᐊᓂ 

ᐃᓗᓕᖏᑦ ᓱᓕᔪᐃᓐᓇᐅᓯᒪᖏᒻᒪᑕ. 

 

ᑕᐃᓐᓇ ᒪᑐᔭᐅᓯᒪᔪᖅ ᒫᓐᓇ ᕿᒥᕐᕈᕙᓪᓕᐊᔭᕗᑦ ᖃᓄᒃᑲᓐᓂᖅ ᐊᑲᐅᔪᓐᓇᖅᑐᒥᒃ ᐊᑑᑎᖃᒃᑲᓐᓂᕈᓐᓇᕐᒪᖔᑦ 

ᐃᓅᓱᑦᑎᓄᑦ ᐅᕝᕙᓗ ᐅᕕᒃᑲᓄᑦ. ᑖᓐᓇ ᕿᒥᕐᕈᒃᑲᓐᓂᕋᓱᒃᑕᕗᑦ ᖃᓄᖅᑑᕈᑎᒋᓂᐊᕐᓗᒍ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ−ᒪᓂᕋᔭᒧᑦ, ᒥᔅᑐ ᓚᐃᑦᓯᑑᓐ. 

 

ᐊᐱᖅᑯᑦ 291 - 6(2): 2023 ᐊᕐᕌᒍᐊᓂ ᓴᓇᔭᐅᔪᒃᓴᓄᑦ ᐸᕐᓇᒃᓯᒪᔭᓄᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐊᐱᖅᑯᑎᒃᑲ ᑐᕌᖓᙳᓱᑦᑐᐃᑦ ᑲᒪᔨᐅᔪᒧᑦ ᐃᓪᓗᓕᕆᔨᕐᔪᐊᒃᑯᑦ 

ᑯᐊᐳᕇᓴᓐᖓᓄᑦ.  

 

ᐅᖃᖅᑏ, ᖁᕕᐊᓱᓪᓚᕆᓚᐅᕋᒪ ᒐᕙᒪᒃᑯᑦ ᑐᓴᖅᑕᐅᑎᑦᑎᒻᒪᑕ ᓄᓇᕗᑦ 3,000 ᐸᕐᓇᐅᑎᖓᓂᒃ. 

ᖁᕕᐊᓱᓪᓚᕆᔪᒐᒪᐃᓛᒃ ᑐᓴᕆᐊᒃᓴᖅ ᐊᒥᓱᕕᔾᔪᐊᑯᓗᓐᓂᒃ ᑐᕌᒐᓕᐅᖅᓯᒪᓪᓗᑎᒃ ᖁᕕᐊᒋᓚᐅᕋᒃᑭᑦ ᐊᒻᒪᑦᑕᐅᖅ 

ᐊᔾᔨᐅᖏᑦᑐᓂᒃ ᑲᑐᔾᔨᖃᑎᒌᓐᓂᐅᔪᓂᒃ ᓴᖅᑭᑦᓯᓂᐊᔪᒻᒪᑕ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓂᒃ ᓄᓇᕘᑉ 

ᒐᕙᒪᒃᑯᖏᓐᓂᓗ ᐊᓯᖏᓐᓂᓪᓗ ᐊᐅᓚᑦᑎᔨᐅᖃᑕᐅᕙᑦᑐᓂᒃ ᑕᒫᓂ. 

 

ᑖᓐᓇ ᐸᕐᓇᐅᑎᖓ ᐊᒥᓱᐊᓗᓐᓂᖏᓛᒃ ᓴᖅᑭᔅᓯᒐᓱᓐᓂᐊᖅᑑᒐᓗᐊᑦ 3,000ᓂᒡᒎᖅ ᐊᖏᕐᕋᓕᐅᕋᓱᓐᓂᐊᕐᖓᑕ 

ᐸᕐᓇᐅᑎᐅᑉ ᐃᓗᐊᒍᑦ ᐊᒻᒪ ᖃᓂᓐᓂᖅᓴᖔᒧᑦᑕᐅᖅ 2023/2024−ᒧᑦ ᐃᓪᓗᓕᐅᕐᓂᕐᒧᑦ ᐸᕐᓇᐅᑎᖃᕐᒥᖕᒪᑕ 

360−ᓂᒃ ᐃᓪᓗᓕᐅᕈᒪᓪᓗᑎᒃ, 84−ᓂᒃ ᐃᖃᓗᓐᓂᑦ, 40−ᓂᒃ ᑲᖏᖅᓯᓂᕐᒥᒃ.  

 

ᐅᖃᖅᑏ, ᓄᓇᐃᑦ ᐊᑐᐃᓐᓇᐅᑦᑎᐊᖏᓐᓂᖏᑦ ᐃᓱᒪᒋᓪᓗᒋᑦ ᐃᓪᓗᖃᕐᕕᒃᓴᐃᑦ ᓄᓇᓕᒐᓚᓐᓂᒃ, ᐃᖃᓗᓐᓂᑦᑕᐅᖅ 

ᑲᖏᖅᓯᓂᕐᒥᓗ ᐃᓪᓗᖃᕐᕕᒃᓴᐃᑦ ᐊᒥᒐᓪᓚᕆᓕᕐᖓᑕ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ, ᑖᒃᑯᐊ ᑐᕌᒐᓕᐊᕆᒐᓱᐊᖅᓯᒪᔭᓯ ᐊᐅᔭᒃᑯᑦ 2023−ᒥᑦ ᓴᓇᔭᐅᒋᐊᕋᔭᖅᑐᐃᑦ. 

ᑕᐃᒪᐃᓪᓚᕆᒍᓐᓇᓂᐊᖅᑲᖅᑲᐃ? ᒥᓂᔅᑕᐅᑉ ᑐᑭᓯᓯᒪᔭᖓᒍᑦ 360−ᓂᒃ ᐃᓪᓗᓕᐅᖅᑎᑦᑎᒐᓱᓐᓂᐊᕋᔅᓯ 84−ᓂ 

ᐃᖃᓗᓐᓂ ᐊᒻᒪ 40−ᓂᒃ ᑲᖏᖅᓯᓂᕐᒥᒃ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ ᑲᒪᔨᐅᔪᖅ ᓄᓇᕗᒻᒥᑦ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐ−ᖓᓄᑦ, ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐄ, ᒪᓕᒐᓕᐅᖅᑎᐅᖃᑎᒪ ᐊᐱᕆᒋᐅᕐᖓᑦ 

ᐊᐱᖅᑯᑎᒋᒋᐅᔪᔭᖓ. ᖄᖏᐅᑎᓯᒪᖏᑦᑐᒍᑦ ᑕᐃᒃᑯᐊ ᖃᑦᑎᐅᔭᕆᐊᖃᕐᓂᖏᑦ ᓴᖅᑭᒐᓱᓛᖅᑕᕗᑦ 

ᓴᖅᑭᒐᓱᒍᓐᓇᓂᐊᖅᑕᕗᑦ ᐃᖃᓗᓐᓂᓗ ᑲᖏᖅᓯᓂᕐᒥᓗ ᐸᕐᓇᔅᓯᒪᔪᒍᑦ ᓴᓇᑎᑦᑎᓛᕐᓗᑕ ᓄᓇᕘᓕᒫᒥ. 



ᓇᒡᒐᔾᔭᐅ, ᕕᕝᕗᐊᕆ 27, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᖃᑎᖃᖅᑐᒍᑦ ᐃᖃᓗᐃᑦ ᓯᑎᒃᑯᖏᓐᓂᒃ ᓄᓇᓕᐸᐅᔭᒃᑯᖏᓐᓂᒃ ᐊᓯᖏᓐᓂᓪᓗ ᑎᒥᐅᔪᓂᒃ. 

ᖃᐅᔨᒪᑦᑎᐊᕋᓱᑦᑐᑕ ᐃᓪᓗᖃᕐᕕᓴᖅᑕᖃᑦᑎᐊᓛᕋᓗᐊᕐᒪᖔᖅ. 

 

ᓇᑉᐸᖅᑎᕆᓛᕋᑦᑕ ᐃᓪᓗᑖᖑᔭᕆᐊᖃᓪᓚᕆᑦᑐᓂᒃ ᑕᒫᓂ, ᑕᐃᒫᔅᓴᐃᓐᓇᑦᑕᐅᖅ ᑲᖏᖅᓯᓂᕐᒥᓗ ᐊᓯᖏᓐᓂᓗ 

ᓄᓇᓕᓐᓂᒃ. ᐃᓪᓗᑖᓛᖅᑐᓃᓛᒃ ᒫᓐᓇ ᐊᐅᔭᐅᓂᐊᖅᑐᒥᒃ. ᐸᕐᓇᑦᑐᒍᖅ Hᐋᒻᒪᓚᖏᓐᓂᒃ ᐱᓕᕆᖃᑎᖃᖅᑐᑕ 

ᐊᓯᖏᓐᓂᓪᓗ ᑎᒥᐅᔪᓂᒃ ᖃᐅᔨᒪᑦᑎᐊᕋᓱᐊᖅᑐᑕ ᓈᒻᒪᑦᑐᓂᒃ ᐃᓪᓗᖃᕐᕕᒃᓴᖅᑕᖃᓛᕋᓗᐊᕐᒪᖔᑦ 

ᐃᓪᓗᑖᖑᔭᕆᐊᓕᕕᔾᔪᐊᕌᓗᓐᓄᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᒥᓂᔅᑕᑦᑕᐅᖅ ᖁᔭᓐᓇᒦᕈᒪᔭᕋ ᑭᐅᒻᒫᖓ.  

 

ᐅᖃᖅᑏ, ᐃᓚᖓᑦ ᑕᐃᒪ ᐊᐳᖅᑕᕈᑕᐅᖃᑦᑕᖅᓯᒪᖕᒪᑦ ᓄᖅᑲᖓᔾᔪᑕᐅᖃᑦᑕᖅᓯᒪᖕᒪᑦ ᐊᑭᑐᓗᐊᖏᑦᑐᓂᒃ 

ᐃᓪᓗᓕᐅᕋᓱᑦᑐᓂᒃ. ᐊᑭᑐᓂᐊᓗᖏᑦ ᓄᓇᐅᑉ ᐱᕙᓪᓕᐊᔭᐅᓂᖏᑕ ᐃᓪᓗᖃᕐᕕᑦᓴᐃᑦ ᐱᕙᓪᓕᐊᔭᐅᓂᖏᑕ 

ᐊᖏᕐᕋᖃᕐᕕᒃᓴᐃᑦ ᐊᖏᕐᕋᖃᕐᕕᒃᓴᐅᖏᑦᑐᖏᓪᓗ. ᐊᐳᖅᑕᕈᑎᓪᓚᕆᐅᖃᑦᑕᕐᖓᑦ ᓴᓇᒍᒪᔪᖃᕋᓗᐊᖅᑎᓪᓗᒍ 

ᐃᖃᓗᓐᓂᓕ ᐊᑭᖃᕈᓐᓇᖅᑐᖅ $100,000ᓂᒃ ᓇᒻᒥᓂᖃᐅᑎᖃᕐᕕᒃᓴᖅᑖᕐᓂᐊᕐᓗᓂ ᐃᓪᓗᖃᕐᕕᒃᓴᒥᒃ.  

 

ᒥᓂᔅᑕ ᐊᐱᕆᒍᒪᔭᕋ ᐊᒥᓱᕈᕆᐊᖅᓯᒐᓱᐊᖅᑎᓪᓗᓯ ᐊᑭᑐᓗᐊᖏᑦᑐᓂᒃ ᐊᖏᕐᕋᒃᓴᓂᒃ. ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᓄᓇᕘᓪᓗ ᒐᕙᒪᖓᑦ ᐸᕐᓇᒃᐹᑦ ᐃᑲᔪᖅᓱᐃᖃᑦᑕᕐᓂᐊᕆᐊᒃᓴᖅ ᓄᓇᖏᑕ ᐃᓪᓗᖃᕐᕕᒃᓴᖓᑕ 

ᐱᕙᓪᓕᐊᔭᐅᓂᖏᓐᓄᑦ? ᐊᑭᑐᓗᐊᖏᓪᓚᕆᑦᑐᓂᒃ ᐃᓪᓗᓕᐅᕈᓐᓇᓛᕐᖓᑕ ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᐃᓪᓗᓕᕆᔨᕐᔪᐊᒃᑯᓐᓄᑦ, ᒥᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᒪᕐᕉᒃ, ᐊᑕᐅᓯᐅᖏᑦᑐᒃᑯᑦ 

ᐋᑦᑐᕕᔅᓴᐅᒻᒪᑦ ᐳᓯᕈᓗᒻᒥᒃ. ᐃᖃᓗᐃᑦ ᐆᑦᑑᑎᒋᓗᒍ ᐆᑦᑑᑎᑦᑎᐊᕙᐅᒍᓐᓇᕐᖓᑦ ᓄᓇᓕᐅᓗᓂ 

ᐃᓪᓗᑖᕆᐊᓕᕕᔾᔪᐊᕌᓘᓪᓗᓂ. 400−ᓚᐅᓪᓗᐊᖅᑐᓂᒃ ᐅᑕᖅᑭᔪᖁᑎᖃᖅᑐᑎᒃ ᓄᓇᖃᑦᑎᐊᕋᑎᓪᓗ 

ᐃᓪᓗᖃᕐᕕᒃᓴᒥᒃ ᐃᖃᓗᐃᑦ ᕿᒥᕐᕈᐊᕈᔅᓯᐅᒃ ᐊᒥᓱᐊᓘᒻᒪᑕ. ᐃᓪᓗᓕᐊᖑᓚᐅᖅᓯᒪᔪᒥᓃᑦ 

ᐊᑐᑦᑎᐊᖅᑕᐅᖏᑦᑐᖏᓪᓗ ᐃᓪᓗᖃᕐᕕᒃᓴᐅᒐᓗᐊᑦ, ᐊᒻᒪ ᐊᑕᐅᓯᕐᒥᒃ ᒪᕐᕉᖕᓂᒃ ᐃᓪᓗᕈᓯᓖᑦ 

ᐋᖅᑭᒋᐊᖅᑕᐅᕌᕐᔪᑐᐃᓐᓇᖅᑲᑦ ᐃᓚᙵᖅᑕᐅᓗᓂ ᐃᓪᓗᖃᕐᕕᖓ ᓴᓂᐊ 

ᐃᓪᓗᓕᐅᕐᕕᒃᓴᒃᑲᓐᓂᐅᒍᓐᓇᕋᓗᐊᕐᖓᑕᑦᑕᐅᖅ. ᑕᒪᒃᑯᐊ ᒫᓐᓇ ᕿᒥᕐᕈᐊᑲᐃᓐᓇᖅᑕᕗᑦ ᒫᓐᓇ. 

 

ᓄᓇᓕᐸᐅᔭᒃᑯᑦ ᐱᓕᕆᖃᑎᒋᓪᓗᑎᒍ, ᒐᕙᒪᑦᑕᑦᑕᐅᖅ ᐊᑐᖅᑐᐊᖅᓯᒪᔭᖏᑦ ᐃᓪᓗᖃᕐᕕᒃᓴᐃᑦ ᕿᒥᕐᕈᐊᖅᑐᑎᒍ 

ᓇᐅᒃᑯᑦ ᐃᓕᐅᖅᑲᐃᕕᒋᒍᓐᓇᖏᒃᑯᓗᐊᕐᒪᖔᑦᑎᒍ ᐃᓚᖓ ᐲᔮᕐᔪᓚᐅᕐᓗᒍ ᐊᖏᓂᖅᓴᖔᕐᒥᒃ 

ᐋᖅᑭᒃᑎᕆᖃᑦᑕᕈᓐᓇᓂᐊᖏᒃᑲᓗᐊᕐᒪᖔᑦᑕ. ᕿᒥᕐᕈᐊᖅᑕᓕᒫᕗᑦ ᑕᒪᒃᑯᐊ. ᐊᓯᖏᓐᓂᑦᑕᐅᖅ 

ᓄᓇᓕᖁᑎᖃᐅᕐᒥᖕᒪᑕ ᓇᒻᒥᓂᖃᐅᖅᑐᐃᑦ ᐃᖃᓗᓐᓂ. 

 

ᑕᐃᒃᑯᐊᑦᑕᐅᖅ ᖃᐅᔨᒪᖃᑎᒋᒐᓱᓐᓂᐊᕐᒥᔭᕗᑦ ᐊᖏᓂᖅᐹᓂᒃ ᐊᑐᕈᓐᓇᕐᓂᐊᕋᑦᑕ ᓄᓇᓂᒃ 

ᐃᓪᓗᖃᕐᕕᒃᓴᙳᖅᑎᓪᓗᑎᒍ ᐊᒻᒪ ᐊᑭᑐᓗᐊᕌᓗᑦᑎᑦᑕᐃᓕᒪᒐᓱᓪᓗᑎᒍ ᑭᓯᐊᓂᓕ ᑐᕌᒐᖃᓪᓚᕆᑦᑐᒍᑦ ᓈᒻᒪᑐᓂᒃ 

ᐃᓪᓗᖃᕐᕕᒃᓴᖃᖁᓪᓗᑎᒍᑦ ᐃᓪᓗᓕᐅᖅᑕᐅᑎᒍᓐᓇᖅᑕᑦᑎᓐᓄᑦ ᐊᑭᑐᓗᐊᖏᑦᑐᓄᑦ ᐃᓪᓗᓕᐊᖑᒐᔭᖅᑐᓄᑦ. 

ᐊᓯᖏᓐᓂᑦᑕᐅᖅ ᓂᐅᕕᐊᒃᓴᖅᑕᖃᖃᑦᑕᕐᒥᖕᒪᑦ ᐊᑐᖅᑐᐊᒐᒃᓴᓂᒡᓗ ᐃᓪᓗᖃᕐᕕᒃᓴᓂᒃ. ᑕᒪᒃᑯᐊ 

ᕿᒥᕐᕈᐊᖅᑕᐅᔪᐃᓐᓇᐅᓂᐊᖅᑐᐃᑦ ᐊᐱᖅᓱᓐᓇᐅᓕᖅᑲᓪᓗ ᑭᐅᑎᑕᐅᖃᑦᑕᓛᖅᑐᒃᓴᐅᖕᒥᔪᖓ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎ, ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᒃᑲᓐᓂᖅᑲᕋ ᒥᓂᔅᑕᐅᑉ ᑭᐅᖕᒫᖓ. ᓄᓇᒥᓂᓛᒃ 

ᐊᒥᒐᖅᓯᒐᑦᑕ ᐱᒻᒪᕆᐊᓘᔪᕐᖏᓛᒃ ᐊᖏᖃᑎᒋᔭᕋ ᒐᕙᒪᒃᑯᑦ ᐱᓕᕆᑦᑎᐊᕋᓱᐊᖅᑲᑕ ᒪᑯᐊ ᐃᓪᓗᑐᖃᒥᓃᑦ ᐊᒻᒪ 

ᐃᓪᓗᖃᕐᕕᒃᓴᐃᑦ ᐊᑐᖅᑕᐅᖏᑦᑐᐃᑦ ᐊᑐᓕᖅᑎᑕᐅᒃᑲᓐᓂᕋᓱᒃᑎᓪᓗᒋᑦ.  

 



ᓇᒡᒐᔾᔭᐅ, ᕕᕝᕗᐊᕆ 27, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᑎᕐᕕᖃᕐᓗᑕ ᐊᑭᑐᓗᐊᖏᑦᑐᓄᑦ ᐊᖏᕐᕋᒃᓴᓄᑦ ᓄᓇᕗᑦ 3,000−ᖓᑦ ᐸᕐᓇᐅᑎᖓ ᐃᓚᖃᕐᓂᕐᖓᒎᖅ 

900−ᒡᒎᖅ ᐊᑭᑐᓗᐊᖏᑦᑐᑦ ᓂᐅᕕᐊᒃᓴᐅᒍᓐᓇᕋᔭᕐᖓᑕ. ᓄᓇᐃᑦ ᐱᕙᓪᓕᐊᑎᑕᐅᑉᐸᑕ ᑲᓱᖅᑕᐅᓯᒪᓗᑎᒃ 

ᓱᓪᓗᓕᖃᕐᓗᑎᓪᓗ $100,000ᕌᕈᓐᓇᕐᖓᑦ ᐊᑭᑐᔪᕕᔾᔪᐊᕌᓘᓪᓗᓂ. ᐃᓪᓗᓕᕆᔨᕐᔪᐊᒃᑯᓄᑯᐊ ᓴᖅᑭᒃᓯᓂᐅᓴᕚᑦ 

ᐃᑲᔫᑎᒥᓂᒃ ᐅᕝᕙᓘᓐᓃᑦ ᓄᓇᐅᑉ ᐱᕙᓪᓕᐊᔭᐅᓂᖓᓄᑦ ᐱᔭᕆᐊᑭᓪᓕᑎᕆᓂᐊᖅᑲᑦ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᙵᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄᓪᓚᕆᒃ! ᑕᐃᒫᓪᓗᐊ. ᐅᖃᖅᑏ, 

ᐅᖃᖃᑦᑕᖅᓯᒪᒐᒪ ᐅᖃᖃᑎᒋᓪᓗᑎᒍᑦ ᒪᓕᒐᓕᐅᖅᑏᑦ ᕿᒥᕐᕈᒐᑦᑎᒍᑦ ᐃᓘᓐᓇᓕᒫᑦᑎᐊᖓ ᐃᓪᓗᓕᕆᔨᒃᑯᑦ 

ᐸᕐᓇᐅᑎᓕᐊᕆᓯᒪᔭᖓ. ᐃᓚᖃᖅᑐᖅ ᑕᒪᓐᓇ ᐊᑭᑐᓗᐊᙱᑦᑐᓂᒃ ᐃᓪᓗᓂᒃ ᓂᐅᕕᐊᔅᓴᐅᒐᔭᖅᑐᓂᒃ. 

 

ᓂᐅᕕᕈᓐᓇᖁᔨᒐᑦᑕᐃᓛᒃ ᑭᒃᑯᑐᐃᓐᓇᕐᓂᒃ. ᐊᑭᑐᓗᐊᙱᓪᓗᑎᓪᓗ ᓂᐅᕕᐊᔅᓴᐅᓗᑎᒃ. ᐊᔾᔨᒌᙱᑦᑐᑦ ᑕᐃᒪ 

ᐊᓪᓗᖅᑕᐅᓯᒪᔪᐃᑦ ᐃᓕᐅᖅᑲᕐᕕᒋᒐᓱᒃᑲᑦᑎᒍᑦ. ᐊᑭᑐᓗᐊᙱᑦᑐᓂᑦ ᐃᓪᓗᓕᐅᖃᑦᑕᐃᓐᓇᖅᑎᑦᑎᓂᕐᒥᑦᑕᐅᖅ 

ᕿᒥᕐᕈᐊᕐᒥᔪᒍᑦ ᐊᒻᒪᓗ ᐅᑎᖅᑎᑦᑎᓂᕐᒥᒃ ᑕᐃᒃᑯᓂᖓ ᐅᐊᑦᑎᐊᕈ ᓇᒻᒥᓂᖅ ᐊᖏᕐᕋᓕᐅᕈᑕᐅᖃᑦᑕᓚᐅᖅᑐᓂᒃ 

ᓄᓇᑦᓯᐊᕐᒦᑦᑎᓪᓗᑕ. ᑕᐃᒃᑯᐊ ᐃᓪᓗᑖᕐᓂᕐᒧᑦ ᐃᑲᔫᓯᐊᔅᓴᑦ ᐱᓕᕆᐊᕐᒥᒃ ᐊᑎᖃᖅᑎᑕᐅᕙᓚᐅᖅᑐᐃᑦ. ᓇᒻᒥᓂᖅ 

ᐊᖏᕐᕋᓕᐅᕈᑎᔅᓴᐃᑦ. ᓇᒻᒥᓂᖅ ᓴᓇᓗᑎᒃ ᒐᕙᒪᒃᑯᓐᓄᑦ ᐃᓪᓗᓴᖅᑖᖅᑎᑕᐅᓗᑎᒃ. ᑕᒪᒃᑯᓂᖓᕈᓘᔭᖅ 

ᕿᒥᕐᕈᐊᕋᓱᐊᖅᑐᒍᑦ ᓴᖅᑭᖅᑕᐅᓚᐅᖅᓯᒪᙱᑦᑐᓂᒃ. ᐆᑦᑑᑎᒋᓗᒍ, ᑲᖏᖅᓯᓂᕐᒥᐅᑦ, ᐃᓛᒃ, 

ᓄᓇᕗᒻᒥᐅᑕᐅᒐᓗᐊᓂᓛᒃ ᓇᒻᒥᓂᖅ ᐊᖏᕐᕋᒥ ᐃᓯᕈᒪᓛᖅᑲᑕ ᐊᑭᑐᓗᐊᙱᑦᑐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ: ᐅᖃᐅᓯᒃᑯᑦ ᐊᐱᖅᑯᑏᑦ. ᐊᒥᑦᑐᖅ ᒪᓕᒐᓕᐅᖅᑎᖓ, ᒥᔅᑕ ᖃᐃᕐᓂᖅ. 

 

ᐊᐱᖅᑯᑦ 292 - 6(2): ᐃᓗᐊᙱᓕᐅᕈᑎᑦ ᑕᑉᐱᑲᓂ ᑕᖕᒫᖅᑎᕝᕕᒃ ᑐᔪᕐᒥᕕᐊᓂ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ ᐊᒥᑦᑐᕐᒥᐅᑦ ᐃᒃᐱᒋᑦᑎᐊᕋᓗᐊᖅᐸᔅᓯ ᐃᒡᓗᓕᐅᖕᒥᐅᓪᓗ 

ᓴᓂᕋᔭᖕᒥᐅᓪᓗ ᐃᓚᙵᕋᔅᓯ. 

 

ᐅᖃᖅᑎᑦᑎᔩ, ᐊᐱᖅᑯᑎᒐ ᑐᕌᖅᑎᑦᑐᒪᔭᕋ ᐋᓐᓂᐊᖃᖅᑕᐃᓕᑎᑦᑎᔨᒃᑯᑦ ᒥᓂᔅᑕᖓᓄᑦ. ᑕᑉᐱᒃᓱᒥᖓ 

ᑕᒻᒫᖅᑕᕐᕕᖕᒥ ᐱᔾᔪᑎᖃᖅᖢᖓ. 

 

ᐅᖃᖅᑎᑦᑎᔩ, ᑭᒡᒐᖅᑐᐃᕝᕕᒋᔭᓐᓂ ᑕᐃᒪ ᓈᒻᒪᙱᑦᑐᒥᒃ ᐊᑦᑐᖅᑕᐅᓯᒪᔪᖃᕐᒪᑦ ᑕᒃᐱᑲᓂ ᑕᒻᒫᖅᑎᕝᕕᖕᒥ. ᑕᕝᕗᖓ 

ᑭᓯᐊᓂ ᓂᓪᓕᕐᓗᒎᓚᖕᒥᖕᒪᑦ ᐅᖃᖅᑎᑦᑎᔩ. 

 

ᑕᒪᒃᑯᐊ ᐃᓄᐃᑦ ᐋᓐᓂᐊᕐᕕᓕᐊᖅᑐᐃᑦ ᐱᑦᑎᐊᖅᑕᐅᖃᑦᑕᕆᐊᖃᕋᓗᐊᕐᒪᑕ ᑕᒃᐱᑲᓂ ᑕᒻᒫᖅᑕᕐᕕᖕᒥ 

ᓇᒧᑐᐃᓐᓇᑦᑎᐊᖅ ᐋᓐᓂᐊᕐᕕᓕᐊᖅᓯᒪᑎᓪᓗᒋᑦ. 

 

ᑕᐃᒪ ᑕᒪᑐᒪᓂᐅᓚᐅᖅᑐᖅ ᐃᓐᓇᕐᒥᒡᒎᖅ ᐊᕐᕌᒍᖃᖅᑐᒥᒃ 68, ᐊᓂᑕᐅᔪᖃᓚᐅᕐᒪᑦ ᑕᒪᑐᓂᕋᑖᖅ. ᐱᑦᑎᐊᙱᑦᑐᒥᒃ 

ᑕᐅᑐᒃᖢᓂ ᐃᖅᑲᓇᐃᔭᖅᑎ ᐱᑦᑎᐊᙱᑦᑐᓂᒎᖅ ᑕᒃᐱᑲᓃᑦᑐᒥᒃ ᑕᕐᕆᔭᐅᓯᐅᕆᓪᓗᓂᐅᒃ. ᐱᔪᒪᓪᓗᓂᐅᒎᖅ 

ᑖᔅᓱᒪᐅᑉ ᐃᖅᑲᓇᐃᔭᖅᑎᐅᑉ ᑖᔅᓱᒪᑉ ᐱᒋᒐᒥᐅᒃ ᓲᖃᐃᒻᒪᑦ ᐅᖄᓚᐅᑎᒋᒐᒥᐅᒃ ᐱᔭᐅᔪᒪᒐᓗᐊᕐᒪᑦ 

ᐱᖁᙱᖦᖢᓂᐅᒃ ᑕᐃᒪ ᐊᓂᑕᐅᓚᐅᕐᒪᑦ. 

 

ᑕᐃᒪᓕ, ᐅᖃᖅᑎᑦᑎᔩ, ᐃᒪᓐᓇᐃᓕᔪᒪᕗᖓ, ᖃᓄᑭᐊᕐᖑᑯᐊ ᐋᓐᓂᐊᖃᖅᑕᐃᓕᔨᒃᑯᑦ ᑕᑉᐱᒃᓱᒥᖓ ᑕᖕᒫᖅᑎᕐᕕᖕᒥ 

ᐋᖅᑭᒃᓱᐃᓯᒪᓇᓱᒃᑑᒐᓗᐊᑦ? ᑕᒻᒪᕈᒪ ᒥᓂᔅᑕ ᓇᓗᓇᐃᖅᓯᓂᐊᖅᐳᖅ. ᑖᒃᑯᐊ ᑕᐃᒪ ᓅᕙᒃᑯᒡᒎᖅ ᐊᕐᕌᒍᓄᑦ 

ᖁᓕᓄᑦ, ᐊᕐᕌᒍᓄᑦ ᖁᓕᓄᑦ ᑳᓐᑐᕌᒃᑦ−ᖃᕐᒪᑕ. ᑕᒻᒪᕈᒪ ᓇᓗᓇᐃᕐᓂᐊᖅᐳᑎᑦ ᒥᓂᔅᑕ.  

 

ᖃᓄᐃᓕᐅᕋᓱᒃᐱᓯᓕ ᑕᐃᑭᐊᖅ ᑕᐃᒪ ᐋᓐᓂᐊᖃᖅᑕᐃᓕᔨᒃᑯᑦ ᑕᒪᒃᑯᐊ ᐱᑦᑎᐊᖅᑕᐅᖃᑦᑕᕆᐊᖃᕐᓂᖏᑦ ᑕᑉᐱᑲᓂ 

ᑕᒻᒫᖅᑎᕐᕕᖕᒥ? ᑳᓐᑐᕌᒃᑦ−ᑰᖅᑎᓪᓗᒋᑦ ᑖᒃᑯᐊ ᓅᕙᒃᑯᑦ. ᐊᒻᒪᓗ ᑕᐃᒪ ᓇᓗᓇᐃᖅᓯᓂᐊᖅᑐᒃᓴᐅᖕᒪᑦ ᑖᓐᓇᒎᖅ 

ᑕᐃᒪ ᑎᑎᕋᕐᕕᖓᑦ ᐋᓐᓂᐊᕐᕕᓕᐊᖃᑦᑕᖅᑐᐃᑦ ᐅᓐᓂᕐᓗᒃᓴᕐᕕᖓᓄᒡᒎᖅ ᑕᐃᒪ ᐅᖄᓚᖃᑦᑕᕈᓐᓇᖅᑐᐃᑦ. ᐄ, 

ᑕᒪᓐᓇ ᑐᑭᓯᓇᓱᖅᑑᒐᓗᐊᖅ.  



ᓇᒡᒐᔾᔭᐅ, ᕕᕝᕗᐊᕆ 27, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᓯᐊᓂᓕ, ᖃᓄᕐᓕ ᑕᐃᒪ ᖃᓄᐃᓕᐅᖅᓯᒪᓕᖅᐱᓯ ᐋᓐᓂᐊᖃᖅᑕᐃᓕᔨᒃᑯᑦ ᑕᔅᓱᒪᑉ ᑕᒻᒫᖅᑕᕐᕕᐅᑉ ᑕᒫᓂ 

ᐃᖃᓗᖕᓂ ᐊᐅᓚᓂᖓᓄᑦ? ᑖᓐᓇ ᓯᕗᓪᓕᖅᐹᖅ ᐊᐱᖅᑯᑎᒐ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃ: ᒪ’ᓇ, ᐅᖃᖅᑎᑦᓯᔩ. ᒪᓕᒐᓕᐅᖅᑎ ᒪᓐᓈ’ᖅᐸᕋ ᐊᐱᖅᓱᕐᒪᑦ. ᑖᑉᓱᒪᐅᑉ ᑕᒪᓐᓇ 

ᐅᖃᐅᓯᕆᐊᓂᓵᒐᐃᑦ ᐃᓄᖕᒧᑦ ᐊᑕᐅᓯᕐᒧᑦ ᑐᕌᖓᓂᖓᓄᑦ ᖃᓄᐃᓕᐅᕐᓂᒃᑰᕕᓂᕋᓘ’ᒪᖔᑦ ᐅᖃᐅᓯᕆᓂᖅ ᐊᔪᒐᕋ. 

ᑭᓯᐊᓂ, ᐊᐱᖅᑰᑎᒋᔭᖏᑦ ᑕᒪᒃᑯᐊ ᒥᒃᓵᓄᑦ ᓇᖕᒥᓂᖅ ᐱᓕᕆᕝᕕᓖᑦ ᐊᐅᓚᑦᓯᔪᑦ ᑕᒪᑐᒥᖓ ᓅᕙ 

ᑲᑐᔾᔨᖃᑎᒌᖏᑦ ᐱᓕᕆᖃᑎᒋᕼᐅᒃᑲᕗᑦ.  

 

ᐃᖢᐊᖅᓯᕚᓪᓕᕈᑕᐅᓂᐊᖅᑐᓂᒃ ᐃᖅᑲᓇᐃᔭᖅᑐᓕᕆᓂᕐᒧᑦ ᑐᕌᖓᔪᓂᒃ, ᐅᕝᕙᓘᓐᓃᑦ ᓂᖀᑦ ᖃᐅᑕᐅᑕᔪᔪᑦ, 

ᐃᖏᕐᕋᔾᔪᑕᐅᔾᔭᔪᔪᑦ ᓄᓇᓕᐸᐅᔭᐅᑉ ᐃᓗᐊᓂ, ᐊᒻᒪ ᑐᔪᕐᒥᕖᑦ ᖃᓄᖅ ᑐᙵᓇᕐᓂᖅᓴᐅᔪᒥᒃ ᖃᓄᖅ 

ᐊᐅᓚᓂᖃᖅᑑᓪᓗᐊ’ᒪᖔᑖ. ᐱᓕᕆᖃᑎᒌᓐᓇᐅᔭᒃᑲᕗᑦ ᐊᒻᒪᓗ ᖃᓄᐃᓕᐅᕐᓂᑯᕕᓂᕐᓂᒃ ᐱᑦᓯᐊᙱᑦᑐᓂᒃ 

ᓈᒻᒪᒍᓱᒍᓐᓂᖅᑐᓂᒃ ᖃᐅᔨᔭᕌᖓᑦᑕ, ᖃᐅᔨᓴᕐᓂᖃᕆᐊᖃᖅᑐᒍᑦ. ᑖᒃᑯᐊ ᒪᓕᒐᓕᐅᖅᑎᐅᑉ ᐅᖃᐅᓯᕆᐊᓂᕼᐋᒐᐃᑦ, 

ᐋᓐᓂᐊᕐᕕᓕᐊᖅᑐᓄᑦ ᐅᓐᓂᕐᓗᒡᕕᒃ ᐊᓪᓚᒡᕕᐊ, ᑐᕌᕐᕕᐅᒐᔪᒃᕼᐄᒪᑕ ᑕᒡᕘᓇ. ᐃᑲᔪᒡᒍᓐᓂᖏᓪᓗ 

ᖃᐅᔨᒪᔭᐅᓕᖅᐸᓪᓕᐊᖅᑰᖅᑐᑦ ᑕᐃᑉᑯᐊ ᐋᓐᓂᐊᕐᕕᓕᐊᖅᑐᓄᑦ ᐅᓐᓂᕐᓗᒡᕕᒃ ᐊᓪᓚᒡᕕᐊ ᑕᒻᒪᖅᓯᒪᔪᓂᒃ 

ᐋᖅᑭᒋᐊᕈᑕᐅᓇᔭᖅᑐᓂᒃ ᑐᓴᕐᕕᒋᑦᑕᕋᑉᑎᒍᑦ ᐃᑲᔪᕐᔪᐊᖅᑕᖅᑐᖅ ᑕᒪᓐᓇ. 

 

ᓄᖅᑲᓚᐅᕐᓂᐊᖅᐳᖓ ᒫᓐᓇ. ᐅᖃᖅᑎᑦᓯᔩ, ᒪ’ᓇ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑖᓐᓇ ᐊᑕᐅᓯᑐᐃᓐᓇᐅᙱᑦᑐᖅ, ᑖᓐᓇ ᐊᑕᐅᓯᑐᐃᓐᓇᖅ 

ᑎᒍᑎᕋᑖᖅᑕᕋ ᑖᓐᓇ ᐱᕕᒡᔪᐊᕆᓪᓗᒍ. 

 

ᓱᓕ ᑕᕝᕙ ᐊᒥᓱᒃᑲᓐᓃᑦ, ᐅᖃᖅᑎᑦᑎᔩ. ᑕᒪᔾᔭ ᓱᓕ ᐅᓐᓂᕐᓗᒃᓴᖅᓯᒪᔪᐃᑦ ᐱᓯᒪᔭᒃᑲᐅᒐᓗᐊᖅ. 

ᓇᓗᓇᐃᖅᓯᒃᑲᓐᓂᕐᓂᐊᕋᒪ ᐃᒪᓐᓇ.  

 

ᑕᐃᒪ ᑖᓐᓇ ᐅᖃᐅᓯᓕᕆᓂᕐᒧᑦ ᑲᒥᓯᓇ ᑎᑎᕋᕐᕕᖓᑦ ᓇᓗᓇᐃᖅᓯᓯᒪᖕᒪᑦ ᑕᕝᕙᓂ ᐊᕐᕌᒎᓚᐅᖅᑐᒥ 2019-2020-

ᒥᒡᓗ. ᑕᒪᒃᑯᐊ ᐃᖅᑲᓇᐃᔭᕐᕕᐅᖃᑦᑕᖅᑐᐃᑦ ᐅᕝᕙᓘᓐᓃᑦ ᒐᕙᒪᒃᑯᓐᓂᒃ ᑎᒍᒥᐊᖅᑕᐅᖃᑦᑕᖅᑐᐃᑦ ᑕᐃᒪ 

ᐃᖏᕐᕋᓂᖏᓐᓄᑦ ᑕᒪᒃᑯᐊ ᓴᖅᑭᔮᖅᑎᑦᑎᔭᕆᐊᖃᕐᒪᑕᒎᖅ ᑖᔅᓱᒪᑉ ᒪᓕᒐᖓᑦ 1(7) ᑕᒪᒃᑯᐊ ᐅᖃᐅᓯᖏᖕᓂᒡᒎᖅ 

ᐊᑐᕐᓗᑎᒃ ᐃᓄᒃᑎᑐᑦ ᐅᖃᕈᒪᒃᐸᑦ ᐃᓄᒃᑎᑐᑦ ᑭᐅᔭᐅᓂᐊᖅᐳᖅ. ᑭᓯᐊᓂᓕ, ᐅᖃᖅᑎᑦᑎᔩ, 

ᓇᓗᓇᐃᖅᓯᖃᑦᑕᕐᒥᖕᒪᑕ ᑕᒪᒃᑯᐊ ᐃᖅᑲᓇᐃᔭᖅᑎᖅᑕᖃᙱᒻᒪᒡᒎᖅ ᐃᓄᖕᓂᒃ. 

 

ᐊᒻᒪᓗ ᑖᒃᑯᐊ ᒐᕙᒪᒃᑯᑦ ᑖᒃᑯᐊ ᑲᑐᔾᔨᓗᑕ ᑐᕌᖅᑕᖓᓂᒃ ᑕᒪᓐᓇᒎᖅ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖓ 

ᐸᕐᓇᐅᑎᖓ ᐋᖅᑭᒃᑕᐅᑦᑎᐊᕆᐊᖃᕐᓂᐊᕐᓂᖓ ᕿᒥᕐᕈᔭᐅᖕᒪᑦ. ᑕᕝᕙ ᑖᓐᓇ ᕿᒥᕐᕈᓂᖓ ᐃᓗᐊᓃᑦᑎᐊᕋᓗᐊᖅᐳᖅ 

ᑕᕝᕙᓂ ᑲᒥᓯᓇᐅᑉ ᐅᖃᐅᓯᓕᕆᓂᕐᒧᑦ ᐋᖅᑭᒃᓱᖅᓯᒪᔭᖓ. 

 

ᑕᐃᒪᓐᓇᐃᓕᑎᓪᓗᖓ, ᐅᖃᖅᑎᑦᑎᔩ, ᑕᒪᒃᑯᐊᖃᐃ ᒪᑯᐊ ᒪᓐᓇ ᐃᓄᐃᑦ ᐅᖃᐅᓯᖓ ᐃᒃᐱᒋᔭᐅᙱᑦᑑᖅ ᑕᑉᐱᑲᓂ 

ᑕᒻᒫᖅᑕᕐᕕᖕᒥ, ᑕᐅᓇᓂᓗ ᐅᐊᑦᑕᒪᓐᑕᓐ−ᒥ, ᕕᓂᐱᒡ−ᒥ, ᐋᑐᕚᒥ? ᓄᓇᕗᒻᒥᐅᑕᐅᓂᕗᑦ 

ᑕᐅᑐᑦᑕᐅᒃᑲᓐᓂᕆᐊᖃᕋᓗᐊᕐᒪᑦ ᐅᖃᐅᓯᕗᒡᒎᖅ ᒐᕙᒪᒃᑯᓐᓂ ᐅᒃᐱᒋᔭᐅᖕᒪᑦ ᓴᖅᑭᔮᖅᑎᑕᐅᒃᑲᓐᓂᕆᐊᕐᓂᐊᖅᐳᖅ. 

 

ᖃᓄᕐᓕ ᑕᐃᒪ ᓴᖅᑭᔮᖅᑎᑦᑎᐊᕋᓱᒃᐱᓯᐅᒃ ᑖᒃᑯᐊ ᑳᓐᑐᕌᒃᑦ−ᑎᒍᑦ ᐊᐅᓚᖃᑦᑕᖅᑎᓪᓗᓯᐅᒃ? ᐊᕐᕌᒍᓄᑦ ᖁᓕᓄᑦ 

ᑳᓐᑐᕌᒃᑦ−ᖃᕐᓂᐊᖅᑎᓪᓗᒋᑦ. ᑕᐃᒪᓐᓇᐃᓐᓈᓗᒃ ᐱᓂᐊᖅᐹᑦ ᑖᒃᑯᐊ ᐃᓄᖕᓂᒃ ᐃᖅᑲᓇᐃᔭᖅᑎᓕᖅᑎᑦᑎᐊᕐᓗᑎᒃ 

ᐅᕝᕙᓘᓐᓃᑦ ᐅᓇ ᐆᒃᑑᑎᒋᑐᐃᓐᓇᕐᓗᒍ, ᐅᖃᖅᑎᑦᑎᔩ, ᐄᔭᒐᖅᑖᕐᕕᖕᒧᑦ ᐊᐃᒃᓯᖅᑐᖃᕈᒪᒃᐸᑦ ᐊᖁᑎᖃᕐᓗᑎᒃ 

ᐃᕿᐊᓱᒋᐊᖃᙱᑐᒃᓴᐅᕗᐃᑦ ᐊᖏᕆᐊᖃᖅᑐᒃᓴᐅᕗᐃᑦ ᑕᕝᕙᓂ ᐃᓗᐊᓃᖕᒪᑕ ᐸᖅᑭᔭᐅᑦᑎᐊᕐᓂᕐᒥᒃ. 

ᑕᐃᒪᓐᓇᐃᓕᑎᓪᓗᖓ ᐅᖃᖅᑎᑦᑎᔩ, ᑕᒪᓐᓇᖃᐃ ᕿᒥᕐᕈᓪᓚᑦᑖᕈᓐᓇᕐᓂᐊᖅᐹ ᒥᓂᔅᑕᐅᑉ ᐊᒻᒪᓗ 

ᐃᖅᑲᓇᐃᔭᖅᑎᖓ ᑕᒪᒃᑯᐊ ᐃᓄᐃᑦ ᐋᓐᓂᐊᕐᕕᓕᐊᖃᑦᑕᖅᑐᐃᑦ ᐃᒃᐱᒋᓂᖅᓴᐅᖁᔭᐅᑎᓪᓗᒋᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᓯᕗᓪᓕᖅᐹᒥᒃ ᑕᐃᒃᑯᐊ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐋᓐᓂᐊᕆᐊᖅᑐᖅᓯᒪᔪᑦ ᐱᓪᓗᒋᑦ, ᐱᒻᒪᕆᐅᔪᖅ ᑖᒃᑯᐊ ᐅᕙᑦᑎᓐᓄᑦ. 

ᑎᓕᐅᕆᖃᑦᑕᕐᓗᑕ ᐃᑲᔪᖅᑐᐃᓗᑕ ᐃᓄᒃᑎᑐᑦ ᐅᖃᐅᓯᖅ ᐊᑐᖅᑕᐅᖁᓪᓗᒍ ᐋᓐᓂᐊᕆᐊᖅᑐᖅᓯᒪᓂᓕᒫᖏᓐᓂᒃ 

ᑕᐃᒃᑯᐊ ᐊᖏᕐᕋᕌᖓᒥᒃ, ᐃᓛᒃ, ᐊᐅᓪᓚᕌᖓᒥᒃ ᑐᔪᕐᒥᕕᖕᒧᐊᕌᖓᒥᒃ, ᐋᓐᓂᐊᕕᓕᐊᕌᖓᒥᓪᓗ, ᐊᖏᕐᕋᕌᖓᒥᓪᓗ 

ᐃᓄᒃᑎᑐᑦ ᐅᖃᓪᓚᒍᓐᓇᑦᑎᐊᖅᑎᑕᐅᓗᑎᒃ.  

ᑕᐃᒪᓐᓇᐃᑦᑐᒥᒃ ᑕᑯᔪᒪᒐᓗᐊᖅᑐᖓ ᐃᓄᒃᑎᑐᑦ ᐅᖃᐅᓯᕐᒥᒃ ᐊᑐᖁᔨᓗᑕ ᑎᓕᐅᕆᓪᓗᑕᓗ.  

 

ᐊᒻᒪᑦᑕᐅᖅ, ᑕᒻᒫᑎᕐᕕᒃ ᐱᓪᓗᒍ, ᐅᓄᖅᑐᓂᒃ ᐱᓕᕆᐊᒃᓴᓂᒃ ᓴᖅᑭᑦᑎᓯᒪᓕᖅᑐᑦ ᑖᒃᑯᐊ ᑳᓐᑐᕌᒃᑦ−ᑕᐅᓯᒪᔪᑦ 

ᐃᑲᔪᖅᑐᐃᔾᔪᑎᒃᓴᑦ ᐃᖅᑲᓇᐃᔭᖅᑎᓄᑦ. ᑕᐃᒃᑯᐊᓗ ᖁᔭᓐᓇᒦᕈᓯᐊᖃᑦᑕᕐᓂᐊᓕᖅᑐᑦ ᐃᓄᒃᑎᑐᑦ 

ᐅᖃᓪᓚᒍᓐᓇᖅᑐᑦ, ᐃᓕᓐᓂᐊᖅᑎᑕᐅᓪᓗᑎᒡᓗ ᓄᑖᓂᒃ ᐃᓕᓴᐃᔾᔪᑎᒃᓴᓂᒃ ᐊᑐᖅᖢᑎᒃ, ᐊᐅᓚᔾᔪᑎᖏᓪᓗ ᒪᓕᒐᐃᑦ 

ᐋᖅᑭᒃᓱᖅᑕᐅᓗᑎᒃ ᐃᓂᒃᓴᓕᐅᕐᕕᒃᓴᖏᓪᓗ. 

 

ᐊᒻᒪᓗ ᐱᔾᔪᑎᒋᓪᓗᒋᑦ ᑕᐃᒃᑯᐊ ᐃᖅᑲᓇᐃᔭᖅᑏᑦ ᒪᕐᕉᖕᓂᒃ ᐅᖃᐅᓰᖕᓄᑦ ᐊᑐᕈᓐᓇᖅᑐᑦ ᑎᓯᐱᕆᒥ 6-ᖑᓚᐅᖅᑐᑦ 

ᐅᖃᓪᓚᒍᓐᓇᖅᑐᑦ ᐃᓄᒃᑎᑐᑦ, ᓱᖅᑯᐃᖅᓯᓯᒪᔪᖓ ᑕᐃᒃᑯᐊ ᐃᖅᑲᓇᐃᔭᖅᑎᑖᒃᑲᓐᓂᕈᒪᔫᒐᓗᐊᒡᒎᖅ. 

 

ᓱᖅᑯᐃᖅᓯᓯᒪᖕᒥᔪᖓᑦᑕᐅᖅ ᒫᓐᓇᒎᖅ ᐊᑭᑦᑐᕋᐅᑎᖕᒪᑕᒎᖅ ᐃᓄᒃᑎᑐᑦ ᐅᖃᕈᓐᓇᖅᑐᓂᒃ ᐃᖅᑲᓇᐃᔭᖅᑐᓂᒃ 

ᑕᐃᒪᓐᓇ ᒥᖕᓂᒍᓚᐅᑎᖕᒪᑕ ᓄᓇᕗᓪᓗ ᒐᕙᒪᒃᑯᖏᑕ ᐃᖅᑲᓇᐃᔭᖅᑎᓄᑦ ᓄᓇᓕᖅᐸᐅᔭᓂᓪᓗ ᑖᒃᑯᐊ 

ᒥᓐᓂᒍᓚᐅᑕᐅᖃᑦᑕᕐᒪᑕ ᑕᐃᒪᓐᓇ ᐅᖃᐅᓰᓪᓗ, ᐃᓛᒃ, ᐅᖃᐅᓯᕐᓂᒃ ᐊᑐᖃᑦᑕᕆᐊᓕᒃ ᐱᔨᔅᓯᖅᑎᓪᓗᒋᑦ ᐅᖃᐅᓯᖅ 

ᑖᓐᓇ ᐅᖃᐅᓯᓕᕆᓂᕐᒧᑦ ᑲᒥᓯᓇ ᐱᓕᕆᖃᑎᒋᓪᓗᒍ ᓴᖅᑭᓚᐅᖅᑕᖓ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᒥᓗ ᐊᐱᖅᑯᑎ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᒥᓂᔅᑕ ᑕᒡᕗᖓ ᐃᒡᓗᕐᔪᐊᕐᒧᑦ ᑕᐃᒪ ᐊᖏᖁᕙᕋ. 

(ᑐᓵᔨᑎᒎᓕᖅᑐᖅ) ᒥᓂᔅᑕ ᐊᖏᖁᕙᕋ ᑕᒡᕙᓂ ᐃᒡᓗᕐᔪᐊᕐᒥ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᑦ ᐸᕐᓇᐅᑎᖏᑦ 

ᐱᓪᓗᒋᑦ, ᒥᓂᔅᑕ ᐊᖏᕈᓐᓇᖅᐹ ᑕᐃᒃᑯᐊ ᐃᖅᑲᓇᐃᔭᖅᑎᓄᑦ ᐸᕐᓇᐅᑏᑦ ᑕᑉᐱᑲᓂ ᑐᔪᕐᒥᕕᖕᒥ ᑕᐃᒪᓐᓇ 

ᐃᓄᒃᑎᑐᑦ ᐅᖃᓪᓚᒍᓐᓇᖅᑑᔭᕆᐊᖃᕐᓗᑎᒃ?  

 

ᑭᓯᐊᓂ ᒥᓂᔅᑕ ᒪᓕᒐᓕᐅᕐᕕᖕᒥ ᐊᖏᕈᓐᓇᖅᐹ, ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖅᓴᐅᖁᓪᓗᒋᑦ ᑕᐃᒃᑯᐊ 

ᐋᓐᓂᐊᕆᐊᖅᑐᖅᓯᒪᔪᑦ ᑐᔪᕐᒥᕕᖏᓐᓂ ᑕᒻᒫᖅᑎᕐᕕᒻᒥ ᐋᓐᓂᐊᕆᐊᖅᑐᖅᓯᒪᔪᓪᓗ ᐃᓂᒋᕙᒃᑕᖏᓐᓂᒃ ᑕᒪᒃᑯᐊ 

ᐊᑲᐅᙱᓕᐅᕆᖃᑦᑕᖅᑐᑦ ᐱᓕᕆᕕᐅᑉ ᑲᒪᒋᔪᓐᓇᕐᓂᐊᕐᒪᒋᑦ ᑕᒪᒃᑯᐊ ᐊᑲᐅᙱᓕᐅᕈᑎᐅᔪᑦ? ᐃᓄᖕᓂᒡᓗ 

ᐅᓄᕐᓂᖅᓴᓂᒃ ᐃᖅᑲᓇᐃᔭᖅᑎᑖᕐᓗᑎᒃ? ᑖᒃᑯᐊ ᐱᔨᔅᓯᖅᑕᐅᔪᑦ ᐃᓅᖕᒪᑕ ᐊᓯᖏᓐᓂᒃ ᓄᓇᓕᖏᓐᓂᒃ 

ᕿᑭᖅᑖᓗᖕᒥ. 

 

ᒪᓕᒐᓕᐅᖅᑎ ᑖᓐᓇ ᒥᓂᔅᑕ ᐊᖏᕈᓐᓇᖅᐹ ᒪᓕᒐᓕᐅᕐᕕᖕᒥ ᑕᐃᒃᑯᐊ ᐃᓄᐃᑦ ᐃᖅᑲᓇᐃᔭᕐᓂᕆᔭᖏᓐᓄᑦ 

ᐸᕐᓇᐅᑎᒋᔭᖏᑦ ᓴᖅᑭᔮᑦᑎᐊᖁᓪᓗᒋᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᓱᖅᑯᐃᖅᓯᒪᔭᒃᑯᑦ ᑖᒃᑯᐊ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᖕᓄᑦ ᐸᕐᓇᐅᑎ, ᑖᓐᓇ ᐱᓕᕆᕕᑦᑕ ᐃᓗᐊᓃᑦᑐᖅ ᓱᖅᑯᐃᖅᓯᓯᒪᔪᖅ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐸᕐᓇᐅᑎ ᓄᓇᕗᑦ ᒐᕙᒪᒃᑯᖏᖕᓄᑦ ᑐᕌᖓᖕᒪᑦ. ᑕᐃᒃᑯᓂᖓ ᐊᑐᙱᑦᑐᑦ 

ᑕᐃᒃᑯᓂᖓ ᑐᔪᕐᒥᕕᖏᓐᓄᑦ ᑳᓐᑐᕌᒃᑦ−ᑎᓄᑦ ᐊᐅᓚᑕᐅᖕᒪᑦ.  



ᓇᒡᒐᔾᔭᐅ, ᕕᕝᕗᐊᕆ 27, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᓯᐊᓂ ᐊᖏᕈᓐᓇᖅᑐᖓ ᒪᓕᒐᓕᐅᕐᕕᖕᒥ, ᑲᑎᒪᔨᒧᑦ ᑖᓐᓇ ᑲᔪᓯᓂᐊᖅᑐᖅ ᐃᖅᑲᓇᐃᔭᖃᑎᒋᓂᐊᕐᓂᕆᔭᕗᑦ 

ᑳᓐᑐᕌᒃᑦ−ᑕᐅᓯᒪᔪᓄᑦ ᑕᐃᒃᑯᐊᓗ ᑐᔪᕐᒥᕕᓕᒫᑦᑎᐊᓂᒃ ᐋᓐᓂᐊᕆᐊᖅᑐᖅᓯᒪᔪᓂᒃ ᐃᑲᔪᖅᑐᐃᔾᔪᑎᖃᕐᓂᐊᖅᑐᖅ 

ᐃᓄᐃᑦ ᐃᖅᑲᓇᐃᔭᖅᑎᑕᐅᖁᓪᓗᒋᑦ, ᐃᓄᒃᑐᓪᓗ ᐅᖃᐅᓯᕐᒥᒃ ᐊᑐᖁᓪᓗᒋᑦ. ᖃᐅᔨᒪᔪᖓ ᐱᒻᒪᕆᐅᖕᒪᑦ 

ᓄᓇᕗᒥᐅᓄᑦ ᐊᒻᒪ ᐅᕙᑦᑎᓐᓄᓪᓗ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑐᓄᓂᕐᒧᑦ ᒪᓕᒐᓕᐅᖅᑎ, ᒥᔅ ᓄᑕᕋᖅ. 

 

ᐊᐱᖅᑯᑦ 293 - 6(2): ᖁᕝᕙᓯᒋᐊᕆᓂᖅ ᐊᑭᓕᐅᑎᐅᓲᓂᒃ (ᓄᑕᕋᖅ) 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᒥᐊᓇᖅ. ᒥᓂᔅᑕᒧᑦ ᑮᓇᐅᔭᓕᕆᔨᒧᑦ ᐃᓱᒫᓘᑎᒋᔭᑦᑎᓐᓂᒃ ᑭᓱᑐᐃᓐᓇᐃᑦ 

ᐊᑭᑦᑐᖅᐸᓪᓕᐊᓂᖏᓐᓄᑦ. ᐅᖃᖅᑎᑦᑎᔩ, ᒫᓐᓇ ᐊᖏᓛᖑᓯᒪᖕᒪᑦ −ᖑᖃᑕᐅᖕᒪᑦ ᑭᒡᒐᖅᑐᖅᑕᓐᓂᒃ ᒥᑦᑎᒪᑕᓕᖕᒥᒃ, 

ᑕᒪᓐᓇ ᐊᑭᑐᖅᐸᓪᓕᐊᔪᑦ ᑭᓱᑐᐃᓐᓇᐃᑦ ᐊᒻᒪ ᐃᓅᓇᓱᐊᕐᓂᖅ ᓄᓇᕗᒻᒥ ᐊᑭᑦᑐᖅᐸᓪᓕᐊᑐᐃᓐᓇᕐᒪᑦ. 

 

ᒥᓂᔅᑕ ᖃᐅᔨᒪᔪᒃᓴᐅᖕᒪᑦ, ᐃᖅᑲᐅᒪᔪᒃᓴᐅᖕᒪᑦ, ᓴᖅᑭᑎᑦᑎᕋᑖᓚᐅᕐᒪᑦ ᑮᓇᐅᔭᓕᕆᓂᕐᒧᑦ ᐊᕐᕌᒍᖓᑦ, 

(ᑐᓵᔨᑎᒎᓕᖅᑐᖅ) ᐊᕐᕌᒍᒧᑦ ᐊᒻᒪᓗ ᑮᓇᐅᔭᓕᐅᕋᓱᐊᕐᓂᕐᒧᑦ ᓇᓗᓇᐃᒃᑯᑕᖏᑦ ᑎᑎᖅᑲᓂᒃ ᐅᖃᖅᓯᒪᖕᒪᑦ, 

ᐊᑭᑦᑐᕆᐊᖅᓯᒪᔪᐊᓘᓕᕐᒪᑦ ᐃᓱᒫᓗᓐᓇᖅᓯᔪᖅ. ᐊᑭᑦᑐᕆᐊᕋᑖᓚᐅᕐᒪᑕ ᑕᖅᑭᓂᒃ ᐊᓂᒍᖅᑐᓂᒃ ᐃᓱᒫᓘᓐᓇᖅᓯᒻᒪᑦ 

ᑲᓇᑕᒥ. ᑕᐃᔅᓱᒪᓂ ᐊᑭᑦᑐᕆᐊᖅᐸᓚᐅᖅᓯᒪᔪᑦ 1990-ᓕ. 

 

ᑖᒃᑯᐊᓗ ᓂᐅᕐᕈᑕᐅᖃᑦᑕᖅᑐᑦ ᑎᑎᕋᖅᓯᒪᓂᖏᑦ ᖃᕋᓴᐅᔭᒃᑯᑦ ᐃᖃᓗᖕᓄᑦ ᑐᕌᖓᖕᒪᑕ ᖃᐅᔨᒪᙱᓐᓇᑦᑕ ᖃᓄᖅ 

ᐊᓯᔾᔨᖅᐸᓪᓕᐊᖃᑦᑕᕐᒪᖔᑕ ᓄᓇᓕᖕᓂ ᓂᐅᕕᐊᒃᓴᐃᑦ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑕᒪᒃᑯᐊ ᑐᓴᒐᒃᓴᑦ ᖃᐅᔨᓴᖅᑕᐅᓗᑎᒃ? ᐊᖑᒻᒪᑎᔭᐅᙱᒻᒪᑕ ᓄᓇᕗᒻᒥ 24-ᓂᒃ 

ᓄᓇᓕᖕᓂ ᖃᔅᓯᕌᕋᓗᐊᕐᒪᖔᑕ ᓂᐅᕐᕈᑕᐅᖃᑦᑕᖅᑐᑦ ᓂᐅᕕᐊᒃᓴᑦ ᐊᑭᖏᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᑕᒪᒃᑯᐊ ᑮᓇᐅᔭᐃᑦ ᐊᑭᑦᑐᖅᐸᓪᓕᐊᓂᖏᑦ 

ᑮᓇᐅᔭᖅᑑᕐᓃᓪᓗ ᐊᔾᔨᒌᙱᑦᑑᖃᑦᑕᕐᒪᑕ ᑕᒡᕙᓂ ᐃᖃᓗᖕᓂ ᒫᓐᓇ ᑖᒃᑯᐊ ᖃᐅᔨᒪᔭᕗᑦ ᐱᓕᕆᐊᕆᔭᕗᑦ 

ᐱᓕᕆᐊᕆᔭᕗᑦ ᑖᓐᓇ ᓄᓇᓕᐸᐅᔭᐅᓪᓗᓂᓗ ᑕᒪᒃᑯᐊᓪᓗ ᑕᒡᕙᓂ ᖃᐅᔨᓴᖅᑕᐅᓴᕋᐃᓐᓂᖅᓴᐅᖕᒪᑕ. 

 

ᑕᐃᒃᑯᐊᓗ ᒫᓐᓇ ᖃᐅᔨᓴᖅᑎᒋᕙᒃᑕᕗᑦ ᒫᓐᓇ ᑕᒪᒃᑯᓂᖓ ᐊᑐᐃᓐᓇᐅᔪᖅᑐᖃᙱᒻᒪᑕ, ᐅᖃᖅᑎᑦᑎᔩ, ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑎ, ᒥᔅ ᓄᑕᕋᖅ.  

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕ ᐃᖅᑲᐅᒪᒃᐸᑦ ᕿᑎᖅᑰᖑᕋᑖᖅᑐᒥ ᑮᓇᐅᔭᖅᑑᑏᑦ ᐊᑐᕐᓂᐊᖅᑐᑦ 

ᐅᖃᐅᓯᕆᓚᐅᕐᒪᒋᑦ ᐅᖃᓚᐅᖅᑐᖅ ᐅᓄᖅᓯᒋᐊᖅᑕᐅᒃᐸᑕ ᑖᒃᑯᐊ ᑮᓇᐅᔭᑦ ᐊᑐᕐᓂᐊᖅᑐᑦ ᓂᖃᐃᓱᖅᑐᔅᓯᐅᑏᑦ 

ᐅᓄᖅᓯᒋᐊᕐᓂᐊᖅᐳᑦ $7.0-ᒥᓕᐊᓐᓂᒃ ᒐᕙᒪᒃᑯᑦ ᐃᑲᔫᑎᕚᓪᓕᓂᐊᖅᑐᑦ ᑖᒃᑯᓂᖓ ᐊᑭᑦᑐᕆᐊᖅᐸᓪᓕᐊᔪᓂᒃ 

ᓂᕿᓂᒃ ᐊᑑᑎᓛᖑᖕᒪᑕ ᖃᐅᑕᒫᖅᓯᐅᑎᓂᒃ ᐅᓪᓗᑕᒫᖅ ᐊᑐᖅᑕᐅᕙᒃᖢᑎᒡᓗ ᓂᕿᑖᕈᑎᑖᖃᑦᑕᖅᑐᓂᒃ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᓄᖅᑐᑦ ᓄᓇᕗᒻᒥᐅᑦ ᐊᓕᐊᓇᐃᒍᓱᓐᓂᐊᖅᑐᑦ ᑐᓴᕈᑎᒃ ᑖᒃᑯᓂᖓ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᖃᓄᖅ ᖃᓯᑦᑖᓚᐅᓂᖓ ᐊᑭᑦᑐᕆᐊᕈᑎᖓ ᖃᑦᓯᕌᓂᐊᓂᕐᒥᖔᖅ ᐋᖅᑭᑦᑕᐅᓐᓂᖅᐸ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᑮᓇᐅᔭᖅᑐᕈᑕᐅᖃᑦᑕᖅᑐᑦ 

ᓂᖃᐃᓱᖅᑐᓕᕆᔨᒃᑯᓐᓄᑦ ᑲᒪᒋᔭᐅᖃᑕᐅᖕᒪᑕ. ᑕᐃᒃᑯᐊ ᓂᖃᐃᓲᓯᐊᖑᖃᑦᑕᖅᑐᑦ ᑐᓴᐅᒪᑉᓗᑕ 



ᓇᒡᒐᔾᔭᐅ, ᕕᕝᕗᐊᕆ 27, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᖃᑎᒋᓪᓗᑎᒍ ᑖᒃᑯᐊ ᑮᓇᐅᔭᐃᑦ ᓂᖃᐃᓱᒃᑐᓕᕆᔨᓄᑦ ᖃᓄᖅ ᐊᑐᖅᑕᐅᓲᖑᖕᒪᖔᑕ. ᑖᒃᑯᐊ 

ᐱᓕᕆᖃᑎᒋᓪᓗᑎᒍᑦ ᓂᖃᐃᓱᖅᑐᓕᕆᔨᒃᑯᑦ ᐱᓕᕆᔨᖏᑦ ᑖᒃᑯᐊ ᖃᓄᖅ ᐃᑲᔫᑎᑦ ᓯᕗᒧᒃᐸᓪᓕᐊᔪᓐᓇᕐᒪᖔᑕ 

ᖃᓄᕐᓗ ᐃᑲᔫᑎᖃᕐᓂᖅᐹᖑᔪᓐᓇᕐᒪᖔᑉᑕ, ᐃᓚᖏᑦ ᐊᖑᒻᒪᑎᙱᑦᑎᐊᓕᕐᒪᑕ ᓂᖃᐃᓱᒃᑎᖃᑦᑕᖅᑐᑦ. ᖃᓄᖅ 

ᐊᖑᒻᒪᑎᓂᖅᓴᐅᓕᕋᔭᕐᓂᖏᓐᓂᒃ ᐱᓕᕆᖃᑎᒋᓪᓗᑎᒍᑦ ᑖᒃᑯᐊ ᕿᒥᕐᕈᓚᐅᕋᑦᑕ ᓇᐅᒃᑯᑦ ᐊᒻᒪᓗ ᖃᓄᖅ 

ᖁᕝᕙᕆᐊᖅᐸᑦ ᐃᑲᔪᕈᓐᓇᖅᐱᑎᒍᑦ.  

 

ᑕᒪᓐᓇ ᓂᖃᐃᓱᖅᑐᓕᕆᓂᖅ ᐅᖃᐅᓯᑦᑎᐊᒃᑲᓐᓂᕈᓐᓇᖅᑑᒐᓗᐊᖅ ᓂᖃᐃᓱᖅᑐᓕᕆᔨᓄᑦ, ᑭᓯᐊᓂ ᑭᒡᓕᖃᕐᒪᑦ 

ᓂᖃᐃᓱᒃᑕᕐᓂᕐᒧᑦ ᐊᒃᖢᐃᒃᑑᔪᓐᓃᑎᑦᑎᒐᓱᙱᑦᑐᒍᑦ ᑭᓯᐊᓂ ᓂᕆᒍᓐᓇᖅᑕᑐᐊᖅᐸᑖᖅᓯᒪᒐᑉᑕ ᑖᒃᑯᐊ ᑮᓇᐅᔭᐃᑦ 

ᑕᐃᒪᓐᓇ ᐱᓕᕆᖃᑎᒋᓪᓗᒍᑦ ᑖᒃᑯᐊ ᓂᖃᐃᓱᒃᑐᓕᕆᔩᑦ ᐃᒪᓐᓇᓂᒃ ᑮᓇᐅᔭᓂᒃ ᐊᑐᕈᑦᑕ 

ᐃᑲᔫᑎᖃᑦᑎᐊᕋᔭᕐᓂᖓᓂᒃ ᑖᒃᑯᓄᖓ ᑮᓇᐅᔭᓄᑦ ᑎᑭᓚᐅᖅᑐᒍᑦ, ᐅᖃᖅᑎᑦᑎᔩ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ ᐃᓚᒋᐊᕈᑎ, ᒥᔅ ᓄᑕᕋᖅ.  

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓂᖀᑦ ᐊᒃᓱᐊᓗᒃ ᐊᑭᑦᑐᕐᒪᑕ ᓄᓇᓕᑦᑎᓐᓂ ᐊᒡᓛᑦ ᐃᓕᔅᓯᑦᑕᐅᖃᐃ 

ᓄᓇᖓᓐᓂ. ᐊᖑᒻᒪᑎᒐᓱᒋᐊᒃᓴᖅ ᐊᔪᕐᓇᖅᑐᖅ ᐃᓚᒌᑦ ᐊᓄᖅᖢᑎᒃ ᐃᒻᒪᖃ ᐱᓇᓱᐊᕈᓯᕐᒧᑦ ᐅᕝᕙᓘᓐᓃᑦ 

ᐅᓪᓘᖕᓄᒃ ᒪᕐᕉᖕᓄᒃ ᐱᖓᓱᓄᓪᓘᓐᓃᑦ $500-600−ᓂᒃ ᐊᑐᕐᓇᖅᓯᔪᖅ ᓂᕿᒧᑦ. ᑖᓐᓇ ᐅᖃᐅᓯᕆᔪᒪᑐᐃᓐᓇᖅᑕᕋ.  

 

(ᑐᓵᔨᑎᒎᓕᖅᑐᖅ) ᒥᓂᔅᑕ ᖃᐅᔨᒪᔪᒃᓴᐅᕗᖅ ᒥᑦᑎᒪᑕᓕᖕᒥᐅᑕᑦ ᑎᓴᒪᐅᒍᑎᒃ ᐃᒡᓗ ᐊᑕᐅᓯᕐᒦᑦᑐᑦ 

ᑕᖅᑭᑕᒫᖅᓯᐅᑎᑖᖃᑦᑕᖅᑐᑦ $1,553-ᒥ ᐊᑐᖅᖢᒋᑦ ᒫᓐᓇ ᐊᑐᖅᑐᑦ ᓂᖃᐃᓲᑎᓄᑦ ᒪᓕᒐᑦ.  

 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ ᓇᓗᓇᐃᖅᓯᔪᓐᓇᖅᐹ ᖃᓄᖅ ᐃᖅᑲᓇᐃᔭᖃᑎᖃᕐᒪᖔᑦ ᐃᓄᓕᕆᔨᒃᑯᑦ 

ᒥᓂᔅᑕᖓᓐᓂᒃ ᑖᒃᑯᐊ ᒪᓕᒐᐃᑦ ᓄᑖᙳᕆᐊᖅᑎᑕᐅᖃᑦᑕᕐᓂᐊᕐᒪᑕ ᐊᑭᑦᑐᖅᐸᓪᓕᐊᓃᑦ ᑖᒃᑯᐊ ᐱᔾᔪᑎᒋᓪᓗᒋᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᒃᑯᐊ ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ 

ᑭᒃᑯᓄᐊ, ᓂᖃᐃᓱᒃᑐᓕᕆᔨᒃᑯᑦ ᐱᓕᕆᔨᖏᑦ ᒥᓂᔅᑕᖓᓪᓗ ᐱᓕᕆᖃᑎᒌᖏᓐᓇᖃᑦᑕᖅᑐᒍᑦ ᐅᖃᖃᑎᒌᒐᔪᒃᖢᑕᓗ 

ᑕᐃᒃᑯᐊ ᐱᓕᕆᔨᕗᑦ ᓯᕗᓕᖅᑎᐅᓂᖏᑦ ᐱᓕᕆᖃᑎᒋᓪᓗᑎᒍ ᖃᓄᖅ ᓇᓃᓕᕐᒪᖔᑦ ᑖᓐᓇ ᑮᓇᐅᔭᖅ 

ᑐᓂᔭᐅᕙᒃᑐᖅ ᖃᓄᕐᓗ ᐊᑭᑐᓂᕆᔭᖏᓐᓄᑦ ᖃᓄᕐᓗ ᓂᖃᐃᓲᓯᐊᖅ ᑖᓐᓇ ᐃᑲᔫᑎᖃᑦᑎᐊᕈᓐᓇᕐᒪᖔᑦ ᑖᒃᑯᓄᖓ 

ᓄᑕᕋᕇᓄᑦ ᑳᒃᑐᓄᑦ.  

 

ᑳᖁᔨᓐᓇᙱᑦᑐᒻᒪᕆᐊᓘᖕᒪᑦ, ᐅᖃᖅᑎᑦᑎᔩ. ᑕᒪᓐᓇ ᖃᐅᔨᓴᐃᓐᓇᖃᑦᑕᖅᑕᕗᑦ. ᑕᐃᒃᑯᐊᑦᑕᐅᖅ ᑲᓇᑕᐅᑉ 

ᒐᕙᒪᒃᑯᖏᓐᓂᒃ ᒪᓕᒐᐃᑦ ᓂᖃᐃᓱᒃᑐᓕᕆᓂᕐᒧᑦᑕᐅᖅ ᒪᓕᒋᐊᖃᖃᑦᑕᕐᒥᒐᑦᑎᒍᑦ ᑕᐃᒃᑯᐊ ᒪᓕᒃᖢᑎᒍᑦ ᐊᒻᒪ 

ᓇᐅᒃᑯᑦ ᐋᖅᑭᒋᐊᕐᕕᖃᑕᕈᓐᓇᕐᒪᖔᑦ ᓲᕐᓗ ᐋᖅᑭᒋᐊᕐᓂᖅᑕᖄᕐᔪᖕᓂᐊᕋᑦᑕ ᑕᐃᑰᓇ ᐃᑲᔫᑎᖃᒃᑲᓐᓂᕈᓐᓇᕐᒪᖔᑕ 

ᕿᒥᕐᕈᖃᑎᒌᖏᓐᓇᓲᖑᔪᒍᑦ ᐊᒻᒪ ᖁᕝᕙᕆᐊᕈᓐᓇᕌᖓᑦᑎᒍ ᓲᕐᓗ ᒫᓐᓇ ᖁᕝᕙᕆᐊᓂᐊᕋᑦᑎᒍᓪᓗ 

ᑐᕌᒐᖃᖃᑦᑕᖅᑐᒍᑦ, ᐅᖃᖅᑎᑦᑎᔩ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑲᖏᖅᖠᓂᐅᑉ ᐅᐊᓐᓇᖓᓄᑦ ᐃᒡᓗᓕᒑᕐᔪᖕᒧᓪᓗ ᒪᓕᒐᓕᐅᖅᑎ, 

ᒥᔅᑕ ᓴᒻᒧᖅᑐᖅ.  

 

ᐊᐱᖅᑯᑦ 294 - 6(2): ᓄᓇᕘᑉ ᒐᕙᒪᖏᑕ ᑎᑎᕋᕐᕕᖏᑦ ᒪᑐᓯᒪᓂᖏᓐᓄᑦ ᐊᑐᐊᒐᖓ (ᓴᒻᒧᖅᑐᖅ) 

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐅᑯᐊ ᐊᐱᖅᑯᑎᒋᓂᐊᖅᑕᒃᑲ ᐃᓄᓕᕆᔨᒃᑯᑦ 

ᒥᓂᔅᑕᖓᓐᓄᑦ.  

 

ᐅᖃᖅᑏ, ᑖᓐᓇ ᒥᓂᔅᑕᕆᔭᐅᔪᖅ ᑲᒪᔪᒃᓴᒫᖑᖅᓯᒪᖕᒪᑦ ᐊᐅᓚᑦᑎᓂᐊᖅᖢᓂ ᓈᓴᐅᑎᓕᒃ 10, 11 

ᐃᖅᑲᓇᐃᔭᖅᑐᓕᕆᓂᕐᒧᑦ ᐅᖃᓕᒫᒐᖏᑦ ᐱᔾᔪᑎᓖᑦ ᓯᓚᓗᒃᑎᓪᓗᒍ ᐊᒡᓚᒡᕖᑦ ᒪᑐᖃᑦᑕᕐᓂᖏᓐᓂᒃ.  



ᓇᒡᒐᔾᔭᐅ, ᕕᕝᕗᐊᕆ 27, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᖏᖅᖠᓂᕐᒥ ᑕᐃᑲᓂ ᓄᓇᖕᓂ ᐊᒃᓱᐊᓗᒃ ᓂᒡᓚᓱᖃᑦᑕᖅᓯᒪᓕᕐᒪᑦ ᐱᓇᓱᐊᕈᓯᓂᒃ ᐊᓂᒍᖅᑐᓂᒃ 

ᐃᓱᒫᓘᑎᒋᔭᐅᓕᖅᖢᓂᓗ ᑖᓐᓇ ᐊᑐᐊᒐᖅ ᑕᐃᒪᙵᓕᒫᖅ ᐊᔾᔨᒌᒥᒃ ᐊᑐᖅᑕᐅᖃᑦᑕᖏᓐᓂᖓᓂᒃ. ᓈᓴᐅᑎᓕᒃ 15, 

ᒐᕙᒪᒃᑯᑦ ᐊᑐᐊᒐᖓᑦ ᐱᔪᓐᓇᕐᓂᖅᑖᖅᑎᑦᑎᕗᖅ ᒥᓂᔅᑕᐅᑉ ᑐᖏᓕᐊᓂᒃ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᖃᖓ 

ᒐᕙᒪᒃᑯᑦ ᑎᑎᕋᕐᕕᖓ ᒪᑐᔭᐅᓂᐊᕐᒪᖔᑦ.  

 

ᐅᖃᖅᑏ, ᑕᒪᒃᑯᐊ ᐃᓱᒪᓕᐅᕈᑏᑦ ᐃᖃᓗᖕᓄᑦ ᑭᓯᐊᓂ ᐋᖅᑭᒃᑕᐅᔭᕆᐊᖃᙱᑦᑐᑦ ᑕᒪᒃᑯᐊ ᒪᑐᓯᓂᐊᕐᓂᕐᒧᑦ 

ᑐᕌᖓᔪᑦ ᐃᓱᒪᓕᐅᕈᑏᑦ ᓄᓇᓕᖕᓄᑦ ᐊᐅᓚᑕᐅᔭᕆᐊᓖᑦ ᐃᖃᓗᖕᓄᑐᐊᖑᙱᑦᑐᖅ. ᒥᓂᔅᑕᖃᐃ ᐊᖏᕈᓐᓇᖅᐸ 

ᑖᓐᓇ ᐊᑐᐊᒐᖅ ᐊᓯᔾᔨᕐᓗᒍ ᑕᐃᒃᑯᐊ ᓄᓇᓕᖕᓃᑦᑐᑦ ᓄᓇᕗᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ 

ᐃᓱᒪᓕᐅᖅᑎᐅᓗᑎᒃ ᖃᖓ ᒪᑐᓂᐊᕐᒪᖔᑦ ᒐᕙᒪᒃᑯᑦ ᑎᑎᕋᕐᕕᖏᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᓇᐃᔭᖅᑐᓕᕆᓂᕐᒧᑦ ᒥᓂᔅᑕᕆᔭᐅᔪᖅ, ᒥᔅ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑖᓐᓇ 

ᐊᐱᖅᑯᑕᐅᖃᑦᑕᖅᓯᒪᔪᖅ ᒫᓐᓇ ᐱᓗᐊᖅᑐᒥᒃ ᑲᖏᖅᓯᓂᕐᒥ ᓂᓪᓚᓱᕕᔾᔪᐊᖃᑦᑕᖅᓯᒪᓚᐅᕐᖓᑦ. ᑖᓐᓇ 

ᐊᐱᖅᑯᑎᒋᔭᐃᑦ ᑕᑯᒋᐊᖅᑕᐅᑲᓐᓂᕈᓐᓇᖅᑐᖅ (ᑐᓵᔨᑎᒎᓕᖅᑐᖅ) ᐃᓱᒪᔅᓴᖅᓯᐅᕈᑎᔅᓴᖑᖅᑎᑦᑐᓐᓇᖅᑕᕋ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓄᓇᓕᖕᓂ ᓂᕈᐊᖅᑕᐅᓯᒪᔪᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

ᐊᑕᐅᓯᐅᙱᑦᑐᓂᒃ ᐱᓕᕆᐊᒃᓴᖅᑖᖅᑎᑕᐅᓯᒪᖕᒪᑦ ᐃᓕᓐᓂᐊᕐᕖᑦ ᒪᑐᔭᐅᖃᑦᑕᕐᓂᖏᓐᓅᖓᔪᓂᒃ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐳᖅ ᓄᓇᕗᑦ ᒐᕙᒪᒃᑯᑦ ᑎᑎᕋᕐᕕᖕᒥ ᒪᑐᓯᓂᐊᖅᑎᓪᓗᒋᑦ ᓯᓚ ᐱᔾᔪᑎᒋᓪᓗᒍ 

ᐃᓕᓐᓂᐊᖅᑐᓕᕆᔨᒃᑯᑦ ᐃᓱᒪᓕᐊᖓ ᑕᒪᓐᓇ ᐊᑐᖅᑕᐅᖔᖃᑦᑕᕈᓐᓇᕐᓂᐊᖅᐸᑦ ᐃᓱᒪᒋᔭᐅᖃᓯᐅᔾᔭᐅᓗᓂ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᒥᔅ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ. 

(ᑐᓵᔨᑎᒎᓕᖅᑐᖅ) ᐃᖅᑲᐅᒪᑦᑎᐊᕈᒪ ᐃᓕᓐᓂᐊᕐᕖᑦ ᓇᓕᐊᖑᒻᒪᖔᖅ ᒪᓕᓪᓗᒍ. -55-ᒧᓂᒃᑯᐊ 

ᐃᓕᓐᓂᐊᕐᕕᕋᓛᖑᓂᖅᓴᐃᑦ ᐋᖅᑭᓯᒪᒻᒪᑕ ᐃᓕᓐᓂᐊᕐᕕᐊᓗᒻᒥᓗ. ᑕᒪᒃᑯᐊ ᑕᐃᒪᓐᓇ ᒫᓐᓇ ᐋᖅᑭᓯᒪᔪᑦ.  

 

ᓄᓇᕗᑦ ᒐᕙᒪᒃᑯᑦ ᑕᐃᒃᑯᐊ ᐃᓕᓴᐃᔩᑦ ᓱᓖᓛᒃ ᐃᓕᓐᓂᐊᕐᕖᑦ ᒪᑐᒐᓗᐊᖅᑎᓪᓗᒋᑦ ᐃᖅᑲᓇᐃᔭᐃᓐᓇᖃᑦᑕᖅᑐᑦ 

ᓄᓇᕗᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᒐᒥᒃ. ᒪᑐᓯᓂᐊᕈᑎᒃ ᓲᕐᓗ -60-ᖑᑉᐸᑦ ᓄᓇᕗᑦ ᒐᕙᒪᒃᑯᑦ 

ᐃᓱᒪᒋᔭᐅᖃᓯᐅᔾᔭᐅᔭᕆᐊᓖᑦᑕᐅᖅ ᑖᒃᑯᐊ ᐊᓯᖏᑦ ᐱᔾᔪᑎᔅᓴᐃᑦ ᐱᖅᓯᖅᐸᓪᓘᓐᓃᑦ ᑭᓱᒃᑲᓂᐅᖅᐸᓪᓘᓐᓃᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ ᐃᓚᒋᐊᕈᑎ, ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᔅᓯᐊᑦᑕᖅᖢᑎᒃ ᑎᑎᕋᕐᕖᑦ 

ᒪᑐᓯᒪᓕᕐᒪᖔᑕ ᑲᖏᖅᖠᓂᕐᒥ ᐃᒡᓗᓕᒑᕐᔪᒥᓪᓗ 2023 ᐅᓪᓗᖅᓯᐅᑖᑕ ᐊᕐᕌᒍᐊ ᐱᒋᐊᓚᐅᖅᑎᓪᓗᒍ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᓇᑲᓱᒃ.  

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. (ᑐᓵᔨᑎᒎᓕᖅᑐᖅ) 

ᓈᓴᐅᑏᑦ ᐱᓯᒪᙱᑦᑕᒃᑲ ᑭᓯᐊᓂ ᓯᓚᒨᒻᒪᖔᖅ ᓱᓪᓗᑯᑖᖏᓪᓘᓐᓃᑦ ᖁᐊᕐᓂᖅᐸᑕ ᑭᓱᒥᒃ ᐱᔾᔪᑎᖃᖅᖢᑎᒃ 

ᑕᒪᒃᑯᐊ ᓈᓴᖅᑕᐅᕙᓪᓕᐊᖃᑦᑕᕐᒪᑕ ᑭᓯᐊᓂ ᒫᓐᓇ ᐱᓯᒪᙱᑕᒃᑲ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᖃᕝᕕᒃ.  

 

ᐊᐱᖅᑯᑦ 295 - 6(2): ᓴᓂᑭᓗᐊᕐᒥ ᒐᕙᒪᒃᑯᑦ ᐱᔨᑦᑎᕋᕐᓂᕆᓲᖏᓐᓄᑦ (ᖃᕝᕕᒃ) 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓇ ᐊᐱᖅᑯᑎᒋᓂᐊᖅᑕᕋ ᐃᓄᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᐅᖃᖅᑏ, ᐅᖃᖃᑦᑕᖅᓯᒪᒐᒪ ᓴᓂᑭᓗᐊᖅ ᐅᓇᓂᐊᓘᕐᒪᑦ ᓄᓇᕗᑦ ᓄᓇᙳᐊᖓ ᑕᑯᓪᓗᒍ ᕿᑭᖅᑕᓃᖦᖢᓂ. 

ᖃᓄᕈᓘᔭᖅ ᑕᐅᕙᓂ ᐱᓯᒪᒐᑦᑕ ᒫᓐᓇᒧᑦ ᑎᑭᓪᓗᒍ ᐊᒻᒪᓗ ᒐᕙᒪᒃᑯᑦ ᐱᔨᑦᑎᕈᑎᖏᑦ ᑕᒪᒃᑯᐊ ᓄᓇᑦᑎᓐᓅᖓᔪᐃᑦ 

ᑕᒪᒃᑯᓂᖓ ᑐᙵᕕᖃᖅᖢᑎᒃ. ᓴᓂᑭᓗᐊᖅ ᑕᑯᓐᓇᕐᓗᒍ ᒐᕙᒪᒃᑯᑦ ᐱᔨᑦᑎᕈᑎᖏᑦ ᐊᐅᓚᑕᐅᔪᑦ ᑭᕙᓪᓕᕐᒥ 

ᐊᓯᖏᑦ ᐱᔨᑦᑎᕈᑏᑦ ᐊᐅᓚᑕᐅᓪᓗᑎᒃ ᕿᑭᖅᑖᓗᖕᒥᐅᓄᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᒻᒪᑦ ᐃᓄᓕᕆᔨᒃᑯᑦ ᐱᔨᑦᑎᕈᑎᒥᖕᓂᒃ ᓴᓂᑭᓗᐊᕐᒧᑦ ᑐᕌᖓᔪᑦ 

ᑭᕙᓪᓕᕐᒥᐅᒨᖅᑎᑦᑎᖃᑦᑕᕐᒪᖔᑦ ᕿᑭᖅᑖᓗᖕᒨᙱᑦᑐᖅ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐃᓄᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ ᑖᓐᓇ 

ᐊᐱᖅᑯᑎᑦᑎᐊᕙᒃ. ᑕᐃᔅᓱᒪᓂ ᓴᓂᑭᓗᐊᖅ ᓇᓪᓕᐊᓄᑦ ᑲᒪᒋᔭᐅᕙᓪᓕᐊᓂᐊᕐᒪᖔᖅ ᕿᑭᖅᑖᓗᒻᒧᑦ 

ᑎᒍᒥᐊᖅᑕᐅᓚᐅᖅᓯᒪᔫᒐᓗᐊᖅ ᑭᓯᐊᓂ ᐊᐅᓪᓚᑎᑦᑎᒐᓱᐊᖃᑦᑕᑎᓪᓗᑕ ᐃᖅᑲᓇᐃᔭᖅᑎᒥᒃ 

ᐱᔭᕆᐊᑐᓂᖅᓴᐅᖃᑦᑕᖅᐸᔪᒻᒪᑦ ᖃᖓᑕᓲᖅ ᒫᙵᑦ ᐃᖃᓗᓐᓂ ᓴᓂᑭᓗᐊᕐᒧᑦ ᐱᑕᖃᓚᐅᖅᑎᓐᓇᒍᓕ.  

 

ᑕᐃᒃᑯᐊ ᐊᕙᓂ ᑭᕙᓪᓕᕐᒦᑦᑐᐃᑦ ᐊᑲᐅᓂᖅᓴᐅᓲᖑᒻᒪᑕ ᐃᖅᑲᓇᐃᔭᖅᑏᑦ ᓴᓂᑭᓗᐊᕐᒨᕆᐊᒥ ᑕᐃᒫᒃ 

ᐋᖅᑭᐸᓪᓕᐊᓚᐅᖅᓯᒪᔪᖅ ᐃᖅᑲᐅᒪᑦᑎᐊᕈᒪ ᑕᐃᒫᒃ ᑭᕙᓪᓕᕐᒥᐅᑕᕐᓄᑦ ᑲᒪᒋᔭᐅᓲᖑᓕᖅᑐᖅ ᓴᓂᑭᓗᐊᖅ 

ᐃᓄᓕᕆᔨᒃᑯᑎᒍᑦ ᐊᒻᒪ ᐃᑲᔫᓯᐊᖅᑐᓕᕆᔨᒃᑯᑦ ᑕᐃᑰᓇ ᐊᓪᓚᕝᕕᖃᐸᑎᒃ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᖃᕝᕕᒃ.  

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᖁᔭᓐᓇᒦᒃ ᑭᐅᒐᕕᑦ. ᐅᖃᖅᑏ, ᑖᓐᓇ ᒥᓂᔅᑕ 

ᖃᐅᔨᒪᔪᒃᓴᐅᕗᖅ ᐱᔭᕐᓂᖏᑦᑐᕐᔪᐊᖑᖃᑦᑕᕐᒪᑕ ᓂᖃᐃᓲᑎᓄᑦ ᑐᕌᖓᒧᑦ ᐱᔨᑦᑎᕈᑏᑦ ᐊᐅᓚᑕᐅᓇᓱᒃᑎᓪᓗᒋᑦ. 

ᑭᕙᓪᓕᕐᒥ ᕿᑭᖅᑖᓗᖕᒥᓗ ᓯᕿᙳᔭᖏᑦ ᐊᔾᔨᒌᙱᓐᓂᖓ ᑕᒪᓐᓇ ᐃᖢᐊᙱᔾᔪᑎᒋᔭᐅᖕᒥᔪᖅ. ᓴᓂᑭᓗᐊᕐᒥ 

ᓂᖃᐃᓲᑎᓕᕆᔨ ᐊᖏᔪᖅᑳᒥᓂᒃ ᐅᖃᓪᓚᖃᑎᖃᕆᐊᖃᕈᑎᒃ ᐃᑲᕐᕋᓪᓗᐊᖅ ᐅᑕᖅᑭᓗᑎᒃ ᑭᓯᐊᓂ 

ᑲᖏᖅᖠᓂᕐᒦᑦᑐᖅ ᒪᑐᐃᖅᓯᐊᔪᕈᓗᒎᖃᑦᑕᕐᒪᑕ ᐃᓛᓐᓂᑯᓪᓗ ᑕᒪᓐᓇ ᐅᖁᒪᐃᔾᔪᑎᒋᔭᐅᖃᑦᑕᖅᖢᓂ. 

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᓴᓂᑭᓗᐊᕐᒥᐅᑦ ᑲᒪᒋᔭᐅᓂᐊᖅᑎᓪᓗᒋᑦ 8-ᒦᙵᑦ ᐅᖅᑯᕐᒥᐅᑦ ᓯᕿᙳᔭᖓ 

ᒪᓕᒡᓗᒍ ᒪᑐᐃᖃᑦᑕᕈᓐᓇᖅᐹ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐃᓄᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑖᓐᓇ ᓄᓇᕘᓕᒫᒧᑦ 

ᐊᑐᕐᓂᖃᖅᐸᑦᑐᖅ ᓇᒦᒃᑲᓗᐊᕈᑦᑕ ᐱᓗᐊᖅᑐᒥᒃ ᐃᖅᑲᓇᐃᔭᖅᑎᖁᑎᕗᑦ ᑕᒫᓂ ᕿᑭᖅᑖᓗᒻᒥ ᐱᓕᕆᖃᑎᖃᖅᑲᑕ 

ᐊᕙᓂ ᕿᑎᕐᒥᐅᓂ ᐅᕝᕙᓗ ᑭᕙᓪᓕᕐᒥᐅᓂ ᑖᓐᓇ ᐊᑲᐅᙱᓕᐅᕈᑎᐅᖃᑦᑕᖅᑐᖅ ᐊᔾᔨᒌᙱᑦᑑᑕᐅᓂᖏᑦ 

ᓯᕿᙳᔭᕗᑦ. ᒪᒥᐊᓇᖅᑑᒐᓗᐊᖅ ᑕᕝᕘᓇ ᑭᓯᐊᓂ ᑕᒪᓐᓇ ᐊᐅᓚᒍᓐᓇᙱᓐᓇᑦᑎᒍ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ ᐃᓚᒋᐊᕈᑎ, ᒥᔅᑕ ᖃᕝᕕᒃ.  



ᓇᒡᒐᔾᔭᐅ, ᕕᕝᕗᐊᕆ 27, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᐊᐅᓚᑦᑎᖃᑦᑕᖅᑐᑦ 

ᐃᓕᓐᓂᐊᕐᓂᓕᕆᓂᕐᒧᑦ ᑐᕌᖓᔪᓂᒃ ᐱᔨᑦᑎᕈᑎᓂᒃ ᓴᓂᑭᓗᐊᕐᒥ ᕿᑭᖅᑕᓂ ᐃᓕᓐᓂᐊᕐᕖᑦ ᐊᐅᓚᑕᖏᑦ 

ᐱᓕᕆᕕᐊ ᐊᖅᑯᑎᒋᓪᓗᒍ. ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᐃᓚᓕᐅᔾᔨᓯᒪᔪᑦ 

ᕿᑭᖅᑖᓗᖕᒥᐅᑕᐅᓂᕋᖅᑕᐅᓪᓗᑕ.  

 

ᑖᓐᓇᖃᐃ ᒥᓂᔅᑕᕆᔭᐅᔪᖅ ᐃᖅᑲᓇᐃᔭᖃᑎᖃᕈᓐᓇᖅᐸ ᒥᓂᔅᑕᐅᖃᑎᒥᖕᓂᒃ ᐃᖅᑲᓇᐃᔭᖅᑎᒥᓂᒡᓗ ᑕᒪᒃᑯᐊ 

ᓂᖃᐃᓲᑎᓕᕆᓂᕐᒧᑦ ᐱᔨᑦᑎᕈᑏᑦ ᐊᐅᓚᑕᐅᖔᖁᓪᓗᒋᑦ ᕿᑭᖅᑖᓗᖕᒥᐅᓄᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐃᓄᓕᕆᔨᒃᑯᓐᓄᑦ ᒥᓂᔅᑕ, ᒥᔅ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ. ᑕᒪᓐᓇ 

ᕿᐱᓗᔾᔮᙱᑕᕋ ᕿᒥᕐᕈᒋᐊᒃᑲᓐᓂᕈᓐᓇᖅᑕᕗᑦ ᐊᑲᐅᓂᖅᓴᐅᔪᓐᓇᖁᓪᓗᒍ ᓇᓕᐊᓐᓄᑦ ᐱᓗᐊᖅᑐᒥᒃ 

ᐃᑲᔫᓯᐊᖅᐸᑦᑐᓄᑦ ᐅᕝᕙᓗ ᑐᐊᕕᕐᓇᑐᖅᑕᖃᕐᓂᖅᑲᑦ ᐃᓄᓕᕆᔨᒃᑯᑎᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ ᒪᓕᒐᓕᐅᖅᑎ ᓇᑦᑎᓕᖕᒧᑦ, ᒥᔅᑐ ᖂᑭᐊᖅ. 

 

ᐊᐱᖅᑯᑦ 296 - 6(2): ᑐᐊᕕᕐᓇᖅᑐᑦ ᖃᖓᑕᓲᑦ ᑳᓐᑐᕌᒋᓲᖏᓐᓄᑦ (ᖂᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇ ᐊᐱᖅᑯᑎᒋᔪᒪᕋ ᐋᓐᓂᐊᖃᒃᓇᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ. 

ᒪᓕᒐᓕᐅᖅᑎᐅᑉ ᐅᖃᐅᓯᖏᑎᒍᑦ ᓇᓗᓇᐃᖅᓯᖅᑲᐅᒐᒪ ᑰᒑᕐᔪᖕᒥᐅᑦ ᐃᓱᒫᓘᑎᖃᕐᒪᑕ ᐊᑕᐅᓯᑐᐊᕐᒥᒃ 

ᖃᖓᑕᓲᖃᕐᒪᑦ ᑐᐊᕕᕐᓇᖅᑐᓄᑦ ᐊᐅᓪᓚᐅᔾᔭᐅᔪᖃᕆᐊᖃᖅᑎᓪᓗᒍ ᐊᑕᐅᓯᑐᐊᖑᖕᒪᑦ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᖃᓄᐃᒻᒪᑦ ᐊᑕᐅᓯᑯᓗᖕᒥᒃ ᖃᖓᑕᓲᖅᑎᓂᒃ ᐊᑐᖃᑦᑕᕐᒪᖔᖏᑦ 

ᑐᐊᕕᕐᓇᖅᑐᖅᑕᖃᖅᑎᓪᓗᒍ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐋᓪᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑐ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᒪᓕᒐᓕᐅᖅᑎ ᐊᐱᖅᓱᕐᒪᑦ. ᒫᓐᓇ. (ᑐᓵᔨᑎᒍᑦ) ᖃᓪᓗᓇᐅᔭᕐᓗᖓ. 

ᐱᖓᓱᐃᓕᖓᖕᒪᑕᐃᒃᑯᐊ ᑳᓐᑐᕌᒃ ᕿᑭᖅᑖᓗᖕᒥ, ᑭᕙᓪᓕᕐᒥᑦ ᕿᑎᕐᒥᐅᓂᓗ, ᑕᐃᒃᑯᐊ ᑳᓐᑐᕌᒃ, ᑭᕙᓪᓕᕐᒥ, 

ᑭᕙᓪᓕᖅ ᐃᐅ, ᐊᑐᖅᑕᐅᖃᑦᑕᖅᑐᑦ ᑐᐊᕕᕐᓇᖅᑐᓄᑦ, ᓇᒥᓕᒫᖅ. ᐱᖓᓱᐃᓕᖓᖕᒪᑕ ᑕᐃᒃᑯᐊ ᑳᓐᑐᕌᒃ 

ᑐᐊᕕᕐᓇᖅᑐᒃᑯᑦ ᐊᐅᓪᓚᐅᔾᔭᐅᔪᖃᕐᓂᐊᖅᑎᓪᓗᒍ ᒪᓗᖕᓈᕿ, ᐅᐱᓐᓇᕋᓂ ᑐᐊᕕᕐᓇᖅᑑᖕᒪᑦ, ᒫᓐᓇᑲᐅᑎᒋᓗ 

ᑲᒪᒋᔭᐅᔭᕆᐊᖃᖅᖢᓂ ᑕᐃᖕᓇ ᐊᐅᓪᓚᐅᔾᔭᐅᔭᕆᐊᓕᒃ.  

 

ᐃᖅᑲᓇᐃᔭᖃᑎᒋᖃᑦᑕᖅᑕᕗᑦ ᓈᒻᒪᒃᑲᓗᐊᕐᒪᖔᑦ ᑕᐃᒪᓐᓇ ᐃᓱᒫᓘᑎᖃᐃᓐᓇᐅᔭᖅᑐᒍᑦ ᑕᐃᖕᓇ ᑳᓐᑐᕌᒃᑎ 

ᐃᖅᑲᓇᐃᔭᖃᑎᒋᖃᑦᑕᖅᑕᕗᑦ ᐊᒥᒐᓗᖓᓕᖏᒃᑲᓗᐊᕐᒪᖔᑦ. ᓲᕐᓗ, ᐅᓄᖅᑐᑲᓪᓚᐅᓐᓂᖅᐸᑕ 

ᐊᐅᓐᓚᐅᔾᔭᐅᔭᕆᐊᓖᑦ ᑳᓐᑐᕌᒃᑎ ᑕᐃᖕᓇ ᐃᖅᑲᓇᐃᔭᖃᑎᒋᓗᒍ ᐊᓯᐊᓂᒃ ᑎᑭᓴᐃᔪᓐᓇᖅᑐᑦ ᑳᓐᑐᕌᒃᑕᐅᓯᒪᔪᒥᒃ, 

ᐃᓛᒃ, ᑐᐊᕕᕐᓇᖅᑐᖅᓯᐅᒻᒥᒃ ᐅᓄᖅᓯᑲᓪᓚᓗᐊᖅᐸᑕ. ᐄ, ᑕᐃᒪᓐᓇ ᐊᖑᒻᒪᑏᓐᓇᕋᓱᑦᑎᐊᖃᑦᑕᖅᑐᒍᑦ ᑕᐃᖕᓇ 

ᑳᓐᑐᕌᒃᑎ ᐊᖅᑯᑎᒋᓪᓗᑎᒃᑯᑦ. (ᑐᓵᔨᒃᑰᖏᑦᑐᖅ) ᒪ’ᓇ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑐ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐊᑯᓂᐅᒐᔪᖕᒪᑦ ᑐᐊᕕᕐᓇᖅᑐᓯᐅᑦ ᑎᖕᒥᓲᖅ ᑎᑭᒐᓱᖕᓂᖓᑦ 

ᓄᓇᓕᒻᒧᑦ ᐊᑦᑕᓇᖅᑐᒦᕈᑕᐅᓕᕈᓐᓇᖅᖢᓂ ᑭᓇᑐᐃᓐᓇᕐᒧᑦ. 

 

ᐅᖃᖅᑏ, ᓄᓇᓕᑑᖏᑦᑐᑦ ᐊᒥᓱᑦ ᓄᓇᓖᑦ ᐃᓛᓐᓂᒃᑯᑦ ᐅᓪᓗᑦ ᒪᕐᕉᒃ ᐅᑕᖅᑭᓯᕙᑦᑐᑦ ᐱᖓᓱᓄᓘᓐᓃᑦ 

ᑐᐊᕕᕐᓇᖅᑐᖅᓯᐅᑦ ᑎᒻᒥᓲᖅ ᑎᑭᓚᐅᖏᓐᓂᖓᓂᒃ. ᐅᖃᖅᑏ, ᒥᓂᔅᑕ ᐅᖃᑦᓯᐊᒃᑲᓐᓂᓚᐅᕐᓕ ᑖᓐᓇ 

ᑎᒻᒥᓲᓕᕆᔨᐅᔪᖅ ᑐᐊᕕᖕᓇᖅᑐᓕᕆᔪᓐᓇᕋᓗᐊᕐᒪᖔᑦ ᑭᖑᕙᖏᓪᓗᓂ ᓄᓇᓕᐅᔪᒧᑦ. ᖁᔭᓐᓇᒦᒃ ᐅᖃᖅᑎᑦᓯᔩ.  



ᓇᒡᒐᔾᔭᐅ, ᕕᕝᕗᐊᕆ 27, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᐋᓪᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑐ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑖᖅ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᑐᑭᓯᓯᒪᔭᓐᓂᒃ ᑳᓐᑐᕌᒃ−ᖑᔪᖅ 

ᒪᓂᒪᑎᑕᐅᓕᕋᒥ ᐊᑭᑦᑐᕋᐅᑕᐅᓕᕋᒥᒃ ᒪᓕᒋᐊᖃᖅᑕᖏᑦ ᑎᑎᕋᖅᓯᒪᐅᓚᐅᕐᒪᑕ ᐅᕙᒍᑦ ᑭᙳᖅᑕᕗᑦ ᐃᓱᒪᒋᓪᓗᒍ 

ᑖᒃᑯᐊ ᐊᑭᑦᑐᕋᐅᑎᖃᕈᓐᓇᕐᓂᐊᕈᑎᒃ ᒪᓕᒃᓴᕆᐊᖃᓚᐅᕐᒪᑕ ᑎᒻᒥᓲᓕᕆᔩᑦ, ᑕᐃᒫᒃ ᑭᑐᓪᓚᑦᑖᑯᓗᒻᒧᑦ ᐊᐱᖅᑯᒻᒧᑦ 

ᑭᐅᔾᔪᑎᖃᖏᓐᓇᒪ ᒫᓐᓇ ᓵᓐᓂᑦ. ᕿᒥᕐᕈᒋᐊᒃᑲᓐᓂᕈᓐᓇᕐᓂᐊᖅᖢᒍ. 

 

ᕿᑎᕐᒥᐅᓪᓕ ᐱᓪᓗᒋᑦ ᑳᓐᑐᕌᒃ−ᖑᔪᖅ ᑎᒻᒥᓲᖅᑕᖃᕐᒪᑦ ᐃᖃᓗᑦᑑᑦᑎᐊᒦᖦᖢᓂ ᐊᒻᒪ ᑎᒻᒥᓲᖅᑕᖃᕐᒥᔪᖅ 

ᔭᓗᓇᐃᕝᒥ ᐊᒻᒪ ᓯᑕᒪᐅᒃᑲᓐᓂᕆᓪᓗᑎᒃ ᓇᒧᑦ ᐃᖃᓗᖕᓃᑦᑐᑦ ᓇᓕᐊᓐᓄᑐᐃᓐᓈᕈᓐᓇᖅᑐᑦ ᕗᐃᓂᐸᐃᒃᒥᓗ 

ᑎᑭᑦᑐᓐᓇᓲᖑᔪᑦ ᐸᑦᓴᕆᐊᖃᓕᕌᖓᑕ ᑖᒃᑯᐊ ᑳᓐᑐᕌᒃᑎᐅᔪᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑏᑦ, ᒥᔅᑐ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᑐᑭᓯᓇᓗᐊᙱᓚᖅ ᖃᑦᓯᐊᖅᑎᒐᔪᒻᒪᖔᑦ 

ᑳᓐᑐᕌᒃ−ᖑᔪᑦ ᕿᒥᕐᕈᔭᐅᒐᔪᒃᐸᖕᓂᖏᓐᓂᒃ. ᐅᖃᖅᑎᑦᓯᔩ, ᒥᓂᔅᑕᐅᔪᖅ ᐊᖏᕐᓂᐊᖅᐹ, ᖃᓄᑎᒋ ᑎᑭᒐᓱᒃᐸᓐᓂᖏᑦ 

ᑐᐊᕕᕐᓇᖅᑐᖅᓯᐅᑎ ᑎᖕᒥᓲᑦ ᓄᓇᓕᖕᒧᑦ ᐊᐅᓐᓚᖅᑎᑕᐅᒋᐊᖃᓕᕐᓗᑎᒃ ᐋᓐᓂᐊᖅᑐᑦ 

ᐃᓱᒪᒋᔭᐅᑦᓯᐊᖃᑦᑕᕋᓗᐊᖅᐹᑦ? ᕿᓯᕐᕈᔭᐅᓕᕌᖓᑕ ᐱᓗᐊᖅᑐᒥᒃ ᑎᖕᒥᓲᑉ ᓇᓪᓕᐊᒃ ᑳᓐᑐᕌᒃᕆᔭᖓ 

ᕿᒥᕐᕈᔭᐅᓂᐊᓕᕌᖓᐃᓛᒃ. ᖁᔭᓐᓇᒦᒃ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑐ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. (ᑐᓵᔨᑎᒍᑦ) ᐄ, ᐊᖏᕈᓐᓇᖅᐳᖓ ᐱᓕᕆᖃᑎᒋᑦᓴᐃᓐᓇᕐᓗᒋᑦ 

ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᓯᖅᑎᒃᑯᓐᓂᒃ ᑖᒃᑯᐊ ᖃᓄᖅ ᓇᕝᕚᖅᐸᓪᓕᕆᔭᖏᑦ ᑳᓐᑐᕌᒃᑎᓂᒃ ᐱᓗᐊᖅᑐᒥᒃ 

ᑳᓐᑐᕌᒃ ᒪᓕᒃᑕᐅᒐᓗᐊᕐᒪᖔᑕ ᒪᓕᒋᐊᖃᖅᑐᑦ ᐅᐃᒍᒋᐊᖅᓯᒪᒋᐊᖏᑦ ᐃᓱᒪᒋᔭᕗᑦ ᐊᕕᑦᑐᖅᓯᒪᔪᓂᒃ ᑕᒪᐃᓐᓂᒃ 

ᐊᒻᒪᓗ ᐅᖃᕐᓗᖓᑦᑕᐅᖅ ᐱᓕᕆᕝᕕᑦᑎᓐᓂᒃ ᖃᓄᐃᑦᑐᖃᓚᐅᕐᒪᑦ ᑰᕌᕐᔪᖕᒥ ᑲᒪᒋᔭᕆᐊᖃᓚᐅᕐᒥᔭᕗᑦ 

ᕿᑎᕐᒥᐅᓃᑦᑐᓂᒃ. ᑖᒃᑯᐊ ᓄᓇᓕᐅᑉ ᓈᓚᒡᕕᖃᕐᕕᖓᑕ ᑎᖕᒥᓲᑉ ᐅᑕᖅᑭᕝᕕᖓᓂᒃ ᖃᓄᐃᑦᑐᖃᔪᒻᒪᖔᓯᑦ 

ᑭᖑᕙᓗᖓᓕᖅᓱᓂ. 

 

ᑐᐊᕕᕐᓇᖅᑐᒃᑯ ᐊᐅᓪᓚᖅᑎᑕᐅᔪᖃᕆᐊᖃᖅᑎᓪᓗᒍ ᐱᔾᔪᑕᐅᓪᓗᐊᕐᓂᕐᑐᓂ ᑖᓐᓇ ᓈᓚᐅᑎᖃᕐᕕᐅᔪᖅ ᓄᓇᓕᖕᒥ 

ᑕᒪᓐᓇ ᖃᓄᐃᓐᓂᐅᓚᐅᖅᑐᑦ ᐊᒃᓱᕉᑎᒋᓐᓚᕆᓚᐅᕋᑦᑎᒍ ᔮᓐᓄᐊᕆ 30−ᒥ ᑎᑎᕋᓕᖃᓚᐅᖅᐳᒍᑦ ᐆᒫ ᐊᐅᒑᐸᒧᑦ 

ᐃᖏᕐᕋᔪᓕᕆᔨᒃᑯᑦ ᒥᓂᔅᑕᖓᑦ ᒐᕙᒪᑐᖃᒃᑯᓐᓂᒃ ᐃᓱᒫᓘᑎᕗᑦ ᐱᓪᓗᒍ. ᐊᔾᔨᖓᓂᓪᓗ ᑐᓂᓯᔪᒋᓪᓗᒍ ᒥᔅᑐ 

ᐊᕿᐊᕈᖅ, ᑭᐅᔭᐅᔅᓰᔪᒍᑦ ᓱᓕ ᐃᓱᒫᓗᓇᓪᓚᐱᑦᑐᒥᒃ ᑕᒪᑐᒥᖓ. ᖁᔭᓐᓇᒦᒃ ᐅᖃᖅᓯᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᖁᕐᓗᖅᑐᒧᑦ, ᒥᔅᑐ ᐊᓇᕕᓗᒃ. 

 

ᐊᐱᖅᑯᑦ 297 - 6(2): ᐃᓄᐃᑦ ᓂᕿᑐᖃᖏᓐᓂᒃ ᑐᓐᓂᖅᓴᐃᓂᕐᒧᑦ ᑕᑯᒃᓴᐅᑎᑕᖓ (ᐊᓇᕕᓗᒃ) 

 

ᐊᓇᕕᓗᒃ (ᑐᓵᔨᑎᒍᑦ): ᐊᐱᖅᑯᑎᒋᔭᕋ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᔨᒧᑦ ᒥᓂᔅᑕᖓᓐᓄᑦ. ᑖᒃᑯᐊ 

ᐃᓄᕈᒻᒥᑕᐃᑦ ᖁᐊᖃᐅᑎᖓᓐᓂᒃ ᖁᕐᓗᖅᑐᒥ. ᐅᖃᖅᑏ, ᒥᓂᔅᑕ ᖃᐅᔨᒪᒻᒪᑦ ᐱᓕᕆᕝᕕᖓᑦ 

ᑮᓇᐅᔭᖃᖅᑎᑦᑎᓯᒪᖕᒪᑕ ᓄᓇᓕᖓᓐᓄᑦ ᖁᕐᓗᖅᑑᑉ ᑖᑦᓱᒪ ᖁᐊᖃᐅᑎᐅᑉ ᐊᐅᓚᑕᐅᓂᖓ ᐊᑭᒋᕙᒃᑖᓄᑦ. 

 

ᑭᓯᐊᓂᑦᑕᐅᖅ ᐃᓱᒫᓘᑕᐅᓂᖓᓂᒃ ᐅᖃᐅᓯᐅᓯᒪᓕᕐᒪᑦ ᐅᕙᓐᓄᑦ ᑖᒃᑯᐊ ᓈᒻᒫᓂᒃᐸᖏᒻᒪᑕ ᑮᓇᐅᔭᐃᑦ 

ᐊᑭᓕᕆᐊᓕᖕᓄᑦ ᓲᕐᓗ ᖃᐅᒻᒪᖁᑎᓯᐅᑎᓄᑦ ᐊᒻᒪᓗ ᑲᒪᒋᔭᐅᒋᐊᖃᖅᐸᓐᓂᖓᓂᒃ ᖁᐊᒃᑯᕕᒃ $20,000 

ᐅᖓᑖᓅᓂᐅᔭᖅᐸᒻᒪᑦ. ᑖᓐᓇ ᑭᒡᒐᑐᖅᑐᖅ ᑕᓯᐅᔭᕐᔪᐊᒧᑦ ᑕᐃᒪᓐᓇᑦᑕᐅᖅ ᐃᓱᒫᓘᑎᒥᓂᒃ ᓴᖅᑮᔪᒻᒪᑦ ᐅᑭᐊᒃᓵᖅ 

ᐃᒃᓯᕙᑎᓪᓗᑕ ᒥᓂᔅᑕ ᑭᐅᔪᒻᒪᑦ ᕿᒥᕐᕈᓯᒪᓕᕋᒥᒡᒎᖅ ᑕᒪᒃᑯᓄᖓ ᐃᓄᓕᕐᒥᑕᕐᓂᒃ ᕿᓂᖁᔭᐅᓪᓗᓂ. ᖃᓄᖅ ᑕᐃᒪ 

ᕿᒥᕐᕈᓯᒪᓕᖅᐱᓯ, ᖃᓄᖅᑑᕆᐊᖅᓯᒪᓕᑦᐱᓰ ᑖᓐᓇ ᐱᓪᓗᒍ? ᖁᔭᓐᓇᒦᒃ ᐅᖃᖅᑏ. 

 



ᓇᒡᒐᔾᔭᐅ, ᕕᕝᕗᐊᕆ 27, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᔨᒧᑦ, ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩ, ᖁᔭᓐᓇᒦᒡᓗ ᐊᐱᖅᑯᑎᐅᔪᖅ ᐱᓪᓗᒍ 

ᑖᓐᓇ ᐱᒃᑯᒋᔭᓪᓚᕆᐅᖕᒪᑦ ᓄᓇᓕᖕᓄᑦ, ᓄᓇᓕᖕᓂᑦ ᐊᒥᓱᑦ ᐅᖃᖅᐸᒃᓱᑎᒃ ᓈᒻᒫᓂᒃᐸᖏᒻᒪᑕᒎᖅ 

ᐊᐅᓪᓚᑦᔪᑎᒃᓴᖏᓐᓄᑦ ᖁᐊᒃᑯᕕᒃ ᓄᓇᓖᑦ ᐃᓚᖏᓐᓂ ᕿᒥᕐᕈᔭᐅᑦᓴᐃᓐᓇᖅᑐᖅ ᐊᐅᓚᓪᔪᑎᓄᑦ ᖃᓄᖅ 

ᐃᑲᔪᒃᑲᓐᓂᕈᓐᓇᖅᐱᑖᖅᓯᒪᓪᓗᑕ ᑕᒪᓐᓇ ᐊᑲᐃᓪᓕᐅᕈᑕᐅᔪᖅ ᐊᑭᑐᑎᒋᕙᓐᓂᖓ ᖁᐊᒃᑯᕕᖃᕆᐊᒥ ᓄᓇᓕᖕᓂᒃ. 

ᖁᔭᓐᓇᒦᒃ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᓄᑦ, ᒥᔅᑐ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩ. ᒥᓂᔅᑕ ᖃᐅᔨᒪᔪᑦᓴᐅᒻᒪᑦ ᓄᓇᓖᑦ ᐃᒻᒪᖄ ᐊᕐᕌᓂ 

ᐊᑐᑲᒻᒪᔪᒻᒥᒐᑦᑕ ᑕ,ᒃᑯᐊ ᐃᓄᒃᓯᐅᑏᑦ ᓱᕈᑐᐃᓐᓇᔪᒻᒪᑕ ᖁᐊᒃᑯᕕᒃ ᐊᔪᓕᕐᓂᖓᓄᒃ. ᑕᒪᒃᑯᐊ 

ᐃᑲᔪᖅᑐᐃᓂᖃᖏᒻᒪᑦ ᓂᕿᖃᖅᑎᑦᑎᑦᓯᐊᕈᒪᑎᓪᓗᑕ ᓄᓇᓕᑦᑎᓐᓂ. ᐅᖃᖅᑏ, 

ᓇᓂᓯᒐᓱᐊᖃᑦᑖᕈᒪᓗᑖᕈᒪᙱᓇᑦᑕ ᑎᑭᑎᑦᓯᕙᓪᓗᑕᓗ ᓴᓇᒍᓐᓇᖅᑐᓂᒃ. 

 

ᑕᐃᒪᐃᑦᑐᑦ ᐃᒡᓗᐃᑦ ᓱᕋᑦᑕᕌᖓᑕ. ᐃᓱᐊᕐᓂᖅᓴᐅᓇᔭᖅᐳᖅ ᓇᒻᒥᓂᖅ Hᐋᒻᒪᓚᒋᔭᕗᑦ ᐊᖑᓇᓱᒃᑐᓕᕆᔨᖁᑎᕗᓪᓗ 

ᐃᓕᓐᓂᐊᖅᓯᒪᔪᖁᑎᖃᕈᑎᒃ ᑲᒪᒍᓐᓇᑦᑎᐊᕋᔭᖅᑐᓂᒃ.  

 

ᒥᓂᔅᑕᐅᔪᖅ ᐊᖏᕈᓐᓇᖅᐹ, ᑖᒃᑯᐊ ᐱᓕᕆᕝᕕᖏᑦ ᐱᓕᕆᖃᑎᖃᕐᓗᑎᒃ ᓄᓇᓕᖕᓂ ᐃᓕᓴᐃᕙᒃᑐᓂᒃ 

ᐱᕕᖃᖅᑎᑦᓯᒋᐊᕐᓗᑎᓪᓗ ᖁᕐᓗᖅᑐᒥᐅᓂᒃ ᐃᓕᓐᓂᐊᕈᓐᓇᖁᓪᓗᒋᑦ ᑲᒪᒍᓐᓇᑦᑎᐊᖁᓪᓗᒋᑦ ᐋᖅᑮᒍᓐᓇᕐᓗᑎᓪᓗ 

ᓄᓇᓕᐅᑉ ᖁᐊᒃᑯᕕᖓᓂᒃ. ᖁᔭᓐᓇᒦᒃ ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ ᒥᓂᔅᑕ, ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩ. ᐄ, ᐊᒃᓱᑦ. ᑕᒪᓐᓇ ᒐᕙᒪᐅᓪᓗᑕ 

ᐃᓕᓐᓂᐊᖅᓯᒪᖁᔨᓲᖑᒐᑦᑕ ᓄᓇᓕᓐᓂᒃ ᐃᓪᓗᖁᑎᕗᑦ ᑲᒪᒋᔭᐅᑦᑎᐊᕈᓐᓇᖁᓪᓗᒋᑦ ᓄᓇᓕᑦᑎᓐᓃᑦᑐᑦ. 

ᖁᔭᓐᓇᒦᕈᒪᕙᕋ ᒪᓕᒐᓕᐅᖅᑎ ᐃᓱᒻᒥᕈᑎᑦᑕᑦᑎᐊᕙᖕᒥᒃ ᐅᖃᕐᒪᑦ ᒥᓇᕆᓛᖅᐸᕋ ᐱᓕᕆᕝᕕᓐᓄᑦ ᑕᒪᓐᓇ 

ᓴᖅᑭᓯᒪᖏᒻᒪᑦ ᑭᓯᐊᓂ ᑕᑯᒍᒪᓪᓚᕆᒐᔭᕋᑦᑕ ᓄᓇᓕᓐᓂᒃ ᐃᓕᓐᓂᐊᖅᓯᒪᔪᓂᒃ ᐊᒻᒪ ᐃᖅᑲᓇᐃᔭᕐᓂᐊᖅᑐᓂᒃ 

ᓄᓇᕘᓗᒃᑖᒥᒃ ᑖᓐᓇ ᐃᓚᒋᕙᐅᒃ ᑭᑐᓂ ᑲᔪᓯᑦᓯᐊᕈᑎᐅᔪᓐᓇᖅᑐᓂᒃ ᑕᑯᓐᓇᖅᖢᑎᒍ. ᖁᔭᓐᓇᒦᒃ ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᖅ ᐃᓚᒋᐊᕈᑎᖕᓄᑦ, ᒥᔅᑐ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩ. ᒥᓂᔅᑕ ᐃᖅᑲᐅᒪᔪᒃᓴᐅᕗᖅ ᐃᒡᓗᒨᖅᓯᓚᐅᖅᓯᒪᖕᒪᑦ 

2019/2020 ᐊᕐᕌᒍᑕᒫᖅᓯᐅᒃ ᐅᓂᒃᑳᖏᓐᓂᒃ ᐃᓄᒃᓯᐅᑏᑦ ᓯᐊᒻᒪᒃᑕᐅᕙᖕᓂᖏᑦ ᒪᓕᒐᓕᐅᕐᕕᒻᒥ 

ᐃᑦᓯᕙᓂᖃᖅᑎᓪᓗᑕ ᒫᔾᔨ 15, 2021 . ᐱᒻᒪᕆᐅᒻᒪᑦ ᒪᓕᒐᓕᐅᖅᑎᓗᒃᑖᑦ ᓄᑖᓂᒃ ᑐᓴᒐᒃᓴᕈᖅᑎᑕᐅᕙᓪᓗᑎᒃ 

ᑕᒪᑐᒪ ᐱᒻᒪᕆᐊᓘᔪᑦ ᒥᒃᓵᓄᑦ.  

 

ᒥᓂᔅᑕ ᐅᖃᕈᓐᓇᖅᐸ 2020/2021 ᐊᒻᒪ 2021/2022 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᐃᒡᓗᒨᖅᑕᐅᓛᓕᕐᒪᖔᑕ 

ᒪᓕᒐᓕᐅᕐᕕᖕᒥ. ᖁᔭᓐᓇᒦᒃ ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ ᒥᓂᔅᑕ, ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) ᒪᒥᐊᓇᕐᔪᐊᕌᓗᒃ, 

ᑕᐃᒪᓐᓇᐃᒍᒪᕋᑖᖏᒃᑲᓗᐊᖅᐸᒋᑦ. ᒫᓐᓇ ᑖᒃᑯᐊ ᖃᖓ ᑕᕝᕗᙵᓛᕋᒃᑭᑭᐊᖅ ᐅᓪᓗᖁᑎᖃᖏᓐᓇᒪ ᑕᐃᒃᑯᐊ 

ᖃᐅᔨᑦᑎᐊᓚᐅᓱᖓᕈᒃᑭᑦ ᑕᕝᕗᖓ ᐃᒡᓗᕐᔪᐊᕐᒨᕐᓂᐊᖏᓐᓇᖅᑐᐃᑦ ᑕᐃᒃᑯᐊᓗ ᖃᓄᖅ ᑎᑎᕋᖅᑕᐅᓯᒪᓕᕐᒪᑕᑭᐊᖅ 

ᖃᐅᔨᒋᐊᑦᓯᐊᕐᓗᖓ ᑕᕝᕗᖓᐅᑎᓛᖅᑐᐃᑦ, ᓂᕆᐅᓇᑦᑎᐊᖅᑐᖅ ᑕᕝᕗᙵᓛᖅᑐᐃᑦ ᑭᓯᐊᓂ ᒫᓐᓇ ᖃᖓ 

ᑕᕝᕗᙵᓛᕐᒪᑕᑭᐊᖅ ᐅᖃᐅᓯᕆᔪᓐᓇᙱᑲᐃᓐᓇᖅᑕᕋ ᒫᓐᓇᐅᔪᖅ. ᖁᔭᓐᓇᒦᒃ ᐅᖃᖅᑎᑦᑎᔩ. 

 



ᓇᒡᒐᔾᔭᐅ, ᕕᕝᕗᐊᕆ 27, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑎᑦ ᐊᕐᕕᐊᑦ ᓂᒋᐊᓄᑦ, ᒥᔅᑐ ᓴᕕᑲᑖᖅ. 

 

ᐊᐱᖅᑯᑦ 298 - 6(2): ᓴᖑᑎᑦᑎᓇᓱᓲᓄᑦ ᒐᕙᒪᑦ ᓴᖅᑭᓲᓄᑦ ᐊᑐᐊᒐᖓ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩ. ᐅᖃᖅᑏ, ᐊᐱᖅᓱᕈᒪᓪᓗᒍ ᓯᕗᓕᖅᑎᕗᑦ ᐊᐅᓚᔾᔪᑎᓄᑦ 

ᒐᕙᒪᒃᑯᑦ ᐅᖃᖅᑎᑦᓯᔩ, ᖃᐅᔨᒪᒐᑦᑕ ᑲᑎᒪᖃᑎᒋᔭᐅᔪᒪᒐᔪᒻᒪᑦ ᒥᓂᔅᑕᓄᑦ ᓯᕗᓕᖅᑎᐅᖃᑎᒥᓄᓪᓗ. 

ᒪᑐᐊᒐᖅᑕᖃᖅᐹ ᐅᕝᕙᓗ ᓯᕗᓕᖅᑎ ᐊᔾᔨᐅᙱᑎᑦᓯᕙᒃᐸ ᑎᓕᓯᕙᒃᐸᓘᓐᓃᑦ ᑐᖏᓕᖁᑎᒥᓂᒃ 

ᑲᑎᒪᖃᑎᖃᕐᓂᐊᕈᒪᓪᓗᓂ ᐊᒃᑐᐊᖃᑕᐅᔪᓂᒃ ᐅᕝᕙᓗ ᑭᒃᑯᑐᐃᓐᓇᐅᒐᓗᐊᖅᐸᑕ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᑦ ᓯᕗᓕᐅᖅᑎᖓᑦ, ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᐅᖃᖅᑎᑦᑎᔩ ᖁᔭᓐᓇᒦᖅᐸᕋ ᒪᓕᒐᓕᐅᖅᑎᐅᖃᑎᒐ ᑖᒃᑯᐊ 

ᐃᓱᒪᖅᓱᖅᑎᑦᑎᐊᓲᒃᑲ ᒥᓂᔅᑕ ᑭᒃᑯᓐᓂᒃ ᑲᑎᖃᑎᖃᕈᒪᖏᒃᑲᓗᐊᕐᒪᖔᑕ ᑎᓕᔭᐅᔾᔪᑎᖓᓄᑦ. ᑖᒃᑯᐊ 

ᐊᑲᐅᙱᓕᐅᕈᑎᖃᖅᑐᖃᕐᓂᐊᕐᓂᕈᓂ ᑖᒃᑯᐊ ᐊᐱᖅᓱᕈᓐᓇᐃᓐᓇᖃᑦᑕᕐᒪᑕ ᓇᓗᓇᐃᖃᑦᑕᖅᑐᑎᓪᓗ ᐅᕙᓐᓄᑦ 

ᑭᒃᑯᓐᓂᒃ ᑲᑎᖃᑎᖃᕐᓂᐊᕐᒪᖔᑕ ᑭᓯᐊᓂ ᐊᐱᕆᕋᑖᕐᒪᑦ ᐊᐅᓚᑦᑎᖃᑦᑕᕐᒪᖔᕐᒪ. ᐋᒃᑲ, ᑖᒃᑯᐊ ᐃᓱᒪᖅᓱᑦᑎᐊᖅᑐᑦ 

ᒥᓂᔅᑕ ᑎᓕᔭᐅᓯᒪᖕᒪᑕ ᑕᕝᕙᙵ ᐃᓪᓗᕐᔪᐊᕐᒥᒃ ᑭᒃᑯᓐᓂᑐᐃᓐᓇᖅ ᑲᑎᖃᑎᖃᕈᒪᒍᑎᒃ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᓄᑦ, ᒥᔅᑐ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᑭᐅᔭᐅᓯᒪᓂᒃᑯᑦ ᐃᓱᒪᓕᐅᖅᓯᒪᔪᖃᖏᑦᑐᖅ, 

ᐊᑐᐊᒐᖅᑕᖃᖏᑦᑐᖅ ᑲᑎᒪᓃᑦ ᒥᒃᓵᓄᑦ. ᐃᒻᒪᖄ ᑭᒃᑯᑦ ᐃᓇᑦᓯᓇᓱᒃᑐᑦ ᑎᒥᖁᑕᐅᒃᐸᑕ ᑲᒻᐸᓂᒋᔭᐅᒃᐸᑦ 

ᑲᑎᒪᖃᑎᖃᕈᒪᓗᑎᓘᓐᓃᑦ ᓯᕗᓕᖅᑎᒥᒃ ᐊᑐᓂᓪᓘᓐᓃᑦ ᒥᓂᔅᑕᐅᔪᓂᒃ ᐊᑕᖏᕐᓗᒋᓪᓘᓐᓃᑦ ᖁᓚᕐᓇᖅ ᑖᒃᑯᐊ 

ᓇᒻᒥᓂᖁᑎᖃᐅᖅᑐᓂᒃ ᐅᓂᒃᑳᕈᒪᔪᓂᒃ ᐊᖏᖅᑕᐅᔪᒪᓪᓗᑎᓪᓘᓐᓃᑦ ᖃᓄᑐᐃᓐᓇᖅ.  

 

ᖃᓄᑭᐊᕐᖓᐃ ᐅᖃᕋᔭᕋᕈᒃᑯᖓᐃ. ᑭᓱᒥᒃ ᐊᖅᑯᑎᖃᓲᖑᕙ ᓯᕗᓕᖅᑎᐅᔪᖅ? ᑲᑎᒪᓂᐅᔪᖅ ᐃᓇᑕᐅᓇᓱᓐᓂᐊᕋᒥᒃ 

ᐅᕝᕙᓘᓐᓃᑦ ᐱᓕᕆᖃᑎᒋᕙᑦᑕᕗᑦ ᐆᑦᑑᑎᒋᓗᒍᖃᐃ ᒪᓕᒐᓕᐅᖅᑎ ᐃᓚᖓ ᐅᖃᐅᓯᖃᓚᐅᕐᒪᑦ ᐊᖏᕈᑎᐅᔪᒥᒃ 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ, ᓄᓇᕗᒻᒥᓪᓗ ᐃᓪᓗᓕᐅᖅᑎᒃᑯᑦ. 

 

ᑲᑐᔾᔨᖃᑎᒌᓐᓂᖓᑦ ᐊᑎᓕᐅᖅᑕᐅᖅᑰᓚᐅᖅᓯᒪᔪᖅ ᐅᒃᑑᐳᒥᐅᖅᑰᖅᑐᖅ 2000ᓂᒃ ᐃᒡᓗᓕᐅᓛᕈᒪᓂᖏᓐᓄᑦ $2 

ᐱᓕᐊᓐᓂᖃᐃ ᑳᓐᑐᕌᖑᒐᔭᕐᓗᓂ. ᑕᒪᓐᓇ ᐊᔾᔨᐅᙱᑦᑑᒐᔭᓚᐅᖅᑐᖅ ᑲᑎᒪᓂᐊᓗᖓᓗ ᐊᔾᔨᐅᙱᑦᑑᓗᓂ. 

ᐆᒃᑑᑎᒋᔪᓐᓇᖅᑕᕗᑦ ᓲᕐᓗ ᐃᓇᑕᐅᓇᓱᓐᓂᖓᑦ $1,000,000ᖏᓐᓂᒃ ᐅᖃᐅᓯᖃᙱᑦᑐᒍᑦ, $1 

ᐱᓕᐊᓐᔅᖏᓐᓃᑦᑐᓂᒃ ᐅᖃᐅᓯᖃᖅᑐᒍᑦ ᐊᑐᖅᑕᐅᔪᓂᒃ. 

 

ᐃᓇᑦᓯᒐᓱᓐᓂᕐᒧᑦ ᐊᑐᐊᒐᖃᖅᐸ, ᐃᓱᒪᔅᓴᖅᓯᐅᖅᓯᒪᕙᓘᓐᓃᑦ ᑕᐃᒪᐃᑦᑐᖃᕋᔭᕆᐊᒥᒃ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᑦ ᓯᕗᓕᖅᑎᖓᑦ, ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ ᐊᒻᒪᓗ ᖁᔭᓐᓇᒦᒃ ᒪᓕᒐᓕᐅᖅᑎᐅᑉ ᐊᐱᕆᒻᒪᑦ. 

ᐅᐊᑦᑎᐊᖑᖅᑲᐅᔪᖅ ᑖᒃᑯᐊ ᐱᓵᓕᕋᒪ ᐃᖅᑲᓇᐃᔮᓐᓂᒃ ᑕᒪᒃᑯᐊ ᑕᑯᓪᓕᒋᑦ ᒫᓐᓇ ᑎᑎᕋᕐᕕᖃᔾᔭᙱᓚᐅᖅ. ᑕᕝᕙ 

ᓇᒻᒥᓂᖅ ᐊᓯᖏᓐᓂᒃ ᑲᓇᑕᒥ ᒐᕙᒪᖃᕐᕕᐅᔪᓂᒃ ᕿᒥᕐᕈᓚᐅᕐᒥᒐᒪ ᓲᕐᓗ ᓄᓇᑦᑎᐊᖅ, ᑎᑎᕋᓪᓚᑦᑖᖅᐸᒻᒪᑕ 

ᑲᑎᒪᓂᕆᕙᑦᑕᖏᓐᓂᒃ ᓂᕈᐊᖅᑕᐅᓯᒪᔪᑦ ᐱᓗᐊᖅᑐᒥᒃ ᓯᕗᓕᖅᑏᑦ. 

 

ᔫᑳᓐᒥᓪᓗ ᑕᑯᑉᓗᖓ ᐊᑎᓕᐅᕐᕕᖃᓪᓚᑦᑖᖅᑐᑦ. ᑖᒃᑯᐊ ᐊᔾᔨᒌᙱᑦᑐᑦ ᐊᑐᖅᑕᐅᔪᓐᓇᖅᑐᑦ ᐃᒻᒪᖄ 

ᐊᑐᕈᓐᓇᕋᔭᖅᑕᕗᑦ ᓄᓇᕗᒻᒥ ᑕᑯᓐᓇᖅᓯᒪᓪᓗᒋᑦ. ᐱᓕᕆᐊᕆᑦᓴᐃᓐᓇᖅᑕᕗᑦ ᑕᒪᓐᓇ ᐊᒻᒪᓗ 

ᐃᑲᔪᖅᑐᐃᓪᓚᕆᒻᒥᒐᒪ ᑭᐅᒍᓐᓇᑦᓯᐊᕆᐊᖃᕐᓂᕐᓂᒃ ᐃᔨᕋᖅᑑᑎᖃᙱᓪᓗᖓ ᑖᒃᑯᐊ ᓯᕗᓂᐊᓂ 

ᑕᐃᒪᐃᑦᑐᖃᕐᓂᙱᒻᒪᑕ ᕿᒥᕐᕈᓕᓕᖅᑕᕗᑦ ᓇᐅᒃᑯᑦ ᐃᓱᐊᓛᖑᓇᔭᕐᒪᖔᑦ ᓯᕗᒧᐊᕈᑎᑦᓴᕆᒍᓐᓇᕆᒐᔭᖅᑕᕗᑦ 

ᐊᐱᖅᑯᑎᐅᔪᖅ ᐱᓪᓗᒍ. ᖁᔭᓐᓇᒦᒃ ᐅᖃᖅᑎᑦᓯᔨ. 

 



ᓇᒡᒐᔾᔭᐅ, ᕕᕝᕗᐊᕆ 27, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᕐᒥᓗ ᐃᓚᒋᐊᕈᑦ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᖁᕕᐊᓇᖅᑯᖅ ᓯᕗᓕᖅᑎᕗᑦ ᑕᒪᓐᓇ ᖃᐅᔨᒋᐊᕐᓂᐅᓴᒻᒪᒍ. 

ᑕᐃᓐᓇ ᑲᑐᔾᔨᖃᑎᒌᓐᓂᕐᒧᑦ ᐊᖏᖃᑎᒌᒍᑎ ᑐᙵᕕᒃᑯᓐᓄᑦ ᐊᒻᒪ ᐃᓪᓗᓕᕆᔨᕐᔪᐊᒃᑯᓐᓄᑦ ᑲᒪᓇᒻᒪᕆᑦᑐᒥᒃ 

ᑲᑎᒪᓂᖃᖅᐸᓪᓚᐃᓐᓂᕋᔅᓯ ᐊᒻᒪ ᒫᓐᓇ ᐱᕙᓪᓕᐊᔭᐅᒻᒥᔪᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐱᕙᓪᓕᐊᑎᑦᑎᒥᒻᒪᑕ. 

ᐃᒻᒥᒃᑯᑦ ᖃᐅᒪᓕᐅᕈᑎᓕᐅᕈᓐᓇᖅᑐᓂᒃ ᑲᑎᒪᑎᑦᑎᖃᑦᑕᖅᓯᒪᒻᒥᒻᒪᑕᒎᖅ, ᒥᓂᔅᑕ ᐱᖃᑕᐅᖃᑦᑕᖅᑐᓂ 

ᒪᓕᒐᓕᐅᖅᑎᑐᐃᓐᓇᐃᓪᓗ ᓯᕗᓕᖅᑏᓪᓗᖃᐃ ᐱᖃᑕᐅᓪᓗᑎᒃ. 

 

ᓯᕗᓕᖅᑎᐅᓇ ᖃᖓ ᓂᕆᐅᑉᐸ ᒐᕙᒪᒃᑯᑦ ᓇᓗᓇᐃᖅᓯᓛᖅᑲᑦ ᖃᓄᖅ ᐃᓱᒪᖃᕐᒪᖔᑕ? ᑕᒪᓐᓇ ᐱᓪᓗᒍ 

ᐊᔭᐅᕆᒐᓱᑦᑐᓂ ᑲᑎᒪᖃᑎᖃᕐᓂᕐᒥᒃ? 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᑦ ᓯᕗᓕᖅᑎᖓᑦ, ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᑖᔅᓱᒥᖓ 

ᐱᒻᒪᕆᐊᓗᒻᒥᒃ ᐊᐱᖅᑯᒻᒥᒃ ᒪᑐᐃᖓᑦᑎᐊᕋᓱᓐᓂᕐᒥᒃ ᐊᐱᖅᑯᑎᖃᕐᖓᑦ. ᑖᓐᓇᓗ ᑎᒍᒥᐊᖅᑕᐃᓐᓇᕆᒐᑦᑎᒍᑦ 

ᓴᖅᑭᔮᖅᑎᑦᑐᑎᒍᑦ ᐊᒻᒪ ᒪᓕᒐᓕᐅᖅᑎ ᐅᖃᕋᑖᕐᒥᒻᒪᑦ ᐅᔭᕋᓐᓂᐊᑎᒻᒪᕇᓪᓗ ᓄᓇᕗᒻᒦᑦᑐᐃᑦ ᑕᐃᒃᑯᓂᖓ 

ᐅᔭᕋᓐᓂᐊᕋᔅᓴᓂᒃ ᑎᒍᓯᒍᒪᔪᐊᓗᐃᑦ. ᑕᒪᓐᓇ ᓱᓕᑦᑎᐊᖅᑐᖅ, ᐊᑕᐅᓯᐅᙱᑦᑐᓂᓪᓗ ᐅᔭᕋᓐᓂᐊᕕᑦᑕᖃᖅᑐᓂ. 

 

ᓯᕗᓕᖅᑎᐅᑉ ᐊᓪᓚᕝᕕᖓ ᖃᐅᔨᓴᖅᑕᐅᑎᑦᑎᒐᔭᖅᑐᖅ ᑭᓯᐊᓂ ᐋᖅᑭᓯᓪᓚᕆᓯᒪᙱᑦᑐᒍᑦ ᐊᓪᓚᕕᑦᑎᓐᓂ ᒫᓐᓇ. 

ᐊᖅᑯᑎᑦᑎᐊᕙᐅᓂᖅᐹᖑᒐᔭᖅᐸᓪᓚᐃᔪᖅ ᑖᓐᓇ ᐱᓕᕆᐊᕆᒐᓱᒋᐊᖓ ᑕᒪᓐᓇ. ᐱᒻᒪᕆᐊᓘᑎᑕᕋ ᐅᕙᓐᓄᑦ. 

ᐱᒻᒪᕆᐊᓘᑎᒃᑲᒃᑯ ᐊᑐᐊᒐᖅᑕᖃᙱᒃᑲᓗᐊᖅᑎᓪᓗᒍ ᖃᐅᔨᒋᐊᓕᓚᐅᕋᒃᑯ ᖃᓄᖅ ᐱᕙᓪᓕᐊᔾᔪᓯᖃᕆᐊᖃᕐᒪᖔᑦ. 

ᑕᒪᒃᑯᐊ ᓴᖅᑭᖅᑕᐅᖃᑦᑕᖅᑐᐃᑦ ᐃᓛᒃ ᐃᓱᒫᓗᒋᔭᐅᔪᐃᑦ ᐱᓪᓗᒋᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ, ᖃᐅᔨᒪᓂᐊᖅᐳᓯ ᐊᐱᖅᓱᕐᓇᖅ ᐃᓱᓕᒻᒥᒻᒪᑦ. ᒥᔅᑕ ᒪᓕᑭ. 

 

ᐊᐱᖅᑯᑦ 299 - 6(2): ᑐᐊᕕᕐᓇᖅᑐᒃᑯᑦ ᖃᖓᑕᓲᖅᑕᐅᖃᑦᑕᕐᓂᖓ ᓇᐅᔮᑦ (ᒪᓕᑭ) 

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᖃᖅᑎᑦᑎᔨ, ᐊᐱᖅᓱᖃᑦᑕᕐᓂᖅ ᐅᖃᐅᓯᒃᑯᑦ ᐊᐃᒍᕆᐊᖃᕈᒪᓪᓗᒍ 

ᑐᒃᓯᕋᖅᐳᖓ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᒪᓕᒐᓕᐅᖅᑎᐅᖃᑎᓕᒫᒥᓄᑦ ᐊᖏᖅᑕᐅᒍᒪᔫᒐᓗᐊᖅ ᑲᔪᓯᖁᔨᓪᓗᓂ 

ᐊᐱᖅᓱᕐᓂᕐᒥᒃ? ᐋᒡᒑᖅᑕᐅᕙ? ᐋᒡᒑᖅᑐᖃᙱᒻᒪᑦ. ᐊᐱᖅᓱᕐᓇᖅ ᐊᐃᒍᕙᕗᑦ ᐃᑲᕐᕋᐅᑉ ᐊᕝᕙᖓᓂᒃ. 

 

ᐅᖃᐅᓯᒃᑯᑦ ᐊᐱᖅᑯᑏᑦ. ᐊᐃᕕᓕᒃ ᒪᓕᒐᓕᐅᖅᑎᖓ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔩ ᐊᒻᒪ ᖁᔭᓐᓇᒦᒃ ᒥᓂᔅᑕᐃᑦ. ᐅᖃᖅᑎᑦᑎᔨ, ᐊᐱᖅᓲᑎᖃᕈᒪᔪᖓ ᑐᐊᕕᕐᓇᖅᑐᒃᑯᑦ 

ᐊᐅᓪᓚᖅᑎᑕᐅᖃᑦᑕᖅᑐᐃᑦ ᒥᒃᓵᓄᑦ ᑕᐃᑲᓂ ᑭᒡᒐᖅᑐᖅᑕᕐᒪ ᐱᖃᑖ ᓄᓇᓕᒃ ᓇᐅᔮᓂ ᐃᓱᒫᓗᖕᓇᒻᒪᕆᓕᕐᒪᑦ 

ᑭᒡᒐᖅᑐᖅᑕᒃᑯ. ᐅᓪᓗᓂᒃ 6ᓂᒃ ᐊᒻᒪ ᐅᓪᓗᓄᑦ ᐱᖓᓱᓄᑦ ᐊᐅᓪᓚᕆᐊᖃᖅᑐᐃᑦ ᐅᑕᖅᑭᓚᐅᕐᒪᑕ ᐋᓐᓂᐊᕐᕕᖕᒧᑦ 

ᑐᐊᕕᕐᓇᖅᑐᒃᑰᕋᓱᒃᑐᐃᑦ. 

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐳᖅ ᖃᓄᐃᒻᒪᑦ ᑕᐃᒪᓐᓇᓗᐊᕌᓗᒃ ᐊᑯᓂᐅᑎᒋᔪᖅ ᐅᑕᖅᑭᑎᑕᐅᖃᑦᑕᕐᒪᖔᑦ 

ᑕᐃᒃᑯᐊ ᐋᓐᓂᐊᖅᑐᐃᑦ? ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ. ᑕᐃᒃᑯᐊ ᐊᐱᖅᓲᑎᒋᔭᖏᑦ ᐃᓄᖕᒧᑦ ᐊᑕᐅᓯᕐᒧᑦ ᑐᕌᖓᔪᑦ 

ᐃᓗᓕᖏᓐᓂᒃ ᖃᐅᔨᒪᙱᖦᖢᖓᓗ ᖃᐅᔨᒋᐊᕐᕕᒋᒃᑲᓐᓂᖅᑑᓪᓗᐊᕋᓗᐊᒃᑲᒃᑲ ᑕᐃᒃᑯᐊ ᐅᖃᐅᓯᕆᔭᖏᑦ ᑭᓯᐊᓂ 

ᐅᐊᑦᓯᐊᖅ ᐊᐱᖅᓱᖅᑕᐅᑎᖦᖢᖓ ᐅᖃᓚᐅᕋᒪ ᑖᒃᑯᐊ ᐱᓕᕆᖃᑎᒌᓐᓇᐅᔭᕋᑉᑎᒍᑦ ᑭᕙᓪᓕᖅ ᑎᖕᒥᓲᖅᑐᓕᕆᔨᑦ. 



ᓇᒡᒐᔾᔭᐅ, ᕕᕝᕗᐊᕆ 27, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒡᓛᑦ ᐅᑉᓗᑕᒫᑦ ᒪᕐᕈᐃᖅᖢᑕ ᑐᓴᖅᑎᑕᐅᑦᑕᕋᑉᑕ ᑕᒪᒃᑯᐊ ᑎᖕᒥᓲᖁᑎᖏᑦ ᓇᓂᓯᐅᓕᕐᒪᖔᑕ, 

ᐊᖑᒪᒐᓗᐊᕐᒪᖔᑕᓪᓗ ᐊᒻᒪᓗ ᖃᓄᖅ ᑭᕙᓪᓕᕐᒧᑦ ᑐᕌᖓᙱᑦᑑᒐᓗᐃᑦ ᑎᖕᒥᓲᑦ ᐊᑐᕆᐊᖃᓕᕋᔭᙱᒻᒪᖔᑕ 

ᑕᒪᓐᓇ ᖃᐅᔨᓴᖅᑕᐅᖏᓐᓇᖅᑕᔪᔫᒐᓗᐊᖅ ᑭᓯᐊᓂ ᓂᕆᐅᓇᙱᑦᑐᒃᑯᑦ ᑕᒪᒃᑯᐊ ᑐᐊᕕᕐᓇᖅᑐᒃᑯᑦ 

ᐊᐅᓪᓚᖅᑎᑕᐅᔭᕆᐊᓖᑦ ᓴᖅᑭᐊᓪᓚᒃᑕᔪᖕᒪᑕ. ᑐᐊᕕᕐᓇᖅᑑᓂᖓ ᑕᒪᓐᓇ ᐃᒃᐱᒋᔭᐅᑦᓯᐊᖅᑕᖅᑑᒐᓗᐊᖅ. 

 

ᐃᓛᓐᓂᒃᑯᓪᓗ ᑕᒪᒃᑯᐊ ᑐᐊᕕᕐᓇᖅᑐᒃᑯᑦ ᐊᐅᓪᓚᖅᑎᑕᐅᒋᐊᓖᑦ ᒪᕐᕉᓇᔭᖅᐸᑕ ᓄᓇᓕᖕᓂ ᐊᔾᔨᒌᙱᑦᑐᓂᒃ 

ᐊᑕᐅᓯᑐᐊᕐᒥᒡᓗ ᑎᖕᒥᓲᖅᑕᖃᕋᔭᕐᓂᖅᐸᑦ ᖃᓄᖅᑑᖅᑕᓕᓱᖅᑐᒍᑦ ᓇᓪᓕᐊᒃ ᑐᐊᕕᕐᓇᖅᑐᖅ 

ᑐᐊᕕᕐᓇᕐᓂᖅᐹᖑᖕᒪᖔᑦ. ᑖᒃᑯᐊ ᖃᓄᐃᔾᔪᑎᒋᔭᖏᑦ ᑕᑯᒋᐊᖅᑕᐅᑉᓗᑎᒃ ᑕᒪᓐᓇ ᐊᑐᒐᐅᑦᑕᓱᕐᒥᔫᒐᓗᐊᑦᑕᐅᖅ. 

ᒪ’ᓇ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔨ ᐊᒻᒪ ᖁᔭᓐᓇᒦᒃ ᒥᓂᔅᑕ ᑭᐅᔪᓐᓇᕋᕕᑦ. ᑖᒃᑯᐊ ᐃᓄᖕᒧᑦ ᐊᑕᐅᓯᕐᒧᑦ ᑐᕌᖓᔪᒥᒃ 

ᐅᖃᓪᓚᙱᑦᑐᖓ. ᑳᓐᑐᕌᖑᔪᕐᓕ ᑖᓐᓇ ᐅᖃᐅᓯᕆᔭᕋ. ᑕᐃᒃᑯᐊ ᓇᔭᙳᐊᑦ ᑎᖕᒥᓲᕐᒥ ᐃᑭᒪᓲᑦ. ᐱᑕᖃᙱᒻᒪᒡᒎᖅ 

ᑐᐊᕕᕐᓇᖅᑐᒃᑯᑦ ᖃᖓᑕᓲᑦ ᑎᑭᑦᑐᓐᓇᙱᑦᑐᖅ. ᑖᓐᓇ ᐃᓄᖕᒧᑦ ᐊᑕᐅᓯᕐᒧᑦ ᐱᙱᑦᑐᖅ. ᑳᓐᑐᕌᒃ ᐃᓗᐊᓃᑦᑐᒥᒃ 

ᐅᖃᐅᓯᖃᖅᑐᖓ ᐱᒻᒪᕆᖕᒥᒃ ᑐᖁᓕᒑᔪᖃᓕᕐᓂᕐᓗᓂ ᑲᒪᒋᔭᐅᔪᓐᓇᖅᑎᓪᓗᒍ ᑭᖑᕙᖅᑐᖃᓛᓕᖅᑐᕐᓕ 

ᑕᐃᒪᐃᓕᐅᕋᓱᒃᑯᑎᒃ ᒐᕙᒪᒃᑯᑦ. 

 

ᐊᑑᑎᒃᓴᖃᙱᓗᐊᕐᓂᖅ ᐱᔾᔪᑕᐅᒋᓪᓗᓂ. ᖁᔭᓐᓇᒦᒃ ᐅᖃᖅᑎᑦᑎᔨ. ᑭᐅᔭᐅᑦᑎᐊᕈᒪᒐᓗᐊᖅᐳᖓ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ. (ᑐᓵᓕᑎᒍᑦ) ᑕᐃᒪ ᑭᕙᓪᓕᕐᒥᐅᓄᑦ ᑳᓐᑐᕌᒃᖓ ᐅᖃᐅᓯᕆᓗᒍ 

ᐱᖓᓲᖕᒪᑕ ᖃᖓᑕᓲᑦ ᑕᕝᕗᖓ ᑎᒃᑯᐊᖅᑕᐅᓯᒪᔪᑦ, ᒪᕐᕉᒃ ᑲᖏᖅᓯᓂᕐᒥᑦᑐᓂ, ᐊᑕᐅᓯᖅ ᐃᒡᓗᓕᒑᕐᔪᖕᒦᑦᑐᓂ ᐊᒻᒪ 

ᐱᖓᓱᒃᑲᓐᓃᑦ ᐋᓐᓂᐊᕕᒻᒧᑦ ᑐᕌᒐᕙᙱᑦᑑᒐᓗᐊᑦ ᐊᑐᐃᓐᓇᐅᕙᒻᒥᔪᐃᑦ. ᑳᓐᑐᕌᒃᓯᒪᔭᕗᑦ ᐱᓕᕆᖃᑎᒋᒐᓱᑉᐸᑦᑕᕗᑦ 

ᐊᕐᕌᒍᑕᒫᑦ ᐊᒥᓱᕈᖅᐸᓪᓕᐊᖏᓐᓇᑦᑎᐊᕐᖓᑕ ᐊᕐᕌᒍᑕᒫᑦ ᑐᐊᕕᕐᓇᑐᒃᑯᑦ ᐊᐅᓪᓚᕆᐊᖃᖅᐸᑦᑐᐃᑦ 10%ᒥ 

ᐊᒥᓱᕈᕆᐊᖅᐸᒻᒪᑕ ᐊᕐᕌᒍᑕᒫᑦ. ᑕᒪᓐᓇᓗ ᐃᓱᒫᓗᓐᓇᓪᓚᕆᑦᑐᓂ. 

 

2022-23ᒥ 2,647 ᑐᐊᕕᕐᓇᑐᒃᑯᑦ ᐊᐅᓪᓚᖅᑎᑕᐅᔪᔪᑦ ᐊᒥᓱᐊᓗᐃᑦ ᐊᒻᒪᓗ ᑐᔅᓯᕋᐅᑎᓖᑦ 

ᐊᒥᓱᕈᖅᐸᓪᓕᐊᑐᐃᓐᓇᑎᓪᓗᒋᑦ ᐃᓛᒃ ᐊᐅᓪᓚᕆᐊᓖᑦ. ᑕᐃᒪ ᐊᔅᓱᐊᓗᒃ ᐱᓕᕆᐊᖑᒋᐊᖃᖅᐸᑦᑐᖅ 

ᑳᓐᑐᖄᒃᓯᒪᔭᕗᑦ ᐅᓯᒍᓐᓇᖃᑦᑕᕋᓗᐊᕐᒪᖔᑕ ᐊᐅᓪᓚᕆᐊᓕᓕᒫᓂᒃ. 

 

ᑭᕙᓪᓕᕐᒥ ᖃᖓᑕᓲᓕᕆᔨᒃᑯᑦ ᖄᖓᒍᒃᑲᓐᓂᖅ ᐱᔨᑦᑎᕋᖃᑦᑕᖅᓯᒪᔪᑦ ᐃᓚᒋᐊᕈᑎᒃᑲᓐᓂᐅᑎᑕᒥᓂᒃ, 

ᖄᖓᒍᒃᑲᓐᓂᖅ ᐱᔨᑦᑎᕋᐅᑎᖃᒃᑲᓐᓂᖅᑐᑎᒃ, ᖄᖓᒍᑦᑕᒻᒪᕆᒃ ᐱᔨᑦᑎᕋᕆᐊᖃᖅᓯᒪᓂᕆᔭᖏᑦ 

ᐊᖏᖃᑎᒌᒍᑎᑎᒍᑦ. ᑕᒪᓐᓇ ᐃᓕᓴᕆᓯᒪᔭᕗᑦ. ᖄᖓᒍᒃᑲᓐᓂᖅ ᐱᒃᑲᓐᓂᕆᐊᖃᓲᖑᒻᒪᑕ, ᑳᓐᑐᕌᒃᓯᒪᔭᕗᓪᓗ 

ᐱᓕᕆᖃᑎᒋᒐᓱᐊᖅᑕᕗᑦ ᖃᓄᖅ ᑕᒪᒃᑯᐊ ᑐᔅᓯᕋᕐᓂᐅᖃᑦᑕᖅᑐᐃᑦ ᐊᒥᓲᓂᖅᓴᐃᑦ ᐊᖑᒻᒪᑎᒍᓐᓇᕐᒪᖔᑎᒍᑦ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓᓗ ᑭᖑᓪᓕᖅᐹᕐᓗ ᐃᓚᒋᐊᕈᑎ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔨ, ᖁᔭᓐᓇᒦᒡᓗ ᒥᓂᔅᑕ. ᒥᓂᔅᑕ, ᐃᓱᒫᓗᖕᓇᓪᓚᑦᑖᕐᒪᑦ ᑕᐃᒃᑯᐊ ᑐᐊᕕᕐᓇᖅᑐᒃᑯᑦ 

ᐊᐅᓪᓚᖅᑎᑕᐅᔭᕆᐊᖃᖅᑐᐃᑦ ᕿᓚᒥᐅᔾᔫᒥᔪᒃᑯᑦ ᑲᒪᒋᔭᐅᖃᑦᑕᕆᐊᖃᖅᑰᕋᓗᐊᕐᒪᑕ ᐅᖃᖅᑎᑦᑎᔨ. ᒥᓂᔅᑕᖃᐃ, 

ᕿᒥᕐᕈᓂᖃᑦᑎᐊᕈᓐᓇᖅᐳᖅ ᐅᕝᕙᓘᓐᓃᑦ ᐊᖏᕈᓐᓇᖅᐳᖅ ᑖᒃᑯᐊ ᐃᓱᒫᓘᑕᐅᔪᐃᑦ ᕿᒥᕐᕈᐊᑦᑎᐊᒃᑕᓐᓂᕐᓗᓂᒋᑦ 

ᐋᖅᑭᒋᐊᕈᓐᓇᕐᒪᖔᑦ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑕᖓ, ᒥᓂᔅᑕ ᒪᐃᓐ. 

 



ᓇᒡᒐᔾᔭᐅ, ᕕᕝᕗᐊᕆ 27, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

32 

ᐊᖓᔪᖅᑖᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ. ᐄ, ᐊᖏᖅᑑᓪᓗᐊᖅᑐᖓ ᑕᒪᑦᓱᒥᖓ ᖃᐅᔨᒋᐊᒃᑲᓐᓂᕐᓗᒍ 

ᑕᒪᓐᓇ ᖃᓄᐃᓕᖓᖕᒪᖔᑦ, ᐃᓚᒋᐊᕐᓗᒍᓪᓗ ᐅᑯᐊ ᓇᖕᒥᓂᖅ ᐱᓕᕆᕝᕕᓖᑦ ᑭᕙᓪᓕᕐᒥ ᖃᖓᑕᔫᓕᕆᔨᒃᑯᑦ ᒫᓐᓇ 

ᐱᓕᕆᖃᑎᒋᒐᑦᑎᒍᑦ ᖃᓄᖅᑑᖃᑎᒋᒐᑉᑎᒍᑦ ᓇᐅᒃᑯᑦ ᐃᓚᓯᒋᐊᒃᑲᓐᓂᖅᑑᓪᓗᐊᕋᔭᙱᒻᒪᖔᑕ ᑎᖕᒥᓲᖁᑎᒥᖕᓂᒃ 

ᐊᑐᐃᓐᓇᕈᐃᑦᑕᒐᕐᒥᓂᒃ ᓈᒻᒪᓈᖅᓯᒪᔪᒥᒃ ᐱᑕᖃᖁᑉᓗᒍ ᓄᓇᕗᒻᒥᐅᓄᑦ. ᒪ’ᓇ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖅᑯᕐᒥᐅᑦ ᒪᓕᒐᓕᐅᑎᖓᑦ, ᒥᔅ ᕿᓕᖅᑎ. 

 

ᐊᐱᖅᑯᑦ 300 - 6(2): ᐃᓕᖅᑯᓯᖏᑦ ᖃᓄᐃᑦᑑᓕᕐᒪᖔᖏᑕ ᐋᓐᓂᐊᕕᖁᑎᕗᑦ (ᕿᓕᖅᑎ) 

 

ᕿᓕᖅᑎ: ᖁᔭᓐᓇᒦᒃ ᐅᖃᖅᑎᑦᑎᔨ. ᖁᔭᓐᓇᒦᒃ ᐃᓕᓴᕆᒃᑲᓐᓂᕈᓐᓇᕋᕕᖓ. ᐆᒥᖓ ᐊᐱᖅᑯᑎᖃᕈᒪᓪᓗᖓ 

ᐋᓐᓂᐊᖃᕐᓇᙱᑦᑐᓕᕆᔨᒻᒪᕆᒃᑯᑦ ᒥᓂᔅᑕᖓᓐᓄᑦ, ᑕᐃᑲᓂ ᕕᕗᐊᕆ 22ᖑᑎᓪᓗᒍ ᓯᕗᓪᓕᖅᐹᒥᒃ 

ᑲᑎᒪᓂᖃᖅᑎᓪᓗᑕ ᐊᐱᖅᓱᓚᐅᕋᒪ ᕿᑭᖅᑕᕐᔪᐊᑉ ᐋᓐᓂᐊᕕᒃ ᐱᑐᖃᐅᓕᕐᓂᖓᓂᒃ ᑖᔅᓱᒥᖓ ᑕᐃᑲᓂ 

ᑭᐅᔾᔪᑎᒋᓚᐅᖅᑕᖓᓂᒃ ᓄᖅᑲᖅᐸᓪᓕᐊᓕᖅᑎᓪᓗᑕ ᐊᐱᖅᓱᕐᓂᖃᖅᑎᓪᓗᖓ ᓇᓗᓇᐃᖅᓯᓚᐅᕐᒪᑦ 

ᐊᑐᐃᓐᓇᖅᑕᖃᕈᓐᓇᕋᔭᕈᓂ ᑮᓇᐅᔭᓂᒃ ᒐᕙᒪᑐᖃᒃᑯᑎᒍᓪᓘᓐᓃᑦ ᐊᔅᓱᕈᕆᐊᕈᑎᒋᒃᑲᓐᓂᕈᓐᓇᕐᓂᕋᕋᔭᖅᑐᓂᐅᒃ. 

 

ᑖᓐᓇ ᐱᔾᔪᑎᒋᓪᓗᒍ ᐊᐱᖅᑯᑎᒋᔪᒪᒐᒃᑯ, ᑕᐃᒪᓕ ᐋᓐᓂᐊᕖᑦ ᑕᒪᒃᑯᐊ ᒐᕙᒪᒃᑯᑦ ᐱᓕᕆᕕᖁᑎᒋᔭᖏᑦ 

ᖃᐅᔨᓴᖅᑕᐅᓂᖃᓲᖑᒻᒪᑕ ᐊᕐᕌᒍᑦᑕᕋᐃᒻᒪᑦ ᓇᕈᖃᑦᑕᖅᑐᑎᒃ ᖃᐅᔨᓴᖅᑎᐅᔪᐃᑦ. ᑕᐃᒃᑯᐊ ᒪᓕᑦᑐᒋᑦ 

ᖃᐅᔨᓴᕈᑕᐅᓯᒪᔪᓂᒃ ᑐᓴᕐᕕᒋᔪᒪᑦᑕᖅᑲᒋᑦ ᖃᖓᒃᑯᑦ ᖃᐅᔨᓴᖅᑕᐅᔾᔪᑎᒥᓂᖓ ᐋᓐᓂᐊᕕᐅᑉ ᒪᑯᓄᖓ 

ᐅᖅᓱᐊᓗᖃᐅᑎᖏᓐᓄᑦ, ᐅᐊᑦᑕᑯᑕᐅᑎᖏᓐᓄᑦ ᖃᓄᐃᓕᖓᓂᕆᔭᖏᑦ, ᖃᖓᒃᑯᓪᓗ, ᖃᓄᑎᒋ ᐱᑐᖃᐅᓕᕐᒪᖔᑕ, 

ᑕᐃᒃᑯᐊ ᕿᒥᕐᕈᓪᓗᒋᑦ ᑕᑯᓯᒪᒻᒪᖔᖅᐱᒋᑦ ᐊᐱᖅᑯᑎᒋᕙᕋ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ. ᒪ’ᓈᖅᐸᕋ ᒪᓕᒐᓕᐅᖅᑎ ᑕᒪᑦᑐᒥᖓ ᐊᐱᖅᓱᕐᒪᑦ. ᑕᒪᓐᓇ 

ᖃᐅᔨᒪᓕᖅᑲᒻᒥᙱᑕᕗᑦ ᕿᑭᖅᑕᕐᔪᐊᑉ ᐋᓐᓂᐊᕕᖁᑎᖓ ᒥᑭᓗᐊᓕᕐᓂᖓ, ᓂᕈᑭᓗᐊᓕᕐᓂᖓ ᐊᒻᒪ 

ᐱᑐᖃᐅᓗᐊᓕᕐᓂᖓ ᖃᐅᔨᒪᓕᖅᑲᒻᒥᙱᑕᕗᑦ. 

 

ᑕᒪᒃᑯᐊ ᐊᐱᖅᓲᑎᒋᔭᖏᑦ ᖃᓄᖅ ᐅᖅᓱᐊᓘᓯᕝᕕᕋᓗᐃᑦ ᖃᖓ ᖃᐅᔨᓴᖅᑕᐅᓚᐅᖅᓯᒪᒍᓐᓃᕐᒪᖔᑕ. 

ᑎᑎᕋᖅᓯᒪᔪᖁᑎᒃᑲ ᒪᓕᒃᖢᒋᑦ 2021ᒥ ᓇᓗᓇᐃᖅᓯᔪᖃᓚᐅᖅᑐᖅ ᑕᒪᑦᓱᒥᖓ ᖃᓄᖅ ᐃᒡᓘᑉ 

ᖃᓄᐃᓐᓂᕆᔭᖓᓂᒃ ᐊᒻᒪᓗ ᑮᓇᐅᔭᖁᑎᕗᑦ ᐊᑐᖅᖢᑎᒍᑦ ᑲᐃᕙᐃᓐᓇᖅᑐᖅ ᐊᑑᑎᖃᕐᕕᐅᓂᖏᐅᓂᕋᖅᑕᐅᔪᑦ 

ᐋᖅᑭᒋᐊᓖᑦ ᐱᓕᕆᔨᓄᑦ.  

 

ᐅᕝᕙᓘᓐᓃᑦ ᑕᑯᔭᐅᔭᕆᐊᓖᑦ ᐅᓗᕆᐊᓇᕈᑕᐅᓯᓐᓇᕆᐊᓖᑦ ᓯᕗᓪᓕᐅᑎᑕᐅᖏᓐᓇᔪᔪᑦ ᑮᓇᐅᔭᑦ ᑕᒪᒃᑯᐊ 

ᐃᒡᓗᖁᑎᑦᑎᓐᓄᑦ ᑐᕌᖓᔪᑦ ᐊᒥᒐᖅᓰᓐᓇᐅᔭᕐᒪᑕ. ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᑦᑕᕐᓇᖅᑐᒦᑦᑕᐃᓕᒪᓂᕐᒧᓪᓗ 

ᑐᕌᖓᔪᑦ ᓯᕗᓪᓕᐅᑏᓐᓇᓱᒃᑲᕗᑦ ᐊᖑᒪᓂᓗᒃᖢᑕ ᖃᓄᐃᙱᑦᓯᐊᖁᑉᓗᒋᑦ ᑕᑯᔭᐅᔭᕆᐊᓖᑦ ᓄᓇᕗᒻᒥᐅᑦ. ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᓐᓇ ᓇᓗᓇᐃᕋᕕᐅᒃ ᐊᕐᕌᒍᑦ 2021-ᖑᑎᓪᓗᒍ 

ᕿᒥᕐᕈᑦᑕᐅᓂᕆᔭᒥᓂᖓ ᖃᓄᐃᒻᒪᖔᖅ ᐊᑦᑕᓇᕐᓂᖓᓄᑦ. 

 

ᑕᐃᒪ ᓇᖏᖅᓯᔾᔪᑎᒋᒃᑲᓐᓂᓪᓚᕆᑉᐸᕋ ᑖᓐᓇ ᐃᓱᒫᓗᓇᓪᓚᕆᒻᒪᑦ ᐅᖅᓱᐊᓗᖃᐅᑎᖓᑦ ᑕᐃᒪᙵᓂᑦ 

ᑖᓐᓇᓴᐃᓐᓇᐅᖏᓐᓇᕐᓂᖓᓂᒃ ᑲᖐᒋᔭᐅᓯᒪᒻᒪᑦ ᑕᐃᔅᓯᒪᓂᐊᓗᒃ ᐃᓅᓱᑦᑑᑎᓪᓗᖓ ᓴᓇᔭᐅᓚᐅᖅᓯᒪᓐᓂᕐᖓᑦ. 

ᑕᐃᒪᓐᓂᑯᖓᓄᑦ ᐅᖅᓱᖃᐅᑎᖓ ᐊᓯᔾᔨᖅᑕᐅᓯᒪᖏᒃᑯᓂ ᐃᒻᒪᑲ ᐊᐅᓂᐅᓕᖅᑐᖅ, ᐊᒻᒪᓗᑦᑕᐅᖅ ᑕᒪᒃᑯᐊ 

ᓱᓪᓗᓖᑦ, ᐃᓄᑦᑎᑐᑦ ᐳᐃᒍᕋᒃᑭᑦ ᓱᓪᓗᓕᖏᑦ ᐊᖅᑯᑎᖏᑦ ᐅᖅᓱᖃᐅᑎᐅᑉ.  

 



ᓇᒡᒐᔾᔭᐅ, ᕕᕝᕗᐊᕆ 27, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᒃᑯᐊ ᐱᔾᔪᑎᒋᓪᓗᒋᑦ ᐃᓱᒫᓗᓵᕈᑎᖏᓪᓚᕆᑉᐸᕋ ᑲᒪᒋᔭᐅᖁᓪᓚᕆᑦᑕᕋ ᑖᓐᓇ ᐊᑦᑕᓇᓗᐊᓕᕐᖓᑦ, 

ᐊᑦᑕᓇᓪᓚᕆᓐᓂᖓᓂᒃ. ᓇᖏᖅᓯᑲᓐᓂᔮᖅᑰᖏᓐᓇᒪ ᐅᖃᖅᑎᑦᑎᔩ, ᐅᓇ ᓇᓗᓇᐃᕈᑎᒋᔪᒪᔭᕋ ᑖᓐᓇ ᐋᓐᓂᐊᕕᑦ 

ᑕᕝᕙ ᓯᔾᔭᒦᒻᒪᑦ. ᑕᐃᓐᓇ ᐅᖅᓱᖃᐅᑎᖓ ᐱᑐᖄᓗᒃ, ᖃᓄᐃᓕᓐᓂᕈᓂ ᑕᐅᓇᓂ ᐊᖑᓇᓱᑉᐸᑦᑐᐃᑦ ᑐᓚᑦᑕᕐᕕᒻᒥᒃ 

ᑕᒫᓃᑦᑐᓂᒃ ᐊᑦᑕᓇᖅᑐᖃᕐᒪᑦ, ᑕᒪᓐᓇ ᐱᔾᔪᑎᒋᓪᓗᒍ ᐃᓱᒫᓗᔅᓵᕈᕗᖓ. ᑮᓇᐅᔭᖅᑕᖃᓕᕐᓂᕈᓂ 

ᐊᓯᔾᔨᕆᐊᕈᑎᒧᓪᓘᓐᓃᑦ ᓱᓕ ᐊᕐᕌᒍᑦ ᑕᓪᓕᒪᐅᒻᒪᑕ ᐋᓐᓂᐊᕕᔅᓴᒧᑦ ᓇᑉᐸᐃᕕᐅᓕᕋᔭᕋᑕᖅᑕᒻᒪᖔᖅ 

ᕿᑭᖅᑕᕐᔪᐊᕐᒥ. 

 

ᑖᓐᓇ ᐱᔾᔪᑎᖏᓪᓗᒍ ᐅᖃᖅᑎᑦᑎᔩ, ᓂᓪᓕᕈᑎᒋᕙᕋ ᐃᓱᒫᓗᓇᖅᑐᖅᑕᖃᓪᓚᕆᓐᓂᖓᓂᒃ ᐃᖅᑲᐃᒪᖁᓪᓗᒍ. 

ᖁᔭᓐᓇᒦᒃ, ᐱᕕᖃᖅᑎᑕᐅᒐᒪ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᔅᓴᑐᐃᓐᓇᐅᕙᓪᓚᐃᒻᒪᑦ ᓂᓪᓕᕐᕕᒋᔪᒪᕕᐅᒃ ᐅᖃᐅᓯᖓ? ᒥᔅ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᐄ. ᒪ’ᓇ, ᐅᖃᖅᑎᑦᓯᔩ. ᑕᒪᓐᓇ ᐅᖅᓱᐊᓘᓯᕕᐊ ᖃᖓ 

ᖃᐅᔨᓴᖅᑕᐅᓚᐅᖅᓯᒪᒍᓐᓃᕐᒪᖔᑦ ᐊᐱᖅᓱᐊᖅᑑᓘᐊᕐᓂᐊᖅᐳᖓ. ᓄᓇᓕᐅᑉ ᐊᓯᐊᓂᖔᖅ ᐅᖅᓱᐊᓗᖕᒧᑦ 

ᐊᖅᑐᒃᑕᐅᕌᓪᓚᓚᐅᕐᒪᑕ ᑕᓗᕐᔪᐊᓂ, ᐋᓐᓂᐊᕐᕕᖓᓃᓛᒃ. ᑕᒪᓐᓇ ᐃᓱᒫᓗᓐᓇᖅᑑᕐᒪᑦ ᑕᑯᑉᓗᒋᑦ ᑕᒪᒃᑯᐊ 

ᑮᓇᐅᔭᖅᑐᖅᑕᕐᓂᕆᔭᖏᑦ ᐅᖅᓱᐊᓗᖕᒥᒃ ᑯᕕᔪᖃᕌᖓᑦ. ᑮᓇᐅᔭᖅᑐᕐᓇᑦᓯᐊᒥᐊᕐᒪᑦ ᑕᒪᓐᓇ ᑕᑯᒥᓇᖏᒫᖅᖢᓂᓪᓗ 

ᓄᓇᒧᑦ ᓄᓇᓕᖕᒧᑦ, ᖃᐅᔨᒋᐊᖅᑑᓗᐊᕐᓂᐊᖅᐸᕋ ᐊᒻᒪ ᖃᓪᓗᓈᑐᑦ ᐃᓚᓯᒋᐊᓂᒐᔮᑉᓗᖓ. 

 

(ᑐᓵᔨᑎᒎᓕᖅᑐᖅ) ᑖᒃᑯᐊ ᐃᓱᒫᓗᒋᔭᑎᑦ ᐱᓪᓗᒋᑦ ᕿᑭᖅᑕᕐᔪᐊᖅ ᐋᓐᓂᐊᕕᖓᓄᑦ, ᐃᓂᔅᓴᖃᖏᓐᓂᖓᓗ 

ᖃᐅᔨᓴᕐᕕᔅᓴᖃᑦᑎᐊᖏᓐᓂᖓᓗ ᐃᔭᒐᖅᑖᕐᕕᖃᑦᑎᐊᖏᓐᓂᖓᓗ ᓈᒻᒪᒍᓪᓖᕐᖓᑦ. ᐱᒃᑯᕕᖃᖏᓗᐊᓕᖅᑐᑎᓪᓗ 

ᐋᓐᓂᐊᕕᓕᐊᕐᕕᖓᓗ ᐱᕕᑭᓗᐊᓕᖅᑐᓂ ᐊᒻᒪᑦᑕᐅᖅ ᐊᓪᓚᕕᔅᓯᐅᑎᑖᕆᐊᖃᒃᑲᓐᓂᖅᑐᓂ.  

 

ᑖᓐᓇ ᒪᓕᒐᓕᐅᖅᑎᖓ ᖁᔭᓐᓇᒦᕈᒪᔭᕋ ᖃᐅᖁᔨᒍᓐᓇᔪᒻᒪᑦ ᐅᕙᓐᓂᑦ ᐊᒻᒪᑦᑕᐅᖅ ᒐᕙᒪᑐᖃᒃᑯᑦ ᒥᓂᔅᑕᖓᓂᒃ, 

ᕿᑭᖅᑕᕐᔪᐊᓕᐊᖅᑎᑦᑎᑲᐃᓐᓇᕈᓐᓇᔪᒻᒪᑦ ᐊᐅᔭᐅᔪᔪᒥ. ᑖᓐᓇ ᒐᕙᒪᑐᖃᒃᑯᑦ ᑐᑭᓯᓪᓚᕆᐊᑦᑐᐊᓘᕙᓪᓚᐃᔪᔪᑦ 

ᑕᑯᒐᒥᒃ ᐊᒻᒪᓗ ᒪᑐᐃᖅᓯᓪᓚᕆᔪᓪᓗᑎ ᐃᔨᖏᓐᓂᒃ ᒪᑐᐃᖅᓯᒋᐊᕐᓂᓪᓚᕆᐅᔪᔪᖅ ᐱᖁᑎᕐᔪᐊᖅᑖᕆᒋᐊᖃᖅᑕᑎᓐᓂ 

ᓄᓇᕘᒥ. ᑕᐃᒪᐃᒍᓐᓇᕋᔭᓚᐅᖏᑦᑐᖅ ᑐᙵᓱᑦᑎᑦᑎᔪᖏᑉᐸᑦ ᒪᓕᒐᓕᐅᖅᑎ ᐊᒻᒪᑦᑕᐅᖅ ᐅᖃᐅᓯᐅᒋᐊᓕᓐᓂᒃ 

ᐅᖃᐅᔾᔭᐅᑎᐊᒻᒪᕆᑉᐸᔪᒐᑦᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᔅ ᕿᓕᖅᑎ, ᑭᖑᓪᓕᖅᐹᒥᒃ ᐊᐱᖅᑯᑎᒋᖅᑲᐅᔭᐃᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅ ᓄᑕᕋᖅ. 

 

ᐊᐱᖅᑯᑦ 301 - 6(2): ᐃᓱᒪᓕᕆᓂᕐᒧᑦ ᖃᓄᐃᖏᑦᑕᐃᓕᓂᕐᒧᑦ ᐱᔨᑦᑎᐅᑎᑦ ᒥᑦᑎᒪᑕᓕᖕᒥ (ᓄᑕᕋᖅ) 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ ᐃᓕᓴᕆᒃᑲᓐᓂᕈᓐᓇᕋᕕᖓ. ᒪᒥᐊᓇᖅ, ᐊᐱᖅᑯᑎᒋᓂᐊᖅᑕᕋ ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒧᑦᑕᐅᖅ. ᓇᖏᖅᓯᖃᑦᑕᕐᓗᑎᖅᑲᐃ ᖃᓂᒪᓗᐊᕈᓐᓃᕐᓂᐊᖅᐳᑎᑦ. 

 

>>ᐃᒡᓚᖅᑐᑦ 

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᐱᖅᑯᑎᒐ ᑐᕌᖅᑎᑦᑐᒪᔭᕋ ᒥᓂᔅᑕᖓᓄᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ.  

 

ᒥᓂᔅᑕᐅᑉ ᐅᖃᐅᓯᖏᓐᓂᒃ ᐅᖃᓪᓚᒃᑎᓪᓗᒍ ᕖᕗᐊᕆ 22, 2023-ᖑᑎᓪᓗᒍ ᒥᓂᔅᑕ ᐅᖃᓚᐅᖅᑐᖅ 

ᐱᓕᕆᕕᖓᒎᖅ ᐃᓱᒪᓕᕆᓂᕐᒧᑦ ᐱᔨᔅᓯᖁᑎᓄᑦ ᐅᓄᖅᓯᒋᐊᖅᓯᓂᐊᕐᒪᑦ ᓄᓇᕗᒻᒥ. ᑖᓐᓇ ᐅᓂᒃᑳᒃᑲᓐᓂᕈᓐᓇᖅᐹ 

ᖃᔅᓯᓂᒃ ᐃᓱᒪᓕᕆᔨᓂᒃ ᐱᔨᔅᓯᕐᓂᖅ ᒫᓐᓇᐅᔪᖅ ᐅᓄᖅᓯᒋᐊᖅᑕᐅᕙᑦ ᓄᓇᓕᖓᓄᑦ ᒥᑦᑎᒪᑕᓕᖕᒥᐅᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. ᒪ’ᓈᖅᐸᕋ ᒪᓕᒐᓕᐅᖅᑎ. (ᑐᓵᔨᑎᒍᑦ) ᒫᓐᓇ ᐃᓱᒪᓕᕆᓂᖅ ᐊᒻᒪ 

ᒥᑦᑎᒪᑕᓕᖕᒥ ᐱᔨᔅᓯᕈᑏᑦ ᐱᔾᔪᑎᒋᓪᓗᒋᑦ, ᒪᕐᕉᒃ ᐃᖅᑲᓇᐃᔭᖅᑎᖃᖅᑐᑦ ᐃᓱᒪᓕᕆᔩᑦ ᐱᓕᕆᔨᒻᒪᕆᐅᓪᓗᑎᒃ 



ᓇᒡᒐᔾᔭᐅ, ᕕᕝᕗᐊᕆ 27, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓴᕆᔭᐅᓯᒪᒡᓗᑎᓪᓗ ᐃᖅᑲᓇᐃᔭᖅᑎ ᐃᖅᑲᓇᐃᔭᖅᑎ ᐊᑕᐅᓯᕐᓗ ᓘᒃᑖᑲᓴᒃ ᑕᐃᓐᓇ ᐋᓐᓂᐊᓯᐅᖅᑎᒻᒪᕆᒃ 

ᐃᖅᑲᓇᐃᔭᖃᑦᑕᖅᑐᑦ.  

 

ᑕᐃᒃᑯᐊ ᐅᓄᖅᓯᒋᐊᕐᓂᐊᖅᑐᑦ ᐃᖅᑲᓇᐃᔭᖅᑏᑦ ᐃᒡᓗᒋᑦ, ᐃᖅᑲᓇᐃᔭᖃᑎᒋᓪᓚᕆᒃᑕᕗᑦ ᑕᐃᒃᑯᐊ ᑕᒪᒃᑯᐊ 

ᐋᓐᓂᐊᓯᐅᑎᓪᓚᕆᖕᓂᒃ ᑎᑭᑎᑦᑎᒃᑲᓐᓂᕈᒪᖓᓗᐊᖅᑐᒍᑦ ᐊᒻᒪᓗᑦᑕᐅᖅ ᑕᐃᒃᑯᐊ ᐃᖅᑲᓇᐃᔮᒃᓴᐃᑦ ᓄᓇᕗᒻᒥᐅᑦ 

ᐃᓯᕈᓐᓇᕐᓗᑎᒃ ᐃᖅᑲᓇᐃᔭᖅᑎᐅᓗᑎᒡᓗ ᐃᓕᓐᓂᐊᓯᓐᓇᕐᓗᑎᒃ ᑕᑉᐱᑯᖓ ᐃᓕᓐᓂᐊᕐᓗᑎᒃ ᑕᑉᐱᑯᖓ 

ᐃᖅᑲᓇᐃᔭᕐᓗᓂ ᐃᓕᓐᓂᐊᓯᓐᓈᔪᓐᓇᕐᓂᐊᕐᒪᑕ ᑕᐃᒃᑯᓂᖓ ᐱᔭᕇᖅᐸᓪᓕᐊᓗᓂᒋᑦ ᐃᓕᓴᒐᒃᓴᐃᑦ 

ᐊᖏᔪᖅᑳᖑᕈᓐᓇᕐᓂᐊᕐᒪᑦ. 

 

ᑕᒪᓐᓇ ᑕᕝᕙ ᑐᕌᒐᒃᓴᓕᐊᕆᔭᐅᓯᒪᔪᖅ ᓄᓇᕗᒻᒥᑦ ᐃᓄᖏᓐᓄᑦ, ᒐᕙᒪᑐᖃᒃᑯᓂᓪᓗ ᑮᓇᐅᔭᖃᖅᑎᑕᐅᓪᓗᑎᒃ 

ᓄᓇᕗᒻᒥᓗ, ᑖᒃᑯᓂᐊ ᐃᓱᒪᒐᔪᒃᑑᓪᓗᑎᒃ ᑮᓇᐅᔭᓕᐅᕈᑎᐅᖃᑦᑕᕐᓂᐊᖅᑐᓄᑦ ᒐᕙᒪᑐᖃᒃᑯᑦ ᐱᓕᕆᖃᑎᒋᔭᕗᑦ 

ᒫᓐᓇ. 

 

ᐊᒃᓱᐊᓗᒃ ᖁᕕᐊᓱᒐᓚᒃᑐᒍᑦ ᐃᓱᒪᓕᕆᔨᓂᒃ ᐋᓐᓂᐊᓯᐅᑎᒻᒪᕆᖕᓂᒃ ᐃᓕᕆᐊᑎᖃᕐᓂᐊᕋᑦᑕ. (ᑐᓵᔨᒃᑰᖏᑦᑐᖅ) 

ᒪ’ᓇ ᐅᖃᖅᑎᑦᑎᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐃᓚᒋᐊᕈᑏᑦ ᓯᕗᓪᓕᖅᐹᖅ, ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᑖᒃᑯᐊ ᓂᕈᐊᖅᑎᒃᑲ 

ᐃᓱᒪᓕᕆᔨᒥᒃ ᐊᒃᓱᐊᓗᒃ ᐱᔪᒪᑲᑕᒃᓯᒪᖕᒪᑦ ᒥᑦᑎᒪᑕᓕᖕᒥᒃ ᐱᔨᔅᓯᕈᑕᐅᔪᓂᒃ. ᑕᐃᒪᐃᓐᓇᐃᑦᑐᓂᒃ 

ᐱᔨᔅᓯᕈᑎᑕᖃᖅᓯᒪᖏᒻᒪᑦ ᔮᓐᓄᐊᓕᒥ ᑖᒃᑯᐊ ᐋᓐᓂᐊᓯᐅᑏᑦ ᐱᓕᕆᐊᒃᓴᖃᒃᑲᓐᓂᓗᐊᕈᑎᒋᓕᕐᒪᒍ.  

 

ᑖᒃᑯᐊ ᖄᒃᑲᓐᓂᐊᒍᑦ ᐃᖅᑲᓇᐃᔭᕆᐊᖃᕋᒥᒃ ᐃᓱᒪᓕᕆᔭᕆᐊᖃᖅᖢᑎᒃ ᐊᒃᓱᕉᓴᒃᑲᓐᓂᓕᕐᒪᑕ. ᒥᓂᔅᑕ ᐅᖃᕋᑖᕐᒪᑦ 

ᐱᓕᕆᕕᖓᒎᖅ ᑖᒃᑯᐊ ᐃᓄᖕᓂᒎᖅ ᐃᖅᑲᓇᐃᔭᖅᑎᑖᕋᓱᓐᓂᖅᓴᐅᓕᕐᒪᑕ ᐅᓄᕐᓂᖅᓴᓂᒃ. ᐃᓄᖕᓂᓪᓗ 

ᐃᖅᑲᓇᐃᔭᖅᑎᑖᖁᓪᓗᒋᑦ ᑕᕝᕙᓂ ᐋᓐᓂᐊᕖᑦ ᐃᖅᑲᓇᐃᔭᕐᕕᖏᓐᓂᒃ. ᒪᒥᐊᓇᖅ. 

 

ᒥᓂᔅᑕ ᐃᖅᑲᓇᐃᔭᖅᐹ ᐃᓄᐃᑦ ᑎᒥᖁᑎᒋᔭᖏᓐᓂᖅ ᐃᖅᑲᓇᐃᔭᖁᓪᓗᒋᑦ ᐃᓄᐃᑦ ᐱᐅᓯᒋᐊᖁᓪᓗᒋᑦ 

ᓄᓇᕗᒻᒥᐅᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. (ᑐᓵᔨᑎᒍᑦ) ᐄ, ᐱᓕᕆᕕᖓᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐃᓕᓴᖅᓯᒐᑦᑕ ᑖᒃᑯᓂᖓ ᐃᓘᓐᓇᖏᓐᓂᒃ ᐱᓕᕆᔪᓐᓇᖏᓐᓇᑦᑕ ᐃᓱᒪᓕᕆᓂᕐᒧᑦ ᐱᔅᓯᕈᑎᐅᔪᓂᑦ ᓄᓇᓕᓐᓂ. 

ᑖᒃᑯᐊ ᐱᔾᔪᑎᒋᓪᓗᒋ ᕿᒥᕐᕈᓇᖃᑦᑕᖅᑐᒍᑦ ᑎᒥᐅᔪᓄᑦ ᑮᓇᐅᔭᓕᐅᕋᓱᐊᖏᑦᑐᓄᑦ, ᐃᓄᐃᑦ ᑎᒥᖁᑎᒋᑉᐸᒋᓪᓘᓐᓃᑦ 

ᐃᑲᔪᖅᑕᐃᔾᔪᑎᒃᓴᓂᒃ ᐃᑲᔪᕈᓐᓇᖅᑐᓂᒃ ᕿᓂᖃᑦᑕᑐᒍᑦ. 

 

ᖃᓄᖅ ᐱᓕᕆᖃᑎᒌᒍᓐᓇᕐᓂᐊᕐᒪᖔᑦᑕ ᑖᒃᑯᐊᓗ ᑮᓇᐅᔭᖅᑖᕐᕕᐅᖃᑦᑕᖅᑐᓪᓗ ᑲᑐᔾᔨᓗᑕ ᐱᔪᓐᓇᖅᖢᑎᒃ ᐊᒻᒪ 

ᐃᓛᓐᓂᒃᑯᑦ ᐃᒡᓗᕐᔪᐊᒥ ᑲᑐᔾᔨᔪᓐᓇᖅᖢᑕ ᑕᐃᒪᓐᓇ ᓄᓇᕗᓕᒫᒥ ᐱᓕᕆᓇᓱᒃᑐᒍᑦ, ᑕᐃᓐᓇᓗ 

ᕿᒥᕐᕈᓇᓚᐅᖅᑕᕗᑦ. 

 

ᐊᑏ, ᐊᑏ ᐊᖑᑏᑦ ᐳᓚᕋᕐᓂᕆᓚᐅᖅᓯᒪᔭᖏᑦ ᐱᔭᕇᖅᑕᐅᕋᑖᓚᐅᖅᑐᖅ ᕿᑎᕐᒥᐅᓂᒃ ᑕᐃᓐᓇ ᐳᓚᕋᓐᓇᓱᒃᑐᑦ 

ᑕᐃᒃᑯᐊ ᐃᑲᔪᕋᓱᑦᑐᑦ ᓄᓇᓕᖕᓂ. ᓯᕗᓕᖅᑎᐅᔪᓄᑦ ᓄᓇᓕᖕᓂ ᐱᓕᕆᔭᐅᒐᓱᑦᑐᓄᑦ ᑖᒃᑯᐊ ᐃᑲᔪᖅᑐᐃᔨᐅᔪᑦ 

ᑕᐅᑐᙳᐊᖅᑐᒍᑦ ᐃᒪᓐᓇ ᑮᓇᐅᔭᓕᐅᕋᓱᐊᖏᑦᑐᑦ ᓴᙱᔫᓗᑎᒃ ᓄᓇᓕᖕᓂ ᒐᕙᒪᒋᔭᖏᓐᓂ 

ᓯᕗᒃᑲᖅᑕᖅᑎᑕᐅᓪᓗᑎᒃ ᐊᐅᓚᑕᐅᓗᑎᒃ ᐱᓕᕆᔾᔪᑕᐅᔪᑦ ᑕᐃᒪᐃᒃᑐᓂᒃ ᕿᒥᕐᕈᓇᒃᑐᒍᑦ ᐊᒻᒪ ᐃᓄᐃᑦ 

ᑎᒥᖁᑎᖏᑕ ᐃᖅᑲᓇᐃᔭᖅᑕᖏᓐᓂᒃ ᑕᒪᒃᑯᐊ ᑲᑐᔾᔨᖃᑎᒌᓪᓗᑎᒃ ᕿᒥᕐᕈᓇᒃᑐᒍᑦ ᐊᓯᔾᔩᔾᔫᒥᔪᓐᓇᕐᓂᐊᕋᑦᑕ 

ᐃᓱᒪᓕᕆᓂᖅ ᓄᓇᕗᒻᒥ ᐱᓪᓗᒍ. (ᑐᓵᔨᒃᑰᖏᑦᑐᖅ) ᒪ’ᓇ ᐅᖃᖅᑎᑦᑎᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᑭᖑᓪᓕᖅᐹᖅ ᐊᐱᖅᑯᑏᑦ, ᒥᔅ ᓄᑕᕋᖅ. 



ᓇᒡᒐᔾᔭᐅ, ᕕᕝᕗᐊᕆ 27, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᐃᑲᔫᑎᓯᒪᔪᑦ ᐃᑲᔫᑎᓚᐅᖅᑐᑦ ᒥᑦᑎᒪᑕᓕᖕᒥ 70-ᐸᓗᐃᑦ ᐊᖑᑏᑦ 

ᐅᐸᓚᐅᖅᓯᒪᔪᑦ ᒥᑦᑎᒪᑕᓕᖕᒥ ᐅᓄᓛᖑᐸᓗᒃᖢᑎᒃ ᑕᑉᐹᓂ ᖁᑦᑎᒃᑐᒥ ᐅᐸᒍᑎᔪᓄᑦ. ᑖᓐᓇ 

ᑲᔪᓯᑎᒃᑲᓐᓂᖁᔪᒥᓇᖅᑐᖅ ᐊᒻᒪ ᐊᕐᓇᓄᑦ ᑐᕌᖑᔪᓂᒃ ᓴᖅᑭᑦᑐᖃᕐᒥᓗᓂ. ᐊᒃᓱᕈᖃᑦᑕᕋᑦᑕ ᓄᓇᕘᒥ, ᐊᒃᓱᕈᕐᓇᕐᒪᑦ 

ᐃᓅᓯᖅ, ᐃᓛᒃ, ᐊᒃᓱᕈᖃᑦᑕᓕᕋᑦ. ᐊᒻᒪ ᓴᖅᑭᑦᑎᔭᕆᐊᖃᖅᑰᖅᑐᒍᑦ ᓲᕐᓗ ᐊᐅᓪᓛᖅᓯᒪᓗᑕ ᖃᓪᓗᓈᑎᑑᕐᓂᐊᕋᒪ 

(ᑐᓵᔨᑎᒍᑦ) ᐊᓐᓇᒍᓐᓇᖅᓯᒐᑦᑕ (ᑐᓵᔨᑎᒎᖏᑦᑐᖅ) ᓄᓇᑦᑎᓐᓂ. ᑖᒃᑯᐊ ᓴᖅᑭᑦᑕᕆᐊᖃᓕᕐᒪᑕ. 

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᒥᓂᔅᑕ ᐅᖃᖅᑲᐅᒥᖕᒪᑦ ᐊᓯᖏᑦᑕᐅᖅ ᐃᓱᒪᓕᕆᓂᖅ ᑕᒪᒃᑯᐊ ᐱᒻᒪᕆᐊᓘᖕᒪᒡᒑᖅ, 

ᑎᒥᒃᑯᑦ ᐋᓐᓂᐊᖅᑐᑎᑐᑦ. ᒥᓂᔅᑕ ᐊᖏᕈᓐᓇᖅᐹ ᓇᒻᒪᒃᑐᓂᒃ ᐃᓱᒪᓕᕆᓂᕐᒧᑦ ᐱᔨᔅᓯᖅᑎᑖᖁᓪᓗᒍ ᒥᑦᑎᒪᑕᓕᖕᒥ 

ᐊᑐᖅᑕᐅᔪᓐᓇᖃᑦᑕᕐᓂᐊᖅᑐᓂᒃ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᔅ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᑎᓯᔩ. (ᑐᓵᔨᑎᒎᓕᖅᑐᖅ) ᐊᖏᕈᓐᓇᖅᑐᖓ ᑲᔪᓯᔪᑉᐸᑦ 

ᐃᖅᑲᓇᐃᔭᖃᑎᖃᕈᒪᓪᓗᑕ ᒥᑦᑎᒪᑕᓕᖕᒥ ᐱᔪᓐᓇᕐᓂᓕᒫᕗᑦ ᐊᑐᕐᓗᒍ ᒪᓕᒡᓗᒋᑦ ᑮᓇᐅᔭᐃᑦ ᐱᓯᒪᔭᕗᑦ. 

ᐊᖏᖃᑎᖃᓗᐊᖅᑲᐅᖏᑦᑐᖓ ᑭᓱᒥᒃ ᐊᖏᕐᓂᐊᕐᒪᖔᕐᒪ ᖃᐅᔨᒪᖅᑲᐅᖏᓐᓇᒪ. ᑭᓯᐊᓂ ᒫᓐᓇ 

ᐃᖅᑲᓇᐃᔭᖅᑎᑭᒃᓴᓕᕋᑦᑕ ᒫᓐᓇ ᒪᒥᐊᒃᑲᓗᐊᖅᐳᖓ ᐊᒃᑐᐃᓂᕆᔭᖏᓐᓂᑦ ᐃᓱᒪᓕᕆᔨᐅᔪᑦ ᓄᓇᕗᒻᒥ 

ᐱᔨᔅᓯᕈᑎᒋᔭᖏᓐᓂᑦ ᐃᖅᑲᓇᐃᔭᖅᑎᑭᒃᓴᕐᓂᕐᒧᑦ.  

 

ᖃᐅᔨᒪᔪᒍᑦ ᑕᒪᒃᑯᐊ ᐱᒻᒪᕆᐅᒻᒪᑕ ᐱᔨᑦᑎᕈᑎᐅᔪᑦ ᑖᒃᑯᐊ ᐊᑭᑦᑐᕋᐅᑎᓇᓱᒃᑎᐊᖅᑕᕋᓗᐊᕗᑦ ᑲᓇᑕᓕᒫᒥᒃ 

ᐃᓱᒪᓕᕆᔨᓂᒃ, ᒥᓐᓂᐅᕋᐅᑎᔪᑦ ᓲᕐᓗ. ᑖᒃᑯᐊ ᐃᓅᓯᓕᕆᓂᕐᒧᑦ ᐱᔨᔅᓯᕈᑏᑦ ᓄᓇᕗᒻᒥᐅᓂᒃ ᐊᑐᖅᑕᐅᔪᓐᓇᕐᓗᑎᒃ 

ᐃᓅᓯᓕᕆᔨᖃᕐᓗᑎᒃ ᓇᖕᒥᓂᖅ ᐃᓅᓯᓕᕆᔨᖃᕐᓗᑎᒃ ᖃᐅᔨᒪᔭᒥᓂᒃ ᐱᓕᕆᖃᑎᒋᔪᓐᓇᑦᑎᐊᕐᓂᐊᕐᒪᒍ ᑕᐃᒪᓐᓇ 

ᒪᒥᓴᖃᑦᑕᕐᓗᑎᒃ ᐅᖃᓪᓚᖃᑦᑕᕐᓂᒃᑯᑦ. 

 

ᑖᒃᑯᐊ 22-ᓂᒃ ᐊᑭᖃᖏᑦᑐᓂᒃ ᐃᓅᓯᓕᕆᔭᐅᔪᓐᓇᖅᑐᑦ ᐊᑭᖃᖏᑦᑐᒃᑯᓪᓗ ᐅᖄᓚᐅᑎ ᑕᕝᕙᓃᒻᒥᔪᖅ 

ᐊᖅᑭᒃᓱᐃᔾᔪᑕᐅᓂᐊᖅᑐᑦ 1-888-648-0470 ᐅᖄᓚᕕᒋᓗᒍ. ᐋᓐᓂᐊᓯᐅᑎᒃᑯᓐᓄᓪᓘᓐᓃᑦ ᐅᖄᓚᓗᑎ 

ᐃᓂᒃᓴᓕᐅᕈᓐᓇᖅᑐᑎ, ᑖᓐᓇ ᑐᓴᕈᒥᓇᖅᑐᒻᒪᕆᐊᓗᒃ ᐊᕐᕌᒍᑕᒫᓪᓗ ᐅᓄᖅᓯᕙᓪᓕᐊᓪᓗᑎᒃ ᑕᒪᒃᑯᓄᖓ 

ᐱᔨᔅᓯᖅᑕᐅᔪᖅ  ᐊᒻᒪᓗᑦᑕᐅᖅ ᑕᐃᒃᑯᐊᓗ ᐃᓚᐅᔭᕗᑦ. (ᑐᓵᔨᑎᒎᕈᓐᓃᖅᑐᖅ) ᐅᖃᐅᓯᕆᕼᐅᐊᓚᐅᖅᐸᕋ. ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᑎᖁᑎᖃᕈᓐᓃᕋᒪ ᒪᓕᒐᓕᐅᖅᑎ ᐊᒥᑦᑐᕐᒧᑦ.  

 

ᐊᐱᖅᑯᑦ 302 - 6(2): ᐃᒡᓗᓕᐅᑉ ᓯᕈᓯᐅᓛᓄᑦ ᐃᓕᓐᓂᐊᕐᕕᐊ ᐅᖅᑯᖃᕐᓂᐊᓄᑦ ᐃᓱᒫᓘᑎᑦ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ ᐃᓕᓴᕆᔪᓐᓇᕐᒥᒐᕕᖓ. ᐅᖃᖅᑎᑦᑎᔩ, ᐊᐱᖅᑯᑎᒐᓕ ᑐᕌᖅᑎᓐᓂᐊᖅᐸᕋ 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ. ᑕᐃᑲᓂ ᐃᒡᓗᓕᖕᒥ ᑕᐃᓐᓇ ᒥᑭᓛᓄ ᐃᓕᓐᓂᐊᕐᕕᖓ ᐱᔾᔪᑎᒋᓪᓗᒍ.  

 

ᓯᕗᓪᓕᖅᐹᒥᒃ ᖁᔭᓐᓇᒦᕈᒪᕙᕋ ᒥᓂᔅᑕ ᑕᐃᑲᓂ ᑖᓐᓇ ᒐᕙᒪᑐᖃᒃᑯᑦ ᒥᓂᔅᑕᐅᔪᖅ ᑕᑉᐱᑯᙵᕈᓐᓇᓚᐅᕐᒪᑦ 

ᐅᒃᑯᐃᖅᓯᔭᖅᑐᖅᖢᓂ ᑕᒫᓂ ᓄᓇᕗᒥ $10 ᐅᓪᓗᖅ ᐊᑕᐅᓯᖅ ᐊᑭᓖᔪᓐᓇᖃᑦᑕᖅᖢᑎᒃ, ᖁᔭᓐᓇᒦᑦᑎᐊᖅᐸᕋ 

ᑖᓐᓇ ᒥᓂᔅᑕ.  

 

ᐆᒥᖓᓕ ᑐᕌᖅᑎᑦᑐᒪᔭᕋ ᐅᓇ ᐅᖃᖅᑎᑦᑎᔩ, ᑕᐃᒪ ᑕᑉᐱᑲᓂ ᑕᐃᓐᓇ ᖃᐅᔨᓚᐅᖅᑐᒍᑦ ᑕᑉᐱᑲᓃᖦᖢᑕ ᑖᒃᑯᐊ 

ᒥᑭᓛᑦ ᐃᓕᓐᓂᐊᕐᕕᖓ ᐅᖁᖅᓱᓐᓂᑦᑐᒻᒪᕆᐅᖕᒪᑦ, ᐅᖁᖅᓱᓐᓂᑦᑐᒻᒪᕆᐅᓚᐅᕐᒪᑦ ᐃᓕᓐᓂᐊᖅᑐᑯᓗᐃᓪᓗ 

ᒥᑭᖦᖢᑎᒃ.  

 

ᓯᕗᓪᓕᖅᐹᒥᒃ ᐊᐱᕆᔪᒪᕙᖓ ᒥᓂᔅᑕ, ᑕᑉᐱᑲᓃᓚᐅᖅᑎᓪᓗᑕᓕ ᑕᐃᒪ ᐃᒡᓗᓕᖕᒥ ᖃᓄᖅ ᐸᕐᓇᐅᑎᖃᓕᕐᒪᖔᖅ 

ᑕᑉᐱᑯᖓ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ, ᐃᓕᓐᓂᐊᖅᑐᓕᕆᔨᕐᔪᐊᒃᑯᑦ ᑕᑉᐱᒃᓱᒪ ᒥᑭᓛᖓ ᐃᓕᓐᓂᐊᕐᕕᖕᒥ 

ᐃᒡᓗᓕᖕᒥ, ᖃᓄᖅ ᐸᕐᓇᒃᓯᒪᓕᕐᒪᖔᑦ ᑐᑭᓯᖅᑳᕈᒪᕗᖓ? ᖁᔭᓐᓇᒦᒃ, ᐅᖃᖅᑎᑦᑎᔩ. 



ᓇᒡᒐᔾᔭᐅ, ᕕᕝᕗᐊᕆ 27, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑕ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᐊᐱᕆᒐᕕᑦ ᑖᔅᓱᒧᖓ. 

ᐱᔭᕐᓂᖏᑦᑐᒃᑯᑦ ᐃᓛᓐᓂᒃᑯᑦ ᐃᓚᖓᑦ ᑐᓴᖅᑲᐅᖏᓐᓇᒃᑯᑦ ᑖᒃᑯᐊ ᐊᐱᖅᑯᑎᖓ ᑐᓴᖅᑰᖅᑲᐅᔭᕋᔭ. ᐃᒡᓗᓕᖕᒥ 

ᑕᐃᒃᑯᐊ ᐃᓕᓐᓂᐊᕐᕕᒃ ᒥᑭᓛᓄᑦ ᖃᓄᐃᓕᐅᕐᒪᖔᑕ ᑕᐃᑲᓂ ᐳᓚᕋᒪᐅᖅᑎᓪᓗᑕ ᓄᓇᖁᑎᒋᔭᖓᓄ, ᑖᔅᓱᒪ 

ᓄᓇᖁᑎᐊᓄᑦ. ᐊᓕᐊᓇᐃᒍᓱᓚᐅᖅᑐᑦ ᐳᓛᕆᐊᖅᑎᓪᓗᑕ ᒐᕙᒪᑐᖃᒃᑯᑦ ᒥᓂᔅᑕ ᐱᖃᑎᒋᓪᓗᒍ, 

ᒪᓕᒐᓕᐅᖅᑎᐅᖃᑎᕗᓪᓗ ᑕᐃᑯᙵᖅᑎᓪᓗᑕ ᐊᒃᓱᐊᓗᒃ ᖁᕕᐊᓇᓚᐅᖅᑐᖅ ᐃᑲᔪᖅᑕᐅᔭᖅᑐᕐᓗᑕ $10-

ᕌᓕᖅᑎᓪᓗᒍ ᐅᓪᓗᖅ ᐸᐃᕆᕕᒃ. ᐊᒻᒪ ᐳᓛᕆᐊᓚᐅᕋᑦᑎᒍ ᐃᓕᓐᓂᐊᕐᕕᒃ ᒥᑭᓛᓄᑦ. ᑖᒃᑯᐊ ᐃᓕᓐᓂᐊᕐᕕᖕᒦᓕᕋᑦᑕ 

ᑕᐃᑲᓂ ᑐᓴᓚᐅᖅᑐᒍᑦ ᐃᓕᓴᐃᔨᓂᒃ ᐊᒻᒪᓗᑦᑕᐅᖅ ᐊᓯᖏᓐᓂᒃ ᐃᓱᒫᓘᑎᖃᕐᒪᑕ ᐃᓕᓐᓂᐊᕐᕕᖕᒥᒃ 

ᑐᓂᔭᐅᓚᐅᖅᑐᑦ ᐅᕙᓐᓄᑦ ᐊᒻᒪᓗᑦᑕᐅᖅ ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᕕᖓᓐᓄᑦ. 

 

ᐊᖓᔪᖅᑲᐅᑎᖏᓐᓄᑦ ᑐᓂᔭᐅᓚᐅᖅᑐᑦ ᑕᐃᑲᓃᓚᐅᖅᑎᓪᓗᒋᑦ. ᑖᒃᑯᐊ ᖃᐅᔨᓴᓕᖅᑕᕗᑦ, ᕿᒥᕐᕈᓇᒃᑕᕗᑦ 

ᐃᓕᓐᓂᐊᕐᕕᒃ ᑕᐃᑯᖓ ᒥᑭᓛᓄᑦ ᑎᑎᕋᐅᓯᐊᓚᐅᖅᑐᖓ ᑕᐃᑲᙵᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ 

ᐃᒡᓗᓕᖕᒥ, ᐱᔾᔪᑎᒋᓪᓗᒍ ᐃᓕᓐᓂᐊᕐᕕᒃ ᑭᙴᒪᔭᖏᓪᓗ.  

 

ᐅᖃᖅᑎ, ᑭᙴᒪᔭᖃᐃᓐᓇᐅᔭᖅᑐᑦ ᐃᓕᓐᓂᐊᕐᕕᑦᑎᓐᓂ. ᐃᖅᑲᓇᐃᔭᖃᑦᑕᖅᑐᒍᑦ ᑭᐅᓇᓱᖃᑦᑕᖅᑕᕗᑦ 

ᐊᑭᑐᔪᖅᑐᕈᑎᒃᓴᐃᑦ ᐊᑐᖅᖢᑎᒍᑦ. ᐅᖃᐅᔾᔨᔪᓐᓇᖅᑐᖓ ᑖᔅᓱᒧᖓ ᑖᓐᓇ ᐊᓕᐊᓇᐃᒍᓱᓚᐅᖅᑐᖅ ᑖᓐᓇ 

ᐃᓕᓐᓂᐊᕐᕕᒃ ᑕᑯᒐᒃᑯ. ᐃᓕᓐᓂᐊᕐᕕᓕᒫᑦᑎᐊᕗᑦ ᐊᔾᔨᒌᙱᑦᑑᖕᒪᑕ ᐅᖃᖅᑎ.  

 

ᐃᓚᖏᓪᓗ ᑕᐃᒃᑯᐊ ᐊᔭᐅᖅᑐᐃᔾᔪᑎᒌᓐᓇᖅᑕᕗᑦ ᐃᓕᓐᓂᐊᕐᕕᕗᑦ. ᑮᓇᐅᔭᐃᑦ ᐊᒥᒐᖁᓐᓇᙱᑦᑑᒐᓗᐊᑦ 

ᐃᓕᓐᓂᐊᕐᕕᓕᒫᑦᑎᐊᑦ ᑖᒃᑯᐊ ᐋᖅᑭᒃᑕᐅᑦᑎᐊᕈᓐᓇᖅᑐᐃᓐᓇᐅᓂᐊᕐᒪᑕ. ᐊᑯᓂᕈᓘᖃᑦᑕᕆᓪᓗᑎᒡᓗ 

ᓴᓇᔭᐅᑎᓪᓗᒋᑦ. ᓯᕗᓂᒃᓴᑦᑎᓐᓂ ᐸᕐᓇᐅᑎᓃᑦᑐᒫᖅᑐᖅ ᓄᑖᕈᕆᐊᖅᑕᐅᓛᕐᒪᑦ ᑭᓯᐊᓂ ᑐᓴᒐᒃᓴᓂᒃ 

ᐱᓯᒪᙱᓐᓇᑦᑕ ᐊᑭᑐᔪᖅᑐᕈᑎᒃᓴᐃᑦ ᑲᒪᒋᔭᐅᓂᖏᑎᒎᕆᐊᖃᕐᒪᑕ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᒡᓗ ᒥᓂᔅᑕ ᑭᐅᔅᓲᔭᕐᒫᖓ ᑖᔅᓱᒪ ᐊᐱᖅᑯᑎᒋᔭᓐᓄᑦ. ᑕᐃᒪᓕ 

ᑕᐃᒪᓐᓇᐃᑎᓪᓗᖓ, ᐄᓛᒃ ᓱᓕᔪᑎᑦ ᒥᓂᔅᑕ, ᑕᐃᒪᑐᖅ ᑮᓇᐅᔭᖅ ᐊᒥᒐᙱᓪᓗᓂ ᑕᐃᑲᓂᑦᑕᐅᖅ ᓴᓂᕋᔭᖕᒥ 

ᐃᓕᓐᓂᐊᕐᕕᖓ ᒥᑭᓗᐊᓕᕐᓂᑯᖓᓄᑦ ᓲᖃᐃᒻᒪᑦ ᑮᓇᐅᔭᖅ ᐊᒥᒐᖃᑦᑕᕐᒪᑦ ᑕᕝᕙᑐᑦᑕᐅᖅ ᑕᐃᑲᓂ ᐊᑭᑐᔫᑎᓄᑦ 

ᐊᖏᔫᑎᓄᑦ ᐸᕐᓇᐅᑎᖃᑦᑕᓛᓕᕈᔅᓯ, ᓴᓂᕋᔭᒃ ᐃᓯᒪᒋᔭᐅᓛᕆᕗᖅ. 

 

ᑕᐃᒪᓐᓇᐃᑎᓪᓗᖓ ᐅᖃᖅᑎᑦᑎᔨ, ᑕᐃᒪ ᒥᓂᔅᑕ ᓇᓗᓇᐃᖅᓯᕋᑖᕐᒪᑦ ᐄ, ᑖᓐᓇᒎᖅ ᐊᖏᔫᑎᓄᑦ 

ᐸᕐᓇᒃᑕᐅᔭᕆᐊᖃᕐᒪᑦ ᑕᐃᒪᓕ ᓴᓂᐊᒍᖅᑲᐃ ᖃᓄᖅ ᐸᕐᓇᐅᑎᖃᒃᑲᓐᓂᕐᒪᖔᑕ ᑕᒃᐱᑯᖓ ᐃᓕᓐᓂᐊᕐᕕᖕᒧᑦ.  

 

ᓇᓗᓇᐃᖅᓯᔪᓐᓇᖅᐸ ᑖᓐᓇ ᐃᓕᓐᓂᐊᕐᕕᒃ ᐊᑐᖅᑕᐅᖏᓐᓇᕐᓂᐊᖅᐸ ᑖᒃᑯᐊ ᐃᓕᓴᐃᔩᑦ ᖃᓂᒻᒪᖃᑦᑕᓕᖅᑎᓪᓗᒋᑦ 

ᐊᖓᔪᖅᑳᕆᔭᐅᔪᐃᑦ ᐃᓱᒫᓗᖃᑦᑕᖅᑎᓪᓗᒋᑦ ᐋᓐᓂᐊᓕᕐᓂᐊᖅᐳᖃᐃ ᕿᑐᕐᖓᕋ, ᐊᒥᕐᓗᓕᕐᓂᐊᖅᐳᖃᐃ 

ᐃᓕᓐᓂᐊᕆᐊᖅᑎᒃᑯᒃᑯ.  

 

ᒪᑯᐊᕈᓘᔭᐃᑦ ᑕᐅᑐᒃᑕᐅᑎᓪᓗᒋᑦ ᑕᒃᐱᑲᓂ ᐃᓕᓐᓂᐊᕐᕕᐅᔪᒥ ᐃᒡᓗᓕᖕᒥ. ᒥᓂᔅᑕᖃᐃ ᑖᒃᑯᓂᖓ ᓄᓇᓕᖕᓂ 

ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᖏᓐᓂᒃ ᑎᓕᓯᓯᒪᓕᖅᐳᖅ ᖃᓄᖅᑑᒃᑲᓐᓂᕈᓐᓇᕐᒪᖔᑕ ᑕᒃᐱᑲᓂ ᐃᓕᓐᓂᐊᕐᕕᖕᒥ 

ᐃᒡᓗᓕᖕᒥ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ (ᑐᓵᔨᑎᒍᑦ) ᐅᖃᖅᑎ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᖅᑯᑎᒋᖕᒪᒍ. ᑕᐃᓐᓇ 

ᐃᒡᓗᓕᖕᒥ ᖃᓄᐃᓐᓂᐅᔪᖅ ᐱᓪᓗᒍ ᐃᓕᓐᓂᐊᖅᑐᓕᕆᔨᒃᑯᑦ ᐃᖅᑲᓇᐃᔭᖅᑏᑦ ᓄᓇᓕᖕᓂ ᒐᕙᒪᒃᑯᓐᓂᓗ 

ᐱᔨᑦᑎᖅᑎᓂᒃ ᐃᖅᑲᓇᐃᔭᖃᑎᖃᖅᑐᒍᑦ ᖃᓄᖅᑑᕈᑎᒋᔭᐅᓪᓗᓂ ᑕᒪᓐᓇ ᐊᑲᐅᙱᓕᐅᕈᑦ ᐊᒻᒪᓗ ᒪᑯᓂᖓ 



ᓇᒡᒐᔾᔭᐅ, ᕕᕝᕗᐊᕆ 27, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑮᓇᐅᔭᓂᒃ ᕿᒥᕐᕈᓇᒃᖢᑎᒃ ᓯᕗᕐᖓᓂ ᒪᑯᐊ ᐱᓕᕆᐊᖑᔭᕆᐊᓖᑦ ᐱᓕᕆᐊᕆᔭᐅᕙᒌᕈᓐᓇᖁᓂᐊᕐᒪᑕ ᑭᓯᐊᓂ 

ᐃᖅᑲᓇᐃᔭᖅᑎᕗᑦ ᑕᒪᒃᑯᓂᖓ ᐱᓕᕆᐊᖃᖅᐸᓪᓕᐊᔪᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑎ, ᖁᔭᓐᓇᒦᒡᓗ ᑖᒃᑯᓂᖓ ᓄᓇᓕᖕᓂᒃ ᒐᕙᒪᒃᑯᓐᓂᒡᓗ ᐱᔨᑦᑎᕋᖅᑎᒃᑯᓐᓂᒃ 

ᐱᓕᕆᖃᑎᖃᕐᒪᑦ. ᐄᓛᒃ, ᑕᒪᓐᓇ ᐅᖁᓕᕆᓂᖅ ᐃᓛᒃ ᐱᕕᒡᔪᐊᖑᖕᒪᑦ. ᒪᑯᐊ ᓄᑕᐅᔪᓐᓃᖅᐸᓪᓕᐊᓕᖅᑎᓪᓗᒋᑦ 

ᐊᖏᔫᑏᑦ ᐱᖁᑏᑦ ᑮᓇᐅᔭᖅᑐᕐᓇᖃᑦᑕᕐᒪᑕ.   

 

ᑕᐃᒪᓕ ᐅᓇ ᐅᖃᐅᓯᒃᓴᐅᙱᑦᑑᒐᓗᐊᖅ ᑭᓯᐊᓂ ᑕᒪᓐᓇ ᐱᒻᒪᕆᐅᖕᒪᑦ ᓄᓇᕗᒻᒥ ᐃᓕᓐᓂᐊᕐᕕᐅᔪᐃᑦ. ᑕᐃᒪᓐᓇ 

ᐅᖁᕐᒧᑦ ᐱᔾᔪᑎᖃᖅᑎᓪᓗᒋᑦ ᒪᑯᐊ ᐊᖓᔪᖅᑳᖑᔪᐃᑦ ᐃᓕᓐᓂᐊᕐᕕᓕᐊᖅᑎᑦᑎᔪᒪᔪᓐᓃᖃᑦᑕᕐᒥᖕᒪᑕ 

ᕿᑐᕐᖓᖏᓐᓂᒃ. ᑖᓐᓇ ᐱᒻᒪᕆᐅᑎᓪᓗᒍ ᐃᓕᓐᓂᐊᖅᑐᓕᕆᓂᖅ ᓄᓇᕗᒻᒥ. 

 

ᑕᒪᓐᓇ ᑕᐃᒪ ᐅᖃᖅᑲᐅᒐᕕᑦ ᐊᑭᑐᔫᑎᓄᒡᒎᖅ ᐸᕐᓇᐅᑎᐅᑉ ᐃᓕᔭᐅᓯᒪᓕᕐᒪᑦ, ᑕᐃᒪᓕᑭᐊᖅ ᖃᔅᓯᖓᓃᑎᑕᐅᕙ? 

ᓯᕗᓪᓕᖅᐹᖓᓃᑉᐸ, ᐊᐃᑉᐸᖓᓃᑉᐸ? ᖃᔅᓯᖓᓂᒃ ᓇᐃᓴᐅᑎᒦᒻᒪᖔᑦ ᑐᑭᓯᕝᕕᒋᔪᒪᓕᖅᐸᕋ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᖕᒪᒍ. 

ᐅᐃᒪᒐᓛᖅᑰᕋᑦᑕ. ᐄ, ᖃᐅᔨᒪᔭᕗᑦ ᐃᓕᓐᓂᐊᕐᕕᖕᒥ ᐅᖁᖅᓱᓐᓂᓐᓂᖓ ᑭᓯᐊᓂ ᒫᓐᓇ 

ᐊᑭᑐᔪᖅᑐᕈᑎᒃᓴᓃᙱᑦᑐᖅ ᒫᓐᓇ. 

 

ᑭᓯᐊᓂ ᐃᓕᓐᓂᐊᕐᕕᓕᒫᑦ ᐊᑐᖅᑕᐅᓂᖏᑦ ᓄᑖᙳᕆᐊᖅᑎᑕᐅᓂᖏᑦ ᖃᓄᐃᑕᐅᓂᖏᑦ 

ᑐᖏᓕᕇᒃᓱᖅᑕᐅᓯᒪᓪᓗᑎᒃ ᐋᖅᑭᒃᓱᖅᑕᐅᓯᒪᖃᑦᑕᕐᒪᑕ ᓯᕗᓪᓕᐅᔾᔭᐅᓪᓗᑎᒃ ᒪᑯᐊ ᑭᖑᓪᓕᐅᔾᔭᓪᓗᑦ ᒪᑯᐊ 

ᐃᒡᓗᓕᖕᒥ ᒫᓐᓇ ᐃᓕᓯᒪᙱᑦᑎᐊᖅᑐᖅ ᐅᓪᓗᓕᖅᑕᐅᓯᒪᙱᖦᖢᓂᓗ ᖃᖓ ᑎᑎᕋᖅᑕᐅᖃᓯᐅᔾᔭᐅᓯᒪᓕᓛᕐᒪᖔᑦ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᖃᐅᔨᒪᓂᐊᖅᐳᓯ ᐊᐱᖅᓱᕐᓇᖅ ᐃᓱᓕᒻᒪᑦ. ᓈᓴᐅᑎᓕᒃ 7. ᑎᑎᖅᑲᑎᒍᑦ 

ᐊᐱᖅᑯᑏᑦ. ᓈᓴᐅᑎᓕᒃ 8. ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. ᓈᓴᐅᑎᓕᒃ 9. ᐅᖃᐅᓯᕐᖓᐅᑎᓂᒃ 

ᑭᐅᔾᔪᑏᑦ. ᓈᓴᐅᑎᓕᒃ 10. ᑮᓇᐅᔭᑦ ᐊᑐᕈᒫᕐᓂᐊᖅᑐᓄᑦ ᑭᐅᔾᔪᑏᑦ. 11. ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᒃ.  

 

ᑲᑎᒪᔾᔪᑎᒃᓴᖅ 11: ᐊᑎᓕᐅᕈᑕᐅᓯᒪᔪᑦ 

 

ᐊᑎᓕᐅᕈᑕᐅᓯᒪᔪᖅ 003 - 6(2): ᐊᔭᐅᖅᑐᐃᓂᖅ ᖃᖓᑕᓲᒃᑯᑦ ᐱᔪᓐᓇᐅᑎᒋᔭᑦᑎᓐᓄᑦ ᐱᔪᒪᓂᕗᓪᓗ 

ᐱᐅᓂᖅᓴᒥᒃ ᖃᖓᑕᓲᖅᑕᐅᖃᑦᑕᕐᓂᕐᒥᒃ (ᐋᖁᐊᖅ) 

 

ᐊᑎᓕᐅᕈᑕᐅᓯᒪᔪᖅ 004 - 6(2): ᓄᓇᕘᑉ ᒐᕙᒪᖏᑕ ᑎᑎᕋᕐᕕᐅᑉ ᐃᓂᒋᔭᖓ ᓂᐋᖁᐊᖅ) 

 

ᒪᕐᕉᖕᓂᒃ ᐱᓯᒪᔪᖓ. ᐅᖅᓱᖅᑑᑉ ᑖᑉᑯᐊ ᑎᖕᒥᓲᑦ ᒥᒃᓵᒍᑦ. ᐅᖅᓱᖅᑑᕐᒥ ᑖᑉᑯᐊ ᐅᖃᐅᑕᐅᖃᑦᑕᕐᒪᑕ 

ᑎᖕᒥᓂᐊᖅᑐᓂᒃ ᑕᒡᕙ ᑖᒃᑯᐊ ᐋᓐᓂᐊᕕᓕᐊᖃᑦᑕᕈᒫᖅᑐᓄᑦ ᑖᒃᑯᐊ ᐄᖑᓕᒃᑕᐅᖕᒪᑕ ᑖᒃᑯᐊ ᐃᑭᖏᖃᑦᑕᕐᒪᑕ 

ᐃᓚᖏᑦ. 

 

ᑖᑉᑯᐊᓗ ᒐᕙᒪᖃᕐᕕᒃᓴᖅ ᑖᒻᓇ ᐃᒡᓗ ᐃᓚᒋᓕᐅᕐᒪᑕ ᑖᑉᑯᐊ ᖁᕕᐊᒋᔭᐅᙱᒻᒪᑦ.  

 

12. ᑭᐅᔾᔪᑎᒃᓴᑦ ᑕᒡᕘᓇ ᐊᑎᓕᐅᖅᑕᐅᓯᒪᔪᓂᒃ. 13. ᐊᕐᕕᐊᓂ ᓂᒋᐊᓂ, ᒥᔅᑕ ᓴᕕᑲᑖᖅ. 

 

ᑲᑎᒪᔾᔪᑎᒃᓴᖅ 13: ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᒃ ᐊᓯᖏᓐᓂᓪᓗ ᐅᓂᒃᑳᖏᑦ 

ᑲᑎᒪᔨᕋᓛᑦ ᐅᓂᒃᑳᖓᑦ 010 - 6(2): ᒪᓕᒐᒃᓴᖅ 12, ᒪᓕᒐᖅ ᐋᖅᑭᒋᐊᕆᓂᕐᒧᑦ ᓄᓇᕘᑉ ᑲᒥᓴᓇᖓᑕ 

ᓄᓇᖁᑎᖏᓐᓄᑦ ᒪᓕᒐᖅ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᐊᓇᖅ ᐅᖃᖅᑎᑦᑎᔨ. ᐅᖃᖅᑎ, ᒪᓕᒐᒃᓴᖅ 12. ᒪᓕᒐᕐᔪᐊᖅ ᑲᒥᓯᓇᐅᑉ ᓄᓇᖏᓐᓂᒃ 

ᒪᓕᒐᕐᔪᐊᖓᑦ. ᑖᓐᓇ ᒪᓕᒐᒃᓴᖅ 13 ᑲᑎᒪᓂᑐᐃᓐᓇᕐᓂᕐᒥᒃ ᑲᑎᒪᔾᔪᑎᒋᔭᐅᔪᓐᓇᖅᓯᔪᖅ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᒃᓴᖅ 12. ᑲᑎᒪᔾᔪᑎᒃᓴᓄᐊᖅᑕᐅᓂᐊᖅᐳᖅ ᐱᖓᔪᐊᓐᓂ ᒫᑦᓯ 1ᖑᓕᖅᐸᑦ. 14. 

ᑎᑎᖅᑲᑦ ᓴᖅᑭᑕᐅᓂᖏᑦ. ᓇᑦᑎᓕᖕᒧᑦ ᒪᓕᒐᓕᐅᖅᑎ, ᒥᔅᑕ ᖂᑭᐊᖅ. 

 

ᑲᑎᒪᔾᔪᑎᒃᓴᖅ 14: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᖅ 100 - 6(2): ᑎᑎᖅᑲᖅ ᓇᒃᓯᐅᔾᔭᖅ ᕼᐋᒻᒪᓚᒃᑯᖏᑕ ᑰᒐᕐᔫᑉ (ᖂᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᑎᑎᖅᑲᖅᑖᕆᓚᐅᖅᑕᓐᓂᒃ ᑰᒑᕐᔫᑉ ᕼᐋᒪᓚᒃᑯᓐᓂᙶᖅᑐᓂᒃ 

ᒪᓕᒐᓕᐅᕐᕕᖕᒧᑦ ᓴᖅᑭᑦᑎᔪᒪᒐᒪ ᑐᐊᕕᕐᓇᖅᑐᓕᕆᓂᕐᒧᑦ ᖃᖓᑕᓲᓄᑦ ᐱᔾᔪᑎᓕᒃ. ᐅᓇ ᐅᖃᐅᓯᖃᖅᐳᖅ 

ᒪᓕᒐᓕᐅᖅᑎᐅᑉ ᐅᖃᐅᓯᖏᑎᒍᑦ ᐅᖃᐅᓯᕆᖅᑲᐅᔭᓐᓂᒃ, ᒐᕙᒪᒃᑯᑦ ᑲᔪᖏᖅᓱᖅᐸᒃᑲ ᑖᒃᑯᓇᓂ ᑎᑎᖅᑲᓂᒃ 

ᕿᒥᕐᕈᓇᖁᓪᓗᒋᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᑎᑎᖅᑲᑦ ᓴᖅᑭᑕᐅᓂᖏᑦ. ᐃᖅᑲᓇᐃᔭᖅᑏᑦ ᐊᑦᑕᓇᔾᔭᐃᖅᑕᐅᓯᒪᓂᖏᓐᓄᑦ 

ᑮᓇᐅᔾᔭᒃᓴᕐᓂᖏᓐᓄᓪᓗ ᑲᑎᒪᔨᓄᑦ ᒥᓂᔅᑕ ᓇᑲᓱᒃ. 

 

ᓴᖅᑭᑕᐅᔪᖅ ᑎᑎᖅᑲᖅ 101 - 6(2): 2018 ᐊᕐᕌᒍᒧᑦ ᐅᓂᒃᑳᖓᑦ ᐃᖅᑲᓇᐃᔭᖅᑎᑦ ᐅᖃᐅᔾᔨᖅᓱᐃᔨᐅᑉ 

ᑎᑎᕋᕐᕕᖓ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔨ. (ᑐᓵᔨᑎᒍᑦ) ᖁᕕᐊᓱᒃᑐᖓ 2018 ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᑦ ᑎᑎᕋᕐᕕᖏᓐᓂᙶᖅᑐᑦ. (ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔨ, ᑖᒃᑯᐊ ᐃᓄᒃᑎᑑᖅᑐᑦ ᐊᕐᕌᒍᑕᒫᖅᓯᐅᑏᑦ 

ᓴᖅᑭᖅᑕᐅᓛᖅᑐᑦ ᐱᔭᕇᖅᐸᑕ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᓕᒃ 15. ᐱᖁᔨᕗᖔᓕᐊᕐᓂᐊᕐᓂᕐᒧᑦ ᖃᐅᔨᒃᑲᐅᑦ. ᓈᓴᐅᑎᓕᒃ 16. 

ᐱᖁᔨᕗᖔᓕᐅᕐᓂᕐᒧᑦ ᖃᐅᔨᒃᑲᐅᑦ ᓯᕗᓪᓕᖅᐹᕐᒥᒃ ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᑦ. 17. ᐱᖁᔨᕗᖔᕈᑏᑦ. 18. 

ᓯᕗᓪᓕᖅᐹᕐᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 19. ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 20. 

ᑲᑎᒪᑐᐃᓐᓇᕐᓂᕐᒥᒃ ᐃᓱᒪᒃᓴᖅᓯᐅᕈᑎᖃᕐᓂᖅ ᒪᓕᒐᒃᓴᓂᒃ ᐊᓯᖏᓐᓂᒡᓗ. ᒪᓕᒐᒃᓴᑦ 16, 17, 18 ᐊᒻᒪᓗ 21, ᒥᔅᑕ 

ᓴᕕᑲᑖᖅ ᐃᒃᓯᕙᐅᑕᕆᔭᐅᓗᓂ. ᐊᒻᒪᓗ ᐱᔪᓐᓇᕐᓂᖅᑖᖅᑎᑕᐅᓯᒪᓂᓐᓂ, 14-6(2) ᑲᑎᒪᔾᔪᑎᒃᓴᐃᑦ 

ᐃᓱᓕᑕᐅᓇᓱᖕᓂᖏᓐᓄᑦ ᑲᑎᒪᐃᓐᓇᕐᓂᐊᖅᑐᒍᑦ. ᑲᑎᒪᑐᐃᓐᓇᕆᐊᓚᐅᙱᓂᑦᑎᓐᓂᒃ 20 ᒥᓂᑦᓯᒥᒃ 

ᓄᖅᑲᖓᓚᐅᑲᓐᓂᐊᖅᑐᒍᑦ.  

 

ᐃᖅᓱᖅᑏ.  

 

>>ᓄᖅᑲᖓᑲᐃᓐᓇᖅᑐᑦ 16:04ᒥ − 16:34ᒧᑦ 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᔫ ᓴᕕᑲᑖᖅ)(ᑐᓵᔨᑎᒍᑦ): ᐅᓐᓄᓴᒃᑯᑦ. ᑲᑎᒪᑐᐃᓐᓇᕐᓂᖅ ᐱᒋᐊᕐᓂᐊᓕᕐᒥᖕᒪᑦ. ᐅᓪᓗᒥ 

ᑲᒪᒋᔭᖃᕐᓂᐊᖅᑐᒍᑦ ᒪᓕᒐᒃᓴᑦ 16. ᒪᒥᐊᓇᖅ. ᑲᑎᒪᑐᐃᓐᓇᕐᓂᖅ ᐱᒋᐊᕐᓂᐊᓕᖅᐸᑦ ᐅᑯᐊ ᑲᒪᒋᓂᐊᖅᑕᕗᑦ: 

ᒪᓕᒐᒃᓴᖅ 16, 17, 18 ᐊᒻᒪᓗ 19, ᒪᒥᐊᓇᖅ, 21.  

 

ᖃᓄᐃᓕᖓᔪᒪᓕᖅᐱᓯ? ᒥᔅᑕ ᒪᓕᑭ.  

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᒥᕐᕈᓂᖃᕈᒪᔪᒍᑦ ᒐᕙᒪᒃᑯᑦ ᑮᓇᐅᔭᖅᑑᑎᒃᓴᖏᓐᓂᒃ 

ᐋᓐᓂᐊᖅᑕᐃᓕᓕᕆᔨᕐᔪᐊᒃᑯᑦ ᑲᒪᒋᓗᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐊᖏᖃᑎᒌᒃᐱᑖ ᒪᓕᒐᒃᓴᖅ 18, ᓯᕗᓪᓕᐅᔾᔭᐅᖁᓪᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᒪᓕᒐᒃᓴᖅ 18 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2023-2024 - 

ᐋᓐᓂᐊᖅᑐᓕᕆᔨᒃᑯᑦ - ᑲᑎᒪᔨᕋᓛᓂᒃ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᓐ ᑕᑉᐹᓃᖃᑎᖃᕈᒪᕖᑦ? ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐄ. ᒪ’ᓇ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᑕᐃᒃᑯᐊ ᐃᖅᑲᓇᐃᔭᖅᑎᖏᑦ ᑕᑉᐸᐅᓐᖓᖃᑕᐅᖁᓪᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, ᑖᒃᑯᐊ ᐃᖅᓯᖅᑎᑲᐃᓐᓇᒃᑭᒃ.  

 

ᑎᑎᕋᖅᑕᐅᓯᒪᓂᐊᕐᒪᑦ ᑖᒃᑯᐊ ᑭᓇᒃᑰᖕᒪᖔᑎᒃ ᓇᓗᓇᐃᑲᐃᓐᓇᒃᑭᒃ, ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑖᖅ. (ᑐᓵᔨᑎᒍᑦ) ᒥᓂᔅᑕᐅᑉ ᑐᖏᓕᐊ, ᒪᐃᒐᓐ ᕼᐊᓐᑦ ᐊᒻᒪᓗ 

ᑮᓇᐅᔭᓕᕆᔨᒃᑯᑦ ᐊᖏᔪᖅᑳᖓᑦ, ᒥᔅᑕ ᒍᕋᐃᒃ ᐹᑉᓯᑖᒃ ᑕᒫᓃᖃᑏᒃᑲᒃ. (ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑐᐃᖅᓯᔾᔪᑏᑦ ᐅᖃᓕᒫᖅᑕᐅᒌᓚᐅᕐᒪᑕ. ᑭᓱᑐᐃᓐᓇᕐᓄᑦ ᑐᕌᖓᔪᓂᒃ 

ᓂᓪᓕᐅᑎᒃᓴᖃᖅᐱᓰ? ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ ᑖᓐᓇ ᒥᓂᔅᑕᕆᔭᐅᔪᖅ ᐃᖅᑲᓇᐃᔭᖅᑎᖏᓪᓗ. 

ᒪᑐᐃᖅᓯᔾᔪᑏᓂᒃᑯᐊ ᑐᓴᓚᐅᙱᓇᒃᑭ ᐋᓐᓂᐊᖅᑐᕈᓘᓚᐅᕋᒪ. ᐃᖅᑲᓇᐃᔭᖅᑐᓕᕆᔩᑦ ᒥᒃᓵᓄᑦ ᐊᐱᖅᑯᑎᖃᕈᒪᔪᖓ. 

ᑖᒃᑯᐊ ᐃᖅᑲᓇᐃᔭᖅᑏᑦ ᐊᒻᒪᓗ ᑕᐃᒃᑯᐊ ᑎᑎᖅᑲᖅᑖᕆᓚᐅᖅᑕᕗᑦ ᑲᑎᒪᔨᕋᓛᑦ ᐃᒃᓯᕙᐅᑕᖓᑦ ᐊᖅᑯᑕᐅᓪᓗᓂ 

ᐊᕐᕌᓂ.  

 

ᐊᐱᖅᑯᑎᖃᕈᒪᔪᖓ ᑮᓇᐅᔭᖃᖅᑎᑕᐅᔪᑦ ᓈᒪᔪᓂᒃ ᓈᒪᙱᑦᑐᓂᓪᓗ ᐊᒥᒐᖅᑐᓂᕐᖏᓛᒃ. ᐅᑯᐊ 

ᐃᖅᑲᓇᐃᔭᖅᑐᓕᕆᓂᖅ ᐃᖅᑲᓇᐃᔭᑲᐃᓐᓇᖅᑐᑦ ᐃᓇᖏᖅᑏᓪᓗ 1,000-ᖏᓐᓃᒻᒪᑕᐅᑯᐊ ᐃᖅᑲᓇᐃᔭᖅᑏᑦ ᐊᒻᒪᓗ 

ᖃᐅᔨᒪᓪᓗᒋᑦ ᐃᓚᖏᓂᒃᑯᐊ ᐊᑕᐅᓯᐅᒐᓗᐊᖅᖢᓂ ᐱᖓᓱᓂᒃ ᐃᖅᑲᓇᐃᔮᖃᖃᑦᑕᕐᒪᑦ.  

 

ᐅᑯᐊ ᕿᒥᕐᕈᓇᒃᖢᒋᑦ ᒪᕐᕉᖕᓂᒃ ᐃᓚᒃᑲᓐᓂᕈᒪᓪᓗᑎᒃ ᐊᕐᕌᓂᓕᓴᐃᑦ ᑕᑯᓪᓗᒋᑦ. ᑕᒪᓐᓇ ᐃᓱᒫᓘᑎᒋᒐᒃᑯ ᐱᓪᓗᒋᑦ 

ᑕᐃᒃᑯᐊ ᓄᕙᖕᓇᕐᔪᐊᓕᕆᔨᐅᓚᐅᖅᑐᑦ ᑎᑎᕋᕐᕕᖃᖅᖢᑎᒃ 21-ᖑᓚᐅᕐᒪᑕ ᑕᕝᕙᓂ ᑎᑎᕋᕐᕕᖕᒥ ᐃᖅᑲᓇᐃᔭᖅᑐᑦ. 

ᑖᒃᑯᐊ ᒪᕐᕉᖕᓂᒃ ᐃᓚᒃᑲᓐᓂᕐᓂᐊᖅᓯᒪᖕᒪᑕ 23-ᖑᒐᓗᐊᑦ ᒪᕐᕈᐃᓐᓇᐅᙱᒻᒪᑕ ᐊᒻᒪᓗ ᑕᒪᑐᒪᓂ ᑕᐃᒃᑯᐊ ᐃᓚᖏᑦ 

ᐃᖅᑲᓇᐃᔮᑦ ᐃᓱᓕᑦᑎᓂᐊᖅᖢᑎᒃ.  

 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦᑐᐊᖅ ᑖᓐᓇ ᐃᓱᒫᓘᑎᒋᙱᓇᒃᑯ ᒐᕙᒪᒃᑯᑦ ᐱᓕᕆᕝᕕᖏᓐᓄᑦ 

ᐊᑕᐅᓯᐅᙱᑦᑐᓄᓂᒃᑯᐊ ᓄᑦᑎᖅᑕᐅᕈᓘᔭᖃᑦᑕᕐᒪᑕ. ᑕᒻᒪᕈᒪ ᐃᒻᒪᖃ ᒥᓂᔅᑕᐅᑉ ᓇᓗᓇᐃᖅᓯᕕᒋᓂᐊᖅᑖᖓ. 

ᑕᐃᒃᑯᐊ ᐱᓕᕆᐊᒃᓴᒧᑦ ᐊᑕᐅᓯᕐᒧᑦ ᐃᓕᔭᐅᔪᑦ ᒫᓐᓇ ᐃᖅᑲᓇᐃᔭᖅᑎᒋᔭᐅᓪᓗᑎᒃ. ᐃᒃᑯᐊ ᐊᒥᒐᖅᑕᐅᖃᑦᑕᕐᒪᑕ 

ᐊᓯᖏᓐᓄᑦ ᐱᔭᐅᖃᑦᑕᕐᒥᖕᒪᑕ. ᓄᓇᕗᑦ ᒐᕙᒪᖃᕐᕕᐅᓪᓗᓂ ᑕᒪᑐᒪᓂ ᓄᕙᒡᔪᐊᕐᓇᕐᒧᑦ 

ᐊᒃᑐᖅᑕᐅᓗᐊᙱᓐᓂᖅᐹᖑᓚᐅᖅᑐᑦ ᑮᓇᐅᔭᖁᑎᐊᓗᐃᓪᓗ ᐅᓄᖅᑐᑦ ᐊᑐᖅᑕᐅᓚᐅᖅᖢᑎᒃ.  



ᓇᒡᒐᔾᔭᐅ, ᕕᕝᕗᐊᕆ 27, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓱᒫᓘᑎᖃᖅᑐᖓ ᑖᒃᑯᐊ ᐃᖅᑲᓇᐃᔮᑦ ᐃᓱᓕᕝᕕᓖᑦ ᐃᓕᓯᒪᐃᓐᓇᕐᓂᐊᓕᖅᑐᑦ ᐊᓯᖏᓐᓄᓪᓗ 

ᐃᓕᐅᖅᑲᖅᑕᐅᓪᓗᑎᒃ ᒐᕙᒪᒃᑯᑦ ᐱᓕᕆᕝᕕᖏᓐᓄᑦ ᐊᑕᐅᓯᐅᙱᑦᑐᓄᑦ ᐱᓗᐊᕐᓗᒍ ᐃᓕᔅᓯᓐᓃᓐᖔᓚᐅᖅᑐᑦ.  

 

ᐅᖃᐅᓯᒃᓴᑐᐃᓐᓇᐅᑎᑕᕋᓗᐊᕋ ᑭᓯᐊᓂ ᐃᓱᒫᓘᑎᖃᖅᑐᖓ ᑕᐃᒃᑯᐊ ᑮᓇᐅᔭᓕᖅᑕᐅᙱᑦᑐᑦ ᐃᖅᑲᓇᐃᔮᑦ ᓱᓖᓛᒃ 

ᓄᑖᓂᒃ ᓱᓕ ᓴᖅᑭᑦᑎᓇᓱᒃᐳᑎᑦ. ᐃᖅᑲᓇᐃᔭᑭᓐᓂᖅᐹᖑᖃᑦᑕᕐᒪᑕ ᒐᕙᒪᓕᒫᖅ ᑕᑯᓐᓇᖅᖢᒍ. ᐃᓚᖏᓂᒃᑯᐊ 

ᐱᓕᕆᕝᕖᑦ ᓇᑉᐸᐃᓐᓇᑯᓗᖏᓐᓂᒃ ᐃᖅᑲᓇᐃᔭᖅᑎᖃᖃᑦᑕᕐᒪᑕ 100-ᖑᓪᓗᐊᕆᐊᓕᐅᒐᓗᐊᑦ.  

 

ᑕᐃᒃᑯᐊ ᐃᖅᑲᓇᐃᔮᒃᓴᐃᑦ ᓄᑖᑦ ᓴᖅᑭᑕᐅᔪᑦ ᐃᓱᒫᓘᑎᒋᓪᓗᒋᑦ ᐃᓚᖏᓂᒃᑯᐊ ᐃᖅᑲᓇᐃᔭᑲᐃᓐᓇᖅᑐᓄᑦ 

ᐃᓐᓄᒃᑕᐅᓯᒪᖃᑦᑕᕐᒥᖕᒪᑕ. ᐃᓐᓄᒃᑕᐅᓯᒪᙱᑦᑐᑦ ᐅᕝᕙᓘᓐᓃᑦ ᑮᓇᐅᔭᓕᖅᑕᐅᓯᒪᙱᖦᖢᑎᒃ. ᑕᐃᒪᐃᑦᑑᖕᒪᑦ 

ᑮᓇᐅᔭᖏᑦ ᕿᓗᖅᑭᑦᑖᓗᐊᓕᖃᑦᑕᖅᐳᑦ. ᐊᕐᕌᓂᐅᖅᑰᖅᑐᕐᖏᓐᓇ ᐅᖓᑖᓂᓪᓘᓐᓃᑦ ᐃᖅᑲᐅᒪᔭᒃᑯᑦ ᑮᓇᐅᔭᑦ 

ᐃᓚᒋᐊᕈᑎᓂᒃ ᑐᒃᓯᕋᙱᑦᑐᐊᓗᑕᐃᓐᓇᐅᓚᐅᖅᓯᒪᖕᒪᑕ ᑖᒃᑯᐊ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑲᓇᑕᐅᑉ 

ᒐᕙᒪᒃᑯᖏᓐᓂᒃ ᓄᑖᓂᒃ ᑮᓇᐅᔭᓂᒃ ᐱᒃᑲᓐᓂᖃᑦᑕᓕᖅᑎᓪᓗᒋᑦ. ᑮᓇᐅᔭᖏᑦ ᐃᓚᐃᓐᓇᑯᓗᖏᓐᓂᒃ 

ᖃᐃᑦᑎᖃᑦᑕᓚᐅᖅᓯᒪᖕᒪᑕ.   

 

ᑕᐃᒃᑯᐊ ᐃᓱᒫᓘᑎᒋᔭᐅᔪᑦ ᐅᖃᐅᓯᕆᕙᒃᑲ ᐃᖅᑲᓇᐃᔭᖅᑐᓕᕆᓂᖅ ᐱᓗᐊᕐᓗᒍ ᖃᓄᕐᓗ ᒐᕙᒪᒃᑯᑦ ᓄᑖᓂᒃ 

ᓴᖅᑭᑦᑎᕙᓪᓕᐊᖃᑦᑕᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᓯᖏᑦ ᑭᓱᑐᐃᓐᓇᕐᓄᑦ ᐅᖃᐅᓯᒃᓴᐃᑦ. ᒥᔅᑕ ᖃᕝᕕᒃ.  

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᓴᒃᑯᓪᓗ ᒥᓂᔅᑕᕆᔭᐅᔪᖅ ᐃᖅᑲᓇᐃᔭᖅᑎᑎᓪᓗ. 

(ᑐᓵᔨᑎᒎᕈᓐᓃᖅᑐᖅ) ᑕᐃᓐᓇ ᐃᓄᒻᒪᕆᒃᑯᕕᒃ ᐅᑮᕕᑦᓴᒫᖅ ᑖᕙᓂ ᑲᖏᖅᖠᓂᕐᒥ ᐅᑭᐅᒥ ᐊᕐᕌᒎᓛᖅᑐᒥ 

ᐅᒃᑮᕕᑦᑕᖃᕐᒪᑦ 2024 ᐅᑭᐅᒥ. ᑕᐃᒃᑯᐊ ᐃᐊᒻᐸᓯ ᕗᐊᔅᑦ−ᒦᑦᑐᐃᑦ ᐃᓄᒻᒪᕇᑦ ᓄᓇᕗᒻᒥᐅᑦ 

ᓯᕗᓪᓕᐅᖄᓗᐊᕋᔭᕋᓗᐊᖅᑕᒐ ᓄᓇᕗᑦ ᒐᕙᒪᒃᑯᓐᓄᑦ ᑖᓐᓇ ᐃᓄᒻᒪᕆᕝᕕᒻᒥ ᓄᓇᕗᒻᒥᐅᓂᒃ 

ᐊᖏᕐᕋᕇᑦᓯᐊᖑᐊᕋᓗᐊᕐᒪᑕ ᑎᓴᒪᓂᒃ ᖃᓪᓗᓈᑦ ᓄᓇᖓᓐᓂ ᐊᐅᓚᑦᓯᒪᔪᐃᑦ ᖃᓪᓗᓈᑦ ᓄᓇᖓᓂ.  

 

ᐊᒻᒪᓗ ᐊᓯᖓᓂ, ᒪᒃᐱᒐᖓᓂ 6-ᒥ ᐊᐃᑉᐸᖓᓂᒃ ᐃᓚᖓᓂᒃ ᑎᑎᕋᖅᓯᒪᔪᓂᒃ, $3-ᒥᓕᐊᓐ ᐋᓐᓂᐊᕕᓐᓄᑦ 

ᐅᐊᑦᑎᔨᐅᔪᑦ, ᐃᓄᓐᓄᑦ ᑎᒍᔭᐅᒍᓐᓇᑎᐊᕐᒪᑕ ᖃᓪᓗᓈᑦ ᓄᓇᖓᓃᑦᑐᓂᒃ ᐃᓅᙱᑦᑐᓂᒃ ᑎᑭᑦᑐᖃᖅᐸᒻᒪᑦ 

ᐋᓐᓂᐊᕕᒻᒥ ᐅᐊᑦᑎᔨᐅᕙᑦᑐᓂᒃ. ᑕᒪᒃᑯᐊ ᑮᓇᐅᔭᓕᐊᕈᑎᒋᔭᖏᑦ ᓄᓇᕗᑦ ᐃᓗᐊᓃᒐᔭᖅᑑᒐᓗᐊᖅ ᑭᓯᐊᓂ 

ᐊᐅᓚᑐᐊᕋᒥ ᑖᒃᑯᐊ ᑮᓇᐅᔭᐃᑦ ᓄᓇᕗᒻᒥ ᐊᑐᖅᑕᐅᓲᖁᕕᒻᒪᑕ ᖃᓄᖅᑑᖁᔨᑦᓴᖓ ᐃᓄᐃᑦ 

ᐱᓇᓱᐊᖃᑦᑕᕋᓱᐊᕈᓐᓇᕐᒪᑕ ᑕᒪᒃᑯᓂᖓ. ᐊᒻᒪᓗ, ᖃᓄᖅᑑᓂᒃᑯᑦ ᐃᓕᓐᓂᐊᕐᓂᖅ ᑖᒃᑯᐊ ᑕᒪᓐᓇ ᑭᙴᒪᓇᕐᒪᑦ 

ᐃᓄᖁᑎᒋᔭᑦᑎᓐᓄᑦ ᓄᓇᕘᓕᒫᒥ. ᐃᓛᒃ, ᐃᑦᓯᒍᓐᓇᑐᐃᓐᓇᐅᒻᒪᑕ ᐃᓄᐃᑦ ᓇᓗᓇᖅᑐᖃᔾᔭᖏᒻᒪᑦ ᐱᓇᓱᐊᕈᒻᒥ 

ᓇᒥᑐᐃᓐᓇᖅ. ᑕᐃᒫᒃ ᐅᖃᐅᓯᖃᕈᒪᑐᐃᓐᓇᖅᑐᖓ, ᐃᒃᓯᕙᐅᑖᖅ. ᓇᑯᕐᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᓯᐊᓂᒃ ᑭᓱᑐᐃᓐᓇᕐᓄᑦ ᑐᕌᖓᔪᑦ ᐅᖃᐅᓯᒃᓴᐃᑦ? ᐊᑎᖁᑎᖃᕈᓐᓃᕋᒪ 

ᐱᑕᖃᕈᓐᓃᕐᒪᑦ ᐅᖃᐅᓯᒃᓴᖃᖅᑐᓂᒃ.  

 

ᒪᒃᐱᒐᑎᒎᕐᓂᐊᓕᖅᑯᒍᑦ ᒪᓕᒐᒃᓴᖅ 18, ᒪᒃᐱᖓᖓ ᕼ-4 ᐱᒋᐊᕐᓂᐊᖅᑐᒍᑦ ᓯᑕᒪᐅᓕᖓᒻᒪᑕ, ᐊᐅᓚᑦᑎᔩᑦ, 

ᐅᖁᒪᐃᓐᓂᓂᐊᕐᕖᑦ. ᐅᖃᐅᓯᔅᓴᖃᕐᕕᐅᕙ ᑖᓐᓇ ᐊᓪᓚᕝᕕᒃ? ᑖᒃᑯᐊ ᐊᑐᓃᑦᑕᑦᑎᐊᕐᓂᐊᕈᑦᑎᒍ ᐊᑐᓃᖅᓯᒪᓂᖏᑦ 

ᓇᓗᓇᙱᓂᖅᓴᐅᓂᐊᕐᒪᑦ. ᐱᕕᖃᖅᑎᑲᐃᓐᓇᕐᓗᓯ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᒃᑯᑦ. ᑕᕝᕙ ᒪᓕᒐᓕᐅᕐᕕᒻᒥ ᑲᔪᓯᑎᒐᑦᑎᒍ ᐃᓱᒪᓕᕆᓂᕐᒧᑦ 

ᒪᓕᒐᖅ ᓄᑖᖅ. ᐋᓐᓂᐊᖅᑐᓕᕆᔨᒃᑯᑦ ᑭᖑᓂᑦᑎᐊᖓᓂ ᐃᓱᒪᓕᕆᔨᐅᔪᔅᓴᓂᒃ 

ᐃᖅᑲᓇᐃᔮᖅᑖᖅᑎᑦᑎᓯᓚᐅᖅᓯᒪᒻᒪᑕ. ᑕᐃᔅᓱᒪᓂ ᓄᕙᒡᔪᐊᕐᓇᖃᖅᑎᓪᓗᒍ ᑕᖅᑳᙵᑦ ᐅᖃᐅᓯᐅᕈᔪᓚᐅᕐᒪᑦ 

ᐃᓱᒪᓕᕆᔩᑦ ᐅᕐᓂᕈᑎᖃᑦᑕᖁᓪᓗᒋᑦ ᐸᓖᓯᒃᑯᓐᓄᑦ ᐃᓱᒫᓗᒃᑐᒧᑦ ᐅᕐᓂᕈᑎᕌᖓᑕ ᑕᐃᒪ ᑕᕝᕙᓂᓗ ᒪᓕᒐᓕᐅᕐᕕᒻᒥ 

ᐅᖃᐅᓯᕆᖃᑦᑕᖅᓯᒪᓪᓗᒍ.  

ᑖᓐᓇ ᒥᓂᔅᑕ ᑐᓴᖅᑎᑦᓯᔪᓐᓇᖅᐸ ᖃᓄᑐᐃᓐᓇᑦᓯᐊᖅ ᐅᖃᖃᑎᒌᓯᒪᓂᖏᑦ ᐋᓐᓂᐊᖅᑐᓕᕆᔨᒃᑯᓪᓗ ᐸᓖᓯᒃᑯᓪᓗ 

ᑖᒃᑯᐊ ᐃᓱᒪᓕᕆᔩᑦ ᐋᓐᓂᐊᖅᑐᓕᕆᔨᒃᑯᓐᓂ ᐅᖄᓚᔪᖃᕌᖓᑦ ᐃᓚᒋᔭᐅᔪᓐᓇᖃᑦᑕᖁᓪᓗᒋᑦ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖃᐅᔨᒪᙱᓚᖓ ᑭᑐᒥᒃ ᐅᖃᐅᓯᐅᔪᖃᓪᓚᑦᑖᕐᓂᕐᒪᖔᑦ ᐃᓱᒪᓕᕆᔩᑦ 

ᐅᐸᖁᓪᓗᒋᑦ ᐅᖄᓚᔪᖃᖅᑐᒥᓂᐅᑐᐊᕌᖓᑦ. ᐱᓇᓱᐊᖃᑎᒌᑦᓯᐊᖅᐸᑦᑑᒐᓗᐊᑦ ᐸᓖᓯᒃᑯᑦ ᐃᖅᑲᖅᑐᐃᔪᓕᕆᔨᒃᑯᑦ 

ᐊᑖᓃᒻᒪᑕ ᑳᓐᑐᕌᒃᑎᒍᑦ ᐊᒻᒪᓗ ᐋᓐᓂᐊᖅᑐᓕᕆᔩᑦ ᓄᓇᓕᓐᓂ. 

 

ᐱᓗᐊᖅᑐᒥᖅᑲᐃ ᑕᑯᒐᔭᕈᕕᑦ ᐃᓱᒫᓘᓂᖃᖅᐸᑦᑐᑦ ᖃᓄᖅ ᐃᑲᔪᖅᑕᐅᓪᓗᐊᕋᔭᕐᓂᖏᓐᓂᒃ. ᐸᓖᓯᒃᑯᑦ 

ᐱᓕᕆᖁᒥᓇᕋᔭᙱᒻᒪᑕ ᐅᕙᒍᓪᓗ ᓇᒻᒥᓂᖅ ᐱᓕᕆᕝᕕᖃᕐᓗᑕ ᑖᒃᑯᐊ ᓇᓕᐊᓐᓄᑦ ᑲᒪᒋᔭᐅᑦᓯᐊᕌᖓᑕ 

ᐊᑕᐅᓯᐅᙱᑦᑐᒥᐅᔪᒧᑦ ᐸᓖᓯᒃᑯᓐᓂᒃ ᐅᖃᖃᑎᖃᑦᓯᐊᕋᓱᓲᖑᔪᒍᑦ ᓄᓇᓕᐅᑉ ᐃᓗᐊᓂ. 

 

ᑭᓯᐊᓂ ᐊᐃᑦᑖᖑᔫᒐᓗᐊᖅ ᒪᑯᐊ ᑭᖑᕝᕕᕆᐊᖃᓕᕌᖓᑕ ᑲᒪᔨᐅᔪᑦ ᐃᓱᒪᓕᕆᔨᐅᔪᑦ, ᐸᓖᓯᓪᓘᓐᓃᑦ ᑕᒪᒃᑯᐊ 

ᐊᓂᒍᓇᓱᒋᐊᖃᖅᐸᒃᑲᑉᑎᒍᑦ ᐅᖃᖃᑎᒌᑉᐸᓪᓕᐊᓂᖃᕋᓗᐊᖅᑎᓪᓗᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑕᐃᒪᓕ ᓄᓇᓕᑦᑎᓐᓂ ᖃᖓᑐᐃᓐᓇᑦᑎᐊᖅ ᐸᓖᓯᒃᑯᑦ 

ᐃᓱᒫᓘᑎᖃᖅᑐᓄᑦ ᐅᖃᓗᒡᕕᐅᔭᕌᖓᒥᒃ ᑖᒃᑯᐊ ᑭᑐᑦ, ᑭᒃᑯᑦ ᐃᒻᒥᓂᒃ ᖃᓄᐃᓐᓂᐊᖅᑑᔮᕌᖓᑕ ᑭᓯᐊᓂ ᑕᒪᒃᑯᐊ 

ᐃᓄᐃᑦ ᐸᓖᓯᒃᑯᓐᓄᑦ ᑎᒍᔭᐅᓲᖑᒻᒪᑕ ᓴᐳᔾᔭᐅᓯᒪᖁᓪᓗᒋᐅᒐᓗᐊᖅ ᑭᓯᐊᓂ ᐊᑐᕈᒥᓇᕐᓂᖅᐹᖑᔾᔭᙱᒻᒪᑦ 

ᐃᓱᒫᓘᑎᖃᖅᑐᓄᑦ ᑎᒍᔭᐅᓯᒪᑐᐃᓐᓇᕆᐊᖏᑦ. 

 

ᑐᑭᓯᒐᓗᐊᖅᑕᕋ ᒥᓂᔅᑕ ᐱᓕᕆᖃᑎᒌᒃᑐᑦ ᑲᑎᒪᔨᕋᓛᖃᓲᖑᒻᒪᑕ ᓄᓇᓕᓐᓂ ᑕᒪᑐᒧᖓ ᐃᓱᒪᓕᕆᓂᕐᒥᓪᓕ, 

ᐃᓱᒪᒋᔭᖃᖅᑐᖃᖅᐸ ᐃᓱᒪᓕᕆᔨᖁᑎᕗᑦ ᐃᓱᒫᓘᑦᑐᓂᒃ ᐅᖃᓗᑦᑐᖃᕌᖓᑦ ᐸᓖᓯᒃᑯᑦ ᐃᓚᒋᓗᒋᑦ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ. (ᑐᓵᔨᑎᒍᑦ) ᒫᓐᓇᐅᔪᔪᖅ ᐸᕐᓇᐅᑎᖃᙱᑦᑐᑦ ᑕᐃᒪᐃᑦᑐᒥᒃ ᖃᐅᔨᒪᔭᒃᑯᓪᓕ, 

ᑭᓯᐊᓂᑦᑕᐅᖅ ᐃᓱᒪᒋᖃᓯᐅᑎᒍᓐᓇᕋᔭᕐᒥᔭᕗᑦ. ᐃᖅᑲᓇᐃᔭᖅᑎᖃᕆᐊᖃᕐᓂᕗᓪᓕ ᐃᓱᒪᓕᕆᔩᓪᓗ ᐱᓪᓗᒋᑦ. 

ᑕᐅᑐᓪᓗᐊᑕᕋᔭᖅᐳᒍᑦ ᒫᓐᓇ ᐱᔨᑦᓯᕋᐅᑎᒋᕙᒌᖅᑕᕗᑦ ᑕᐅᑐᒡᓗᑎᒍᑦ ᐃᖅᑲᓇᐃᔭᑭᑦᓴᕐᓂᖅ ᐱᒻᒪᑦ ᒫᓐᓇ. ᑖᒃᑯᐊ 

ᐊᑕᐅᓯᐅᙱᑦᑐᒥᒃ ᐱᓇᓱᐊᖃᑎᒌᑦᑐᓄᑦ ᐸᖅᑭᑦᓯᓂᕙᓐᓂᐅᕙᑦᑐᖅ ᕿᒥᕐᕈᔭᐅᕙᓪᓕᐊᔫᒐᓗᐊᖅ 

ᐱᓕᕆᖃᑎᒋᕙᑦᑕᑎᓐᓄᑦ. (ᑐᓵᔨᒃᑰᖏᑦᑐᖅ) ᒪ’ᓇ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐊᐱᖅᑯᑎᖃᕈᒪᓕᕆᕗᖓ ᑕᒪᒃᑯᐊ ᐊᑭᓕᖅᑕᐅᕙᓐᓂᖏᑦ 

ᐋᓐᓂᐊᖅᑐᓕᕆᔨᒐᓗᐃᑦ ᑐᓴᖅᑎᑕᐅᕋᑖᓚᐅᕋᒪ ᐊᔾᔨᒐᓚᖏᓐᓂᒃ ᐃᖅᑲᓇᐃᔮᖑᔪᓂᒃ ᐃᓛᒃ 

ᐋᓐᓂᐊᖅᑐᓕᕆᔨᐅᔪᓂᒃ ᓄᓇᑦᓯᐊᒥ ᓄᓇᕕᒻᒥᓪᓗ. ᐅᓇ ᐅᔾᔨᕆᓗᐊᓚᐅᕋᒃᑯ ᑕᒪᕐᒥᑲᓴᖅᑲᐃ ᐊᔾᔨᒌᐸᓗᑦᑎᓪᓗᒋᑦ 

ᓄᓇᑦᓯᐊᖅ ᓄᓇᕗᓪᓗ. ᓄᓇᑦᑎᐊᒥᓪᓕ ᐊᑭᓖᒐᔪᓲᑦ, ᐊᑭᓕᑦᓯᐊᓂᖅᓴᐅᓲᖑᒻᒪᑕ ᐃᖅᑲᓇᐃᔭᖅᑎᖁᑎᒥᓄᑦ 

ᐃᑲᔫᓯᐊᖏᓪᓗ ᐱᐅᓂᖅᓴᐅᓪᓗᑎᒃ. 

 

ᐊᐱᖅᑯᑎᖃᖅᐳᖓ ᒥᓂᔅᑕᐅᔪᔪᖅ ᐋᓐᓂᐊᖅᑐᓕᕆᔨᒃᑯᓪᓘᕝᕙ ᖃᐅᔨᒪᒻᒪᖔᑕ ᑕᒪᑐᒪᙵᑦ ᐊᔾᔨᒌᙱᓐᓂᖏᑕ 

ᑖᒃᑯᐊ ᐊᔾᔨᒌᐸᓗᒃᑲᓗᐊᖅᑐᒋᑦ ᐋᓐᓂᐊᖅᑐᓕᕆᔨᖏᑦ ᓄᓇᑦᑎᐊᒥ ᓄᓇᕗᒻᒥᓗ. ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. (ᑐᓵᔨᑎᒍᑦ) ᐄ, ᖃᐅᔨᒪᑦᓯᐊᖅᑕᕗᑦ ᐊᔾᔨᙲᙱᓐᓂᕆᔭᖓ 

ᑕᒪᓐᓇ ᑎᑎᖅᑲᕗᓪᓗ ᑲᑎᒪᔨᕋᓛᓄᑦ ᕕᕗᐊᕆ 15ᒥ ᐅᓂᒃᑳᓕᐅᔪᕗᒍᑦ ᒐᕙᒪᖃᕐᕕᐅᔪᑦ ᐊᓯᕗᑦ ᑕᐅᑐᒃᖢᑎᒍᑦ 

ᓇᓖᕌᖅᖢᑎᒍᑦ ᐊᔾᔨᒌᑉᐸᖏᓐᓂᖏᑦ ᐊᑭᓕᖅᑕᐅᕙᓐᓂᖏᑕ ᐋᓐᓂᐊᖅᑐᓕᕆᔩᑦ. 

 

ᒫᓐᓇ ᐊᑭᑦᑐᕋᐅᑎᒻᒪᕆᐊᓘᕙᒻᒪᑕ ᑲᓇᑕᒥ, ᒐᕙᒪᖃᕐᕕᐅᔪᓕᒫᑦ ᑲᔪᖏᖅᓴᐅᑎᓂᒃ ᓄᐃᑦᓯᕙᓪᓕᐊᒻᒪᑕ 

ᐊᑎᓕᐅᙱᓇᒃᑯ ᑮᓇᐅᔭᖅᑖᒃᑲᓐᓂᖅᓱᑎᒃ ᓄᑦᑎᕈᑎᓪᓘᓐᓃᑦ ᐊᑭᓕᖅᑕᐅᔪᓐᓇᕐᓗᑎᒃ ᒫᓐᓇ 

ᐊᑭᑦᑐᕋᐅᑎᒋᒻᒪᕆᒃᑲᑉᑎᒍᑦ. 

 

ᐅᕙᒍᑦ ᑕᒡᕙ ᖃᓄᖅ ᐊᐅᓚᓂᐊᕐᒪᖔᑉᑎᒍ ᐋᓐᓂᐊᖅᑐᓕᕆᔨᒃᑯᑦ ᐊᑭᑦᑐᕋᐅᑎᒍᓐᓇᑦᓯᐊᖁᓪᓗᑕ ᑲᓇᑕᒥ 

ᐱᔪᒥᓵᕋᓱᒍᓐᓇᑦᓯᐊᖁᓪᓗᑕ ᐊᔪᙱᓐᓂᖃᖅᑐᓂᒃ ᓲᕐᓗ ᓄᓇᓕᓐᓂ ᐋᓐᓂᐊᓯᐅᖅᑎᐅᕙᑦᑐᑦ, ᐋᓐᓂᐊᓯᐅᖅᑎᑦ 

ᐊᒥᒐᕋᓗᐊᖅᑎᓪᓗᒋᑦ ᓄᓇᓕᓐᓂ ᐱᔨᑦᓴᐅᑎᖃᑦᓯᐊᙱᓐᓂᐅᓴᖃᑦᑕᕋᑦᑕ ᑐᐊᕕᕐᓇᑐᔅᓯᐅᑎᓂᓪᓘᓐᓃᑦ 

ᑕᐃᒪᐃᓕᖓᕙᓐᓂᕗᑦ ᐃᓱᒫᓘᑎᒋᖃᑦᑕᕋᒃᑯ. 

 

ᐋᓐᓂᐊᖅᑐᓕᕆᓂᖅ ᐊᑦᑐᖅᑕᐅᒻᒪᑦ. ᐅᕙᒍᑦ ᑲᒪᒋᓪᓗᐊᖅᑕᖓᓂᒃ ᐃᖅᑲᓇᐃᔭᖅᑎᑖᑦᓱᓐᓇᒐᓱᐊᕈᓐᓇᕐᓂᑦᑎᓐᓂᒃ. 

ᑖᓐᓇ ᐃᓱᒪᒋᑦᓴᐃᓐᓇᑉᐸᑦᑕᕗᑦ ᐊᑭᑦᑐᕋᐅᑎᖃᑕᐅᒍᓐᓇᑦᓯᐊᕆᐊᖃᕐᓂᕗᑦ ᑲᓇᑕᒥ. ᐃᖅᑲᓇᐃᔮᕆᒃᓴᐃᓐᓇᖅᑕᕗᑦ 

ᐊᑐᖁᒐᔭᖅᑕᕗᑦ ᑕᒪᓐᓇ ᐃᓱᒪᒋᓪᓗᒍ. (ᑐᓵᔨᒃᑰᖏᑦᑐᖅ) ᒪ’ᓇ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᓄᓇᓕᖕᓂ ᐃᓚᖏᓐᓂᒃ ᐃᖅᑲᐅᒪᒐᒃᑯ ᑭᐅᔾᔪᑕᐅᔪᖅ ᐃᓚᖓᓂᒃ 

ᐊᒻᒪᓗ ᑐᓂᓯᓚᐅᕆᓪᓗᖓ ᑕᒪᒃᑯᐊ ᐃᖅᑲᓇᐃᔮᖅᑖᖅᑎᑦᓯᓂᕐᒧᑦ ᑎᒍᒥᐊᑦᓴᐃᓐᓇᕐᓂᕐᒧᓪᓗ ᑲᔪᖏᖅᓴᐅᑎᓂᒃ 

ᑖᒃᑯᐊ ᖃᓄᕐᓗ ᑮᓇᐅᔾᔭᔅᓵᖏᑦ ᖃᓄᖅ ᐊᔾᔨᒌᙱᑎᒋᖕᒪᖔᑕ. 

 

ᒫᓐᓇᓵᕐᓘᓐᓃᑦ ᑕᑯᓚᐅᕐᒥᒐᒪ ᐊᔾᔨᑲᓴᒌᓂᒃ ᐃᖅᑲᓇᐃᔮᓂᒃ ᓲᕐᓗ ᑕᒪᒃᑯᐊ ᐋᓐᓂᐊᓯᐅᑎᓂᒃ ᖃᐅᔨᒪᓂᖃᐅᖅᑐᑦ 

ᓄᓇᕗᒻᒥ $10,000 ᑮᓇᐅᔾᔭᔅᓴᖏᓂᖅᓴᐅᓚᐅᕐᖓᑕ ᐊᔾᔨᖓᓂᒃ ᐃᖅᑲᓇᐃᔮᖃᖅᑐᓂᒃ ᓄᓇᑦᑎᐊᕐᒥ. 

 

ᐆᑦᑑᑎᒋᔪᓐᓇᖅᑕᕗᑦ ᑖᓐᓇ ᑮᓇᐅᔾᔭᓴᓪᓗᐊᑕᕆᔭᐅᔪᓂᒃ ᐊᑭᑦᑐᕋᐅᑎᓂᖃᓗᐊᖅᑰᔨᒍᓐᓃᕐᓂᖓ 

ᐊᐱᖅᑯᑎᒋᓚᕿᒃᑲᓐᓂᕈᒪᕙᕋ ᐊᔾᔨᐸᓗᐊᓂᒃ ᐃᖅᑲᓇᐃᔮᖃᖅᑐᑦ ᓲᕐᓗ ᑕᕐᕋᖅᑑᑎᓕᕆᔨᐅᑉᐸᑦ ᑭᓇᐅᑉᐸᑦ. 

ᐋᓐᓂᐊᖅᑐᓕᕆᔨᒃᑯᑦ ᖃᐅᔨᒪᕙᑦ ᓇᐅᒃᑯᑦ ᐊᔾᔨᒌᙱᓐᓂᖃᐅᕐᓂᖓ ᑮᓇᐅᔾᔭᔅᓵᖑᓪᓗᐊᖅᑐᓂᒃ ᑖᒃᑯᓇᙵᑦ 

ᒐᕙᒪᖃᕐᕕᐅᔫᖕᓂᒃ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, ᐋᓐᓂᐊᖅᑐᓕᕆᔨᒃᑯᑦ ᖃᐅᔨᒪᑦᓯᐊᖅᐳᑦ ᑮᓇᐅᔾᔭᔅᓵᖑᔪᓂᒃ 

ᐊᖑᒪᑦᓴᐃᓐᓇᙱᒻᒥᒐᑦᑕᑦᑕᐅᖅ. ᓄᐃᑦᓯᓚᐅᕋᓗᐊᖅᑐᒍᑦ ᖃᓄᖅᑑᒋᐊᕈᑎᑦᓴᐅᑎᓂᒃ ᐃᖅᑲᓇᐃᔭᖅᑐᓄᑦ 

ᓇᔪᕈᒥᓇᕐᔫᒥᔪᒥᒃ ᐃᖅᑲᓇᐃᔭᕈᓐᓇᖁᑉᓗᒋᑦ ᐊᒻᒪᑦᑕᐅᖅ ᐋᖅᑮᕙᓪᓕᐊᒻᒥᔪᒍᑦ ᐊᑭᑦᑐᕋᐅᑎᖃᑕᐅᒍᓐᓇᑦᓯᐊᕐᓂᕗᑦ 

ᐃᓱᒪᒋᓪᓗᒋᑦ ᑮᓇᐅᔾᔭᔅᓵᑦ ᐃᑲᔫᑏᓪᓗ ᐃᓱᒪᒋᑉᓗᒋᑦ. ᑕᒪᓐᓇ ᐃᖅᑲᓇᐃᔮᕆᕙᓪᓕᐊᔭᕗᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓃᒻᒥᔪᖅ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ ᐃᔅᓯᕙᐅᑕᖅ. ᖁᔭᓐᓇᒦᓪᓗ ᖃᐃᓯᒪᔪᓯ. ᐊᓕᐊᓇᐃᑦ. ᐊᐱᖅᑯᑎᖃᕈᒪᔪᖓ ᐅᓇ ᑖᒃᑯᐊ 

ᑕᑯᓪᓗᒋᑦ ᐸᕐᓇᐅᑏ ᒪᓕᓪᓗᒍ ᒪᒃᐱᒐᖅ 151ᒥ ᐸᕐᓇᐅᑎᖏᓂ ᑕᑯᓪᓗᒋᑦ. ᑕᐃᒫᑦᑎᐊᕋᓗᐊᖅᐳᖓᖃᐃ? 

 

ᐊᐱᖅᑯᑎᒋᔪᒪᔭᕋ ᐃᓕᔅᓯ ᖃᓪᓗᓈᑐᑦ ᑖᒃᑯᐊ ᐊᑐᐊᕐᓗᒋᑦ (ᑐᓵᔨᑎᒍᑦ) ᐋᓐᓂᐊᖅᑐᓕᕆᔨᒃᑯᑦ 2023−2026 

ᐸᕐᓇᐅᑎᖓ ᐅᖃᐅᓯᖃᕐᒪᑦ ᑮᓇᐅᔭᖅᑑᑎᖃᑦᓴᐃᓐᓇᕐᓂᖅ ᖃᕆᑕᐅᔭᕐᓅᓕᖓᔪᓂᒃ ᐋᓐᓂᐊᓯᐅᖅᑎᐅᔪᓂᒃ ᖃᓄᖅ 

ᓄᑖᓂᒃ ᓴᖅᑭᖅᑐᖃᓛᕐᒪᑦ, ᑭᓱᒥᓪᓗ ᑕᒪᒃᑯᐊ ᑲᔪᓯᒍᓐᓇᖁᓪᓗᒋᑦ ᓅᑦᓯᔪᖃᕋᔭᖅᐸ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 



ᓇᒡᒐᔾᔭᐅ, ᕕᕝᕗᐊᕆ 27, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᓇᐃᓈᕋᓱᓐᓂᐊᖅᐸᒃᑲ ᑖᒃᑯᐊ ᖃᕆᑕᐅᔭᒃᑯᑦ ᐋᓐᓂᐊᖅᑐᓕᕆᓂᖅ 

ᐃᓗᓕᖅᑐᔪᒻᒪᕆᐊᓘᒻᒪᑦ ᖁᕕᐊᓇᖅᑑᓪᓗᓂᓗ ᐅᕙᑉᑎᓐᓄᑦ. ᐊᒥᓲᓂᖅᓴᓂᖃᐃ ᐊᑐᖅᑕᐅᖃᑦᑕᖅᑐᑦ ᑖᒃᑯᐊ 

ᐱᓇᓱᑦᑐᑎᒃ ᓂᐅᕕᖅᑕᐅᕌᓂᒃᓯᒪᔪᑦ ᓄᑖᙳᕆᐊᖅᑕᐅᕌᓂᒃᓯᒪᓚᐅᖅᓱᑎᓪᓗ ᒐᕙᒪᑐᖃᒃᑯᓐᓄᑦ ᐃᑲᔪᖅᓱᖅᑕᐅᓪᓗᑕ. 

 

ᐃᒻᒪᖄ ᑭᓱᑦ ᐱᓇᓲᑏᑦ ᐃᑲᓚᒃᑲᓐᓂᕆᐊᓕᐅᒐᓗᐊᑦ ᑭᓯᐊᓂ ᖃᕆᑕᐅᔭᒃᑯᑦ ᐋᓐᓂᐊᖅᑐᓕᕆᓂᖅ 

ᐱᔨᑦᓯᕋᐅᑎᓕᕆᓂᕐᒥᒃ ᐊᑖᓃᒻᒪᑦ. ᐸᕐᓇᓐᓂᕆᔭᕗᓪᓕ ᐃᒪᐃᑦᑑᕗᖅ, ᑲᔪᓰᓐᓇᕐᓂᐊᖅᓱᑎᒍᑦ ᖃᕆᑕᐅᔭᒃᑯᑎᒍᑦ 

ᐋᓐᓂᐊᓯᐅᖅᑐᓕᕆᓂᖅ ᐊᒻᒪᑦᑕᐅᖅ ᑭᑐᒧᑦ ᖃᓄᐃᑦᑐᖃᖅᐸᑦ ᐊᐅᓚᑦᓯᔾᔪᑎᐅᓂᐊᖅᑐᒥᒃ? ᓲᕐᓗ ᖃᐅᔨᒪᓂᖅᓴᓄᑦ 

ᑲᒪᒋᔭᐅᒍᓐᓇᕋᔭᖅᑐᓂᒃ ᖃᕆᑕᐅᔭᒃᑯᑦ ᐊᒻᒪᓗ ᐸᕐᓇᒻᒥᔪᒍᑦ ᐋᖅᑭᒍᒪᓪᓗᑕ 811 TeleER 

ᐋᓐᓂᐊᓯᐅᖅᑎᖃᐃᓐᓇᕋᔭᖅᑐᓂᒃ ᐱᓇᓱᐊᕈᓯᓕᒫᑦ ᐃᑲᕐᕋᑦ 24 ᖃᐅᑕᒫᑦ. ᑖᓐᓇ ᐱᔨᑦᓯᕋᐅᑎᐅᒐᔭᖅᑐᖅ 

ᖃᕆᑕᐅᔭᒃᑯᑦ ᐋᓐᓂᐊᖅᑐᓕᕆᓂᐅᑉ ᐊᑖᓂ. 

 

ᑮᓇᐅᔭᖅᑑᑎᖃᕐᒥᔪᖅ ᐃᓕᓴᐅᑎᓂᒃ $100,000ᒧᑦ ᐊᒻᒪᓗ ᑮᓇᐅᔭᖅᑑᑎᖃᕋᓱᑉᐸᓪᓕᐊᒻᒥᔪᒍᑦ ᐋᑐᕚᒥ 

ᐋᓐᓂᐊᕐᕕᐅᔪᓂᒃ ᐃᓚᓕᐅᖅᓯᒐᓱᐊᖅᓱᑕ ᐃᑲᔪᖃᑦᑕᑐᑦᓴᓂᒃ ᐱᔪᒪᓪᓗᑕ ᑕᒪᒃᑯᐊ ᐊᑐᓂ 

ᐋᓐᓂᐊᓯᐅᖅᑕᐅᒋᐊᖃᕆᐊᖃᖅᑐᑦ ᐊᑐᓂ ᑲᒪᒋᔭᐅᓂᖏᓐᓄᑦ. ᑕᕝᕙ ᖃᕆᑕᐅᔭᕐᒨᓕᖓᑦᑕᖅᐳᑦ ᑖᒃᑯᐊ ᐊᒻᒪ 

ᖃᕆᑕᐅᔭᒃᑯᑦᑕᐅᖅ ᐃᓱᒫᓗᓕᕆᓂᖅ, ᐃᓱᒪᓕᕆᓂᕐᒥᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅ ᕿᓕᖅᑎ. 

 

ᕿᓕᖅᑎ (ᑐᓵᔨᑎᒍᑦ): ᑭᐅᔾᔪᑎᒋᕋᑖᖅᑕᐃᑦ ᐅᖃᐅᓯᕆᒋᐊᒃᑲᓐᓂᕆᐊᕐᓗᒍ ᐊᐱᖅᑯᑎᒋᕋᑖᖅᑕᓐᓄᑦ. ᑕᐃᒪᓕ 

ᑕᐃᒃᑯᐊᓕᑭᐊᖅ ᑐᓵᔩᑦ, ᑐᑭᓕᐅᕆᔩᑦ? 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. (ᑐᓵᔨᑎᒍᑦ) ᒪᒥᐊᑦᑐᐊ ᐊᐱᖅᑯᑎ ᑐᓴᙱᓐᓇᒃᑯ. 

ᐊᐱᕆᒃᑲᓐᓂᕈᓐᓇᖅᑲ? ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᒪᓕᒐᓕᐅᖅᑎ ᐊᐱᖅᑯᑎᖃᕋᑖᖅᑐᖅ ᑐᓵᔩᓪᓕᑭᐊᖅ ᑕᐃᒃᑯᐊ ᖃᓄᖅ 

ᐱᔭᐅᓂᐊᖅᑲᑦ? ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. (ᑐᓵᔨᑎᒍᑦ) ᐸᕐᓇᐅᑎᒋᔭᒃᑲ 811 ᐅᖄᓚᐅᒻᒧᑦ ᐅᖄᓚᕕᔅᓴᕐᒧᑦ 

ᐃᓄᒃᑐᑦ ᐊᔪᙱᒋᐊᖃᕐᓗᑎᒃ. ᑖᓐᓇ ᐊᐱᖅᑯᑕᐅᕋᑖᖅᑲ? ᑭᐅᕙᕋᖃᐃ? (ᑐᓵᔨᒃᑰᖏᑦᑐᖅ) ᒪ’ᓇ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᖃᐅᔨᙳᓱᑉᐳᒍᑦ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ ᐃᔅᓯᕙᐅᑕᖅ. ᓇᐃᑦᑐᑲᓪᓚᐅᓗᒍ ᐅᖃᐅᓯᕆᕋᑖᕋᒃᑯ, ᐃᓛᒃ ᑐᓵᔨᖃᖃᑦᑕᕆᐊᖃᓪᓚᑦᑖᕐᒪᑕ 

ᐃᓄᐃᑦ ᑭᒡᒐᑐᕐᓂᕐᒧᑦ ᑖᓐᓇ ᑕᒪᒃᑯᐊ ᐱᕙᓪᓕᐊᒻᒪᑕ ᐅᑭᐅᖅᑕᖅᑐᒥᐅᑦ ᓄᓇᕗᒻᒥᐅᑦ ᐃᓄᐃᓪᓗ ᖃᓪᓗᓈᓪᓗ 

ᑕᒫᓂ ᓄᓇᖃᖅᑐᑦ ᑭᓯᐊᓂ ᐊᒥᓱᑦ ᑐᑭᓯᐊᙱᑦᑐᑦ ᐊᒥᓱᐊᓘᒻᒪᑕ ᓱᓕ ᐅᓪᓗᒥ. 

 

ᐊᒡᓛᑦ ᑐᑭᓯᐊᒐᓗᐊᖅᑐᓂ ᒪᑯᐊ ᐋᓐᓂᐊᕕᐅᑉ ᑎᒥᐅᑉ ᐅᖃᐅᓯᖅᑕᖏᓐᓂᒃ ᐃᓕᙵᙱᓐᓇᑦᑕ ᑕᐃᒪᓐᓇ 

ᐊᐱᖅᑯᑎᒋᕙᕋ ᑐᓵᔨᖃᖃᑦᑕᕆᐊᖃᕐᓂᐊᕐᓂᖏᑦ ᑕᒪᒃᑯᐊ ᐃᖅᑲᓇᐃᔮᔅᓴᐃᑦ ᐊᓚᒃᑲᖅᑕᐅᕙᓪᓕᐊᓕᖅᑎᓪᓗᒋᑦ 

ᑕᒪᓐᓇ ᒪᓕᖃᓯᐅᑎᓂᐊᕋᓗᐊᕐᒪᖔᑦ ᑐᑭᓯᓇᖅᐳᖓᖃᐃ? ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᐄ, ᒪ’ᓇ ᐃᒃᓯᕙᐅᑕᖅ. ᐄ, ᑕᒪᒃᑯᐊ ᐃᓱᒪᒋᔭᐅᑦᓯᐊᖅᑕᖅᑐᑦ ᑐᓵᔨᖃᕆᐊᖃᕐᓃᑦ. 

ᐆᒃᑑᑎᒋᓗᒋᑦ ᐅᖓᓯᒃᑐᒥᙶᖅᑐᒥᒃ ᖃᕆᑕᐅᔭᑎᒍᑦ ᐃᖢᐊᖅᓴᐃᔨᒧᑦ ᓘᒃᑖᒧᑦ ᐅᖃᖃᑎᒋᔭᐅᔪᖅᑕᖃᖅᐸᑦ 

ᐋᓐᓂᐊᕕᖕᒥ, ᕿᑭᖅᑕᕐᔪᐊᖅ ᐆᒃᑑᑎᒋᓗᒍ, ᑕᐃᑲᓂ ᕿᑭᖅᑕᕐᔪᕐᒥ ᐃᖅᑲᓇᐃᔭᖅᑎᖓᓂᒃ ᑎᑎᕋᖅᑎ ᑐᓵᔨ 



ᓇᒡᒐᔾᔭᐅ, ᕕᕝᕗᐊᕆ 27, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑲᔪᖅᑕᖅᑑᓪᓗᐊᓱᖅᑐᑦ ᑐᓵᔨᐅᑦᑕᖅᑑᓪᓗᐊᔪᔪᑦ ᑕᒪᓐᓇ ᓇᓗᓇᐃᖅᑕᐅᒑᖓᑦ ᖃᑉᓗᓈᑐᑦ ᑐᑭᓯᐊᖏᑉᐸᑦ ᑖᒻᓇ 

ᑕᑯᔭᐅᔭᕆᐊᓕᒃ ᐃᑲᔪᖅᑕᐅᓕᖅᖢᓂ ᑕᕝᕘᓇ. ᒪ’ᓇ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ ᐃᒃᓯᕙᐅᑖᖅ, ᖁᔭᓐᓇᒦᓪᓗ ᑖᓐᓇ ᑐᑭᓯᑦᑎᐊᒃᑲᓐᓂᖅᑲᕋ ᑕᐃᒪᓐᓇ 

ᐃᖏᕐᕋᖃᑦᑕᕐᓂᐊᕐᓂᕆᔭᖓ ᓱᓕ ᑐᑭᓯᑦᑎᐊᒃᑲᓐᓂᖅᑲᕋ ᑕᐃᒪᓐᓇ ᐃᖏᕐᕋᖃᑦᑕᕐᓂᐊᕐᓂᕆᔭᖓ ᓱᓕ, ᐅᓇᓕ 

ᐅᕗᙵᕆᐊᕐᓗᖓ. (ᑐᓵᔨᑎᒍᑦ) ᐃᓚᒌᓂᒃ ᐃᓚᐅᑎᑦᑎᓂᕐᒧᑦ ᐸᕐᓇᐅᑎ, ᓄᓇᓕᖕᒥᐅᑕᐃᑦ 

ᐃᓕᐅᖅᑲᐃᖃᑕᐅᒍᓐᓇᕐᓗᑎᒃ ᐋᓐᓂᐊᖅᑕᐃᓕᓕᕆᓂᕐᒧᑦ ᐱᔨᑦᑎᕋᐅᑎᐅᓂᐊᖅᑐᓄᑦ ᓄᓇᕗᒻᒥ. 

 

ᖃᓄᖅ ᑖᒃᑯᐊ ᓄᐊᑦᑕᐅᓂᐊᖅᑲᑦ ᐃᓄᓐᓂᙶᖅᑐᐃᑦ ᖃᓄᕐᓗ ᓂᕆᐅᓂᖅᑕᖃᖅᑲ ᑕᕝᕙᙵᑦ ᐸᕐᓇᐅᑎᓂᒃ 

ᓴᖅᑭᑕᐅᓂᐊᖅᑐᓂᒃ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ. (ᑐᓵᔨᑎᒍᑦ) ᑕᐃᒃᑯᐊ ᐋᓐᓂᐊᕕᓕᐊᖅᑐᓂᒃ ᐃᓚᐅᑎᑦᑎᒐᓱᒃᑏᑦ ᐱᓕᕆᔨᕗᑦ. 

ᑐᑭᓯᑦᑎᐊᒃᑲᓐᓂᕋᓱᒃᑐᐃᑦ ᓄᓇᕗᒻᒥᐅᑕᐃᑦ ᑭᓱᓂᒃ ᐱᒋᐊᖃᖅᐸᒻᒪᖔᑕ ᐋᓐᓂᐊᕕᓐᓂᒃ. ᑕᐃᒫᒃ ᑕᕝᕙ 

ᑐᓴᕐᕕᒋᓚᐅᕐᓗᑎᒍᑦ ᐃᓚᓕᐅᑎᓕᕐᓗᑎᒍᑦ ᐸᕐᓇᐅᑎᒋᔭᑦᑎᓐᓄᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ. ᐊᕐᕌᒍᑕᒫᑦ 

ᐱᓕᕆᐊᒃᓴᓄᑦ ᐸᕐᓇᐅᑎᓅᖃᑕᐅᓗᑎᓘᓐᓃᑦ ᐅᕝᕙᓘᓐᓃᑦ ᐱᔨᑦᑎᕋᐅᑎᓄᑦ ᐊᖏᓪᓕᕆᐊᒋᔾᔪᑕᐅᓗᑎᒃ 

ᐊᓯᔾᔨᖅᑕᐅᓗᑎᒡᓗ ᐊᐅᓚᒍᓯᖏᑦ. ᐊᐅᓚᑦᑎᓂᕆᖃᑦᑕᖅᑕᕗᑦ ᓄᓇᓕᑦᑎᓐᓂᑦ ᐊᓯᔾᔨᖁᔭᐅᒃᐸᑦ 

ᐊᓯᔾᔨᐸᓪᓕᐊᒻᒥᓗᓂ ᐱᓕᕆᐊᒃᓴᓄᑦ ᐸᕐᓇᐅᑎᓄᑦ ᐃᓗᐊᓅᖃᑕᐅᓗᓂ. ᑮᓇᐅᔭᓄᑦ ᐃᓱᒪᒋᔭᐅᒋᐊᕈᓐᓇᑦᑕᓕᖅᑯ 

ᑭᖑᓂᐊᒍᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, ᐃᓛ ᑖᓐᓇ ᐋᖅᑭᔅᓯᒪᑦᑎᐊᕆᐊᖃᕐᓂᐊᕐᓂᖓ ᐃᑉᐱᒋᔭᐅᑦᑎᐊᕐᓗᓂ 

ᐃᓂᓪᓚᔅᓯᒪᑦᑎᐊᕐᓗᓂᓗ ᐱᔭᕆᐊᖃᑦᑎᐊᕐᓂᐊᕐᓂᖓ ᐅᕙᖓᓕ ᓇᒻᒥᓂᖅ ᐃᓱᒫᓗᒋᔭᕋ ᑕᒪᒃᑯᐊ ᐃᓚ 

ᓇᓗᓇᐃᔭᐃᒍᒪᕙᑦᑐᓪᓗ ᐃᓱᒫᓘᑎᒥᓂᒃ ᐅᑉᐸᓗ ᐊᐱᖅᑯᑕᐅᔪᓂᒃ ᑕᑕᑎᕆᓂᕐᒥᒃ ᑕᐃᒃᑯᐊ 

ᑕᒪᐅᖓᑐᐃᓐᓈᖏᓪᓗᑎᒃ ᐱᔾᔪᑎᒋᓪᓗᒍ ᑖᓐᓇ ᑲᒪᔨᖃᑦᑎᐊᕆᐊᖃᕐᓂᖓ ᐅᖃᕈᑎᒋᓗᐊᖅᑲᕋ ᐋᓐᓂᐊᕕᒻᒥ 

ᓄᓇᓕᕋᓛᓂᒃ.  

 

ᐃᒻᒪᖄ ᐱᓗᐊᖅᑐᖅ ᐊᒃᓱᐊᓗᒃ ᐱᔭᔅᓴᖃᖃᑦᑕᕐᖓᑕ ᐊᒥᒐᓪᓚᕆᖃᑦᑕᖅᑐᑎᓪᓗ ᐊᓪᓛ, ᐅᓪᓗᒥᐅᓕᖅᑐᖅ. ᐃᒫ 

ᐅᐊᑦᑎᐊᕈ ᐃᓂᔅᓴᓕᐅᕆᐊᖃᖃᑦᑕᓚᐅᖅᓯᒪᖏᑦᑐᒍᑦ ᐃᓂᔅᓴᓕᐅᕆᐊᖃᖃᑦᑕᓕᕋᑦᑕ ᑐᐊᕕᕐᓇᖏᑦᑐᒃᑯᑦ ᖃᐅᑉᐸᑦ 

ᑭᓯᐊᓂ ᐅᖓᓕᐊᒍ ᑭᓯᐊᓂ ᑕᑯᔭᐅᔪᓐᓇᑕᐃᓐᓚᕐᓗᖓ ᒪᑯᐊ ᐱᔭᒃᓴᓕᐊᓘᖃᑦᑕᓕᕐᓂᖓ ᐱᔾᔪᑎᒋᓪᓗᒍ. ᑖᓐᓇ 

ᐃᓂᓪᓚᔅᓯᒪᑦᑎᐊᕆᐊᖃᖃᓯᐅᑎᓯᒪᑦᑎᐊᕐᓂᐊᕐᒪᑦ ᐃᒻᒪᖄ, ᐅᖃᐅᓯᒃᓴᑐᐃᓐᓇᐅᓪᓗᒍ ᐅᖃᐅᓯᕆᑐᐃᓐᓇᑲᐃᓐᓇᖅᑕᕋ 

ᑕᕝᕗᖓ ᑭᖑᓪᓕᖅᐹᑲᐃᓐᓇᖅᑯᖓ ᓂᓪᓕᕐᓂᐊᕐᒥᒐᒪ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ (ᑐᓵᔨᑎᒍᑦ) ᐅᖃᐅᓯᒃᓴᑐᐃᓐᓇᐅᒻᒪᑦ. ᒥᓂᔅᑕ ᒪᐃᓐ ᓂᓪᓕᕐᕕᒋᔪᒪᕙᓪᓚᐃᒻᒪᒍ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᑐᐃᓐᓇᖅᑕᕋ ᒪᓕᒐᓕᐅᖅᑎ 

ᐃᓕᓴᖅᑎᒻᒪᓂᓛᒃ ᑕᒪᔅᓱᒥᖓ ᐃᖅᑲᓇᐃᔭᖅᑎᒃᓴᑭᓐᓂᑦᑎᓐᓂ ᑕᐃᒫᓪᓗ ᓈᒪᔪᓂᒃ 

ᐃᖅᑲᓇᐃᔭᖅᑎᖃᐅᕆᐊᖃᕋᓗᐊᕐᖓᑕ ᐋᓐᓂᐊᕕᓕᒫᑦ ᐱᒻᒪᕆᐊᓘᒐᓗᐊᕐᖓᑦ ᑕᒪᓐᓇ. ᑖᓐᓇᐃᓛᒃ 

ᓈᒻᒪᒋᖃᑦᑕᖏᒻᒥᔭᕋᑦᑕᐅᖅ ᒥᓂᔅᑕᐅᓪᓗᖓ ᐅᓂᒃᑳᕐᕕᐅᒐᐃᒐᑦᑕ ᐃᖅᑲᓇᐃᔭᖅᑎᑎᓐᓄᑦ ᓄᓇᕗᒻᒥᐅᑕᓐᓄᓘᓐᓃᑦ 

ᐱᔭᕆᐊᑐᔪᖅᓯᐅᖅᑐᒥᓃᑦ ᐋᓐᓂᐊᕕᓕᐊᕋᓱᑦᑐᑎᒃ ᐊᓯᐊᒎᕐᕕᖃᖏᑦᑐᒥᒃ ᐃᑲᔪᖅᑕᐅᒐᓱᑦᑐᑎᒃ ᐋᓐᓂᐊᕕᒻᒥ. 

 

ᐊᖏᑐᐃᓐᓇᕋᔅᓴᐅᖏᓪᓚᕆᑦᑐ ᑕᒪᓐᓇ ᑕᕝᕙᐃᓛᒃ ᑕᒪᔾᔭ ᐊᒃᓱᕈᖅᑐᐊᓘᕗᒍᑦ ᑕᒪᒃᑯᐊ ᐱᔾᔪᑎᒋᓪᓗᑎᒍ. 

ᐃᓂᓪᓚᑦᑎᐊᖅᑎᒐᓱᒃᑲᓗᐊᕋᑦᑎᒍ ᐃᖅᑲᓇᐃᔭᖅᑎᖁᑎᕗᑦ ᐃᖅᑲᓇᐃᔮᕗᑦ ᐃᓐᓄᑦᑕᐅᑎᓪᓗᑎᒍᑦ ᓄᓇᕘᓗ 

ᐃᓗᐊᓂ ᐃᖅᑲᓇᐃᔭᑯᑖᓐᓂᖅᓴᐅᖃᑦᑕᕐᓗᑎᒃ. (ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᑭᖑᓪᓕᐅᓕᕐᒥᔪᖅ, ᒥᔅᑐ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪ ᒥᓂᔅᑕ ᐃᖅᑲᓇᐃᔭᖅᑎᓪᓗ ᑐᙵᓱᒋᑦᑎᒃ. ᐅᓇ ᓯᕗᓪᓕᖅᐹᖑᓗᒍ 

ᐊᐱᖅᑯᑎᒋᔪᒪᔭᕋ. (ᑐᓵᔨᑎᒍᑦ) ᐱᓕᕆᕝᕕᓰ ᒪᕐᕉᓐᓂᒃ ᐃᖅᑲᓇᐃᔮᓂᒃ ᐃᓕᓯᓂᐅᓴᒻᒪᑕ 2023/2024-ᒥ. 

ᖃᓄᐃᑦᑑᓂᐊᖅᑲᑦ, ᑭᓱᓕᕆᔨᐅᓂᐊᖅᑲᓄᑯᐊ ᐃᓚᓕᐅᑎᔭᐅᓂᐊᖅᑐᑦ ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ (ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ ᐃᓚᒋᐊᖅᑕᕗᑦ ᒪᕐᕉᓐᓂᒃ. ᓄᕙᓐᓇᕐᔪᐊᓕᕆᕖᑦ 

ᐲᕐᓂᐅᓴᓕᕐᖓᑕ. 23−ᖑᓂᐊᖅᑑᒐᓗᐊᓄᑯᐊ ᑲᑎᓪᓗᒋᑦ ᑐᔅᓯᕌᕆᔭᕗᑦ. ᑖᒃᑯᐊ ᐅᓂᒃᑳᕆᑲᐃᓐᓇᓚᐅᕐᓚᒃᑲᐃ. 

11−ᖑᒻᒪᑕ ᐊᔾᔨᓕᐅᕆᔩᑦ ᑎᒥᖏᑕ ᐃᓗᐊᓂ ᐊᒻᒪ ᖃᐅᔨᓴᖅᑏᑦ, ᐊᑕᐅᓯ ᐊᑐᐊᒐᓕᕆᔨ ᑎᑎᕋᖅᑎ, ᐊᑕᐅᓯᖅ 

ᐋᓐᓂᐊᓯᐅᖅᑎ ᐱᓕᕆᔾᔪᑎᔅᓴᓯᐅᖅᑎ ᐃᑲᔪᖅᑎᐅᒥᓐᓈᑦ ᐊᒻᒪᑦᑕᐅᖅ ᐊᐅᓚᑕᐅᔪᓄᑦ, ᑲᒪᔨᒻᒪᕆᒃ. 8−ᖑᒻᒪᑕ 

ᐃᖅᑲᓇᐃᔮᑦ, ᑲᖏᖅᓯᓂᕐᒥ ᐊᑯᓂ ᐸᖅᑭᒐᔭᖅᑐᒥᒃ ᐸᖅᑭᕕᐅᓛᖅᑐᒥᒃ. ᐃᖅᑲᓇᐃᔭᖅᑎᖏᑦ ᐊᐅᓚᑦᑎᔨᖓᓗ 

ᐊᒻᒪᓗ ᐊᖓᔪᖅᑳᖓᑦ, ᐊᑕᐅᓯᖅ ᐃᓄᑦᑐᑦ ᐃᑲᔪᖅᑎ ᑐᓴᐅᒪᑎᑦᑎᔨ. (ᑐᓵᔨᒃᑰᖏᑦᑐᖅ) ᒪ’ᓇ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪ ᐅᓇ ᐊᐱᖅᑯᑎᒋᔪᒪᖕᒥᔭᕋ. (ᑐᓵᔨᑎᒍᑦ) ᑖᔅᓱᒪ ᐱᓕᕆᕕᐅᑉ 

2023/2026−ᒧᑦ ᐱᓕᕆᐊᔅᓴᓄᑦ ᐸᕐᓇᐅᑎᖓ. ᑕᕝᕙᓂ ᖃᐅᔨᒋᐊᖅᑐᖃᕐᓂᐊᕐᓂᕐᖓᒎᖅ ᑲᙳᓇᖅᑐᓕᕆᓂᕐᒧᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒥ ᑲᒪᔾᔪᑎᐅᒐᔭᖅᑐᓂᒃ ᖃᐅᔨᒋᐊᕐᓂᕋᔅᓯᒎᖅ ᖃᓄᖅ ᐃᓱᒪᖃᕐᕕᐅᖕᒪᖔᑕ. 

ᑕᐃᒃᑯᓇᙵᓪᓕ ᖃᐅᔨᒋᐊᕐᕕᒥᓂᔅᓯᓐᓂᒃ ᖃᓄ ᐊᑐᓕᖁᔨᓕᐅᕐᕕᐅᓯᒪᕕᓯ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᔅᓱᒪ ᐊᑖᓂ. ᐋᖅᑭᔅᓯᓯᒪᔪᒍᑦ ᑲᑎᒪᔨᕋᓛᓂᒃ 

ᑐᑭᒧᐊᑦᑎᑎᔨᓂᒃ ᑖᔅᓱᒧᖓ. ᑕᐃᒃᑯᐊ ᑲᑎᒪᔨᕋᓛᑦ ᐋᖅᑭᑦᑕᐅᓯᒪᑦᑕᓕᖅᑯᑦ ᐊᔾᔨᒌᖏᑦᑐᓂᒃ ᖃᖓᒃᑯᑦ 

ᐱᓕᕆᐊᖑᔭᕆᐊᓕᓐᓂᒃ ᐊᒡᒍᐃᕕᐅᓯᒪᓪᓗᑎᒃ ᑖᔅᓱᒫ ᒪᓕᒐᕐᔪᐊᑉ ᐃᓗᐊᓃᑦᑐᒥᒃ. ᖃᐅᔨᒋᐊᕐᓂᐊᖅᑎᓪᓗᑕ ᖃᓄᖅ 

ᐃᓱᒪᖃᕐᕕᐅᖕᒪᖔᑕ ᓯᕗᓪᓕᖅᐹᒥᒃ. ᑖᓐᓇᐃᓛ ᓱᓕ ᑲᔪᓯᔫᒐᓗᐊᖅ, ᑕᐃᒫ ᑭᖑᓪᓕᑲᓐᓂᕐᒥᒃ 

ᖃᐅᔨᒋᐊᕐᕕᖃᒃᑲᓐᓂᓛᕐᒥᔪᒍᑦ ᖃᓄᖅ ᐃᓱᒪᖃᕐᕕᐅᖕᒪᖔᑕᑦᑕᐅᖅ ᑎᑎᕋᕆᐊᖔᖑᑎᖏᓐᓅᖅᐸᓪᓕᐊᓕᖅᑎᓪᓗᒍ 

ᑖᓐᓇ ᒪᓕᒐᔅᓴᖅ. ᑕᐃᒃᑯᐊ ᑲᑎᒪᔨᕋᓛᑦ, ᐋᓐᓂᐊᖃᕐᓇᓐᖏᑦᑐᓕᕆᒃᑯᓐᓂᙶᖅᑐᐃᑦ ᒪᓕᒐᓕᕆᔨᒃᑯᓐᙶᖅᑐᓄᓪᓗ 

ᐃᓄᖃᖅᑐᖅ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ ᒥᓂᔅᑕ. ᑖᒃᑯᐊ ᕿᒥᕐᕈᓂᖃᕐᓂᐊᖅᑎᓪᓗᓯ ᓄᓇᓖᑦ ᑕᒪᐃᓐᓂ 

ᐅᐸᒃᑕᐅᓂᐊᖅᐸᑦ ᐅᕝᕙᓘᕝᕙ ᑖᒃᑯᐊ ᐊᕕᒃᑐᖅᓯᒪᔪᓂᒃ ᑐᖅᑲᖅᑕᕐᕕᖏᓐᓂᒃ. (ᑐᓵᔨᑎᒍᑦ) ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑖᖅ. (ᑐᓵᔨᑎᒍᑦ) ᐸᕐᓇᒃᓯᒪᔭᕗᑦ ᖃᐅᔨᒋᐊᕐᓂᕆᓛᖅᑕᑎᓐᓄᑦ ᖃᓄᖅ 

ᐃᓱᒪᖃᕐᕕᐅᖕᒪᖔᑕ. ᖃᐅᔨᒋᐊᕐᓂᕗᑦ ᑖᓐᓇ ᐸᕐᓇᐅᑎᖓ ᓱᓕ ᐱᔭᕇᖅᓯᒪᕙᓪᓚᐃᖏᑦᑐᕐᖑᓇ. ᖃᑦᑏᑦ ᓄᓇᓖᑦ 

ᐳᓛᕆᐊᖅᑕᐅᓛᕐᒪᖔᑕᓗ ᓂᕆᐅᒃᑲᓗᐊᖅᑐᒍᓂᓛᒃ ᐊᑭᖃᕋᔭᕐᖓᑦ $350,000.00−ᓂᒃ ᖃᐅᔨᒋᐊᕐᓗᑕ 

ᖃᐅᔨᒋᐊᕐᓂᕆᔭᑦᑎᓐᓂᒃ. ᐸᕐᓇᐅᑎ ᑭᓯᐊᓂ ᑖᓐᓇ ᐊᑐᐃᓐᓇᐅᖏᒻᒪᑦ, ᐊᑐᐃᓐᓇᕈᖅᓯᒪᖏᓐᓇᑦᑎᒍ ᓱᓕ ᖃᑦᑎᓄᑦ 

ᓄᓇᓕᓐᓄᑦ ᐅᐸᓛᕐᒪᖔᑦᑕ. (ᑐᓵᔨᒃᑰᖏᑦᑐᖅ) ᒪ’ᓇ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᒪᓕᑭ. 

 



ᓇᒡᒐᔾᔭᐅ, ᕕᕝᕗᐊᕆ 27, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪ ᒥᓂᔅᑕ. ᑖᒃᑯᐊ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᓕᕆᓂᐊᖅᑎᓪᓗᒋᑦ 

ᑕᒪᑐᒥᖓ ᓄᓇᓕᐊᓛᖑᓂᖅᓴᐅᔪᑦᑕᐅᖅ ᐅᐸᒃᑕᐅᔭᕆᐊᖃᓪᓚᑦᑖᖅᑐᑦ ᐊᒃᓱᕈᖅᖢᑎᒃ ᑐᓴᖅᑕᐅᔪᒪᖃᑦᑕᕋᓗᐊᕐᒥᖕᒪᑕ 

ᓄᓇᓕᐊᓛᖑᔪᐃᑦ ᐅᖃᐅᓯᒃᓴᑐᐃᓐᓇᐅᓪᓗᓂ ᒫᓐᓇ. ᐱᖃᑖ ᐊᐱᖅᑯᑎᒋᔪᒪᓕᕐᒥᔭᕋ.  

 

(ᑐᓵᔨᑎᒍᑦ) ᒪᑉᐱᒐᖓᓂᒃ 87−ᖓᓂᑦ ᑕᕝᕙᓂ ᑮᓇᐅᔭᖅᑐᕈᑎᔅᓴᓂᒃ $4.7-ᒥᓕᐊᓐᓂᒡᒎᖅ ᓴᓂᕐᕙᐃᓂᐊᐸᔅᓯ 

ᐊᖏᖃᑎᒌᒍᑎᑎᒍᑦ ᑐᔅᓯᕌᔅᓴᐅᓂᐊᖅᑐᓂᒃ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᑐᕌᖓᔪᓂᒃ ᓄᓇᕘᓕᒫᒧᑦ 

ᑐᕌᖓᑎᑕᐅᓂᐊᕐᖓᑦ. ᖃᓄᖅ ᖃᐅᔨᒐᓱᒃᑲᔭᖅᑭᓯᐅᒃ ᐊᐅᓚᑦᑎᐊᕐᒪᖔᑕ ᑮᓇᐅᔭᖅᑕᖅᑎᓯᒪᔭᓯ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐅᕙᓂ ᐸᐃᑉᐹᓂᒃ ᕿᓂᑲᐃᓐᓇᕐᓂᐊᕋᒪ 

ᐅᑕᖅᑭᒐᓛᑲᐃᓐᓇᕆᔅᓯ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. ᐄᑯᓗᒃ. (ᑐᓵᔨᑎᒎᓕᖅᑐᖅ) ᐅᓇ $4−ᒥᓕᐊᓐ 

ᐊᒡᒍᖁᔭᖔ? ᖃᓄᖅ ᐊᒡᒍᖅᓯᒪᒐᔭᕐᒪᖔᑦ ᐊᐱᕆᔪᖅ? ᑐᑭᓯᑦᑎᐊᕋᓱᑐᐃᓐᓇᖅᑕᕋ ᐊᐱᖅᑯᑎᖓ. (ᑐᓵᔨᒃᑰᖏᑦᑐᖅ) 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) $7.4−ᒥᓕᐊᓐᒥᒃ ᐅᖃᐅᓯᖃᕆᐊᙵᖅᑲᐅᔪᖅ. ᑮᓇᐅᔭᑦ ᑖᒃᑯᐊ 

ᓇᒧᙵᕐᓂᐊᕐᒪᖔᑕ ᐊᐱᖅᑯᑎᖃᕋᑖᖅᑐᖅ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐅᑕᖅᑭᒐᓛᒃᑲᓐᓂᑲᐃᓐᓇᕆᔅᓯ. ᑖᓐᓇ $4.7-

ᒥᓕᐊᓐ ᐅᖃᐅᓯᕆᓗᒍ ᓇᒧᙵᕋᔭᕐᒪᖔᑦ. ᑕᕝᕙᓂ ᑲᑐᔾᔨᖃᑎᖃᕋᑦᑕ ᐊᑕᐅᓯᐅᖏᑦᑐᒥᒃ ᑮᓇᐅᔭᖅᑖᓲᓂᒃ 

ᑕᕝᕙᙵᑦ. ᐃᓴᒃᓯᒪᒋᑦ ᐃᓅᓯᕐᒥᒃ ᑲᑎᒪᔨᖏᑦ ᐃᓚᒋᔭᐅᑕᖅᑯᑦ. ᐊᒻᒪᑦᑕᐅᖅ, ᐅᕝᕙᐅᑯᐊ ᖁᔭᓐᓇᒦᒃ.  

 

ᑲᑎᓪᓗᒋᑦ ᑮᓇᐅᔭᑦ ᐃᓅᓯᕘᒻᒥ ᐊᑖᓃᑦᑐᐃᑦ $4.4-ᒥᓕᐊᓐ ᐃᓅᓯᕘᒻᒧᑦ ᑐᕌᖓᑦᑕᖅᑯᖅ. ᑖᓐᓇ 

ᐋᓐᓂᐊᖃᕐᓇᓐᖏᑦᑐᓕᕆᔨᕐᑯᑦ ᐃᓗᐊᓃᒻᒥᔪᖅ. ᐊᒻᒪᑦᑕᐅᖅ ᐃᓴᒃᓯᒪᒋᑦ ᐃᓅᓯᕐᒥᒃ ᑲᑎᒪᔨᖏᑦ $1.03-ᒥᓕᐊᓐ. 

ᑲᒪᑦᓯᐊᖅᑐᖅ ᐅᖄᓚᐅᑦ ᐅᖄᓚᕕᒃᓴᖅ $150,000.00, ᓄᓇᕗᒻᒥ ᒪᒥᓴᕐᕕᒃ $2.3-ᒥᓕᐊᓐ. ᑖᒃᑯᐊ ᑕᕝᕙ ᑮᓇᐅᔭᑦ 

ᑕᕝᕗᙵᕋᔭᖅᑐᐃᑦ $7.96-ᒥᓕᐊᓐ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒥᓃᖅᑕᐃᓕᒪᓂᖅ ᐱᓕᕆᐊᖑᖃᑦᑕᕐᒪᑦ ᓇᖕᒥᓂᖅ ᐱᓕᕆᕝᕕᖃᖅᑐᓄᑦ 

ᑕᐃᑲᓂ ᐆᒃᑑᑎᒋᓗᒍ ᑲᖏᖅᖠᓂᕐᒥ ᐱᖃᓐᓇᕇᒃᑐᒃᑯᕕᒃ ᑕᒪᑐᒥᖓ ᑲᒪᖕᒪᑕ. ᑕᒪᒃᑯᐊᖃᐃ ᓄᓇᓕᖕᓂ ᓇᖕᒥᓂᖅ 

ᑕᐃᒪᐃᑦᑐᓂᒃ ᐱᓕᕆᐊᖅᑖᕈᒪᔪᖃᖅᑎᓪᓗᒍ ᑮᓇᐅᔭᓕᖅᑕᐅᔪᓐᓇᖅᐸᑦ ᑕᒡᕙᖔᖅᑐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᑕᒪᒃᑯᐊ ᑮᓇᐅᔭᓕᐅᖏᒃᖢᑎᒃ ᐅᕝᕙᓘᓐᓃᑦ ᑲᑎᒪᔨᐊᓛᖑᔪᑦ 

ᐃᑲᔪᖅᑐᕐᓇᑦᓯᐊᖅᑐᑦ. ᑮᓇᐅᔭᕐᒥᒃ ᐊᑐᐃᓐᓇᕈᐃᑦᑕᖅᑐᒍᑦ ᐅᐱᒋᕙᑦᓯ ᑮᓇᐅᔭᖃᖅᑎᑦᑎᓂᖅ. ᑖᓐᓇ $3.3−ᒥᓕᐊᓐ 

ᐊᕐᕌᒍᑕᒫᑦ ᐊᑐᐃᓐᓇᕈᖅᑎᑕᐅᕙᒃᑐᖅ, ᑐᒃᓯᕋᕐᕕᐅᔾᔫᓗᐊᖅᖢᑕᓪᓗ ᓄᓇᓕᖕᓂ ᐊᔾᔨᒌᙱᑦᑐᓂᒃ ᐱᓕᕆᔾᔪᑕᐅᕙᒃᑐᑦ 

ᑕᒪᓐᓇ. ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ ᐃᓅᓯᕐᒥᓂᒃ ᑭᐱᓯᖃᑦᑕᖅᑐᑦ ᐊᒥᓱᙳᖅᐸᓪᓕᐊᑐᐃᓐᓇᖅᑰᔨᖕᒪᑕ 

ᓄᓇᕗᒻᒥᑦ ᐊᒻᒪ ᓄᓇᕗᑦ ᖁᑦᑎᓐᓂᖅᐹᕐᒦᖏᓐᓇᐅᔭᖅᖢᓂ ᐃᓅᓯᕐᒥᒃ ᑭᐱᓯᖃᑦᑕᖅᑐᐃᑦ ᑲᓇᑕᒥ.  

 



ᓇᒡᒐᔾᔭᐅ, ᕕᕝᕗᐊᕆ 27, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᖃᓄᖅ ᑖᒃᑯᐊ ᐋᓐᓂᐊᖅᑕᐃᓕᓕᕆᔨᒃᑯᑦ ᐱᓕᕆᐊᕆᔭᖏᑦ ᖃᐅᔨᓯᒪᕚᑦ ᓄᖅᑲᖅᑎᑦᓯᔪᓐᓇᕐᒪᖔᑦ 

ᑕᐃᒪᐃᑦᑐᓂᒃ ᐱᓕᕆᐊᖑᔪᓂᒃ, ᓄᖅᑲᖔᖅᑎᑦᑎᔾᔫᒥᓇᓱᒍᓐᓇᕐᒪᖔᑦ ᑕᒪᒃᑯᓂᖓ ᐃᓅᓯᕐᒥᒃ ᑭᐱᓯᔪᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐄ, ᑕᒪᓐᓇ ᑲᑦᓱᖅᐹᓪᓕᖁᓇᓪᓚᕆᒃᑑᒐᓗᐊᖅ ᖃᐅᔨᒪᔪᒍᑦ 

ᐊᒥᓲᓗᐊᖅᑐᑦ ᓄᓇᕗᒻᒥᐅᑦ ᑕᒫᓃᖏᒻᒪᑕ ᐅᑉᓗᒥᐅᔪᖅ ᑕᒪᓐᓇ ᐃᒻᒥᓃᕐᓂᖅ ᐱᔾᔪᑎᒋᒃᖢᒍ. ᐱᓕᕆᐊᑎᒌᓐᓂᒃᑯᑦ 

ᐃᓱᒪᔪᒍᑦ, ᐄ, ᑕᒪᓐᓇ ᐱᑕᖃᓗᐊᕈᓐᓃᑦᑎᑦᑑᓗᐊᒐᕗᑦ ᓄᓇᕘᑦ ᐃᓗᐊᓂ. ᑕᕝᕘᓇ (ᑐᓵᔨᑎᒎᓕᖅᑐᖅ) ᑖᒃᑯᐊ 

ᐃᖅᑲᓇᐃᔭᖅᑏᑦ ᑖᒃᑯᓄᖓ ᓄᓇᕗᒻᒥ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᐅᐸᓗᖓᐃᔭᐅᑎᓂᒃ ᐊᑐᖅᓯᒪᕗᑦ. 

ᐃᖃᓗᒃᑑᑦᑎᐊᕐᒥ ᑲᑎᒪᓚᐅᖅᑐᑦ ᖁᕕᐊᓱᕝᕕᐅᓚᐅᖅᑎᓐᓇᒍᑦ 2022-ᖑᑎᓪᓗᒍ, 100 ᐅᖓᑖᓃᑦᑐᑦ 

ᑲᑎᒪᔭᖅᑐᖃᑕᐅᓚᐅᖅᑐᑦ. 

 

ᓲᕐᓗ ᑲᑎᒪᖃᑎᒌᒃᖢᑎᒃ ᑖᒃᑯᓄᖓ ᐆᒪᐃᓐᓇᖁᔨᓪᓗᑎᒃ ᑕᐃᑲᓃᓚᐅᖅᑕᕋ ᑖᒃᑯᐊᓗᒎᖅ ᑲᒪᓇᖅᑑᓚᐅᖅᑐᖅ 

ᑕᐃᓐᓇ ᑲᑎᒪᓂᕆᔭᐅᔪᖅ ᑭᒡᒐᖅᑐᖅᑎᖃᓚᐅᖅᑐᖅ ᐊᔾᔨᒌᙱᑦᑐᓃᖔᖅᑐᓂᒃ ᑎᒥᐅᔪᓂᒃ. ᐊᒻᒪ 

ᐃᑲᔪᖅᑐᕆᐊᖅᑐᖅᓯᒪᓪᓗᑎᒃ ᑕᐃᒃᑯᓄᖓ ᖃᐅᔨᓴᐃᓪᓗᑎᒃ ᖃᓄᖅ ᓄᓇᕗᒻᒥᐅᑦ ᐃᑲᔪᖅᑕᐅᔪᓐᓇᕋᓗᐊᕐᒪᖔᑕ, 

ᑕᐃᒪᓐᓇ ᐃᓅᓯᕐᒥᒃ ᐊᓯᔾᔨᖅᓯᔪᓐᓇᖁᓪᓗᒋᑦ. 

 

ᒫᓐᓇᐅᔪᖅ ᐱᓕᕆᐊᖃᓕᖅᑐᒍᑦ ᐊᕐᕌᒍᓄᑦ ᑕᓪᓕᒪᓄᑦ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᐅᐸᓗᖓᐃᔭᐅᑎᓕᐅᓚᐅᕋᑦᑕ. 

ᒫᓐᓇᓕ ᐊᖅᑭᒃᓱᐃᓂᐊᓕᕐᒥᔪᒍᑦ ᖃᓄᖅ ᑭᓱᓂᒃ ᐊᐅᓚᔾᔭᐃᓂᐊᕐᒪᖔᑎᒃ, ᐊᐅᓚᔾᔭᒐᒃᓴᓂᒃ 

ᐃᖅᑲᓇᐃᔭᖅᑕᐅᓂᐊᖅᑐᓂᒃ. ᐱᓕᕆᕖᓪᓗ ᐱᓕᕆᖃᑎᒋᓗᒋᑦ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ, ᐃᓅᓯᕐᒥᒃ 

ᑭᐱᓯᑦᑕᐃᓕᒪᑎᑦᑎᔾᔪᑎᓂᒃ ᓄᓇᕗᒻᒥ ᐱᓕᕆᓂᐊᖅᑐᑦ. (ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ, ᒥᓂᔅᑕ ᑖᒃᑯᓂᖓ ᑲᒪᑦᑎᐊᕋᓱᒻᒪᓐ. ᐊᒻᒪ ᐅᓇ 

ᐊᐱᖅᑯᑎᒋᔪᒪᖕᒥᔭᕋ. (ᑐᓵᔨᑎᒎᓕᖅᑐᖅ) ᐊᐱᖅᑯᑎᒋᔪᒪᔭᕋ ᑖᒃᑯᐊ 2023-2026, ᑖᒃᑯᐊ ᐱᓕᕆᔭᐅᔪᑦ ᑖᒃᑯᐊ 

ᑮᓇᐅᔭᖃᖅᑎᑦᑎᔪᑦ ᓄᓇᓕᖕᓂ ᖃᓄᐃᑦᑕᐃᓕᒪᑎᑦᑎᓂᕐᒧᑦ ᑎᒥᖁᑎᒋᔭᐅᔪᓄᑦ.  

 

ᖃᓄᐃᑦᑐᓂᒃ ᐱᒋᐊᕈᑎᓂᒃ ᐃᑲᔪᖅᑐᐃᔾᔪᑎᑕᖃᖅᐱᓯ ᑕᕝᕙᓂ ᐱᓕᕆᔾᔪᑎᓂᒃ 2023 ᐃᓗᐊᓂ 2024? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐅᑦᑎᐊᕈᐊᐃ, ᐅᑕᖅᑭᐊᓪᓚᒋᑦᑎ, ᑎᑎᖅᑲᑦ 

ᐅᑕᖅᑭᒐᑦᑎᒍ. (ᑐᓵᔨᑎᒎᕈᓐᓃᖅᑐᖅ) ᑕᐃᒪ’ᓇ ᐅᑕᖅᑭᑎᑦᓯᒐᑉᑕ, ᐄᑯᓘᒐᓗᐊᖅ. (ᑐᓵᔨᑎᒎᓕᖅᑐᖅ) ᑖᒃᑯᐊ 

ᐱᓕᕆᐊᒃᓴᐅᑉ ᐅᐱᒋᕙᔅᓯᒃᑲᓐᓃᖓᖅᑐᑦ 2022-2023-ᒥ ᑮᓇᐅᔭᖃᖅᑎᑕᐅᓚᐅᖅᑐᑦ, ᐃᒃᓯᕙᐅᑕᖅ ᐊᖅᑯᑎᒋᓗᒍ 

ᑖᒃᑯᐊ ᐊᔾᔨᒌᙱᑦᑐᑦ ᐱᓕᕆᔾᔪᑎᒋᔭᐅᓚᐅᖅᑐᑦ. ᐅᑯᐊᖑᓚᐅᖅᑐᑦ ᐅᖂᑕᖅ ᑎᒥᖓᑦ ᑲᑐᔾᔨᖃᑎᒌᑦ, ᓄᓇᓖᑦ 

ᒐᕙᒪᒃᑯᖏᓐᓂᒃ ᐃᖃᓗᒃᑑᑦᑎᐊᕐᒥ, ᓴᓪᓕᕐᓂ ᒪᒃᑯᒃᑐᒃᑯᕕᑦ, ᓄᓇᕗᒻᒥ ᑎᑎᕋᕆᐅᖅᓴᓂᕐᒧᑦ ᑲᑎᒪᔩ. ᐊᔾᔨᒌᙱᑦᑐᑦ 

ᑕᒪᒃᑯᐊ ᐱᓕᕆᔾᔪᑎᒃᓴᐃᑦ, ᑲᑎᒪᔨᕋᓛᓂᒃ ᑐᓂᔭᐅᖃᑦᑕᖅᑐᑦ ᓄᓇᓖᓪᓗ ᒐᕙᒪᒃᑯᖏᓐᓂᒃ ᑮᓇᐅᔭᐅᓕᖏᑦᑐᓄᓪᓗ 

ᑎᒥᐅᔪᓄᑦ.  

 

ᐊᒻᒪᓗ ᐊᓯᖏᓐᓄᑦ ᓄᓇᓕᓐᓂ ᓇᓗᓇᐃᖅᑕᐅᓪᓗᑎᒃ ᐊᒻᒪ ᐃᓚᖏᑦ ᓄᓇᕗᓕᒫᒧᑦ ᑐᓂᐅᖅᑲᖅᑕᐅᓗᑎᒃ. ᑕᕝᕙ 

ᓇᐃᓈᖅᓯᒪᕗᑦ, ᑐᓴᕈᒪᓪᓚᑦᑖᖅᐸᑦ ᑲᑎᒪᔩᑦ ᑎᑎᕋᖅᓯᒪᔪᒃᑯᑦ ᓇᐃᓈᖅᓯᒪᔪᒃᑯᑦ ᑐᓂᔪᓐᓇᖅᑕᕗᑦ 

ᕿᓚᒻᒥᐅᓂᖅᓴᐅᒐᔭᕐᒪᑦ ᑕᐃᒪᓐᓇ. (ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᑲᑎᒪᔩᑦ ᑖᓐᓇ ᐊᙶᔪᖅ, ᑖᒃᑯᐊ ᑐᓂᔭᐅᔪᓐᓇᖅᑐᖅ ᑲᑎᒪᔨᕋᓛᓄᑦ, ᒥᔅᑕ 

ᒪᓕᑭ.  

 



ᓇᒡᒐᔾᔭᐅ, ᕕᕝᕗᐊᕆ 27, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ, ᒥᓂᔅᑕ. ᑖᓐᓇ ᐊᐱᖅᑯᑎᒋᔪᒪᓕᕐᒥᔭᕋ, ᐊᕐᕌᓂᐅᓚᐅᖅᑐᖅ 

ᑕᐃᒃᑯᐊ ᑭᖑᓂᖔᑦᑎᓐᓂ ᒪᓕᒐᓕᐅᖅᑎᐅᑎᓪᓗᒋᑦ ᐊᖏᖅᑕᐅᓂᖃᓚᐅᕐᒪᑦ ᐃᓱᒪᓕᕆᓂᕐᒧᑦ ᐱᖁᔭᖅ, ᑖᓐᓇ 

ᐊᖅᑭᒃᓱᖅᑕᐅᓯᒪᔪᖅ ᒪᐃ 2022-ᖑᑎᓪᓗᒍ (ᑐᓵᔨᑎᒎᓕᖅᑐᖅ) ᐅᖃᓚᐅᖅᓯᒪᔪᖅ ᐱᓕᕆᕕᖓᑦ ᓯᕗᓪᓕᐅᔾᔭᐅᓯᒪᔪᖅ 

2022-2023-ᒥᑦ ᓴᓇᖃᓪᓗᒋᑦ ᒪᓕᒐᕋᓛᓂᒃ ᑕᐃᒃᑯᐊᓂᖓ ᐃᓱᒪᓕᕆᓂᕐᒧᑦ ᒪᓕᒐᕐᔪᐊᖑᓂᐊᖅᑐᓄᑦ. ᑭᓱᓂᒡᓕ 

ᓴᖅᑭᑦᑎᓯᒪᓕᖅᐱᓯ ᑖᒃᑯᐊ ᐱᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᒃᑯᐊ ᒪᓕᒐᕋᓛᑦ ᐊᖅᑭᒃᓱᖅᑕᐅᔪᑦ 

ᐃᓱᒪᓕᕆᓂᕐᒧᑦ ᐱᓕᕆᔾᔪᑎᐅᓂᐊᖅᑐᑦ, ᑐᓴᕋᓱᐊᖅᑐᑦ ᒫᓐᓇ.  

 

ᑭᓯᐊᓂ ᑖᒃᑯᐊ ᐃᖅᑲᓇᐃᔭᖅᑕᐅᔾᔮᖅᑰᖏᑦᑐᑦ ᒪᔾᔨ 31 ᑎᑭᒃᑲᓗᐊᖅᐸᑦ ᐊᕐᕌᒍᒋᔭᑦᑎᓐᓂ. ᑭᓯᐊᓂ ᑭᖑᓪᓕᕐᒥᒃ 

ᒪᓕᒐᕋᓛᑦ ᑖᒃᑯᐊ ᐱᓕᕆᔭᐅᓂᐊᕐᒥᔪᖅ ᓯᓚᑖᓂᒃ ᑐᓴᕋᓱᐊᕐᓂᐊᓗᑕ. ᑖᒃᑯᐊ ᐱᔭᕇᕋᓱᒡᓗᒋᑦ ᐅᑭᐅᖅ ᐱᔭᕇᖅᐸᑦ, 

ᐅᐱᕐᖔᕐᒥᖃᐃ 2023-ᒥ ᓂᕆᐅᒃᑐᒍ ᓯᕗᓪᓕᖅᐹᖅᓯᐅᑏᑦ ᑎᑎᕋᖅᑕᐅᕙᓪᓕᐊᓕᕐᓂᐊᖅᑐᑦ ᐅᐱᕐᖔᖅ ᑖᒃᑯᓄᖓ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒎᓕᖅᑐᖅ) ᑖᒃᑯᐊ ᐃᓚᖏᑦ ᓯᕗᓪᓕᐅᑎᓯᒪᔪᒧᑦ 

2023-2024-ᒥ ᐊᑐᓕᖅᑎᑦᑎᖁᓪᓗᒋᑦ ᓄᑖᒥᒃ ᐃᓱᒪᓕᕆᓂᕐᒧᑦ ᒪᓕᒐᕐᔪᐊᖑᓂᐊᖅᑐᖅ ᑖᒃᑯᐊ 

ᐃᓕᖅᑭᒃᑎᑕᐅᕙᓪᓕᐊᕋᔮᖕᓂᐊᖅᑐᑦ.  

 

ᑖᒃᑯᐊᓕ ᒫᓐᓇᐅᔪᖅ ᐃᓱᒪᓕᕆᓂᕐᒧᑦ ᐃᖅᑲᓇᐃᔭᖅᑏᑦ ᐊᑐᓕᖅᑎᒃᑎᔭᕆᐊᒃᓴᖅ ᐊᒥᒐᓗᐊᕐᒪᑕ. ᓇᓕᐊᒡᓕ 

ᑕᐃᒪᐃᙱᑉᐸᑦ ᒪᓕᒐᕐᓂᒃ ᐱᖁᔭᕐᓂᒃ ᐊᑐᓕᖅᑎᑕᐅᓂᐊᖅᐸᑦ ᓯᕗᓪᓕᐅᔾᔭᐅᓯᒪᓗᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐋᕼᐊᐃᓪᓛᒃ, ᐅᓄᑲᓪᓚᒃᑐᑦ ᓈᓴᐅᑏᑦ 

ᐱᓕᕆᔪᓐᓇᕋᑦᑎᒍᑦ ᐃᓱᒪᓕᕆᕐᒧᑦ ᐱᓕᕆᔾᔪᑎᑦ ᓴᖅᑭᓚᐅᖏᓐᓂᑦᑎᓐᓂ. ᑖᓐᓇᓗ ᒪᓕᒐᕋᓛᖅ ᐊᑕᐅᓯᐅᓪᓗᓂ 

ᑲᑎᒪᔨᑕᖃᕆᓪᓗᓂᓗ ᕿᒥᕐᕈᓇᖕᓂᐊᖅᑐᓂᒃ ᑲᑎᒪᔨᒃᓴᐅᓂᐊᖅᑐᓂᖏᓛᒃ ᓴᖅᑭᑦᑎᔭᕆᐊᖃᕐᓂᐊᖅᑐᑦ 

ᐃᓱᒪᓕᕆᓂᕐᒧᑦ ᕿᒥᕐᕈᓇᖕᓂᐊᖅᑐᓂᒃ. ᑖᒃᑯᐊ 9-ᖑᖕᒪᑕ ᒪᓕᒐᕋᓛᑦ ᓯᕗᓪᓕᐅᔾᔭᐅᓂᕋᖅᑕᐅᓪᓗᑎᒃ 

ᓇᓗᓇᐃᖅᑕᐅᓚᐅᖅᑐᑦ.  

 

ᑖᒃᑯᐊ 9-ᖑᔪᑦ ᓯᕗᓪᓕᐅᔾᔭᐅᓯᒪᔪᑦ ᒫᓐᓇ ᐊᖅᑭᒃᓱᖅᑕᐅᓂᐊᖅᑐᑦ ᐸᕐᓇᒃᓯᒪᔪᓪᓗ ᓴᓇᔪᒪᓪᓗᑎᒃ 8-ᖑᔪᓂᒃ 

ᒪᓕᒐᕋᓛᓂᒃ ᐱᙳᖅᑎᑕᐅᓚᐅᖅᑎᓪᓗᒍ ᑖᓐᓇ ᒪᓕᒐᕐᔪᐊᖅ. (ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᓇᓗᓇᐃᖅᓯᓵᕐᒪᑦ ᑲᑎᒪᔨᐊᓛᓂᒃ ᐋᖅᑭᒃᓯᓯᒪᔭᕆᐊᖃᕐᒪᑕ ᒪᓕᒐᒃᓴᓂᒃ 

ᐸᕐᓇᐃᓂᐊᖅᑎᓪᓗᒋᑦ. ᑖᓐᓇ ᐋᖅᑭᒃᓱᐃᕌᓂᒃᓯᒪᓕᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ. (ᑐᓵᔨᑎᒎᓕᖅᑐᖅ) ᐃᓱᒪᓕᕆᓂᕐᒧᑦ ᕿᒥᕐᕈᓃᑦ ᑲᑎᒪᔩᑦ ᒪᓕᒐᕐᓂᒃ, ᑖᒃᑯᐊ 

ᓯᕗᓪᓕᐅᔾᔭᐅᓯᒪᔪᖅ 2023-24 ᐊᕐᕌᒍᐊᓂ. ᑭᖑᓪᓕᕐᒥ ᐱᓕᕆᔭᐅᓂᐊᖅᑐᖅ ᑲᑎᒪᔩᑦ ᓄᑖᑦ ᑖᒃᑯᐊ 

ᐋᖅᑭᒃᓯᓂᐊᖅᑐᑦ ᐃᓛᒃ, ᐋᖅᑭᒃᓱᐃᓂᐊᖅᑐᑦ ᖃᔅᓯᑖᓚᓕᐅᕐᓂᐊᕐᒪᖔᑕ ᑲᑎᒪᔨᐅᓂᐊᕐᓂᕐᒧᑦ ᐊᒻᒪᓗ ᐃᓄᒃᑎᑐᑦ 

ᐅᖃᐅᔾᔨᒋᐊᖅᑎᐅᖃᑦᑕᕐᓂᐊᖅᑐᑦ. ᑲᑎᒪᔨᒃᓴᓂᒃ ᐅᐱᕐᖔᖅ ᐃᓛᒃ, ᐃᓇᑦᑎᓂᐊᖅᑐᒍᑦ ᐱᖃᑕᐅᔪᒪᔪᑦ 

ᓴᖅᑭᑕᐅᓗᑎᒃ ᓇᓗᓇᐃᖅᓯᖃᑦᑕᕈᓐᓇᖅᓯᓂᐊᕐᒪᑕ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 



ᓇᒡᒐᔾᔭᐅ, ᕕᕝᕗᐊᕆ 27, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒎᓕᖅᑐᖅ) ᐅᓪᓗᒥᒧᑦ ᑎᑭᖦᖢᒍ, ᖃᓄᐃᑦᑐᓂᒃ 

ᓴᖅᑭᑦᑎᓯᒪᓕᖅᐸᑦ ᐱᓕᕆᐊᖃᖅᖢᓂ ᐃᓕᓐᓂᐊᖅᑎᑦᑎᓗᑎᒃ ᐃᖅᑲᓇᐃᔭᖅᑎᑖᕋᓱᒃᑎᓪᓗᒋᓪᓗ 

ᐃᓅᓯᓕᕆᐅᓂᐊᖅᑐᓂᒃ ᐃᓱᒪᓕᕆᔨᓂᒃ ᓄᓇᓕᖕᓂ. ᓄᓇᓕᖕᓂ ᐃᑲᔪᖅᑐᐃᔾᔪᑎᒃᓴᐅᓂᐊᖅᑐᓂᒃ ᐃᓱᒪᓕᕆᓂᕐᒧᑦ, 

ᑕᐃᒃᑯᐊ ᓄᓇᓕᖕᓂ ᐃᓱᒪᓕᕆᔭᐅᔭᕆᐊᓖᑦ ᐱᔨᔅᓯᖅᑕᐅᖁᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᒫᓐᓇᐅᔪᖅ ᑖᒃᑯᐊ ᐊᖏᓂᖅᐹᖅ ᐊᐅᓚᑕᕗᑦ 

ᐊᐅᓚᔾᔭᒐᓱᒃᑕᕗᑦ ᑕᐃᒃᑯᐊ ᐋᓐᓂᐊᓯᐅᑎᒻᒪᕆᖑᕐᓂᕐᒧᑦ ᐱᓕᕆᔾᔪᑎᐅᖃᑦᑕᖅᑐᑦ ᓄᓇᕘᓕᒫᒥ ᑐᕌᖓᔪᖅ 

ᐃᑲᔪᖅᑐᖅᑕᐅᓯᒪᓪᓗᓂ ᒐᕙᒪᑐᖃᒃᑯᑦ ᑮᓇᐅᔭᖏᑎᒍᑦ. ᑖᓐᓇᓗ ᑐᓴᕈᒥᓇᖅᑑᓪᓗᓂ ᐊᒻᒪᓗ ᕿᒥᕐᕈᓇᓕᖅᑐᒍᑦ 

ᐃᖅᑲᓇᐃᔭᖅᑎᑖᒃᑲᓐᓂᕈᓐᓇᕐᒪᖔᑦᑕ ᐃᓄᒃᑎᑐᑦ ᐅᖃᓪᓚᒍᓐᓇᑎᐊᖅᑐᓂᒃ ᐃᓄᖕᓂᒃ ᐱᓗᐊᙳᐊᖅᑐᓂᒃ ᐊᒻᒪ 

ᑎᓴᒪᐅᖕᒪᑕ ᑕᐃᒃᑯᐊ ᖁᓕᕇᓕᖅᐸᓪᓕᐊᔪᑦ ᐃᖅᑲᓇᐃᔭᖅᑏᑦ.  

 

ᓲᕐᓗ ᐋᓐᓂᐊᓯᐅᑎᒻᒪᕆᐅᓂᕐᒧᑦ 29-ᖑᔪᑦ ᒫᓐᓇ ᐃᖅᑲᓇᐃᔭᖅᑎᒃᓴᐃᑦ ᓄᓇᕗᒻᒥ ᐃᓐᓄᒃᑕᐅᔭᕆᐊᓖᑦ. 

ᕿᓂᖅᑐᒍᓪᓗ ᐅᓄᕐᓂᖅᓴᓂᒃ ᐃᓐᓄᒃᓯᒪᖏᑦᑐᑦ ᐃᓐᓄᒃᑕᐅᖁᓪᓗᒋᑦ ᑕᐃᒃᑯᐊ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐃᓄᒃᑕᖃᕆᕚ ᐃᓱᒪᓕᕆᔨᐅᔪᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 21-ᖑᔪᑦ 29-ᓂᑦ ᑖᒃᑯᐊ ᐋᓐᓂᐊᓯᐅᑎᒻᒪᕇᑦ 

ᐃᓄᐃᑦ. ᑖᒃᑯᐊᓕ ᐃᓱᒪᓕᕆᔩᑦ ᐋᓐᓂᐊᓯᐅᑏᑦ ᖃᐅᔨᒋᐊᕆᐊᖃᕐᓂᐊᖅᐸᕋ. ᖃᐅᔨᒪᙱᓐᓇᑭᑦ ᓈᓴᐅᑎᖏᑦ 

ᖃᔅᓯᐅᖕᒪᖔᑕ ᐊᒡᒍᖅᑐᖅᓯᒪᑎᓪᓗᒋᑦ ᐃᓱᒪᓕᕆᔨᓪᓚᕇᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᒪᓕᒃᖢᒋᑦ 2022-2026-ᒥᑦ ᐸᕐᓇᐅᑏᑦ ᑖᒃᑯᐊ, ᑖᒃᑯᐊ 

ᖁᐊᖅᓵᖅᓯᒪᔪᓄᑦ ᐸᖅᑭᒃᓯᔾᔪᑏᑦ ᓄᒃᑕᕈᓐᓇᖅᑐᑦ ᓲᕐᓗ ᐃᓅᓯᓕᕆᖃᑦᑕᕐᒪᑕ ᒪᒥᓴᖅᑎᓪᓗᒋᑦ ᐃᓄᐃᑦ, ᐃᓄᐃᑦ 

ᓄᓇᖓᓐᓂᒃ ᐅᖃᐅᓯᖏᓐᓂᒃ ᐊᑐᖅᖢᒋᑦ. ᑖᒃᑯᐊ ᐅᓄᑲᓪᓚᒃᑐᑦ ᓄᓇᓕᖕᓂ ᐃᓚᒌᓄᑦ ᖁᐊᖅᓵᖅᓯᒪᑲᑕᒃᓯᒪᖕᒪᑕ 

ᐊᒃᓱᕉᓴᒃᓯᒪᓪᓗᑎᒃ, ᑖᒃᑯᐊ ᓄᒃᑕᕈᓐᓇᖅᑐᑦ ᐃᓅᓯᓕᕆᔨᐅᔪᐃᑦ ᐊᐅᓪᓚᖃᑦᑕᖅᓯᒪᖕᒪᑕ ᓄᓇᓕᖕᓄᑦ. ᖃᓄᖅ 

ᐊᑯᓂᐅᑎᒋᔪᖅ ᓄᓇᓕᖕᓃᖃᑦᑕᖅᐸᑦ ᐃᑲᔪᖅᑐᐃᔭᖅᑐᖅᖢᑎᒃ ᐊᒃᓱᕉᓴᒃᑐᓂᒃ, ᖁᐊᖅᓵᖅᓯᒪᔪᓂᒡᓗ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑕᐃᒪᐃᒻᒪᑦ ᐃᖅᑲᓇᐃᔭᖅᑕᖏᑦ ᑕᐃᒃᑯᐊ 

ᓄᒃᑕᕈᓐᓇᖅᑐᑦ ᐊᒃᓱᕈᖅᑐᓂᒃ ᐃᓱᒪᓕᕆᔩᑦ ᑲᒪᖃᑦᑕᖅᑐᑦ, ᓄᓇᕗᒻᒥᐅᓂᒃ ᐃᑲᔪᖃᑦᑕᖅᑐᑦ ᑭᙴᒪᔭᐅᓕᕌᖓᒥᒃ.  

 

ᓯᕗᓪᓕᖅᐹᒥᒃ ᐅᖃᕈᒪᓪᓗᖓ ᑖᒃᑯᐊ ᑖᓐᓇ ᐊᔪᕋᑦᑎᒍᑦ ᓇᖕᒥᓂᖅ ᐱᓕᕆᔪᓐᓇᖏᓐᓇᑦᑎᒍᑦ ᑭᓯᐊᓂ ᑕᑎᖃᖅᖢᑕ 

ᑕᐃᒃᑯᓂᖓ ᐃᓕᓴᖅᓯᕕᒃ ᑎᒥᐊᓂᒃ, ᐳᓛᕐᕕᑦ ᑲᑉᓗ, ᐃᖃᓗᒃᑑᑦᑎᐊᕐᒥᓗ ᐋᓐᓂᐊᖃᖅᑕᐃᓕᒪᓂᕐᒧᑦ 

ᐃᓅᓯᑦᑎᐊᕙᖕᒧᑦ ᐊᒻᒪ ᑲᓇᑕᒥᒃ ᐱᔨᔅᓯᖅᑏᑦ ᐱᓕᕆᖃᑎᒋᓗᑎᒍ. ᑖᓐᓇ ᐊᑐᐃᓐᓇᕈᖅᑕᐅᓯᒪᔪᖅ ᑖᒃᑯᐊ 

ᓄᓇᓕᖕᓄᑦ ᐳᓚᕋᖃᑦᑕᖅᑐᑦ ᖃᐃᖁᔭᐅᔭᕌᖓᒥᒃ ᐊᒃᓱᕈᖅᑐᖃᓚᐅᖅᑎᓪᓗᒍ ᖁᐊᖅᓵᕐᓇᖅᑐᖃᓚᐅᖅᑎᓪᓗᒍ.  



ᓇᒡᒐᔾᔭᐅ, ᕕᕝᕗᐊᕆ 27, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᐃᓛᓐᓂᒃᑯᓪᓗ ᐳᓚᕋᖃᑦᑕᖅᑐᑦ ᐅᓪᓗᓄᑦ ᑕᓪᓕᒪᓄᑦ ᑕᐃᒃᑯᓂᖓ ᐃᑲᔪᕆᐊᖅᓯᒪᓪᓗᑎᒃ ᓄᓇᓕᖕᓂ 

ᓄᕙᒡᔪᐊᕐᓇᐅᑎᓪᓗᒍ ᑕᐃᒃᑯᐊ ᖃᕋᓴᐅᔭᒃᑯᑦ ᐃᑲᔪᖅᑐᐃᖃᑦᑕᓚᐅᖅᑐᑦ ᓇᔫᑎᓇᑎᒃ. ᑭᓯᐊᓂ ᓇᔫᑎᓪᓗᑎᒃ 

ᐅᑎᖅᐸᓪᓕᐊᓕᖅᑐᒍᑦ, ᒫᓐᓇ ᑭᓯᐊᓂ ᐊᑐᐃᓐᓇᐅᒪᔪᑦ ᖃᕋᓴᐅᔭᒃᑯᑦ ᑕᐃᒪᓐᓇ ᐃᑲᔪᖅᑐᐃᔾᔪᑎᖃᖃᑦᑕᖅᑐᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓱᒪᓕᕆᓂᑦᑎᓐᓂ ᐊᐱᕆᔪᒪᓕᕐᒧᔪᖓ, ᑖᒃᑯᐊ ᓄᓇᕗᒻᒥ ᓄᓇᓖᑦ ᑕᒪᕐᒥᒃ 

ᐃᓱᒪᓕᕆᔨᖃᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᒪᒥᐊᓇᖅ ᓄᓇᓖᑦ ᐃᓱᒪᓕᕆᔨᖃᙱᑦᑐᑦ 

ᐅᓄᖏᑦᑐᑯᓘᒐᓗᐊᑦ. 9-ᖑᖦᖤᕐᒪᑕ ᐃᖅᑲᓇᐃᔭᖅᑏᑦ, ᐃᖅᑲᓇᐃᔭᖅᑏᑦ ᐃᓂᒃᓴᖃᑦᑎᐊᖅᑑᒐᓗᐊᑦ 

ᐃᓐᓄᒃᑕᐅᓯᒪᔪᐃᓐᓇᐅᖏᑦᑐᑦ ᑭᓯᐊᓂ. ᓄᓇᓕᓕᒫᑦ ᐱᖃᖅᑐᒃᓴᒫᖑᖅᑎᑕᐅᓯᒪᔪᑦ.  

 

ᐅᑯᐊ ᐅᖃᓕᒫᒐᒃᑲ ᒪᓕᒃᖢᒋᑦ ᑏᓰᕝᕙ 12, 2022-ᒥ, ᓄᓇᓖᑦ ᐊᑕᐅᓯᐅᖏᑦᑐᑦ ᐃᓱᒪᓕᕆᔨᖃᓚᐅᖏᑦᑐᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᓯᕗᓪᓕᐅᔾᔭᐅᖃᑕᖃᓯᔾᔭᐅᓯᒪᔪᖅ ᐅᑯᓇᓂ 

ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᓐᓂᒃ. ᑐᑭᒧᐊᕈᑎᓂᖑᑯᐊ ᓴᖅᑭᑦᑎᔪᒪᓚᐅᕐᒪᑕ ᐃᓱᒪᓕᕆᓂᕐᒧᑦ 

ᐅᐃᕆᓯᒪᓂᕐᒧᓪᓗ ᑐᕌᖓᔪᒃ. ᐊᒻᒪᓗ ᐸᕐᓇᐅᑏᑦ ᒪᑯᓄᖓ ᓵᙵᓂᐊᖅᑐᐃᑦ ᓲᕐᓗ ᓄᓇᕗᒻᒥ ᐃᒻᒥᓃᖅᑕᐃᓕᒪᓂᕐᒧᑦ 

ᑐᑭᒧᐊᕈᑎᖏᑦ, ᐅᓗᕆᐊᓇᖅᑐᓕᕆᔩᑦ ᐊᒻᒪ ᐅᐃᕆᓯᒪᓂᖅ ᖁᒃᓴᒡᓚᖕᓂᑎᑕᐅᓯᒪᓂᕐᒧᓪᓗ ᑐᕌᖓᔪᑦ.  

 

ᒪᒥᐊᓇᖅ. ᑕᒪᒃᑯᐊ ᑖᒃᑯᐊ ᐋᖅᑭᒃᑕᐅᓯᒪᑦᑎᐊᕐᓂᐊᖅᐸᑦ ᑕᒪᒃᑯᐊ ᑐᑭᓯᔭᐅᔪᑦ ᓈᓴᐅᑎᖏᑦ 

ᑲᑎᖅᓱᖅᑕᐅᑦᑎᐊᕐᓂᐊᕐᒪᑕ ᐊᒻᒪᓗ ᐋᖅᑭᒃᓱᖅᑕᐅᓗᑎᒃ ᑲᑐᔾᔨᓂᒃᑯᑦ ᑲᑐᔾᔭᐅᓗᑎᒃ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. (ᑐᓵᔨᑎᒍᑦ) ᐃᓱᒪᓕᕆᓂᖅ ᐅᐃᕆᓂᕐᒧᓪᓗ ᑐᑭᒧᐊᕈᑏᑦ ᐅᕙᑦᑎᒍᑦ 

ᓴᖅᑭᑕᐅᖃᑦᑕᖅᑐᑦ ᐃᓱᒪᓕᕆᓂᕐᒧᑦ ᒪᓕᒐᕐᔪᐊᑉ ᐃᓗᓕᖏᑦ ᒪᓕᒃᖢᒋᑦ. ᑖᓐᓇ ᒪᓕᒐᕐᔪᐊᖅ ᓄᑖᖅ ᒪᓕᒡᓗᒍ 

ᑐᑭᒧᐊᕈᑎᓂᒃ ᐱᑕᖃᕐᓂᐊᖅᑐᖅ ᐊᒻᒪᓗ ᑕᐃᒃᑯᐊ ᓴᖅᑭᔮᖅᐸᒌᖅᐸᑕ ᐃᓛᓐᓂᓚᐅᓱᖓᖅ 

ᓄᑖᙳᕆᐊᖅᑕᐅᖃᑦᑕᕐᓂᐊᖅᑐᑦ. 

 

ᐄ, ᑖᓐᓇ ᓄᑖᑦᑎᐊᖅ. ᒫᓐᓇ ᑕᐃᒃᑯᐊ ᐸᕐᓇᐅᑏᑦ ᑖᒃᑯᓄᙶᖅᑐᑦ. ᓄᓇᓕᖕᓂ ᑐᑭᓯᓇᓱᖕᓂᖃᖃᑦᑕᕐᓗᑕ ᑕᒪᑐᒪᓂ 

ᐊᕐᕌᒍᒥ ᐊᒻᒪᓗ 2024-2025 ᐊᑐᓕᖅᐸᑦ ᑕᐃᑲᙵᑦ ᐊᑐᓕᖅᑎᑕᐅᕙᓪᓕᐊᓕᕐᓂᐊᖅᑐᑦ 2025-2026ᒥ. 

ᑳᓐᑐᕌᒃᑎᒥᒃ ᓯᕗᒃᑲᖅᑕᖅᑎᖃᕐᓂᐊᖅᑰᖅᑐᒍᑦ ᑕᒪᓐᓇ ᐱᓕᕆᐊᕆᔭᐅᑎᓪᓗᒍ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᒃ ᒥᓂᔅᑕ. (ᑐᓵᔨᑎᒍᑦ) ᑖᒃᑯᐊ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

2022-2023 ᑮᓇᐅᔭᑦ ᐊᑐᕈᒫᕐᓂᐊᖅᑐᖏᑦ ᐃᓚᖃᖅᑐᑦ ᐅᑎᖅᑎᒋᐊᑐᙱᑦᑐᓂᒃ ᑮᓇᐅᔭᓂᒃ ᑕᒫᓂ 

$1,500,000ᖑᔪᑦ ᐅᐃᕆᓂᕐᒧᑦ ᖁᒃᓴᓪᓚᒃᓯᒪᓂᕐᒧᓪᓗ ᑐᕌᖓᔪᑦ. ᑖᒃᑯᐊ ᑮᓇᐅᔭᑦ ᑭᓱᓄᑦ ᐊᑐᖅᑕᐅᓂᐊᕐᒪᑕ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 



ᓇᒡᒐᔾᔭᐅ, ᕕᕝᕗᐊᕆ 27, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. (ᑐᓵᔨᑎᒍᑦ) ᑖᓐᓇ $1,300,000 ᑮᓇᐅᔭᓕᐅᕋᓱᐊᙱᑦᑐᓄᑦ 

ᑐᕌᖓᓂᐊᖅᑐᑦ ᐊᒻᒪᓗ ᑐᒃᓯᕋᐅᓯᐅᕐᓗᑎᒃ ᑭᓯᐊᓂ ᐃᒥᐊᓗᓕᕆᓂᕐᒧᑦ ᐅᐃᕆᓯᒪᓂᕐᒧᓪᓗ ᑐᕌᖓᔪᓄᑦ 

ᐱᔨᑦᑎᕈᑎᓄᑦ ᐊᑐᖅᑐᒃᓴᐃᑦ. ᔮᓄᐊᕆᐅᓚᐅᖅᑐᒥ ᐊᕐᕌᓂ ᑐᓴᒐᒃᓴᕐᓂᒃ ᑕᖅᑲᐅᙵᖅᓯᓚᐅᖅᓯᒪᔪᒍᑦ ᐊᒻᒪᓗ 

ᐊᑕᐅᓯᐅᙱᑦᑐᓂᒃ ᐋᒃᑐᖅᑐᓂᒃ ᐱᑎᑕᐅᓚᐅᖅᖢᑕ ᑮᓇᐅᔭᖃᖅᑎᑕᐅᓂᐊᖅᑐᑦ ᓲᕐᓗᖃᐃ ᐃᓄᑑᖃᑎᖃᕐᓗᓂ 

ᐃᓅᓯᓕᕆᔭᐅᓂᖅ, ᐊᐅᓪᓚᐅᔾᔨᓂᖅ ᐊᑕᐅᓯᖅ ᐅᓄᖅᑐᓂᒃ ᐃᓅᓯᓕᕆᓂᕐᒧᑦ ᑕᒪᒃᑯᓄᖓ ᑐᕌᖓᔪᓄᑦ 

ᐊᑐᖅᑕᐅᔪᓐᓇᕐᓂᐊᖅᑐᑦ ᑖᒃᑯᐊ ᑮᓇᐅᔭᑦ. 

 

ᐃᒃᓯᕙᐅᑕᖅ: ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ. ᑐᓴᖅᑎᑕᐅᖃᑦᑕᖅᓯᒪᒐᑦᑕ ᐃᓱᒫᓘᑎᓂᒃ ᐃᓱᒪᓕᕆᓂᕐᒧᑦ 

ᐱᔨᑦᑎᕈᑎᖃᙱᓗᐊᕐᓂᕋᖅᑕᐅᓪᓗᑎᒃ ᒪᒃᑯᒃᑐᓄᑦ ᑐᕌᖓᔪᓄᑦ. ᐅᑯᐊ ᐸᕐᓇᐅᑏᑦ ᐅᖃᖅᓯᒪᔪᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᒡᒎᖅ ᐃᓕᓐᓂᐊᖅᑐᓕᕆᔨᒃᑯᓐᓂᒃ ᐃᖅᑲᓇᐃᔭᖃᑎᖃᕐᓂᐊᖅᑐᑦ ᐊᑐᓕᖅᑎᑦᑎᓂᐊᕐᒪᑕ 

ᐃᓱᒪᓕᕆᓂᕐᒧᑦ ᐃᓅᓯᖃᑦᑎᐊᕐᓂᕐᒧᓪᓗ ᑐᕌᖓᔪᓂᒃ ᐃᓕᓐᓂᐊᕐᕕᓕᒫᓂᒃ. ᒫᓐᓇᖃᐃ ᖃᓄᐃᓕᖓᓕᖅᐸᑦ ᐊᒻᒪᓗ 

ᐊᔾᔨᖏᑦ ᒪᓕᒐᓕᐅᖅᑏᑦ ᐊᔾᔨᖏᓐᓂᒃ ᒪᓕᒐᓕᐅᖅᑏᑦ ᐱᑎᑕᐅᔪᓐᓇᕐᓂᐊᖅᐸᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. (ᑐᓵᔨᑎᒍᑦ) ᑕᕝᕙᓂ ᐃᑲᔪᖅᓱᐃᔨᐅᔪᒍᑦ. ᓯᕗᒃᑲᖅᑕᖅᑏᑦ ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᐃᒪᐃᓕᐅᕐᓂᐊᖅᑐᖓᓚᔪᒪᙱᑦᑐᖓ ᑖᓐᓇ ᒥᔅ ᒍᕌᔅ ᑖᓐᓇ ᐃᓱᒪᓕᐅᖅᑎᒋᔭᐅᖕᒪᑦ ᑕᒪᑐᒪ 

ᒥᒃᓵᓄᑦ. ᐄ, ᐃᑲᔪᖅᑎᑐᐃᓐᓇᐅᔪᒍᑦ ᐊᒻᒪᓗ ᖃᐅᔨᒪᔪᐃᓐᓇᐅᓪᓗᑕ ᒪᒃᑯᒃᑐᑦ ᐃᓱᒪᓕᕆᓂᕐᒧᑦ ᑐᕌᖓᔪᓂᒃ 

ᐱᔨᑦᑎᕈᑎᖃᕐᓂᖅ ᐱᐅᓪᓚᕆᒃᑐᖅ ᐊᒻᒪᓗ ᐃᓕᓐᓂᐊᕐᕕᖕᒨᖅᑎᑕᐅᑎᓪᓗᒋᑦ ᐃᑲᔪᕐᓂᖃᓪᓚᕆᖕᓂᐊᖅᑐᖅ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪ ᖁᔭᓐᓇᒦᒃ ᑖᓐᓇ ᒥᓂᔅᑕ. ᑖᓐᓇ ᑭᖑᓪᓕᖅᐹᕆᓕᕐᓗᒍ ᐊᐱᖅᑯᑎᒋᓂᐊᖅᑕᕋ. 

(ᑐᓵᔨᑎᒍᑦ) ᐊᑏ ᐊᖑᑏᑦ ᓄᓇᓕᖕᓂ ᐊᑕᐅᓯᐅᙱᑦᑐᓂᒃ ᐅᓪᓗᒥ ᓴᖅᑭᑎᑕᐅᓯᒪᓕᕐᒪᑕ. ᑖᒃᑯᐊ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᖑᑦ ᐃᖅᑲᓇᐃᔭᖅᑎᖏᓐᓄᑦ ᓴᖅᑭᑕᐅᓯᒪᕙᑦ? ᐃᓕᔅᓯᓐᓂᙶᖅᐸᑦ ᓇᓕᐊᖕᓄᑦ 

ᐱᓕᕆᔨᐅᔪᓄᑦ ᐊᐅᓚᑕᐅᕙ? ᓄᓇᓕᓕᒫᓪᓗ ᐊᑕᖏᖅᑕᐅᓯᒪᓕᖅᐸ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᑕᒪᓐᓇ ᐋᓐᓂᐊᖅᑕᐃᓕᑎᑦᑎᔨᒃᑯᓐᓄᑦ ᐊᐅᓚᑕᐅᔪᖅ ᑭᓯᐊᓂ 

ᐱᓕᕆᖃᑎᖃᖅᖢᑕᐅᖕᒥᔪᖅ ᑕᒪᒃᑯᐊ ᑲᑎᒪᔨᐅᑕᓗᑐᓗᖀᑦ. (ᑐᓵᔨᑎᒎᓕᖅᑐᖅ) ᓄᓇᓕᓕᒫᑦ 

ᐊᑕᖏᖅᓯᒪᙱᑕᕋᓗᐊᕗᑦ ᓴᓪᓕᖅ, ᐅᐸᑦᑕᐅᓚᐅᙱᑦᑐᖅ ᓱᓕ ᓯᓚ ᐱᔾᔪᑎᒋᓪᓗᒍ ᐊᒻᒪᓗ ᐊᓯᐊ ᕿᑎᕐᒥᐅᓂ 

ᐊᑕᐅᓯᖅ ᓄᓇᓕᒃ ᐅᐸᓚᐅᙱᒻᒥᔭᕗᑦ ᑭᓯᐊᓂ ᐅᐸᓐᓂᐊᑐᐃᓐᓇᖅᑕᕗᑦ ᓄᓇᕗᒻᒥ ᓄᓇᓕᓕᒫᑦ ᐊᑕᖏᕈᒪᒐᑦᑎᒃᑯᑦ. 

ᐊᕐᕌᒍᑕᒫᖅᓯᐅᑏᑦ ᐊᑐᕐᓗᓂᔾᔪᒃ ᐅᐱᕐᖔᖅ ᑲᑎᑎᑕᐅᓂᐊᖅᑐᑦ ᐊᖑᑏᑦ. ᓄᓇᓕᓐᓂ ᓴᓇᕐᕈᑎᔅᓴᓂᒃ ᑕᒪᒃᑯᓂᖓ 

ᐱᒋᐊᖅᑎᑦᑎᓇᓱᒃᑲᑦᑕ, ᐊᑏ ᐊᖑᑏᑦ ᑖᒃᑯᐊ ᑲᑎᒪᔾᔪᑎᒋᔭᐅᖃᑦᑕᓚᐅᕐᓗᑎᑦ ᑕᐃᒪᐃᓕᐅᖅᐸᓪᓕᐊᒍᒪᔪᒍᑦ. 

(ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓂ, ᒥᔅᑕ ᖂᑭᐊᖅ.  

 

ᖂᑭᐊᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒻᓇ ᒪᓕᒐᓕᐅᖅᑎ ᓇᐅᔮᕐᒦᓐᖔᖅᑐᖅ ᖁᔭᓐᓇᒦᖅᐸᕋ ᐊᐱᕆᒻᒪᑦ. 

ᐊᐱᖅᑯᑎᔅᓴᐃᑦ ᓄᖑᒻᒪᒋᑦ ᑭᓯᐊᓂ ᖁᔭᓐᓇᒦᕈᒪᕙ ᓵᓚᒪᓐ. ᑖᒻᓇ ᐅᖃᐅᓯᕆᔭᐅᖏᓐᓇᕐᒪᑦ ᐃᒻᒥᓂᖅᑕᐃᓕᒪᓂᐅᑉ 

ᒥᔅᓵᓄᑦ. ᑖᒻᓇ ᐃᓅᓱᑦᑐᐃᑦ ᐃᒻᒥᓃᖃᑦᑕᖅᑐᑦ ᓇᓪᓕᓐᓇᖅᑐᖅ. ᖃᓄᖅᑑᕆᐊᖃᓕᖅᑐᑦ ᒐᕙᒪᒃᑯᑦ 

ᐃᓕᓐᓂᐊᖅᑐᓕᕆᔨᒃᑯᑦ ᓴᓇᖃᑎᒋᓐᓄᐊᕐᓗᒋᑦ. ᑖᒻᓇ ᐅᖃᐅᓯᐅᖏᓐᓇᖅ ᐃᒻᒥᓃᖅᑕᐃᓕᒪᓂᐅᑉ ᒥᔅᓴᓄᑦ. 



ᓇᒡᒐᔾᔭᐅ, ᕕᕝᕗᐊᕆ 27, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

52 

ᐊᐱᖅᑯᑎᔅᓴᐃᑦ ᓄᖑᒻᒪᒋᑦ ᓵᓚᒪᓐ ᖁᔭᓐᓇᒦᖅᐸᒋᑦ ᓵᓚᒪᓐ. ᑭᓯᐊᓂ ᐊᐱᕆᔪᒪᔭᕋ ᑖᒻᓇ ᐊᑏ ᐊᖑᑏᑦ 

ᑕᓗᕐᔪᐊᓕᐊᙱᒻᒪᑕ ᐊᐱᖅᑯᑎᒋᓂᐊᓕᖅᐸᕋ ᖃᓂᑦᑐᒃᑯᑦ ᑕᐃᑯᙵᐅᓂᐊᖅᐸᑖ? ᑖᒻᓇ ᐊᐱᖅᑯᑎᒋᓚᐅᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᖃᑯᒍ ᑕᐅᕗᙵᓂᐊᕐᒪᖔᑕ ᖃᐅᔨᒪᙱᒃᑲᓗᐊᖅᑐᖓ ᑭᓯᐊᓂ 

ᓄᓇᓕᓗᑦᑖᓄᑦ ᐱᓕᕆᒋᐊᖅᑐᓐᓂᓗᒃᑑᒐᓗᐃᑦ ᐊᐅᓚᑦᑎᔪᑦ. (ᑐᓵᔨᑎᒎᓕᖅᑐᖅ) ᐊᑐᓕᖅᑎᑕᐅᓂᖏᓪᓗ ᐊᑏ 

ᐊᖑᑏᑦ ᐱᓕᕆᐊᖑᓂᐊᖅᑐᖅ ᐸᕐᓇᐅᑎᖏᑦᑎᒍᑦ ᓯᕗᓪᓕᐅᔾᔭᐅᓯᒪᔪᑦ 2023-2024−ᒥ. ᐃᓕᔅᓯᓐᓄᑦ 

ᐃᑲᔪᖅᓱᖅᑕᐅᔪᒪᓂᐊᖅᐳᒍᑦ ᐱᓕᕆᐊᕇᓐᓇᕐᓗᑎᒃᑯᓪᓗ ᑕᒫᓂ ᓄᓇᕗᑦ ᐃᓗᐊᓂ. (ᑐᓵᔨᒃᑰᖏᑦᑐᖅ) ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖂᑭᐊᖅ.  

 

ᖂᑭᐊᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᖁᔭᓐᓇᒦᖅᐸᒋᑦ ᐋᕐᓗᒃ. ᐊᐱᖅᑯᑎᔅᓴᐃᑦ ᓄᖑᑕᐅᒻᒪᑕ. ᖁᔭᓐᓇᒦᖅᐸᕋ 

ᐊᐱᕆᓚᐅᕐᒪᑕ ᑖᒻᓇ ᐃᒻᒥᓂᑐᐃᑦ ᒥᔅᓵᓄᑦ. ᑖᒻᓇ ᐅᖃᐅᓯᕆᓚᐅᖁᓐᓇᖅᑕᕋ ᐃᒻᒥᓃᖃᑦᑕᖅᑐᑦ ᑖᒃᑯᐊ ᐃᓅᓱᒃᑐᐃᑦ 

ᐊᕐᓇᐃᑦ ᓇᒡᓕᓐᓇᖅᑐᐃᑦ ᐃᒻᒥᓃᖃᑦᑕᖅᑐᑦ. ᑖᒻᓇ ᑲᒪᒋᔭᐅᖁᑦᑎᐊᖅᐸᕋ ᐊᒻᒪ ᓃᖅᑕᓕᐅᑉ ᒥᔅᓵᓄᑦ 

ᓴᓇᖃᑎᒌᓄᐊᓪᓚᕿᓂᐊᖅᐸᒋᑦ ᐋᕐᓗᒃ ᑖᒻᓇ ᒥᔅᓵᓄᑦ ᐱᒻᒪᕆᐅᒻᒪᑦ. ᓇᒡᓕᓐᓇᖅᑐᑦ ᓄᓇᕗᒻᒥᐅᑕᐃᑦ ᓄᓇᓖᑦ 

ᑐᓵᕌᖓᑦᑕ ᐃᒻᒥᓃᖅᑐᕌᖓᑦᑕ ᓇᒡᓕᓐᓇᖅᑐᑦ. ᑖᒻᓇ ᐱᒻᒪᕆᐅᒻᒪᑦ ᐋᓐᓂᓇᖅᑐᖅ. ᒐᕙᒪᒃᑯᑦ ᐃᑲᔪᖅᑯᓐᓇᖅᑐᑦ 

ᐃᓄᐃᓐᓄᑦ ᓄᓇᕗᒻᒥᐅᑕᐃᑦ. ᑖᒻᓇ ᐅᖃᐅᓯᕆᓯᓐᓇᖅᑕᕋ. ᖁᔭᓐᓇᒦᖅᐸᒋᑦ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᑖᓐᓇ ᐅᖃᐅᓯᔅᓴᑐᐃᓐᓇᒻᒪᑦ. ᐊᑎᖁᑎᒃᑲ ᒪᓕᓪᓗᒋᑦ, ᒥᔅᑕ ᓄᑕᕋᖅ.  

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᐊᐱᖅᑯᑎᒋᔪᒪᔭᕋ, (ᑐᓵᔨᑎᒎᓕᖅᑐᖅ) ᒐᕙᒪᒃᑯᑦ ᑎᑎᖅᑲᖁᑎᖏᑦ 

ᒪᓕᒃᖢᒋᑦ ᓇᑉᐸᓪᓗᐊᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᓱᓕ ᐃᓐᓄᑦᑕᐅᓯᒪᙱᒻᒪᑕ. ᖃᓄᖅ 

ᑕᒪᓐᓇ ᐃᓱᒪᔅᓴᖅᓯᐅᕈᑕᐅᓯᒪᒃᐸᑦ ᑕᒪᒃᑯᐊ ᐊᓯᖏᓐᓄᑦ ᓄᒃᑎᖅᑕᐅᔪᓐᓇᖁᓪᓗᒋᑦ ᐅᕝᕙᓘᓐᓃᑦ ᐲᖅᑕᐅᓗᑎᒃ 

ᐃᓐᓄᒃᑕᐅᔪᓐᓇᙱᑉᐸᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑕᒪᒃᑯᐊ ᐃᓐᓄᒃᑕᐅᓯᒪᖏᑦᑐᑦ ᑕᒪᓐᓇ 

ᐱᕐᔪᐊᖑᔪᖅ ᐅᕙᑦᑎᓐᓄᑦ ᐱᓕᕆᕕᑦᑎᓐᓄᐃᓛᒃ ᐊᒻᒪᓗ ᐃᖅᑲᓇᐃᔮᑦ ᐊᓯᖏᓐᓄᑦ ᓄᒃᑎᖅᑕᐅᕙᓪᓕᐊᓂᐊᕐᓂᖏᑦ 

ᐅᖃᐅᓯᕆᓗᒋᑦ ᑕᐃᒪᓐᓇ ᐃᓱᒪᓕᐅᖅᓯᒪᖏᑦᑐᒍᖅ ᖃᓄᐃᓕᐅᕆᐊᖅᓯᒪᙱᑕᕗᑦ.  

 

ᑕᒪᓐᓇ ᓵᙵᓪᓗᐊᑕᖅᑐᒍᑦ ᓄᓇᕗᑦ ᐅᐸᒍᒥᓇᖅᓯᖁᓪᓗᒍ ᐃᖅᑲᓇᐃᔭᕐᕕᑦᑎᐊᕙᐅᓂᖓ ᓇᓗᓇᐃᕋᓱᒃᑕᕗᑦ 

ᑕᐃᒃᑯᓄᖓ ᐃᓅᓕᓴᐃᓂᕐᒥᒃ ᐱᓕᕆᐊᓕᓐᓄᑦ. ᐊᒻᒪᓗ ᐃᓄᐃᑦ ᐃᖅᑲᓇᐃᔭᖅᑏᑦ ᑕᐃᒪᙵᓕᒫᖅ 

ᐅᓄᖅᓯᑎᒃᑭᑲᓐᓂᕋᓱᒃᑕᕗᑦ ᓲᕐᓗᖃᐃ ᐃᓕᓐᓂᐊᕆᐊᕈᒪᒍᑎᒃ ᐋᓐᓂᐊᓯᐅᖅᑎᐅᓂᕐᒥᒃ ᑕᒪᒃᑯᐊ ᐃᓕᓐᓂᐊᕈᑎᖏᑦ 

ᐊᑭᓕᖅᓱᖅᑕᐅᓗᑎᒃ ᐊᒻᒪᓗ ᐃᖅᑲᓇᐃᔭᓯᓐᓇᕐᓗᑎᒃ ᐃᓕᓐᓂᐊᕐᓗᑎᒃ ᒪᑯᐊ ᑕᕐᕋᖅᑐᐃᕕᖕᒥᒃ ᐃᖅᑲᓇᐃᔭᖅᑏᑦ. 

ᓲᕐᓗ ᐆᒃᑑᑎᒋᓗᒋᑦ ᐊᒻᒪᓗ ᐱᓕᕆᕕᑦᑕ ᐃᓗᐊᓂ ᑎᒃᑯᐊᖅᓯᑲᐅᑎᒋᖃᑦᑕᕐᒥᔪᒍᑦ ᓲᕐᓗ ᐊᑯᓂ 

ᐃᖅᑲᓇᐃᔭᑲᐃᓐᓇᖅᑐᒥᒃ ᑕᐃᔭᐅᔪᑦ. ᐃᖅᑲᓇᐃᔭᕈᓐᓇᑦᑎᐊᖅᑐᑦ ᑕᕝᕙᓂ ᐃᖅᑲᓇᐃᔮᕆᑲᐃᓐᓇᖅᑕᒥᓂᒃ. ᑲᒪᒃᑯᐊ 

ᐃᓘᓐᓇᓂ ᐱᓕᕆᐊᕆᕙᓪᓕᐊᔭᕗᑦ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᒃ ᒥᓂᔅᑕ. ᐅᐱᓐᓇᖅᑐᐊᓗᐃᑦ ᑕᐃᒃᑯᐊ ᐊᖏᕐᕋᒥᒃ ᐃᓅᓪᓗᑎᒃ 

ᐊᔾᔨᓕᐅᖅᓯᖃᑦᑕᖅᑐᑦ ᐃᓄᒃᑎᑐᑦ ᐅᖃᓪᓚᒃᖢᑎᒃ. ᑕᐃᒪ ᖃᐅᔨᒪᔭᖃᐅᕈᓘᖅᑐᐊᓘᖃᑦᑕᕋᑦᑕ ᓄᓇᑦᑎᓐᓄᑦ 

ᑎᑭᖃᑦᑕᖅᑐᓂᒃ ᐱᖃᓐᓇᕆᓕᖅᐸᒃᖢᑎᒍᑦ ᑎᑭᓯᒪᔪᑦ ᐋᓐᓂᐊᓯᐅᑏᑦ, ᐃᓱᒪᓕᕆᔩᑦ ᑕᒪᒃᑯᐊᕈᓘᔭᐃᑦ.  

 



ᓇᒡᒐᔾᔭᐅ, ᕕᕝᕗᐊᕆ 27, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒻᒪᖄ ᖃᕆᓴᐅᔭᒃᑯᑦ ᑎᑎᕋᖃᑦᑕᐅᑎᕙᒃᖢᑕ ᑕᒪᒃᑯᐊ ᖃᐅᔨᒪᖃᑦᑕᐅᑎᖃᑦᑕᕋᑦᑕ ᑎᑭᑦᑐᒪᖃᑦᑕᖅᑐᑦ ᐅᑎᕈᒪᔪᑦ 

ᓄᓇᑦᑎᓐᓄᑦ ᐃᖅᑲᓇᐃᔭᕋᓱᒃᑐᑦ ᐃᓱᒪᓕᕆᔨᐅᒃᐸᑕᓘᓐᓃᑦ ᐋᓐᓂᐊᓯᐅᑎᐅᒃᐸᑕᓘᓐᓃᑦ ᐅᕝᕙᓘᓐᓃᑦ 

ᓄᓇᑦᑎᓐᓃᖏᓐᓇᕈᒪᑎᓪᓗᒋᑦ ᐃᓂᖃᓪᓚᑦᑖᙱᑎᓪᓗᒋᑦ ᐃᖅᑲᓇᐃᔭᐃᓐᓇᕋᔭᙱᑎᓪᓗᒋᑦ. ᓲᕐᓗ 

ᒥᑦᑎᒪᑕᓕᖕᒧᑐᐊᖅ ᐱᔪᒪᒐᓗᐊᖅᑎᓪᓗᒋᑦ ᑕᐃᑯᙵᖅᑕᐅᖃᑦᑕᖏᒻᒪᑕ ᐱᓇᓱᖕᒪᑕ ᒥᑦᑎᒪᑕᓕᖕᒧᑦ ᐱᓇᓱᖕᒪᑕ 

ᑭᓯᐊᓂ ᐊᓯᐊᓄᑦ ᓄᓇᒧᐊᖅᑕᐅᖔᖅᖢᑎᒃ. ᑕᐃᒪᓐᓇ ᐋᖅᑭᒃᓯᓯᒪᕕᓰ? ᐱᔪᒪᔭᒥᓄᑦ ᓄᓇᓕᖕᒧᑦ 

ᐱᓇᓱᒃᑲᓗᐊᖅᑎᓪᓗᒋᑦ ᐊᓯᐊᓄᐊᖔᖃᑦᑕᖅᑕᓯ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑖᖅ. (ᑐᓵᔨᑎᒍᑦ) ᐃᖅᑲᓇᐃᔭᖅᑏᑦ ᐊᓯᐊᓄᑦ ᓄᓇᓕᖕᓄᑦ 

ᓄᒃᑎᖅᑕᐅᓂᐊᖅᑎᓪᓗᒋᑦ ᐃᖅᑲᓇᐃᔭᑲᐃᓐᓇᖅᑑᓂᕋᖅᑕᐅᒃᐸᑕ ᑕᐃᒃᑯᐊ ᐃᓇᖏᖅᑎᖏᓐᓂᒃ ᐃᓕᔭᐅᓯᒪᒃᐸᑦ, 

ᓄᓇᓕᖕᓄᑦ ᐊᔾᔨᒌᖏᑦᑐᓄᑦ ᓄᒃᑎᖅᑕᐅᑲᑕᒍᓐᓇᖅᑐᑦ ᐊᒻᒪᓗ ᐃᖅᑲᓇᐃᔭᐃᓐᓇᖅᑐᑦ ᓇᒧᑦ 

ᐊᐅᓪᓚᖅᑎᑕᐅᑲᐃᓐᓇᓲᑦ ᐃᖅᑲᓇᐃᔭᒃᑎᑭᒃᓴᖅᑐᖃᓕᖅᐸᑦ ᓇᓕᐊᑐᐃᓐᓇᕐᓂᒃ ᐊᒻᒪᓗ ᒫᓐᓇ 

ᐃᓱᒪᒃᓴᖅᓯᐅᕈᑎᖃᖅᐸᓪᓕᐊᔪᒍᑦ ᐃᖅᑲᓇᐃᔭᖅᑎᐅᖏᓐᓇᖅᑐᑦ ᐊᑭᓕᖅᓱᖅᑕᐅᓂᖏᑦ ᐃᑲᔫᓯᐊᖏᑦ ᑕᒪᒃᑯᐊ 

ᓈᒻᒪᒋᐊᓖᑦ.  

 

ᐆᒃᑑᑎᒋᔪᓐᓇᖅᑕᕋᐅᓇ ᓲᕐᓗ ᐊᒥᖅᑳᕈᓐᓇᕐᓗᑎᒃ ᐃᖅᑲᓇᐃᔮᒥᓂᒃ ᑕᒪᓐᓇ ᒫᓐᓇ ᐱᓯᒪᙱᓐᓇᑦᑎᒃᑯᑦ ᑭᓯᐊᓂ 

ᓯᕗᓪᓕᖅᐹᖅᓯᐅᑎᓃᑦᑐᖅ ᑕᐃᖕᓇ ᑕᐃᖅᑲᐅᔭᕋ ᐃᒪᐃᓕᖓᔪᒪᒃᐸᑕ ᑕᐃᒪᐃᓕᑎᑦᑎᓇᓱᒐᔭᖅᑐᒍᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᓄᑕᕋᖅ. 

 

ᓄᑕᕋᖅ: ᐃᒃᓯᕙᐅᑖᖅ ᖁᔭᓐᓇᒦᒃ. ᖃᐅᔨᖃᑦᑕᖅᖢᑕ ᐅᖃᓪᓚᖃᑎᖃᖃᑦᑕᕋᑦᑕ ᐃᓄᖕᓂᒃ 

ᐋᓐᓂᐊᓯᐅᑎᐅᓚᐅᖅᑐᓂᒃ. ᐋᓐᓂᐊᓯᐅᓂᕐᒧᑦ ᐅᑎᕋᓱᒃᑲᓗᐊᖅᑐᓂᒃ ᐅᑎᖅᑎᑕᐅᔪᓐᓇᖏᑦᑐᓂᒃ. 

ᖃᓄᐃᒻᒪᒃᑭᐊᕐᖓᐃᑦ ᑕᐃᒪᓐᓇᐅᕙ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑖᖅ (ᑐᓵᔨᑎᒍᑦ) ᑭᐅᓗᐊᕈᓐᓇᙱᖦᖢᒍ ᑖᓐᓇ ᐊᐱᖅᑯᑦ 

ᖃᐅᔨᒪᒻᒪᕆᖏᖦᖢᓂ ᐊᑐᓂ ᐃᒪᐃᒍᑕᐅᔪᑦ ᑭᓯᐊᓂ ᖃᓄᑐᐃᓐᓇᖅ, ᑭᓇᑐᐃᓐᓇᖅ ᐋᓐᓂᐊᓯᐅᖅᑎ ᑕᐃᒪᓐᓇ 

ᐱᓕᕆᒃᑲᓐᓂᕈᒪᓂᕐᒥᒃ ᑐᓴᕐᕕᒋᔪᒪᓪᓗᐊᖅᑕᕗᑦ ᐃᓚᐅᑎᒃᑲᓐᓂᒃᑯᒥᓇᑦᓯᐊᖅᑐᖅ ᐃᖅᑲᓇᐃᔭᖅᑎᒃᑲᓐᓂᕐᓗᒋᑦ. 

(ᑐᓵᔨᑎᒍᕈᓐᓃᖅᑐᖅ) ᒪ’ᓇ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᒥᓂᔅᑖ, ᖃᐅᔨᒋᐊᑦᑎᐊᖃᑦᑕᕆᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ ᑖᒃᑯᐊ 

ᖃᓄᐃᒻᒪᑦ ᑐᓗᖅᑕᕈᑎᖃᕐᒪᖔᑕ ᐅᑎᕋᓱᒃᑲᓗᐊᖅᑎᓪᓗᒋᑦ ᐃᓄᐃᑦ ᐋᓐᓂᐊᓯᐅᑏᑦ ᑭᓱᒥᒃ ᑐᓗᖅᑕᕈᑎᖃᕐᒪᖔᑦᑕ? 

ᐊᓯᐊᓂᒃ ᐊᐱᖅᑯᑎᖃᕈᒪᕈᒪᔪᖓ. ᐃᓱᒪᓕᕆᔩᑦ ᐊᒃᓱᐊᓗᒃ ᐱᔭᒃᓴᖃᖃᑦᑕᕐᒪᑕ ᓄᓇᓕᖕᓂᑦ ᒥᑦᑎᒪᑕᓕᖕᒥ 

ᐅᐃᕆᓯᒪᔪᓄᑦ ᐊᒻᒪ ᖁᐊᖅᓵᖅᓯᒪᔪᓄᑦ ᐃᓅᓯᓕᕆᔨᑕᖃᓚᐅᖅᓯᒪᒐᓗᐊᕐᒪᑦ. ᐃᓅᓪᓗᓂ ᐃᑲᔪᑦᑎᐊᖅᖢᓂ ᑭᓯᐊᓂ 

ᓄᖅᑲᓚᐅᖅᓯᒪᓪᓗᓂ ᑖᓐᓇ ᐃᓱᒪᓕᕆᔨ. ᐱᖃᓯᐅᑎᖕᒪᒍ, ᐱᓕᕆᖃᓯᐅᑎᖕᒪᒍ ᐱᓕᕆᔭᒃᓴᖓᑕ ᖄᒃᑲᓐᓂᐊᒍᑦ 

ᑖᓐᓇ ᓱᓕ ᐃᖅᑲᓇᐃᔮᒃᓴᑦ, ᑖᒃᑯᐊ ᐃᖅᑲᓇᐃᔮᒃᓴᑦ ᐱᑕᖃᖅᐸᑦ ᓱᓕ ᐅᐃᕆᓯᒪᔪᓄᑦ ᐊᒻᒪ ᖁᐊᖅᓵᖅᓯᒪᔪᓄᑦ 

ᐃᓅᓯᓕᕆᔨᓄᑦ? ᖁᔭᓐᓇᒦᒃ ᐃᒃᓯᕙᐅᑖᖅ.   

 

 ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᑉᑯᐊ ᐃᖅᑲᓇᐃᔮᑦ, ᑖᒃᑯᐊ ᐱᓕᕆᔪᓐᓇᖃᓴᐅᔪᑦ 

ᐊᑖᓂᖃᑕᐅᓇᔭᙳᐊᖅᐳᑦ ᐃᖅᑲᐅᒪᒻᒪᕆᙱᑕᕋᓗᐊᕋ ᐃᓱᒪᓕᕆᔨᒧᑦ ᐃᑲᔪᖅᑏᓪᓘᕝᕙ ᐊᒻᒪᓗ ᐃᑲᔪᕆᐊᕋᓱᒃᑎᑦ 



ᓇᒡᒐᔾᔭᐅ, ᕕᕝᕗᐊᕆ 27, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓅᓱᒃᑐᓄᓪᓗ ᐃᑲᔪᖅᑎ ᐊᒻᒪᓗ ᐃᓱᒪᓕᕆᔨᐅᒋᐊᖃᖅᐸᑦᑐᓄᑦ ᐅᐊᑦᓯᔨᖃᖅᓱᑎᒃ, ᓯᑕᒪᐅᔪᑦ ᐃᖅᑲᓇᐃᔮᑦ. ᑖᒃᑯᐊ 

ᐃᑲᔪᓪᓚᕆᑉᐸᑦᑐᑦ ᐃᓱᒪᓕᕆᔨᐅᔪᓂᒃ ᓄᓇᓕᖕᓃᑦᑕᓕᕌᖓᑕ. (ᑐᓵᔨᑎᒍᕈᓐᓃᖅᑐᖅ) ᒪ’ᓇ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᒃ ᒥᓂᔅᑕ. ᑖᒃᑯᐊ ᓄᓇᓕᖕᓃᖦᖢᑎᒃ ᐱᑕᖃᖅᑎᓪᓗᒍ ᐅᐃᕆᓯᒪᔪᓄᑦ 

ᐊᒻᒪ ᖁᐋᖅᓵᖅᓯᒪᔪᓄᑦ ᐃᓅᓯᓕᕆᔩᑦ. ᐃᑲᔫᑎᔪᓪᓛᓘᖕᒪᑕ ᕿᓂᕈᔾᔭᐅᔪᓐᓇᕐᒪᑦ ᐃᓄᒃ, ᒪᒥᓴᕆᐊᕐᕕᒋᔪᒪᔭᖓᓐᓄᑦ 

ᐊᒻᒪ ᑲᔪᓯᑎᑕᐅᔪᓐᓇᑦᑎᐊᖅᖢᓂ ᐃᓱᒪᓕᕆᔨ ᐱᓕᕆᔭᒃᓴᖃᓗᐊᕐᓂᑯᒧᑦ ᐅᖓᕙᖅᑕᐅᕙᓪᓕᐊᖃᑦᑕᕐᒪᑦ. 

ᐅᐸᒍᒪᔭᖓᓄᑦ ᐅᕝᕙᓘᓐᓃᑦ ᕿᓂᕈᔾᔭᐅᓂᐊᖅᐸᑦ ᐅᖓᕙᕆᐊᖅᑕᐅᓪᓗᓂ ᒪᒥᓴᕆᐊᙱᑎᑕᐅᔅᓲᔭᓕᖃᑦᑕᕐᒪᑕ. 

ᑕᒪᒃᑯᐊ ᓄᓇᓕᖕᓂ ᐱᑕᖃᐅᖅᐸᑕ ᐊᒡᓛᑦ ᐃᓅᔪᓐᓇᖅᑰᖅᑐᑦ ᐃᖅᑲᓇᐃᔭᖅᑏᑦ. ᐃᑲᔪᖅᑎᐅᓗᑎᒃ ᒪᒥᓴᕆᐊᕐᕕᖕᓂᒃ 

ᕿᓂᖃᑦᑕᕐᓗᑎᒃ ᑕᒪᒃᑯᓂᖓ ᑖᓐᓇ ᐅᖃᐅᓯᒃᓴᑐᐃᓐᓇᕆᔭᕋ ᑕᐃᒪᓐᓇ. 

 

ᐊᒻᒪ ᐊᐱᕆᔪᒪᖅᑲᐅᔪᖓ ᑭᖑᓪᓕᖅᐹᕆᓕᖅᑕᕋᖃᐃ ᒫᓐᓇᓚᐅᑲ. ᑖᒃᑯᐊ ᑭᓱᑐᐃᓐᓇᕐᓂᒃ ᐋᓐᓂᐊᕕᓕᐊᖃᑦᑕᖅᑐᑦ 

ᐋᓐᓂᐊᓯᐅᑎᖃᕈᒪᓲᖑᖕᒪᑕ ᑖᔅᓱᒥᖓᑦᑕᐃᓐᓇᖅ ᑕᑯᖃᑦᑕᕈᒪᔭᖓᓂᒃ. ᖃᐅᔨᒪᑦᑎᐊᕐᓗᓂᐅᒃ 

ᐅᖃᖃᑎᒋᔪᓐᓇᑦᑎᐊᕐᓗᓂᐅᒃ ᐊᓯᐊᓂᒃ ᐋᓐᓂᐊᓯᐅᑎᑖᑲᑕᒃᖢᓂ ᐅᓂᒃᑳᒃᑲᓂᕆᐊᖃᖃᑦᑕᖅᖢᓂ. ᑕᐃᒪᓐᓇᑦᑕᐅᖅ 

ᐃᓱᒪᓕᕆᔨᒧᑦ ᓈᒻᒪᖃᑦᑕᖏᒻᒪᑦ. ᐊᓯᔾᔨᖅᑕᐅᖏᑦᑐᖅ ᐃᖅᑲᓇᐃᔭᖅᑎᓪᓚᕆᐅᖑᖏᑦᑐᑦ. ᑖᒃᑯᐊ 

ᐃᖅᑲᓇᐃᔭᖁᔭᐅᓕᕌᖓᒥᒃ ᐅᐸᖃᑦᑕᖅᑐᑦ ᑕᐃᒪᐃᑦᑐᒦᑦᑐᑦ ᐊᓯᔾᔨᖅᑕᐅᖃᑦᑕᕐᒪᑕ ᓄᓇᓖᑦ 

ᐊᓯᐊᓅᕆᐊᖃᓕᖅᐸᒃᖢᑎᒃ.  

 

ᑖᒃᑯᐊ ᓄᓇᓕᖕᓃᑦᑐᑦ ᐋᓐᓂᐊᕕᖕᒥ ᐃᓚᒌᑦᑎᐊᓕᖅᑎᓪᓗᒋᑦ ᐱᓕᕆᖃᑎᒌᑦᑎᐊᓕᖅᑎᓪᓗᒋᑦ ᐊᓯᔾᔨᓯᑳᓪᓚᖃᑦᑕᕐᒪᑦ 

ᑕᒪᓐᓇ ᐊᐅᓚᓂᖓ, ᐋᓐᓂᐊᕕᐅᑉ ᐊᐅᓚᓂᖓ. ᑖᒃᑯᐊ ᐊᖓᔪᖅᑲᐅᑎᒃᑯᕕᖕᓃᑦᑐᐃᑦ ᖃᐅᔨᒋᐊᖃᑦᑕᖅᐸᑦ 

ᑖᒃᑯᓂᖓ ᐋᓐᓂᐊᕕᖕᓂ ᐊᖓᔪᖅᑳᖏᓐᓂᑦ ᐊᓯᔾᔩᓂᐊᕌᖓᑕ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ. (ᑐᓵᔨᑎᒍᑦ) ᑖᒃᑯᐊ ᑐᓴᕈᒪᖃᑭᒌᑉᐸᓐᓂᖏᒍᖅᑲᐃ ᐊᑐᓂ ᐊᕕᒃᑐᖅᓯᒪᓂᐅᔪᓂᒃ 

ᐊᐅᓚᑦᓯᔨᖃᐅᕐᒪᑕ. ᐊᑐᓂ ᐊᕕᒃᑐᖅᓯᒪᓂᐅᔪᓂᒃ ᑕᒪᒃᑯᐊ ᑕᐅᑐᒃᑕᐅᓇᔭᕐᒥᖕᒪᑕ ᐊᐅᓚᑦᓯᓂᖅ ᒪᓐᓇ 

ᑐᑭᓯᐅᒪᑦᓯᐊᖅᐸᑦᑐᑦ.  

 

ᐱᓕᕆᖃᑎᒌᑦᓯᐊᕆᐊᖃᕐᓂᖏᓐᓂᒃ ᐱᓕᕆᖃᑎᒌᓕᓂᐅᖁᒥᓇᓲᖑᓪᓗᑎᓪᓗ ᓄᓇᓕᖕᓂ ᑭᓯᐊᓂ ᐃᓛᓐᓂᒃᑯᑦ 

ᐊᔪᕐᓇᖅᐸᖕᒥᖕᒪᑦ ᑲᑎᒪᑏᓐᓇᕆᐊᖏᑦ ᐊᓯᐊᓄᑦ ᓄᓇᓕᓐᓄᑦ ᑐᐊᕕᕐᓇᖅᑐᖃᕈᓂ ᐱᓗᐊᖅᑐᖅ 

ᐱᔭᐅᔭᕆᐊᖃᓯᕙᒻᒥᒻᒪᑕ ᐃᓱᒪᓕᐅᕈᑕᐅᓗᓂ ᐱᔨᑦᓯᕋᐅᑎᖃᕆᐊᖃᕐᓂᑦᑕᐅᖅ ᒫᓐᓇ ᐊᒥᒐᖅᑐᒻᒪᕆᐊᖃᑦᑕᕐᒪᑦ 

ᐃᓱᒪᓕᕆᓂᕐᒥᒃ ᐊᓯᖏᓐᓂᓪᓗ ᐃᓱᐊᖅᓴᐃᔨᓂᒃ. (ᑐᓵᔨᑎᒍᕈᓐᓃᖅᑐᖅ) ᒪ’ᓇ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐊᐃᑉᐹᓅᓚᐅᖏᓐᓂᓐᓂᒃ ᐊᑎᕐᒧᑦ ᑐᑭᓯᓇᖅᓯᑎᑦᓯᒋᐊᕋᓱᑐᐃᓐᓇᖅᑐᖓ 

ᐃᓱᖃᖅᑰᕐᒪᑦ ᐱᔪᓐᓇᕐᓂᓕᒫᒥᓄᒡᒎᖅ ᑕᒪᒃᑯᐊ ᐃᖅᑲᓇᐃᔭᖅᑏᑦ ᐃᖅᑲᓇᐃᔭᖅᑎᒧᑦ ᐱᒐᓱᐊᖅᐸᓐᓂᖏᑦ ᐊᒻᒪᓗ 

ᓇᒻᒥᓂᖁᑎᓖᑦ ᐱᖁᑎᖃᖅᑐᐃᑦ. ᑕᒪᓐᓇ ᐊᐱᖅᑯᑎᕗᑦ ᑕᕝᕙ ᖃᔅᓯᓂᒃ ᐊᑭᓖᖃᑦᑕᖅᐱᓯ ᓇᒻᒥᓂᖁᑎᖃᖅᑐᓄᑦ 

ᐋᓐᓂᐊᓯᐅᖅᑎᓂᒃ ᐊᒻᒪᓗ ᐃᖅᑲᓇᐃᔭᑲᐃᓐᓇᖅᐸᑦᑐᓂᒃ ᐊᒻᒪᓗ ᐃᖅᑲᓇᐃᔭᖅᑎᒻᒪᕆᐅᔪᓂᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑖᖅ. (ᑐᓵᔨᑎᒍᑦ) ᐱᓯᒪᔭᒃᑲ ᓈᓴᐅᑏᑦ ᐊᐱᖅᑯᑎᐅᓗᐊᖅᑰᖏᑦᑐᖅ. 

ᐊᐱᖅᑯᑎᖓ ᐱᔭᕆᐊᑭᑦᑐᑯᓘᔾᔭᖏᑦᑐᖅ ᐊᔾᔨᒌᖏᑦᑐᓂᒃ, ᐃᓕᑕᕆᔭᐅᔾᔪᑎᖃᕐᒥᖕᒪᑕ ᐋᓐᓂᐊᓯᐅᖅᑏᑦ ᓄᓇᓕᖕᓂᒃ 

ᖃᓄᕐᓕ ᑕᐃᒪ 2021/2022−ᒥ ᓇᕝᕚᓚᐅᖅᓯᒪᔭᕗᑦ $97.00 ᐃᑲᕐᕋᖅᓯᐅᑎᖃᓲᖑᔪᑦ ᐋᓐᓂᐊᓯᐅᖅᑎᖁᑎᖏᑦ 

ᓇᒻᒥᓂᖁᑎᖃᖅᑐᓄᑦ $51.00−ᒥᒃ ᐊᑭᓕᖅᓱᐃᓲᕗᓪᓕ ᐃᖅᑲᓇᐃᔭᖅᑎᖁᑎᒋᔭᕗᑦ. 

 

ᑖᓐᓇ, ᑖᒃᑯᐊ ᓄᑖᙳᕆᐊᖅᓯᒪᔪᑦ ᓇᓕᖅᑲᐃᑦ $98.00 ᐃᑲᕐᕋᖅ ᐊᒻᒪ ᐊᐃᑉᐹ $53.00 ᐃᑲᕐᕋᖅ. 

ᒪᕐᕈᐃᖅᓱᑲᓴᑦᑐᒍ ᑮᓇᐅᔾᔭᒃᓴᓲᖑᔪᑦ. ᐃᓱᒫᓗᓇᕈᓐᓇᖅᖢᓂ ᐃᓗᓕᒃᑲᕐᓂᖏᑦ ᐅᓂᒃᑳᕆᒋᐊᒃᑲᓐᓂᕈᓐᓇᖅᑕᒃᑲ 

ᑕᐃᒪᐃᖁᔨᒍᕕᑦ ᐃᒃᓯᕙᐅᑖᖅ. (ᑐᓵᔨᑎᒍᑦ) ᒪ’ᓇ. 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᑖᒃᑯᐊᓕ ᐃᖅᑲᓇᐃᔭᑲᐃᓐᓇᖅᐸᑦᑐᑦ ᐃᖅᑲᓇᐃᔭᖅᑎᒻᒪᕆᒃᑎᑐᑦ ᐊᔾᔨᒋᕙᒃᐸᖏᑦ 

ᐱᖓᓱᐃᓕᖓᖅᑰᕐᒪᑕ ᐋᓐᓂᐊᓯᐅᖅᑎᒧᑦ ᐃᓕᑕᕆᔭᐅᓂᖃᖅᑐᑦ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᒃᑯᐊ ᐃᓗᓕᖏᑦ ᐱᓯᒪᙱᑕᒃᑲ ᒪᓐᓇ ᑭᓯᐊᓂ 

ᐃᖅᑲᓇᐃᔭᑲᐃᓐᓇᖅᐸᒃᑐᑦ ᑮᓇᐅᔾᔭᒃᓴᕙᒃᑐᑦ ᐊᔾᔨᒋᙱᑕᖓᓂᑦᑕᐅᖅ ᑮᓇᐅᔾᔭᒃᓴᖅᐸᒃᑐᑦ. (ᑐᓵᔨᑎᒍᕈᓐᓃᖅᑐᖅ) 

ᒪ’ᓇ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐊᑎᖁᑎᓐᓃᒻᒥᔪᖅ, ᒥᔅ ᕿᓕᖅᑎ. 

 

ᕿᓕᖅᑎ: ᕿᓚᒻᒥᖅᑐᒥᒃ ᐊᐱᖅᑯᑎᖃᑐᐃᓐᓇᓂᐊᖅᑐᖓ ᓇᐃᓈᖅᑐᒥᒃ ᒪᕐᕉᓐᓂᖅᑲᐃ? ᐅᓇ ᑐᓴᕈᒪᓪᓗᒍ ᑕᕝᕙᓂ 

ᐱᓕᕆᐊᒃᓴᓄᑦ ᐸᕐᓇᐅᑎᑦ ᒪᒃᐱᖅᑐᒐᖓᓂᒃ 152, ᑖᓐᓇ ᑲᒪᑦᓯᐊᖅᑐᖅ ᐃᑲᔪᖅᑕᐅᕕᒃ ᐅᖄᓚᐅᑎᒃᑯᑦ. ᑖᒃᑯᐊ 

ᑖᓐᓇ ᐅᕙᓂ ᖁᖅᓱᖅᑐᓂ ᑕᑯᓪᓗᒍ ᒪᒃᐱᖅᑐᒐᖓᓂᒃ 7−ᖓᓐᓂᒃ ᐃᑲᔫᑎᐅᖃᑦᑕᐸᑦᑐᖅ $50,000.00 ᑕᕝᕗᖓ 

ᑲᒪᑦᓯᐊᖅᑐᖅ ᐅᖄᓚᕕᒃ ᑕᕝᕙᙶᖃᑦᑕᖅᒪᑦ ᐃᓕᔅᓯᓐᓂᒃ. 

 

ᐃᑲᔫᑕᐅᔪᖅ ᑕᒪᓐᓇ ᐃᑲᔪᕐᓂᕆᔭᖓᑦ ᑖᒃᑯᐊ ᑲᒪᑦᓯᐊᖅᑐᒥᒃ ᐱᓕᕆᕙᑦᑐᑦ, ᑖᓐᓇ ᐃᑲᔫᑕᐅᖃᑦᑕᖅᑐᖅ 

ᑐᓐᓂᖁᑕᐅᖃᑦᑕᖅᑐᖅ $50,000.00 ᑕᕝᕗᖓ ᐃᓚᓕᐅᑎᓯᒪᔪᔅᓴᐅᒻᒪᑦ $75,000.00−ᖑᒻᒪᑦ ᐸᕐᓇᐅᑎᒥᒃ. 

ᖃᖓᑐᖃᓂᒃ, ᖃᑦᑎᓂᒃ ᐊᕐᕌᒍᓂᒃ ᑖᓐᓇ ᐅᖃᐅᑎᔪᓐᓇᕈᑦᑎᒍ ᑐᓴᖅᑳᑲᐃᓐᓇᕈᒪᓕᕐᒥᔭᕋ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᐹᑦᓯᑑᓐ. 

 

ᐹᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑯᑎᓐᓄᑦ. ᑖᒃᑯᓂᖓ ᐅᖄᓚᕝᕕᐅᒐᔪᕙᑦᑐᓂ. 

$75,000, ᑲᒪᑦᑎᐊᖅᑐᑦ $50,000 ᑐᓂᔭᐅᖃᑦᑕᖅᑐᑦ ᐃᑲᔪᕈᑎᐅᓚᐅᖅᑐᓂ, $25,000 ᐊᐅᓚᔾᔪᑎᓄᑦ 

ᓴᓇᒋᐊᕈᑎᓄᑦ ᐱᓪᓗᓂ, ᑲᑎᑦᑐᒋᑦ $75,000−ᒦᖃᑦᑕᖅᑐᑦ, ᑕᕝᕗᖓ ᐅᖄᓚᕝᕕᐅᒍᓐᓇᖅᑐᒧᑦ ᑐᕌᖓᖃᑦᑕᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐹᔅᑖᒃ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᓐᖏᓐᓇᕕᓐᖓ. ᖃᓄᑎᒋ ᑖᓐᓇ ᐊᕐᕌᒍᓂᒃ ᑕᐃᒫᔅᓴᐃᓐᓇᓕᓯᒪᕙ ᑖᓐᓇ 

ᐊᐱᖅᑯᑎᒋᖅᑳᑲᐃᓐᓇᕋᒃᑯ ᐅᖃᐅᓯᔅᓴᖃᕐᕕᒋᒧᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᐹᑉᓯᑖᒃ. 

 

ᐹᑉᓯᑖᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑯᑎᒋᔭᕐᓄᑦ. ᒪᒥᐊᓇᖅ ᒪᓕᒐᓕᐅᖅᑏ. ᑖᓐᓇ 

ᐋᖅᑭᑦᑎᖅᓯᓯᒪᓕᖅᑐᖅ ᐃᖅᑲᓇᐃᔮᕆᓯᒪᓕᕋᒃᑯ ᐃᖅᑲᓇᐃᔮᕋ ᐅᑭᐅᑦ ᐊᕐᕕᓂᓖᑦ. ᐊᓯᔾᔨᓂᐊᖅᑐᒋᓚᐅᓐᖏᑕᕗᑦ 

ᓯᕗᒧᑦ ᑕᐅᑐᒃᑐᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐃᑦᑖᖑᒐᓗᐊᖅ. ᑕᑯᔪᒥᓇᖅᑐᖅ ᑕᒪᒃᑯᐊ ᑮᓇᐅᔭᖅᑐᕈᑎᑦᑕᐃᑦ 

ᐊᖏᓪᓕᕚᓪᓕᖅᑎᑕᐅᕙᓪᓕᐊᖏᓐᓇᖃᑦᑕᖅᓯᒪᒻᒪᑕ, ᐃᓚᖏᓪᓗ ᒥᑭᓪᓕᕚᓪᓕᒐᓛᒃᑲᓗᐊᖅᑐᑎᒃ. ᑕᒫᓂ 

ᐅᖃᐅᓯᐅᖅᑲᐅᒥᒻᒪᑦ ᑕᒫᓐᖓᑦ ᑲᓇᑕᒥ ᖁᑦᑎᓂᖅᐹᖑᖃᑦᑕᕐᖓᑦ ᑕᒪᓐᓇ ᐃᒻᒥᓃᕐᓂᐅᔪᖅ, ᐃᑲᔪᖅᑕᐅᔪᒪᔪᐃᑦ 

ᐊᖏᓪᓕᕙᓪᓕᐊᖏᓐᓇᖃᑦᑕᕐᓂᖏᑦ.  

 

ᑖᓐᓇ ᐃᓂᓪᓚᒃᑲᓐᓂᕆᐊᓕᒃ ᐊᖏᓪᓕᒋᐊᒃᑲᓐᓂᕆᐊᓕᒃ ᑕᑯᔪᒥᓇᖅᑐᖅ ᑖᕙᓂ ᐊᒡᒋᖅᑐᒥ ᐱᕚᓪᓕᓇᖅᑐᒥᒃ 

ᐃᓚᒋᐊᒃᑲᓐᓂᕐᓗᑎᓪᓘᓐᓃᑦ ᖃᓄᖅ ᐱᓕᕆᖃᑕᐅᒃᑲᓐᓂᕐᓗᒋᑦ ᑖᒃᑯᐊ ᑲᒪᑦᑎᐊᖅᑐᖅ ᖃᓄᐃᓕᖓᓂᖏᑦ 

ᑐᑭᓯᕕᒋᓯᒪᖃᑦᑕᖅᑕᕆᔭᓯ ᐅᕝᕙᓗᑭᐊᖅ ᐊᐃᑦᑐᑐᐃᓐᓇᖃᑦᑕᖅᑕᓯ, ᑲᔪᓯᐅᒪᑐᐃᓐᓇᐳᕐᓗᑭᐊᖅ 

ᐱᔾᔪᑕᐅᒪᖃᑕᐅᑎᓚᐅᕋᑦᑕ ᖃᐅᔨᒪᓐᖏᑦᑐᖓ ᑐᓴᖅᑐᑎᓪᓗ ᐅᓂᒃᑳᓂᒃ ᑐᔅᓯᕋᖅᑐᖃᕐᒪᖔᑦᑎ. 

ᑖᓐᓇ ᑕᐃᒫᔅᓴᐃᓐᓇᓕᓂᖓ ᐃᓱᒪᒋᔭᐅᒋᐊᕆᐊᖃᓛᕐᓂᖓᓄᑦ ᑖᓐᓇ ᐅᖃᐅᓯᕆᖅᑳᑐᐃᓐᓇᖅᑕᕋ. 

ᐊᓪᓗᕆᐊᕈᑎᒋᔪᒪᔭᕋ ᐊᐱᖅᑯᑎᒋᓗᒍ ᐅᓇ ᑕᒪᒃᑯᐊ ᐃᓱᒪᓕᕆᔩᑦ ᑎᑭᖃᑦᑕᖅᑐᑦ ᑕᐅᓇᓐᖓᑦ ᓄᓇᕗᑦ 

ᓯᓚᑖᓃᖔᖅᑐᑦ ᑳᓐᑐᕌᒃᑰᖃᑦᑕᖅᐸᑦ ᐅᕝᕙᓗ ᐃᑲᕐᕋᑎᒍᑦ ᐊᑭᓕᖅᓱᖅᑕᐅᓗᑎᒃ ᐅᖃᐅᓯᕆᖅᑰᖅᑲᐅᔭᕋᓗᐊᑦ 

ᑐᑭᓯᑦᑎᐊᒃᑲᓐᓂᕈᒪᒧᑦ ᐊᐱᖅᑯᑎᒋᑲᐃᓐᓇᖅᐸᕋ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐃᓛᒃ ᐊᔾᔨᒌᓐᖏᑐᒃᑯᑦ ᑖᒃᑯᐊ ᐱᓕᕆᑎᑕᐅᕙᒃᑐᑦ. ᐃᓚᖏᑦ 

ᐱᓕᕇᓐᓇᐅᔭᖅᑐᑎᒃ. (ᑐᓵᔨᑎᒍᑦ) ᓇᓗᓇᐃᖅᓯᒪᓐᖏᑦᑐᒥᒃ, (ᑐᓵᔨᒃᑰᖏᑐᖅ) ᐃᓚᖏᑦ ᐱᓕᕆᓚᐅᑲᒃᑐᑦ, ᐊᒻᒪᓗ 

ᑎᓕᐅᖅᓯᒪᔪᑎᒍᑦ ᐃᓚᖏᑦ ᐱᓕᕆᕙᒃᖢᑎᒃ ᑳᓐᑐᕌ. ᐊᔾᔨᒌᑦᑐᑦ ᐊᖅᑯᑎᒋᔭᐅᑦᑕᖅᑐᑦ ᑕᒪᒃᑯᓄᖓ. ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑕ ᑖᔅᓱᒧᖓ. ᑕᐃᒪᓕ ᑕᐃᒃᑯᐊ ᐃᓕᓐᓂᐊᖅᓯᒪᓃᑦ 

ᑕᒪᒃᑯᐊ ᒪᑐᐃᖓᑎᑕᐅᑎᓪᓗᒋᑦ ᐃᒪᓐᓇ ᐱᔪᓐᓇᕐᓂᖃᕆᐊᓖᑦ ᓇᓗᓇᐃᖅᓱᖅᓯᒪᓲᖑᒻᒪᑕ 

ᐃᖅᑲᓇᐃᔮᖅᑖᕋᓱᓕᑐᐊᕋᑦᑕ. ᐊᐱᖅᓱᖅᑕᐅᓂᕗᑦ ᒪᓕᑦᑐᒍ ᐊᒻᒪᓗ ᓴᖅᑭᔮᖅᑎᑕᐅᔪᐃᑦ ᐃᖅᑲᓇᐃᔮᔅᓴᐃᑦ. 

 

ᑕᐃᒃᑯᐊ ᐃᖅᑲᓇᐃᔮᔅᓴᐃᑦ ᐃᓱᒪᓕᕆᔨᓄᑦ ᖃᓄᖅ ᐃᓕᖅᑯᓯᕐᒥᒃ ᑕᒪᐅᖓ ᐅᑭᐅᖅᑕᖅᑐᒧᑦ ᐃᓄᓐᓄᑦ 

ᐱᓕᕆᒐᔪᓐᓂᖅᓴᐅᒻᒪᑕ, ᐃᓛᓪᓕ ᐄᖑᖃᑦᑕᖅᑐᖅ ᓄᓇᓕᕋᓛᓂᒃ ᓄᓇᑦᑎᓐᓂ ᑭᒡᒐᑐᖅᑕᕐᓂᒃ 

ᐃᓄᐃᓐᓇᐃᓂᖅᓴᐅᕙᑦᑐᑦ ᑲᖐᒋᖃᑦᑕᖅᓯᒪᒐᒃᑯ. ᑕᐃᒪᐃᓐᓂᑯᖓᓄᑦ ᑕᒪᒃᑯᐊ ᐃᖅᑲᓇᐃᔮᖅᑖᕋᓲᑏᑦ 

ᑐᑭᓯᐊᒍᓐᓇᕐᓂᓐᓂᒃ ᑕᐃᒃᑯᐊ ᐃᖅᑲᓇᐃᔮᖅᑖᕋᓲᑎᒋᕙᑦᑕᖏᑦ ᕿᒥᕐᕈᔭᐅᓗᑎᒃ ᑕᐃᒪᓐᓇ 

ᓯᕗᓪᓕᐅᑎᑦᑎᓯᒪᒐᓱᐊᖃᑦᑕᕐᒪᖔᔅᓯ ᑐᑭᓯᐅᒪᓂᖅᓴᐅᔪᓐᓇᖁᓪᓗᒋᑦ ᐃᓕᖅᑯᓯᑦᑎᓐᓂᒃ ᐃᓄᐃᑦ ᐃᓕᖅᑯᓯᖓᓐᓂᒃ. 

ᐊᐱᖅᑯᑎᒋᕙᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᑦᓯᕙᐅᑖᖅ. (ᑐᓵᔨᑎᒍᑦ) ᐅᖃᐅᓯᖃᕈᑦᑕ ᐃᓱᒪᓕᕆᔨᓂᒃ 

ᐃᖅᑲᓇᐃᔮᓪᓚᕆᖃᖅᑐᓂᒃ ᒪᓕᒐᑎᒍᑦ ᐃᓕᓴᕆᔭᐅᓯᒪᔪᓂᒃ ᐃᖅᑲᓇᐃᔮᓖᑦ ᐃᓕᓐᓂᐊᖅᓯᒪᓂᖏᑎᒍᑦ ᒪᓕᑦᑐᒍ 

ᐃᓱᒪᓕᕆᔨᕈᖅᓯᒪᔪᐃᑦ. ᐋᖅᑭᔅᓯᒪᕙᓐᖏᑦᑐᒍᑦ ᑕᐃᒪᐃᑦᑕᐅᔭᕆᐊᖃᕐᒪᖔᑕ ᑕᐃᒃᑯᓄᖓ ᒪᓕᒐᕋᓛᓕᕆᔨᓄᑦ 

ᐋᖅᑭᑦᑕᐅᖃᑦᑕᖅᑐᑦ. 

 

ᐃᓕᑉᐹᓪᓕᖅᑎᑕᐅᖃᑦᑕᖅᑐᑦ ᐃᓱᒪᓕᕆᔨᒃᓴᐃᑦ ᓄᓇᕗᒻᒧᑦ ᐃᓕᑉᐹᓪᓕᖅᑎᑕᐅᒐᓱᑉᐸᑦᑐᐃᑦ. 

ᑕᐃᒪᐃᑦᑐᒃᑰᕆᐊᖃᖅᑎᑉᐸᑦᑕᕗᑦ ᐃᓱᒪᓕᕆᔨᓕᒫᑦᑎᐊᑦ, ᓄᓇᕗᑦ ᓯᓚᑖᓃᓐᖔᕐᓂᐊᖅᐸᑕ 

ᐃᓕᓐᓂᐊᖅᑎᑕᐅᖅᑳᕆᐊᖃᓲᑦ ᐃᓕᑉᐹᓪᓕᖅᑎᑕᐅᖄᕆᐊᖃᓲᑦ. ᑖᓐᓇ ᐃᓕᓐᓂᐊᕈᑎ ᑕᕝᕙᓂ ᐊᓪᓚᕕᑦᑎᓐᓂ 

ᓴᓇᔭᐅᓯᒪᔪᖅ ᐱᒻᒪᕆᐊᓘᑎᑕᕗᑦᑕᐅᖅ. ᑕᐃᒫᒃ ᐃᓕᑉᐹᓪᓕᖅᑎᑕᐅᓲᖑᑦᑕᖅᑯᐃᑦ ᐊᓂᒍᐃᒋᐊᖃᖅᑐᑎᒃ ᓄᓇᕗᒥ 

ᐃᖅᑲᓇᐃᔭᕐᓂᐊᖅᐸᑕ ᐊᒻᒪᓗ ᖄᖓᒍᒃᑲᓐᓂᖅ ᐱᐅᓐᖏᑦᑐᓄᑦ ᖁᐊᖅᓵᖅᑎᑕᐅᓯᒪᔪᓂᒃ ᐃᑲᔪᕐᓂᕐᒥᒃ. 

 

ᓄᕕᐱᕆ 2021−ᖑᑎᓪᓗᒍ ᖁᐊᖅᓵᖅᓯᒪᔪᓂᒃ ᒥᔅᓵᓄᑦ 126−ᓂᒃ ᐃᓕᓐᓂᐊᑎᑦᑎᔪᔪᒍᑦ ᑲᒪᒋᐅᖅᓴᓂᕐᒥᒃ 

ᑕᐃᒪᐃᑦᑐᓂᒃ ᖁᐊᖅᓵᖅᓯᒪᔪᓂᒃ ᐃᑲᔪᓐᓂᐅᑉ ᒥᒃᓵᓄᑦ. ᐃᓄᐃᑦ ᐃᓕᖅᑯᓯᖏᓐᓂᒃ ᐃᓄᐃᓪᓗ ᐊᑐᖅᓯᒪᔭᖏᓐᓂᒃ 

ᓄᓇᕘᒥ ᑖᓐᓇ ᐃᓕᓐᓂᐊᖅᑕᐅᖃᓯᐅᔾᔭᐅᖃᑦᑕᖅᑐᖅ ᐃᓕᓐᓂᐊᕈᑎᓕᐊᕆᓯᒪᔭᑦᑎᓐᓂᒃ ᐃᓱᒪᓕᕆᔨᓄᑦ 

ᐊᑐᖅᑕᐅᒋᐊᖃᖅᐸᑦᑐᖅ. (ᑐᓵᔨᒃᑰᖏᑦᑐᖅ) ᒪ’ᓇ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᑭᓕᖅᑎ. 

 

ᑭᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓂᖅᑎᑦᑕᐅᓂᐊᖅᑯᖓ. ᐅᖓᑕᐅᔾᔨᓗᐊᕈᒪ ᑕᒪᒃᑯᐊ ᐃᓅᖃᑎᒃᑲ 

ᑭᒡᒐᑐᖅᑕᒃᑲ ᑕᕝᕙᓂ ᐃᒡᓗᕐᔪᐊᒥ ᐱᔾᔪᑎᒋᓪᓗᒋᑦ. ᐅᓇ ᐃᓱᒫᓗᓇᕐᒪᑦ ᓲᕐᓗ ᐅᐊᑦᑎᐊᕈᑎᑐᑦ ᑕᐃᔅᓱᒪᓂ 

ᐅᑎᖅᑑᔮᑉᐸᓪᓕᐊᓂᖅᓴᖃᓐᖏᒃᑲᓗᐊᕐᒪᖔᖅ. ᐊᐅᓪᓚᖅᑎᑕᐅᖃᑦᑕᖅᑐᑦ ᐊᖅᓵᖅᑕᐅᔪᐃᑦ. ᒪᑯᐊ ᐃᓱᒪᓕᕆᔨᒃᑯᑎᒍᑦ 



ᓇᒡᒐᔾᔭᐅ, ᕕᕝᕗᐊᕆ 27, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐅᓪᓚᖅᑎᑕᐅᔪᓂᒃ ᐅᖃᐅᓯᖃᖅᑯᖓ ᖃᓪᓗᓈᓄᑦ ᒫᓂ ᐃᒻᒪᖃ ᓄᓇᕘᒥ ᐱᑕᖃᓐᖏᒻᒪᑦ ᑕᐅᓄᖓ ᒪᒃᑯᒃᑐᐃᑦ 

ᓱᕈᓰᑦ ᐊᐅᓪᓚᖅᑎᑕᐅᖃᑦᑕᕐᓂᖏᑦ ᐅᖃᐅᓯᑐᐊᓕᑯᓘᑎᓪᓗᒋᑦ, ᐃᓄᒃᑎᑐᑦ ᖃᓪᓗᓈᑎᑐᑦ ᑐᑭᓯᐊᑎᓐᓇᒋᑦ 

ᑐᑭᓯᐊᑦᑎᐊᑎᓐᓇᒋᓪᓗ. 

 

ᑕᕝᕙ ᐊᐱᖅᑯᑎᒋᓗᐊᖅᑲᐅᕙᕋ  ᐃᓱᒫᓗᒋᔭᒻᒪ ᐃᓚᓪᓚᕆᒋᒻᒪᒍ ᑕᒪᒃᑯᐊ ᐃᓱᒪᓄᒋᐊᖅᑏᑦ 

ᑕᐅᓄᓐᖓᖅᑎᑕᐅᖃᑦᑕᖅᑐᑦ. ᖃᓄᕈᓇ ᑐᑭᓕᐅᕈᑕᐅᕙᑉᐸ ᑖᒃᑯᓄᖓ ᐃᓱᒪᓕᕆᔨᓄᑦ ᐋᓐᓂᐊᕕᑦᑎᓐᓂ 

ᐅᑭᐅᖅᑕᖅᑐᒥ ᑕᕝᕙᓐᖓᓱᖓᑐᐊᖅ ᐃᓱᒪᓕᐅᕈᑕᐅᕙ ᑕᖅᑭᒐᓴᓐᓄᑦ ᐃᒪᓐᓇᒥ ᐅᓇᓃᓐᓂᐊᓕᖅᑐᑦ. 

 

ᐅᓇ ᐅᖃᑦᑎᐊᕐᒪᕆᓪᓗᒍ, ᐃᒃᓯᕙᐅᑖᖅ, ᓄᖅᑲᖅᑎᒍᓐᓇᕐᓂᐊᕆᓐᖓ ᐱᓗᐊᕈᒪ. ᐊᓪᓛᑦ ᐃᓱᒪᖃᑦᑕᖅᓯᒪᓕᕋᒪ ᓲᕐᓗ 

ᖃᓪᓗᓈᓂ ᑕᐃᒃᑯᐊ ᐸᐸᑦᑎᔨᐅᖃᑦᑕᖅᑐᐃᑦ ᑮᓇᐅᔭᓕᐅᖅᑎᑕᐅᓗᐊᕋᓱᑐᐃᓐᓇᓕᖏᒃᑲᓗᐊᕐᒪᖔᑕ ᒫᓂ 

ᑲᒪᒋᔭᐅᔪᓐᓇᖅᑎᓪᓗᒋᑦ ᐃᓚᖏᑦ ᓇᓗᓇᖃᑦᑕᖏᒻᒪᑦ ᑲᒪᒋᔭᐅᓪᓗᐊᕈᓐᓇᖅᑰᖅᑎᓪᓗᒋᑦ. ᑖᓐᓇ 

ᓂᓪᓕᕈᑎᒋᔪᒪᕙᒃᑲᒃᑯ ᓂᓪᓕᕈᑎᒋᕙᕋ ᑕᕝᕙᓂ ᑖᒃᑯᐊ ᑮᓇᐅᔭᖅᑐᕈᑎᔅᓴᐃᑦ ᕿᒥᕐᕈᓂᖃᖅᑎᓪᓗᑕ 

ᐊᐱᖅᓱᕐᓂᖃᖅᑎᓪᓗᑕᓗ ᐅᓂᒃᑳᑦ ᐊᐱᖅᑯᑎᔅᓴᐅᔪᓂᒃ. ᑖᓐᓇ ᒪᑐᐃᖓᑦᑎᐊᖅᑰᕐᒪᑦ ᑕᐃᒪᓐᓇ ᑲᔪᓯᓚᕿᕗᖓ. 

 

ᐊᐱᖅᑯᑎᔅᓴᖃᕐᒪᖔᖅ ᑖᓐᓇ ᓇᓂᓯᕕᒋᓐᖏᒻᒪᕆᑦᑕᕋ, ᑭᓯᐊᓂ ᐃᓱᒫᓗᒋᓪᓚᕆᒃᑲᒃᑯ ᑖᓐᓇ ᐊᓂᔪᖅ ᑮᓇᐅᔭᖅ 

ᑕᕝᕘᓇ ᐋᓐᓂᐊᖃᕐᓇᓐᖏᑦᑐᓕᕆᔨᒻᒪᕆᒃᑯᑎᒍᑦ ᐊᖏᓗᐊᖅᑐᒋᓪᓚᕆᖃᑦᑕᕋᒃᑯ ᓄᓇᕗᑦ ᓯᓚᑖᓄᑦ ᐱᔾᔪᑎᒋᓪᓗᒍ. 

ᐃᓄᐃᑦ ᐅᑭᐅᖅᑕᖅᑐᒥ ᐃᓚᑰᓗᐊᕋᑦᑕ ᐱᖃᓐᖏᓗᐊᕋᑦᑕ ᐃᑲᔪᕈᑎᔅᓴᓂᒃ ᑕᐃᒪᐃᓕᖓᔫᒐᓗᐊᖅ. 

 

ᑖᓐᓇᐅᔫᒐᓗᐊᖅ ᐃᓕᑕᕆᔅᓴᐅᑎᒋᓯᒪᑦᑎᐊᖅᑕᕋ. ᑭᓯᐊᓂ ᑕᕝᕗᖓ ᓄᖅᑲᑐᐃᓐᓇᑲᓚᐅᕐᓚᖓᐃᑦ ᑲᔪᓯᐅᒪᓗᐊᕋᒪ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᑦᓯᕙᐅᑖᖅ. ᑕᒪᒃᑯᐊ ᐊᐅᓪᓚᖅᑎᑕᐅᔭᖄᖓᑕ ᐃᓱᒪᒥᒍᑦ ᖃᓄᐃᔾᔪᑎᓖᑦ 

ᓄᓇᕘᑦ ᐃᓗᐊᓃᓚᐅᖅᑐᐃᓚᐅᖅᑑᓪᓗᐊᕌᖓᑕ ᐃᓗᐊᓃᓚᐅᑦᑎᑦᑏᓐᓇᖅ ᐱᖃᓗᐊᒃᑲᕗᑦ, ᑭᓯᐊᓂ 

ᐊᓯᐊᒎᕐᕕᖃᕈᓐᓃᕌᖓᑕ ᐊᐅᓪᓚᖅᑎᑕᐅᒋᐊᖅᑕᐃᓕᔪᑦ. 

 

(ᑐᓵᔨᑎᒍᑦ) ᓄᓇᕗᑦ ᓯᓚᑖᓂ ᐃᓂᑖᖅᑎᑦᑎᖃᑦᑕᖅᑐᒍᑦ ᐊᓪᓚᕝᕕᖃᖅᑐᑕ ᑲᒪᔨᐅᔪᓂᒃ ᑕᐃᒪᐃᑦᑐᓂᒃ. ᓄᓇᕗᑦ 

ᓯᓚᑖᓂ ᐃᓂᑖᖅᑎᑕᐅᖃᑦᑕᖅᑐᐃᑦ ᐅᖃᐅᓯᕆᒐᑦᑎᒍ ᑕᐃᒃᑯᐊ ᐃᓱᒪᒃᑯᑦ ᐊᒃᓱᕈᑎᖃᓪᓚᕆᑦᑐᐃᑦ 

ᐊᔪᕈᑎᖃᓪᓚᕆᑦᑐᐃᑦ. ᐱᑕᖃᓐᖏᑦᑐᓂᒃ ᑐᓵᖃᑦᑕᓲᓪᓗ ᐊᒻᒪᑦᑕᐅᖅ ᐊᔪᓕᕈᑎᖃᖅᓯᒪᔪᐃᑦ ᑎᒥᒧᑦ ᐳᖅᑲᕙᓐᓄᑦ. 

ᐊᑦᑐᐊᓂᖃᕕᐅᑎᒻᒥᒻᒪᑕᒎᖅ ᐃᓱᒪᒃᑯᑦ ᐋᓐᓂᐊᓖᑦ ᑕᐃᒪᐃᑦᑐᒧᑦ. 

 

ᐃᓚᖏᑦᑕᐅᖅ ᓄᓇᕗᑦ ᓯᓚᑖᓄᑦ ᐊᐅᓪᓚᖅᑎᑕᐅᒋᐊᖃᓲᑦ ᐊᑯᓂ ᐸᕐᕆᔭᐅᓯᐊᖅᑐᖅᑐᑎᒃ ᑕᐅᓇᓂ 

ᐃᓱᒪᓕᕆᔨᖃᖅᑐᓄᑦ ᐊᔪᓕᕈᑎᖃᖅᓯᒪᔪᓄᓪᓗ ᐃᑲᔪᕈᓐᓇᖅᑐᓄᑦ. ᑕᐃᒃᑯᐊᓗᑦᑕᐅᖅ 

ᐃᖅᑲᖅᑐᐃᕕᒃᑰᖃᑦᑕᖅᓯᒪᔪᐃᑦ ᐃᖅᑲᑐᖅᑕᐅᒋᐊᖃᓐᖏᓯᒪᔪᐃᑦ ᐃᓱᒪᖏᑦ ᐋᓐᓂᖅᓯᒪᓗᐊᕐᒪᑕ. ᑕᒪᔾᔭ 

ᐃᑲᔪᖃᑦᑕᓲᕗᑦ ᐊᔾᔨᒌᓐᖏᑦᑐᕈᓘᔮᓘᒻᒪᑕ. 17−ᖑᒻᒪᑕ ᐃᑲᔪᖅᑎᒋᓲᕗᑦ ᖃᓪᓗᓈᓂ ᑕᐃᒃᑯᐊ 

ᐱᓯᒪᑦᑎᖃᑦᑕᕈᓐᓇᓲᑦ. 

 

ᓄᓇᕘᒥ ᒪᒥᓴᕐᕕᒃ ᐱᓕᕆᐊᖑᔫᒐᓗᐊᖅ ᐃᖃᓗᓐᓂ. ᑕᕝᕙ ᑖᓐᓇ ᓯᕗᓪᓕᐅᒐᔭᖅᑐᖅ ᓄᓇᕘᒥ ᓯᓂᑦᑕᕐᕕᖃᕐᓗᓂ 

ᒪᒥᓴᕐᕕᐅᔪᓐᓇᕐᓗᓂ. ᑖᓐᓇ ᐱᐅᒋᔭᕗᑦ, ᐊᑲᐅᓐᖏᓕᐅᕈᑎᓕᒫᕌᓗᓐᓄᑦ ᐋᖅᑭᔅᓯᔾᔮᖏᒻᒥᔫᒐᓗᐊᖅ. ᒪᓕᒐᓕᐅᖅᑎ 

ᐅᖃᖅᑲᐅᒻᒪᑦ ᒐᕙᒪᒃᑯᑦ ᑮᓇᐅᔭᖁᑎᖏᓐᓂ ᓄᓇᕘᒦᖏᓐᓇᑦᑎᐊᓂᖅᓴᐅᒍᓐᓇᕋᔭᕐᒪᑦ ᐊᒻᒪ ᐊᖏᔪᐊᓗᒻᒥᒃ ᓯᕗᒧᑦ 

ᐊᓪᓗᕆᐊᕐᓂᖃᖅᑎᑦᑎᓗᓂ. (ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐅᖃᖅᑎ: ᒪ’ᓇ. ᒥᔅ ᕿᓕᖅᑎ. 

 

ᑭᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ. ᑖᓐᓇ ᓇᓗᓇᐃᖅᑕᐃᑦ ᑭᐅᔾᔪᑎᒋᔭᐃᑦ ᐅᑉᐱᕆᔪᒪᔭᕋ ᐊᒻᒪᓗ 

ᑕᐃᓐᓇ ᐅᖃᐅᓯᕆᖃᑖᖅᑕᐃᑦ ᐱᕚᓪᓕᕈᑎᒃᓴᐅᓂᐊᓕᖅᑐᖅ ᐱᓕᕆᐊᖑᔪᖅ ᑖᓐᓇ 

ᐃᑲᔪᖅᓯᓯᒪᑦᑎᐊᕐᓂᐊᖁᔭᕋᑦᑕᐅᖅ ᐱᕙᓪᓕᐊᔭᕆᐊᖃᕐᓂᕗᑦ ᐱᔾᔪᑎᒋᓪᓗ ᑕᒫᓂ ᓄᓇᕘᒥ. 

ᑕᐃᒪᓐᓇ ᑭᖑᓪᓕᖅᐹᒥᒃ ᐊᐱᕆᔪᒪᑐᐃᓐᓇᖅᑐᖓ ᐅᓇ ᑕᒪᒃᑯᐊ ᐃᓅᓯᓕᕆᔩᑦ ᑳᓐᑐᕌᒃᑰᖅᓯᒪᖃᑦᑕᑎᓪᓗᒋᑦ 

ᑕᐅᓇᓐᖓᑦ, ᑕᐃᒪ ᑳᓐᑐᕌᖓ ᖃᓄᑎᒋ ᐅᑎᖅᑕᕕᐅᑎᖃᑦᑕᕐᓂᖏᑦ ᐱᔾᔪᑎᒋᓪᓗᒋᑦ ᐊᐱᖅᑯᑎᒋᓚᕿᕙᕋ. 

ᐋᖅᑮᓯᒪᕕᓰ ᖃᓄᖅ ᑕᖅᑭᓄᑦ ᑖᓐᓇ ᐊᖏᖃᑎᒌᒍᑎᒋᔭᓯ ᐃᓅᓯᓕᕆᔨᒧᑦ ᐃᓱᒪᓕᕆᔨᒧᑦ 

ᓇᐃᓈᖅᑎᑦᑎᓯᒪᖃᑦᑕᕐᒪᖔᖅ ᐊᕐᕌᒍᓕᒫᒍᓐᖏᑦᑐᒧᑦ ᖃᓂᒌᑯᓘᔮᖃᑦᑕᕐᒪᑕ ᐅᑎᖅᑕᕐᓂᖏᑦ. ᑐᑭᓯᒍᒪᔭᕋ 

ᑭᖑᓪᓕᖅᐹᕆᓗᒍ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ”ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ. ᐊᔾᔨᒌᓐᖏᑦᑑᕙᒃᑐᑦ ᑕᒪᒃᑯᐊ ᐅᑎᖅᑕᕐᓂᖏᑦ. ᐃᒻᒪᖄ ᑕᒫᓂ 

ᕿᑎᖓᓃᓐᓇᔭᖅᑐᖅ ᐱᓇᓱᐊᕈᓯᑦ (ᑐᓵᔨᑎᒍᑦ) 6−ᓂᒃ (ᑐᓵᔨᒃᑰᖏᑦᑐᖅ) ᐱᓕᕆᓚᐅᑲᒡᓗᓂ. ᑭᓯᐊᓂ ᒫᓐᓇ 

ᐱᓕᕆᔨᓕᐅᖅᑕᖅᑎᖦᖢᑕ, ᐃᓚᖏᑦ ᓇᐃᓈᕐᓂᖅᑕᐅᔪᒪᑦᑕᖅᑐᑦ ᐅᑎᖅᑕᐅᔭᖅᑕᐅᓂᖏᑦ. ᐃᒻᒪᖃ (ᑐᓵᔨᑎᒍᑦ) 

ᑎᓴᒪᓂᒃ ᐱᓇᓱᐊᕈᓯᕐᓂᒃ (ᑐᓵᔨᒃᑰᖏᑦᑐᖅ) ᑕᒫᓃᓗᕿᑦᑕᖅᑐᑦ. 

 

ᐱᕼᐅᐊᒐᖏᑦ ᒪᓕᒃᖢᒋᑦ ᐋᖅᑭᒃᓱᐃᓴᖅᑐᒍᑦ, ᑭᓯᐊᓂ ᑕᒪᒃᑯᐊ ᓄᓇᓕᓐᓃᖏᓐᓇᐅᔭᖅᑐᑦ ᐱᓕᕇᓐᓇᐅᔭᖅᑐᑦ 

ᓯᕗᓪᓕᐅᑏᓐᓇᐅᔭᒃᑲᕗᑦ ᑎᑭᑦᑕᑐᐃᓐᓇᖅᑐᓂᒃ ᐊᐅᓪᓚᖅᑕᐅᔭᖅᑐᓂᓪᓗ ᐱᓕᕆᔨᖃᕐᓂᖅ ᑕᒪᓐᓇ 

ᐱᐅᙱᓐᓂᖃᕐᒥᖕᒪᑦ ᑮᓇᐅᔭᖅᑐᑲᓐᓂᕈᑕᐅᔫᓪᓗᐊᕐᓂᖓᓗ ᐃᓕᑕᕆᓯᒪᒐᑦᑎᒍ. ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇ. ᑭᖑᓪᓕᖅᐹᖅ ᐊᑎᖁᑎᖕᓂ, ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᔾᔪᑎᒋᔪᒪᔭᕋ ᑖᓐᓇ ᑖᒃᑯᐊ ᐋᓐᓂᐊᖅᑕᐃᓕᑎᑦᑎᔨᒃᑯᑦ 

ᐱᓕᕆᐊᕆᕙᑦᑕᖅᑕᖏᑦ ᐃᓄᖕᓄᑦ ᑐᓴᐅᒪᔭᐅᑦᑎᐊᕋᓗᐊᕐᒪᖔᑕ? ᑖᓐᓇᑐᐊᕐᓗ ᐊᐱᖅᑯᑎᒋᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᑐᓴᐅᒪᔭᐅᑦᓯᐊᑕᖅᑰᖅᑑᒐᓗᐃᑦ ᐃᓚᖓᒍᑦ ᑭᓯᐊᓂ 

ᓇᐅᒃᑯᒃᑲᓐᓂᖅ ᑐᓴᐅᒪᑎᑦᑎᑕᖅᑑᓪᓗᐊᕐᒪᖔᑦᑕ ᐃᓱᒪᒃᓴᖅᓯᐅᙱᓐᓇᐅᔭᖅᑐᒍᑦ. ᑕᒪᓐᓇᓗ ᐃᓄᒃᑐᑦ ᐃᓄᐃᑦ 

ᐅᖃᐅᓯᖓᒍᑦ ᑐᓴᐅᒪᑎᑦᑎᑦᑕᖅᑑᓕᕆᓂᖅ ᓴᙱᑎᑕᐅᑲᓐᓂᕆᐊᖃᕐᓂᕆᔮᖓ ᐃᓕᑕᕆᔭᐅᓯᒪᒻᒪᑦ ᑕᕝᕘᓇ 

ᐊᑐᖅᑐᔅᓴᖁᑎᑦᑎᒍᑦ ᑮᓇᐅᔭᓂᒃ ᐃᓚᒋᐊᕆᐊᕋᓗᐊᒃᑲᕗᑦ ᑕᒪᓐᓇ ᐊᑕᐅᓯᕐᒥᒃ ᐃᓐᓄᒃᑲᓐᓂᕐᓗᒍ. ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᑕᐃᒫᖅᑰᕐᒪᑦ. ᒥᔅᑕ ᖃᕝᕕᒃ ᐃᓵᒃᓯᒪᓕᕐᒥᔪᖅ.  

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᒃᑯᑦ. ᐊᑕᐅᓯᑐᐊᒥᒃ ᐊᐱᖅᑯᑎᔅᓴᖃᖅᑐᖓ. ᓄᓇᕗᑦ ᒐᕙᒪᖓ 

ᐊᖏᖅᓯᒪᒻᒪᑦ ᐱᕙᓪᓕᐊᑎᑦᑎᓂᐊᕐᓗᑎᒃ ᐃᓗᓕᖅᑐᔪᒥᒃ ᐃᓐᓇᑐᖃᕐᓄᑦ ᐸᖅᑭᑦᑎᓂᕐᒧᑦ ᐱᓯᒪᑦᑎᓂᕐᒧᑦ 

ᑐᑭᒧᐊᒍᑎᔅᓴᕐᓂᒃ. ᑖᓐᓇᓗ ᒥᓂᔅᑕ ᐅᖃᖅᓯᒪᓪᓗᓂ ᖃᐅᔨᓴᖅᓯᒥᒡᒎᖅ ᑳᓐᑐᕌᓯᓯᒪᕐᖓᑕ 

ᑐᑭᒧᐊᒍᑎᔅᓴᓕᐅᕐᓂᐊᖅᑐᒥᒃ ᐃᓐᓇᑐᖃᕐᓄᑦ. ᖃᓄᕐᖑᑯᐊ ᐋᓐᓂᐊᖅᑕᐃᓕᓕᕆᔨᒃᑯᑦ ᑖᔅᓱᒧᖓ 

ᐱᖃᑕᐅᓂᖃᕐᓂᐊᖅᑲᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐄ, ᐃᓐᓇᑐᖃᕐᓂᒃ ᐸᖅᑭᑦᑎᓂᕐᒧᑦ ᑐᑭᒧᐊᒍᑎᔅᓴᖅ 

ᖁᕕᐊᒋᔮᓗᑉᐳᑦ ᐋᓐᓂᐊᖅᑕᐃᓕᓕᕆᔨᒃᑰᓪᓗᑕ ᐃᑲᔪᖅᓰᔪᒍᑦ ᒐᕙᒪᓕᕆᔨᒃᑯᑦ ᐱᓕᕆᑎᓪᓗᒋᑦ 

ᐃᑲᔪᖅᓰᖃᑦᑕᖅᑕᕗᑦ.  

 

ᖃᐅᔨᒋᐊᕐᓃᓪᓕ ᐱᓪᓗᒋᑦ ᓱᓕ ᑎᑭᐅᑎᙱᑕᕗᑦ ᑭᓯᐊᓂ ᐱᓕᕆᒐᓗᐊᖅᑐᒍᑦ ᐊᔅᓱᕈᖅᑐᑕᐃᓛᒃ ᐊᐅᓚᑦᑎᔩᑦ 

ᑲᑎᒪᔨᕋᓛᖏᑎᒍᑦ ᐱᓕᕆᐊᕆᔭᕕᔾᔪᐊᕌᓗᒐᓗᐊᕗᑦ ᓯᕗᓕᖅᑎᐅᓪᓗ ᐱᓕᕆᐊᕆᒋᓪᓗᓂᐅᒃ ᑲᑐᔾᔭᕗᑦ ᐊᒻᒪᓗᑦᑕᐅᖅ 

ᐃᖅᑲᓇᐃᔭᖅᑏᑦ ᑲᓱᖅᓯᒪᓂᖏᑦᑕᐅᖅ ᓇᓗᓇᐃᖅᑕᐅᓯᒪᒻᒥᒪᑕ ᓂᓪᓕᐊᖃᑕᐅᓯᒪᒻᒥᔪᐃᑦᑕᐅᖅ ᐱᕙᓪᓕᐊᑎᑦᑎᓗᑕ 

ᑐᑭᒧᐊᒍᑎᔅᓴᕐᓂᒃ. ᑭᓯᐊᓂ ᖁᕕᐊᒋᓪᓚᕆᑦᑕᕗᑦ ᑖᓐᓇ ᑭᒃᑯᕈᓘᔮᓗᓐᓄᑦ ᐊᔾᔨᒌᙱᑦᑐᕈᓘᔮᓗᓐᓄᑦ 

ᐃᓕᐅᖅᑲᐃᕕᐅᒻᒪᑦ ᐋᓐᓂᐊᖅᑕᐃᓕᓕᕆᔨᒃᑯᓐᓄᑐᐊᖑᙱᑦᑐᖅ. 

 

ᑭᒃᑯᕈᓘᔮᓗᓐᓄᑦ ᑎᒥᐅᔪᓄᓪᓗ ᐱᓕᕆᕕᐅᔪᓄᑦ ᑲᑐᔾᔭᐅᓗᓂ ᐱᓕᕆᐊᖑᒋᐊᖃᕐᖓᑦ. ᑕᐃᒫᓪᓗ ᐱᓕᕆᐊᖑᓪᓗᓂ 

ᐅᐊᑦᑎᐊᕈᐊᓗᒃ ᑕᐃᒪᐃᒋᐊᖃᓕᖅᓯᒪᓐᓂᕋᓗᐊᕐᖓᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᑭᖑᓪᓕᐅᓂᐊᓕᕐᒥᔪᖅ ᒥᔅᑕ ᐊᓇᕕᓗᒃ.  

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑮᓇᐅᔭᐃᑦ ᐱᓕᕆᔾᔪᑎᑖᕆᔭᐅᓂᐊᕐᒪᑕ ᓄᓇᕗᒻᒥᐅᓄᑦ. 

ᖃᔅᓯᑖᓚᐃᑦ ᓇᒧᙵᐅᓂᐊᖅᐸᑦ ᐃᓱᒪᓕᕆᓂᕐᒧᑦ ᐊᐅᓚᑦᑎᔨᓄᑦ ᐅᕝᕙᓘᓐᓃᑦ ᐊᔪᓕᕈᑎᖃᖃᑦᑕᖅᑐᓄᑦ? 

ᖃᓄᐃᓕᖓᓂᐊᖅᐸᑦ? ᓈᓴᐅᑎᑕᖃᐅᖅᐹ ᑮᓇᐅᔭᐃᑦ ᐅᓄᕐᓂᖅᓴᐃᑦ ᓇᒧᙵᐅᓂᐊᕐᒪᖔᑕ? ᐅᕝᕙᓘᓐᓃᑦ 

ᑲᑎᙵᔪᐊᓘᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᐹᑉᓯᑖᒃ.  

 

ᐹᑉᓯᑖᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᑲᑎᒪᔨ ᐊᐱᕆᒻᒪᑦ. ᑖᒃᑯᐊ ᑮᓇᐅᔭᖅᑐᕈᑎᔅᓴᖓ 

ᐃᓱᒪᓕᕆᓂᕐᒧᑦ ᐊᒡᒍᖅᑐᖅᑕᐅᓯᒪᒻᒪᑦ ᐊᔾᔨᒌᙱᑦᑐᓄᑦ ᒪᓕᒐᖃᐅᖅᖢᑎᒃ. ᑖᒃᑯᐊ ᑲᑎᑕᐃᓐᓇᕆᓪᓗᒋᑦ ᒫᓐᓇᐅᔪᖅ 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ $46-ᒥᓕᐊᓐᓂᒃ ᐊᑐᕐᓂᐊᖅᑰᖅᑐᒍᑦ ᐃᒻᒪᖃ ᖃᓂᒋᔮᓂᓪᓗ $30-ᒥᓕᐊᓐᓂᓪᓗ 

ᓄᓇᕗᑦ ᓯᓚᑖᓂ ᓇᔪᒐᕐᓄᑦ ᐱᓕᕆᔾᔪᑎᑖᕐᓂᐊᕐᒥᔪᑦ ᐃᖅᑲᓇᐃᔭᖅᑎᓄᓪᓗ. ᓄᓇᕗᑦ ᓯᓚᑖᓃᑦᑐᖅ ᐊᑖᓃᒻᒥᔪᑦ 

ᐊᑐᖅᑕᐅᔪᔅᓴᑦ ᑕᐃᒪᓕ ᐱᔾᔪᑎᒋᓪᓗᒍ. ᐃᓘᓐᓈᓗᖏᓐᓂᒃ ᑖᓐᓇ ᐱᖃᓯᐅᔾᔨᓯᒪᔪᖅ ᐊᑐᕐᓂᐊᖅᑕᖏᓐᓄᑦ 

ᐊᑐᕈᒫᖅᑐᓄᑦ ᑮᓇᐅᔭᖅᑐᕈᑎᔅᓴᓂᒃ. ᑖᒃᑯᐊᓗ ᓇᐅᑦᑎᖅᓱᐊᔭᐅᖃᑦᑕᖅᑐᑦ ᐊᑯᓚᐃᑦᑐᒃᑯᑦ. ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒥᔅᑕ ᐊᓇᕕᓗᒃ.  

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕᐅᓚᐅᙱᓂᔅᓯᓐᓂᒃ ᕿᒥᕐᕈᓇᖃᑦᑕᖅᐱᓰ ᓄᓇᓕᐅᔪᓄᑦ 

ᐊᑐᓂ ᐊᔾᔨᒌᙱᑐᐃᓐᓈᓘᒻᒪᑕ ᐊᑲᐅᙱᓕᐅᕈᑕᐅᓪᓗᑎᒃ? ᐱᓕᕆᕕᔅᓯ ᑕᐃᒪᐃᓕᐅᖃᑦᑕᖅᓯᒪᕚ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᐹᑉᓯᑖᒃ.  

 

ᐹᑉᓯᑖᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᓂᖓ ᕿᒥᕐᕈᓇᓕᕌᖓᑦᑕ ᑖᒃᑯᐊ ᓄᓇᓖᑦ 

ᐊᒡᒍᑐᖅᑕᐅᖃᑦᑕᖅᑐᑦ ᑖᒃᑯᐊᓗ ᖃᐅᔨᓴᖅᖢᑕ ᑖᒃᑯᓂᖓ ᐊᑕᐅᓯᕐᒥᒃ ᓈᓴᐅᑎᒥᒃ ᐱᖅᑳᖃᑦᑕᖅᑐᒍᑦ ᑭᓯᐊᓂ 

ᐱᓕᕆᔾᔪᑎᑎᒍᑦ ᐄ, ᕿᒥᕐᕈᓇᒃᑕᐅᖃᑦᑕᖅᑐᑦ ᓄᓇᓕᖕᓂ ᐊᒡᒍᖅᑐᖅᓯᒪᓂᕆᔭᖓ. ᖃᐅᔨᒋᐊᖅᖢᑕ ᓯᕗᓂᔅᓴᑎᓐᓂ 

ᑭᓱᓂᒃ ᐊᑐᕆᐊᖃᕐᓂᐊᕐᒪᖔᑕ ᓲᕐᓗ ᐃᖅᑲᓇᐃᔭᖅᑎᑖᕆᐊᖃᕐᒪᖔᑕ ᐃᓱᒪᓕᕆᓂᖅ ᐱᔨᔅᓯᕈᑕᐅᑎᓪᓗᒍ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᐊᓇᕕᓗᒃ.  

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒋᔭᕋ ᑕᒪᓐᓇ ᐱᔾᔪᑎᒋᓪᓗᒍ ᖃᐅᔨᒪᑦᑎᐊᙱᑦᑐᖓ 

ᓄᓇᓖᑦ ᐊᔾᔨᒌᒻᒪᖔᑕ ᑭᓯᐊᓂᓕ ᐅᕙᓐᓂ ᖁᕐᓗᖅᑑᕐᒥᓕ ᐅᓄᕐᓂᖅᓴᐃᑦ ᐊᖑᑕᐅᒻᒪᑕ ᓲᕐᓗ 

ᐃᖅᑲᖅᑐᐃᕕᓕᐊᕆᐊᖃᖅᑐᑦ. ᐃᓚᖏᓪᓗ ᐅᖃᖅᓯᒪᔪᑦ ᓲᕐᓗ ᐃᓅᓯᓕᕆᔭᐅᔭᕆᐊᖃᕐᒪᑕ 

ᓂᙵᐅᒪᔪᓐᓃᕐᔫᒥᓂᐊᕐᒪᑕ ᓂᙵᐅᒪᓂᖅ ᐱᓪᓗᒍ ᐃᓚᓖᑦ ᕿᑐᕐᖓᖃᐅᖅᑐᑦ. ᖃᐅᔨᒪᑦᑎᐊᖏᑦᑐᖓ ᐃᓛᓐᓂᒃᑯᑦ 

ᐱᔭᕐᓂᖏᒻᒪᑦ ᑕᐃᒃᑯᐊ ᐃᓱᒫᓗᑦᑐᑦ ᕿᔅᓵᑦᑐᑦ ᐊᔪᓕᕈᑎᖃᖃᑦᑕᕐᒪᑕ ᐃᓚᖏᑦ. ᕿᑐᕐᖓᒥᓐᓂᒃ ᓇᓪᓕᒍᓱᑦᑐᑦ 

ᐃᓚᒥᓐᓂᓪᓗ. ᐊᖑᑎᓂᒃ ᑕᑯᖃᑦᑕᕋᒪ ᐃᖅᑲᑐᖅᑕᐅᔭᖅᑐᖅᑐᓂᒃ. ᐃᓚᖏᓪᓗ ᕿᑐᕐᖓᖏᓪᓗ ᐊᒃᓱᕉᓴᖅᑐᑦᑕᐅᖅ 

ᐃᖅᑲᑐᖅᑕᐅᔭᖅᑎᓪᓗᒍ ᑎᒍᔭᐅᔭᖅᑐᑎᓪᓗᒍ ᐊᑖᑕᒋᔭᐅᔪᖅ.  

ᐃᒻᒪᖃ ᐅᖃᕈᒪᖃᐃ ᐃᒪᓐᓇᐃᖁᔨᓗᖓ ᐅᓄᕐᓂᖅᓴᓂᒃ ᑕᒪᒃᑯᓂᖓ ᒪᒥᓴᐃᔾᔪᑎᑕᖃᖅᐸᑦ ᓂᙵᐅᒪᓗᐊᖅᑐᑦ 

ᑕᒪᒃᑯᐊ ᓴᐃᒻᒪᖅᑎᑕᐅᔾᔪᑎᔅᓴᖏᓐᓄᑦ ᐃᓅᓯᓕᕆᔭᐅᓗᑎᒃ ᐃᑲᔪᕈᓐᓇᑎᐊᖅᑰᖅᑑᒐᓗᐊᖅ ᓂᙵᐅᒪᓂᐊᓗᒻᒧᑦ 

ᑕᒪᓐᓇ ᐃᓱᒪᓕᕆᔾᔪᑎᖃᕐᓗᑎᒃ ᐱᓕᕆᔾᔪᑎᖃᕐᓗᑎᒃ ᐃᓱᒪᓕᕆᓂᒃᑯᑦ. ᐃᓱᒪᒃᑯᑦ ᐊᒃᓱᕈᖃᑦᑕᕐᒪᑕ ᑕᐃᒃᑯᐊ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓂᓪᓕᐅᑎᔅᓴᑐᐃᓐᓇᐅᕋᑖᖅᑐᖅ. ᒥᓂᔅᑕ ᒪᐃᓐ ᓂᓪᓕᕈᒪᒍᕕᑦ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᖏᑦ ᑕᐃᒃᑯᐊ ᕿᒥᕐᕈᓇᒻᒥᔭᕗᑦ 

ᐃᑲᔪᖅᑐᐃᔾᔪᑎᒋᓂᐊᕐᒥᔭᕗᑦ ᐊᔪᓕᕈᑎᖃᖅᑐᓄᑦ ᐊᒻᒪᓗᑦᑕᐅᖅ ᖁᐊᖅᓵᖅᓯᒪᔪᑦ ᓄᓇᒥ ᐊᐅᓪᓚᖅᓯᒪᓗᑎᒃ 

ᒪᒥᓴᖅᑕᐅᖃᑦᑕᕐᓗᑎᒃ ᐃᓅᓯᓕᕆᔭᐅᓗᑎᓪᓗ.  

 

ᑕᒪᓐᓇ ᑐᓴᕈᒥᓇᖅᑐᒻᒪᕆᐊᓗᒃ ᐊᑑᑎᖃᓪᓚᑦᑖᕐᓂᖓᓂᒃ ᓇᓗᓇᐃᖅᑕᐅᓯᒪᓕᖅᑐᖅ ᑲᖏᖅᖢᒑᐱᒻᒥ 

ᐃᖃᓗᒃᑑᑦᑎᐊᕐᒥᓪᓗ ᑲᖏᖅᖠᓂᕐᒥᓗ. ᑕᐃᒃᑯᐊ ᐱᓕᕆᔪᓐᓇᕐᓂᖃᕐᒪ ᐊᔪᕆᓐᓃᖁᓪᓗᒋᑦ ᑕᐃᒪᓐᓇᐃᑦᑐᓂᒃ 

ᐱᔨᑦᓯᕈᑎᖃᕐᓗᑎᒃ ᖁᕐᓗᖅᑑ ᐆᒃᑑᑎᒋᓗᒍ ᑎᒥᑕᖃᕐᓂᖅᐸᑦ ᑕᐃᑲᓂ ᐱᔪᒪᔪᓂᒃ ᑲᑐᔾᔨᓗᑎᒃ ᑕᐃᒪᓐᓇ 

ᒪᒥᓴᐃᖃᑦᑕᕈᒪᔪᓂᒃ ᐃᑲᔪᖅᑐᕈᓐᓇᖅᓯᒐᑦᑎᒍ ᑮᓇᐅᔭᑎᒍᑦ. ᐊᒃᓱᐊᓗᒃ ᑭᙴᒪᒃᓯᕋᑦᑕ ᐃᓕᖅᑯᓯᑦᑎᓄᓪᓗ 

ᐊᑑᑎᖃᖅᖢᓂ ᐱᓕᕆᔭᐅᑦᑎᐊᕈᓐᓇᖅᖢᓂ ᓯᕗᒧᐊᒍᓐᓇᖅᑐᑦ. ᑕᒪᓐᓇᓗ ᐅᖃᐅᓯᕆᓪᓗᒍ ᓄᓇᒥ 

ᐊᐅᓪᓚᖅᓯᒪᓂᑰᓗᓂ ᒪᒥᓴᐃᖃᑦᑕᕐᒪᑦ ᐊᒃᓱᐊᓗᒃ ᖁᕕᐊᒋᔭᕋ ᐅᖃᐅᓯᕆᒋᐊᒃᓴᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᐊᓇᕕᓗᒃ.  

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᐱᐅᓪᓚᕆᑦᑐᖅ ᐊᐅᓪᓚᖅᓯᒪᑎᓪᓗᒋᑦ ᒪᒥᓴᖃᑦᑕᕐᓂᖅ 

ᑭᓯᐊᓂ  

ᑭᖑᓪᓕᖅᐹᒥᒃ ᐊᖏᕐᕋᖅᓯᒪᑎᓪᓗᖓ ᓄᓇᕗᒻᒥ ᑕᐃᒃᑯᐊ ᐳᓚᕋᓚᐅᖅᑐᑦ ᐊᑎᖓ ᐳᐃᒍᕋᒃᑯ 

ᐳᓚᕋᓚᐅᖅᑑᒐᓗᐊᓂᒃᑯᐊ. ᐊᖑᑎᓂᒃ ᐃᑲᔪᖃᑦᑕᓚᐅᖅᑐᖅ ᑕᐃᒃᑯᓂᖓ ᐃᑲᔪᖅᑏᔭᖅᑐᖅᖢᖓ ᑕᐃᑯᙵᓚᐅᕋᒪ 

ᑕᑯᓚᐅᖅᑐᖓ ᐊᐅᓪᓘᔾᔨᙱᓗᐊᖅᑐᑦ ᐃᓚᖏᑦ ᓈᓚᒍᓐᓇᓗᐊᙱᑦᑐᑦ ᐅᖄᓚᐅᑎᕋᓛᒥᖕᓂᒃ ᐊᑐᐃᓐᓇᖅᑐᑦ 

ᓈᓚᙱᑦᑐᑦ. ᐅᖃᐅᓯᖃᕋᕕᑦ ᓄᓇᒥ ᐊᐅᓪᓚᖅᓯᒪᑎᓪᓗᒋᑦ ᐅᖓᓯᒡᓗᑎᒃ ᖃᕋᓴᐅᔭᕋᓛᒃ ᑕᐃᒃᑯᐊ 

ᐅᖄᓚᐅᑎᕋᓛᓪᓘᓐᓃᑦ ᐱᑐᒡᕕᖃᙱᓪᓗᑎᒃ ᑕᐃᒪᓐᓇ ᐊᐅᓪᓗᔾᔨᓂᖅᓴᐅᔪᓐᓇᕐᓂᐊᕐᒪᑕ ᐃᑲᔪᖅᑕᐅᓇᓱᒃᑐᖅ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐅᖃᐅᓯᑐᐃᓐᓇᐅᕋᑖᖅᑐᖅ. ᐊᑎᖁᑎᖃᕈᓐᓃᕋᒪ ᑖᒃᑯᓄᖓ. ᑖᔅᓱᒧᖓ 

ᓯᕗᓪᓕᕐᒧᑦ ᐱᓕᕆᕕᖕᒧᑦ ᐊᑐᖅᑕᐅᔪᒫᖅᑐᓂᒃ ᐊᖓᔪᖅᑳᖃᕐᕕᓐᓂ ᑲᑎᓪᓗᒋᑦ ᐊᐅᓚᑦᑎᔾᔪᑏᑦ ᓂᕈᐊᖅᑕᐅᔭᕆᐊᓖᑦ 

$70,490,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓱᒪᖅᓱᕈᓐᓇᕐᓂᕋ ᒪᓕᒡᓗᒍ 15 ᒥᓂᑦᓯᒥᒃ ᕿᑲᑲᐃᓐᓇᕐᓂᐊᖅᐳᒍᑦ ᐊᓯᐊᓄᑦ 

ᐱᓕᕆᕕᖕᒧᐊᓚᐅᖏᓐᓂᑦᑎᓐᓂ.  

 

>>ᓄᖅᑲᖓᑲᐃᓐᓇᖅᑐᑦ 18:21ᒥ 18:53ᒧᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᙵᓱᓚᐅᕐᒥᒋᔅᓯ ᐅᑎᕋᔅᓯ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᑐᕈᒫᖅᑕᖓᓂᒃ 

ᐱᓕᕆᐊᖃᖅᑐᒍᑦ ᑲᑎᒪᑐᐃᓐᓇᖅᑎᓪᓗᑕ ᕼ−4-ᒥ ᐊᖓᔪᖅᑳᖃᕐᕕᖕᒥ ᐊᖏᖅᑲᐅᔪᒍᑦ ᐱᖃᑖ ᑖᓐᓇ ᒪᒃᐱᒐᖅ 

ᑕᓪᓕᒪᖓᓄᐊᕐᓂᐊᖅᑐᖓ ᑭᓇᒃᑯᓕᒫᓄᑦ ᐋᓐᓂᐊᖅᑐᓕᕆᓂᖅ. ᐊᐱᖅᑯᑎᒃᓴᖅᑕᖃᕐᒪᖔᑦ? ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᑭᓇᒃᑯᓕᒫᓄᑦ ᐃᓅᓕᓴᐃᔪᑦ ᐅᖁᒪᐃᓐᓂᓂᐊᕐᕕᒃᑯᑦ 

ᐅᓄᖅᓯᒋᐊᕐᓂᐊᕐᒪᑕ 2023-2024-ᒥ $879,000-ᓂᒃ. ᑖᒃᑯᐊ ᖃᓄᐃᑦᑐᓂᒃ ᐱᓕᕆᔾᔪᑕᐅᓂᐊᖅᐸᑦ 

ᑮᓇᐅᔭᖅᑐᕈᑎᒃᓴᐃᑦ ᖄᒃᑲᓐᓂᐊᒍᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐅᓄᖅᓯᒋᐊᕈᑎᐅᔪᑦ 

ᐊᑭᓕᐅᑕᐅᓂᐊᖅᑐᑦ ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑕ ᐊᖏᖃᑎᒌᒍᑎᒋᓚᐅᖅᑕᖓᓐᓄᑦ. ᒪᒥᐊᓇᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᐊᒃᓴᓄᑦ ᐸᕐᓇᐅᑎ ᐅᖃᖅᓯᒪᖕᒪᑕ ᓄᑖᓂᒡᒎᖅ 

ᓴᓇᓯᒪᓕᕐᒪᑕ ᐸᕐᓇᐅᑎᓂᒃ ᓄᓇᓕᖕᓂ ᓴᓇᔾᔪᑕᐅᓂᐊᖅᑐᓂᒃ ᖃᓄᐃᙱᑦᑎᐊᕋᓱᐊᕐᓂᕐᒧᑦ 2026-2027−ᒧᑦ. 

ᑭᓯᐊᓂ ᑖᒃᑯᐊ ᑮᓇᐅᔭᐃᑦ ᓄᓇᓕᖕᓂ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑮᓇᐅᔭᖅᑐᕈᑎᒃᓴᖏᑦ 

ᐅᓄᖅᓯᒋᐊᖅᓯᒪᕙᓗᙱᒻᒪᑕ. ᖃᓄᐃᒻᒪᑦ ᑕᐃᒪᐃᓕᖓᕙ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᑖᒃᑯᐊ ᒪᓕᒃᖢᒋᑦ ᐅᓄᕐᓂᕆᔭᖏᑦ 

ᐊᐅᓚᑦᑎᔾᔪᑏᑦ, ᑮᓇᐅᔭᐃᑦ ᓄᓇᓕᖕᓂ ᑲᑎᒪᔨᕋᓚᖏᓐᓄᑦ ᐋᓐᓂᐊᖅᑐᓕᕆᓂᕐᒧᑦ, ᐋᓐᓂᐊᖅᑕᐃᓕᒪᓂᕐᒧᑦ 

$10,000. ᑲᑎᒪᔨᕋᓛᑦ ᐊᑐᓂ ᑐᓂᔭᐅᖃᑦᑕᑦᑐᑦ 25−ᓂᒃ ᓄᓇᓕᖕᓂᒃ ᑐᓂᔭᐅᓂᐊᖅᑐᑦ $250,000. 

(ᑐᓵᔨᑎᒎᕈᓐᓂᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕕᐅᑉ 2023-2026-ᒥᓗ ᐊᑐᕈᒫᖅᑕᖏᓐᓄᑦ ᐸᕐᓇᐅᑏᑦ 

ᐱᓕᕆᐊᒃᓴᖏᓐᓄᑦ ᐅᖃᖅᓯᒪᖕᒪᑕ ᑖᒃᑯᐊᒎᖅ ᓄᑖᓂᒃ ᓴᖅᑭᑦᑎᓂᐊᕐᒪᑕ ᒪᓕᒐᕐᔪᐊᕐᒥᒃ ᑕᕝᕚᑭᓕᕆᓂᕐᒧᑦ 

ᓱᐴᖅᑐᕐᓂᕐᒧᓪᓗ ᒪᓕᒐᕐᔪᐊᖅ ᐊᑐᓕᕐᓂᐊᖅᑐᖅ. ᑖᓐᓇ ᑎᑎᕋᖅᓯᒪᓂᖓ 24(2) ᒪᓕᒡᓗᒍ 4-ᒧᑦ ᑖᒃᑯᐊ 

ᓯᒡᒐᓕᐊᖅᑐᖃᑦᑕᕆᐊᖃᕈᓐᓃᕐᓂᐊᖅᑐᑦ ᐃᒡᓗᓕᕆᔨᒃᑯᑦ ᐃᒡᓗᖁᑎᖓᓐᓂᒃ, ᒐᕙᒪᒃᑯᓪᓗ ᐃᒡᓗᖁᑎᖏᓐᓂᒃ. 

ᖃᓄᐃᓕᐅᖅᓯᒪᓕᖅᐱᓯ ᑕᐃᒃᑯᐊ ᒪᓕᑦᑎᐊᖁᓪᓗᒋᑦ ᐊᖓᔪᖅᑳᑦ, ᐃᒡᓗᓂᒃ ᓇᖕᒥᓂᖃᖅᑐᑦ ᒪᓕᒐᕐᓂᒃ 

ᒪᓕᑦᑎᐊᕐᓂᐊᕐᒪᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᒃᑯᐊ ᐃᒡᓗᒥᒃ ᓇᖕᒥᓂᖃᖅᑐᑦ ᑕᒪᒃᑯᐊ 

ᐃᒡᓗᕐᔪᐊᓂᕐᓗ ᐃᖅᑲᓇᐃᔭᖃᑎᖃᖅᑐᒍᑦ ᑕᐃᒃᑯᐊ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᖏᓂᖅᐹᖅ, ᐅᓄᕐᓂᖅᐹᓂᒃ 

ᐃᒡᓗᖁᑎᖃᕐᒪᑕ.  

 

ᑖᒃᑯᐊᓗ ᓯᒡᒐᓕᐊᖅᑐᕆᐊᖃᙱᑦᑐᖅ ᒪᓕᒐᕐᔪᐊᕐᒥᒃ ᐃᓗᐊᓃᖦᖢᑎᒃ. ᐃᓗᓕᑯᓘᔭᕆᔭᖏᓪᓗ ᑕᒪᒃᑯᐊ ᐃᒡᓗᓂᒃ 

ᓇᖕᒥᓂᖃᖅᑐᑦ ᐊᑐᖅᑐᐊᖅᑎᑦᑕᒥᖕᓂᒃ ᐱᓕᕆᔭᕆᐊᖃᕐᓂᐊᖅᐳᑦ. ᑕᒪᒃᑯᐊ ᓇᖕᒥᓂᖃᖅᑐᑦ ᐃᒡᓗᓂᒃ ᑲᒪᒋᖕᒪᒍ 

ᑕᒪᒃᑯᐊ. ᑖᓐᓇᓗ ᐃᑲᔪᖅᑐᕐᓂᐊᖅᑕᕗᑦ. ᓄᓇᕗᓕᒫᖅ ᐃᓗᐊᓂ ᑕᐃᒪᓐᓇ ᑐᓴᒐᒃᓴᑎᒍᑦ ᑐᓴᖅᑎᑦᑎᖃᑦᑕᕐᓗᑎᒃ 

ᐱᓂᐊᖅᑐᑦ ᒪᓕᒐᕐᔪᐊᖅ ᐱᓪᓗᒍ. (ᑐᓵᔨᑎᒎᕈᓐᓂᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᖓᑦ ᓯᕗᓪᓕᐅᔾᔭᐅᓯᒪᔪᖅ ᑎᑎᕋᖅᓯᒪᔪᖅ 2023-2026-ᒥ 

ᐱᓕᕆᐊᒃᓴᓄᑦ ᐸᕐᓇᐅᑎᖏᑦ ᐅᖃᖅᓯᒪᖕᒪᑕ ᐱᓕᕆᕕᒎᖅ ᓴᓇᓂᐊᕐᒪᑦ ᐊᑐᓕᖅᑎᑦᑎᓗᑎᒡᓗ 

ᐱᐅᓯᒋᐊᕈᑕᐅᓂᐊᖅᑐᑦ ᑕᖅᑲᒃᑯᓂᖓ ᐅᓂᒃᑲᐅᓯᐅᖃᑦᑕᖅᑐᖅ ᐋᓐᓂᐊᕐᓂᖅ ᐱᓪᓗᒍ. 

 

ᖃᓄᐃᑦᑐᓂᒃ ᑕᒪᒃᑯᐊ ᓯᕗᓪᓕᐅᔾᔭᐅᓯᒪᕙᑦ ᓇᓕᐊᒃ ᐅᖃᐅᑕᐅᒐᔭᖅᑐᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐅᐊᑦᑎᐊᕈᐊᐃ, ᐅᑕᖅᑭᐊᓪᓚᒋᑦᑎ, 

ᕿᓄᐃᓵᕆᑦᑎ. ᐄᓛᒃ. ᑖᒃᑯᐊ ᒪᒥᐊᑉᐳᖓ ᑭᖑᕙᖅᖢᖓ ᑭᐅᒐᒪ. ᑖᒃᑯᐊ ᑭᒃᑯᓕᒫᑦ ᐋᓐᓂᐊᖅᑕᖏᓐᓄᑦ 

ᐅᓂᒃᑳᓕᐅᖃᑦᑕᕐᓂᖅ ᒫᓐᓇᐅᔪᖅ ᑖᒃᑯᐊ ᓴᓇᕙᓪᓕᐊᔪᒍᑦ ᐅᓂᒃᑳᓕᐅᕈᑕᐅᓂᐊᖅᑐᓂᒃ ᐱᖓᓱᓄᑦ. ᑕᐃᒃᑯᐊ ᓲᕐᓗ 

ᓄᓇᕗᒻᒥᐅᑦ ᓄᓕᐊᕐᓂᒃᑯᑦ ᖁᐱᕐᕈᖃᑦᑕᖅᑐᑦ, ᑕᒪᒃᑯᐊ ᖁᐱᕐᕆᔾᔪᑏᑦ ᐱᔾᔪᑎᒋᓪᓗᒋᑦ, ᓄᓕᐊᕐᓂᒃᑯᑦ ᐅᓂᒃᑳᑦ 

ᐱᔭᕇᕈᒪᓂᐊᖅᑕᕗᑦ ᐅᐱᕐᖔᖓᓂ 2023. (ᑐᓵᔨᑎᒎᕈᓐᓂᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕕᖓᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐸᕐᓇᐅᑎᖏᑦ 

ᐱᓕᕆᐊᒃᓴᖏᓐᓄᑦ ᐅᖃᖅᓯᒪᖕᒪᑕ ᕿᒥᕐᕈᓇᖕᓂᐊᕐᒪᑕ ᓄᓇᕗᒻᒥ ᖃᓄᐃᙱᑦᑎᐊᕋᓱᐊᕐᓂᕐᒧᑦ ᐊᖏᕈᑎ 

ᐱᔭᕇᖅᑕᐅᓚᐅᕐᒪᑦ 2022-ᒥ. ᒐᕙᒪᑐᖃᒃᑯᑦ $21 ᒥᓕᐊᓐ ᑮᓇᐅᔭᓂᒃ ᓄᓇᕗᒻᒥ ᖃᓄᐃᙱᑦᑎᐊᕋᓱᖕᓂᕐᒧᑦ 

ᐊᖏᖃᑎᒌᒍᑎᓂᒃ ᑐᓂᓯᓂᐊᖅᑐᑦ ᑖᒃᑯᐊ ᐱᔭᕇᖅᑕᐅᒃᐸᑕ ᕿᒥᕐᕈᓇᖕᓂᖅ ᐱᓕᕆᔾᔪᑏᑦ ᑕᒪᒃᑯᐊ 

ᖃᔅᓯᐅᓂᐊᕐᒪᖔᑕ ᑮᓇᐅᔭᐃᑦ ᒐᕙᒪᑐᖃᒃᑯᓐᓃᙶᖅᑐᑦ ᐋᖅᑭᒃᑕᐅᓂᐊᖅᐹᑦ ᓯᕗᓂᒃᓴᑦᑎᓐᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐱᔾᔪᑎᒋᓪᓗᒋᑦ ᕿᒥᕐᕈᓇᖕᓂᖅ ᐅᓂᒃᑳᕐᓗ 

ᐱᓪᓗᒍ, ᑖᒃᑯᐊ ᕿᒥᕐᕈᓇᓚᐅᕐᓂᕐᒧᑦ ᐅᓂᒃᑳᑦ ᑖᒃᑯᐊ ᐊᐅᓚᔾᔭᐃᔾᔪᑎᒃᓴᓂᒃ ᐱᖃᓯᐅᔾᔨᓯᒪᓚᐅᖅᑐᑦ 

ᐊᑐᓕᖁᔭᓕᐊᓪᓗ ᐅᓄᖅᖢᑎᒃ ᐃᓗᐊᓃᑦᑐᑦ ᑕᐃᒃᓱᒪᐅᑉ, ᕿᒥᕐᕈᓇᖕᓂᐅᑉ ᐃᓗᐊᓃᑦᑐᑦ. 

 

ᕿᒥᕐᕈᓇᖕᓂᐅᑉ ᐅᓂᒃᑳᖓᑕ, ᐄ, ᐅᓂᒃᑳᖅ ᑖᓐᓇ ᕿᒥᕐᕈᓇᒃᑕᐅᓚᐅᖅᑐᖅ ᐊᒻᒪᓗᑦᑕᐅᖅ ᒐᕙᒪᑐᖃᒃᑯᓐᓄᑦ 

ᑐᓂᔭᐅᓂᐊᖅᑐᑦ. ᑖᒃᑯᐊ ᐅᓂᒃᑳᒃᑲᓐᓂᐊᕐᔪᒡᓗᖓ, ᓄᓇᕗᒻᒥ ᖃᓄᐃᙱᑦᑎᐊᕋᓱᐊᕐᓂᕐᒧᑦ ᐊᖏᕈᑎ 

ᐱᖓᓲᓕᖅᑲᖓᔪᓄᑦ  

ᐊᖏᖅᑕᐅᓯᒪᖕᒪᑦ ᓄᓇᕗᑦ ᑐᙵᕕᒃᑯᑦ, ᓄᓇᖃᖅᑳᖅᓯᒪᔪᓕᕆᔨᒃᑯᓐᓄᓪᓗ ᐊᒻᒪ ᐱᓕᕆᕕᒃᐳᑦ. ᑖᒃᑯᐊ 

ᐱᖓᓲᓪᓗᑎᒃ ᑕᐱᕇᒃᖢᑎᒃ ᐱᓕᕆᔾᔪᑎᒋᔭᖓᑦ. 

 

ᑖᒃᑯᐊ ᑲᑎᒪᔨᐅᑉ ᐊᐱᖅᑯᑎᖓ ᐱᔾᔪᑎᒋᓪᓗᒍ ᐅᖃᐅᓯᖃᓗᐊᕈᓐᓇᙱᒃᑲᓗᐊᖅᑐᖓ ᕿᒥᕐᕈᓇᓚᐅᖅᑎᓪᓗᒋᑦ 

ᐅᓂᒃᑳᖓ ᐱᓪᓗᒋᑦ. 

 

ᑮᓇᐅᔭᖅᑖᒃᑲᓐᓂᕐᓂᕐᒪᖔᑕ ᖃᐅᔨᒪᙱᑦᑐᖓ. ᐱᔨᔅᓯᖅᑎᒃᑯᑦ ᑲᓇᑕᒥ ᒐᕙᒪᑐᖃᒃᑯᓐᓂ ᑕᐃᒃᑯᐊ 

$242−ᒥᓕᐊᙳᕐᓂᐊᕐᓂᕋᖅᑕᐅᓚᐅᖅᑐᖅ ᑮᓇᐅᔭᑦ ᑕᐃᒃᑯᐊ ᖃᒃᑲᓐᓂᐊᒍᑦ ᑮᓇᐅᔭᓂᒃ ᐱᑕᖃᕐᓂᖅᐸᑦ. 

 

ᑕᐃᒃᑯᐊ ᑎᒍᓇᓱᑦᑎᐊᕋᔭᕐᒥᔭᕗᑦ ᓄᓇᕗᑦ ᑭᒡᒐᖅᑐᕐᓗᒍ. (ᑐᓵᔨᑎᒎᕈᓐᓂᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᖅᐸᐅᔾᔭᐅᓯᒪᔪᖅ ᑎᑎᕋᖅᓯᒪᔪᖅ 2022-2026 

ᐸᕐᓇᐅᑎᖏᓐᓂᒃ ᐅᖃᖅᓯᒪᔪᖅ ᐃᓕᓐᓂᐊᕐᕕᖕᒥ ᓂᕆᑎᑦᑎᓂᖅ ᑕᒪᓐᓇ ᑲᔪᓰᓐᓇᖁᓇᖅᑐᖅ ᐃᑲᔪᖅᓱᖅᑕᐅᓗᑎᒃ 

ᓄᓇᓕᖕᓂᒃ ᑐᙵᕕᓕᖕᓂᒃ.  

ᖃᓄᐃᑦᑐᑦ ᓇᓖᕌᕈᑏᑦ ᒫᓐᓇ ᐃᓱᒪᒃᓴᖅᓯᐅᕈᑕᐅᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᓄᓇᕗᒻᒥ ᐃᓅᓯᖃᑦᑎᐊᕐᓂᕐᒧᑦ ᐊᖏᕈᑦ 

$1.5−ᒥ $2 ᒥᓕᐊᓐ ᑮᓇᐅᔭᓄᑦ ᑎᑭᖦᖢᒍ ᐃᓕᓐᓂᐊᕐᕕᖕᒥ ᓂᕆᑎᑦᑎᓂᕐᒧᑦ ᑐᕌᖓᔪᑦ. ᐊᒥᐊᒃᑯᖃᕌᖓᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓕᓐᓂᐊᕐᕕᖕᒧᑦ ᓂᕿᑦᑎᐊᕙᐃᑦ ᐊᓯᖏᓐᓂᒃ ᐱᖃᑦᑕᖅᑐᒍᑦ. ᐊᒻᒪᓗ 2022-2023-

ᒥ $405,000 ᐃᓕᓐᓂᐊᕐᕕᖕᓄᑦ ᑐᓂᐅᖅᑲᖅᑕᐅᓚᐅᖅᓯᒪᔪᑦ ᐊᒻᒪᓗ ᐊᐃᑉᐸᖓ $2.49 ᒥᓕᐊᓐ ᑮᓇᐅᔭᑦ 

ᓄᓇᕗᒻᒥ ᐃᓕᓐᓂᐊᕐᕕᖕᓄᑦ ᐊᑐᐃᓐᓇᕈᖅᑎᑕᐅᓚᐅᖅᓯᒪᔪᑦ ᑎᓰᕝᕙ 2022-ᒥ. 

 

ᖄᒃᑲᓐᓂᐊᒍᑦ $20,000−ᑖᒃᑲᓐᓂᕐᓂᐊᖅᑐᑦ $65,000-ᒧᑦ ᑎᑭᓪᓗᒍ, ᐃᓕᓴᖅᑏᑦ ᐅᓄᕐᓂᖏᑦ ᒪᓕᓪᓗᒋᑦ. 

(ᑐᓵᔨᑎᒎᕈᓐᓂᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑭᖑᓪᓕᖅᐹᕆᓕᕐᓗᒍ. ᒪᒃᐱᖅᑐᒐᖅ H-7 

ᐊᑐᕈᒫᕐᓂᐊᖅᑐᓂᒃ, $266,000 ᓴᓂᕐᕙᒃᑕᐅᓯᒪᔪᑦ ᑲᒡᒍᑎᖃᙱᒃᑲᓗᐊᕐᒪᖔᑦ ᖃᐅᔨᓴᐅᑎᓄᑦ. ᒫᓐᓇ ᖃᓄᐃᑦᑐᑦ 

ᑲᒡᒍᑏᑦ ᖃᐅᔨᓴᖅᑕᐅᓯᒪᓕᖅᐸᑦ? ᐊᒻᒪᓗ ᑖᓐᓇ ᐊᑑᑎᖃᑦᑎᐊᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᒫᓐᓇ ᖃᐅᔨᓴᐃᔾᔪᑎᓂᒃ ᐃᒪᓐᓇ 

ᐋᖅᑭᒃᓯᒪᔪᓂᒃ ᐱᓯᒪᙱᑦᑐᒎᒐᓗᐊᖅ. ᐊᒻᒪ ᐊᑐᓕᖅᑎᑕᐅᓂᖓ ᒥᓂᔅᑕᐃᑦ ᐅᖃᐅᓯᖏᑎᒍᑦ ᓇᓗᓇᐃᖅᓯᖅᑲᐅᔪᖓ 

ᐱᖓᓱᑦ ᓄᓇᓖᑦ ᑕᐃᒃᑯᐊ ᐱᒋᐊᕈᑕᐅᓂᐊᖅᑐᑦ ᐊᒻᒪᓗ ᑕᐃᑲᙵᑦ ᐊᓯᖏᓐᓄᑦ ᐊᑐᓕᖅᑎᑕᐅᓗᑎᒃ. ᒪᑯᐊ ᑳᓐᓱᐃᑦ 

ᑕᑯᔪᒪᔭᕗᑦ ᐃᒡᓕᐊᒃᑯᑦ, ᐃᕕᐊᖏᒃᑯᑦ, ᐳᕙᒃᑯᓪᓗ ᑳᓐᓱᖃᙱᒃᑲᓗᐊᕐᒪᖔᑦ. (ᑐᓵᔨᑎᒎᕈᓐᓂᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᒃᑲ ᒪᓕᒡᓗᒋᑦ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒃᓴᖃᐅᕌᓂᒃᑲᒪ, ᐃᓛᒃ, ᒪᕐᕉᖕᓂᖃᐃ. (ᑐᓵᔨᑎᒍᓕᖅᑐᖅ) ᑖᒃᑯᐊ 

ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦᑕ ᐋᖅᑭᒃᑕᐅᓯᒪᖕᒪᑕ 2026-2027−ᒧᑦ ᑎᑭᓪᓗᒍ ᑭᓯᐊᓂ 

ᑕᐃᒪᐃᒃᑲᓗᐊᖅᑎᓪᓗᒍ ᑖᒃᑯᐊ ᐅᓄᖅᓯᕚᓪᓕᖅᑎᑕᐅᓯᒪᙱᑦᑐᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑐᑭᓯᐅᒪᓂᕋ ᒪᓕᒃᖢᒍ ᑕᒪᓐᓇ 

ᓇᓗᓇᐃᖅᑕᐅᓯᒪᙱᑦᑐᖅ ᑭᙴᒪᔭᐅᓂᕋᖅᑕᐅᓗᓂ ᑭᙴᒪᔭᐅᒃᐸᑦ ᐃᓱᒪᒃᓴᖅᓯᐅᕈᑎᒋᓕᕐᓂᐊᖅᑕᕗᑦ 

ᐊᖏᓪᓕᒋᐊᖅᑕᐅᓂᐊᕐᒪᖔᑦ ᐅᕝᕙᓘᓐᓃᑦ ᓱᕐᕋᒃᑕᐅᙱᓪᓗᓂ. (ᑐᓵᔨᑎᒎᕈᓐᓂᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓄᓇᓕᖕᓂ ᐊᑐᖅᑕᐅᑦᑎᐊᖃᑦᑕᕐᒪᑦ ᐃᓚᖏᓐᓂᒃ, ᐃᓚᖏᓐᓂᓗ 

ᐊᑐᖅᑕᐅᙱᓐᓂᖅᓴᐅᕙᒃᖢᓂ. ᓄᖑᑕᐅᕌᓂᖃᑦᑕᖅᑰᙱᒻᒪᑦ ᑖᓐᓇ $10,000-ᖑᖃᑦᑕᕐᒪᑦ ᕼᐊᒻᓚᑦ−ᒧᑦ 

ᑐᓂᔭᐅᔪᖅ. ᐊᑯᓂᑲᓪᓛᓗᒃ ᑖᓐᓇ ᓱᖁᓯᖅᓯᒪᙱᒻᒪᑦ. ᕿᒥᕐᕈᔭᐅᓯᒪᕗᖃᐃ ᖁᒻᒧᒋᐊᖅᑕᐅᔪᒪᓪᓗᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᒫᓐᓇᒧᓪᓕ ᐊᖏᒡᓕᒋᐊᖅᑕᐅᒋᐊᖃᕐᓂᖓᑕ ᒥᒃᓵᓄᑦ 

ᑐᓴᖅᑎᑕᐅᓯᒪᙱᓐᓇᑉᑕ. ᑎᐊᓈᐃᑦᑑᕗᖅ ᒫᓐᓇᐅᔪᖅ. ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒐᕙᒪᒃᑯᓪᓗ ᓄᓇᕗᑦ ᑐᙵᕕᒃᑯᑦ ᐊᖏᖃᑎᒌᓚᐅᖅᓯᒪᖕᒪᑕ ᐳᕙᒡᓗᖕᓇᐅᑉ 

ᒥᒃᓵᓄᑦ ᑲᒪᔪᒪᓪᓗᑎᒃ ᓄᓇᕗᒻᒥ. ᑖᓐᓇ ᖃᓄᐃᓕᖓᓕᖅᐸ ᒫᓐᓇᒧᑦ ᑎᑭᖦᖢᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᑎᓕᐅᖃᑎᒋᓚᐅᖅᓯᒪᒐᑦᑎᒃᑯᓂᒃᑯᐊ 

ᑐᓴᐅᒪᔾᔪᑎᓂᒃ ᐊᒥᖅᑳᖃᑎᒋᓂᐊᕐᓗᑎᒃᑯᑦ. ᑕᒪᓐᓇ ᐃᑲᔫᑕᐅᔪᓐᓇᖅᑐᖅ ᑐᙵᕕᒃᑯᑦ ᑕᐃᒃᑯᐊ ᐱᖃᑎᒋᓗᑎᒃᑯᑦ 

ᐳᕙᒡᓗᖕᓂᖅ ᐱᓪᓗᒍ. ᐊᒻᒪᓗ ᐊᕕᒃᑐᖅᓯᒪᔪᓄᑦ ᐊᐅᓚᔾᔭᐃᔾᔪᑏᑦ ᐸᕐᓇᐅᑎᖏᑦᑎᒎᖃᑦᑕᖅᓯᒪᖕᒥᔪᒍᑦ ᑐᙵᕕᒃᑯᑦ 

ᐱᖃᑎᒋᓪᓗᒋᑦ. ᑭᓯᐊᓂ, ᑕᒡᕗᖓ ᐊᖏᕈᑏᑦ ᑕᒡᕙᐅᖕᒪᑕ ᒫᓐᓇ ᐱᔭᕐᓂᕐᓂᖅᓴᒥᒃ ᐃᖅᑲᓇᐃᔭᖃᑎᖃᖃᑦᑕᓕᖅᑐᒍᑦ 

ᑐᙵᕕᒃᑯᑦ. ᓲᕐᓗ ᐳᕙᒡᓗᖕᓂᖅ ᑕᒪᓐᓇ ᐊᒥᓱᓄᑦ ᐋᓐᓂᐊᑖᕆᔭᐅᓐᓂᖅᐸᑦ. ᐊᒻᒪᓗ ᖁᔭᓕᕕᒡᔪᐊᖅᖢᑎᒃᑯᑦ 

ᑐᙵᕕᒃᑯᑦ ᑕᒪᑐᒥᖓ ᐱᓕᕆᐊᖃᕐᒪᑕ. ᑲᒪᒋᔭᕆᐊᖃᕋᑦᑎᒃᑯᑦ ᐊᒻᒪᓗ ᐱᓕᕆᐊᕇᓐᓇᕐᓗᑎᒃᑯᑦ ᓄᓇᕗᓕᒫᕐᒥ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᑐᑭᓯᓇᖅᓯᑎᒋᐊᒃᑲᓐᓂᕐᓗᒍ, ᖃᔅᓯᓂᒃ ᓄᓇᕗᑦ ᒐᕙᒪᒃᑯᑦ ᑮᓇᐅᔭᓂᒃ 

ᓴᓂᕐᕙᐃᓚᐅᖅᐸᑦ ᐳᕙᒡᓗᖕᓂᖅ ᑲᒪᒋᔭᐅᔪᓐᓇᖁᓪᓗᒍ? ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᓄᓇᕗᑦ ᑐᙵᕕᒃᑯᑦ ᑎᑎᕋᖅᓯᒪᔪᖏᓐᓂᒃ 

ᐱᓯᒪᙱᑦᑐᖓ. $27 ᒥᓕᐊᙳᕙᓪᓚᐃᓚᐅᖅᑐᓂᒃᑯᐊ ᑮᓇᐅᔭᑦ ᐊᒻᒪᓗ ᑕᐃᒃᑯᐊ ᐊᖏᕈᑏᑦ 

ᐊᑎᓕᐅᖅᑕᐅᓯᒪᓕᖅᑎᓪᓗᒋᑦ ᐊᕕᒃᑐᖅᓯᒪᔪᓄᑦ ᐊᐅᓚᔾᔭᐃᔾᔪᑏᑦ ᐸᕐᓇᐅᑎᖏᑦ ᐱᓕᕆᐊᕆᓂᐊᖅᑕᕗᑦ. 

ᓄᖅᑲᖓᓚᐅᑲᒃᖢᓂ ᑕᐃᓐᓇ. ᐊᒻᒪᓗ ᑐᙵᕕᒃᑯᑦ ᑮᓇᐅᔭᓕᖅᓯᓂᐊᕐᓂᕐᒧᑦ ᐸᕐᓇᐅᑎᓂᒃ ᐋᖅᑭᒃᓱᐃᕙᓪᓕᐊᔪᒍᑦ. 

ᓲᕐᓗᖃᐃ ᓄᓇᓕᖕᓂ ᖃᐅᔨᓴᐃᖃᑦᑕᕐᓗᑕ ᑐᙵᕕᒃᑯᑦ ᐱᖃᑎᒋᓗᑎᒃᑯᑦ. $27.5 ᒥᓕᐊᓐ ᑮᓇᐅᔭᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᐊᒻᒪ ᐊᕐᕌᒎᒃ ᒪᕐᕉᒃ ᐅᕝᕙᓘᓐᓃᑦ ᐱᖓᓲᖅᑰᓕᖅᑐᑦ ᓄᓇᕗᑦ ᑐᙵᕕᒃᑯᓂᒃᑯᐊ ᐅᓪᓗᒥᒧᑦ 

ᑎᑭᖦᖢᒍ $27 ᒥᓕᐊᓐᓂᒃ ᑮᓇᐅᔭᓂᒃ ᐱᓚᐅᖅᓯᒪᖕᒪᑦ ᖃᔅᓯᓂᑭᐊᖅ ᒐᕙᒪᒃᑯᑦ ᐱᓯᒪᓕᖅᐸᑦ ᑖᒃᑯᓇᙶᖅᑐᓂᒃ. 

ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) $2 ᒥᓕᐊᓐᓂᒃ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐅᓄᙱᑦᑑᒐᓗᐊᑦ. ᐳᕙᒡᓗᖕᓂᕐᒥᒃ ᐱᑕᖃᕈᓐᓂᖅᐸᑦ $2 ᒥᓕᐊᓐ 

ᐅᓄᙱᑦᑐᓪᓛᓗᐃᑦ ᐊᕐᕌᒎᓐᓄᒃ ᒪᕐᕉᖕᓄᒃ, ᐱᖓᓱᓄᑦ. ᒪᒃᐱᖅᑐᒐᖅ 5-ᒦᑦᑐᒍᑦ. ᐊᐱᖅᑯᑏᑦ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᕐᕌᒍᓪᓗᐊᖑᓕᖅᑐᖃᐃ ᓄᓇᕗᒻᒥ ᐅᖁᒪᐃᓐᓂᓂᐊᕐᕕᖕᒧᑦ 

ᐊᖓᔪᖅᑳᖅ ᓇᓗᓇᐃᖅᓯᓚᐅᖅᓯᒪᖕᒪᑦ ᐅᕙᒡᓗᓕᖅᑑᖕᒪᑕᒎᖅ ᐅᓄᖅᑐᑦ ᐸᖕᓂᖅᑑᒥ. ᖃᓄᐃᓕᖓᓕᖅᐸᑭᐊᖅ 

ᑕᒪᓐᓇ ᐳᕙᒡᓗᖕᓂᖅ ᓄᓇᕘᓕᒫᖅ ᑕᑯᓐᓇᕐᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᓄᓇᕘᓕᒫᖅ ᑕᑯᓐᓇᕐᓗᒍ ᐊᑕᐅᓯᕐᒥᒃ ᐱᑕᓕᒃ 

ᐸᖕᓂᖅᑑᕐᒥ, ᑭᓯᐊᓂᑦᑕᐅᖅ ᐳᕙᒡᓗᒃᑐᖃᕐᒥᔪᖅ, ᐳᕙᒡᓗᒃᑐᖃᐅᕐᒥᔪᖅ ᓄᓇᓕᖕᓂ, ᓄᓇᕘᓕᒫᐸᓗᖕᒥ. ᐃᒫᒃ, 

ᓄᓇᕗᑉ ᓄᓇᓕᖁᑎᖏᓐᓂᒃ. ᑕᒪᓐᓇ ᐳᕙᒡᓗᖕᓂᖅ ᐃᓛᒃ, ᐅᓄᖅᑐᑦ ᐊᑕᐅᑦᑎᒃᑰᕌᖓᑕ ᑕᐃᒃᑯᐊ ᓄᓇᓖᑦ 

ᐳᕙᒡᓗᒃᑐᖁᑎᖃᐅᖅᑐᑦ ᐃᑲᔪᖃᑦᑕᖅᑕᕗᑦ. ᐳᕙᒡᓗᖕᓂᖅ ᐅᖃᐅᓯᕆᓪᓗᒍ, ᑕᐃᒪᐃᓕᓲᖑᖕᒪᑕ ᐃᓂᒃᑭᐅᓗᐊᕌᖓᒥᒃ 

ᐃᒡᓗᒥᒃ ᐊᒃᖢᓗᐊᖅ ᓂᕿᑦᑎᐊᕙᖃᙱᖦᖢᑎᒃ ᓲᕐᓗ ᓄᓇᕗᒻᒥᐅᓂᒃ ᐊᒃᑐᐃᓂᖃᓪᓚᕆᖕᒪᑦ.  

 

ᑕᐃᒪ ᓄᓇᕗᑦ 3000 ᐃᒡᓗᕐᔪᐊᓕᐅᕐᓂᖅ ᓴᖅᑭᓕᓚᐅᖅᓯᒪᕙᕗᑦ ᐊᒻᒪᓗ ᓂᕿᑖᖅᑎᑦᑎᖃᑦᑕᕐᓂᖅ 

ᐊᐅᓚᔾᔭᒃᑕᐅᒋᐊᓚᐅᖅᓯᒪᔪᖅ ᐋᖅᑭᒋᐊᕈᑎᒋᓇᓱᒃᑲᑦᑎᒃᑯᑦ ᑕᒪᒃᑯᐊ ᐊᖅᑯᑎᒋᓪᓗᑎᒃᑯᑦ ᐳᕙᒡᓗᖕᓂᖅ 

ᐱᔾᔪᑎᒋᓪᓗᒍ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 



ᓇᒡᒐᔾᔭᐅ, ᕕᕝᕗᐊᕆ 27, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

65 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑐᑭᓯᑎᒃᑲᓐᓂᕋᑦᑎᒍᑦ. (ᑐᓵᔨᑎᒎᓕᖅᑐᖅ) ᐅᓪᓗᒥᒧᑦ ᑎᑭᖦᖢᒍ 

ᑲᓇᑕᐅᑉ ᒐᕙᒪᒃᑯᖏᓐᓂᒃ ᖃᔅᓯᓂᒃ ᑮᓇᐅᔭᖅᑖᖅᓯᒪᕙᑦ ᓄᓇᕗᑦ ᒐᕙᒪᒃᑯᑦ ᑖᒃᑯᐊ, ᑖᓐᓇ ᐱᓕᕆᕕᓯ 

ᐱᓕᕆᐊᖃᕈᓐᓇᕐᓂᐊᕐᒪᑕ ᒪᒥᑦᓰᓗᑎᒡᓗ ᐳᕙᒡᓗᖕᓂᕐᒥᒃ ᓄᓇᕗᑉ ᐃᓗᐊᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᕐᕌᒍᑕᒫᑦ ᑮᓇᐅᔭᖅᑖᕆᖃᑦᑕᖅᑕᕗᑦ $1 

ᒥᓕᐊᓐᓃᖃᑦᑕᖅᑐᑦ ᑮᓇᐅᔭᓂᒃ. THIF−ᒃᑯᓐᓃᙶᖅᖢᓂ ᓲᕐᓗ ᐅᑭᐅᖅᑕᖅᑐᒥ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᑦᑕ 

ᐊᖏᕈᑎᖏᑦᑎᒎᖅᖢᑎᒃ ᑮᓇᐅᔭᓕᖅᑕᐅᖃᑦᑕᖅᑐᑦ. 

 

ᑖᒃᑯᐊ ᑮᓇᐅᔭᑦ ᐅᑭᐅᖅᑕᖅᑐᒥ ᒐᕙᒪᐅᓪᓗᑕ ᐱᖓᓲᓪᓗᑕ ᖄᒃᑲᓐᓂᐊᒍᑦ ᑮᓇᐅᔭᖅᑖᕐᕕᒋᖃᑦᑕᖅᑕᕗᑦ. ᑕᒪᒃᑯᐊ 

ᐱᕐᔪᐊᖑᔪᑦ ᐱᓕᕆᐊᕆᖃᓯᐅᑎᔪᓐᓇᕐᓂᐊᕋᑦᑎᒃᑯᑦ. ᓲᕐᓗᖃᐃ ᐳᕙᒡᖢᖕᓂᖅ ᐊᒻᒪᓗ ᓱᓕ ᑲᓇᑕᐅᑉ ᒐᕙᒪᒃᑯᖏᓐᓂᒃ 

ᑭᐅᔭᐅᓚᐅᙱᑦᑐᒍᑦ. ᐊᒻᒪᓘᓐᓃᑦ ᐅᓄᒃᑲᓐᓂᖅᑐᓂᒃ ᑮᓇᐅᔭᖅᑖᖅᑎᑕᐅᒃᑲᓐᓂᕐᓂᐊᕐᒪᖔᑦᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᒻᒪᓗ ᖃᓄᐃᓕᖓᓕᖅᐸᖅᑲᐃ ᒐᕙᒪᒃᑯᑦ 

ᐊᖏᕈᑎᓕᐊᕆᓯᒪᔭᖏᑦ ᓄᓇᕗᑦ ᑐᙵᕕᒃᑯᑦ ᐳᕙᒡᓗᖕᓂᖅ ᓄᓇᕗᒻᒥ ᑲᒪᒋᔭᐅᖁᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᑎᓕᐅᖅᑕᐅᓯᒪᓕᖅᑐᑦ ᑖᒃᑯᓄᖓ 

ᑐᙵᕕᒃᑯᓐᓄᑦ ᓄᓇᕗᑦ ᒐᕙᒪᒃᑯᖏᓐᓄᓪᓗ. ᐊᒻᒪᓗ ᐅᖃᒃᑲᓐᓂᕐᓗᖓ ᐸᖕᓂᖅᑑᓕᐊᕈᓐᓇᓚᐅᕋᒪ 

ᒫᓐᓇᕈᓘᓚᐅᖅᑐᖅ. ᐊᒻᒪᓗ ᑕᐃᓐᓇ ᐱᖃᑎᒋᓪᓗᑎᒃᑯᑦ ᑖᒃᑕ ᓵᓐ ᕌᒃᑕᐃᔪᓪ, ᐊᒻᒪᓗ ᖁᔭᓐᓇᒦᖅᖢᒋᑦ 

ᐸᖕᓂᖅᑑᕐᒥᐅᑕᐃᑦ ᒪᓕᒐᓕᐅᖅᑎᖓᓪᓗ ᑐᙵᓱᒃᑎᑕᐅᙳᐊᑕᖅᓯᓇᓚᐅᕋᑦᑕ. ᐊᒻᒪ ᑕᐃᑲᓂ ᐅᖃᐅᓯᖃᓚᐅᖅᖢᑕ 

ᐃᓅᓕᓴᐃᓂᖅ ᐱᓪᓗᒍ ᑭᓱᓂᒃ ᑭᙴᒪᔭᖃᕐᒪᖔᑦ. ᓄᓇᕗᑦ ᑐᙵᕕᒃᑯᑦᑕᐅᖅ ᐃᓚᐅᔪᓐᓇᓚᐅᕐᒥᔪᑦ 

ᑲᑎᒪᑎᑦᑎᑎᓪᓗᑕ. ᖁᔭᓐᓇᒦᖅᐸᒃᑲ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᑕᒪᓐᓇ ᖃᐅᔨᓴᕐᓂᖅ ᖃᓪᓗᓈᑐᑦ, ᐃᓄᒃᑎᑐᑦ ᓇᓗᓪᓗᒍ. 

(ᑐᓵᔨᑎᒎᓕᖅᑐᖅ) ᐋᓐᓂᐊᖅᑐᖃᕐᒪᖔᑦ ᖃᐅᔨᓴᕐᓂᖅ. (ᑐᓵᔨᑎᒎᕈᓐᓃᖅᑐᖅ) ᑕᐃᒪ ᓄᓇᓕᖕᓄᑦ ᑕᒪᓐᓇ 

ᐃᖏᕐᕋᖁᒍᒥᓇᖅᓯᒪᓪᓚᕆᒻᒪᑦ ᖃᓄᐃᓕᖓᓕᖅᑲᓕ ᑕᒪᓐᓇ ᐅᓪᓗᒥᐅᔪᖅ ᓄᓇᓕᖕᓄᑦ ᓇᓕᐊᖕᓄᓪᓗ 

ᐸᕐᓇᒃᑐᒃᓴᐅᖕᒪᖔᔅᓯ ᖃᓄᐃᑉᐸᓪᓕᐊᓂᖏᑦ ᐋᓐᓂᐊᓕᐅᒥᔪᐃᑦ ᓄᓇᓕᖕᓂ ᓇᒥᑐᐃᓐᓇᖅ ᐊᔾᔨᒌᒥᒃ 

ᓇᐅᒃᑰᕈᑎᖃᖅᑐᐃᑦ ᐱᓕᖅᐸᒻᒪᑕ ᐳᕙᓪᓗᔾᔫᒥᓕᖅᑐᐃᓪᓗ. ᑕᐃᒫᖑᕙᖕᒪᑦ? ᑕᒪᓐᓇ ᖃᓄᐃᓕᖓᑦᑕᖅᑲ 

ᐊᐱᖅᑯᑎᒐ. ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᓄᓇᓕᖕᓄᑦ ᓄᓇᓕᖕᓂ ᖃᐅᔨᓴᐃᓂᖅ ᒫᓐᓇ 

ᐸᖕᓂᖅᑑᖅ ᑕᐃᓐᓇᐅᖦᖤᖅᐳᖅ, ᖃᐅᔨᓴᐃᕕᒋᔪᓐᓇᖅᑕᕗᑦ−ᔪᓇᖅᑕᕗᑦ. ᓱᓕ ᑭᓯᐊᓂ ᐃᓱᒪᓕᐅᕌᓂᒃᓯᒪᙱᑦᑐᒍᑦ 

ᑕᐃᒃᑯᓇᓪᓚᕆᒃ ᑕᐃᑯᙵᓪᓚᕆᖕᓂᐊᕐᒪᖔᑦᑕ ᐊᒻᒪᓗ ᑕᑯᓐᓇᕐᒥᔪᒍᑦ ᕿᑭᖅᑕᕐᔪᐊᖅ, ᑎᑭᕋᕐᔪᐊᖅ, ᑭᙵᐃᑦ, 

ᑕᐃᒃᑯᐊ ᐳᕙᒡᓗᖕᓂᖃᖃᑦᑕᖅᓯᒪᓂᑯᐃᑦ. ᐊᒻᒪᓗ ᑮᓇᐅᔭᖅᑐᕈᑎᖏᑦ ᑕᑯᓐᓇᕐᓗᑎᒃᑯᑦ ᐊᑑᑎᖃᑦᑎᐊᕐᒪᖔᖏᑦ. 

ᐊᒻᒪᓗ ᖃᓄᖅ ᐃᓛᒃ, ᐃᓚᖏᓂᒃᑯᐊ ᑲᑉᐱᐊᓱᒐᓚᓲᖑᖕᒪᑕ ᖃᐅᔨᓴᖅᑕᐅᔪᒪᑎᓪᓗᒋᑦ. ᑐᙵᓇᕐᓂᖅᓴᐅᔪᒪᔪᒍᑦ 

ᓄᓇᓕᓕᒫᑦ, ᐃᓛᒃ, ᓄᓇᖅᑲᑎᒌᓕᒫᑦ ᖃᐅᔨᓴᖅᑕᐅᖁᓪᓗᒋᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐊᐱᖅᑯᑎᒋᒋᐊᓕᕆᒻᒥᔭᕋ ᐅᓇ ᓄᓇᓖᑦ ᑕᐃᒪᙵᓂᖏᓛᒃ 

ᐆᑦᑑᑎᒋᒍᓐᓇᕋᒃᑯ ᓄᓇᒐᐃᓛᒃ. ᐅᓪᓗᒥᒧᑦ ᐃᖅᑲᓇᐃᔭᖅᑐᖃᐃᓐᓇᓕᒫᓕᕐᖓᑦ ᑕᒪᔅᓱᒧᖓ 

ᐃᖅᑲᓇᐃᔭᖅᑎᖁᑎᖃᐃᓐᓇᓕᖅᑐᓂ −ᕙᓗᒃᑐᓂ ᑕᐃᒪᐃᑦᑑᖃᑦᑕᕐᒪᑦ. 

 

ᓄᓇᓖᑦ ᑕᐃᒪᓐᓇ ᐱᑎᑕᐅᕙᓪᓕᐊᕙᑦ ᐅᕝᕙᓗ ᑕᒪᒃᑯᐊᑐᐊᖑᕙᑦ ᐃᖅᑲᓇᐃᔭᖅᑎᑖᖅᐸᓪᓕᐊᓂᒻᒥᒃ ᑕᒪᔅᓱᒥᖓ 

ᐱᔭᒐᖃᕐᓂᐊᖅᑐᒥᒃ ᖃᐅᔨᓴᕐᓂᖃᓚᐅᖅᑎᓪᓗᒋᑦ ᑭᓯᐊᓂ (ᑐᓵᔨᑎᒎᓕᖅᑐᖅ) ᐋᓐᓂᐊᖃᕐᓇᒫᖅ ᖃᐅᔨᓴᖅᑕᐅᓗᑎᑦ 

(ᑐᓵᔨᑎᒎᕈᓐᓃᖅᑐᖅ) ᒪᒥᐊᓇᖅ ᖃᓪᓗᓈᑎᑐᑦ ᑖᓐᓇ ᐃᓄᒃᑎᑐᑦ ᓇᓗᓪᓗᒍ ᖃᐅᔨᓴᕐᓂᕐᒥᒃ. ᖃᓄᐃᓕᖓᕙ? 

ᐃᖅᑲᓇᐃᔭᖅᑎᖁᑎᖃᖅᐸᓪᓕᐊᓕᖅᓯᒪᓂᖅ ᐊᐅᓚᔾᔭᔅᓯᒪᒻᒪᓪᓕ ᑕᐃᑲᓂ ᓄᓇᒋᔭᓐᓂ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᒃᑯᐊ ᖃᐅᔨᓴᕐᕕᐅᕙᑦᑐᑦ 

ᐅᖃᐅᓯᕆᕋᑖᖅᑕᖓᑦ ᐱᒻᒪᕆᐅᖅᑰᕐᒪᑦ. ᐃᒫᒃ ᓄᓇᓕᓐᓂ ᖃᐅᔨᓴᑐᐃᓐᓇᖅᐸᓪᓗᑕ 

ᐊᐅᓪᓚᓕᕐᓗᑕᓗ−ᑦᓱᓐᓇᙱᓐᓇᑦᑕ. ᐄ, ᐱᐊᓂᒃᐳᒎᓚᑐᐃᓐᓇᙱᓪᓗᑕ. ᐱᓕᕆᕙᓪᓕᐊᔭᕆᐊᖃᕋᑦᑕ 

ᖃᐅᔨᓴᕐᓂᐅᓛᖅᑐᒧᑦ. ᐊᒻᒪᓗ ᐃᑲᔪᖅᓱᖅᑕᐅᖏᓐᓇᖅᐳᑦ ᓄᓇᓖᑦ ᑭᖑᓂᐊᓂᐅᒐᓗᐊᖅ. 

 

ᑕᒪᒃᑯᐊ ᐳᕙᓪᓗᓐᓃᑦ ᑲᒪᒋᔭᐅᑦᓯᐊᖃᑦᑕᖁᓪᓗᒋᑦ ᓇᓕᐊᓐᓂᑐᐃᓐᓇᑦᓯᐊᖅ ᓄᓇᓕᒻᒥ. ᐊᐱᖅᑯᑎᐊᓄᑦ 

ᒪᓕᒐᓕᐅᖅᑎᐅᑉ, ᐃᖅᑲᓇᐃᔭᖅᑎᖃᐅᖅᑐᑦ ᐳᕙᓪᓗᒃᑐᑦ ᐱᓗᐊᖅᑐᒋᑦ ᖃᐅᔨᓴᖅᐸᑦᑐᓂᒃ ᓄᓇᓕᓕᒫᑦ 

ᖃᐅᔨᓴᕐᕕᐅᓯᒪᙱᑦᑑᒐᓗᐊᑦ ᑭᓯᐊᓂ ᐃᓕᓐᓂᐊᖅᑎᑦᓯᓂᖃᖅᓯᓐᓈᓲᖑᔪᒍᑦ ᑕᖅᑭᑦ ᓯᑕᒪᑦ ᐊᓂᒍᕌᖓᑦ, ᐱᖓᓱᑦ 

ᐊᓂᒍᕌᖓᑦ. 

 

ᑕᕝᕙ 2022-ᒥ, 48−ᓂᒃ ᐃᓕᓐᓂᐊᕐᓂᖃᓚᐅᖅᓯᒪᔪᒍᑦ ᐊᓯᖏᓐᓂᓪᓗ ᐃᓕᓐᓂᐊᕐᓂᖃᕈᒫᕐᓂᐊᖅᓱᓂ 

ᑕᖅᑭᒋᔭᑦᑎᓐᓄᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ. ᐃᒫᒃ ᖁᔭᓕᒋᐊᖃᓪᓚᕆᑦᑐᖓᑦᑕᐅᖅ ᑕᒪᔅᓱᒥᖓ 

ᓴᒃᑯᑕᐅᓯᒪᙱᒻᒪᑦ ᑕᐃᑲᓂ ᓄᓇᑦᑎᓐᓂ. ᑕᒪᓐᓇ ᑕᑯᓚᐅᓪᓚᖃᑦᑕᐸᒃᑲᒃᑯ ᑕᐃᑲᓃᑦᑐᖃᕐᓂᖓᓂᒃ 

ᐊᓪᓚᕝᕕᖃᓕᖅᓯᒪᓪᓗᓂ. ᖁᔭᓐᓇᒦᒃ, ᑖᓐᓇ ᑲᔪᓯᐅᒪᑎᑕᐅᓯᒪᖃᑦᑕᕐᒪᑦ ᐊᒻᒪ ᐊᓯᖏᓐᓂᒃ ᓄᓇᓕᓐᓂ 

ᑕᐃᒪᓐᓇᐃᑦᑐᖃᕈᓂ. 

 

ᐅᕗᖓ ᐊᓪᓗᕆᐊᕈᒪᔪᖓ. (ᑐᓵᔨᑎᒎᓕᖅᑐᖅ) ᐱᓕᕆᕝᕕᐅᑉ ᐸᕐᓇᐅᑎᖏᓐᓂᒃ (ᑐᓵᔨᑎᒎᕈᓐᓃᖅᑐᖅ) 

ᒪᑉᐱᖅᑐᒐᖓᓂ 156. ᒪᒃᑯᐊ ᐃᑲᔪᖃᑦᑕᕋᔅᓯ ᐅᓇ ᖃᓪᓗᓈᑎᑐᑦ ᐅᖃᓕᒫᕐᓗᒍ ᑕᕝᕙᓂ. (ᑐᓵᔨᑎᒎᓕᖅᑐᖅ) 

ᐱᓕᕆᕝᕕᐅᑉ ᐸᕐᓇᐅᑎᖓᓂᒃ (ᑐᓵᔨᑎᒎᕈᓐᓃᖅᑐᖅ) ᕿᑎᖓᓃᑦᑐᖅ ᐅᖃᖅᓯᒪᔪᖅ ᖃᓪᓗᓈᑐᑦ (ᑐᓵᔨᑎᒎᓕᖅᑐᖅ) 

ᐋᖅᑮᕙᓪᓕᐊᓗᓂ ᓄᓇᓕᓐᓂ ᖃᓄᐃᙱᑦᓯᐊᕐᓂᕐᒧᑦ ᐸᕐᓇᐅᑎᒥᒃ.  

 

ᓄᓇᕗᑦ ᖃᓄᐃᙱᑦᓯᐊᕐᓂᕐᒧᑦ ᐊᖏᕈᑎ ᐊᑐᖅᑎᑕᐅᓂᖓᓂᒃ. ᑖᓐᓇ ᐊᑯᓂᒃᑯᑦ ᑮᓇᐅᔭᖃᕈᑕᐅᒍᒫᕐᓂᐊᖅᓯᒪᖕᒪᑦ 

ᐃᑲᔪᑐᐃᒍᑕᐅᓗᓂ ᓄᓇᓂᓪᓗ ᐱᔨᔅᓯᕋᐅᑎᓂᒃ ᐃᑲᔪᖅᑐᐃᒍᑕᐅᓗᓂ. ᐊᒻᒪᓗ ᐆᒻᒪᐃᒃᑲᓐᓂᕈᑎᐅᓗᓂ 

ᖃᓄᐃᙱᑦᑎᓯᐊᓂᕐᒧᑦ, ᐃᓱᒪᓕᕆᓂᕐᒧᓪᓗ ᖃᓄᐃᙱᑦᓯᐊᕐᓂᕐᒧᑦ ᑐᕌᖓᔪᓂᒃ. 

 

(ᑐᓵᔨᑎᒎᕈᓐᓃᖅᑐᖅ) ᑖᓐᓇ ᑮᓇᐅᔭᖃᖅᑎᑕᐅᖃᑦᑕᕐᓂᐅᖃᑦᑕᖅᑐᖅ ᐃᑲᔫᑎᓪᓚᕆᖃᑦᑕᕐᖓᓂᓛᒃ. ᐅᓇᓕ 

ᐃᖅᑲᓇᐃᔭᕈᑎᔅᓴᓂᒃ ᐊᑭᓕᖅᓱᐃᔾᔪᑎᔅᓴᓂᒃ ᐱᑕᖃᖃᑦᑕᙱᒻᒪᖔᖅ ᓱᓕ. ᖃᐅᔨᓯᒪᒐᒪ ᕼᐊᒻᓚᐅᔪᑦ ᐃᒻᒥᓂᒃ 

ᐱᕈᖅᑎᑦᓯᒪᔭᒥᖕᓂᒃ ᐊᑭᓕᖅᓱᐃᓕᖃᑦᑕᕐᒪᑕ ᓂᕆᑎᑦᑎᓂᕐᒥᒃ, ᐱᔨᑦᑎᕋᕐᓂᕐᒥᒃ, ᐃᖅᑲᓇᐃᔭᖅᑎᖁᑎᖃᑲᐃᓐᓇᓂᕐᒥᒃ 

ᑖᓐᓇ ᐃᖏᕐᕋᑎᑦᑐᒍ. ᑕᐃᒪᓐᓇᐃᓕᖓᔪᖅᓱᓕᖃᐃ ᑕᒪᓐᓇᐃ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᒃᑯᐊ ᓄᓇᓕᓐᓂ ᖃᓄᐃᙱᑦᓯᐊᕐᓂᕐᒧᑦ 

ᐸᕐᓇᐅᑎ ᐱᓪᓗᒍ, ᑭᑐᒥᓪᓗ ᐱᓕᕆᕙᒻᒪᖔᑖ. ᓄᓇᓕᒻᒧᑦ ᐋᖅᑭᒃᑕᐅᕙᒻᒪᑦ. ᓄᓇᓖᑦ ᐅᖃᖃᑎᖃᖅᖢᑎᒃ 

ᐋᖅᑮᒐᓱᓐᓂᐊᕌᖓᒥᒃ ᐸᕐᓇᐅᑎᒥᖕᓂᒃ ᕿᒥᕐᕈᔭᐅᓂᖓᓕ ᐊᖏᕈᑎᐅᑉ, ᓄᓇᓕᐅᑉ ᖃᓄᐃᙱᑦᓯᐊᕐᓂᕐᒧᑦ 

ᑐᑭᒧᐊᑦᑎᑦᑎᔨᖏᑦ ᐃᖅᑲᓇᐃᔭᖅᑐᖁᑎᒋᔭᐅᕗᑦ ᐱᓕᕆᔪᓐᓇᖃᑦᑕᖁᑉᓗᒋᑦ ᓄᓇᓕᓐᓂ ᖃᓄᐃᙱᑦᓯᐊᕐᓂᕐᒧᑦ 

ᑮᓇᐅᔭᖃᕈᑎᐅᕙᑦᑐᓂᒃ ᐊᒻᒪ ᐅᓄᖅᓯᒋᐊᕈᒫᕐᓂᐊᖅᓱᑎᒍᑦ ᕿᒥᕐᕈᓂᖃᓚᐅᖅᑎᓪᓗᒍ. ᐄ, ᑖᓐᓇ ᑭᐅᔪᔅᓴᐅᕗᖅ 

ᐊᐱᖅᑯᑎᖕᓄᑦ. (ᑐᓵᔨᑎᒎᕈᓐᓂᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᖏᔪᒻᒪᕆᒻᒥᒃ ᐱᓕᕆᓪᓚᕆᓕᓯᐅᖑᖕᒪᑕ ᐊᖏᓈᖅᑐᒥᓂᐅᑎᓪᓗᒋᑦ 

ᐱᓕᕆᐊᔅᓴᐃᑦ ᑕᕝᕗᖓ ᓄᓇᓕᓐᓄᑦ ᐃᑲᔪᕈᑕᐅᓂᐊᖅᑐᐃᑦ, ᑳᒃᑐᓄᓪᓗ ᓂᕿᓕᐅᖅᑎᓄᓪᓗ, 

ᒪᒃᑯᐊᖑᖃᑦᑕᓯᐅᖑᖕᒪᑕ. ᖃᔪᖅᑐᑎᑦᑎᑎᓪᓗᒋᓪᓘᓐᓃᑦ ᑮᓇᐅᔭᖅ ᐊᖏᔪᑲᓪᓚᒃ ᐊᓂᕙᓪᓚᐃᕙᒻᒥᒻᒪᑦ ᕼᐊᒻᓚᒃᑯᑦ 

ᐱᕈᖅᑎᓯᒪᔭᖏᓐᓂᒃ. ᖃᐅᔨᖃᑦᑕᖅᓯᒪᒐᒃᑯ ᑖᓐᓇ ᐊᐱᖅᑯᑎᒋᓗᐊᕋᑖᖅᑲᕋ ᑕᐃᒪ.  

 

ᐅᕗᖓ ᐊᓪᓗᕆᐊᕈᒪᔪᖓ, ᑕᕝᕙᓂ ᐊᑎᑦᑎᐊᖓᓃᒻᒥᔪᖅ ᐅᖃᖅᓯᒪᒻᒪᑦ. (ᑐᓵᔨᑎᒎᓕᖅᑐᖅ) ᐱᓕᕆᕝᕕᑉ 

ᐸᕐᓇᐅᑎᖓᓂᒃ (ᑐᓵᔨᑎᒎᕈᓐᓃᖅᑐᖅ) ᑕᕝᕙᓂ ᒪᑉᐱᖅᑐᒐᕐᒦᑦᑐᖓ ᓱᓕ 156. ᖃᓪᓗᓈᑐᑦ ᑖᒃᑯᐊ ᐊᑐᐊᕐᒥᓗᒋᑦ. 

(ᑐᓵᔨᑎᒎᓕᖅᑐᖅ) ᓄᓇᓖᑦ ᐃᑲᔪᖅᓱᖅᑕᐃᓐᓇᕐᓗᒋᑦ ᓂᕆᑎᑦᓯᕈᑎᐅᕙᑦᑐᑦ ᓄᓇᓕᓐᓂ ᑲᑐᔾᔨᖃᑎᒋᔭᐅᔪᑦ 

ᐃᓚᒋᓗᒋᑦ. 

 

ᐃᑲᔪᖅᓱᖅᑕᐅᖏᓐᓇᕐᓗᑎᒃ ᓄᓇᓕᓐᓂ ᓂᕆᑎᑦᓯᕙᓐᓂᐅᔪᐃᑦ, ᓄᓇᓕᓐᓂ ᑮᓇᐅᔭᖃᖅᑎᑕᐅᕙᙱᑦᑐᑦ 

ᕼᐊᒻᓚᒃᑯᓐᓂ, ᐃᓕᓐᓂᐊᖅᑐᓕᕆᔨᒃᑯᓐᓂᓪᓗ ᐱᓕᕆᖃᑎᖃᕐᓗᓂ. ᐊᒻᒪᓗ ᖃᓄᖅ ᐱᕚᓪᓕᕈᑎᑦᓴᒧᑦ 

ᐃᓕᓐᓂᐊᕐᕕᓐᓂ ᓂᕆᑎᑦᓯᓂᐅᕙᑦᑐᑦ ᓄᓇᕗᓕᒫᒥ. 

 

(ᑐᓵᔨᑎᒎᕈᓐᓃᖅᑐᖅ) ᐱᐅᔫᒻᒪᓂᓛᒃ ᑖᓐᓇ. ᑭᓯᐊᓂ ᐅᓇ ᐃᓚᖓᓂᒃ ᐃᑲᔪᕐᓂᖃᓗᐊᖅᑰᖃᑦᑕᙱᒻᒪᑦ ᒪᒃᑯᐊ 

ᓂᐅᕕᕐᕕᒃ, ᐃᓛᒃ, ᓂᐅᕕᕐᕕᖃᐅᖅᑐᑎᒍᑦ ᓄᓇᓕᓐᓂ ᐊᑕᐅᓯᐅᙱᑦᑐᒥᒃ ᑎᑭᓴᐃᓂᖅᓴᐅᖃᑦᑕᓯᐅᖑᓕᕐᖓᑕ 

ᐅᓪᓗᒥᐅᓕᖅᑐᖅ ᐅᒥᐊᕐᔪᐊᒃᑰᖅᑎᓪᓗᒋᑦ. ᑖᓐᓇ ᑮᓇᐅᔭᖅ ᑐᓂᔭᐅᓯᒪᔪᖅ ᐱᕚᓪᓕᕈᑎᔅᓴᖅ ᑕᐅᓄᖓᖔᖅ 

ᐃᓕᖓᓂᖅᓴᐅᓕᕐᓂᖓᓂᒃ ᑕᑯᓇᖅᓯᕙᓪᓕᐊᑐᐃᓐᓇᖅᓯᒪᒻᒥᒻᒪᑦ. ᐱᔾᔪᑎᖃᑦᑎᐊᖅᑑᒐᓗᐊᖅ ᐊᖏᓂᖅᓴᒥᒃ 

ᓂᕿᑖᕈᓐᓇᕐᓂᐊᕐᖓᑕ, ᓂᕆᑎᑦᑎᔪᓐᓇᕐᓂᐊᕐᖓᑕ ᐊᑯᓂᐅᓂᖅᓴᖅ ᐱᔾᔪᑎᖃᑦᑎᐊᖅᑑᒐᓗᐊᖅ. 

 

ᑭᓯᐊᓂ, ᑖᓐᓇ ᑮᓇᐅᔭᖅ ᓄᓇᕘᒧᑦ, ᐃᓛᒃ, ᓄᓇᓕᑦᑎᓐᓄᑦ ᑐᓂᔭᖅ ᓂᐅᕕᐅᑎᖓᑦ ᑕᐅᓄᖓ 

ᑐᙵᓂᖅᓴᐅᖃᑦᑕᓕᕐᓂᖓᓂᒃ ᐃᒻᒪᖃ ᐱᔾᔪᑎᖃᑦᑎᐊᕐᒥᔪᖅ ᐆᒥᖓ ᑕᐃᒃᑯᐊ ᓂᕿᑦᑎᐊᕙᐃᑦ ᓂᕈᐊᖅᑕᐅᓯᒪᔪᑦ 

ᐃᓕᔅᓯᓐᓄᑦ, ᐃᕝᕕᑦ ᐃᖅᑲᓇᐃᔭᖅᑎᖁᑎᖏᓐᓄᑦ, ᓂᕆᐊᖅᑕᐅᓯᒪᔪᑦ ᓄᓇᓕᓐᓂ ᐃᒻᒪᖃ ᓂᐅᕕᕐᕕᓐᓂ 

ᐱᑕᖃᖃᑦᑕᓗᐊᙱᓐᓂᑯᖏᓐᓄᑦ ᓇᓗᓇᐃᖅᑐᖅᓯᒪᔭᐅᖃᑦᑕᒥᒻᒪᑕ ᓂᕿᑦᑎᐊᕙᐃᑦ ᖃᓄᐃᑦᑑᓂᖏᓐᓂᒃ. 

ᓂᐅᕕᕐᕕᓐᓂ ᐃᒻᒪᖃ ᐱᑕᖃᓗᐊᙱᓐᓂᖓᓄᑦ. ᑕᐅᓄᖓ ᑮᓇᐅᔭᖅ ᐃᑲᔫᑎᒐᓗᐊᓯ. ᑕᐅᓄᖓ ᖃᓪᓗᓈᓄᑦ 

ᑐᓐᓂᖅᓴᐅᖃᑦᑕᓕᖅᑐᖅ ᐅᓪᓗᒥᐅᓕᖅᑐᖅ. 

 

ᑖᓐᓇ ᐃᒻᒪᖃ, ᐃᓛᒃ, ᖃᓄᖅ ᑕᑯᓯᒪᔭᓐᓂᒃ ᐅᖃᐅᓯᖃᑐᐃᓐᓇᖅᑐᖓ.  

 

ᑭᓯᐊᓂ ᐃᓯᖅᑎᑦᑎᒍᒥᓇᖃᑦᑕᕋᓗᐊᕐᒥᒻᒪᑦ ᑕᒪᒃᑯᓄᖓ ᓄᓇᓕᔅᓯᓐᓂ ᓂᐅᕕᕐᕕᐅᔪᓄᑦ, ᐱᒐᓱᐊᖃᑦᑕᕐᓂᖏᑦᑕᐅᖅ 

ᐱᔾᔪᑎᒋᓪᓗᒋᑦ.  

 

ᑖᓐᓇ ᕿᒥᕐᕈᔭᐅᑲᓂᕐᓗᓂ ᑕᑯᓇᑦᑕᐅᒋᐊᑦᑕᑲᓛᓕᖅᑯᓪᓕᑭᐊᖅ. ᑕᐃᒪᐃᓕᔾᔪᑎᒋᑐᐃᓐᓇᓕᖅᑲᕋ ᑭᖑᓪᓕᐹᖅᑕᕋ 

ᑖᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᒪᓕᒐᓕᐅᖅᑎᐅᑉ ᐅᖃᖅᑖᓄᑦ, 

ᐅᖃᔾᔪᐃᓲᖑᙱᓇᑦᑕ ᑮᓇᐅᔭᖅᑖᖅᑎᑕᑦᑎᓐᓂᒃ ᐃᓕᓐᓂᐊᕐᕕᓂᒃ ᓲᕐᓗ ᓇᒥ ᓂᐅᕕᖅᑐᑦᓴᐅᒻᒪᖔᕐᒥᒃ ᓂᕿᓂᒃ. 

 

ᑭᓯᐊᓂ ᐃᓕᑕᕆᒐᓗᐊᖅᖢᑎᒍ ᑕᒪᒃᑯᐊ ᑮᓇᐅᔭᐃᑦ ᓂᕿᑖᕈᑎᑦᓴᐃᑦ ᐱᒻᒪᕆᐅᒻᒪᑕ, ᐃᑲᔪᓪᓚᕆᑉᐸᒻᒪᑕ 

ᐃᓕᓐᓂᐊᖅᑎᓂᒃ ᖃᐅᔨᒪᓪᓗᑕᓗ ᓂᖀᑦ, ᓂᕿᑦᓴᖃᑦᓯᐊᐸᑎᓪᓗᒋᑦ ᓄᑕᖅᑲᑦ ᐃᓕᓐᓂᐊᑦᓯᐊᓂᖅᓴᐅᓲᖑᒻᒪᑕ, 

ᐅᐸᑦᓯᐊᓂᖅᓴᐅᖃᑦᑕᓲᖑᓪᓗᑎᓪᓗ. 

 

ᒥᔅ ᒍᕌᔅ, ᐅᑎᖅᑎᒋᐊᓖᑦ. ᐃᓛᒃ ᐃᑲᔪᕆᐊᕈᑏᑦ ᐃᓕᓐᓂᐊᖅᑎᓄᑦ ᐱᑕᖃᐃᓐᓇᖅᑐᑦ, ᐊᐅᓚᑉᐸᒃᑲᑦᑎᒍ ᑕᒪᒃᑯᐊ.  

ᐅᓄᕐᓂᖅᓴᓂᒃ ᕿᓃᓐᓇᕋᓱᑉᐸᒻᒥᔪᒍᑦ ᐃᑲᔫᑎᑦᓴᓄᑦ. 

 

ᐅᖃᖅᑲᐅᒐᓗᐊᕐᒥᔪᖓ. ᖁᔭᓐᓇᒦᓪᓚᕆᑦᑕᒃᑲᓗ ᒐᕙᒪᑐᖃᒃᑯᑦ ᑕᐃᒪᐃᒍᓐᓇᖅᑎᔅᓯᓯᒪᒻᒪᑕ. ᒪ’ᓇ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐊᑎᖁᑎᖃᕈᓐᓃᕋᒪ ᐋᓐᓂᐊᖅᑐᓕᕆᓂᕐᒧᑦ. ᒥᔅᑐ ᒪᓕᑭ. ᓇᐅᒃ, ᒪᒥᐊᓇᖅ. 

ᐋᓐᓂᐊᖅᑐᓕᕆᓂᖅ H5 ᐊᐅᓚᔾᔪᑎᑦ ᓂᕈᐊᕈᑕᐅᓂᐊᖅᑐᖅ $26,553,00.00. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᒪᑉᐱᒐᖓ 8: 6 ᑭᖑᓪᓕᖅᐹᖅ ᑖᒃᑯᐊ ᐋᓐᓂᐊᖅᑐᓕᕆᓂᕐᒥᒃ. 

ᐱᔨᑦᓯᕋᐅᑏᑦ ᐋᓐᓂᐊᖅᑐᓕᕆᓂᕐᒥᒃ, ᒥᔅᑐ ᓴᒻᒧᖅᑐᖅ. 

 

ᓴᒻᒧᖅᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑮᓇᐅᔭᖅᑐᕈᑏᑦ ᐊᐅᓪᓚᕈᔾᔨᕙᑦᑐᓄᑦ 

ᐊᑦᓯᕚᓪᓕᕈᑕᐅᓯᒪᔪᑦ ᒐᕙᒪᑐᖃᒃᑯᓐᓂᒃ ᑖᒃᑯᐊᓪᓗ ᐊᐅᓪᓚᕈᔾᔨᕙᑦᑐᑦ ᐱᓗᐊᖅᑐᒥᒃ ᐃᓐᓇᕐᓂᒃ. 

 

ᐊᓯᔾᔨᖅᓯᒪᓕᖅᐹ ᓄᑖᖅ ᑮᓇᐅᔭᖃᖅᑎᑦᓯᒍᑎᐅᓂᐊᖅᑐᖅ ᐊᖏᕈᑎᖃᓕᕐᓂᖓᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐋᒃᑲ, ᐊᓯᔾᔩᓯᒪᙱᓚᒍᑦ ᐊᑐᐊᒐᕆᔭᑉᑎᓐᓂᒃ 

ᓱᓕ. ᑭᓯᐊᓂᑦᑕᐅᖅ, ᐊᖏᖅᓯᒪᕗᒍᑦ ᕿᒥᕐᕈᓛᓂᐊᕈᒪᓪᓚᕆᔅᓱᑕ ᐊᑐᐊᒐᕆᔭᑦᑎᓐᓂᒃ ᐋᓐᓂᐊᕕᓕᐊᕈᔾᔨᓂᐅᕙᑦᑐᒧᑦ 

ᑭᖑᖅᑕᐅᓯᒪᓂᖓᓄᑦ. 

 

ᐊᒻᒪᓗ ᑭᓱ ᓇᐅᒃᑯᑦ ᐋᖅᑭᒋᐊᕈᓐᓇᕐᒪᖔᑦ ᕿᒥᕐᕈᓯᒪᔪᒍᑦ, ᑖᓐᓇ ᐱᓕᕆᐊᕆᕙᓪᓕᐊᓂᐊᖅᑕᓄᑦ. ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᓴᒻᒧᖅᑐᖅ.  

 

ᓴᒻᒧᖅᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᓐᓇ ᐸᕐᓇᐅᑎ ᐅᖃᖅᓯᒪᒻᒪᑦ; ᐃᓚᖓᑦ ᐱᓕᕆᕝᕕᐅᑉ 

ᓯᕗᓪᓕᐅᔾᔭᖓᓂᒃ 2023-2024−ᒧᑦ, ᕿᒥᕐᕈᓛᕐᓂᐊᕐᓗᑎᒃ ᑖᒃᑯᐊ ᐋᓐᓂᐊᕕᓕᐊᕈᔾᔨᕙᓐᓂᕐᒧᑦ ᐊᑐᐊᒐᖅ 

ᐃᑲᔪᖅᓱᖅᑕᐅᓂᖅᓴᐅᖁᑉᓗᒋᑦ ᐃᓚᒌᑦ ᐳᓛᕆᐊᖅᑎᑕᐅᓯᒪᔪᑦ ᐸᐃᕆᕕᐅᕙᑦᑐᓂᒃ ᓇᔪᒐᐅᕙᑦᑐᓂᒃ. 

 

ᑕᒪᒃᑯᐊ ᐊᑐᐊᒐᐃᑦ ᑐᕌᖓᓂᐊᕆᕙᑦ ᐊᐅᓪᓚᖅᐸᑦᑐᓄᑦ ᓄᓇᕘᑉ ᐃᓗᐊᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᒪᐃᓐ. 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐋᒃᑲ. ᐱᓕᕆᐊᕆᕙᓪᓕᐊᔭᕗᑦ ᑖᑦᓱᒪᖓᑦ 

ᕿᒥᕐᕈᓂᕗᑦ ᑕᒪᐃᓐᓄᑦ ᐋᓐᓂᐊᕕᓕᐊᖅᐸᑦᑐᓕᒫᑦ ᐅᕝᕙᓗ ᐋᓐᓂᐊᕕᒻᒦᑎᑕᐅᓂᖅ ᐅᕝᕙᓗ ᐱᓯᒪᔭᐅᔪᓄᑦ 

ᑐᕌᖓᔪᐃᓐᓇᑦᓯᐊᖅ ᕿᒥᕐᕈᓂᕆᔭᑉᑎᓐᓂᒃ, ᓄᓇᕗᑦ ᓯᓚᑖᓃᑦᑐᓄᓪᓗ ᑐᕌᖓᒐᔭᖅᑐᖅ. 

 

ᐊᒻᒪ ᑐᑭᒧᐊᖃᑎᖃᕋᓱᑉᐳᒍᑦ ᑖᒃᑯᓇᖓᑦ ᐃᓄᓕᕆᔨᒃᑯᓐᓂᒃ, ᐊᔾᔨᑲᓵᓂᑦᑕᐅᖅ ᐊᑐᐊᒐᖃᕐᒪᑕ ᐃᑲᔪᖅᐸᑦᑕᖏᑕ 

ᐱᓪᓗᒋᑦ. ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᓴᒻᒧᖅᑐᖅ.  

 

ᓴᒻᒧᖅᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᓐᓇ ᑎᑎᕋᖅᓯᒪᔪᖅ 2023-2026-ᒧᑦ ᐸᕐᓇᐅᑎ 

ᐊᑐᓕᖁᔨᓯᒪᒻᒪᑦ ᑖᒃᑯᐊ ᐊᖏᕐᕋᒥᒃ ᐸᖅᑭᑦᓯᓂᐅᕙᑦᑐᑦ ᐱᓪᓗᒋᑦ ᐃᖅᑲᓇᐃᔭᖅᑎᐅᔭᕆᐊᖃᕋᔭᖅᑐᓂᓪᓗ. 

 

ᐋᓐᓂᐊᖅᑐᓕᕆᔨᒃᑯᑦ ᐅᓄᕐᓂᖅᓴᑲᓐᓂᕐᓂᖅ ᐊᖏᕐᕋᒥ ᐸᐃᕆᑦᓯᕙᑦᑐᓂᒃ ᐱᓛᓕᕋᒦᒃ ᓄᓇᓕᓐᓃᑦᑐᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᓐᓇ ᐱᒋᐊᕈᑎᐅᕙᓪᓕᐊᓚᖓᒻᒪᑦ 

ᐅᓄᖅᓯᒋᐊᑐᐃᓐᓇᕆᐊᖃᖅᓱᓂ.  

 

ᑮᓇᐅᔭᓕᕆᔾᔪᑎᑦᑕᐅᖅ ᑕᑯᒐᔭᕈᑉᓯᐅᒃ, ᐃᒻᒪᖃ ᑮᓇᐅᔭᖅᑕᖃᒃᑲᓐᓂᕈᓐᓇᕋᔭᖅᐸᑦ, 

ᓇᕝᕚᕐᕕᑦᓴᖃᒃᑲᓐᓂᕈᓐᓇᕋᔭᖅᐸᑦ ᐱᔾᔪᑎᑦᓴᓕᐅᕈᓐᓇᕋᔭᕈᑦᑕ.  

 

ᕿᒥᕐᕈᕙᓪᓕᐊᔭᕗᑦ ᐃᑲᔪᖅᑐᒍᒪᒐᔭᕋᑦᑎᒍ ᑭᒃᑯᑐᐃᓐᓇᐃᑦ ᐊᖏᕐᕋᒥᓂᒃ ᐸᖅᑭᔭᐅᖃᑦᑕᕈᒪᔪᑦ ᐱᓪᓗᒋᑦ ᓄᓇᕗᒻᒥ. 

ᐱᒻᒪᕆᐅᒻᒪᑦ ᐊᖏᕐᕋᖅᓯᒪᖃᑦᑕᕈᑎᒃ ᐊᔪᕐᓇᖏᑉᐸᑦ. 

 

ᐃᒫᒃ, ᐅᖃᑐᐃᓐᓇᕐᓗᑕᐅᔾᔭᖏᒻᒪᑦ ᐅᓄᖅᓯᒋᐊᖅᓯᓂᐊᖅᑐᒍᑦ ᑮᓇᐅᔭᓃᑦᓚᓗᑕ ᓄᓇᕘᒥ, ᑭᓯᐊᓂ 

ᐅᓂᒃᑳᖃᕆᐊᖃᕐᒪᑦ ᐊᒻᒪᓗ ᑭᑐᒥᒃ ᐃᓚᖃᕐᒥᒐᒥ ᐊᑦᑐᐊᖃᓯᐅᑎᔭᐅᖅᑰᕈᓐᓇᖅᑐᒥᒃ ᒐᕙᒪᓕᕆᔨᒃᑯᑦ ᐱᓇᓱᑦᑖᓄᑦ. 

ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᓴᒻᒧᖅᑐᖅ.  

 

ᓴᒻᒧᖅᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᓐᓇ ᐱᓕᕆᐊᔅᓴᓄᑦ ᐸᕐᓇᐅᑎᖓ ᓇᓗᓇᐃᖅᓯᓯᒪᒻᒪᑦ; 

ᒐᕙᒪᒃᑯᒡᒎᖅ ᐱᓕᕆᖃᑎᖃᖅᓯᒪᒻᒪᑕ ᓄᓇᕗᑦ ᓯᓚᑦᑐᖅᓴᕐᕕᒻᒥᒃ, ᐊᖏᕐᕋᒥ ᐊᒻᒪᓗ ᐸᖅᑭᕕᒻᒥ ᐱᓯᒪᑦᑎᓂᕐᒧᑦ 

ᐃᓕᓐᓂᐊᕐᓂᐅᔪᓂ, ᑖᓐᓇᓗ ᐱᔭᕇᖅᑐᒥᓂᐅᓪᓗᑎᒎᖅ ᐃᓕᓐᓂᖅᑕᖓ ᐋᒃᑑᕝᕙ 2022-ᒥ. 

 

ᖃᑦᑎᑦ ᐃᓕᓐᓂᐊᖅᑐᑦ ᐱᔭᕇᕐᓂᖅᑲᑦ ᓯᕗᓪᓕᖅᐹᒥᒃ ᐃᓕᓐᓂᐊᑎᑦᑎᔪᖃᖅᑎᓪᓗᒍ ᐊᒻᒪ ᖃᖓᐅᓛᕆᕙ ᑭᖑᓪᓕᕐᒥ 

ᐃᓕᓐᓂᐊᑎᑦᑎᔪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑕᐃᓐᓇ ᓄᑖᖅ ᐱᓕᕆᔾᔪᑎᕗᑦ, 

ᖃᕋᓴᐅᔭᒃᑯᓪᓗ ᐊᒻᒪᓗᑦᑕᐅᖅ ᐃᖅᑲᓇᐃᔭᕐᕕᓪᓚᕆᒻᒥ ᐱᓕᒻᒪᓴᖅᑕᐅᔪᑦ. 

 

ᐱᖓᓲᔪᖅᑐᑦ ᐃᖃᓗᓐᓂ ᐱᖃᑕᐅᑦᑕᖅᑯᑦ ᐊᒻᒪ ᐋᒃᑑᕝᕙ 2022-ᖑᑎᓪᓗᒍ ᑭᖑᓪᓕᕐᒥ ᐃᓕᓐᓂᐊᕐᓂᐅᒐᔭᖅᑐᖅ 

ᓱᓕ ᐱᓯᒪᖏᓇᒃᑯᑦ ᐅᕙᖓ ᓵᖓᓃᖏᒻᒪᑦ. 

ᖃᐅᔨᒋᐊᕐᓂᐊᕐᓂᕋᕈᓐᓇᖅᑕᕋᓗᐊᕋ ᑭᐅᓛᑐᐃᓐᓇᕐᓗᓯ. ᑎᑎᖅᑲᖅᑎᒍᓪᓘᓐᓃᑦ ᑭᐅᔪᓐᓇᖅᑕᕋ ᖃᓄᐃᔅᓴᖏᑉᐸᑦ 

ᒪᓕᒐᓕᐅᖅᑎ. ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐃᔅᓯᕙᐅᑕᐅᓪᓗᖓ ᓂᕆᐅᒋᓛᓕᖅᑲᕋ ᑎᑎᕋᓛᖅᑕᐃᑦ. ᑭᖑᓪᓕᐅᓕᕐᒥᔪᖅ 

ᒥᔅᑐ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐃᓱᒪᓕᕆᓂᕐᒧᑦ ᐱᔨᑦᑎᕋᐅᑏᑦ ᑐᔅᓯᕌᕕᔾᔪᐊᕌᓘᒻᒪᑕ 

ᓄᓇᕘᓕᒫᒥ. 

 

ᖃᓄᐃᓕᐅᖃᑦᑕᖃᓪᓕ ᐱᓕᕆᕕᓯ, ᓄᓇᕗᑦ ᓯᓚᑦᑐᖅᓴᕐᕕᒻᒥ ᐱᓕᕆᖃᑎᖃᖅᑭᓯ ᐃᓕᓐᓂᐊᖅᑎᑕᐅᒃᑲᓐᓂᖁᓪᓗᒋᑦ 

ᑕᐃᒪᐃᑦᑐᓕᕆᔩᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᓄᓇᕗᒻᒥ ᓯᓚᑦᑐᖅᓴᕐᕕᒻᒥ ᐱᓕᕆᖃᑎᖃᕐᓂᖅ 

ᐅᖃᐅᓯᕆᓗᒍ ᐃᓱᒪᓕᕆᓂᕐᒥᒃ ᐋᓐᓂᐊᓯᐅᖅᑎᓄᑦ ᐃᓱᒪᓕᕆᔨᓄᑦ. 

 

ᑕᕝᕗᖓ ᐊᑦᑐᐊᓂᖃᖅᑐᖅ ᐃᓄᓕᕆᔨᕈᕆᐅᖅᓴᔪᑦ ᑕᐃᒪ ᓯᓚᑦᑐᖅᓴᕐᕕᒻᒥ ᖃᓂᔅᓴᓛᖑᔮᖅᑐᑦ ᑖᔅᓱᒥᖓ. 

ᐱᑕᖃᕆᐊᖃᕐᖓᑦ ᖃᐅᔨᒪᔭᕗᑦ, ᑭᓯᐊᓂ ᒫᓐᓇ ᐱᑕᖃᖏᒻᒪᑦ. ᐃᓱᒪᓕᕆᓂᕐᒧᑦ ᑐᕌᖓᔪᓂᒃ 

ᐃᓕᓐᓂᐊᑎᑦᑎᔨᑕᖃᙱᑦᑐᖅ ᓯᓚᑦᑐᖅᓴᕐᕕᒻᒥ.  

 

ᐋᓐᓂᐊᓯᖅᑎᕈᕆᐅᖅᓴᔪᑦ ᐃᓕᓴᔫᒐᓗᐊᑦ, ᐊᖏᕐᕋᒥᓗ ᐸᖅᑭᑦᑎᔩᑦ, ᐃᑲᔪᕆᐊᖅᑏᑦ ᐃᓕᓐᓂᐊᖅᑎᑕᐅᕙᒻᒥᔫᒐᓗᐊᑦ 

ᐊᒻᒪᑦᑕᐅᖅ ᐃᕐᓂᓱᔅᓰᔩᑦ ᐃᓕᓐᓂᐊᖅᑕᐅᖃᑦᑕᖅᓯᒪᒻᒥᔫᒐᓗᐊᑦ. ᐊᕐᕌᒍᖃᐃ ᖁᓕᐅᓕᖅᑐᑦ ᑭᖑᓪᓕᖅᐹᒥᒃ 

ᐃᓕᓐᓂᐊᖅᑕᐅᓚᐅᖅᓯᒪᒻᒪᑦ ᑖᓐᓇ. 

 

ᑕᒪᔾᔭᓕ ᑲᑐᔾᔨᖃᑎᒌᓪᓚᕆᔾᔪᑎᒋᖃᑦᑕᖅᑕᕗᑦ ᐅᖃᐅᓯᕆᕋᑖᖅᑲᒃᑲ ᓯᓚᑦᑐᖅᓴᕐᕕᒻᒥ ᑲᑐᔾᔨᖃᑎᒌᕝᕕᒋᕙᑦᑕᕗᑦ. 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ ᒥᓂᔅᑐ. (ᑐᓵᔨᑎᒎᓕᖅᑐᖅ) ᐸᕐᓇᖅᐱᓰ ᓯᕗᓂᕆᓛᖅᑕᑎᓐᓂ 

ᐃᓕᓐᓂᐊᑎᑦᑎᒋᐊᖅᓴᖅ ᓄᓇᕗᒻᒥᐅᑕᕐᓂᒃ ᐃᓱᒪᓕᕆᔨᕈᕆᐅᖅᓴᑎᑦᑎᓗᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᒫᓐᓇᓕ ᓄᓇᕗᒻᒥᐅᑦ 

ᐃᓱᒪᓕᕆᔨᕈᕆᐅᖅᓴᑎᑕᐅᓂᐊᖅᑲᑕ ᑕᐃᒪ ᐱᓕᕆᔨᕈᕆᐅᖅᓴᔪᓂᒃ ᐃᓕᓴᖅᑎᑎᒐᓗᐊᖅᑐᒍᑦ 

ᑕᐃᒪᓐᓇᓚᑦᑖᖑᙱᑦᑐᖅ. ᓯᓚᑦᑐᖅᓴᕐᕕᒻᒥ ᖃᐅᔨᒪᔨᑕᕈᐸᓗᓪᓗᑎᒃ ᐃᓕᓴᑎᑕᐅᒐᔭᖅᑐᐃᑦ ᖁᕝᕙᐸᓪᓕᐊᒍᑕᐅᓗᑎᒃ 

ᐃᖅᑲᓇᐃᔮᒥᒃ ᑕᐃᑰᓈᕋᓱᐊᓪᓚᕆᑦᑐᒍᑦ. ᐊᒻᒪᑦᑕᐅᖅ ᕿᒥᕐᕈᒻᒥᔪᒍᑦ ᖃᓄᖅ ᑲᑎᑎᕆᒍᓐᓇᕐᒪᖔᑦᑕ 

ᐃᖅᑲᓇᐃᔭᖅᑎᓂᒃ ᐊᓯᖏᓐᓂᒃ ᐃᓕᓐᓂᐊᖅᑎᑕᐅᓯᒪᔪᓂᒃ ᐃᓕᓴᖅᓯᕕᒃᑯᑎᒍᓪᓘᓐᓃᑦ ᖃᓄᖅ ᑕᐃᒃᑯᐊ 

ᐃᓕᔭᐅᒍᓐᓇᕐᒪᖔᑕ. ᐅᕙᒍᑦ ᐱᔨᑦᑎᕋᕐᓂᕆᕙᑦᑕᑎᓐᓄᑦ ᐱᓕᕆᓂᕆᕙᑦᑕᑎᓄᓪᓗ ᓄᓇᓕᓐᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ ᒥᓂᔅᑕ. (ᑐᓵᔨᑎᒎᓕᖅᑐᖅ) ᓅᒋᐊᙳᓱᒃᑲᒪ ᐅᓐᓂᓗᔅᓴᕐᕕᐅᔪᒧᑦ 

ᐋᓐᓂᐊᕕᓕᐊᖅᑐᒥᓂᕐᓄᑦ. ᑖᓐᓇ ᓈᒻᒪᓴᙱᑦᑐᖃᕋᐃᒻᒪᓪᓘᓐᓃᑦ ᐋᓐᓂᐊᕕᓕᐊᖅᑐᒥᓂᕐᓂ 

ᐱᔨᑦᑎᕋᖅᑕᐅᓂᒥᓂᕐᒥᓂᒃ ᓈᒻᒪᓴᙱᑦᑐᖃᕋᐃᒻᒪᑦ ᓄᓇᕗᒻᒥᐅᓂᒃ ᑕᕝᕗᖓ ᐅᖃᓲᖑᒻᒪᑕ. ᖃᖓ ᑕᐃᒪ ᒥᓂᔅᑕ 

ᑕᕝᕙᖔᖅᑐᓂᒃ ᐅᓂᒃᑳᓕᐊᒥᓂᕐᓂᒃ ᓴᖅᑭᖅᓯᓛᖅᑲ ᒪᓕᒐᓕᐅᕐᕕᒻᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᓴᖅᑭᓚᐅᖅᓯᒪᔾᔮᖏᓂᐊᕐᓂᕈᒪᙱᓇᒃᑯ ᑭᓯᐊᓂ 

ᒫᓐᓇ ᐸᕐᓇᐅᑎᖃᙱᑎᐊᖅᑐᒍᑦ ᒪᓕᒐᓕᐅᕐᕕᒻᒧᑦ ᓴᖅᑭᖅᓯᓂᐊᕆᐊᔅᓴᖅ ᐅᓐᓂᓗᖅᓴᕐᕕᐅᑉ ᐅᓂᒃᑳᖏᓐᓂ. ᑖᓐᓇ 

ᖃᕋᓴᐅᔭᒃᑯᑦ ᐃᑭᐊᖅᑭᕕᑦᑎᒍᑦ ᓴᖅᑭᓚᐅᖅᑐᖅ ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓂ 2019-2020-ᒥ. 

ᐅᓂᒃᑳᓕᐅᕋᓱᑦᑐᒍᑦ ᐊᕐᕌᒍᖏᓐᓄᑦ ᑭᖑᓕᕆᓯᒪᔭᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐅᖃᓵᕐᒪᑦ ᓴᖅᑭᓛᕈᒪᙱᓐᓂᕋᖅᖢᓂᐅᒃ, ᓱᓇᒧᑭᐊᖅ ᐱᔾᔪᑎᖃᖅᖢᓂ 

ᓴᖅᑭᑦᑐᒪᙱᓚᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐅᓂᒃᑳᖅ ᐊᑐᐃᓐᓇᐅᔪᖅ ᑕᖅᑲᐅᖓ ᑭᒃᑯᑐᐃᓐᓇᕐᓄᑦ 

ᐊᑐᐃᓐᓇᐅᒻᒪᑦ. ᓇᓗᓇᐃᖅᑕᐅᓚᐅᖅᓯᒪᙱᒻᒪᑦ ᒪᓕᒐᓕᐅᕐᕕᒻᒧᑦ ᓴᖅᑭᖃᑦᑕᖁᔭᐅᓗᓂ ᐊᒻᒪ ᒪᓕᒐᓕᐅᕐᕕᒃ 

ᐱᔭᔅᓴᑖᖅᑎᓗᐊᕈᒪᙱᓇᑦᑎᒍ ᐸᐃᑉᐹᑖᖅᑎᓗᐊᕈᒪᙱᓇᑦᑎᒍ. ᑭᓯᐊᓂᓕ ᑖᓐᓇ ᑕᑯᔭᐅᒍᒪᖃᑦᑕᖅᑲᑦ 

ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᑎᓪᓗᒍ ᑖᓐᓇ ᐃᓱᒪᔅᓴᖅᓯᐅᕈᑎᒋᔪᓐᓇᖅᑕᕗᑦ. ᐅᖃᑦᑎᐊᒻᒪᕆᓪᓗᖓᓗ 

ᓇᓗᓇᐃᖅᑕᐅᓯᒪᙱᒻᒪᑦ ᓴᖅᑭᕆᐊᖃᕐᓂᕋᖅᑕᐅᓪᓗᓂ ᐅᓪᓗᒥᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ. ᐱᔾᔪᑎᒋᓪᓗᒍ ᐊᐱᕆᔾᔪᑎᒋᓗᐊᓵᖅᑕᕋ ᐊᒥᓱᐊᖅᑎᖅᖢᑕ 

ᒪᓕᒐᓕᐅᖅᑎᐅᓪᓗᑕ ᐅᖃᐅᔾᔭᐅᖃᑦᑕᕋᑦᑕ ᐊᒻᒪ ᐅᖃᖃᑦᑕᖅᓯᒪᓪᓗᑕ ᑖᒃᑯᓄᖓ ᐅᖃᓗᖁᓪᓗᑎᒍ 

ᑎᑎᕋᖁᓪᓗᑎᒍᓘᓐᓃᑦ.  ᐅᖃᖃᑦᑕᖅᓯᒪᒐᒪᓕ ᑕᐃᒪᓐᓇ ᐅᖃᐅᔾᔭᐅᓯᒪᓂᕋ ᒪᓕᓪᓗᒍ ᑕᐃᒃᑯᐊ 

ᐋᖅᑭᒋᐊᖅᑕᐅᓯᒪᖕᒪᖔᑦ ᖃᐅᔨᒍᒪᒐᒪ ᖃᓄᖅ ᐋᖅᑭᒋᐊᒃᑲᓐᓂᕈᓐᓇᖅᑎᒋᒻᒪᖔᑦ. 

ᐱᓕᕆᐊᕆᒃᑲᓐᓂᕈᓐᓇᕐᒪᖔᖅᑎᒍᑦ ᑖᓐᓇ ᐋᓐᓂᐊᖅᑐᓕᕆᓂᖅ. ᑖᓐᓇᐅᖦᖤᕐᒪᑦ ᐊᒻᒪ ᐊᓯᐊᓄᐊᓕᕐᒥᓗᖓ.  

 

ᑖᒃᑯᐊ ᐅᓪᓗᒥ ᐅᖃᐅᓯᕆᖅᑲᐅᔭᕋ ᐊᐱᖅᓲᑎᒋᓪᓗᒍ ᐋᓐᓂᐊᖅᑕᐃᓕᓕᕆᔨᐅᑉ ᒥᓂᔅᑕᖓᓐᓄᑦ ᑐᐊᕕᕐᓇᖅᑐᒃᑯᑦ 

ᐊᐅᓚᑎᑦᑎᓂᖅ ᐊᑲᐅᙱᓕᐅᕈᑎᒥᒃ ᓴᖅᑭᔮᖅᑐᖃᐃᓐᓇᓕᕐᒪᑦ. ᒫᓐᓇᓵᖑᙱᑦᑐᖅ ᑖᒃᑯᐊ ᐱᓯᒪᔪᐃᑦ ᐃᓐᓇᕐᓂᒃ 

ᐅᑕᖅᑭᔪᖃᖃᑦᑕᕐᓂᖏᑦ ᐊᐅᓪᓚᕆᐊᖃᕐᓂᖏᑦ ᐱᓪᓗᒋᑦ. ᑐᐊᕕᕆᔭᐅᙱᓗᐊᖅᑰᔨᖃᑦᑕᕐᒪᑕ 

ᑭᖑᕙᖅᑐᖃᓛᑐᐃᓐᓇᖅᑰᕐᒪᑦ ᑖᔅᓱᒪ ᐊᐱᖅᑯᑎᒋᖅᑲᐅᔭᕐᒪ ᒥᒃᓵᓄᑦ. ᑖᓐᓇ ᑭᐅᒋᐊᒃᑲᓐᓂᕈᓐᓇᖅᐸᐅᖃᐃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑐᓴᖅᓴᐅᕗᖔ? ᖁᔭᓐᓇᒦᒃ. ᑐᐊᕕᕐᓇᑐᒃᑯᑦ 

ᐊᐅᓪᓚᖃᑦᑕᖅᑐᐃᑦ ᐊᒻᒪ ᐅᑕᖅᑭᒃᑯᑖᖃᑦᑕᕆᐊᖃᙱᒻᒪᑕᐃᓛᒃ ᐄᓪᓚᕆᐅᔪᖅ ᐄ, ᑖᓐᓇ ᐃᓕᓴᕆᓯᒪᓪᓚᕆᑦᑕᕗᑦ.  

 

ᖃᖓᑐᐃᓐᓇᑯᓪᓗ ᑭᖑᕙᕆᐊᕆᐊᖃᕐᓂᖅ ᓯᓚᒧᓪᓘᓐᓃᑦ ᐱᔾᔪᑎᖃᖅᑐᑎᒃ, ᑎᑭᓐᓇᓵᕆᐊᖃᕋᐃᑉᐸᑕ 

ᑕᐃᒪᐃᑦᑐᖃᕈᓐᓇᓪᓚᕆᓲᖑᖕᒪᑦ ᐃᓅᓯᖏᑦ ᐊᑦᑕᓇᖅᑐᒦᓕᕈᓐᓇᕐᖓᑕ.   

 

ᑖᓐᓇ ᑕᕝᕙ ᐱᔾᔪᑎᒋᓪᓗᒍ ᐱᓕᕆᖃᑎᖃᐃᓐᓇᖃᑦᑕᖅᑯᒍᑦ ᑳᓐᑐᕌᒃᑦ−ᓯᒪᔭᑦᑎᓐᓂᒃ ᖃᖓᑕᓲᓕᕆᔨᓂᒃ. 

ᐱᔨᔅᓴᖅᑕᖃᕋᓗᐊᕐᒪᖔᖅ.  

 



ᓇᒡᒐᔾᔭᐅ, ᕕᕝᕗᐊᕆ 27, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᕙᓪᓕᕐᒥ, ᐱᑕᖃᖅᑐᖅ ᐊᒥᓱᓂᖅᓴᐅᖃᑦᑕᕐᖓᑕ ᐊᐅᓪᓚᕆᐊᓖᑦ. ᐅᓪᓗᒥ ᐅᖃᐅᓯᒃᑯᑦ ᐊᐱᖅᑯᑎᒥ 

ᐊᐱᖅᓱᖅᑕᐅᑎᓪᓗᖓ, ᑕᐃᒃᑯᐊ ᑳᓐᑐᕌᒃᑦ−ᓯᒪᔭᕗᑦ ᖄᖓᒍᒃᑲᓂᒻᒪᕆᒃ ᐱᓕᕆᖃᑦᑕᓕᕐᖓᑕ 

ᐃᓕᓴᑎᑦᑎᒃᑲᓐᓂᖃᑦᑕᖅᑐᑎᓪᓗ. ᐃᓗᓕᖏᓐᓂᒃ ᐅᖃᐅᓯᖃᓗᐊᕈᒪᙱᒃᑲᓗᐊᖅᑐᖓ ᐊᖏᖅᓯᓚᐅᙱᓐᓇᑦᑕ ᓱᓕ.  

 

ᑕᑯᓐᓈᕋᓗᐊᕐᒥᔪᒍᑦ ᖃᖓᑕᓲᒃᑲᓐᓂᕐᓂᒃ ᐃᓚᓯᒋᐊᔅᓴᖅ. ᑐᕌᕋᔭᖅᑐᓂᑦ ᑭᕙᓪᓕᕐᒧᑦ ᐊᒻᒪᓗ ᕿᑭᖅᑖᓗᒻᒧᑦ. 

 

ᐊᖑᒻᒪᑎᒋᐊᕋᓱᑐᐃᓐᓇᕋᔭᖅᑐᒍᑦ 10%−ᖑᖃᑦᑕᕐᖓᑕ ᖄᖏᐅᑎᓂᕗᑦ. ᓱᐱᔪᒃᑯᑦ, ᓱᐱᔪᒃᑲᓐᓂᕈᓐᓇᕋᔭᕐᒪᖔᑦᑕ. 

ᖃᐅᔨᓴᖅᑐᒍᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ. ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᐅᓇ ᐋᓐᓂᐊᕐᕕᓕᐊᖃᑦᑕᖅᑐᐃᑦ ᓯᓚᕈᔪᙳᕈᔾᔭᐅᔭᕌᖓᑕ 

ᐃᓂᒃᓴᖃᕈᓐᓃᑦᑎᐊᖃᑦᑕᕐᒪᑕ ᑲᖏᖅᖠᓂᕐᒥᒃ ᓄᖅᑲᕌᖓᑕ. ᐃᓚᖏᑦ ᑕᐅᓄᖓ ᖃᓪᓗᓈᓄᑦ ᐅᑎᖅᐸᖦᖢᑎᒃ 

ᐊᖏᕐᕋᖅ, ᐃᓚᖏᑦ ᐅᑎᕈᒪᙱᖦᖢᑎᒃ ᐱᖃᑦᑕᕐᒪᑕ ᐃᓂᒃᓴᖃᕈᓐᓃᖅᐸᒃᖢᑎᒡᓗ ᓯᓂᒃᑕᕐᕖᑦ ᑕᑖᕌᖓᑕ ᑕᑲᓇᓂ 

ᑲᖏᖅᖠᓂᕐᒥ. 

 

ᐊᒻᒪ ᑐᑭᓯᓯᒪᓪᓗᖓ ᓴᒃᑯᒃᑯᓐᓂ ᐅᖃᕐᕕᒋᔭᐅᓚᐅᖅᓯᒪᔪᐃᑦ (ᑐᓵᔨᑎᒎᓕᖅᑐᖅ) ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᓯᒪᓚᐅᙱᑦᑐᐃᑦ ᑳᓐᑐᕌᒃᑦ−ᒍᒪᑎᓪᓗᒋᑦ ᓯᓂᒃᑕᕐᕕᒃ ᐃᓂᒋᔭᐅᔪᓐᓇᕋᔭᖅᑐᒥᒃ 

ᑲᖏᖅᖠᓂᕐᒥᒃ. ᓱᓇᒥᒃ ᐱᔾᔪᑎᖃᖅᖢᑎᒃ ᑖᓐᓇ ᐊᖏᖅᑕᐅᓚᐅᙱᒻᒪᖔᑦ ᑐᑭᓯᔪᒪᔪᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᑕᒪᓐᓇᖃᐃ ᒥᓂᔅᑕᐅᓚᐅᖅᑳᖅᑎᓐᓇᖓ ᐅᖃᐅᓯᐅᓐᓂᑯᕕᓂᐅ’ᒪᑦ 

ᖃᓄᓪᓗᐊᕕᒃ ᐱᓕᕆᐊᖑᓯᒪᓐᓂ’ᒪᖔᑦ ᑐᓴᐅᒪᙱᑕᕋ. ᑭᓯᐊᓂ ᑕᒪᒃᑯᐊ ᓯᓂᒃᑕᕐᕖᑦ ᐊᒥᒐᖅᑕᖅ, ᓯᓂᒃᑕᕐᕕᖕᓂ 

ᐊᒥᒐᖅᑕᕐᓂᖏᑦ ᑐᓴᐅᒪᑦᓯᐊᒐᕗᑦ. ᐃᑲᔪᖅᑐᕈᒪᑦᓯᐊᖅᐳᓪᓗ ᑕᒪᒃᑯᐊ ᓇᖕᒥᓂᖅ ᐱᓕᕆᕝᕕᓖᑦ ᐊᔪᙱᑐ’ᔫᖕᒪᑕ 

ᓇᑉᐸᐃᒃᑲᓐᓂᖁᔨᓐᓇᖅᑑᒐᓗᐊᖅ ᑲᖏᖅᖠᓂᕐᒧᑦ ᓯᓂᒃᑕᕐᕕᒃᓴᓂᒃ ᐊᑐᖅᑕᕋᔭᕐᒪᒋᑦ ᐊᐅᓪᓛᖅᓯᒪᔪᑦ, ᐋᓐᓂᐊᕐᕕᖕᒧᑦ 

ᑕᑯᔭᐅᒋᐊᖅᑐᖅᑐᑦ ᐅᕝᕙᓘᓐᓃᑦ ᐊᓯᖏᑦ ᐊᖅᑯᓵᖅᑐᑦ. (ᑐᓵᔨᑎᒎᕈᓐᓂᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ. ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᑖᓐᓇ ᐅᓪᓗᒥᒃᑲᓐᓂᖅ ᐊᐱᖅᑯᑕᐅᖅᑲᐅᖕᒥᔪᖅ ᐃᓚᒋᐊᕈᒪᓪᓗᒍ. 

ᐃᒡᓗᐊᓗᖃᕐᓃᑦ ᑕᐅᓇᓂ ᖃᓪᓗᓈᓂ ᓯᓂᒃᑕᕐᕖᑦ ᑐᔪᕐᒥᕕᐅᖃᑦᑕᕐᕖᑦ ᑳᓐᑐᕌᒃᑦ−ᑰᖅᓯᒪᑎᓪᓗᒋᑦ. ᐊᒥᓱᐃᖅᖢᖓ 

ᑐᓴᖃᑦᑕᖅᓯᒪᒐᒪ ᑐᓵᔨᖄᓂᒍᓐᓇᙱᑦᑐᑦ ᐊᒻᒪᓗ ᓴᓗᒻᒪᑎᑕᐅᕌᓂᒍᓐᓇᐃᓪᓕᔪᑦ ᕕᓂᐱᒡ−ᒥᑐᐊᕐᓕ 

ᐅᖃᐅᓯᕆᔪᓐᓇᑦᑎᐊᕋᒃᑯ. ᑖᒃᑯᐊ ᐅᖃᐅᓯᐅᓯᒪᖃᑦᑕᕐᒪᑕ ᐊᒻᒪ ᐃᖅᑲᓇᐃᔭᖅᑎᖏᑦ ᑐᙵᓈᓂᙱᑎᓪᓗᒋᑦ. 

ᖃᓄᒃᑲᓐᓂᖅ ᐅᖃᐅᓯᕆᓐᓇᕐᒪᖔᑦ ᓇᓗᒐᒃᑯ. ᑖᓐᓇ ᐋᖅᑭᒋᐊᖅᑕᐅᔭᕆᐊᖃᖅᑐᐃᑦ ᑖᒃᑯᐊ ᑕᒪᔾᔭᐅᖕᒪᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐅᖃᐅᓯᔅᓴᑐᐃᓐᓇᐅᕋᑖᖅᑑᒐᓗᐊᖅ, ᓂᓪᓕᕐᕕᒋᔪᒪᕕᐅᒃ, ᒥᔅᑕ ᒪᐃᓐ? 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᑖᓐᓇ ᑭᕙᓪᓕᖅ ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕇᓴᓐ−ᒧᑦ 

ᐊᐅᓚᑕᐅᔪᖅ ᕕᓂᐱᒡᒥ ᐅᖃᐅᓯᕆᔭᐅᖅᑰᕐᒪᑦ. ᑖᒃᑯᐊ ᐱᓕᕆᖃᑎᒋᔭᖅᐳᑦ ᒫᓐᓇᐅᔪᖅ ᐊᓯᐊᓄᑦ ᓯᓂᒃᑕᕐᕕᖕᒧᑦ 

ᑐᕌᖅᐸᓪᓕᐊᓕᖅᑎᓪᓗᒋᑦ ᑖᒻᓇ ᐃᒡᓗᐊᓗᒋᔭᐅᔪᖅ ᒫᓐᓇᐅᔪᖅ ᕕᓂᐱᒡ−ᒥ ᓂᕈᑭᓗᐊᕐᓂᖓ 

ᐃᓕᑕᕆᔭᐅᓚᐅᖅᓯᒪᖅᑲᒥᙱ’ᒪᑦ. ᐊᖏᓂᖅᓴᒧᑦ ᐱᓕᕆᕙᓪᓕᐊᓕᖅᑑᒐᓗᐊᑦ ᐊᒻᒪ ᐅᕙᒍᑦ ᐱᓕᕆᖃᑎᒋᖦᖢᑎᒍᑦ. 

ᐃᑲᔪᖅᑐᖅᖢᑎᒍᐃᓛᒃ ᑕᕝᕗᓇ. ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ. ᒪ’ᓇ. ᐊᑎᖁᑎᒃᑲ ᒪᓕᒡᓗᒋᑦ. ᒥᔅ ᓄᑕᕋᖅ. 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᖃᕈᒪᔪᖓ ᐋᓐᓂᐊᕕᓕᐊᖃᑦᑕᖅᑐᐃᑦ ᒥᒃᓵᓄᑦ. ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑐᑦ ᑕᑉᐱᑲᓂ ᑕᒻᒫᖅᑕᕐᕕᖕᒦᖃᑦᑕᕆᐊᖃᙱᓐᓂᖏᑦ. ᑖᓐᓇ ᑕᐃᒪᓐᓇ ᐋᖅᑭᒃᓯᒪᕙ? 

ᑕᒻᒪᖅᑖᕐᕕᖕᒦᖃᑦᑕᕆᐊᖃᙱᑉᐹᑦ ᒐᕙᒪᒃᑯᓐᓄᑦ ᐃᖅᑲᓇᐃᖅᑎᐅᒃᐸᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐄ, ᐋᖅᑭᒃᓯᒪᔪᖅ ᑕᒪᒃᑯᐊ (ᑐᓵᔨᑎᒎᓕᖅᑐᖅ) ᑕᒪᒃᑯᐊ ᐃᑲᔫᓯᐊᑦ 

ᐊᑐᐃᓐᓇᐅᖃᑦᑕᖅᑐᐃᑦ ᐅᖃᐅᓯᕆᓗᒋᑦ ᓄᓇᕗᑦ ᒐᕙᒪᒃᑯᖏᖕᓄᑦ ᐃᖅᑲᓇᐃᔭᖅᑎᐅᔪᓄᑦ, ᑕᐃᒃᑯᐊᓕ 

ᑐᔪᕐᒥᕕᖕᒦᓲᑦ. ᑭᓯᐊᓂ ᑕᐃᒪᐃᑦᑐᖅᑕᖃᖃᑦᑕᖅᓯᒪᖕᒥᔪᖅ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ 

ᑕᒻᒫᑎᕐᕕᖕᒦᖃᑦᑕᖅᓯᒪᖕᒥᔪᑦ ᑐᔪᕐᒥᕕᖕᒥ. ᑭᓯᐊᓂ ᖃᑯᑎᒃᑯᐊᓗᒃ ᑕᐃᒪᐃᒐᓛᖃᑦᑕᖅᓯᒪᔪᑦ.  

 

ᑖᓐᓇ ᑕᕝᕙ ᐃᓱᒪᒋᔭᐅᓛᖑᓲᖑᕙᓪᓚᐃᔪᖅ ᐅᓇ ᑕᒻᒫᑎᕐᕕᖏᓛᒃ ᒫᓂ ᐃᖃᓗᓐᓂ ᑕᑕᐃᓐᓇᕈᔪᒻᒪᑦ. ᐃᒫᒃ 

ᐃᓯᖅᑎᑎᒃᑲᓐᓂᕈᓐᓇᑦᑎᐊᖅᐸᙱᒻᒪᑕ ᐊᓯᖏᖕᓂᒃ. (ᑐᓵᔨᑎᒎᕈᓐᓂᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ. ᒪ’ᓇ. ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᒥᓂᔅᑕ ᑐᑭᓯᓇᖅᓯᑦᑎᑦᑎᐊᕋᕕᐅᒃ ᑕᒪᓐᓇ. ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᖢᓂ ᑮᓇᐅᔭᖃᐃᓐᓇᕐᓇᙱᒻᒪᑦ. ᑕᒫᙵᑐᐃᓐᓇᕐᓗ, ᐃᓛᒃ, ᐊᐅᓪᓚᓯᑲᓪᓚᖕᓇᖅᐸᒃᖢᓂ 

ᐋᓐᓂᐊᕐᕕᓕᐊᖅᖢᓂ. ᐅᓄᖅᑐᑦ ᑮᓇᐅᔭᖃᖃᑦᑕᖅᐸᙱᒻᒪᑕ ᐋᓐᓂᐊᕐᕕᓕᐊᖅᑐᑦ. ᑕᐃᑲᙵᑦ ᒥᕝᕕᖕᒥᒃ 

ᑐᔪᕐᒥᕕᖕᒧᑦ ᑖᒃᓯᐅᑎᒃᓴᖃᖃᑦᑕᙱᑦᑐᑦ. ᑐᔪᕐᒥᕕᖕᒥᒃ ᓂᕆᔾᔪᑎᒃᓴᖃᖃᑦᑕᙱᑦᑐᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔭᕋᓗᐊᖅᑎᓪᓗᒋᑦ. 

 

ᐋᑕᐅᔪᒪᒐᓗᐊᖅᑎᓪᓗᒋᑦ ᑕᒻᒫᑕᕐᕕᐅᑉ ᐃᖏᕐᕋᔾᔪᑎᓄᖓᑦ ᒥᒡᕕᖕᒥᒃ ᑐᔪᕐᒥᕕᖕᒧᑦ ᐋᒃᑳᖅᑕᐅᖃᑦᑕᖅᑐᑦ. 

ᓂᕆᔭᖅᑐᕈᒪᒐᓗᐊᖅᑎᓪᓗᒋᑦ ᑕᒻᒫᖅᑕᕐᕕᖕᒧᑦ ᐋᒃᑳᖅᑕᐅᖃᑦᑕᖅᑐᑦ. ᐊᒡᓛᒃ ᐃᓚᖏᑦ ᐋᓐᓂᐊᕕᓕᐊᖅᑐᑦ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᑦ ᓂᕆᖃᑦᑕᙱᑦᑐᑦ ᐃᖃᓗᖕᓃᑉᐸᑕ ᐱᖓᓱᓄᑦ ᐅᓪᓗᓄᑦ ᓂᕆᔾᔪᑎᒃᓴᖃᙱᑉᐸᑕ, 

ᑮᓇᐅᔭᖃᙱᑉᐸᑕ. 

 

ᑕᒪᓐᓇᖃᐃ ᖃᓄᖅᑑᕈᑕᐅᔭᕆᐊᖃᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᑐᑭᓯᐅᒪᔭᒃᑯᑦ ᑖᒃᑯᐊ ᑮᓇᐅᔭᓂᒃ ᑐᒃᓯᕋᖅᑑᓪᓗᐊᖅᑑᒐᓗᐊᑦ 

(ᑐᓵᔨᑎᒎᓕᖅᑐᖅ) ᓯᕗᓂᐊᒍᑦ ᐊᑭᓕᖅᑕᐅᔪᒪᓗᑎᒃ (ᑐᓵᔨᑎᒎᕈᓐᓃᖅᑐᖅ) ᓯᕗᓂᐊᒍᑦ ᑮᓇᐅᔭᒥᒃ 

ᑐᒃᓯᕋᖅᑑᓪᓗᐊᖅᑑᒐᓗᐃᑦ. (ᑐᓵᔨᑎᒎᓕᖅᑐᖅ) ᐊᐅᓪᓚᕈᑎᖓᑕ ᑎᑎᖅᑲᖏᑦ ᓈᑎᕆᐊᓖᑦ (ᑐᓵᔨᑎᒎᕈᓐᓃᖅᑐᖅ) 

ᒪᓕᒡᓗᒍ. (ᑐᓵᔨᑎᒎᓕᖅᑐᖅ) ᐄ, ᑖᒃᑯᐊ ᒪᓕᒃᖢᒋᑦ ᑐᔪᕐᒥᕕᖕᒥ ᓂᕆᖃᑦᑕᕐᓂᖅ ᑐᔪᕐᒥᖃᑦᑕᕐᓂᕐᓗ 

ᐅᖃᐅᓯᕆᖅᑲᐅᔭᕗᑦ ᐊᖏᓂᖅᐹᖑᔪᖅ ᐃᓂᖦᖠᐅᖅᑐᒻᒪᕆᐊᓘᖕᒪᑕ ᑕᐃᒃᑯᐊ ᑐᔪᕐᒥᕕᐅᖃᑦᑕᖅᑐᑦ 

ᐋᓐᓂᐊᕆᐊᖅᑐᖅᓯᒪᔪᓄᑦ. 

 

ᖄᒃᑲᓐᓂᐊᒍᑦ ᐃᓯᖅᑕᐅᒃᑲᓐᓂᕐᓂᐊᖅᑎᓪᓗᒋᑦ ᑐᔪᕐᒥᓂᐊᖅᑐᓂᒃ ᑭᓯᐊᓂ ᑕᐃᓐᓇ ᑳᓐᑐᕌᒃᑦ−ᑕᐅᔪᖅ ᐊᖏᓂᖅᓴᒧᑦ 

ᓄᒃᑎᕐᓂᐊᓕᖅᑐᑦ. ᐄ, ᑭᓯᐊᓂ ᑎᑎᕋᖅᑕᐅᓯᒪᔪᖅ ᑕᐃᒃᑯᐊ ᓄᒃᑕᐅᑎᖏᑦ ᐱᓪᓗᒋᑦ ᐅᖃᐅᓯᕆᕋᑖᖅᑕᐃᑦ 

ᑎᑎᕋᖅᑕᕗᑦ.  

(ᑐᓵᔨᑎᒎᕈᓐᓂᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ. ᒪ’ᓇ. (ᑐᓵᔨᑎᒎᓕᖅᑐᖅ) ᐊᑎᖁᑎᖃᕈᓐᓃᕋᒪ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᔨᔅᓯᖅᑕᖏᓐᓄᑦ, 

ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓂᕈᐊᖅᑎᒋᔭᑦᑎᓐᓂ ᓄᓇᓂ ᑕᒪᒃᑯᐊ 

ᐃᓱᒫᓘᑎᒋᔭᐅᖏᓐᓇᐅᔭᕐᒪᑦ. ᐋᓐᓂᐊᕕᖕᒧᑦ ᐅᖄᓚᒐᓗᐊᖅᖢᑎᒃ ᑭᐅᔭᐅᔪᓐᓇᙱᒻᒪᑦ ᐊᑯᓂᐊᓗᒃ. ᐊᑯᓂᓗᐊᖅ 

ᑕᐃᒪᐃᓕᐅᓕᕐᒪᑦ. ᑲᑎᒪᔨᐅᖃᑎᒐ ᐅᖃᖅᑲᐅᖕᒪᑦ ᑕᐃᒃᑯᐊ ᓂᕈᐊᖅᑎᒋᔭᒃᑲ ᐅᖄᓚᖃᑦᑕᖁᒐᒃᑭᑦ ᑕᐃᒃᑯᓄᖓ 

ᐅᖄᓚᕕᐅᕙᒃᑐᓄᑦ ᖃᓄᐃᑦᑐᖃᕌᖓᑦ ᐊᑲᖅᓴᕐᓇᙱᑦᑐᓂᒃ ᐅᓐᓂᕐᓗᒡᕕᖕᒧᑦ. ᑕᐃᑯᖓ, ᐅᖃᐅᑎᖃᑦᑕᕋᒃᑭᑦ, 

ᑖᒃᑯᐊ ᑕᐃᒪᓐᓇᐃᑦᑐᓂᒃ ᓴᖅᑭᑦᑎᖃᑦᑕᕆᐊᖃᖅᑰᓕᖅᑐᓯ ᑎᑎᕋᕐᕕᖕᒥ ᑕᐃᒃᑯᐊ ᐊᐅᓚᑕᖏᓐᓄᑦ 

ᑐᓴᖃᑦᑕᖅᑕᕕᓂᖏᓐᓂᒃ ᐃᓱᓘᑎᖏᓐᓂᒃ ᕿᓚᒥᐅᔪᒃᑯᓪᓗ ᐃᓱᒫᓘᑎᒋᔭᐅᔪᑦ ᑭᐅᔭᐅᑦᓴᐅᑎᒋᖃᑦᑕᖅᐹᑦ ᐃᓱᒫᓘᑏᑦ 

ᑕᒪᒃᑯᐊ ᖃᐅᔨᒋᐊᖅᑕᐅᑦᓴᐅᑎᒋᖃᑦᑕᖅᐹ? ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ ᐊᔾᔨᖓᓂᒃ ᑕᐃᒃᑯᐊ 

ᐅᖃᐅᑏᓐᓇᐅᔭᕋᒃᑭᑦ ᓂᕈᐊᖅᑎᒋᔭᒃᑲ ᐅᖄᓚᖃᑦᑕᖁᓪᓗᒋᑦ ᐅᓐᓂᕐᓗᒡᕕᖕᒧᑦ ᖃᓄᐃᑦᑐᖃᕌᖓᑦ. 

 

ᖃᓄᐃᒻᒪᓪᓕ ᐅᖄᓚᕕᒃᓴᐅᖃᑦᑕᖅᐸᑦ ᐃᓱᒫᓘᑎᒋᔭᖏᑦ ᑲᒪᒋᔭᐅᓐᓂᙱᑉᐸᑕ? ᓴᖅᑭᑕᐅᖃᑦᑕᔾᔮᙱᑉᐸᑕᓗ 

ᐅᓂᒃᑳᑦ? ᑕᕝᕙ ᐊᐱᖅᑯᑎᒃᓴᑐᐊᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᑖᓐᓇ ᓇᓗᓇᐃᒃᑲᓐᓂᕐᓗᒍ ᐅᓂᒃᑳᑦ ᐊᑐᐃᓐᓇᐃᑦ ᑖᒃᑯᐊ. 

ᓴᖅᑭᑕᐅᙱᑦᑑᒐᓗᐊᑦ ᐊᑐᐃᓐᓇᑦᑎᐊᑦ ᖃᕋᓴᐅᔭᐅᑉ ᐃᑭᐊᖅᑭᕕᖓᒍᑦ ᑕᐃᑲᓃᑦᑐᑦ ᑭᒃᑯᑐᐃᓐᓇᕐᓄᑦ 

ᑕᑯᔭᐅᔪᓐᓇᑦᑎᐊᖅᑐᑦ. 

 

ᑭᓯᐊᓂ ᑲᑎᒪᔩᑦ ᐅᓂᒃᑳᓂᒃ ᓴᖅᑭᑦᑎᖃᑦᑕᖁᔨᒃᐸᑕ ᖄᒃᑲᓐᓂᐊᒍᑦ ᓴᖅᑭᔮᑦᑎᐊᒃᑲᓐᓂᖁᓪᓗᒋᑦ ᑖᓐᓇ 

ᐃᓱᒪᒃᓴᖅᓯᐅᕈᑎᒋᔪᓐᓇᑦᑎᐊᕐᒥᔭᕗᑦ. ᑕᐃᓐᓇ ᐊᒡᓚᒡᕕᖓᑦ ᐅᓐᓂᕐᓗᒡᕕᐅᕙᒃᑐᖅ ᐋᓐᓂᐊᕆᐊᖅᑐᖅᓯᒪᔪᓂᒃ 

ᐱᕕᖃᖅᑎᑕᐅᖃᑦᑕᖅᑐᖅ ᐃᓱᓕᕝᕕᒃᓴᖃᖅᑎᑕᐅᖃᑦᑕᕐᒥᔪᑦ ᑕᒪᒃᑯᐊ ᖃᓄᖅ, ᐅᓐᓂᕐᓗᒡᕕᐅᒍᑎᒃ. ᐃᓕᓴᕆᔭᐅᓗᓂ 

ᖃᐅᔨᓴᖅᑕᐅᓕᕐᓗᓂ ᐅᑎᕐᕕᐅᓗᓂ ᑕᐃᓐᓇ ᐅᓐᓂᕐᓗᓚᐅᖅᑐᖅ. ᑕᐃᒪᓐᓇ ᑕᕝᕙ ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓂᒃ 

ᐃᓚᖏᑦ ᑕᖅᑲᒥ ᑐᓴᒐᒃᓴᖃᖅᑐᑦ. ᖃᕋᓴᐅᔭᒃᑰᖅᑐᓂᒃ ᖃᓄᖅ ᕿᓚᒥᐅᑎᒋᔪᖅ ᑭᐅᔪᓐᓇᖅᑎᒋᓐᓂᕐᒪᖔᑕ.  

 

ᐳᐃᒍᑦᑎᐊᖅᐸᒃᑲ ᑕᐃᒃᑯᐊ ᒪᓕᒐᓕᐅᖅᑎᓕᒫᑦᑎᐊᑦ ᑕᐃᓯᖃᑦᑕᕐᒪᑕ ᐃᓱᒫᓘᑎᒥᖕᓂᒃ ᑕᐃᒃᑯᓄᖓ 

ᐅᓐᓂᕐᓗᒡᕕᖏᓐᓄᑦ 2022-ᖑᑎᓪᓗᒍ. 2021-ᖑᑎᓪᓗᒍ 393-ᖑᓚᐅᖅᑐᑦ ᐃᓱᒫᓘᑕᐅᔪᑦ ᐊᒡᓚᒡᕕᖕᒧᐊᖅᑕᐅᔪᑦ 

ᐅᓐᓂᕐᓘᑕᐃᑦ ᐊᒻᒪᓗ ᑐᓴᒐᒃᓴᐃᑦ ᐅᓐᓂᕐᓗᒍᑕᐅᔪᑦ ᑭᓲᖕᒪᖔᑕ ᐊᒡᒍᖅᑐᖅᑕᐅᒋᓪᓗᑎᒃ ᐅᓂᒃᑳᓂᒃ 

ᐊᕐᕌᒍᑕᒫᖅᓯᐅᑎᐅᑉ ᐃᓗᐊᓂ. 

 

ᑭᖑᓪᓕᖅᐹᒃᑯᑦ ᐅᖃᕈᒪᓪᓗᖓ ᐃᖅᑲᓇᐃᔭᖅᑏᑦ ᑕᐃᑲᓂ ᐅᓐᓂᕐᓗᒡᕕᖕᒥ ᐊᒃᓱᐊᓗᒃ ᐱᓕᕆᑦᑎᐊᖅᑐᑦ 

ᐃᖅᑲᓇᐃᔭᑦᑎᐊᖅᑐᐊᓘᖃᑦᑕᖅᑐᑦ ᑕᐃᒃᑯᐊ ᐅᓐᓂᕐᓗᒍᑕᐅᔪᓂᒃ ᖃᐅᔨᒋᐊᖏᓐᓇᐅᔭᖅᑐᑦ. ᐄ, ᑕᐃᒪᓐᓇ ᓱᓕᓗᖓ 

ᐅᖃᕐᓗᖓ ᑖᒃᑯᐊ ᐅᓐᓂᕐᓗᒃᑐᖃᕌᖓᑦ ᑎᑎᕋᕐᕕᖕᓄᑦ ᐊᑯᓂᐅᓂᖅᓴᖅ ᐅᕙᓐᓂᒃ ᑭᐅᓇᓱᖃᑦᑕᕋᒪ 

ᐃᖅᑲᓇᐃᔭᖅᑎᓄᑦ. 

 

ᑕᐃᒪᓕ ᐃᑯᖓ ᐅᓐᓂᕐᓗᒡᕕᖕᒧᐊᖅᑕᐅᑲᐅᑎᒋᒍᓂ ᐃᕐᖐᓐᓇᖅ ᑲᒪᒋᔭᐅᑲᐅᑎᒋᒐᔭᖅᑐᖅ. ᐃᓱᒪᖃᑦᑕᕐᒪᑕ ᒥᓂᔅᑕ 

ᐊᒡᓚᒡᕕᖓᓄᑦ ᐃᕐᖏᓐᓇᖅ ᐋᖅᑭᒃᑕᐅᓂᐊᖅᑐᖅ ᐃᓚᖓᑦ ᑕᐃᒪᓐᓇ. ᑕᐃᒪᓐᓇ ᐋᖅᑭᒃᓯᔾᔪᑎᓂᒃ 

ᓇᕿᑦᑎᔾᔪᑎᑯᓗᖕᒥᒡᓘᓐᓃᑦ ᐱᖃᙱᓐᓇᒪ. ᐃᕐᖐᓐᓇᖅ ᐋᖅᑭᑲᐅᑎᒋᑎᑦᑎᔪᓐᓇᖅᑐᑦ.  

 

ᖁᔭᓐᓇᒦᒃ ᑕᐃᒃᑯᐊ ᐅᓐᓂᕐᓗᒃᓴᕐᕕᖕᒥ ᐃᖅᑲᓇᐃᔭᖅᑐᑦ. (ᑐᓵᔨᑎᒎᕈᓐᓂᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ. ᓇᐃᑦᑐᑯᓗᖕᒥᒃ, ᑕᒪᓐᓇ ᐱᓕᕆᓂᕆᕙᑦᑕᓯ ᐊᔅᓱᐊᓗᒃ ᐃᑲᔫᑎᓪᓗᓂ 

ᐃᓱᒫᓗᒋᔭᖃᖃᑦᑕᕐᓂᓯ ᑕᐃᔅᓱᒪᓂᐅᕙᔪᔪᒥᒃ ᐋᖅᑭᑎᐊᖅᓯᒪᓂᖅᓴᓪᓚᕆᐅᓕᖅᑐᓂ ᐅᖃᕈᓐᓇᖅᑐᖓᓕᑦᑕᐅᖅ ᐄ, 

ᐋᖅᑭᒃᑕᐅᖁᔭᐅᔪᐃᑦ ᐃᓱᒫᓗᓇᖅᑐᓪᓗ ᖃᖓᓕᒫᒃᑯᑦ ᓴᖅᑭᑲᑕᐃᓐᓇᖅᑑᒐᓗᐊᑦ. ᑭᓯᐊᓂ, ᐅᐱᒍᓱᓪᓚᕆᒃᑐᖓ 

ᐃᖅᑲᓇᐃᔭᖅᑎᑎᓪᓗ ᐊᔅᓱᕈᖃᑦᑕᕐᖓᑕ ᐱᕚᓪᓕᕈᑎᔅᓴᓂᒃ. ᐱᔨᑦᑎᕋᕐᓂᖏᓪᓗ ᐋᖅᑭᒋᐊᕆᐊᓖᑦ ᑕᒪᒃᑯᐊ 

ᓇᓗᓇᙱᑦᑐᖅ ᑲᒪᒋᔭᐅᖃᑦᑕᖅᑐᑦ.  

 

ᑕᐃᒪ ᐅᖃᕋᑖᕋᕕᑦ ᑕᕝᕙᑲᐅᖅᑑᖃᑦᑕᙱᒻᒪᑦ. ᑭᓯᐊᓂᓕ, ᓄᖅᑲᐸᓪᓕᐊᖅᑰᓕᕋᑦᑕ. ᑕᑉᐱᓐᓇ ᑐᓴᖅᐸᓪᓕᐊᓯᒪᔭᕗᑦ 

ᐅᖃᐅᓯᕆᔪᓐᓇᕐᒪᖔᖅᐱᐅᒃ ᑐᓴᕈᒥᓇᑦᑎᐊᕙᖅᑰᔨᒻᒪᑦ ᐅᕝᕙᓗᑭᐊᖅ ᐅᓪᓗᖃᖔᖅᑯᑎᒃ ᑕᐃᓐᓇ ᓴᓂᐊᓃᑦᑐᖅ 



ᓇᒡᒐᔾᔭᐅ, ᕕᕝᕗᐊᕆ 27, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒻᒫᑕᕐᕕᐅᑉ ᐊᐱᖅᑯᑎᒋᔭᕋ ᐃᓂᔅᓴᐅᒍᒫᕐᓂᐊᓕᖅᑐᖅ ᓄᑖᑦᑎᐊᕚᓗᒃ. ᐅᖃᐅᓯᕆᔪᒪᒍᕕᐅᒃ ᐸᕐᓈᕆᕙᐃᓪᓗᑭᐊᖅ 

ᐊᓯᐊᒍᖔᖅ. ᑭᐅᙱᒃᑯᕕᙵ ᖃᓄᐃᓐᓇᓂ. ᐅᖃᐅᓯᕆᑐᐃᓐᓇᖅᑲᕋ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐄ, ᑕᐃᓐᓇ ᑕᒻᒫᑎᕐᕕᒃ ᓄᑖᖅ ᓇᖕᒥᓂᕆᙱᑕᕗᑦ ᑭᓯᐊᓂ 

ᓇᖕᒥᓂᖅ ᐱᓕᕆᕝᕕᓕᖕᒧᑦ ᐱᒋᔭᐅ’ᒪᑦ. ᐊᑐᕆᐊᓚᕿᔪᖅ ᐃᒻᒪᖄ ᑕᖅᑭᐅᑉ ᐃᓗᐊᓂᓘᕝᕙᑭᐊᖅ. 

ᐃᖢᐊᖅᓯᕚᓪᓕᕈᑕᐅᓂᐊᖅᑐᖅ ᑕᒪᐅᖓ ᐊᐅᓪᓛᖅᓯᒪᔪᓄᑦ ᐊᒥᓲᓂᖅᓴᕐᓂᒃ ᐃᒡᓗᕈᓯᖃᖅᖢᓂ ᐊᒻᒪᓗ ᐃᓄᑐᖃᕐᓄᑦ 

ᑐᑭᓯᐅᒪᔭᒃᑯᑦ ᑐᕌᖓᔪᓂᒃ ᐃᒡᓗᕈᓯᖃᕐᓂᐊᖅᖢᓂ ᒪᔪᐊᕆᐊᖃᕐᓇᙱᑦᑐᓂᒃ ᐊᒻᒪᓗ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ ᐃᓂᒃᓴᖅᑕᖃᕐᓂᐊᕐᒪᑦ.  

 

ᑕᒪᒃᑯᐊ ᐋᓐᓂᐊᕕᓕᐊᖅᐸᒃᑐᓂᒃ ᐱᓕᕆᕙᒃᑐᑦ ᓄᓇᕗᑦ ᒐᕙᒪᒃᑯᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᐃᖅᑲᓇᐃᔭᖅᑎᖏᑦ ᑕᐃᑲᓃᖃᑕᐅᓂᐊᓕᕐᒪᑕ ᐊᐅᓪᓛᖅᓯᒪᔪᑦ ᑮᓇᕐᒥᒃ ᑮᓇᕐᒧᑦ 

ᐃᑲᔪᖅᑕᐅᒋᐊᖅᑐᑕᖅᑑᓪᓗᐊᕐᓂᐊᓕᕐᒪᑕ. ᑖᓐᓇ ᒪᓕᒃᖢᑎᒍ ᐅᐃᓂᐸᐃᒡ−ᒥ ᐃᒡᓗᐊᓗᒋᔭᐅᔪᖅ. ᑕᒪᓐᓇ 

ᐃᖢᐊᕆᔭᐅᓪᓚᕆᑦᑕᕐᒪᑦ ᐊᐅᓪᓛᖅᓯᒪᔪᓄᑦ ᐋᖅᑭᑎᒋᐊᒻᒥᒐᑉᑎᒍ. ᐃᑲᔫᑎᖃᓪᓚᕆᓐᓂᐊᖅᑐᖅ ᑕᒪᓐᓇ. ᒪ’ᓇ, 

ᐃᒃᓯᕙᐅᑖᖅ.  

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐊᑎᖁᑎᓐᓂ, ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ, ᐃᓕᑕᕆᒃᑲᓐᓂᕈᓐᓇᕋᕕᙵ. ᑖᓐᓇ ᐊᐱᖅᑯᑎᒋᓂᐊᕐᓗᒍ ᐳᐃᒍᖅᑲᐅᔭᕋ, ᑖᒃᑯᐊ 

ᐋᓐᓂᐊᕕᖕᒥ ᐅᐊᑦᑎᔨᐅᖃᑦᑕᖅᑐᐃᑦ ᓄᓇᓖᑦ ᑕᒪᕐᒥ ᓄᓇᕗᒻᒥ ᐱᑕᖃᓕᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐃᓚᖏᑦ ᐱᑕᖃᙱᑦᑑᒐᓗᐃᑦ ᖃᑉᓰᓐᓇᕈᖅᐸᓪᓕᐊᔪᑦ. 

(ᑐᓵᔨᑎᒎᓕᖅᑐᖅ) ᑲᑎᖦᖢᒋᑦ ᐋᓐᓂᐊᕖᑦ 8-ᖑᔪᑦ ᐅᐊᔅᓯᔨᖃᙱᑦᑐᑦ. ᓄᓇᓖᑦ ᑎᓴᒪᑦ ᓄᓇᕗᑦ ᒐᕙᒪᒃᑯᖏᓐᓂᒃ 

ᐅᐊᔅᓯᔨᖃᖅᑐᑦ, ᒪᒥᐊᓇᖅ. 18 ᓄᓇᓖᑦ ᐅᐊᔅᓯᔨᖃᖅᑐᑦ, 8-ᓗ ᐅᐊᔅᓯᔨᖃᙱᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐅᐊᑦᑎᔨᐅᔪᓪᓕ ᐃᓄᓐᓂᒃ ᓴᓈᕆᔭᐅᕙ ᐅᕝᕙᓘᕝᕙ ᖃᓪᓗᓈᓂᒃ 

ᑕᐅᓇᙵᑦ ᐅᑎᖅᑕᖅᑐᖃᐅᖅᖢᑎᒃ ᐱᒋᕚ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᐱᖅᑯᑎᖓ ᑖᓐᓇ ᑭᐅᑦᑎᐊᕆᐊᔅᓴᖅ ᐱᔭᕐᓂᖏᒻᒪᑦ 

ᐱᔾᔪᑎᒋᓪᓗᒍ ᐱᖓᓲᓕᖅᑲᖓᒻᒪᑕ ᐅᐊᔅᓯᔩᑦ ᓄᓇᕗᑦ ᒐᕙᒪᒃᑯᖏᑦᑕ ᐅᐊᔅᓯᔨᖁᑎᒋᔭᖏᑕ ᐃᓂᖏᑦ ᐃᖅᑲᓇᐃᔮᑦ 

ᑳᓐᑐᕌᑦᑕᐅᓯᒪᔪᓪᓗ ᐅᐊᔅᓯᔩᑦ ᑕᐃᒃᑯᐊ ᓯᑳᓕᑦ ᐅᐊᑦᑎᔩᒃᑯᑦ ᑳᓐᑐᕌᑕᐅᓯᒪᓪᓗᑎᒃ, ᐃᓐᕼᐋᓐᓯᒃᑯᑦ ᐅᐊᔅᓯᔨᐅᒻᒥᔪᑦ 

ᐃᖅᑲᓇᐃᔭᕐᒥᔪᑦ ᑕᐃᒃᑯᐊ ᐅᐊᔅᓯᔩᓐᓇᐃᑦ. ᑖᒃᑯᐊ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 36-ᓂᒃ ᐃᓄᓐᓂᒃ 

ᐃᖅᑲᓇᐃᔭᖅᑎᖃᖅᑐᒍᑦ ᐅᐊᔅᓯᔨᖁᑎᒋᓪᓗᑎᒍ.  

 

ᑖᒃᑯᐊ ᐃᓘᓐᓇᖏᑦ ᒫᓐᓇ ᐊᑕᐅᑦᑎᒃᑯᐊᓗᒃ ᐃᖅᑲᓇᐃᔭᖅᑎᒋᔭᐅᙱᑦᑐ ᐃᖅᑲᐅᒪᓂᐊᖅᐳᓯ ᓯᑳᓚᒃᑯᓐᓄᑦ 

ᐃᖅᑲᓇᐃᔭᖅᑎᖃᖅᑐᑦ 53 ᐃᓄᐃᑦ ᐅᐊᔅᓯᔩᑦ ᐊᒻᒪᓗᑦᑕᐅᖅ ᐃᓐᕼᐋᓐᓯᒃᑯᑦ ᑕᐃᒃᑯᐊ ᑳᓐᑐᕌᑕᐅᓯᒪᔪᑦ 

ᐃᓄᒃᑕᖃᔮᙱᑦᑐᖅ ᐃᖅᑲᓇᐃᔭᖅᑐᓂᒃ ᑕᐃᑲᓂ ᐃᓐᕼᐋᓐᓯᑯᓐᓂᒃ. ᑕᕝᕙ ᑕᐃᑲᓂ ᓇᓗᓇᐃᓚᐅᖅᑕᕋ 

ᐃᓱᒫᓘᑎᒋᓪᓗᒍ ᐊᒻᒪᓗᑦᑕᐅᖅ ᑐᓴᒐᒃᓴᓯ ᒪᓕᒡᓗᒋᑦ ᑕᐃᓐᓇ ᐃᓐᕼᐋᓐᓯᒃᑯᑦ ᐱᓕᕆᐊᖏᑦ ᒪᓕᒃᖢᒋᑦ 

ᐅᐊᔅᓯᔨᖃᖅᑐᑦ ᑕᐃᒃᑯᓂᖓ ᐸᓖᓯᕕᓂᕐᓂᑦ ᐸᓖᓯᐅᒪᔪᓂᒃ. ᑖᒃᑯᐊ ᐸᓖᓯᕕᓂᐅᓪᓗᑎᒃ ᐱᑐᐃᓐᓇᐅᙱᑦᑐᓂᒃ 



ᓇᒡᒐᔾᔭᐅ, ᕕᕝᕗᐊᕆ 27, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓐᓂᐊᖅᓯᒪᓪᓗᑎᒃ. ᕿᒥᕐᕈᓇᒻᒥᔪᒍᑦ ᖃᓄᐃᓕᐅᕈᓐᓇᕐᓂᐊᕐᒪᖔᑕ ᐃᓕᓐᓂᐊᖅᑎᑦᑎᓗᑕ ᐃᖅᑲᓇᐃᔭᓯᓐᓈ 

ᐃᓕᓐᓂᐊᖅᑎᑦᑎᓗᑕ ᓄᓇᖃᖅᑐᓃᓐᖔᕐᓂᐊᕐᒪᑕ ᑕᐃᒃᑯᐊ ᖃᓄᐃᑦᑐᑐᐃᓐᓇᐅᒐᓗᐊᖅᐸᑦ ᑳᓐᑐᕌᒋᔭᐅᔪᖅ 

ᐅᐊᔅᓯᔨᐅᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓄᓇᓖᑦ ᐃᓚᖏᑦ ᐅᐊᑦᑎᔨᖃᙱᑦᑐᐃᑦ ᐱᔪᒫᖅᐸᑦ ᐅᕝᕙᓘᕝᕙ ᖃᓄᖅ? 

(ᑐᓵᔨᑎᒎᓕᖅᑐᖅ) ᖃᓄᕐᓕ ᓄᓇᓕᖕᓂ ᐅᐊᔅᓯᔨᑖᕈᓐᓇᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᑖᒃᑯᐊ ᑕᕝᕙ ᐊᔾᔨᒌᙱᒻᒪᑕ ᑖᒃᑯᐊ ᐋᖅᑭᓱᐃᑕᐅᑐᐊᖃᑦᑕᖅᑐᑦ 

ᐅᐊᔅᓯᔨᑖᕆᐊᖃᕐᒪᖔᑕ ᑕᑯᓐᓇᖅᑕᐅᓪᓗᑎᒃ ᑕᐃᒃᑯᐊ ᑎᑎᕋᖅᓯᒪᔪᑦ ᓵᓐᓃᑦᑐᑦ. ᓄᓇᓖᑦ ᒥᑭᑦᑑᑕᐅᓂᖅᓴᐃᑦ 

ᐅᐊᔅᓯᔨᖃᕈᓐᓇᓪᓗᐊᖃᑦᑕᙱᑦᑐᑦ ᒫᓐᓇᐅᔪᖅ ᐅᐊᔅᓯᔨᖃᙱᑦᑐᑦ ᐊᒻᒪᓗᑦᑕᐅᖅ ᑕᐃᒃᑯᐊ ᖃᓄᑎᒋ 

ᖁᕝᕙᓯᓐᓂᖃᕐᒪᖔᑦ ᐅᐊᔅᓯᔨᐅᓂᐊᖅᑐᖅ ᒪᓕᒃᓯᒪᓂᐊᖅᑐᖅ ᖃᓄᐃᓕᖃᑦᑕᕐᓂᑰᖕᒪᖔᑕ ᑭᖑᓐᓂᑦᑎᓐᓂ 

ᓄᓇᓕᖕᓂ ᐋᓐᓂᐊᕕᖕᒥ ᖃᓄᐃᑦᑐᖃᖃᑦᑕᖅᓯᒪᓐᓂᕐᒪᖔᑦ.  

 

ᑖᒃᑯᐊ ᐊᑭᑐᔪᕈᓘᖕᒪᑕ ᑭᓯᐊᓂᓕ ᐃᓱᐊᓂ ᐅᓪᓘᑉ ᐱᓕᕆᐊᔅᓴᖃᐅᕋᑦᑕ ᐱᔨᔅᓯᖅᑕᑦᑎᓐᓄᑦ ᐃᓄᓐᓄᓪᓗ 

ᐃᖅᑲᓇᐃᔭᖅᑎᑦᑎᓄᓪᓗ ᐊᑦᑕᓇᙱᑦᑐᒦᖁᓪᓗᒍ. ᑕᐃᒪᓐᓇ ᐋᓐᓂᖅᓱᕆᖃᑦᑕᐅᑎᔭᕆᐊᖃᙱᑦᑐᑦ ᒪᒥᓴᕐᕕᓐᓂ. 

ᐊᒻᒪᓗ ᐃᓚᒋᐊᕐᓗᒍ, ᐊᑦᑕᓇᙱᑦᑐᒥ ᐃᖅᑲᓇᐃᔭᕐᕕᖃᑦᑎᐊᕐᓗᑎᒃ ᑕᐃᒪᓐᓇ ᑖᓐᓇ ᓇᓗᓇᐃᖅᑕᐅᓯᒪᔪᖅ 

ᐊᖏᓂᖅᐹᖑᔪᖅ ᐃᖅᑲᓇᐃᔭᖅᑎᓂᒃ ᓄᖅᑲᑎᑦᑎᑦᑕᐃᓕᒪᑎᑦᑎᖃᑦᑕᕐᓂᖅ. ᐃᖅᑲᓇᐃᔭᖅᑎᕗᑦ 

ᐊᑦᑕᓇᙱᑦᑐᒦᑎᑦᑎᐊᕆᐊᖃᕋᑦᑎᒍ ᐃᖅᑲᓇᐃᔭᖅᑎᒌᓐᓇᕐᓂᐊᕋᑦᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᓐᓂ, ᒥᔅᑕ ᖃᕝᕕᒃ.  

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᐊᖑᓂᐊᖅᑐᖅ ᐸᕐᓇᐅᑎᖏᓐᓂᒃ ᐅᖃᖅᓯᒪᒻᒪᑦ ᑖᒃᑯᐊ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᒡᒎᖅ ᓇᓖᕌᕈᑎᖏᑦ ᕿᓈᔪᑦ ᐃᓐᓇᐃᑦ ᐱᓪᓗᒋᑦ ᓄᓇᕗᑦ ᓄᓇᓕᖁᑎᖏᓐᓂᒃ. 

ᓯᕗᓪᓕᐅᔾᔭᐅᖃᑕᐅᔪᖅ 2023-2024 ᓇᓗᓇᐃᖅᓯᓗᑎᒃ ᓄᓇᓕᓐᓂ ᐃᓐᓇᐃᑦ ᐃᒡᓗᒋᓂᐊᖅᑕᖏᓐᓂᒃ. ᑕᐃᒃᑯᐊ 

ᓄᓇᓖᑦ ᑎᒥᐅᔪᑦ ᐊᓯᖏᓪᓗ ᓄᓇᕗᑦ ᒐᕙᒪᒃᑯᖏᑦ ᐱᓕᕆᕝᕕᖏᑦ ᖃᓄᖅ ᐃᖅᑲᓇᐃᔭᖃᑎᒌᓐᓂᐊᖅᐸᑦ ᑕᒪᓐᓇ 

ᐸᕐᓈᕆᔭᐅᕙᓪᓕᐊᖁᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐃᑲᔪᖅᓱᐃᔨᐅᓪᓗᑕ ᑕᒪᓐᓇ ᑲᒪᒋᔭᕗᑦ 

ᓯᕗᒃᑲᑕᖅᑎᒋᒐᑦᑎᒃᑯᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᓄᓇᕗᑦ 3000 ᑐᑭᒧᐊᕈᑎᖏᑦ ᐊᑐᖅᖢᑎᒃᑯᑦ. ᑕᒪᒃᑯᐊ 

ᐃᒡᓗᓕᕆᔨᕐᔪᐊᒃᑯᓐᓄᑦ ᑕᒪᒃᑯᐊ ᐊᐅᓚᑕᐅᖃᑕᐅᖕᒪᑦ. ᐃᓐᓇᐃᑦ ᓇᖕᒥᓂᖃᕈᓐᓇᕈᑎᒃ ᓄᓇᒥᖕᓃᖏᓐᓇᕐᓗᑎᒡᓗ 

ᐱᐅᓂᖅᓴᖅ ᐃᓅᓯᖃᑦᑎᐊᖁᓪᓗᒋᑦ ᐊᒻᒪᓗ ᑮᓇᐅᔭᖃᕐᓗᑎᒃ. ᑮᓇᐅᔭᖅ ᑖᓐᓇ ᐱᕐᔪᐊᕌᓗᒋᙱᓐᓇᑦᑎᒃᑯᑦ. 

ᐃᓐᓇᐃᑦ ᐊᖏᕐᕋᖅᓯᒪᒑᖓᒥᒃ ᓄᓇᒥᖕᓂᒃ ᑮᓇᐅᔭᖅᑐᙱᓐᓂᖅᓴᐅᓲᑦ ᐋᓐᓂᐊᖃᙱᓐᓂᖅᓴᐅᓪᓗᑎᒡᓗ ᐃᓅᓯᕐᒥᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᕝᕕᒃ.  

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ ᒥᔅᑕ ᒪᐃᓐ. (ᑐᓵᔨᑎᒎᕈᓐᓃᖅᑐᖅ) ᑕᐃᓐᓇ 

ᖃᒪᓂᑦᑐᐊᒦᑦᑐᖅ ᐃᓄᒻᒪᕆᒃᑯᕕᒃ ᐋᖅᑭᒋᐊᖅᑕᐅᓯᒪᓕᕐᒪᖔᑦ ᐊᐱᖅᓲᑎᖃᓕᕐᒥᔪᖓ? ᓇᑯᕐᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ.  

 



ᓇᒡᒐᔾᔭᐅ, ᕕᕝᕗᐊᕆ 27, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

77 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᑕᐃᓐᓇ ᖃᒪᓂᑦᑐᐊᕐᒥ ᒫᑕ ᑕᓕᕈᖅ ᐃᒡᓗ ᐊᐱᖅᑰᑎᒋᖅᑰᕐᒪᒍ, 

ᐄ, ᐃᓄᑐᖃᐅᓯᕝᕕᐅᓚᐅᖅᑑᒐᓗᐊᖅ ᑭᓯᐊᓂ ᒫᓐᓇ ᐱᓕᕆᕙᓪᓕᐊᓕᖅᑐᒍᑦ ᓄᑖᙳᖅᑎᖅᑕᐅᕙᓪᓕᐊᖁᓪᓗᑎᒍ 

ᐃᓂᒃᓴᕆᔭᐅᓂᐊᖅᑎᓪᓗᒍ ᐋᓐᓂᐊᖅᑕᐃᓕᑎᑦᑎᔨᒃᑯᑦ ᐱᓕᕆᔨᖏᓐᓄᑦ. ᑕᐃᓐᓇ ᐋᓐᓂᐊᕐᕕᒋᔭᖓᑦ 

ᓂᕈᑭᓗᐊᕐᓂᖓ ᐃᓕᑕᕆᔪᒪᒐᑦᑎᒍ. ᑕᒪᓐᓇ ᐱᔾᔪᑎᒋᓪᓗᒍ ᐃᓂᒃᓴᒃᑲᓐᓂᕐᓂᒃ ᕿᓂᕐᒪᑕ ᐆᒃᑑᑎᒋᓗᒍ 

ᐃᓱᒪᓕᕆᓂᕐᒧᑦ ᐊᑐᒐᐅᑦᑕᕋᔭᖅᑐᓂᒃ. ᑕᒪᓐᓇ ᐱᓕᕆᐊᕙᓪᓕᐊᒐᓗᐊᒃᑲᕗᑦ. ᒥᔅᑕ ᐹᑉᓯᑖᒃ ᐱᓕᕆᐊᖃᖅᑑᒐᓗᐊᖅ 

ᓄᑖᙳᖅᑎᒻᒥᓗᓂᐅᒃ. ᑮᓇᐅᔭᑖᕈᑎᓂᓗᒃᖢᓂᐅᒃ. ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᕝᕕᒃ.  

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᓐᓂᒃ ᒪᒃᐱᖅᑐᒐᖅ 160 ᑖᓐᓇ 

ᑕᑯᖅᑲᐅᙱᑕᕋ ᐅᓇ ᑭᖑᓪᓕᖅᐹᖅ ᐋᖅᑭᑯᓗᒃ, ᐋᒡᒐ, ᑭᖑᓪᓕᖅᐹᖅ ᑐᖏᓕᐊ. ᒪᒥᐊᓇᖅ. ᐃᓐᓇᒃᑯᕕᖕᒥ 

ᓴᓇᒃᑲᓐᓂᕐᓗᑕ ᓄᓇᕗᑦ ᐃᓗᐊᓂ ᐃᖅᑲᓇᐃᔭᖃᑎᒋᓗᒋᑦ ᒐᕙᒪᒃᑯᓐᓂᒃ ᐱᓕᕆᕖᑦ. ᑖᓐᓇ ᐃᒡᓗᓕᐊᕆᔪᒪᔭᐃᑦ 

ᓇᓃᓐᓂᐊᖅᐸ ᓇᓕᐊᖕᓂᒃ ᓄᓇᓕᖕᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐄ, ᑖᒃᑯᓇᓂ ᐱᓕᕆᐊᖅᑖᕆᓚᐅᖅᑕᑦᑎᓐᓂ 

ᓇᓗᓇᐃᖅᓯᓚᐅᖅᑐᒍᑦ ᐸᖅᑭᕕᖕᒥ ᐱᑕᖃᒃᑲᓐᓂᕆᐊᖃᕐᒪᑦ ᓄᓇᕗᑦ ᐃᓗᐊᓂ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᐃᖅᑲᓇᐃᔭᖃᑎᖃᖅᑐᑦ ᓄᓇᕗᒻᒥᓄᑦ ᐃᓄᐃᑦ ᑎᒥᖁᑎᖏᓐᓂᒃ ᓄᓇᓯᒃᑯᓐᓂ. ᑕᐃᒃᑯᐊ ᐃᖅᑲᓇᐃᔭᖃᑎᒋᔭᕗᑦ 

ᐅᖃᓪᓚᖃᑎᒋᔭᕗᑦ. ᐃᒻᒪᖃ ᓄᓇᓯᒃᑯᑦ ᐸᖅᑭᕕᖕᒥ ᓴᓇᓗᑎᒃ ᑕᒫᓂ ᐃᖃᓗᖕᓂ ᐊᒻᒪᓗ ᐃᖃᓗᒃᑑᑦᑎᐊᕐᒥ. 

ᑕᐃᒪᓐᓇ ᐸᕐᓇᐃᕙᓪᓕᐊᔪᒍᑦ ᐊᒻᒪ ᐱᔭᒃᓴᑦᑕ ᐃᓗᐊᒎᖅᑎᓪᓗᒍ ᑕᐃᒃᑯᐊ ᒫᓐᓇ ᐸᖅᑭᕖᑦ ᓄᑖᙳᕆᐊᕈᒪᔭᕗᑦ 

ᐃᓇᖏᕐᓗᑎᒃᑯᓪᓘᓐᓃᑦ.  ᑕᒪᓐᓇ ᐸᖅᑭᑎᐊᕐᓂᖅ ᑲᒪᒋᓇᓱᐊᖅᑕᕗᑦ ᑲᔪᓰᓐᓇᖁᓪᓗᒍ ᓄᓇᕗᑦ ᐃᓗᐊᓂ. ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᕝᕕᒃ.  

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) ᐅᓇ ᑭᖑᓪᓕᖅᐹᖅ ᐊᐱᖅᓲᑎᒋᓯᔭᕋ 

ᐅᓐᓄᐸᓪᓕᐊᓕᕐᒥᒻᒪᑦ ᐊᑯᓂ ᑲᑎᒪᐅᑎᖃᓕᕐᒥᒐᑦᑕ.  

 

(ᑐᓵᔨᑎᒎᓕᖅᑐᖅ) ᐊᖏᖃᑎᒋᒻᒪᖔᖅ ᐊᖏᖃᑎᒋᙱᒻᒪᖔᖅ ᑕᐃᒪᓐᓇ ᐃᓱᒪᓕᐅᓲᖑᒐᑦᑕ ᐅᑯᓇᓂ ᐸᕐᓇᐅᑏᑦ 

ᐱᓕᕆᐊᖑᓂᐊᖅᑐᑦ ᒪᒃᐱᖅᑐᒐᖅ 160 ᐊᒻᒪᓗ 161 ᐅᖃᐅᓯᖃᕐᒪᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥᒃ ᐊᒻᒪ 

ᐅᖃᖅᓯᒪᒋᓪᓗᓂ ᕿᑎᕐᒥᐅᓂᒃ ᐊᒻᒪᓗ ᕿᑭᖅᑖᓗᒻᒥ ᐸᖅᑭᕕᓐᓂ ᓴᓇᖁᓪᓗᒋᑦ. ᓄᓇᓕᕋᓛᖑᓂᖅᓴᐅᔪᑦ 

ᑕᒪᒃᑯᐊᖃᐃ ᐃᓱᒪᒋᔭᐅᖃᓯᐅᔾᔭᐅᕙᑦ ᓯᕗᓂᔅᓴᑎᓐᓂ ᓴᓇᕕᐅᒻᒥᓗᑎᒃ ᐸᖅᑭᕕᓐᓂ? ᓄᓇᓕᕋᓛᖑᓂᖅᓴᐅᔪᑦ 

ᑕᒪᒃᑯᐊ ᐱᑕᖃᕆᐊᖃᕐᒥᒻᒪᑕ ᓯᐊᒻᒪᑎᕐᕕᐅᓯᒪᙱᑦᑐᑦ ᓄᓇᓖᓂᒃᑯᐊ ᓲᕐᓗ ᐊᕐᕕᐊᑦ, ᐃᒡᓗᓕᒃ, ᖃᒪᓂᑦᑐᐊᖅ, 

ᐊᖅᓱᖅᑑᖅ. ᑖᒃᑯᐊ ᐸᖅᑭᕕᖃᕐᒪᑕ ᐱᒡᒐᖅᑐᓄᑦ ᑐᕌᖓᔪᓂᒃ.  

 

ᒐᕙᒪᒃᑯᑦ ᒪᑯᓂᖓ ᐸᖅᑭᕕᓐᓂ ᓴᓇᖃᑦᑕᕐᒪᑕ ᑐᑦᑕᕐᕕᓪᓗᐊᕆᔭᐅᔪᓂᒃ ᐊᕕᒃᑐᖅᓯᒪᔪᓂᒃ. ᑕᕝᕗᙵᕋᑦᑕ 

ᐊᑎᓕᐅᖅᑕᐅᓯᒪᔪᓂᒃ ᑐᒃᓯᕋᐅᑎᓂᒃ ᓴᖅᑭᑦᑎᓚᐅᖅᓯᒪᒐᑦᑕ ᓴᓇᖁᔨᓪᓗᑎᒃ ᐸᖅᑭᕕᐅᔪᓂᒃ ᓄᓇᕗᒻᒥ. 

(ᑐᓵᔨᑎᒎᕈᓐᓃᖅᑐᖅ) ᑖᓐᓇ ᐊᐱᖅᓲᑎᒐ. ᐃᓱᒪᖃᖅᓯᒪᒻᒪᖔᑦᓯ ᑕᒪᒃᑯᐊ ᓄᓇᓕᑦ ᒥᑭᓂᖅᓴᐅᔪᐃᑦ ᓄᓇᓖᑦ 

ᐃᓄᒻᒪᕆᒃᑯᕕᒻᒥ ᓴᓇᔭᐅᖁᓪᓗᒋᑦ ᐃᓪᓗᖁᑎᔅᓴᖏᓐᓂ. ᓇᑯᕐᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐋᖅᑭᓱᐃᕙᓪᓕᐊᔪᒍᑦ ᐃᓛᒃ ᒪᕐᕉᓐᓂᒃ 

ᐃᓱᒪᒋᔭᖃᖅᑐᒍᑦ ᐃᖃᓗᓐᓃᓂᐊᖅᑐᒥᒃ ᐃᖃᓗᒃᑑᑦᑎᐊᕐᒥᓗ ᐊᒻᒪᓗ ᐱᔭᒃᓴᖅᑖᕆᓯᒪᔭᑦᑕ ᐃᓗᐊᓂ 

ᐃᓱᓕᓇᓱᓐᓂᑎᓐᓄᑦ ᓯᕗᓂᔅᓴᒥ ᓴᓇᓛᖅᑕᕗᑦ ᐃᓱᒪᓕᐅᕈᑎᒋᔪᓐᓇᔾᔮᙱᑕᕋ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ 

ᒥᓂᔅᑕᕆᔭᐅᓪᓗᖓ. ᒪᓕᒐᓕᐅᖅᑏᑦ ᐅᕝᕙᓘᓐᓃᑦ ᒪᓕᒐᓕᐅᖅᑎᐅᓛᖅᑐᑦ ᑕᐃᒪ ᐃᓱᒪᓕᐅᖅᑎᐅᓛᖅᐳᑦ.  

 



ᓇᒡᒐᔾᔭᐅ, ᕕᕝᕗᐊᕆ 27, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ ᓄᓇᓖᑦ ᓄᓇᕗᑦ ᐃᓗᐊᓃᑦᑐᑦ ᑭᓱᓂᒃ ᐊᐅᓚᔾᔭᐃᒍᒪᒍᑎᒃ ᐊᐅᓚᔾᔭᐃᔪᓐᓇᑦᑎᐊᖅᑐᑦ. ᐃᒡᓗᓕᕆᓂᕐᒧᑦ 

ᑐᕌᖓᖦᖤᕋᓗᐊᖅᐸᑦ ᐸᖅᑭᕕᐅᒐᓗᐊᖅᐸᑦ ᐃᓐᓇᕐᓄᑦ, ᐊᓐᓂᑭᑦᑐᕐᕕᐅᑉᐸᑦ, ᐃᒪᓐᓇᐃᓐᓂᐊᖅᑐᒎᓚᓯᒪᙱᑦᑐᖓ 

ᐅᖃᕋᓱᑐᐃᓐᓇᖅᑐᖓ ᓄᓇᓖᑦ ᑲᑐᔾᔨᖃᑎᒌᓐᓂᒃᑰᕈᑎᖃᑐᐊᕈᑎᒃ ᐊᐅᓚᔾᔭᐃᒍᓐᓇᖅᑐᑦ.  

 

ᐃᓐᓇᐃᑦ ᒫᓐᓇ ᐃᓅᓯᖏᑦ ᐱᐅᓯᑲᓐᓂᕈᒻᒪᑕ ᓲᕐᓗ ᐸᖅᑭᕕᑐᐃᓐᓇᐅᙱᑦᑐᓂᒃ ᐅᖃᐅᓯᖃᕋᑦᑕ ᐃᒡᓗᖃᖅᑎᑦᑎᓂᖅ 

ᐃᓚᓕᐅᔾᔭᐅᓯᒪᕗᖅ. ᒪᕐᕈᐃᓐᓇᑯᓘᖅᑰᕐᒪᑕᐃᒃᑯᐊ ᐃᓐᓇᕐᓄᑦ ᑐᕌᖓᓪᓗᑎᒃ ᓴᓇᔭᐅᓯᒪᔪᑦ. ᖃᐅᔨᒪᒐᓗᐊᖅᖢᑎᒃ 

ᓈᒻᒪᙱᒃᑲᓗᐊᖅᑎᓪᓗᒋᑦ ᐃᓐᓇᕐᓄᑦ ᐃᓯᖅᑕᐅᕙᒻᒪᑕ ᐃᓐᓇᕐᓄᑦ. ᒪᑭᒪᑦᑎᐊᖁᒐᓗᐊᕐᒥᒐᑦᑎᒃᑯᑦ ᐃᓐᓇᖅᐳᑦ. 

ᑲᑐᔾᔨᖃᑎᒌᓐᓂᒃᑰᖃᑎᒌᒃᑯᑦᑕ ᑭᓱᑦ ᑲᔪᓯᓪᓚᕆᒍᓐᓇᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᑯᑖᖑᓪᓗᐊᖅᖢᓂᓗ ᓇᐃᓈᕆᐊᕐᓂᐊᐸᒃᑲ ᐊᐱᖅᑯᑎᒃᑲ.  

 

ᑕᐃᒪ ᐅᖃᖅᑲᐅᒐᕕᑦ ᒥᓂᔅᑕ ᑖᒃᑯᐊᒎᖅ ᐸᖅᑭᒃᓯᕕᐅᕙᒃᑐᑦ ᐋᓐᓂᐊᕕᖕᒥ ᐅᐊᑦᑎᔩᑦ ᓄᓇᓖᒡᒎᖅ 8 ᑕᐃᒪ 

ᐱᖃᓵᙱᒻᒪᑕ. ᓇᓗᓇᐃᕈᓐᓇᖅᐱᒌᑦ ᓇᓕᐊᒃ ᓄᓇᓖᑦ ᐱᑕᖃᙱᒻᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐊᐅᓱᐃᑦᑐᖅ, ᕿᑭᖅᑕᕐᔪᐊᖅ, ᖃᐅᓱᐃᑦᑐᖅ, ᓴᓂᕋᔭᒃ, 

ᐃᒡᓗᓕᒑᕐᔪᒃ, ᓇᐅᔮᑦ, ᑎᑭᕋᕐᔪᐊᖅ, ᑰᒑᕐᔪᒃ. ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᒥᓂᔅᑕ ᒪᐃᓐ. ᑕᐃᒪᓕ ᐊᑭᑐᓂᕋᖅᑲᐅᒐᕕᐅᒃ ᑕᒪᒃᑯᐊ 

ᐃᖏᕐᕋᔾᔪᑎᖏᓐᓂᒃ. ᑕᐃᒪᖃᐃ ᑖᒃᑯᐊ ᓄᓇᓖᑦ ᐱᑕᖃᙱᑦᑐᐃᑦ ᓴᖅᑭᑦᑎᕕᒋᔪᒪᓕᕈᔅᓯᐅᒃ ᑳᓐᑐᕌᑎᒍᖅᑲᐃ ᑕᐃᒪ 

ᐃᖏᕐᕋᓂᖃᓛᕆᕗᖅ ᐅᕝᕙᓘᓐᓃᑦ ᐋᓐᓂᐊᖃᖅᑕᐃᓕᑎᑦᑎᔨᒃᑯᓐᓂ ᐃᖅᑲᓇᐃᔭᖅᑎᐅᓗᓂ? ᖃᓄᐃᓕᖓᒐᔭᖅᐸᑦ 

ᑕᒪᒃᑯᐊ ᓄᓇᓖᑦ 8 ᐱᑕᖃᙱᑦᑐᐃᑦ ᓴᖅᑭᑕᐅᓕᕋᔭᖅᐸᑦ ᑕᒪᓐᓇ ᐃᖅᑲᓇᐃᔮᒃᓴᐃᑦ ᓄᓇᓕᖕᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᓯᑳᓕᑦ ᐅᐊᑦᑎᔨᒃᑰᑐᐃᓐᓇᕆᐊᓕᒃ ᐅᕝᕙᓘᓐᓃᑦ 

ᓄᓇᕗᑦ ᒐᕙᒪᒃᑯᑦ. ᓇᓕᐊᑐᐃᓐᓇᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᑲᐅᓂᖅᓴᐅᓇᔭᖅᑰᖅᑐᖅ ᖃᐅᔨᓴᕈᑕᐅᓗᓂ 

ᐋᓐᓂᐊᖃᖅᑕᐃᓕᑎᑦᑎᔨᒃᑯᓐᓂᒃ ᑖᒃᑯᐊ ᓄᓇᓖᑦ 8-ᖑᔪᐃᑦ ᖃᐅᔨᓴᕈᑎᒋᓗᓯᐅᒃ ᐊᑭᓕᖅᓱᖅᑕᐅᓗᑎᒃ 

ᐋᓐᓂᐊᖃᖅᑕᐃᓕᑎᑦᑎᔨᒃᑯᓐᓂᒃ ᑭᓯᐊᓂ ᑳᓐᑐᕌᒃᑯᑦ ᑕᐃᒪ ᐃᖏᕐᕋᓇᔭᖅᑐᒃᓴᐅᖕᒪᑦ. ᑖᓐᓇ 

ᓇᓗᓇᐃᔭᐅᑎᑐᐃᓐᓇᖅ.  

 

ᐊᓯᐊᓄᑦ ᓵᒋᐊᕐᓗᖓ, ᐃᒃᓯᕙᐅᑖᖅ. ᑕᐃᒪ ᑖᓐᓇ ᐅᖃᐅᓯᕆᔭᐅᖃᑦᑕᕐᒥᔪᖅ ᒪᑯᐊ ᐃᒡᓗᓕᖕᒥ ᑕᐃᑲ ᑕᒪᒃᑯᓂᖓ 

ᐊᔪᕈᑎᖃᓕᖅᑐᓄᑦ ᐸᖅᑭᔭᐅᖏᓐᓇᕆᐊᖃᓕᖅᑐᓄᑦ ᐃᓗᐊᖅᓴᐃᔨᓂᒃ ᐱᑕᖃᕐᒪᑦ. ᑕᐃᒪ ᑕᒪᒃᑯᐊ 

ᓇᑭᙶᕈᓘᖃᑦᑕᕐᒪᑕ, ᑕᒪᒃᑯᐊᖃᐃ ᕿᑐᕐᖓᕆᔭᐅᔪᐃᑦ, ᐆᒃᑑᑎᒋᓗᒍ ᑭᙵᓃᖔᖅᑐᖃᕐᓗᓂ ᑕᐃᑯᖓ 

ᐃᒡᓗᓕᖕᒧᐊᕈᒪᓗᓂ ᑕᑯᔭᖅᑐᕐᓗᓂᐅᒃ ᐊᑖᑕᖓᓂᓪᓘᓐᓃᑦ ᐊᓈᓇᖓᓂᓪᓘᓐᓃᑦ, ᑖᒃᑯᐊ ᐊᑭᓕᖅᓱᖅᑕᐅᖃᑦᑕᖅᐹᑦ 

ᑖᒃᑯᐊ ᑕᑯᔭᖅᑐᕈᒪᔪᐃᑦ ᑕᐃᑯᖓ? ᑲᒪᒋᔭᐅᖃᑦᑕᖅᑑᑦ ᐋᓐᓂᐊᖅᑕᐃᓕᑎᑦᑎᔨᒃᑯᓐᓂᒃ? ᓇᓗᓇᐃᖅᓯᑦᑎᐊᕈᓐᓇᕈᕕᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐊᑭᓕᖅᑐᓱᒐᖅᐳᑦ ᑕᒪᓐᓇ ᒪᕐᕈᐃᖅᖢᑎᒃ ᐊᕐᕌᒎᑉ ᐃᓗᐊᓂ 

ᐊᐅᓪᓛᖅᑕᖅᑐᖃᓪᓗᐊᔪᔪᖅ. ᑭᓯᐊᓂ ᕿᒥᕐᕈᓂᖃᕈᐊᖅᓯᒪᔪᒍᑦ ᐸᕐᓇᐅᒐᓕᐊᕆᓯᒪᔭᕗᑦ ᒪᓕᒃᖢᒍ ᑕᒪᓐᓇ 

ᐊᖏᒡᓕᒋᐊᖅᑐᑑᓪᓗᐊᖏᒻᒪᖔᑦᑎᒍ ᑮᓇᐅᔭᖅᑐᕐᓂᕆᓇᔭᖅᑕᖏᑦ ᖃᐅᔨᓴᖅᐸᓪᓕᐊᓕᖅᖢᑎᒍᓪᓗ 

ᐱᓕᕆᒐᓱᐊᖅᑐᒍᑦ. ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ ᕿᒥᕐᕈᓂᖃᓕᓕᕐᓂᕋᕋᔅᓯ ᑕᒪᒃᑯᐊ ᐊᑐᐊᒐᐅᖃᑦᑕᖅᑐᓂᒃ ᑕᒪᒃᑯᐊ 

ᐃᓗᐊᓃᑦᑐᐃᑦ. ᖃᓄᑎᒋ ᐋᖅᑭᒃᓯᒪᓕᖅᐱᓯᐅᒃ? ᑭᖑᓪᓕᖅᐹᕆᓂᐊᓕᖅᐱᓰ? ᓱᓕ ᕿᒥᕐᕈᕕᓯ? ᖃᓄᑎᒋ ᑕᐃᑯᖓ 

ᓱᓕ ᐅᖓᓯᒃᑎᒋᒻᒪᖔᑦ ᓇᓗᓇᐃᖅᓯᔪᓐᓇᕈᕕᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐃᖅᑲᐅᒪᔭᒃᑲ. ᐄ, ᐅᓗᕆᐊᓇᕈᔪᑦᑑᒐᓗᐊᖅ ᑭᓯᐊᓂ 

ᑕᒪᓐᓇ ᕿᒥᕐᕈᓇᕐᓂᖅ ᐱᒋᐊᓕᑕᐃᓐᓇᖅᑐᖅ ᐊᒻᒪᓗ ᐅᖃᖅᑲᐅᒐᒪ ᑕᒪᓐᓇ ᕿᒥᕐᕈᓇᕐᓂᖅ ᐊᑐᕐᓗᒍ 

ᐅᖃᐅᓯᕆᓂᐊᕐᒥᔭᕗᑦ ᑕᐃᒃᑯᐊ ᐃᓄᓕᕆᔨᒃᑯᑎᒎᖅᑐᑦ ᐃᓚᓕᐅᔾᔭᐅᓂᐊᕐᒪᑕ ᓄᑲᖏᑦ ᐊᖓᔪᖏᑦ ᐊᔪᕐᓇᖏᑉᐸᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᓐᓇᐃᓛᒃ ᐊᑐᐊᒐᖓ ᖃᓄᐃᑦᑐᒃᑯᑦ 

ᐋᖅᑭᑦᑕᐅᔭᕆᐊᖃᕆᐊᖃᕋᓱᒋᕙᕋ. ᑖᓐᓇ ᐸᕐᓇᑎᒋᓪᓗᑎᒍ ᐊᕐᕌᒎᔪᒥ ᑕᒪᑐᒧᖓ ᐊᒻᒪ ᐊᕐᕌᒍᓂᐊᖅᑕᑦᑎᓐᓄᑦ 

2024-ᒧᑦ ᑕᑯᙳᐊᕐᓗᒍ ᑕᒪᒃᑯᐊ ᐋᓐᓂᐊᖃᖅᑕᐃᓕᔨᒃᑯᓐᓂᒃ ᑕᒪᒃᑯᐊ ᐳᓛᕆᐊᖅᑎᑕᐅᕙᒃᑐᑦ.  

 

ᑕᐃᒪᓐᓇᐃᓕᑎᓪᓗᖓ, ᐃᒃᓯᕙᐅᑖᖅ, ᑕᐃᒪᓕ ᑕᒪᒃᑯᐊ ᐱᓐᓇᕆᔭᕗᑦᑕᐅᖅ ᑕᐃᒪ ᑕᐅᓇᓂ ᐋᑐᕚᒥ ᐃᐊᒻᐸᓯ 

ᕗᐊᔅᑦ−ᒦᖃᑦᑕᖅᑐᐃᑦ. ᑕᐃᒪᓐᓇᑦᑎᐊᖅ ᐱᔪᓐᓇᕐᓂᖃᖅᑎᑕᐅᒋᕚᑦ ᐋᓐᓂᐊᖅᑕᐃᓕᕆᔨᒃᑯᑦ ᐊᑭᓖᖃᑦᑕᖅᐸᑦ 

ᐅᕝᕙᓘᓐᓃᑦ ᐃᓄᓕᕆᔨᒃᑯᓐᓂᒃ ᐊᑭᓕᖅᑕᐅᖃᑦᑕᖅᐸᑦ? ᑕᒪᓐᓇ ᑕᒻᒪᐅᑕᐅᒋᔭᐅᖃᑦᑕᕐᒥᖕᒪᑦ 

ᓇᓗᓇᐃᖅᓯᑦᑎᐊᕈᓐᓇᕈᕕᑦ ᑕᕝᕗᖓ ᑖᒃᑯᐊ ᓄᓇᕗᒻᒥᐅᑦ ᑕᐅᓇᓂᓕ ᐃᐊᐸᓯ ᕗᐊᔅᑦ-ᒥ ᐊᖓᔪᖅᑳᖃᖅᑐᐃᑦ 

ᓇᓗᓇᐃᖅᓯᕐᕕᒋᔪᓐᓇᕈᕕᒋᑦ ᖃᓄᖅ ᑕᒪᓐᓇ ᐃᖏᕐᕋᓂᖃᖃᑦᑕᕐᒪᖔᑦ ᑕᑯᔭᖅᑐᕈᒪᓕᕐᓂᕌᖓᒥᒃ ᐊᒻᒪ ᖃᓄᖅ 

ᐃᑲᔪᖅᑕᐅᒃᑲᓐᓂᕈᓐᓇᕐᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᓄᓇᕗᑦ ᓯᓚᑖᓂᑦᑕᐅᖅ ᒥᐊᓂᕆᔭᐅᔪᑦ ᑕᑯᒐᑦᑕᖅᑑᓪᓗᐊᓕᖅᑐᖅ 

ᒪᕐᕈᐃᖅᓱᒍ ᐅᑭᐅ ᐃᓗᐊᓂ. (ᑐᓵᔨᑎᒎᓕᖅᑐᖅ) ᒪᒥᐊᓇᖅ ᑕᖃᒪᓕᕋᒪ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄᓛᑯᓗᐃᑦ ᑕᐃᒪᓐᓇᐃᓕᔪᓐᓇᖅᐸᐃᑦ. ᑕᕝᕗᖓᑐᐃᓐᓇᖅ. ᑖᓐᓇ 

ᑭᖑᓪᓕᖅᐹᕆᓪᓗᒍ ᐅᓇ ᑭᖑᓪᓕᖅᐹᖑᓕᖅᖢᒍ.  

 

ᑕᐃᒪᑦᑕᐅᖅ ᑕᒪᒃᑯᐊ, ᐅᖃᐱᓪᓚᖅᑰᖅᑲᐅᒐᕕᑦ ᓄᓇᕗᒻᒥ ᓯᓚᑦᑐᖅᓴᕐᕕᓕᕆᔨᒃᑯᓐᓂ ᐱᓕᕆᖃᑎᖃᖃᑦᑕᖅᐱᓯ 

ᑕᒪᒃᑯᐊ ᐊᖏᕐᕋᕆᔭᐅᔪᓂᒃ ᐃᓐᓇᕐᓄᓪᓘᓐᓃᑦ ᐊᔪᕈᑎᖃᖅᑐᓂᖅ ᑕᒪᒃᑯᐊ ᐸᖅᑭᒃᓯᔨᐅᕙᖅᑐᐃᑦ ᐊᖏᕐᕋᓂ. ᑕᒪᓐᓇ 

ᓄᓇᓕᖕᓂ ᒥᑭᓐᓂᖅᓴᐅᔪᓂᒃ ᐃᖅᑲᓇᐃᔮᒃᓴᖅ ᐊᔪᕐᓇᖅᑎᓪᓗᒍ, ᕿᒥᕐᕈᒋᕗᓯᖅᑲᐃ ᑕᒪᒃᑯᐊ ᖃᓄᒃᑲᓐᓂᖅ 

ᐃᓕᓐᓂᐊᖅᑎᑕᐅᒃᑲᓐᓂᕐᓗᑎᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᖅᑭᒃᓯᖃᑦᑕᕐᓂᕐᒥᒃ ᐃᓐᓇᕐᓂᒃ ᑕᒪᒃᑯᓂᖓᓗ 

ᐊᔪᕈᑎᖃᖅᑐᓂᒃ. ᖃᓄᑎᒋ ᕿᒥᕐᕈᓯᒪᕕᓯᐅᒃ? ᐊᖏᒡᓕᒋᐊᕐᓂᐊᖅᐱᓯᐅᒃ ᑕᐃᒪᓐᓇᓴᐃᓐᓇᖅ 

ᐃᖅᑲᓇᐃᔭᖅᑎᖃᕐᓂᐊᖅᐳᓯ ᓱᓕ ᓄᓇᓕᖕᓂ ᒪᕐᕉᖕᓂᒃ ᐃᖅᑲᓇᐃᔭᖅᑎᖃᕐᓗᓯ? ᖃᓄᕐᓕ ᑕᒪᓐᓇ 

ᐃᖏᕐᕋᓂᖃᖅᓯᒪᓕᕐᒪᑕ ᑐᑭᓯᔪᒪᑦᑕᕐᔪᐊᓕᕐᒥᒐᒪ ᑖᓐᓇᓗ ᑭᖑᓪᓕᖅᐹᖑᑲᓚᐅᓕᖅᖢᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᑕᐃᓐᓇ ᐃᓕᓐᓂᐊᕈᑕᐅᑦᑕᔪᔪᖅ ᓯᓚᑦᑐᖅᓴᕐᕕᒃᑯᑎᒍᑦ 

ᓄᑖᖑᓕᕐᓂᖓ, ᓄᑖᙳᑎᖅᓯᒪᓂᖓ ᖁᕕᐊᒋᔭᕗᑦ ᐊᒻᒪ ᒪ’ᓈᖅᓯᒪᔭᕗᑦ ᓯᓚᑦᑐᖅᓴᕐᕕᓕᕆᔨᒃᑯᑦ 

ᐱᓕᕆᖃᑎᖃᐃᓐᓇᕐᒪᑕ ᐅᕙᑦᑎᓐᓂ.  

 

(ᑐᓵᔨᑎᒎᓕᖅᑐᖅ) ᐊᐱᖅᑯᑎᐅᑉ ᐊᐃᑉᐹᓄᑦ ᒪᒃᐱᒐᕐᒦᒻᒪᑦ 161-ᒦᒻᒪᑦ ᐸᕐᓇᐅᑎᑦᑎᓐᓂ, ᕿᒥᕐᕈᒍᒪᓯᒪᕙᕗᑦ 

ᐃᑲᕐᕋᖏᑦ ᐊᖏᕐᕋᒥ ᐸᖅᑭᑦᓯᓂᐅᕙᑦᑐᑦ ᐃᖅᑲᓇᐃᔭᕐᕕᐅᔭᕆᐊᖃᖅᑐᓪᓗ ᐊᑐᓂ ᓄᓇᓕᒻᒥ. ᐃᓱᒫᓘᑕᐅᓯᒪᔪᖅ 

ᐊᐱᖅᑯᑕᐅᖃᑦᑕᖅᓯᒪᔪᓪᓗ ᒪᓕᑦᑐᒋᑦ ᑕᒪᒃᑯᓄᖓ ᐃᑲᔪᖅᐸᑦᑕᑎᓐᓄᑦ ᐊᖏᕐᕋᒥ ᐸᖅᑭᑦᑎᓂᐅᕙᑦᑐᑦ 

ᐱᓗᐊᖅᑐᒥᖅᑲᐃ ᐱᓇᓱᐊᕈᓯᑦ ᓄᙳᖏᓐᓂ ᐊᑐᐃᓐᓇᐅᕙᙱᒻᒪᑕ. ᑭᓱᑦ ᐱᔭᕆᐊᖃᕋᔭᖅᐸᑦ 

ᐊᖏᓪᓕᒋᐊᒃᑲᓐᓂᕋᔭᕈᑦᑎᒍ ᐊᖏᕐᕋᒥ ᐸᖅᑭᑦᑎᓂᐅᕙᒃᑐᑦ ᕿᒥᕐᕈᑦᑎᐊᕋᓱᒃᖢᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓂ ᑭᖑᓪᓕᖅᐹᖅ, ᒥᔅᑕ ᐊᓇᕕᓗᒃ.  

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑯᓂᐅᓗᐊᔾᔮᙱᑦᑐᖓ. ᐋᓐᓂᐊᕕᓕᐊᕈᔾᔨᕙᓐᓂᖅ ᐅᕙᓂ 

ᐃᖏᕐᕋᔾᔪᑎᐅᕙᒃᑐᑦ ᐃᖏᕐᕋᔾᔪᑎᖃᖅᐸᑦᑐᒍᑦ ᐋᓐᓂᐊᕕᓕᐊᖅᑐᓄᑦ ᐋᓐᓂᐊᕕᓕᐊᕈᔾᔨᔪᓄᓪᓗ ᓄᓇᕗᑦ ᐃᓗᐊᓂ 

ᐊᒻᒪ ᓯᓚᑖᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᐄ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐊᓇᕕᓗᒃ.  

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᑭᐅᑲᐅᑎᒋᒐᕕᑦ. ᐋᓐᓂᐊᕕᓕᐊᖅᑕᕐᓂᖅ ᖃᐅᔨᒪᓪᓗᒍ ᐊᕕᒃᑐᖅᓯᒪᓂᐅᔪᓂᑦ 

ᓲᕐᓗ ᕿᑎᕐᒥᐅᓃᒃᑯᕕᑦ ᐃᖃᓗᒃᑑᑦᑎᐊᒨᖃᑦᑕᕋᔭᕋᕕᑦ. ᐃᓐᓇᕐᒥᒃ ᑐᓴᐅᒪᓇᕐᒥᖕᒪᑦ ᔭᓗᓇᐃᕝ-ᓕᐊᕆᐊᖃᓚᐅᖅᑐᒥᒃ 

ᐃᐊᑦᒪᓐᑕᓐ-ᒧᓪᓘᕝᕙ ᐊᐅᓪᓚᖅᑎᑕᐅᓇᓱᒃᑐᓂ ᐃᓄᑑᓪᓗᓂ 60-ᓂᒃ ᐅᑭᐅᖃᖅᑐᖅ ᐱᓱᓗᐊᕈᓐᓇᙱᑦᑐᓂ 

ᐊᐅᓪᓚᖅᑎᑕᐅᓇᓱᒃᓱᓂ ᐃᓄᑑᓗᓂ. ᑕᕝᕙ ᐋᓐᓂᐊᕕᓕᐊᕈᔾᔨᕙᒃᑐᖅ ᖁᕐᓗᖅᑑᒥ ᖃᐅᔨᒋᐊᓕᖅᑐᒋ ᑕᐃᒃᑯᐊ 

ᐋᓐᓂᐊᕕᓕᐊᕐᓂᐅᓴᔪᓂᓛᒃ ᐅᖃᓗᓚᐅᖅᓱᑎᒃᑯ ᐃᖃᓗᒃᑑᑦᑎᐊᕐᒦᑦᑐᒧᑦ ᑕᑯᔭᐅᙱᔅᓱᓂ ᑖᓐᓇ ᐃᓱᐊᖅᓴᐃᔨᓄᑦ.  

 

ᑖᓐᓇ ᓄᓇᓕᓗᑦᑖᓂ ᒥᑭᔫᑎᓄᑦ ᑐᕌᖓᒍᓐᓇᖅᑰᖅᑐᖅ ᑭᓇ ᐊᐅᓪᓚᕐᓂᐊᖅᐸ ᑭᓇ 

ᐊᐅᓪᓚᕈᔾᔨᖃᕐᓂᐊᖅᐹᕈᓐᓇᖏᔅᓱᑎᒃ. ᐅᖃᓘᑎᒃᑯᑦ ᐊᔪᕐᓇᑲᓴᓲᖑᒻᒪᑦ ᐃᓱᐊᕐᓂᖅᓴᐅᒐᔭᖅᑰᕐᒪᑦ ᓲᕐᓗ ᒥᐊᓕ 

ᐱᓱᒍᓐᓇᖅᑐᑦ ᐋᓐᓂᐊᕕᓕᐊᕈᔾᔨᔨᖃᙱᒃᑲᓗᐊᕐᓗᓂ. ᐅᓇ ᐃᓱᒻᒥᕈᑎᔅᓴᐅᓪᓗᒍ ᐅᖃᖅᑕᕋ ᓲᕐᓗ ᕿᑎᕐᒥᐅᓂ 

ᐃᖃᓗᒃᑑᑦᑎᐊᕐᒥᑑᙱᑦᑐᖅ ᐊᓯᖏᑦᑕᐅᖅ ᓄᓇᓖᑦ ᐊᑦᑐᖅᑕᐅᕙᓚᐅᕐᒥᒻᒪᑕ. ᓲᕐᓗ ᑭᓇᒥ ᐊᖏᖅᑐᖃᕐᓂᐊᕈᓂ 

ᐊᐅᓪᓚᕈᔾᔨᓂᐊᖅᑐᒧᑦ ᐊᖏᕐᓂᐊᖅᐸᑦ. ᐃᖃᓗᒃᑑᑦᑎᐊᕐᒥᐅᑕᐅᓗᓂ ᐱᔭᕐᓂᕋᔭᙱᒻᒪᑦ ᐊᐅᓪᓚᖅᑐᓕᕆᔨᐅᔪᓂᒃ 

ᐅᖃᓘᑏᓐᓇᒃᑯᑦ ᑕᑯᔪᓐᓇᙱᓪᓗᒍᓗ ᑖᓐᓇ ᐋᓐᓂᐊᕕᓕᐊᕆᐊᖃᖅᑲᖅᑐᖅ.  

 

ᑖᓐᓇ ᐃᓱᒪᒍᑎᔅᓴᐅᕗᖅ ᐅᖃᐅᓯᔅᓴᑐᐃᓐᓇᐅᕙᓪᓘᕝᕙ. ᑭᓯᐊᓂ ᐃᓱᒪᔅᓴᖅᓯᐅᕈᑎᔅᓴᐅᓗᓂ ᓄᓇᓕᓕᒫᑦ 

ᐊᖏᖅᑎᖃᕈᓐᓇᕐᓗᓂ ᐃᒪᐃᓕᒍᓐᓇᖅᑐᒥᒃ, “ᐄ, ᐊᐅᓪᓚᕈᔾᔨᔨᖃᕆᐊᖃᖅᑐᑎᑦ 

ᐋᓐᓂᐊᕕᓕᐊᕈᔾᔭᐅᔭᕆᐊᖃᖅᑐᑎᑦ”. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐊᑐᓂ ᒥᓂᔅᑕ ᒪᐃᓐ ᐅᖃᐅᓯᕆᒍᓐᓇᖏᒃᑲᓗᐊᖅᑕᓯ ᑭᓯᐊᓂ 

ᐅᖃᐅᓯᕆᒐᓛᒍᓐᓇᕈᕕᐅᒃ ᐊᑐᐊᒐᖁᑎᒋᔭᓯ ᐊᐅᓪᓚᕈᔾᔨᕙᓐᓂᕐᒧᑦ ᒪᓕᒐᓕᐅᖅᑎᒧᑦ. ᒥᓂᔅᑕ ᒪᐃᓐ.  

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᐃᓐᓈᖑᒐᓗᐊᖅ ᐊᐅᓪᓚᖅᑎᑕᐅᔪᖃᕐᖓᑦ ᐃᓐᓇᕐᒥᒃ 

ᐊᐃᑉᐸᖃᙱᑦᑐᒥᒃ. ᑕᑯᔪᒪᕙᙱᑕᕗᑦ ᑕᒪᒃᑯᐊ.  

 

ᑖᒃᑯᐊ ᐊᑐᐊᒐᖁᑎᕗᓪᓕ ᐱᓪᓗᒍ ᑕᒪᒃᑯᐊ ᓇᓪᓕᐅᒃᑯᒫᔅᓴᖃᙱᑦᑐᑦ ᐋᓐᓂᐊᖅᑐᓕᕆᔨᑎᑦ ᑕᒪᒃᑯᐊ ᑖᒃᑯᑎᒎᓇᖅ 

ᑭᓪᓕᓕᐹᓘᒻᒪᑕ ᐃᓗᓕᖏᑦ ᑭᓇ ᐊᐅᓪᓚᕈᔾᔨᔨᖃᕆᐊᖃᕐᒪᖔᖅ ᑭᓇᓗ ᐋᒡᒐ ᑕᐃᒪᐃᒻᒪᑦ. 

ᐃᓚᒋᐊᖏᓐᓇᐸᓗᐸᑦᑕᕗᑦ ᐊᐅᓪᓚᕈᔾᔨᔨᖃᕋᓱᑦᑐᑕ ᓄᓇᕗᑦ ᒐᕙᒪᒃᑯᑦ ᑮᓇᐅᔭᖁᑎᖏᒍᑦ ᒐᕙᒪᑐᖃᒃᑰᖏᑦᑐᖅ. 

ᓂᑲᒍᓱᒍᒪᑦᑎᐊᕋᑦᑕ ᐃᑲᔪᖅᑐᐃᖃᑦᑕᕈᒪᑦᓯᐊᖅᑐᖓᓗ ᐋᓐᓂᐊᕕᓕᐊᖅᐸᑦᑐᓂ ᒫᓐᓇᒧᑦ ᑎᑭᑦᑐᒍ. ᐆᒃᑑᑎᒋᓗᒍ 

$2.7-ᒥᓕᐊᓐᓂᒃ ᑮᓇᐅᔭᖅᑑᑎᖃᖅᓯᒪᓕᕋᑦᑕ ᐊᐅᓪᓚᕈᔾᔨᔨᐅᒃᑲᓂᖅᓴᓂᒃ ᓄᓇᕗᒻᒥ.  

 

ᑮᓇᐅᔭᐃᑦ ᑖᒃᑯᐊ ᐊᑐᖅᑕᐅᑎᐊᖅᓱᒋᔭᒃᑲ. ᓂᑲᒋᔭᖃᕐᓂᖅ ᐱᔾᔪᑕᐅᒍᓐᓇᕐᒪᑦ ᐃᓱᒪᓕᕆᓂᒃᑯᖃᐃ ᐊᒻᒪᓘᓐᓃᑦ 

ᐊᒫᒪᑦᑎᑦᑎᔪᖃᖃᑦᑕᕆᐊᖃᕈᓂ ᓄᑕᖅᑲᖅ ᐃᓚᒋᔭᐅᓗᓂ ᐸᐃᕆᑦᑎᓃᓘᓐᓃᑦ. ᑕᒪᒃᑯᐊ ᐃᓱᒪᒋᖃᑦᑕᖅᑕᕗᑦ 

ᐊᐅᓪᓚᕈᔾᔨᓂᐊᖅᑐᓂᒃ ᐃᓱᒪᓕᕌᖓᑦᑕ. ᒪ’ᓇ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᖃᕈᓐᓃᕋᒪ ᕼ-6-ᒧᑦ. ᐋᓐᓂᐊᖅᑐᓕᕆᓂᖅ ᐱᔨᑦᓯᕋᐅᑏᑦ 

ᐋᓐᓂᐊᖅᑐᓕᕆᓂᕐᒥ ᑲᑎᑦᑐᒋᑦ ᐊᐅᓚᔾᔪᑏᑦ $372,121,000. ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐᖓᓄᑦ ᕼ-3, ᐋᓐᓂᐊᖅᑐᓕᕆᔨᒃᑯᑦ ᓇᐃᓈᖅᓯᒪᔪᑦ ᐋᓐᓂᐊᖅᑐᓕᕆᓂᕐᒥ 

ᑮᓇᐅᔭᖅᑐᕈᑏᑦ ᓂᕈᐊᕈᑕᐅᓂᐊᖅᑐᑦ $469,574,000. ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᐱᐊᓂᒃᑲᑦᑎᒍ ᐋᓐᓂᐊᖅᑐᓕᕆᔨᒃᑯᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᖅᑲᐅᓯᕈᑎᔅᓴᖃᖅᐲᑦ? ᑕᖃᓂᕋᖅᑲᐅᒐᕕᑦ ᓇᐃᓈᒻᒪᕆᓪᓗᒍ, ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᔪᕐᓇᖏᑉᐸᑦ ᑖᓐᓇ ᑐᖏᓕᑯᓗᒐ 

ᓂᓪᓕᑲᐃᓐᓇᖁᒐᒃᑯ ᓄᑖᖑᒻᒪᑦ ᑕᒫᓂ ᓄᓇᕗᒻᒥ. ᐱᕕᖃᖅᑎᑦᑎᒍᕕᑦ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᕼᐊᓐᑦ, ᑐᙵᓱᒋᑦ, ᑲᑎᒪᔨᑐᐃᓐᓇᐃᑦ ᑲᑎᒪᑎᓪᓗᒋᑦ. ᐊᓕᐊᓇᐃᑦ ᑕᒫᓂᖃᑕᐅᒐᕕᑦ 

ᓯᕗᓪᓕᖅᐹᖑᓪᓗᑎᑦ ᐋᓐᓂᐊᖅᑐᓕᕆᔨᒃᑯᑦ ᑐᖏᓕᐅᖃᑕᐅᓪᓗᑎᑦ ᑕᒫᓃᖃᑕᐅᒐᕕᑦ. ᒥᔅ ᕼᐊᓐᑦ ᐊᑏᒎᖅ.  

 

ᕼᐊᓐᑦ (ᑐᓵᔨᑎᒍᑦ): ᖁᔭᓐᓇᒦᒃ. ᐊᓕᐊᓇᐃᑦ ᐅᐱᓐᓇᖅᐳᖅ ᐃᓚᒋᔭᐅᒍᓐᓇᕆᐊᖓ ᓈᓚᖃᑕᐅᒍᓐᓇᕆᐊᖓᓪᓗ 

ᐱᓕᕆᐊᔅᓴᕆᔭᑦᑎᓐᓂ. ᐱᓇᓱᐊᕈᑎ ᐊᕝᕕᓂᓕᑐᐃᓐᓇᐃᑦ ᓄᓇᕗᒻᒦᓕᕋᒪ ᐊᒃᓱᐊᓗᒃ ᐱᕚᓪᓕᓯᒪᔪᖓ 

ᑐᑭᓯᕝᕚᓪᓕᒃᑲᓐᓂᖅᑐᖓᓗ. ᐋᓐᓂᐊᖅᑐᓕᕆᓂᕐᒥᒃ ᑕᑯᓪᓗᖓ ᓄᓇᖃᖅᑳᖅᑐᓂᓪᓗ ᑕᑯᓪᓗᖓ. 

ᐱᔨᑦᓯᖃᑕᐅᒍᓐᓇᕆᐊᔅᓴᖅ ᖁᕕᐊᓱᓪᓚᕆᑦᑐᖓ ᐊᒻᒪᑦᑕᐅᖅ ᓄᓇᓕᓐᓂ ᐱᔪᓐᓇᑎᐊᖅᑐᖅ ᐱᕙᓪᓕᐊᑎᓪᓗᑕ 

ᐋᓐᓂᐊᖅᑐᓕᕆᓂᕐᒥᒃ. ᓴᙱᓂᕆᔭᐅᔪᓂᒃ ᐱᕈᖅᐸᓪᓕᐊᕈᑎᖃᖅᑎᓪᓗᑕ ᓄᓇᓕᓐᓂ.  

 

ᑕᒪᒃᑯᐊ ᓄᓇᓕᓐᓃᖔᖅᑐᑦ ᓂᐱᖏᑦ ᐋᖅᑭᓱᒍᑎᒋᖃᑦᑕᕋᑦᑎᒍ ᑕᒪᑦᑕ ᐊᑕᐅᑦᓯᒃᑯᑦ ᑕᕝᕘᓇ ᖁᕕᐊᓱᓪᓚᕆᑉᐳᖓ 

ᐅᐱᒍᓱᓪᓚᕆᑦᑐᖓᓗ ᐃᓚᒋᔭᐅᔪᓐᓇᐸᓪᓕᐊᔭᕆᐊᔅᓴᖅ ᓄᓇᕗᑦ ᒐᕙᒪᒃᑯᖏᓐᓄᑦ ᐊᒻᒪ ᓄᓇᕗᒻᒥᐅᓄᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ ᖃᓄᐃᑦᑐᒪᕕᓯ? 

ᒪᓕᑭ (ᑐᓵᔨᑎᒍᑦ): ᐅᓂᒃᑳᓕᐅᖁᔨᓕᖅᐳᖓ ᐱᕙᓪᓕᐊᓂᑦᑎᓐᓂᒃ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐱᒋᐊᖅᑎᑦᑎᔪᖃᖅᓯᒪᒻᒪᑦ ᐊᐃᕙᔪᑕᐅᒍᓐᓇᙱᒻᒪᑦ. ᓈᒻᒪᓴᖅᑐᑦ? ᐊᑭᕋᖅᑐᖅᑐᑦ? 

ᓵᓚᑯᓘᕗᑎᑦ. ᓇᖏᖅᓯᓂᐊᓕᖅᐳᖓ ᐱᕙᓪᓕᐊᓂᑦᑎᓐᓂ ᐅᓂᒃᑳᕐᓂᐊᓕᕐᓗᑕ. ᐃᖅᓱᖅᑏ, ᑖᒃᑯᐊ 

ᐊᓂᑎᒍᓐᓇᕈᕕᒋᑦ ᐊᐱᖅᓱᖅᑕᐅᔪᑦ ᑕᐅᕙᙵᑦ ᐊᐱᖅᓱᕕᒻᒥ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᑐᐃᓐᓇᕐᓂᐅᑉ ᐅᓂᒃᑳᖏᑦ. ᒥᔅᑕ ᓴᕕᑲᑖᖅ.  

 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑲᑎᒪᔨᕋᓛᖁᑎᑎᑦ ᐃᓱᒪᔅᓴᖅᓯᐅᕈᑎᖃᕋᑖᕐᖓᑕ 

ᒪᓕᒐᒃᓴᖅ 18-ᒥᒃ ᐱᕙᓪᓕᐊᓯᒪᓂᕋᓗᑕ ᐅᖃᕈᓐᓇᖅᓯᔪᒍᑦ. ᐱᒋᐊᖅᑎᑦᑎᕗᖓ ᐅᓂᒃᑳᖏᑦ ᑲᑎᒪᑐᐃᓐᓇᕐᓂᐅᑉ 

ᓈᒻᒪᒋᔭᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎᑕᖃᕐᖓᑦ. ᐊᐃᑉᐱᖅᑕᐅᕚ? ᒥᔅ ᕿᓕᖅᑎ. ᐱᖁᔨᕗᖔᕈᑎ ᓈᒻᒪᑦᑐᖅ. 

ᐱᖁᔨᕗᖔᕈᒻᒧᑦ ᓈᒻᒪᓴᖅᑐᐃᑦ? ᓈᒻᒪᓴᙱᑦᑐᐃᑦ? ᐱᖁᔨᕗᖔᕈᑎ ᑲᔪᓯᕗᖅ.  

 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑲᑎᒪᔾᔪᑎᔅᓴᖅ 23. ᑲᑎᒪᔾᔪᑎᔅᓴᐃᑦ. ᒥᔅᑕ ᐹᓪ.  

 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᑦᓯ 7-ᒥᑦ ᑲᑎᒪᔾᔪᑎᔅᓴᐃᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑐᕈᑎᒃᓴᓄᑦ ᐅᓂᒃᑳᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

13. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᒃ ᐊᓯᖏᓐᓂᓪᓗ ᐅᓂᒃᑳᖏᑦ 

14. ᑎᑎᖅᑲᓂᒃ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 



ᓇᒡᒐᔾᔭᐅ, ᕕᕝᕗᐊᕆ 27, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

 ᒪᓕᒐᒃᓴᖅ 16 

 ᒪᓕᒐᒃᓴᖅ 17 

 ᒪᓕᒐᒃᓴᖅ 18 

 ᒪᓕᒐᒃᓴᖅ 21 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

23. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐅᓇ ᑲᑎᒪᕐᔪᐊᕐᕕᒃ ᓄᖅᑲᖓᓂᐊᓕᕐᒥᔪᖅ ᐊᐃᑉᐱᕈᕋᓱᐊᕐᓂᖓᓂᒃ ᕖᕗᐊᕆ 28, 1:30-ᐸᑦ 

ᐅᓐᓄᓴᒃᑯᑦ.  

 

ᐃᖅᓱᖅᑎ. 

 

>>ᑲᑎᒪᓂᖅ ᓄᖅᑲᖅᑐᖅ 20:32ᒧᐊᖅᑎᓪᓗᒍ



 

 

 


